
ᒪᓕᒐᓕᐅᖅ̀ᑏᑦ ᐅᐸᑦᓯᒪᔪᑦ: 
ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᔫ ᐃᓄᒃ, ᔩᓂ ᐃᖃᓪᓗᐊᖅ, ᔫ ᐃᓄᒃ, ᔪᐊᔾ ᕼᐃᒃᔅ, 
ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᓯᒥᐅᓂ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᔫ 
ᓴᕕᑲᑖᖅ, ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᐱᒋᐊᖅᑐᑦ 10:02ᒥ 
 

ᑐᒃᓯᐊᕐᓂᖅ 
 
ᑎᑎᕋᖅᑎ (ᔮᓐ ᑯᐊᒃ)(ᑐᓵᔨᑎᒍᑦ): ᐅᓪᓛᒃᑯᑦ. ᑕᒪᓐᓇ ᑲᑎᒪᓂᖅ ᐱᒋᐊᖁᓕᕋᒃᑯ ᓄᓇᕗᑦ ᓯᕗᓕᖅᑏᑦ.  
 
ᑲᔪᓯᓚᐅᓐᖏᓂᑦᑎᓐᓂ, ᐳᓛᕐᕕᒦᑦᑐᐃᑦ ᐅᖄᓚᐅᑎᕋᓛᖃᕈᔅᓯ ᖃᒥᓪᓗᓯᐅᒃ ᓂᐱᖃᓐᖏᑎᓯᒪᓗᒋᓪᓘᓐᓃᑦ.  
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᓄᐊᓚᐅᖅᑎᓐᓇᑕ ᐊᓯᕆᖅᓱᐃᔨᒻᒪᕆᒃ ᔫᓇ ᐊᓗᓘᖅ ᑐᒃᓯᐊᖅᑎᑦᑎᖁᓪᓗᒍ. 
 
>>ᑐᒃᓯᐊᖅᑐᑦ 
 

ᐊᖏᖅᑕᐅᓂᖓ ᑲᑎᒪᔾᔪᑎᒃᓴᖅ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥ ᑲᑎᒪᓂᑦᑎᓐᓂ ᐊᐅᓚᑦᑎᓂᐊᕋᒪ ᓂᕈᐊᖅᑕᐅᒐᓱᑦᑎᓪᓗᒋᑦ ᐅᖃᖅᑎ, 
ᓯᕗᓕᖅᑎ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ.  
 
ᒪᓕᒐᓕᐅᖅᑎᓕᒫᑦ  ᖃᓄᖅ ᐱᕙᓪᓕᐊᔾᔪᓯᖃᕐᓂᐊᕐᒪᖔᑕ ᒪᓕᒐᖏᓐᓂᒃ ᐱᓯᒪᔪᐃᓐᓇᐅᔪᓯ ᐊᒻᒪᓗ ᑖᒃᑯᐊ 
ᐊᖏᕈᑕᐅᓚᐅᖅᓯᒪᓪᓗᑎᒃ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ. 
 
ᐅᓪᓗᒥ ᑲᑎᒪᔾᔪᑎᒃᓴᐃᑦ ᓵᔅᓯᓐᓃᑦᑐᑦ, ᐊᖏᖅᐱᓰ ᑲᑎᒪᔾᔪᑎᒃᓴᐃᑦ ᐊᖏᖅᑕᐅᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᓂᕈᐊᕋᒃᓴᓐᖑᖅᑎᑦᓯᓂᖅ ᐅᖃᖅᑎᒧᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᖅᓯᓕᖅᐳᖓ ᓂᕈᐊᒐᔅᓴᓐᖑᖅᑎᑦᑎᓂᕐᒥᒃ ᐅᖃᖅᑎᐅᑉ ᐃᓂᖓᓄᑦ. ᐹᑦ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᔅᓴᓐᖑᖅᑎᑦᑎᔪᒪᕗᖓ ᔫ ᐃᓄᒃ ᐅᖃᖅᑎᐅᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᑎᑎᕋᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᒥᔅᑕ ᐃᓄᒃ, ᐊᖏᖅᐲᑦ ᓂᕈᐊᒐᔅᓴᓐᖑᖅᑎᑕᐅᓂᕐᓄᑦ? 

ᐃᓄᒃ: ᐊᖏᖅᑐᖓ. 
 

ᐅᖃᖅᑎᕈᖅᑐᖃᕐᓂᖅ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᖏᓐᓂᒃ ᓂᕈᐊᒐᔅᓴᓐᖑᖅᑎᑦᑎᔪᒪᔪᖃᖅᐹ? 
ᓂᕈᐊᒐᔅᓴᓐᖑᖅᑎᑦᑎᔪᖅᑕᖃᓐᖏᑉᐸᑦ, ᔫ ᐃᓄᒃ ᓂᕈᐊᒐᔅᓴᑐᐊᖑᓪᓗᓂ ᐅᖃᖅᑎᐅᑉ ᐃᓂᖓᓄᑦ ᐃᓕᕙᕋ. 
 
>>ᐸᑦᑕᑐᖅᑐᑦ 
 
ᐱᖁᔨᕗᖔᕈᑕᐅᓂᐊᖅᐳᖅ ᒪᓕᒐᓕᐅᕐᕕᒻᒥ ᑲᑎᒪᓱᖓᓕᕈᑎᒃ ᓯᕗᓪᓕᖅᐹᖓᓐᓂ ᓄᕕᐱᕆ 21 
ᓇᓗᓇᐃᖅᑕᐅᖁᓪᓗᒍ ᓂᕈᐊᖅᑕᐅᓂᖓ.  
 
ᒫᓐᓇ ᐃᒃᓯᕙᐅᑕᖅ ᑐᓂᓂᐊᓯᕙᕋ ᐅᖃᖅᑎᐅᓂᐊᓕᖅᑐᒧᑦ, ᒥᔅᑕ ᔫ ᐃᓄᒃ. 
 
>>ᐸᑦᑕᑐᖅᑐᑦ 

ᓂᕈᐊᕋᒃᓴᓐᖑᖅᑎᑦᓯᓂᖅ ᓯᕗᓕᐅᖅᑎᐅᓂᕐᒧᑦ 
 
ᐃᒃᓯᕙᐅᑕᖅ (ᔫ ᐃᓄᒃ): ᖁᔭᓐᓇᒦᒃ ᑲᑎᒪᔨᐅᖃᑎᒃᑲ, ᐃᓕᔅᓯᓐᓄᑦ ᐅᒃᐱᕆᔭᐅᒐᒪ. (ᑐᓵᔨᑎᒍᑦ) ᐱᓕᕆᓚᐅᕐᒥᑕ.  
 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ ᑕᐃᒃᑯᐊ ᓄᓇᕗᒻᒥ ᑐᓵᔪᑦ ᑏᕖᒃᑯᓪᓗ ᑕᐅᑐᒃᑐᑦ ᐅᓪᓗᒥ 
ᑲᑎᒪᓂᖃᕐᓂᐊᖅᑎᓪᓗᑕ, ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ ᓇᓂᓕᒫᖅ ᓄᓇᕗᑦ ᐃᓗᐊᓃᑦᑐᓯ ᓯᓚᑖᓃᒃᑯᓯᓘᓐᓃᑦ. 
 
ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ ᐅᖃᖅᑎᒧᑦ ᓂᕈᐊᖅᑕᐅᓯᒪᓕᖅᑎᓪᓗᖓ ᒫᓐᓇ ᓇᑎᖅ ᒪᑐᐃᕈᒪᔭᕋ 
ᓂᕈᐊᒐᒃᓴᓐᖑᖅᑎᑦᑎᓂᕐᒧᑦ ᓄᓇᕗᒻᒧᑦ ᓯᕗᓕᖅᑎᐅᓂᐊᖅᑐᒧᑦ.  
 
ᐃᖅᑲᐃᑎᓗᖓ ᑖᒃᑯᐊ ᓂᕈᐊᒐᒃᓴᓐᖑᖅᑎᑕᐅᔪᖃᖅᐸᑦ, ᓂᕈᐊᒐᒃᓴᓐᖑᖅᑎᑕᐅᔪᖅ ᑭᐅᑲᐅᑎᒋᖁᔭᒃᑲ 
ᐊᖏᕐᓗᑎᓪᓘᓐᓃᑦ ᐋᒡᒑᕐᓗᓂᓘᓐᓃᑦ ᓂᕈᐊᒐᒃᓴᓐᖑᖅᑎᑕᐅᔾᔪᑎᒥᓂᒃ.  
 
ᒫᓐᓇ ᓇᑎᖅ ᒪᑐᐃᖅᑕᕋ ᓄᓇᕗᒻᒧᑦ ᓯᕗᓕᖅᑎᒃᓴᒧᑦ ᓂᕈᐊᒐᒃᓴᓐᖑᖅᑎᑦᑎᔪᒪᔪᖃᖅᐸᑦ. ᖁᑦᑎᒃᑐᕐᒧᑦ 
ᒪᓕᒐᓕᐅᖅᑎ, ᒥᔅᑐ ᐊᕿᐊᕈᖅ. 
 
ᐊᕿᐊᕈᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓂᕈᐊᒐᒃᓴᐅᖁᔨᕗᖓ ᔫ ᓴᕕᑲᑖᖅ, ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᐅᔪᖅ 
ᑖᔅᓱᒧᖓ ᓯᕗᓕᐅᖅᑎᔅᓴᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ, ᓂᕈᐊᒐᒃᓴᓐᖑᖅᑎᐅᔾᔪᑏᑦ ᐊᖏᖅᐱᐅᒃ? ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ: ᐄ, ᐊᖏᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᑉᐸᕋ ᑳᑎ ᑕᐅᑐᓐᖏ ᓯᕗᓕᖅᑎᔅᓴᐅᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ, ᓂᕈᐊᒐᒃᓴᓐᖑᖅᑎᑕᐅᓃᑦ ᓯᕗᓕᖅᑎᒃᓴᒧᑦ ᐊᖏᖅᐱᑦ? 
 
ᑕᐅᑐᓐᖏ: ᐄ, ᐊᖏᖅᐳᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᓂᕈᐊᒐᒃᓴᓐᖑᖅᑎᑦᑎᔪᒪᔪᖃᒃᑲᓐᓂᖅᐹ ᓯᕗᓕᐅᖅᑎᒃᓴᒧᑦ? ᓇᑦᑎᓕᖕᒧᑦ 
ᑲᑎᒪᔨᐅᔪᑦ, ᒥᔅᑐ ᕿᓐᖑᖅ. 
 
ᕿᓐᖑᖅ: ᓂᕈᐊᒐᒃᓴᒧᑦ ᑎᒃᑯᐊᖅᓯᔪᒪᕗᖓ ᐹᑐᕆᒃ ᓇᑦᓯᖅ, ᐊᐃᕕᓕᖕᒧᑦ ᒪᓕᒐᓕᐅᖅᑎᐅᔪᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓇᑦᓯᖅ, ᓂᕈᐊᒐᒃᓴᓐᖑᖅᑎᑕᐅᔾᔪᑎᓐᓄᑦ ᐊᖏᖅᐱᑦ? 
 
ᓇᑦᓯᖅ:  ᐊᖏᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕈᐊᒐᒃᓴᓐᖑᖅᑎᑦᑎᔪᒪᖅᐸᑦ ᓱᓕ ᓯᕗᓕᐅᖅᑎᒃᓴᒧᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᑦᑎᔪᒪᔪᖓ ᐹᓪ ᖁᐊᓴᒥᑦ ᓯᕗᓕᖅᑎᐅᑉ 
ᐃᓂᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᒥᓐᖑᐊᖅ. ᒥᔅᑕ ᖁᐊᓴ ᓯᕗᓕᐅᖅᑎᒃᓴᒧᑦ ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ 
ᐊᖏᖅᐱᐅᒃ? 
 
ᖁᐊᓴ: ᐄ, ᐊᖏᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒪᓕᒐᓕᐅᖅᑏᑦ, ᓂᕈᐊᒐᒃᓴᓐᖑᖅᑎᑦᑎᔪᒪᔪᖃᖅᐹ ᓱᓕ ᓯᕗᓕᖅᑎᒃᓴᒧᑦ? 
ᑕᑯᔪᓐᓃᕋᒪ, ᐃᓵᒃᑐᖃᕈᓐᓃᕐᒪᑦ. ᖁᔭᓐᓇᒦᒃ. ᒫᓐᓇ ᓂᕈᐊᒐᒃᓴᓐᖑᖅᑎᑦᑎᔾᔪᑎᒥᒃ ᐱᑕᖃᕈᓐᓃᕐᒪᑦ, ᑖᒃᑯᐊ 
ᓂᕈᐊᒐᒃᓴᓐᖑᖅᑎᑕᐅᔪᑦ ᐱᕕᖃᖅᑎᑦᑐᒪᓪᓗᒋᑦ ᐅᓂᒃᑳᕈᓐᓇᖁᓪᓗᒋᑦ ᓯᕗᓕᖅᑎᒃᓴᐅᓂᕐᒧᑦ ᐅᓂᒃᑳᕆᔪᒪᔭᒥᖕᓂᑦ. 
 
ᑲᓄᖓ ᐊᐱᖅᓱᖅᑕᐅᕕᐅᓲᒧᐊᖃᑦᑕᕈᓐᓇᖅᐸᑕ, ᑕᑲᓇᓂ ᐅᓂᒃᑳᖃᑦᑕᕐᓂᐊᖅᑐᓯ.  
 
ᐱᒋᐊᕈᑎᖃᕐᓂᐊᖅᑐᒍᑦ ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᓇᑦᓯᖅ.  
 
ᒥᔅᑕ ᓇᑦᓯᖅ, ᖃᖓᑐᐃᓐᓇᖅ ᑕᑲᓄᖓ ᐊᐱᖅᓱᖅᑕᐅᕕᖕᒧᐊᕈᕕᑦ ᐱᒋᐊᖅᑎᓐᓂᐊᖅᐸᕗᑦ. 10−ᒥᓂᒥᒃ 
ᐱᕕᖃᖃᑦᑕᕐᓂᐊᕋᔅᓯ.  
 
ᒥᔅᑕ ᓇᑦᓯᖅ ᐅᑕᖅᑭᑲᐃᓐᓇᕆᓇᐃ.  
 
ᒪᒥᐊᓇᖅ. ᒫᓐᓇ ᒥᔅᑕ ᓇᑦᓯᖅ ᐱᒋᐊᕈᓐᓇᖅᓯᔪᑎᑦ, 10−ᒥᓂᒥᒃ ᐱᕕᖃᕐᓂᐊᖅᑐᑎᑦ. 
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑎᒃᑯᐊᖅᓯᕋᑖᕐᒪᑦ 
ᐅᕙᓐᓂᒃ ᓯᕗᓕᖅᑎᒃᓴᒧᑦ, ᖁᔭᓐᓇᒦᒃ. ᐊᒻᒪᓗ   

ᐊᐃᕕᓕᒻᒥᐅᑕᐃᑦ ᓂᕈᐊᓚᐅᕐᒪᑕ ᐅᕙᓐᓂᑦ ᖁᔭᓐᓇᒦᖅᐸᒃᑲ ᐅᕙᓃᑦᑐᓐᓇᕋᒪ, ᐃᓕᔅᓯᓐᓄᓪᓗ ᓂᕈᐊᖅᑕᐅᔪᒪᓪᓗᖓ 
ᓯᕗᓕᖅᑎᒃᓴᒧᑦ ᑖᒃᑯᓄᖓ ᓯᑕᒪᓄᑦ ᐊᕐᕌᒎᓂᐊᖅᑐᓄᑦ ᐊᒡᒋᖅᑐᓄᑦ.  
 
ᐊᒻᒪᓗ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓂᕈᐊᖅᑕᐅᖅᑲᐅᔪᑦ ᑭᒡᒐᖅᑐᐃᔪᒪᓪᓗᑎᒃ ᓄᓇᓕᒻᒥᓂᒃ ᖁᔭᓐᓇᒦᒃ, 
ᑕᒪᐅᓐᖓᖅᓯᒪᒐᔅᓯ ᐊᒻᒪᓗ ᐊᒃᓱᕈᓐᓇᕐᓂᐊᕐᒪᑦ ᓇᓗᓇᓐᖏᑦᑐᖅ ᑖᒃᑯᐊ ᓯᑕᒪᐃᑦ ᐊᕐᕌᒎᓚᖓᔪᐃᑦ 
ᐊᒃᓱᕈᕐᓇᓚᖓᖕᒪᑦ ᐱᓕᕆᖃᑎᒌᑦᑎᐊᕆᐊᖃᕐᓂᐊᕋᑦᑕ ᓄᓇᕗᑦ ᐱᔾᔪᑎᒋᓪᓗᒍ ᓯᕗᓂᒃᓴᕗᑦ.  
 
(ᑐᓵᔨᑎᒍᑦ) ᐅᓪᓗᒥ ᓇᓗᖅᑯᑎᒋᔭᐅᒍᒪᓐᖏᑦᑐᖓ ᓯᕗᒃᑲᖅᑕᖅᑎᐅᔪᒪᑎᓪᓗᖓ ᒐᕙᒪᒃᑯᓐᓄᑦ, ᓂᕈᐊᖅᑏᑦ 
ᐅᖃᖅᓯᒪᓕᕐᒪᑕ ᑕᐃᒪ ᓂᕈᐊᖅᑎᕗᑦ ᑭᒡᒐᖅᑐᑦᑎᐊᕆᐊᖃᓕᖅᑕᕗᑦ, ᑲᑐᔾᔨᖃᑎᒌᓐᓂᖅ ᐊᑐᕐᓗᒍ ᓄᓇᕗᒻᒥᐅᑦ 
ᑖᒃᑯᐊ ᑭᒡᒐᖅᑐᖃᑦᑕᕐᓂᐊᖅᑕᕗᑦ ᐊᒃᓱᕉᑎᒋᓗᒋᑦ.  
 
ᒪᓕᒐᓕᐅᖅᑏᑦ ᐋᖅᑭᒃᓱᐃᔭᕆᐊᖃᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᑦ ᑭᓱᓂᒃ ᓯᕗᓪᓕᐅᔾᔨᓯᒪᓂᐊᕐᒪᖔᑦ ᐊᕐᕌᒍᓂᑦ 
ᐊᒡᒋᖅᑐᓂᑦ ᐊᒻᒪᓗ ᐊᕗᖓᐅᔨᓯᒪᔪᓂᒃ ᑕᑯᓐᓇᕆᐊᖃᖅᑐᒍᑦ ᓄᓇᕗᑦ ᐃᓱᒪᒋᓪᓗᒍ.  
 
ᑲᑐᔾᔨᖃᑎᒌᓐᓂᒃ ᐊᑐᕌᖓᑦᑎᒍᑦ ᐊᒃᓱᕉᑎᒋᔪᓐᓇᕐᓂᐊᖅᑕᕗᑦ ᓄᓇᕗᑦ ᑲᓇᑕᓕᒫ ᑭᒡᒐᖅᑐᕐᓗᑎᒃᑯᑦ ᐊᒻᒪᓗ 
ᐊᐅᓚᑦᑎᓪᓗᑎᒃᑯᓐ ᓇᒧᓐᖓᐅᓐᓂᐊᕐᒪᖔᑦ ᐊᒻᒪ ᖃᐅᑕᒫᖅᓯᐅᑎᑦ ᑲᒪᒋᑦᑎᐊᕆᐊᖃᖅᑕᕗᑦ ᓄᓇᕗᒻᒥᐅᑦ 
ᑲᒪᒋᓗᒋᑦ. 
 
ᑕᐃᒪ ᐃᓱᒪᒋᑲᐃᓐᓇᕈᒪᕙᒃᑲ ᒪᒃᑯᐊ ᑕᑯᒃᓇᒐᑦ ᓇᓗᓇᐃᒃᑯᑕᕗᑦ, ᓴᐃᒪᑏᑦ, ᐊᒻᒪ ᐊᓯᖏᑦ ᑖᒃᑯᐊ ᓄᓇᕗᒻᒧᑦ 
ᓇᓗᓇᐃᒃᑯᑕᕆᔭᐅᖕᒪᑕ. ᓄᓇᒥᐅᑕᐃᑦ ᐊᐅᓚᑕᕗᑦ, ᓄᓇᕗᑦ ᐊᒻᒪᓗ ᐅᒪᔪᐃᑦ. ᐃᓄᐃᑦ ᐱᖅᑯᓯᑐᖃᖏᑦ 
ᖃᑕᓐᖑᑎᒌᑦ ᒪᑭᒪᑦᑎᐊᖅᑐᑦ ᑮᓇᐅᔭᓕᐅᕋᓱᐊᑦᑎᐊᓐᓂᖅ ᑕᒪᒃᑯᐊ ᐊᑐᖅᑕᐃᓐᓇᕆᒍᓐᓇᕋᑦᑎᒃᑯᑦ 
ᓰᓐᓇᒃᑐᒻᒪᕆᒋᔭᐅᑐᐃᓐᓇᓚᐅᖅᓯᒪᔪᑦ.  
 
ᐊᒻᒪᓗ ᐹᓪ ᖁᐊᓴ ᑖᓐᓇ ᖁᔭᓐᓇᒦᕈᒪᓪᓗᒍ ᑕᒪᒃᑯᓂᖓ ᐱᓕᕆᐊᖃᕈᓐᓇᖅᓯᓚᐅᕐᒪᑦ ᓯᕗᓕᖅᑎᐅᔪᓐᓇᓚᐅᕐᒪᓪᓗ. 
 
ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᐸᐃᕆᑦᑎᐊᕆᐊᖃᕋᑦᑎᒍᑦ ᐊᐅᓪᓚᖅᑎᑕᐅᑐᐃᓐᓇᖃᑦᑕᓕᕐᒪᑕ ᑕᐅᓄᖓ 
ᖃᑉᓗᓈᑦ ᓄᓇᖓᓐᓄᑦ ᐃᓕᖅᑯᓯᒃᓴᔭᕆᓐᖏᑕᑦᑎᓐᓄᑦ ᐴᖅᑕᐅᓪᓗᑎᒃ ᐃᓂᒃᓴᖃᓐᖏᓗᐊᒻᒪᑕ ᑕᒫᓂ ᓄᓇᕗᒻᒥ. 
ᐸᐃᕆᔭᕆᐊᖃᕋᑦᑎᒍᑦ ᐊᒃᓱᕈᖅᐳᒍᑦ ᑐᓴᖃᑦᑕᓚᐅᖅᐳᒍᑦ ᐃᓂᒃᓴᐃᓕᐅᕐᒪᑕᒎᖅ ᐃᓐᓇᒃᑯᕕᖏᑦ ᑕᒫᓂ ᓄᓇᕘᒥ 
ᐃᓱᒪᒋᔭᐅᔪᒪᓪᓗᑎᒃ ᐅᖃᖅᐸᓚᐅᖅᐳᑦ. ᐃᓱᒪᒋᓪᓗᑎᒍ ᑕᒡᕙ ᑕᕝᕙᓃᖅᐳᒍ ᐊᒃᓱᕈᐊᕆᓪᓗᑎᒍᑦ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᓂᕈᐊᖅᑕᐅᓯᒪᓪᓗᑕ ᓯᕗᒃᑲᖅᑕᖅᑎᐅᔭᕆᐊᖃᖅᑐᒍᑦ ᐊᒻᒪᓗ ᑭᒡᒐᖅᑐᓪᓗᑎᒃᑯᑦ 
ᐅᖃᓪᓚᖃᑦᑕᕆᐊᖃᖅᑐᒍᑦ ᑲᒪᒋᑦᑎᐊᕐᓂᐊᕋᑦᑎᒍᑦ ᐃᓅᖃᑎᕗᑦ, ᐃᓐᓇᐃᑦ ᐱᓗᐊᓐᖑᐊᓪᓗᒋᑦ. ᐃᓐᓇᒃᑯᕕᖕᓂᒃ 
ᐱᑕᖃᕆᐊᖃᓕᖅᑐᖅ ᐊᒻᒪᓗ ᑕᒪᒃᑯᐊ ᓴᖅᑭᑉᐸᓪᓕᐊᑎᓪᓗᒋᑦ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐃᑲᔫᑎᒋᔭᐅᒃᑲᓐᓂᕈᓐᓇᕐᓂᐊᖅᑐᖅ ᐱᕚᓪᓕᐅᑎᒋᔭᐅᓗᓂᓗ ᓄᓇᕗᒻᒥᐅᓄᑦ. 
 
ᑖᒃᑯᐊ ᐃᓱᒪᒋᑦᑎᐊᕆᐊᖃᓐᓂᐊᖅᑕᕗᑦ ᓄᓇᓕᖁᑎᕗᑦ ᒪᑭᒪᑦᑎᐊᕐᓂᐊᕐᒪᑕ ᐃᖅᑲᓇᐃᔭᖅᑐᓕᕆᓂᖅ 
ᒪᑭᑉᐹᓪᓕᐅᑎᒋᔭᐅᖃᑦᑕᖅᑕᕗᑦ ᓄᓇᓕᖕᓄᑦ.  

ᐃᒃᓯᕙᐅᑖᖅ, (ᑐᓵᔨᑎᒎᕈᓐᓃᖅᑐᖅ) ᑭᖑᕚᒃᓴᕗᑦ ᐊᒃᓱᕈᐊᕆᒋᐊᖃᕋᑦᑎᒍᑦ ᐃᓕᓐᓂᐊᕐᓂᐅᑉ ᒥᒃᓵᓄᑦ. (ᑐᓵᔨᑎᒍᑦ) 
ᐅᓪᓗᒥ ᐃᓕᓐᓂᐊᕆᐊᖃᑦᑕᖅᑐᑦ ᒪᐅᓇᑐᐃᓐᓇᓪᓗ ᓄᖅᑲᖃᑦᑕᖅᑐᑦ ᖁᒃᓴᓪᓚᖕᓇᒻᒪᕆᒃᑐᑦ (ᑐᓵᔨᑎᒎᕈᓐᓃᖅᑐᖅ) 
ᓄᓇᓕᖕᓂ ᑭᒡᒐᖅᑐᕆᐊᖃᖅᐸᕗᑦ ᐊᓱᕈᓐᓃᖁᒐᑦᑎᒍᑦ ᓯᕗᓕᖅᑎᒃᓴᐅᔪᒫᕐᒪᑕ ᐊᒡᒋᖅᑐᓂᒃ ᐊᕐᕌᒍᓂᒃ.  
 
(ᑐᓵᔨᑎᒍᑦ) ᐊᒻᒪ ᐃᓕᓐᓂᐊᕐᓂᓕᕆᓂᖅ ᐱᐅᑎᓪᓚᕆᒋᐊᖃᖅᑕᕗᑦ ᑕᒫᓂ, ᒫᓐᓇ ᐋᖅᑭᐅᒪᓂᖏᑦ ᒪᓕᒃᖢᒋᑦ 
ᑲᑕᒃᑎᑦᑎᑐᐃᓐᓇᖅᑐᒍᑦ ᕿᑐᕐᖓᑦᑎᓐᓂᒃ. ᐱᔭᕇᕋᖓᒥᖏᒃᑯᐊ ᓯᓚᑦᑐᖅᓴᕐᕕᓕᐊᕌᖓᑦ ᓲᕐᓗᓕ 
ᐃᓕᓐᓂᐊᖅᓯᒪᓂᖏᑦ ᐊᑦᑎᓗᐊᖃᑦᑕᕐᒪᑕ ᐃᓕᓐᓂᐊᒃᑲᓐᓂᕆᐊᖃᖃᑦᑕᖅᑐᓐ. ᑕᐃᒪᐃᑑᔭᕆᐊᖃᓐᖏᑦᑐᖅ.  
 
ᓯᕗᓕᖅᑎᐅᓗᖓ ᐃᓘᓐᓇᓯ ᐃᖅᑲᓇᐃᔭᖅᑲᑎᒋᓂᐊᖅᑕᓯ ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓪᓗᒍ ᒪᒃᑯᒃᑐᖁᑎᕗᓪᓗ 
ᐊᒻᒪᓗ ᖁᕝᕙᕆᐊᖅᐹᓪᓕᖅᑎᓪᓗᑎᒃᑯᑦ ᐃᓕᓐᓂᐊᓂᓕᕆᖃᑦᑕᖅᑕᕗᑦ ᑕᒫᓂ ᓄᓇᕗᒻᒥ. ᐃᓕᓐᓂᐊᓕᕆᓂᖅ 
ᐱᐅᓯᒃᑲᓐᓂᖅᐸᑦ ᐃᓅᒃᑲᓐᓂᖅᑐᑦ ᓄᓇᕗᒻᒥᐅᑦ ᐃᖅᑲᓇᐃᔭᕈᓐᓇᖅᓯᓂᐊᖅᑐᑦ ᒐᕙᒪᒃᑯᓂ ᐊᒻᒪ ᓇᒥᑐᐃᓐᓇᖅ. ᐊᒻᒪ 
ᐃᓕᓐᓂᐊᕈᑎᓂᒃ ᐱᐅᓂᖅᐹᓂᒃ ᑐᓂᓯᔭᕆᐊᖃᖅᑐᒍᑦ ᒪᒃᑯᑐᓄᒃ.  
 
(ᑐᓵᔨᑎᒎᕈᓐᓃᖅᑐᖅ) ᐃᒡᓗᓕᕆᓂᖅᑕᐅᖅ ᑕᒪᓐᓇ ᐱᒻᒪᕆᐅᖕᒪᑦ ᑭᐅᔭᕆᐊᖃᑦᑕᕋᑦᑕ ᑖᒃᑯᓄᖓ 
ᐸᖕᒥᐅᖃᑦᑕᖅᑐᓄᑦ ᐃᒡᓗᖃᓐᖏᓪᓕᐅᖅᑐᓄᑦ. ᐊᒥᓱᓐᖑᖅᐸᓪᓕᐊᑐᐃᓐᓇᕋᑦᑕ ᐃᒡᓗᒃᓴᕗᓪᓗ 
ᐃᓄᐃᓴᒃᓯᕙᓪᓕᐊᖔᖅᓱᑎᒃ.  
 
(ᑐᓵᔨᑎᒍᑦ) ᒪᑭᒪᑦᑎᐊᓐᓂᖅ ᐊᒻᒪᓗ ᐃᓱᒪᓕᕆᓂᖅ ᑕᒪᒃᑯᐊ ᐱᔾᔪᐊᒻᒪᕆᐋᓘᒻᒥᔪᑦ, ᐊᒻᒪ 
ᐃᑲᔪᖅᓱᒃᑲᓐᓂᕆᐊᖃᖅᖢᑎᒃᑯᑦ ᓄᓇᓖᑦ ᒪᑭᑉᐹᓪᓕᕈᓐᓇᓐᓂᐊᒻᒪᑕ. ᒪᒃᑯᐊᓗ ᐱᕋᔭᒃᐸᒃᑐᑦ ᐅᓄᓗᐊᖅᑐᑦ 
ᓄᓇᑦᑎᓐᓂ, ᓂᖓᖕᓂᖅ ᐅᐃᕆᓯᒪᓂᖅ ᐃᒥᐊᓗᖕᒧᑦ ᐋᖓᔮᓐᓇᖅᑐᓄᓪᓗ, ᓂᖃᐃᓱᖃᑦᑕᓐᓂᖅ ᐃᒻᒥᓃᖃᑦᑕᓐᓂᖅ 
ᐃᓱᒪᓕᕆᓂᕐᒧᓪᓗ ᐱᔨᑦᑎᕈᑏᑦ ᑕᒪᒃᑯᐊ ᒪᑭᑉᐹᓪᓕᕆᐊᖃᖅᑐᑦ. ᐅᖃᐅᓯᕆᔭᕆᐊᖃᖅᑕᕗᑦ ᐊᒻᒪᓗ 
ᐅᖃᐅᓯᕆᔭᕆᐊᖃᖅᑕᕗᑦ ᐊᒻᒪᓗ ᐊᒃᓱᕉᑎᒋᓗᑎᒃᑯᑦ ᑲᑐᔾᔨᖃᑎᒌᓪᓗᑕ ᓄᓇᕗᒻᒧᑦ. 
 
ᓄᓇᕗᒥ ᑕᐃᒪᓐᓇᒃ ᒪᑭᒪᐃᓐᓇᕈᓐᓇᕐᓂᐊᕐᒪᑦ ᐱᖁᑎᕐᔪᐊᓕᕆᔭᕆᐊᖃᕐᓂᐊᖅᐳᒍᑦ. ᑕᒪᓐᓇ 
ᐱᖁᑎᕐᔪᐊᖃᑦᑎᐊᓐᖏᓗᐊᕐᓂᖅ ᐊᒡᕕᐅᕈᑕᐅᕐᒪᑦ ᐱᕈᖅᐸᓪᓕᐊᓇᓱᖕᓂᐊᕐᓂᒧᑦ ᓄᓇᕘᒥ. ᑕᒪᑐᒨᓇ 
ᑕᐅᑐᒐᖃᑦᑎᐊᕆᐊᕐᓂᐊᖅᑐᒍᑦ, ᐊᖏᖅᓯᒪᓗᑕᓗ ᐊᒻᒪᓗ ᐊᑯᓂᐅᔪᒧᑦ ᐸᕐᓇᐃᔭᖃᑦᑕᕐᓂᖅ. 
 
ᒐᕙᒪᒃᑯᑦ ᓇᖕᒥᓂᖃᖅᑐᓪᓗ ᑲᑐᔾᔨᓂᖓᑎᒍᑦ ᑕᑯᓯᒪᔭᕗᑦ ᐃᖃᓗᐃᑦ ᖃᖓᑕᔫᖃᕐᕕᖓᓂ ᑲᔪᓯᓂᖃᑦᑎᐊᓚᐅᖅᐳᖅ 
ᐊᒻᒪ ᐃᖅᑲᓇᐃᔮᖅᑖᕈᑕᐅᑦᑎᐊᓂᐊᖅᑐᓂ ᐃᓄᖁᑎᑦᑎᓐᓄᑦ. ᑕᒪᓐᓇ ᐊᑯᓂᐅᔪᒧᑦ ᐊᖏᕈᑕᐅᔪᖅ ᓄᓇᕗᑦ 
ᒐᕙᒪᒃᑯᖓᓐᓄᑦ ᐃᖅᑲᓇᐃᔮᖃᖅᑎᑦᑎᒍᑕᐅᓂᐊᖅᐳᖅ ᐊᕐᕌᒍᓂᑦ 30 ᖃᐃᔪᓂ. 
 
ᐅᖃᖅᑏ, ᐊᒃᓱᕉᑕᐅᔭᕆᐊᖃᕐᓂᐊᖅᑐᑦ ᓄᑖᒧᑦ ᓯᕗᓕᖅᑎᒧᑦ ᐊᒥᓲᕗᑦ, ᑭᓯᐊᓂᓗ ᐃᖅᑲᐅᒪᔭᕆᐊᖃᖅᑐᑕ ᐃᓚᖏᑦ 
ᐊᒃᓱᕉᑎᒋᔭᕆᐊᖃᖅᑕᕗᑦ ᓄᓇᕗᑦ ᓯᓚᑖᓃᓐᖔᖅᑐᐃᑦ ᒐᕙᒪᖃᑦᑎᐊᖃᕐᓂᐊᕐᒪᑕ ᑲᒡᒐᖅᑐᐃᑦᑎᐊᕐᓂᐊᖅᑐᑦ 
ᐃᓄᖁᑎᒥᓂᒃ. ᒪᑭᑕᕋᓱᓪᓗᓂ ᓄᓇᕘᒧᑦ ᐅᔾᔨᖅᓱᑦᑎᐊᕆᐊᖃᕐᓂᐊᖅᐳᒍᑦ ᖃᓄᐃᓘᖅᑐᖃᓕᕐᒪᖔᑦ ᓯᓚᑎᑦᑎᓐᓂ. 

ᒪᓕᒐᓕᐅᖅᑎᐅᖃᑎᒃᑳ, ᐃᒪᐃᓕᖓᓕᕋᑦᑕ ᓄᓇᕘᒥ ᖁᕝᕙᓯᒋᐊᒃᑲᓐᓂᕐᓂᐊᕈᑦᑕ ᐊᖏᖅᓯᒪᑦᑎᐊᕐᓗᑕ ᐊᒻᒪᓗ 
ᓯᕗᓕᖅᑎᖃᑦᑎᐊᕆᐊᖃᖅᑐᑕ ᐊᒃᓱᕈᕐᓂᐊᖅᑐᒥᒃ ᓴᖅᑭᑎᑦᑎᖃᑎᖃᕐᓗᓂ ᐃᓕᔅᓯᓐᓂᓕᒫᖅ. ᑕᐃᒪᓐᓇᒃ 
ᓯᕗᓕᖅᑎᓪᓗᐊᑕᐅᔪᖓ ᐅᓪᓗᒥ ᑕᒪᓐᓇ ᖁᕝᕙᓯᒋᐊᕆᐊᖃᕐᓂᑦᑎᓐᓄᐊᕈᓐᓇᖁᓪᓗᑕ ᐃᓄᖁᑎᑦᑕ ᓯᕗᓂᒃᓴᖓᓄᑦ 
ᐊᒻᒪᓗ ᓂᕈᐊᖅᑕᐅᔪᒪᓪᓗᖓ ᐃᓕᔅᓯᓐᓄᑦ ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓇᑦᓱ. ᒫᓐᓇ ᑲᔪᓯᓂᐊᖅᑐᒍᑦ. ᑕᑲᓄᓐᖓᕈᓐᓇᕈᕕᑦ, ᒥᔅᑐ ᖁᐊᓴ, 
ᐊᐱᖅᓱᖅᑕᐅᕕᖕᒧᐊᕐᓗᑎᑦ ᑕᑲᓄᓐᖓᕈᕕᑦ ᐱᒋᐊᕈᓐᓇᕐᓂᐊᖅᐳᑎᑦ.  
 

ᒥᔅᑐ ᖁᐊᓴ, ᖃᖓᑐᐃᓐᓇᖅ ᐱᒋᐊᕈᒪᓕᕈᕕᑦ ᐱᒋᐊᕈᓐᓇᖅᓯᔪᑎᑦ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᖃᐃ ᖁᔭᓐᓇᒦᕐᓗᖓ ᑖᓐᓇ ᐅᕙᓐᓂᒃ ᐱᒋᐊᖅᑎᑦᑎᖅᑲᐅᔪᖅ, ᒥᓚ 
ᑲᒥᓐᖑᐊᖅ ᒪᓕᒐᓕᐅᖅᑎ ᖁᕐᓗᖅᑑᒧᑦ, ᖁᔭᓐᓇᒦᖅᑕᕋ. ᐊᒻᒪᓗ ᖁᔭᓐᓇᒦᖅᑕᒃᑲᐃᓛᒃ ᑖᒃᑯᐊ 
ᑕᒫᓃᖃᑎᒋᔪᓐᓇᖅᑕᒃᑲ ᓄᓇᕗᑦᒥᐅᓪᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 
 

ᐃᒃᓯᕙᐅᑖᖅ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᑦᒥᐅᓪᓗ ᓯᕗᓪᓕᖅᐹᒦᓛᒃ ᖁᔭᓐᓇᒦᖅᑐᖓ ᓄᓇᑦᑎᓐᓂ 
ᐃᒡᓗᓕᖕᒥ ᑕᕝᕙᓂ ᐊᒡᒎᑉ ᓂᕈᐊᕐᕕᖓᓂ ᓂᕈᐊᖅᑕᐅᓚᐅᕋᒪ ᐊᒻᒪᓗ ᑕᒪᐅᓐᖓ ᑲᔪᓯᑎᑕᐅᒃᑲᓐᓂᕋᒪ 
ᒪᓕᒐᓕᐅᖅᑎᐅᓂᐊᖅᑎᓪᓗᖓ ᐅᑭᐅᓄᑦ ᑎᓴᒪᓄᑦ. ᐊᒻᒪᓗ ᑖᒃᑯᐊ ᐅᐱᒋᑦᑎᐊᕆᕙᒃᑲ 
ᒪᓕᒐᓕᐅᖅᑎᐅᖃᑎᒋᓕᖅᑕᒃᑲ ᐅᑭᐅᓄᑦ ᑎᓴᒪᓄᑦ ᑕᒫᓃᖃᑎᒋᓂᐊᖅᑕᒃᑲ. 
 

ᖁᔭᓐᓇᒦᒻᒪᕆᒍᒪᒋᕗᖓᐃᓛᒃ ᑖᓐᓇ ᐊᐃᑉᐸᕋ ᐃᓕᓴᐱ ᐊᒻᒪᓗ ᑖᒃᑯᐊ ᐃᓚᒃᑲ ᐅᕙᓐᓂᑦᑕᐅᖅ ᐃᑲᔪᐃᓐᓇᕐᒪᑕ 
ᑕᓯᐅᖏᓐᓇᕐᒥᕐᒪᑕ ᐅᕙᓐᓂᒃ ᑕᐃᒪᓐᖓᑦ ᑕᒪᓐᓇ ᑲᑎᒪᔨᐅᖃᑦᑕᕐᓂᖅ ᑲᔪᓯᓯᒪᑎᓪᓗᒍ ᐃᑲᔪᑦᑎᐊᖃᑦᑕᕐᒪᑕ 
ᖁᔭᓐᓇᒦᑦᑎᐊᖅᑕᒃᑲ. 
 
ᑕᐃᒪᐃᓛᒃ ᐅᑭᐅᑦ 24−ᖑᓕᕐᒪᑕ ᑕᐃᒪᓐᖓᑦ ᑖᓐᓇ ᓄᓇᕗᑦ ᑕᒫᓂ ᓴᖅᑭᓚᐅᖅᑎᓪᓗᒍ ᐊᒻᒪᓗ ᓱᓖᓛᒃ ᒫᓐᓇᒧᑦ 
ᑎᑭᖦᖢᒍ ᑖᒃᑯᐊ ᓄᓇᕗᑦᒥᐅᑕᐅᖃᑎᕗᑦ ᓂᕆᐅᒃᑐᑦ ᑖᓐᓇ ᐱᔾᔪᑎᒋᓗᐊᖅᖢᒍ ᑕᕝᕗᖓ 
ᐆᒃᑐᕆᐊᒃᑲᓐᓂᕈᒪᓯᒪᕗᖓ  ᓯᕗᓕᖅᑎᐅᓂᕐᒧᑦ. (ᑐᓵᔨᑎᒍᑦ) ᐊᕐᕌᒍᐃᑦ 24 ᐊᓂᒍᖅᓯᒪᓕᖅᑐᑦ ᑕᐃᒪᓐᖓᓂᒃ 
ᓄᓇᕘᑖᓚᐅᖅᓯᒪᒐᑦᑕ ᐊᒻᒪᓗ ᓄᓇᕗᒻᒥᐅᑦ ᓱᓕ ᓂᕆᐅᒋᔭᖃᑦᑎᐊᕐᒪᑕ ᐊᓯᔾᔨᖅᑐᖃᕐᓂᐊᕐᓂᖓᓂᒃ 
ᐱᕚᓪᓕᕈᑕᐅᓂᐊᖅᑐᓂᑦ ᐃᓅᓯᑦᑎᓐᓄᑦ ᓄᓇᖁᑎᑦᑎᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) ᓱᓖᓛᒃ ᓂᕆᐅᖕᓂᖓ 
ᑕᒫᓃᒻᒪᑦ.  
 
ᓄᓇᕗᑦᒥᐅᑕᐅᖃᑎᕗᑦ ᖃᐅᔨᒪᒐᑦᑕ ᐊᒥᓲᓂᖅᓴᓪᓚᕇᑦ ᑕᒫᓂᕐᒥᐅᑕᐃᑦ ᐃᓅᖕᒪᑕ ᐊᒻᒪᓗ 
ᓯᕗᓕᐅᖅᑎᖃᕈᒪᖃᑦᑕᕐᒪᑕᐃᓛᒃ ᑐᑭᓯᔪᓐᓇᖅᑐᒥᒃ ᐃᓅᖃᑎᒥᓂᒃ ᐊᒻᒪᓗ ᐅᖃᓪᓚᒍᓐᓇᖅᑐᒥᒃ ᓈᓚᒍᓐᓇᖅᑐᒥᒡᓗ 
ᐊᒻᒪᓗ ᑕᒪᒃᑯᓂᖓ ᐱᒋᐊᖃᖅᑐᓂᑦ ᖃᐅᔨᒪᔪᓂᒃ. (ᑐᓵᔨᑎᒍᑦ) ᓄᓇᕗᒻᒥᐅᑦ, ᓄᓇᕗᒻᒥᐅᑕᐅᔪᑦ ᑕᐃᒃᑯᐊ 
ᓯᕗᓕᖅᑎᖃᕈᒪᖕᒪᑕ ᓱᖅᑯᐃᖅᓯᑦᑎᐊᖅᑐᓂᒃ, ᐅᖃᖅᑎᖃᕈᓐᓇᖅᑐᓂᒃ, ᓈᓚᒍᓐᓇᖅᑐᓂᒃ ᐃᓱᒪᒋᔭᖏᓐᓂᑦ, 
ᐃᓱᒫᓘᑎᒋᔭᖏᓐᓂᒡᓗ.  (ᑐᓵᔨᑎᒎᕈᓐᓃᖅᑐᖅ) ᖃᐅᔨᒪᑦᑎᐊᖅᑕᑦᑎᓐᓂᒃ ᓯᕗᓕᐅᖅᑎᖃᕆᐊᖃᕋᑦᑕ ᐊᒻᒪᓗ 
ᓄᓇᕗᒻᒥᐅᑕᓄᑦ ᑐᑭᓯᐅᒪᑦᑎᐊᖅᑐᓂᒃ ᐊᒻᒪᓗ ᓯᕗᓕᑎᐅᖅᑎᐅᓪᓗᖓ ᑕᒪᔾᔭ ᑕᕝᕙ ᑲᔪᓯᑎᑦᑐᓐᓇᕋᒃᑯ 
ᒪᓕᒐᓕᐅᖅᑎᐅᖃᑎᒃᑲ, ᓯᕗᓕᖅᑎᐅᖅᑎᐅᓪᓗᖓᐃᓛᒃ ᐅᕙᒍᑦ ᑲᑐᔾᔨᓗᑕ ᑕᐃᒪ ᑖᓐᓇ 
ᐋᖅᑭᒃᐸᓪᓕᐊᔪᓐᓇᒃᑲᓐᓂᕋᑦᑎᒍ.  
 
ᐊᒻᒪᓗ ᑖᓐᓇ ᓄᓇᕗᑦ ᓄᓇᖁᑎᖓ ᑎᐅᕆᑐᐊᕆᖓᐃᓛᒃ, ᑕᐃᒪ ᐊᔾᔨᒌᓐᖏᑦᑐᓂᒃ ᑕᑯᔪᓐᓇᕋᑦᑕ, 
ᑕᑯᖃᑦᑕᖅᖢᑕᓗ ᐊᒻᒪᓗ ᕿᒥᕐᕈᐊᑦᑎᐊᕆᐊᖃᕋᑦᑎᒍ ᑕᒪᒃᑯᐊ ᓴᓇᔨᕗᑦ, ᓴᓇᔨᕗᓪᓗ ᐅᐱᒍᓱᓪᓗᑎᒃ 
ᑲᔪᓯᑦᑎᐊᕈᓐᓇᕐᓗᑎᒡᓗ, ᑐᑭᓯᐅᒪᑦᑎᐊᕐᓗᑎᓪᓗ ᓴᓇᔨᖃᕆᐊᖃᕋᑦᑕ ᑕᒪᓐᓇ ᐱᓇᓱᐊᖅᑕᕗᑦ ᑲᔪᓯᑦᑎᐊᖁᓪᓗᒍ.  
 

(ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒃᑲ ᓯᕗᓕᖅᑎᐅᑎᓪᓗᖓ ᑐᕌᒐᒃᓴᕆᓂᐊᖅᑕᕋ ᓄᓇᕗᒥ ᑭᒡᒐᖅᑐᐃᔨᖃᕐᓗᑎᒃ, 
ᐃᖅᑲᓇᐃᔭᖅᑎᖃᕐᓗᑎᒃ ᓇᐅᒃᑯᓕᒫᑦᑎᐊᖅ ᒐᕙᒪᒃᑯᑦ ᐊᒻᒪᓗᑦᑕᐅᖅ ᓄᑖᕈᕆᐊᖅᑕᐅᓗᑎᒃ ᐅᐸᓗᖓᐃᔭᐅᑎᖏᑦ 
ᐊᐅᓚᓂᖃᑦᑎᐊᖅᑐᒥᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕈᓐᓇᕐᓗᑎᒃ ᐃᓄᖁᑎᒋᔭᖏᑦ ᐃᓄᒃᑎᑐᑦ, ᖃᓪᓗᓈᑎᑐᑦ, 
ᐅᐃᕖᑎᑐᑦ ᐊᒻᒪᓗ ᐃᓄᒃᑎᑐᑦ ᓯᕗᓪᓕᖅᐹᖑᓗᓂ ᐅᖃᓪᓚᒡᕕᐅᖃᑦᑕᕐᓗᓂ ᓄᓇᕗᒻᒥ.  

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐅᖃᐅᓯᖅᐳᑦ ᒐᕙᒪᑦᑎᓐᓂ ᐃᓗᐊᓂ ᓴᖅᑭᔮᑦᑎᐊᕆᐊᖃᓕᕐᒪᑦ. ᐅᖃᖅᑲᐅᑎᓪᓗᖓ 
ᐃᓄᖁᑎᕗᑦ ᓄᓇᕗᒻᒥ ᐃᓄᐃᑦ ᐊᒥᓲᓂᖅᓴᓪᓚᕆᐅᖕᒪᑕ ᑖᔅᓱᒥᖓ ᐅᖃᐅᓯᑦᑎᓐᓂᑦ ᐊᑐᖅᑐᑦ. ᐊᒻᒪᓗ ᑖᓐᓇ 
ᒐᕙᒪᒋᔭᕗᑦ ᑕᐃᒪ ᐅᖃᖅᑲᐅᑎᓪᓗᖓᐃᓛᒃ ᐅᐱᒍᓱᑦᑎᐊᕆᐊᖃᕐᒪᑕ ᓴᓇᔨᕗᑦ, ᓴᓇᔪᒪᑦᑎᐊᕐᓗᑎᒡᓗ. (ᑐᓵᔨᑎᒍᑦ) 
ᒐᕙᒪᒃᑯᑦ ᐅᑉᐱᕈᓱᓪᓗᑎᒃ ᐊᓐᓂᕆᔭᐅᓂᕐᒥᓂᒃ, ᐅᐱᒍᓱᖕᓂᕐᒥᓂᒃ ᐃᖅᑲᓇᐃᔭᖅᑎᖏᓐᓂᑦ.  
 
(ᑐᓵᔨᑎᒎᕈᓐᓃᖅᑐᖅ) ᓯᕗᓕᖅᑎᐅᓗᖓ, ᓂᕈᐊᖅᑕᐅᒍᒪᐃᓛᒃ ᓲᖃᐃᒻᒪ ᐃᓕᒃᓯᓐᓂᑦ ᓂᕈᐊᕐᓂᐊᕐᒥᒐᔅᓯ ᑕᐃᒪᓕ 
ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓴᓇᖃᑎᒋᔪᒪᑦᑎᐊᖅᐸᒃᑲ. (ᑐᓵᔨᑎᒍᑦ) ᐊᖏᖅᓯᒪᑦᑎᐊᖅᐳᖓ ᐃᓕᔅᓯᓐᓂᑦ 
ᐱᓕᕆᖃᑎᖃᕆᐊᒃᓴᖅ ᐊᑐᓂᑦ ᐊᕐᕌᒍᑦ ᑎᓴᒪᑦ ᐃᓗᐊᓂ ᐃᑲᔪᖃᑎᒌᖃᑦᑕᕐᓗᑕ ᑖᒃᑯᐊ ᐊᐅᓚᑦᑎᔾᔪᑎᒋᓂᐊᖅᑕᕗᑦ 
ᓇᐅᒃᑯᓕᒫᑦᑎᐊᖅ ᒪᓕᒐᕆᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᐱᑦᑎᐊᕈᓐᓇᕋᑦᑕ.  
 
ᐊᒻᒪᓗ ᖃᐅᔨᒪᑦᑎᐊᕆᐊᖃᕋᔅᓯ ᑭᓇᓪᓚᕆᐅᖕᒪᖔᕐᒪ ᑕᐃᒪᐃᓛᒃ ᐆᒥᖓ ᐅᓂᒃᑳᕌᕐᔪᒍᒪᕗᖓ ᐃᓅᓚᐅᖅᓯᒪᒐᒪ 
ᐋᕈᓛᖑᓪᓗᖓ, ᖁᖔᓴᓪᓗᕆᒃᑑᓪᓗᖓᓗ ᐊᒻᒪᓗ ᐃᒡᓗᒥᑦ, ᐃᓛᒃ ᐃᓚᐃᑎᒍᑦ ᑕᕝᕙ ᑭᖑᓪᓕᖅᐹᐸᓘᖅᑰᓕᕋᑦᑕ 
ᐃᒡᓗᕕᒐᕐᒥᑦ ᐃᓅᓚᐅᖅᓯᒪᕗᖓ. ᐊᒻᒪᓗ ᐊᑖᑕᒋᓚᐅᖅᓯᒪᔭᕋ ᑖᓐᓇ ᐊᑎᖃᓚᐅᖅᑐᖅ ᕗᕌᓐᓱᐊ ᑖᓐᓇᕈᓗᒃ 
ᑭᕙᓪᓕᕐᒥᑦ ᐃᓅᓚᐅᖅᓯᒪᕗᖅ, ᐊᓈᓇᑦᑎᐊᕆᓚᐅᖅᓯᒪᔭᕋ ᑕᐅᕙᓐᖓᑦ ᓇᑦᓯᓕᖕᒦᓐᖔᓚᐅᖅᓯᒪᕗᖅ ᐊᒻᒪᓗ ᑖᓐᓇ 
ᐊᑖᑕᑦᑎᐊᕆᓚᐅᖅᓯᒪᔭᕋ ᑲᑉᐱᐊᓇᖅ ᑕᒫᓂ ᑐᓄᓂᕐᒥᐅᑕᐅᓚᐅᖅᓯᒪᓪᓗᓂ.  
 
ᑖᓐᓇ ᑕᕝᕘᓇ ᑕᕝᕙ ᐃᒃᐱᒍᓱᖕᓂᕋ ᓲᕐᓗ ᐊᕕᒃᑐᖅᓯᒪᓂᖅᐳᑦ ᑖᓐᓇ ᑕᒪᕐᒥᓕᒫᖅ ᑕᕝᕙᓐᖔᕋᒪ ᓄᓇᕗᓕᒫᒥᑦ. 
ᑖᓐᓇ ᑕᕝᕙ ᑐᑭᓯᐅᒪᓂᖅ ᓄᓇᕗᓕᒫᖅ ᑖᓐᓇ ᐱᒻᒪᕆᐅᖕᒪᑦ, ᑕᕝᕘᓇ ᓴᓐᖏᓂᖃᕋᓱᒋᕗᖓ. ᑕᐅᕙᒃᑯᐊ 
ᓯᕗᓪᓕᕕᓂᖅᐳᑦ ᑕᒪᒃᑯᐊ ᐊᒃᓱᕈᖅᐸᓚᐅᕐᒪᑕ, ᑖᒃᑯᐊ ᑕᕝᕙ ᐊᒃᓱᕈᕐᓂᕆᓚᐅᖅᑕᖓᑦ ᐱᔾᔪᑎᒋᓪᓗᒍ ᑕᒫᓃᓐᓇᑦᑕ.  
 
(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ ᓴᓇᔭᐅᓯᒪᖕᒪᑕ ᑭᒡᒐᖅᑐᐃᖁᔭᐅᓪᓗᑎᒃ ᐱᓕᕆᐊᒃᓴᑦᑎᓐᓂᑦ ᓄᓇᕗᒻᒥ 
ᓄᓇᑖᕈᑏᑦ, ᐊᖏᖃᑎᒌᒍᑏᑦ ᒪᓕᒡᓗᒋᑦ ᐊᒻᒪᓗᑦᑕᐅᖅ ᐱᓕᕆᖃᑎᒋᓗᒋᑦ ᑕᐃᒃᑯᐊ ᐃᑲᔪᖃᑎᒌᓐᓂᒃᑯᑦ.  
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓄᐃᑦ ᑎᒥᖁᑎᖏᑦ ᓴᓇᖃᑎᒋᑦᑎᐊᕆᐊᖃᕋᑦᑎᒍᑦ ᑭᓯᐊᓂ ᐱᕚᓪᓕᕈᓐᓇᕋᑦᑕ, 
ᑲᑐᔾᔨᓗᑕ ᐅᕙᒍᑐᐊᖅ ᐱᓇᓱᐊᕐᓗᑕ ᐱᓇᓱᖕᓂᐊᕈᑦᑕ ᑐᖓᐅᑦᑎᖃᑦᑕᕐᓂᐊᕋᑦᑕ ᑕᐃᒪ ᑖᒃᑯᐊ ᐃᓄᐃᑦ 
ᑎᒥᖁᑎᖏᑦ ᓴᓇᖃᑎᒋᑦᑎᐊᕆᐊᖃᖅᑕᕗᑦ. 
 
ᐊᒻᒪᓗ ᐅᖃᓪᓚᒍᒪᒋᕗᖓ ᑕᒪᒃᑯᐊ ᒪᓕᒐᖅᐳᑦ ᐊᑐᐊᒐᐃᑦ ᕿᒥᕐᕈᐊᑦᑎᐊᒃᑲᓐᓂᕆᐊᖃᖅᑕᕗᑦ ᓄᓇᕗᒻᒥᐅᑕᓄᑦ 
ᓈᒻᒪᒡᔫᒥᔪᒥᒃ ᓴᖅᑭᑦᑐᖃᕆᐊᖃᕐᒪᑦ, ᐃᓛᒃ ᓴᓇᖃᑎᒋᓗᑎᒍᑦ ᑕᐃᒪᓐᓇ ᐊᑐᐊᒐᐃᑦ, ᒪᓕᒐᐃᑦ ᑕᒪᒃᑯᐊ 
ᐊᓯᔾᔨᕆᐊᖃᖅᑐᐃᑦ ᓄᓇᕗᒻᒧᑦ ᓈᒻᒪᑦᑎᐊᖁᓪᓗᒋᑦ. ᓱᖁᓯᓐᖏᒻᒥᒍᑦᑎᒍ ᐊᕐᕌᒍᑕᒫᑦ ᑖᒃᑯᐊ ᐅᖃᐅᓯᐅᕙᒃᑐᑦ 
ᐊᕐᕌᒍᑕᒫᒃ ᓴᖅᑭᖅᐸᖕᒪᑕ, ᐊᓯᔾᔨᓚᐅᖅᑎᓪᓗᒋᑦ ᑭᓯᐊᓂ ᒪᓕᒐᖅᐳᑦ, ᐊᑐᐊᒐᖅᐳᑦ ᑕᐃᒪ 
ᐱᕚᓪᓕᕈᑕᐅᔪᓐᓇᑦᑎᐊᕐᓂᐊᕐᒪᑦ. 
 
ᐊᒻᒪᓗ ᒐᕙᒪᖃᕆᐊᖃᕋᑦᑕ ᑐᓐᖓᓇᖅᑐᒥᑦ, ᑐᓐᖓᓇᑦᑎᐊᕐᓗᓂᓗ, ᑐᑭᓯᐅᒪᔭᐅᑦᑎᐊᕐᓗᓂᓗ, 
ᑐᓐᖓᓇᑦᑎᐊᕆᐊᖃᕋᓗᐊᕋᑦᑕ ᐃᓄᖁᑎᑦᑎᓐᓄᑦ. ᐃᒫᒃ ᐱᔾᔪᑎᒋᓗᐊᖅᑐᒍ ᐃᓄᖁᑎᕗᑦ ᑕᒪᒃᑯᐊ 
ᑎᑎᕋᕐᕕᑦᑎᓐᓄᐊᕈᑎᒃ ᐄ, ᓄᓇᕗᒻᒦᑦᑐᖓ ᐃᒪᓐᓇ ᐃᒃᐱᒍᓱᑦᑎᐊᕆᐊᖃᕐᒪᑕ, ᑖᒃᑯᐊ ᑕᕝᕙ ᐊᑐᐊᒐᕗᓪᓗ ᐊᓯᖏᑦ 
ᐊᓯᔾᔨᓚᐅᖅᑳᖅᑎᓪᓗᑎᒍᑦ ᑭᓯᐊᓂ ᑕᕝᕘᓇ ᐱᕙᓪᓕᐊᒍᓐᓇᑦᑎᐊᓪᓚᕆᑉᐳᒍᑦ.  
 
ᐃᓛᒃ, ᑖᒃᑯᐊ ᐅᖃᐅᓯᒃᓴᒃᑲ ᐊᒥᓲᒐᓗᐊᑦ ᑭᓯᐊᓂ ᖃᐅᔨᒪᓂᐊᖅᐳᓰᓛᒃ ᓯᕗᐅᖅᑎᒧᑦ ᑕᕝᕗᖓ 
ᓂᕈᐊᖅᑕᐅᔪᒪᑦᑎᐊᖅᐳᖓ ᐃᓕᔅᓯᓐᓄᑦ ᐱᔾᔪᑎᒋᓪᓗᒍ ᖃᐅᔨᒪᑦᑎᐊᕆᐊᖃᕋᑦᑕ ᖃᓄᐃᓯᒪᓚᐅᕐᓂᑦᑎᓐᓂᑦ ᐊᒻᒪᓗ  
ᒫᓐᓇᒧᑦ ᓯᕗᓂᒃᓴᑦᑎᓐᓄᑦ ᖃᓄᐃᓐᓂᐊᕐᓂᑦᑎᓐᓂᒃ ᑖᓐᓇ ᐃᑲᔫᑎᖃᓪᓚᕆᖕᓂᐊᕐᒪᑦ. ᐃᓐᓇᖁᑎᕗᑦ 
ᐳᐃᒍᖅᑕᐃᓕᓚᕗᑦ, ᐅᕙᖓ ᑕᕝᕙ ᐊᒃᓱᕉᑎᒋᑦᑎᐊᕐᓂᐊᕐᒥᔭᒃᑲ ᐃᓐᓇᖁᑎᕗᑦ  

ᐊᒃᓱᕈᓚᐅᕐᒪᑕ, ᐸᐃᕆᑦᑎᐊᓚᐅᕐᒪᑕ ᐊᑏ ᐃᑲᔪᑦᑎᐊᕐᓚᕗᑦ ᑖᒃᑯᐊ. ᖁᔭᓐᓇᒦᕌᓗᒃ ᐊᒻᒪᓗ ᓂᕈᐊᑦᑎᐊᕐᓂᐊᖅᐳᓯ 
ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᔪᓯᕙᓪᓕᐊᑎᓪᓗᑕ ᒥᔅᑕ ᓴᕕᑲᑖᖅ, ᒫᓐᓇ ᐱᕕᖃᖅᑎᑦᑐᒪᕙᒋᑦ ᑕᑲᓄᖓ 
ᐊᐱᖅᓱᖅᑕᐅᕕᖕᒧᐊᕈᓐᓇᖅᓯᒍᕕᑦ, ᐱᒋᐊᕈᓐᓇᖅᓯᑐᐊᕈᕕᑦ ᐱᒋᐊᕐᓂᐊᖅᐳᒍᑦ.  
 
ᒥᔅᑐ ᓴᕕᑲᑖᖅ, ᖃᖓᑐᐃᓐᓇᖅ ᐱᒋᐊᕈᒪᓕᕈᕕᑦ ᐱᕕᖃᖅᑎᓕᖅᐸᒋᑦ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᒫᓐᓇ ᐱᒋᐊᖅᑳᖅᑎᓐᓇᖓ ᑕᐃᒃᑯᐊ ᐊᕐᕕᐊᕐᒥᐅᑦ ᐅᕙᓐᓂᒃ ᓂᕈᐊᓚᐅᖅᑐᑦ, 
ᓂᕈᐊᖅᑎᒋᔭᒃᑲ ᒪ’ᓈᕈᐊᖅᑐᒋᑦ, ᐅᕙᓐᓂᒃ ᓂᕈᐊᓚᐅᓐᖏᑉᐸᑕ ᑕᒫᓃᒐᔭᓐᖏᓐᓇᒪ, ᒫᓐᓇ ᕼᐃᕗᓕᐅᖅᑎᒃᕼᐊᒧᑦ 
ᐆᒃᑐᕋᔭᓐᖏᑉᐳᖓ ᓂᕈᐊᖅᑕᐅᓐᖏᑕᐃᓐᓇᕈᒪ, ᒪ’ᓈᖅᐸᒃᑲ. ᐊᒻᒪᓗ ᒥᑭᓪᓕᑎᒻᒫᖅᑐᖓ ᐊᕐᕕᐊᕐᒥᐅᑕᓄᑦ 
ᐅᐱᒍᕼᐅᑦᑐᑎᒃ, ᓈᒻᒪᒍᕼᐅᑦᑐᑎᒃ ᓂᕈᐊᖅᑐᑎᒃ ᑕᕝᕗᖓ ᐃᖏᑎᒃᑲᓐᓂᓚᐅᕐᒪᖓ ᐅᑭᐅᑦ ᕼᐃᒪᑕᑦ ᑕᕝᕙᓂ 
ᐃᒃᕼᐃᕚᕐᓂᐊᓕᕐᒥᒐᒪ, ᒪ’ᓈᑦᓯᐊᒥᐊᖅᐸᒃᑲ.  
 
ᐊᒻᒪᓗ ᑖᒃᑯᐊᑦᑕᐅᖅ ᒪᓕᒐᓕᐅᖅᑎᑕᕼᐋᑦ ᑐᓐᖓᕼᐅᑦᑎᐊᕆᑦᓯ, ᖁᕕᐊᓇᑯᓂ ᓂᕈᐊᖅᑕᕋᑉᕼᐃ ᐊᒻᒪᓗ ᑖᒃᑯᐊ 
ᒪᓕᒐᓕᐅᖅᑏᑦ ᓂᕈᐊᖅᑕᐅᒃᑲᓐᓂᖅᑐᑦ ᖁᕕᐊᓇᑯᓂ ᐱᓕᕆᖃᑎᒋᓂᐊᓕᕐᒥᒐᑉᕼᐃᓯ ᐅᑭᐅᑦ ᕼᐃᑕᒪᓄᑦ. 
ᐱᓕᕆᐊᒃᕼᐊᕗᑦ ᐊᒥᕼᐆᒻᒪᑕ, ᐃᓚᖏᑦ ᐊᔪᕐᓇᕐᓂᐊᖅᑐᑎᓪᓗ ᑭᕼᐃᐊᓂ ᐱᓕᕆᐊᖃᖃᑎᒌᓪᓗᑕ ᐱᔭᕆᐊᑐᔪᑦ 
ᐱᐊᓂᑦᑑᓪᓗᐊᖅᑕᕗᑦ ᐊᒻᒪᓗ ᐅᑉᐱᕈᕼᐅᑦᑐᖓ ᐱᓕᕆᖃᑎᒌᑦᑎᐊᕐᓗᑕ ᐱᐊᓂᑦᑎᐊᕐᓂᐊᕋᑉᑕ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ 
ᐅᕙᓐᓂᑦ ᓂᕈᐊᒐᒃᓴᓐᖑᖅᑎᑦᑎᓚᐅᕐᒪᑦ. ᐊᒃᓱᐊᓗᒃ ᐃᒻᒥᓂᒃ ᐊᖅᐸᖅᑎᑉᐳᖓ ᐅᐱᒍᓱᑦᑐᖓ ᐃᓕᔅᓯᓐᓄᑦ 
ᓵᔅᓯᓐᓄᐊᖅᐳᖓ ᐃᒪᓐᓇ ᓇᓗᓇᐃᖅᓯᓇᓱᓪᓗᖓ ᓯᕗᓕᖅᑎᐅᓂᐊᕐᓂᓐᓄᑦ.  
 
ᑕᕝᕙᓂ ᐃᓕᔅᓯᓐᓄᑦ ᐅᒃᐱᕈᓱᓕᖅᑎᑦᑎᓇᓱᒃᑲᑦᑕ ᐱᔪᒪᔭᑦᑎᓐᓂᑦ ᐊᒻᒪᓗᑦᑕᐅᖅ ᐱᕕᑭᑦᑐᕈᓘᓪᓗᑕ 
ᐅᖃᓪᓚᕝᕕᔅᓴᑦᑎᓐᓂᒃ. ᓄᓇᕗᒥᐅᓕᒫᑦᑎᐊᓂᒃ ᑐᕌᖓᔫᒐᓗᐊᑦ ᑖᓐᓇ ᐅᖃᐅᓯᖄᕐᔪᓪᓗᖓ ᐅᕙᓐᓂᒃ.  
 
ᐊᑖᑕᐅᓪᓗᖓ ᐃᑦᑐᕆᔭᐅᓪᓗᖓᓗ ᐅᓄᖅᑐᐊᓘᓪᓗᑕ ᑕᐃᒪᐃᒻᒥᒐᔅᓯ ᐊᕐᕕᐊᕐᒥᐅᑕᐅᓪᓗᖓ. ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᓯᒪᓕᖅᑐᖓ ᐊᕐᕌᒍᓄᑦ 30−ᓄᑦ ᐊᒻᒪ ᓄᓇᓕᖕᓄᑦ ᒐᕙᒪᖏᓐᓂ ᐊᕐᕌᒍᓄᑦ ᐊᕙᑎᓄᑦ. 
ᒪᓕᒐᓕᐅᖅᑎᐅᓯᒪᓕᖅᑐᖓ ᐊᕐᕕᐊᑦ ᓂᒋᐊᓄᑦ ᐊᕐᕌᒍᓄᑦ ᑎᓴᒪᓄᑦ ᐊᒻᒪ ᐊᕐᕌᒍᓄᑦ ᑎᓴᒪᒃᑲᓐᓂᕐᓄᑦ 
ᒪᓕᒐᓕᐅᖅᑎᐅᓂᐊᕆᓪᓗᖓ. ᖁᔭᓐᓇᒦᑦᑎᐊᖅᐸᒃᑲ ᑕᐃᒃᑯᐊ ᐊᒃᓱᐊᓗᒃ ᐅᕙᓐᓂᒃ ᐅᐱᒍᓱᒻᒪᑕ. 
 
ᑕᒫᓃᒃᑲᓐᓂᓐᖑᓱᓕᕐᒥᒐᑦᑕ ᐊᕐᕌᒍᓄᑦ ᑎᓴᒪᓄᑦ ᐊᒻᒪ ᑐᓐᖓᕕᔅᓴᓕᐅᕆᐊᖃᕐᓂᐊᖅᑐᑕ. ᑖᓐᓇ 
ᑐᓐᖓᕕᓕᐊᕆᓂᐊᖅᑕᕗᑦ ᐃᓕᔅᓯᓐᓄᑦ ᑐᓂᓂᐊᕐᒥᔭᕗᑦ ᒪᓕᒐᓕᐅᖅᑎᓄᑦ ᐃᑲᔪᖅᑐᖅᑕᐅᖁᓪᓗᒍ. 
ᖃᐅᔨᒪᔪᐃᓐᓇᑦᑎᐊᖑᒐᑦᑕ ᓴᖅᑭᖅᑕᐅᓯᒪᓪᓗᓂᓗ ᑲᑐᔾᔨᔭᕆᐊᖃᕋᑦᑕ. ᐱᓕᕆᖃᑎᖃᓐᖏᑯᔅᓯ 
ᒪᓕᒐᓕᐅᖅᑎᐅᖃᑎᔅᓯᓐᓂᒃ ᐃᑲᔪᖅᓯᖅᑕᐅᖃᑦᑕᓐᖏᒃᑯᔅᓯ ᒐᕙᒪᒃᑯᑦ ᓴᖅᑭᕋᓱᓐᓂᐊᖅᑕᖏᑦ ᓴᖅᑭᔮᓐᖏᒻᒥᔪᐃᑦ. 
 
ᖃᐅᔨᒪᑦᑎᐊᖅᑐᖓ ᐱᓕᕆᖃᑎᒋᔪᓐᓇᑕᐃᓐᓇᕆᒐᔅᓯ ᑖᒃᑯᐊ ᑐᕌᒐᕆᓂᐊᖅᑕᕗᑦ ᐋᖅᑭᑦᑕᐅᓯᒪᓕᖅᐸᑕ ᓯᕗᓕᖅᑏᑦ 
ᑲᑎᒪᔨᓐᓄᑦ ᑕᐃᒫᓪᓕ ᑕᕝᕙ ᐱᓕᕆᐊᕆᒐᓱᓐᓂᐊᕋᑦᑕ ᒪᓕᒐᓱᓐᓂᐊᕋᑦᑕ   

ᓯᕗᓕᖅᑎᐅᓗᖓ. ᑕᐃᒫᒃ ᐱᔭᑦᑕᖅᑖᕐᓂᐊᕋᒃᑭᑦ ᐃᓕᔅᓯᓃᓐᖔᖅᑐᐃᑦ, ᖃᐃᑦᑎᔭᐅᓂᐊᕋᑦᑕ ᐱᔭᒃᓴᑎᓐᓂᒃ 
ᓇᓗᓇᐃᖅᑕᐅᓗᓂᓗ ᐃᑲᔪᖅᓯᖅᑕᐅᒻᒪᑦ ᐱᓕᕆᐊᕆᖃᑦᑕᕆᐊᖃᑦᑕᓕᖅᑲᒃᑲ. 
 
ᑭᖑᓪᓕᖅᐹᒥᒃ ᒐᕙᒪᐅᓚᐅᖅᑐᓂ ᐱᔨᑦᑎᕋᓚᐅᖅᑐᖓ ᒪᕐᕉᓐᓂᒃ ᐊᕐᕌᒎᓐᓂᒃ ᒪᓕᒐᓕᐅᖅᑎᑐᐃᓐᓇᐅᓪᓗᖓ. ᑖᒃᑯᐊ 
ᒪᓕᒐᓕᐅᖅᑏᑦ ᐱᒍᒪᔭᖏᑦ ᓴᐱᓕᕈᔪᖃᑦᑕᕐᓂᕆᓲᖏᑦ ᐊᒃᓱᕈᕐᓇᕆᖃᑦᑕᓲᖏᑦ ᑐᑭᓯᓯᒪᑦᑎᐊᖅᑕᒃᑲ ᐊᑐᖅᓯᒪᒐᒃᑭᑦ. 
ᒫᓐᓇ ᐃᓕᓐᓂᐊᖃᑎᒌᖃᑖᓚᐅᕋᔅᓯ, ᖃᐅᔨᒪᑦᑎᐊᖅᑕᕋ ᑕᒪᓐᓇ ᐊᒥᓱᐊᓗᓐᓂᒃ ᑐᓴᖅᑎᑕᐅᓲᖑᒐᔅᓯ 
ᐃᓄᑐᐊᕐᔫᔮᑲᐃᓐᓇᓲᖑᔪᓯ. ᑭᓯᐊᓂ ᐊᓂᒍᓲᖑᒻᒥᔪᖅ ᒪᓕᒐᓕᐅᖅᑎᐅᓂᐊᓕᕋᔅᓯ.  
 
ᐃᓛᒃᑯᑦ ᐃᓕᔅᓯ ᐃᓱᒪᑖᕐᓂᕋᔅᓯᐅᑉ ᐅᕝᕙᓘᓐᓃᑦ ᓂᕈᐊᕋᔅᓴᐅᖁᔭᐅᓐᓂᕋᔅᓯ ᐃᑲᔪᕈᒪᓪᓗᓯ ᓄᓇᖅᑲᑎᔅᓯᓐᓂᒃ 
ᓄᓇᕗᒻᒥᐅᑕᕐᓂᑦ. ᑕᕝᕙᓃᓕᖅᑯᓯᓕ ᑕᕝᕙ ᓄᓇᓕᖁᑎᓯ ᐱᐅᓯᕚᓪᓕᖁᓪᓗᒍ ᓄᓇᕘᓪᓗ ᐱᐅᓯᕚᓪᓕᖁᓪᓗᒍ ᑕᕝᕙ 
ᑕᕝᕙᓃᒍᑎᕗᑦ. ᐅᕙᑦᑎᓐᓂᓪᓕ ᑕᕝᕙᓃᒍᑎᖃᓐᖏᓇᑦᑕ, ᐱᐅᓯᕚᓪᓕᖅᑎᑦᑎᔪᒪᓪᓗᑕ ᓄᓇᕗᒥᐅᑕᓕᒫᓂᑦ 
ᑕᕝᕙᓃᒍᑎᖃᖅᑐᒍᑦ. ᐳᐃᒍᖅᑕᐃᓕᓚᕗᑦ ᓄᓇᕗᒻᒥᐅᑕᐃᑦ ᐅᕙᓃᒍᑎᒋᒐᑦᑎᒍ ᐃᖅᑲᓇᐃᔮᕆᒐᑦᑎᒍ. ᑕᐃᒫᓪᓗ 
ᓂᕆᐅᕝᕕᐅᒐᑦᑕ ᐊᒃᓱᕈᕐᓂᐊᖅᑐᒋᔭᐅᓪᓗᑕ ᓄᓇᕗᒻᒥᐅᑕᕐᓄᑦ. ᐃᓚᖏᑦ ᐋᖅᑭᑦᑕᕗᑦ 
ᓈᒻᒪᒋᔭᐅᓐᖏᓐᓇᔮᓐᖏᒻᒥᔫᒐᓗᐊᑦ ᐱᒡᒐᓇᖅᑐᐊᓗᓐᓂᑦ ᓂᕈᐊᖃᑦᑕᕆᐊᖃᕐᓂᐊᕋᑦᑕ ᓂᕈᐊᖅᑕᐅᔭᕆᐊᖃᖅᑐᑎᓪᓗ. 
ᐱᒡᒐᓇᖅᑐᓂᑦ ᓂᕈᐊᖃᑕᐅᖃᑦᑕᖅᓯᒪᔪᖓ, ᐱᔭᕆᐊᑐᔪᐊᓗᒃ, ᑭᓯᐊᓂ ᐱᔭᐅᔭᕆᐊᓕᒃ. 
ᑕᐃᒪᐃᓕᐅᖃᑦᑕᕈᓐᓇᖅᑐᖓ ᑕᐃᒪᐃᓕᐅᖃᑕᐅᖃᑦᑕᖅᓯᒪᒐᒪ.  
 
ᐊᒻᒪ ᐱᑲᒻᒪᓐᓂᕈᒪ ᐅᖃᑦᑎᐊᒻᒪᕆᓲᖑᔪᖓ ᐱᑯᑦᑐᖅᑐᒥᓂᐅᓇᕋᕐᓗᖓ. ᒥᓂᔅᑕᐅᓪᓗᖓᑦᑕᐅᖅ ᒪᕐᕈᐊᑎᒻᒪᕆᑦᑐᖓ 
ᒪᒥᐊᖃᑦᑕᖅᓯᒪᔪᖓ ᐱᑯᑦᑐᕐᓂᑯᓐᓄᑦ. ᖃᓄᐃᓐᖏᑦᑐᖅ ᐅᖃᑦᑎᐊᒻᒪᕆᕝᕕᔅᓴᖅ ᐱᑯᑦᑐᖅᑐᒥᓂᐅᓪᓗᓂ. ᓇᒻᒥᓂ 
ᓇᓖᕌᓲᖑᒐᑦᑕ ᐱᐅᓂᖅᐹᖑᓱᒋᔭᓐᓂᑦ ᐅᓪᓗᒥᐅᓂᖅᓴᐅᓂᖅᐹᓂᒃ ᑐᓴᖅᓯᒪᔭᓐᓂᒃ ᒪᓕᒐᓱᒃᖢᑕ ᐋᖅᑮᓲᖑᒐᑦᑕ. 
ᓯᕗᓂᕆᓛᖅᑕᑦᑎᓐᓄᑦ ᑕᐃᒪ ᖃᐅᔨᒐᐃᒐᑦᑕ ᑕᐃᒫᖑᒋᐊᖃᕐᓂᖏᑦᑑᒐᓗᐊᖅ ᐅᖃᑦᑎᐊᒻᒪᕆᒃᑐᓂ ᐱᐅᓂᖅᓴᖅ 
ᐱᑯᑦᑐᖅᑐᒥᓂᐅᓇᕋᕐᓗᓂ ᐊᓂᒎᑎᒋᐊᓗᑎᒃ ᐃᖏᕐᕋᓯᒋᐊᒃᑲᓐᓂᕐᓗᑎᑦ. ᓄᓇᕗᒻᒥᐅᓄᑦ ᒐᕙᒪᐅᓂᐊᕋᑦᑕ ᑕᐃᒫᒃ 
ᓂᕆᐅᕝᕕᐅᒐᑦᑕ. 
 
ᐅᖃᖅᑲᐅᒐᒪ ᒪᕐᕉᓐᓂᒃ ᓯᕗᓪᓕᖅᐹᕆᔪᔭᕐᓂᒃ ᒪᓕᒐᓕᐅᖅᑎᑐᐃᓐᓇᐅᔪᒐᒪ ᒥᓂᔅᑕᓐᖑᕆᓪᓗᖓ ᑭᖑᓂᐊᒍᑦ. ᑕᐃᒫᒃ 
ᒥᑭᓪᓕᑎᖅᑐᖓᐃᓛᒃ ᐅᖃᖅᐳᖓ ᒐᕙᒪᐅᔪᔪᐃᑦ ᒥᓂᔅᑕᐅᖁᔨᔪᒻᒪᑕ. ᐊᒥᓱᐊᓗᓐᓂᒃ ᐃᓕᒋᐊᖃᔪᔪᖓ 
ᐱᓕᕆᑦᑎᐊᖅᑐᒋᓚᐅᖅᑐᖓᐃᓛᒃ ᒥᓂᔅᑕᐅᓪᓗᖓ ᐱᒻᒪᕆᓪᓚᕆᐊᓗᒃ ᐊᑑᑎᓕᓪᓚᕆᐊᓗᒃ ᒥᓂᔅᑕᐅᓚᐅᖅᑐᓂ 
ᐃᓕᑉᐹᓪᓕᕐᓇᖅᑐᕕᔾᔪᐊᕌᓘᒻᒪᑦ ᑐᑭᓯᓇᖅᑐᖅ ᒪᓕᒐᓕᐅᖅᑎᑐᐃᓐᓇᐃᑦ ᖃᓄᖅ ᐃᑉᐱᓂᐊᕐᒪᖔᑕ ᐊᑐᖅᓯᒪᒐᒃᑯ. 
ᒪᓕᒐᓕᐅᖅᑎᐅᓚᐅᖅᓯᒪᓐᓂᖏᒃᑯᕕᑦ ᐊᔾᔨᒋᓐᖏᑎᐊᖅᑕᖓ. ᑲᖐᓱᓐᓇᖅᑐᖅ, ᓱᒻᒪᓂᓐᓇ ᒪᓕᒐᓕᐅᖅᑎ 
ᓂᓐᖓᑐᕐᔫᔭᖅᑲ ᑭᓲᔪᔮᓐᖏᑎᐊᖅᑐᒥ ᐅᖃᐅᓯᖃᖅᑎᓪᓗᒋᑦ? ᑭᓯᐊᓂ ᐱᒻᒪᕆᐊᓘᓲᖑᒻᒪᑕ ᓄᓇᓕᓐᓂ 
ᐱᔪᔾᔨᒐᓱᑦᑐᓂ ᐅᖃᐅᓯᕆᒐᓱᑦᑕᑎᑦ ᑐᑭᓯᔭᐅᒍᓐᓇᖅᑑᔭᖅᑎᓐᓇᒋᑦ.  
 
ᑕᒪᓐᓇ ᓴᖅᑭᕈᓐᓇᖅᓯᒪᔭᕋ ᐊᕐᕌᒍᓐᓂ ᑎᓴᒪᓂᒃ, ᓈᓚᒍᓐᓇᕐᓂᕋ ᑕᑯᔭᐅᓯᒪᔪᖅ ᐊᒻᒪᓗ ᐱᕕᖃᖅᑎᓲᒃᑲ ᐅᕙᓐᓄᑦ 
ᐅᖃᕈᒪᔪᐃᑦ. ᑕᒪᒃᑯᐊᓗ ᐊᖏᔪᖅᑲᐅᑎᕈᓘᔭᐃᑦ ᓈᓚᖃᑦᑕᔪᒻᒥᔭᒃᑲ ᐊᒻᒪᓗ ᓄᓇᕗᒻᒥᐅᑕᑐᐃᓐᓇᐃᑦ 
ᒪᓕᒐᓕᐅᖅᑏᓪᓗ ᓈᓚᖃᑦᑕᖅᓯᒪᔭᒃᑲ ᓄᓇᕗᓕᒫᖅ ᑕᑯᓐᓇᕋᓱᒋᐊᖃᕋᑦᑎᒍ. ᑖᒃᑯᐊᑐᐊᖑᓐᖏᑦᑐᑦ 
ᐅᖃᐅᔾᔭᐅᒋᐊᕈᑎᒋᕙᑦᑕᕗᑦ ᒥᓂᔅᑕᐅᓪᓗᑕ. ᓯᕗᓕᖅᑎᐅᒍᒪᓕ ᑕᒪᑐᒧᖓ ᑲᔪᓯᑐᐃᓐᓇᓂᐊᖅᑐᖓ 
ᑲᔪᓯᒐᓱᓐᓂᐊᖅᑐᖓ.  
 
ᓄᓇᕗᓕᒫᖅ ᑕᑯᓐᓈᕆᐊᖃᕋᑦᑎᒍ ᐊᑕᐅᓯᑐᐊᑯᓗᐊᓄᑦ ᐃᓚᐃᓐᓇᑯᓗᐊᓄᑦ ᓵᖓᑦᑎᒐᓱᒋᐊᖃᓐᖏᓇᑦᑕ. 
ᑖᓐᓇᓕᒫᕌᓗᒃ ᑭᓯᐊᓂ ᐃᓱᒪᒋᔭᐅᖏᓐᓇᕐᓗᓂ. ᐱᒡᒐᓇᖅᑐᐊᓘᒐᓗᐊᖅ ᐃᓚᖓᒍᑦ ᐅᖃᑦᑎᐊᒻᒪᕆᒍᓐᓇᖅᑐᖓ. 
ᑭᖑᕙᖅᓯᒪᔪᕕᔾᔪᐊᕌᓗᒐᑦᑕ ᐱᖁᑎᕐᔪᐊᔅᓴᓄᑦ ᐃᓪᓗᓴᕈᓘᔭᓐᓄᑦ ᒪᑯᓄᖓᕈᓘᔭᖅ ᑕᒪᒃᑯᐊᓗ ᑮᓇᐅᔭᑦ  

ᓈᒻᒪᓚᐅᖅᓯᒪᒐᑎᑦ ᑮᓇᐅᔭᑦᑖᕗᓪᓗ ᓈᒻᒪᔅᓯᓚᐅᖅᓯᒪᔾᔮᖏᑦᑐᑦ.  
 
22-ᖑᓪᓗᑕ ᐃᓱᒪᑖᕆᐊᖃᖅᑐᒍᑦ ᐱᐅᓂᖅᐹᓂᑦ ᖃᓄᖅ ᑮᓇᐅᔭᑦ ᐊᑐᖃᑦᑕᕈᓐᓇᕐᒪᖔᑦᑎᒍ. ᐊᑐᕈᓐᓇᕈᑦᑎᒍ 
ᐱᒍᓐᓇᕐᓂᓕᒫᖅᑎᒍᑦ ᐱᔭᐅᔭᕆᐊᓖᑦ ᐱᓕᕆᐊᕆᒍᓐᓇᓐᖑᓱᑦᑕᕗᑦ. ᐅᖃᐅᔾᔭᐅᒋᐊᕋᐃᒐᒪ ᑎᒍᖃᑦᑕᖅᓯᒪᔭᒃᑲ ᐊᒻᒪ 
ᐃᓱᒪᑖᕈᑎᒋᑦᑕᓕᖅᑲᒃᑲ. ᓴᖑᑎᒐᔅᓴᐅᖏᓐᓂᕋᕐᓗᖓ ᐅᖃᓐᖏᑦᑐᖓ. ᐃᓱᒪᑖᕋᐃᒐᑦᑕ ᐃᓱᒪᓕᐅᕋᐃᒐᑦᑕ ᑕᕝᕗᖓ 
ᑐᕌᕋᓱᑲᐃᓐᓇᖃᑦᑕᕆᐊᓕᕗᑦ ᒪᐅᖓ ᓴᓂᕌᓄᑦ ᓴᖑᕈᓘᔭᑐᐃᓐᓇᖃᑦᑕᖏᓪᓗᑕ.  
 
ᐅᒃᐱᕈᓱᒃᑲᒪ ᐱᓕᕆᖃᑎᒋᒋᐊᖃᕋᑦᑎᒍ ᐃᓄᐃᑦ ᑎᒥᖁᑎᓕᒫᑦᑎᐊᖏᑦ ᑕᒫᓂ ᐋᖅᑭᑎᖅᑕᐅᓯᒪᔪᓄᑦ ᐊᐅᓚᑦᑎᔨᓄᑦ 
ᐃᓚᒋᔭᐅᒻᒪᑕ ᐱᓕᕆᖃᑎᒋᒋᐊᓕᕗᑦ. ᐱᓕᕆᖃᑎᒋᖃᑦᑕᓂᐊᖅᑕᒃᑲ ᓯᕗᓕᖅᑎᐅᓗᖓ ᐃᓕᔅᓯᓐᓄᑦ.  
 
ᓂᕈᐊᕋᔅᓴᐅᓪᓗᖓ ᐱᖓᓱᓂᒃ ᓴᖅᑭᕐᑐᖃᐃᓐᓇᖅᐸᓚᐅᕐᖓᑦ ᐃᓪᓗᖃᕆᐊᖃᕐᓂᕗᑦ, ᐃᓐᓇᑐᖃᐃᑦ ᐊᖏᕐᕋᒥ 
ᐱᓯᒪᔭᐅᔭᕆᐊᖃᕐᓂᖏᑦ ᐊᒻᒪ ᐃᓱᒪᓕᕆᓂᖅ ᐊᒻᒪ ᑎᒥᒧᑦ ᐊᔪᕈᑎᖃᓕᖅᓯᒪᔪᐃᑦ. 
ᐃᑲᔪᖅᓯᖅᑕᐅᖃᑦᑕᕆᐊᖃᕐᓂᐊᖅᑐᐃᑦ ᐃᓕᔅᓯᓐᓄᑦ. ᐊᔅᓱᕈᖅᑐᐊᓘᓗᖓ ᐱᓕᕆᐊᕆᓂᐊᖅᑕᒃᑲ ᑕᒪᒃᑯᐊ 
ᐱᓕᕆᐊᖑᖁᓪᓗᒋᑦ.  
 
ᖁᕝᕙᓯᔅᓯᕙᒃᑲᓗᐊᕐᓗᓂ ᐊᑦᑎᖅᓯᕚᓪᓕᐸᒃᑲᓗᐊᕐᓗᓂ ᐱᓕᕆᐊᕆᓂᐊᖅᑕᕗᑦ ᐅᓇᓐᖓᑦ ᐋᖅᑭᑕᐅᑉᐸᑕ ᖁᓛᓂ 
ᐅᓄᖓ ᐊᑖᓄᑦ ᐊᐅᓚᑦᑎᐊᓂᖅᓴᐅᒍᓐᓇᓂᐊᖅᑐᑦ ᐃᓕᔅᓯᓐᓂ ᐱᒋᐊᕐᓂᖃᖅᑳᓚᐅᖅᓯᒪᓗᑎᑦ. ᐃᑲᔪᖅᓰᖃᑦᑕᕈᑦᑕ 
ᐋᖅᑭᑦᑕᐅᔪᓂᑦ ᐃᖏᕐᕋᓯᑦᑎᐊᖃᑦᑕᓂᐊᖅᑐᐃᑦ.  
 
ᐱᕖᒍᑎᓕᕋᒪ 10 ᒥᓂᔅ ᕿᓚᒥᕕᔾᔪᐊᕋᓘᓐᓂᕐᖓᑦ.  
 
>>ᐃᓪᓚᖅᑐᑦ 
 
ᑭᖑᓪᓕᖅᐹᖅ, ᓯᕗᓕᖅᑎᔅᓴᒧᑦ ᐃᓕᓴᔪᒥᓂᔾᔪᔮᕋᒪ ᐊᑕᐅᓯᑯᓗᒻᒥᒃ ᐃᔅᓯᕙᐅᑕᕋ ᓅᒋᐊᖃᕋᔭᖅᑐᖅ 
ᓯᕗᓕᖅᑎᕈᕐᓂᕈᒪ. ᖁᔭᓐᓇᒦᒃ, ᓈᓚᒍᓐᓇᕋᑖᕋᔅᓯ. ᓂᕈᐊᕋᔅᓴᑦᑎᐊᕙᐅᓂᖅᐹᖑᓱᒋᔪᖓ ᓯᕗᓕᖅᑎᔅᓴᒧᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᔪᓯᕙᓪᓕᐊᑎᓪᓗᑕ ᑖᒃᑯᓄᖓ ᓯᕗᓕᒃᑎᒃᓴᓄᑦ ᑭᖑᓪᓕᖅᐹᖑᓗᓂ 
ᐅᖃᓪᓚᒃᑎᑦᑐᒪᔭᕋ, ᒥᔅ ᑕᐅᑐᓐᖏ. ᑕᑲᓄᖓ ᐊᐱᖅᓱᖅᑕᐅᕕᖕᒧᐊᕈᓐᓇᕈᕕᑦ. ᖃᖓᑐᐃᓐᓇᖅ ᐱᒋᐊᕈᓐᓇᖅᓯᒍᕕᑦ 
ᐱᒋᐊᕐᓂᐊᖅᐳᑎᑦ.  
 
ᒥᔅ ᑕᐅᑐᓐᖏ,  ᒫᓐᓇ ᐱᒋᐊᕈᒪᓕᕈᕕᑦ ᐱᒋᐊᕈᓐᓇᖅᓯᔪᑎᑦ.  
 
ᑕᐅᑐᓐᖏ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᒎᑎᒋᔭᕋ ᖁᔭᒋᕙᕋ ᑕᑯᒃᓴᐅᓐᖏᒻᒪᑦ ᐊᒻᒪ ᑖᓐᓇ ᐅᕙᓐᓂ 
ᑎᒃᑯᐊᖅᓯᖅᑲᐅᔪᖅ ᐅᖅᓱᖅᑑᒧᑦ ᒪᓕᒐᓕᐅᖅᑎ, ᑑᓂ ᐋᖅᑯᐊᖅ, ᖁᔭᓐᓇᒦᒃ ᐊᒻᒪᓗ ᑕᐃᒃᑯᐊ ᓂᕈᐊᖅᑎᒋᔭᒃᑲ 
ᐃᒡᓗᓕᒑᕐᔪᖕᒥ ᑲᖏᖅᖠᓂᐅᕐᓗ ᐅᐊᓐᓇᖓᓄᑦ ᑐᓵᖕᒪᑕ ᐃᓐᓇᕆᔭᐅᔪᑦ ᒪᒃᑯᒃᑐᐃᓪᓗ ᐃᖅᑲᐅᒪᕙᒃᑲ ᐅᑉᓛᖑᔪᒥᒃ.  
 
ᑭᓇᐅᕗᖓ? ᑳᑎ ᑕᐅᑐᓐᖏᐅᔪᖓ, ᖄᑕᓂᓚᔭᐅᕙᑦᑐᖓ ᐃᓅᖃᑎᒃᑲᓄᑦ. ᐃᓱᒪᓚᐅᓐᖏᑦᑐᖓ ᓯᕗᓕᖅᑎᐅᓂᕐᒧᑦ 
ᓂᕈᐊᖅᑕᐅᒐᒪ ᒪᓕᒐᓕᐅᖅᑎᐅᓂᕐᒧᑦ ᐊᔪᕋᓱᒋᓪᓗᖓ. ᑖᓐᓇ ᓱᓕᔪᖅ. ᑭᓯᐊᓂ ᓇᑭᓕᒫᑦᑎᐊᖅ ᓄᓇᕗᓕᐅᑉ 
ᐃᓗᐊᓂ   

ᑕᓚᐳᕋᖅᑕᐅᓕᓚᐅᖅᑐᖓ ᓯᕗᓕᖅᑎᐅᓂᕐᒧᑦ ᐆᒃᑐᖁᔭᐅᓪᓗᖓ ᐊᒻᒪ ᓯᓚᑖᓂ ᓄᓇᕗᑦ. ᑕᓚᐳᖅᑕᐅᓕᕋᒪ 
ᐅᐱᒋᔭᕋᓄᑦ ᐃᖅᑲᕐᓴᖁᔭᐅᓪᓗᖓ ᐊᖏᓚᐅᖅᑐᖓ ᖃᐅᔨᒪᒋᑦᑎ ᐆᒃᑐᕋᒪ. ᐊᑎᕋ ᑕᑲᓄᖓ ᐃᓱᒪᒃᓱᑦᑎᐊᕐᓗᓯ 
ᓂᕈᐊᕐᓂᐊᕋᔅᓯ.  
 
ᐅᐃᒐ ᐃᑲᔪᖅᑎᒌᓐᓇᐸᒃᑕᕋ ᕼᐊᓕ ᑕᐅᑐᓐᖏ ᑐᓵᖕᒥᖕᒪᑦ, ᖁᔭᓐᓇᒦᖅᐸᕋ. ᑭᓯᐊᓂ ᐊᓈᓇᑦᑎᐊᖃᖅᓯᒪᒐᒪ 
ᖃᕙᖓᕐᒥᒃ ᐳᕙᒡᓗᒃᓱᓂ ᑐᖁᓚᐅᖅᓯᒪᖕᒪᑦ ᖃᑉᓗᓈᑦ ᓄᓇᖓᓄᑦ ᐃᓗᕕᖅᑕᐅᕐᓗᓂ. 25 ᐊᕐᕌᒍᑦ ᕿᓂᖅᓯᒪᔭᕋ 
ᐊᒥᓱᑦ ᐃᓄᐃᑦ ᓄᓇᕗᒻᒥ ᑕᐃᒪᓐᓇᐃᓯᒪᔪᑦ. ᓇᓂᓚᐅᖅᑕᕋ. ᑕᐃᓐᓇ E3−ᒋᔭᖓ ᐊᑐᖅᖢᒍ ᓈᓴᐅᑎᐊ.  
 
ᐃᓅᔪᓐᓃᕐᓂᐊᓕᖅᓱᓂ ᐊᓈᓇᑦᑎᐊᕋ ᖃᕙᖓᑦ ᐱᖏᒐᒃᓱᓂ ᕼᐋᑎ ᐊᓚᕋᓚᖕᒥᒃ ᐱᕈᖅᓴᖅᑕᐅᖁᔭᐅᓯᒪᒐᒪ ᕼᐋᑎ 
ᐊᓚᕋᓚᒃ ᐊᒻᒪ ᑕᐃᕕᑦ ᐊᓚᕋᓚᒃ ᐊᕐᕕᐊᒦᖔᖅᑑᒃ ᑐᓵᖕᒪᑎᒃ ᖁᔭᓐᓇᒦᖅᐸᒃᑲ. ᑕᐃᒃᑯᐊ ᐅᕙᓐᓂᒃ 
ᐱᕈᖅᑎᑦᑎᓯᒪᔪᒃ.  
 
1979 ᓂᕈᐊᖅᑕᐅᓯᒪᔪᖓ ITC-ᑯᓐᓄᑦ ᑲᓇᑕᓕᒫᒥ ᑮᓇᐅᔭᓕᕆᔨᐅᖁᔭᐅᓪᓗᖓ. ᖃᒪᓂᑦᑐᐊᕐᒥ ᐃᖅᑲᖅᑐᐃᕕᖕᒧᑦ 
ᐴᖅᓯᖕᒪᑕ ᑮᓇᐅᔭᓂᑦ ᐱᕈᖅᑎᑦᑎᓯᒪᔪᖓ ᑕᐃᒃᑯᐊ ᐅᔭᕋᑦᑕᕆᐊᑦ ᐃᓄᐃᑦ ᐊᖏᖅᓯᒪᓐᖏᑎᓪᓗᒋᑦ 
ᑐᓂᔭᐅᖃᑦᑕᓕᓚᐅᕐᒪᑕ ᐅᔭᕋᑦᑕᕆᐊᖁᔭᐅᓪᓗᑎᑦ. ᑮᓇᐅᔭᖃᑦᑎᐊᖏᒻᒪᑦ ITC-ᑯᑦ ᐅᐃᓕᐊᒻ ᑕᒍᕐᓈᕐᓗ 
ᑐᓵᔨᐅᓕᓚᐅᖅᓯᒪᔪᒍᒃ. ᐃᓱᒪᓚᐅᖅᓯᒪᔪᖓ ᑕᐃᑲᓂ ᓱᓇᖁᑎᒋᔭᔾᔮᖏᑦᑐᒍᑦ ᐃᓄᒃᑎᒍᑦ. ᐊᑕᐅᓯᕐᒥᒃ 
ᐊᐱᖅᓱᖅᑎᖃᖅᓱᑕ. ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᐅᔭᕋᑦᑕᕆᐊᑦ ᖁᓖᑦ ᐅᖓᑖᓄᑦ ᐊᐱᖅᓱᖅᑎᖃᖅᓱᑎᑦ.  
 
ᐃᖅᑲᐅᒪᖃᑦᑕᖅᑐᖓ ᐹᓇᐸᔅ ᐱᕐᔪᐊᕐᒥᒃ ᐊᐱᕆᔭᐅᒐᒥ, ᐃᓄᒃᓯᒍᑦ ᓄᓇᒧᑦ ᐱᖁᑎᖃᓐᖏᑦᑐᓯ ᒪᓕᒐᖃᓐᖏᑦᑐᓯ, 
ᑭᐅᓚᐅᖅᓯᒪᔪᖅ, ᐄ, ᓲᖃᐃᒻᒪ ᖃᐅᔨᒪᔪᒍᑦ ᓄᓇ ᐱᕈᑦᑎᐊᕆᐊᖃᕐᒪᑦ ᕿᒪᐃᖃᑦᑕᓚᐅᖅᑐᒍᑦ ᓄᓇᒥᒃ ᐅᑭᐅᓄᑦ 
ᒪᕐᕉᖕᓄᒃ ᐱᖓᓱᓄᑦ ᓄᓇ ᐱᕈᑦᑎᐊᖅᐸᑦ ᐅᑎᕐᕕᒋᓂᐊᖅᖢᑎᒍᑦ ᑕᐃᒃᑯᐊ ᑐᒃᑐᐃ ᐅᑎᑦᑎᐊᕐᓂᐊᕐᒪᑕ ᓄᓇᒧᑦ 
ᐱᕈᖅᑐᓄᑦ.  
 
ᐃᖅᑲᐅᒪᔭᕋᑦᑕᐅᖅ, “ᐃᒡᓗᖃᖅᓯᒪᓐᖏᑦᑐᓯ?” “ᐄ,” ᐊᖏᖅᑐᓂ ᐹᓇᐸᔅ ᐱᕐᔪᐊᖅ. ᓇᖏᖅᓯᓚᐅᖅᓯᒪᔪᖅ 
ᐃᓐᓇᐅᓪᓗᓂ, ᑕᐃᓐᓇ ᕿᑎᒡᕕᒃ ᕿᕕᐊᖅᓱᓂᐅᒃ ᐃᔨᕆᖅᑳᖅᓱᓂᐅᒃ ᐃᖅᑲᕐᑐᐃᕕᐅᑉ ᐃᓗᐊᓂ ᐅᖃᓚᐅᖅᑐᖅ, 
“ᑕᐃᒃᑯᐊ ᒫᓐᓇ ᐃᒡᓗᒋᔭᐅᖃᑦᑕᓕᖅᑐᑦ ᒪᖃᐃᓐᓂᕐᒧᑦ ᐊᑐᖅᑕᐅᑐᐃᓐᓇᖅᑐᑦ. ᑕᐃᒃᑯᐊᓕ ᖃᒡᒌᑦ ᐃᒡᓗᒋᓯᒪᔭᖅᐳᑦ 
ᑖᔅᓱᒥᖓ ᕿᑎᕝᕕᖕᒥᒃ ᐊᖏᓂᖅᓴᐅᕙᓚᐅᖅᑐᑦ.”  
 
ᓵᓚᖃᓚᐅᖅᓯᒪᔪᒍᑦ ᑕᐃᑲᓂ ᐃᖃᖅᑐᐃᕕᖕᒥ ᓴᖑᓐᓂᐊᑕᐅᒃᑲᓐᓂᓐᖏᑦᓱᓂᓗ.  
 
ᑎᓕᔭᐅᓕᓚᐅᖅᓯᒪᔪᖓ ITC-ᑯᓐᓄᑦ ᓯᓚᕐᔪᐊᒧᑦ ᕿᓇᓗᒐᓕᕆᔩᑦ ᑎᒦᑦ ᐃᖕᓚᓐ-ᒧᑦ  ᓗᐃ ᐱᓚᑲᑉᓯ ᐱᖃᑎᒋᓪᓗᒍ. 
ᑰᑕᖃᓚᐅᖅᓯᒪᓐᖏᒻᒪᑕ ᐃᓄᐃᑦ ᐊᕐᕕᓂᐊᕐᓂᕐᒧᑦ ᑲᓇᑕᓗ ᐃᒃᓯᕙᐅᑕᐅᓪᓗᓂ. ᑲᓇᑕ ᐅᖃᖃᑎᒋᓪᓗᒍ ᑕᐃᑲᓐᖓᑦ 
ᐃᒃᓯᕙᐅᑕᐅᔪᓐᓃᖅᑎᖅᓱᒍ   

ᐅᖃᐅᑎᓯᒪᔭᖅᐳᑦ ᑲᓇᑕᒥ ᐃᓄᖕᓂᒃ ᐊᕐᕕᓐᓂᐊᓂᕐᒧᑦ ᐱᓕᕆᖃᑎᖃᕆᐊᖃᖅᑐᓯ. ᐅᑉᓗᒥ ᐃᓄᐃᑦ 
ᐊᕐᕙᒍᓐᓇᖅᓯᔪᑦ.  
 
ᐃᓕᓐᓂᐊᖅᓯᒪᕗᖓ ᓯᓚᑦᑐᖅᓴᕐᕕᖕᒥ ᑮᓇᐅᔭᓕᕆᓂᕐᒧᑦ ᓕᑦᐳᕆᔾᔨᒥ ᐊᒻᒪ ᖃᓄᖅ ᓇᖕᒥᓂᖁᑎᖃᖅᑐᑦ 
ᑲᔪᓯᓲᖑᖕᒪᖔᑕ ᐊᑕᐅᓯᕐᒧᑦ ᐅᑭᐅᕐᒧᑦ.  
 
ᓂᕈᐊᒐᒃᓴᖑᕋᓱᐃᓐᓇᖅᓱᖓ ᐱᓕᕆᐊᒃᓴᕐᒥ ᒐᕙᒪᒃᑯᓐᓄᓪᓗ ᐊᔪᓕᖅᑎᑕᐅᓚᐅᕋᒪ ᓇᖕᒥᓂᖁᑎᖃᖅᑐᒍ ᐅᐃᒐᓗ. 
ᐊᔪᕐᓇᕐᒪᑦ ᓂᕈᐊᒐᒃᓴᐅᖃᑦᑕᖅᓯᒪᓪᓗᓂ ᓂᑉᓕᖃᑦᑕᖅᓯᒪᓪᓗᓂ ᐱᓕᕆᑎᑕᐅᓂᕐᒧᑦ ᐱᓕᕆᐊᒃᓴᕐᒧᑦ ᐊᔪᕐᓇᓕᓲᖅ. 
ᑖᓐᓇ ᖃᐅᔨᒪᔭᕋ.  
 
ᓯᓚᑦᑐᖅᓴᕐᕕᖕᒥ ᓵᔅᑳᑦᓯᕗᐋᓐᒥᑦ ᐃᓂᖅᓯᒪᕗᖓ ᒪᓕᒐᐃᑦ ᓄᓇᖃᖅᑳᖅᑐᓄᑦ ᖃᓄᖅ ᐊᒃᑐᖅᓯᓯᒪᓲᖑᖕᒪᖔᖏᑦᑕ. 
ᑎᑎᖅᑲᐅᑎᖃᖅᑐᖓ ᒐᕙᒪᓕᕆᓂᕐᒧᑦ ᕼᐋᒻᓚᓕᕆᓂᒻᒧᑦ ᐅᑭᐅᓐᓄᑦ ᒪᕐᕉᖕᓄᑦ ᐅᑭᐅᖅᑕᖅᑐᒧᑦ ᐃᓕᓐᓂᐊᕐᕕᖕᒧᑦ. 
ᒍᕋᐃ 12−ᒥ ᐃᓂᖅᓯᓯᒪᔪᖓ.  
 
ᓯᕗᓕᖅᑎᐅᓂᕐᒧᑦ ᐃᓱᒪᖃᑦᑕᖅᓯᒪᖏᑦᑐᖓ ᑭᓯᐊᓂ ᐅᑎᕋᒪ ᓄᓇᕗᑦᒧᑦ ᓄᓇᑖᖅᓯᒪᓕᖅᑎᓪᓗᒋᑦ ᐃᓄᐃᑦ 
ᓯᕗᓕᖅᑎᖏᑦ ᑮᓇᐅᔭᓕᐅᔾᔪᐊᖅᑐᒻᒪᕆᐊᓘᓕᖕᒪᑕ ᐊᖏᖃᑎᒌᖕᓂᒃᑯᑦ ᓇᖏᖅᓯᒋᐊᓚᐅᖅᓯᒪᔪᖓ. 2002 
ᓂᕈᐊᖅᑕᐅᒐᒪ ᑮᓇᐅᔭᕐᒥᒃ ᓇᑭᑎᕆᓪᓗᖓ ᐊᒡᓛᑦ ᐊᖓᔪᖅᑳᑉ ᓇᑲᓱᒍ $22 ᒥᓕᐊᒥᒃ, ᓄᓇᕗᑦ ᑐᓐᖓᕕᒃᑯᑦ 
ᓴᐳᑎᓯᒪᔭᒃᑲ. ᑕᐃᑲᓃᔅᓱᖓ ᐊᖓᔪᖅᑳᖑᓪᓗᖓ ᓂᖏᖅᑕᖏᒻᒪᑕ ᐃᓄᐃᑦ ᑎᒥᖁᑎᖏᑦ 2010 ᐅᔭᕋᒃᑕᕆᐊᓂᒃ 
ᓂᖏᖅᑕᖅᑎᓯᒪᓕᖅᑕᒃᑲ ᒫᓐᓇ ᑖᓐᓇ ᐊᑐᖅᑕᐅᓕᖅᑐᖅ ᐃᓄᐃᑦ ᓄᓇᖁᑎᖏᓐᓂ.  
 
ᖃᐅᔨᒪᑦᑎᐊᖅᑕᕋ ᓄᓇᕗᑦ, ᖃᐅᔨᒪᔪᖓ ᐃᒡᓗᑭᒃᓴᖅᑐᒍᑦ ᐊᒻᒪᓗᑦᑕᐅᖅ ᖃᐅᔨᒪᔪᓯ ᐃᓐᓇᖅᐳᑦ ᐃᓂᖃᓐᖏᑦᑐᑦ. 
ᖃᓄᓪᓕ ᐱᓕᕆᓂᐊᓕᖅᐱᑕ ᑕᒪᒃᑯᓂᖓ? ᐃᓕᔅᓯ ᑕᒪᔅᓯ ᓯᕗᓕᖅᑎᓕᐅᒐᔅᓯ, ᐱᓕᕆᖃᑎᒌᒋᐊᖃᖅᑐᒍᑦ ᖃᓄᖅ 
ᐊᖏᖃᑎᒌᓪᓗᑕ ᐊᖅᑯᑎᖃᕐᓂᐊᕐᒪᖔᑕ ᐃᒡᓗᑭᒃᓴᕐᓂᖅ, ᐋᓐᓂᐊᕐᓂᖅ ᑐᓐᖓᕕᒃᑖᑦᑎᐊᓪᓗᓂ ᐊᒻᒪ ᑕᒪᒃᑯᐊ 
ᓄᓇᓖᑦ ᐃᑦᑕᕐᓂᑕᐅᓗᐊᖅᑐᓂᒃ ᐱᖁᑎᖏᓐᓂᒃ ᓯᕗᒻᒧᐊᒍᔾᔨᔪᓐᓇᖅᒪᖔᑦᑕ ᑲᓇᑕᐅᑉ ᒐᕙᒪᒃᑯᖏᑦ 
ᐱᓕᕆᖃᑎᒋᓗᒋᑦ ᐊᒻᒪ ᐃᓄᐃᑦ ᑎᒥᖁᑎᖏᑦ. 
 
ᑕᒪᒃᑯᐊᓗ ᐊᔾᔨᒌᓐᖏᑦᑐᑦ ᐱᒋᐊᕆᐊᖃᖅᑐᑦ ᐊᒻᒪ ᓴᖅᑭᑦᑎᓯᒪᔪᖓ ᐅᖃᑐᐃᓐᓇᖅᓯᒪᖏᑦᑐᖓ ᓴᖅᑭᑎᑦᑎᓯᒪᔪᖓ 
ᓄᓇᕗᑦᒧᑦ. ᒫᓐᓇ ᐅᑉᓗᒥ ᐃᓄᐃᑦ ᑎᒥᖁᑎᖏᑦ ᑮᓇᐅᔭᒥᒃ ᐊᑐᐃᓐᓇᕈᖅᑎᑦᑎᖃᑦᑕᓕᖅᑐᑦ ᐊᑎᓕᐅᓚᐅᖅᓯᒪᒐᒪ 
$255 ᒥᓕᐊᒥᒃ ᓄᓇᕗᑉ ᒐᕙᒪᒃᑯᑦ ᐱᓕᕆᖃᑎᒋᓪᓗᒋᑦ ᖃᓄᖅ ᐃᓕᓐᓂᐊᕐᓂᖅ ᑲᔪᓯᔪᓐᓇᕐᒪᖔᑦ ᓄᓇᕗᑦᒥ. 
 
ᑭᓯᐊᓂ ᐊᔾᔨᒌᖏᑦᑐᒥᒃ ᕿᒥᕐᕈᐊᕆᐊᖃᕐᓂᐊᖅᑐᒍᑦ, ᖃᓄᖅ ᐱᕚᓪᓕᕈᑎᖃᕈᓐᓇᖅᐱᑕ ᓄᓇᕗᑦᒥ? ᐳᓚᕋᕐᓂᖅ, 
ᒥᖅᓱᖅᑎᑦᑎᔩ, ᓴᓇᓐᖑᐊᖅᑏᑦ, ᐃᖃᓗᒐᓱᒃᑎᑦᑎᔩᑦ ᐊᑕᐅᓰᓐᓇᑯᓗᖕᒥᒃ ᐅᔭᕋᖕᓂᐊᕐᓂᕐᒥᒃ ᑕᐅᑐᒃᑯᑦᑕ ᑮᓇᐅᔭᖅ 
ᖁᕝᕙᖅᐸᓪᓕᔾᔮᖏᑦᑐᖅ.  
 
ᓇᓕᒧᑦᑎᐊᖅᑐᒥᒃ ᐱᓕᕆᔭᕆᐊᖃᖅᑐᒍᑦ ᐃᒡᕕᓪᓗ ᐅᕙᖓᓗ. ᑲᔪᓯᑐᐃᓐᓇᕈᑦᑕ ᑕᐃᒪᓐᓇ ᑲᔪᓯᐅᔭᑐᐃᓐᓇᕈᑦᑕ 
ᑕᐃᑲᓐᖓᑦ ᒐᕙᒪᒋᓚᐅᖅᑕᑦᑎᓐᓂᒃ ᐊᓯᕈᖅᑐᖃᔾᔮᖏᑦᑐᖅ. ᐊᓱᕈᐃᓂᒻᒥᒃ ᒐᕙᒪᒃᑯᑦ ᐱᓕᕆᐊᖏᓐᓂᒃ ᐃᓗᐊᓂ, 
ᐅᖃᐅᓯᖃᖅᑐᖓ ᐱᐅᓂᖅᓴᕐᒧᑦ ᐃᓕᖕᓄᑦ ᐅᖃᓪᓚᒃᑐᖓ ᐊᒥᓱᑦ ᐃᓄᐃᑦ ᐅᖃᖃᑦᑕᓕᖅᑐᑦ ᓄᓇᕗᑦᑖᓚᐅᖏᒃᑯᑦᑕ 
ᓈᒻᒪᖕᓂᖅᓴᖅ. ᓄᓇᑦᓯᐊᒦᖏᓐᓇᓚᐅᕈᑦᑕ ᓈᒻᒪᖕᓂᖅᓴᖅ.   

ᐃᒡᕕᑦ ᐊᒻᒪ ᐅᕙᖓ ᓯᕗᓕᖅᑎᐅᔪᖓ ᑐᓴᕐᓂᖅᑐᐃᓐᓇᕐᓂᒃ ᐅᖃᓪᓚᖃᑦᑕᓕᖅᑐᒍᑦ. ᑕᐃᒪᓐᓇᐃᖏᒃᑯᓐᓄᒃ 
ᑐᓴᓐᓂᖏᑦᑐᓂᒃ ᐅᖃᖃᑦᑕᖏᒃᑯᓐᓄᒃ ᓂᕈᐊᖅᑕᐅᔾᔮᖏᓐᓇᑦᑕ. ᐱᐅᓐᖏᑦᑐᓂᒃ ᐊᒧᐊᖏᓂᒃ 
ᐱᓕᕆᐊᖃᕆᐊᖃᓕᖅᑐᒍᑦ ᒫᓐᓇ ᓄᓇᕗᑦ ᐃᓗᐊᓂ, ᐅᑉᓗᒥ ᑕᒡᕙ ᑖᓐᓇ ᓂᕈᐊᖅᑕᐅᔾᔪᑎᒋᔪᒪᓯᒪᔭᐃᑦ, 
ᐊᓯᕈᐃᔪᒪᓂᕐᒥᒃ ᐱᐅᓂᖅᓴᕐᒧᑦ. ᐱᐅᓂᖅᓴᕐᒥᒃ ᓄᓇᕗᒻᒥ ᑕᐅᑐᖅᑰᖃᕕᑦ ᐊᒻᒪ ᐅᕙᖓ. ᖁᔭᓐᓇᒦᒃ.  
 

ᐃᓱᒪᖅᓱᑦᑎᐊᕐᓗᓯ ᓂᕈᐊᕆᑦᑎ ᐊᒻᒪᑦᑕᐅᖅ ᐊᑎᕋ ᐃᓱᒪᒋᓂᐊᖅᐸᓯᐅᒃ. ᖁᔭᓐᓇᒦᖑᔪᓯ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐊᑲᐅᒋᒐᒃᑯ 10 ᒥᓂᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᑕᐃᒃᑯᐊ ᑕᕝᕗᖓ 
ᑲᑎᒪᕕᐅᑉ ᐃᓗᐊᓄᑦ ᐳᓛᕆᐊᖅᓯᒪᔪᑦ ᖄᓂ ᑲᑎᒪᕕᐅᑉ ᓯᓚᑎᑦᑎᐊᖓᓂ, ᐃᓛᒃ, ᓱᓪᓗᑯᑖᕐᒥ 
ᓂᐅᖅᑲᒐᒃᓴᖅᑕᖃᖅᖢᓂᓗ ᑐᓐᖓᓱᒋᑦᑎ. ᒫᓐᓇ 10 ᒥᓂᑦᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 
 

>>ᓄᖅᑲᑲᐃᓐᓇᖅᑐᑦ 10:54ᒥ ᑲᔪᓯᒃᑲᓐᓂᖅᑐᑦ 11:09ᒥ 
 

ᐊᐱᖅᓱᕐᓂᖅ ᓯᕗᓕᖅᑎᒃᓴᓂᒃ 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᔪᓯᒋᐊᕈᓐᓇᖅᓯᒐᑦᑕ ᑖᔅᓱᒧᖓ ᓄᓇᕗᒻᒥ ᓯᕗᓕᖅᑎᒃᓴᒧᑦ ᓂᕈᐊᕋᓱᐊᕐᓂᕐᒧᑦ 
ᑲᑎᒪᔾᔪᑎᖃᕐᓂᕐᒧᑦ. ᐅᖃᐅᓯᕆᓚᐅᑲᓚᐅᕐᓚᒃᑲᐃᑦ ᑖᒃᑯᐊ ᐊᑐᕐᓂᐊᖅᑕᕗᑦ ᑖᒃᑯᓄᖓ ᓯᕗᓕᖅᑎᒃᓴᒧᑦ 
ᐊᐱᖅᓱᕈᓐᓇᕐᓂᐊᖅᑎᓪᓗᒋᑦ ᑲᑎᒪᔨᑐᐃᓐᓇᐃᑦ.  
 

ᐃᒪᓐᓇ ᒪᓕᒐᖃᕐᓂᐊᖅᑐᒍᑦ: ᑖᒃᑯᐊ ᑲᑎᒪᔩᑦ ᒪᓕᒐᓕᐅᖅᑏᑦ [ᓯᕗᓕᖅᑎᓐᖑᕋᓱᖏᑦᑐᑦ] 
ᐊᐱᕆᔪᓐᓇᕐᓂᐊᖅᑐᓯ, ᐊᐱᖅᑯᑎᒃᓴᖃᕈᓐᓇᕐᓂᐊᖅᑐᓯ ᒪᕐᕉᖕᓂᒃ ᐊᐱᖅᑯᑎᒃᓴᖃᕈᓐᓇᕐᓂᐊᖅᑐᓯ.  
 

ᐊᑕᐅᑦᑎᒃᑯᑦ ᑭᖑᓕᕇᒍᒪᒍᔅᓯᐅᒃ ᐅᕝᕙᓘᓐᓃᑦ ᐊᑕᐅᓯᕐᒥᒃ ᐊᐱᕆᓚᐅᕐᓗᓯ ᑭᖑᓂᖓᒍᑦ 
ᐊᐱᕆᒃᑲᓐᓂᕈᓐᓇᕐᓂᐊᖅᑐᓯ. ᑲᑎᓪᓗᒋᑦ ᒪᕐᕉᖕᓂᒃ ᐊᐱᕆᔪᓐᓇᕐᓂᐊᖅᑐᓯ.  
 

ᐊᐱᕆᔭᕌᖓᔅᓯᓗ ᑖᒃᑯᐊ ᓯᕗᓕᖅᑎᒃᓴᒧᑦ ᓂᕈᐊᒐᒃᓴᕆᔭᓯ ᑕᒪᕐᒥᒃ ᑭᐅᖃᑦᑕᕐᓂᐊᖅᑐᑦ ᑖᔅᓱᒥᖓ ᐊᐱᖅᑯᒻᒥᒃ 
ᐊᑕᐅᓯᕐᒥᒃ, ᑕᒪᕐᒥᒃ ᑭᐅᑎᖃᑦᑕᕐᓂᐊᖅᑕᒃᑲ. 
 

ᑖᒃᑯᐊ ᐊᐱᕆᔪᖃᕌᖓᑦ ᐊᐱᖅᑯᑎᒋᔭᓯ ᑭᐅᔭᐅᑎᖃᑦᑕᕐᓂᐊᖅᑕᒃᑲ ᐋᖅᑭᒃᓯᒪᑲᐅᑎᒋᖏᑦᑐᒧᑦ ᑖᓐᓇ 
ᐅᖃᐅᓯᕆᓇᓱᒃᑕᕋ ᓯᕗᓪᓕᖅ ᑕᐃᒃᑯᐊ ᓯᕗᓕᖅᑎᖑᕋᓱᒃᑐᑦ ᓇᓕᐊᒃ ᓯᕗᓪᓕᐅᓗᓂ ᑭᐅᓚᐅᕐᓗᓂ ᑭᖑᓪᓕᕐᒥᒃ 
ᐊᓯᐊ ᓯᕗᓪᓕᐅᓗᓂ ᑭᐅᖃᑦᑕᕐᓂᐊᖅᑐᖅ ᓇᓕᐊᖕᓄᑦ ᐅᑎᖅᑕᕋᕐᕕᒋᓂᐊᖅᑕᒃᑲ ᐊᒻᒪ ᓂᕆᐅᒃᐳᖓ 
ᐃᓱᒪᑦᑎᐊᖁᓪᓗᓯᓗ ᐊᐱᖅᓱᕐᓂᐊᖅᑎᓪᓗᓯ ᐅᖃᓪᓚᐅᓯᕆᔅᓲᔭᓗᐊᖏᓪᓗᒍ ᐊᐱᖅᑯᑏᑦ ᓇᐃᓈᕆᐊᑐᐃᓐᓇᕐᓗᒍ 
ᑐᑭᓯᓇᕆᐊᑐᐃᓐᓇᕐᓗᒍ ᐊᒻᒪᓗ ᑕᐃᒃᑯᐊ ᓯᕗᓕᖅᑎᖑᕋᓱᒃᑐᑦ ᑕᐅᕗᖓᖁᔨᓇᓱᖃᑦᑕᖅᑕᐃᓕᒋᑦᑎ 
ᐊᑯᓂᐅᓗᐊᕈᓱᓕᑐᐊᕈᒪ ᓄᖅᑲᖅᑎᑦᑎᖃᑦᑕᕐᓂᐊᖅᑐᖓ ᐅᓂᒃᑳᑐᐃᓐᓇᓗᐊᕈᓱᒃᑯᒪ. ᑐᑭᓯᓇᑦᑎᐊᖅᑐᒥᒃ 
ᓇᐃᓈᕐᔪᒥᒋᐊᕐᓗᒍᓗ ᑭᐅᖃᑦᑕᕐᓂᐊᖅᐳᓯ. 
 

ᑖᒃᑯᐊ ᑐᑭᓯᐅᒪᑦᑎᐊᖂᕋᔅᓯᐅᒃ ᐅᖃᐅᓯᕆᑦᑎᐊᕋᒃᑭᑦ ᒫᓐᓇ ᑲᔪᓯᔪᒪᓕᖅᑐᖓ. 
 

ᑖᒃᑯᐊ ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖅᑐᖃᖅᐸᑦ ᐱᕕᖃᖅᑎᑦᑎᓕᖅᐳᖓ. ᒪᒥᐊᓇᖅ, ᑕᓯᐅᔭᕐᔪᐊᕐᒧᑦ 
ᒪᓕᒐᓕᐅᖅᑎ ᓯᕗᓪᓕᖅᐹᒥᒃ ᐱᕕᖃᖅᑎᓐᓂᐊᖅᑕᕋ ᒥᔅᑕ ᕋᒻᐳᑦ. 
 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᐱᕆᓚᐅᖏᓐᓂᓐᓂ ᐅᐱᒋᔪᒪᕙᔅᓯ ᑎᒃᑯᐊᖅᑕᐅᒐᕕᑦ 
ᐅᖃᖅᑎᐅᓪᓗᑎᑦ ᒪᓕᒐᓕᐅᕐᕕᖕᒥ.  
 
ᖃᐅᔨᒪᔪᐃᓐᓇᐅᒐᔅᓯ ᑕᒪᓐᓇ ᐃᓕᓐᓂᐊᕐᓂᖅ ᐱᒻᒪᕆᐅᔪᖅ ᖃᐅᔨᒪᒐᔅᓯᐅᒃ ᓄᓇᕗᒻᒥ ᑕᐃᒪᓗ ᖃᐅᔨᒪᔪᐃᓐᓇᐅᒐᔅᓯ 
ᒪᓕᒐᓕᐅᖅᑎᐅᓚᐅᖅᑐᓂ ᐊᓯᔾᔨᕈᑕᐅᕐᔪᐊᕋᓱᒃᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᓄᐃᓪᓗ ᐅᖃᐅᓯᖏᑦᑕ 
ᓴᐳᒻᒥᔭᐅᓂᖏᓐᓄᑦ ᖄᖏᖅᑎᑕᐅᓚᐅᖏᒻᒪᑦ. 
 
ᑖᓐᓇ ᓯᕗᓕᖅᑎᐅᓗᑎᑦ ᒪᑐᐃᒃᑲᓐᓂᕐᓂᐊᖅᐲᑦ ᐃᓕᓐᓂᐊᕐᓂᕐᒧᑦ ᐊᓯᔾᔨᒃᑲᓐᓂ ᐅᕝᕙᓘᓐᓃᑦ ᐃᓕᓐᓂᐊᕐᓂᖅ ᒫᓐᓇ 
ᐊᔾᔨᑐᐃᓐᓇᕆᑎᓐᓇᓱᖕᓂᐊᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒧᖓ ᓯᕗᓪᓕᖅᐸᐅᓗᓂ ᑭᐅᖁᔭᕋ, ᒥᔅᑐ ᓂᑦᓱ. 
 
ᓇᑦᓯᖅ: ᑕᐃᒪ ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᖅᑯᑎᒋᔭᕐᓄᑦ, ᑕᐃᒪ ᐱᕕᖃᖅᑎᑕᐃᓐᓇᕆᓂᐊᕋᔅᓯ 
ᐅᖃᕐᕕᖃᕈᓐᓇᖅᑎᑕᐅᓗᓯ ᐱᓕᕆᖃᑎᒋᔭᐃᓐᓇᕆᓂᐊᖅᐸᔅᓯ ᓴᐳᒻᒥᔭᕆᐊᖃᕋᑦᑎᒍᑦ ᐅᖃᐅᓯᖅᐳᑦ ᐊᒻᒪᓗ 
ᑕᑯᔭᕆᐊᖃᕋᑦᑎᒍᑦ ᕿᑐᕐᖓᕗᑦ ᐃᓱᒪᓕᑦᑎᖃᑦᑕᖁᓪᓗ… ᑕᐃᓐᓇ ᐱᓕᕆᔪᒪᓂᖃᖅᓯᒪᓂᐊᖅᑐᖓ ᐱᖁᔭᖅ 
ᐊᓯᔾᔨᕆᐊᕐᓂᐊᖅ…ᐃᓕᔅᓯᓐᓂᓕᒫᕐᓕ ᑐᓴᕋᓱᒋᐊᖃᕋᔭᖅᑐᖓ ᓯᕗᒧᐊᕆᐊᕐᓂᐊᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎ, ᐅᕙᖓᓖᓛᒃ ᑖᓐᓇ 
ᑲᔪᓯᑦᑎᐊᒃᑲᓐᓂᕆᐊᖃᒻᒪᕆᒃᑐᖅ ᓄᓇᕗᒻᒥᐅᑕᓄᓪᓗ ᐊᒻᒪᓗ ᒪᓕᒐᓕᐅᕐᕕᖕᒧᑦ ᑖᓐᓇ ᓴᖅᑭᒃᑲᓐᓂᕆᐊᖃᓪᓚᕆᒃᑐᖅ 
ᐱᔾᔪᑎᒋᓪᓗᒍᓗ ᐃᓕᓐᓂᐊᕐᓂᖅ, ᑖᓐᓇ ᐱᒻᒪᕆᐅᑎᓪᓗᒍ ᑲᔪᓯᑦᑎᐊᕆᐊᖃᓕᕐᒪᑦ. ᑖᒃᑯᐊ ᐊᓯᔾᔨᕆᐊᖃᖅᑐᐃᑦ 
ᓇᓗᓇᓐᖏᒻᒪᑦ ᐃᓕᓐᓂᐊᕈᑎᑦ ᐃᓕᓐᓂᐊᕐᓂᕐᒧᑦ ᒪᓕᒐᒃᓴᖅ, ᑖᓐᓇ ᐊᓯᔾᔨᕆᐊᖃᕐᒪᑦ ᐊᒻᒪᓗ ᐅᕙᖓᓕ 
ᓯᕗᓪᓕᐅᑎᑲᐅᑎᒋᔪᒪᓇᔭᖅᑕᕋ ᐱᔾᔪᑎᒋᓪᓗᒍ ᓄᑕᖅᑲᕗᑦ ᑕᒪᔾᔭ ᓯᕗᓂᒃᓴᕆᒐᑦᑎᒍᑦ. ᑕᐃᒪ ᐱᔾᔪᑎᒋᓪᓗᒍ ᑖᓐᓇ 
ᐱᒻᒪᕆᐅᑎᒋᐊᖃᓪᓚᕆᒍᒪᔭᕋᓕ ᐊᒻᒪᓗ ᕿᒥᕐᕈᐊᖃᒃᑲᓐᓂᕆᐊᖃᓪᓚᕆᒃᑕᕗᑦ ᑐᓴᕐᔪᐊᖅᓯᒫᓂᖂᕋᑦᑕ 
ᓄᓇᕗᒻᒥᐅᑕᓂᒃ ᑎᒥᐅᔪᓂᒡᓗ ᑕᒪᓐᓇ ᐱᒻᒪᕆᐅᑎᑕᐅᑎᓪᓗᒍ ᐊᒻᒪᓗ ᐊᓯᔾᔨᕆᐊᖃᖅᑐᑦ.  
 
ᑖᒃᑯᐊ ᕿᒥᕐᕈᐊᒃᑲᓐᓂᕈᒪᓪᓚᕆᒐᔭᖅᑕᒃᑲᓕ ᑐᓴᖃᑦᑖᓂᒃᓯᒪᓚᐅᕋᑦᑕ ᑭᖑᓪᓕᖅᐹᒥᒃ ᑕᒫᓃᑎᓪᓗᑕ ᑕᒪᓐᓇ 
ᐱᒻᒪᕆᐅᖕᒪᑦ. ᑖᓐᓇ ᐊᓯᔾᔨᕆᐊᖃᖅᑐᖅ ᐊᒻᒪᓗ ᕿᒥᕐᕈᐊᒃᑲᓐᓂᕈᒪᓪᓚᕆᒐᔭᖅᑕᒃᑲᓕ ᑐᓴᖃᑦᑖᓂᒃᓯᒪᓚᐅᕋᑦᑕ 
ᑭᖑᓪᓕᖅᐹᒥ ᑕᒫᓃᑎᓪᓗᑕ. ᑕᒪᓐᓇ ᐱᒻᒪᕆᐅᖕᒪᑦ. ᑖᓐᓇ ᐊᓯᔾᔨᕆᐊᖃᖅᑐᖅ ᐊᒻᒪᓗ 
ᕿᒥᕐᕈᐊᖅᑕᒃᑲᓐᓂᕆᐊᖃᓪᓚᕆᒃᑐᖅ. ᑖᓐᓇᓕ ᐃᓚᒋᔭᐅᑎᓪᓚᕆᒍᒪᓇᔭᖅᑕᕋ ᓯᕗᓪᓕᖅᐸᐅᑎᔭᕆᐊᖃᕋᑦᑎᒍ 
ᐃᓕᓐᓂᐊᕐᓂᖅ ᓄᑕᖅᑲᑦᑎᓐᓄᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᐅᑎᑦᑎᒃᑲᓐᓂᓚᐅᓐᖏᓂᓐᓂᑦ ᐃᖅᑲᐃᑎᑦᑎᓚᐅᕐᓚᖓ ᑕᐃᒃᑯᐊ ᐅᖄᓚᐅᑎᕋᓛᑦ 
ᐱᓯᒪᔭᓯ ᓂᐱᖃᕈᓐᓃᖅᑎᓯᒪᓚᐅᖅᓯᐅᒃᑐᖅ ᑐᓴᖅᓴᐅᖃᑦᑕᕐᒪᑕ ᓂᓪᓕᖅᑐᖃᕌᖓᑕ.  
 
ᐊᒻᒪᓗ ᑕᐃᒃᑯᐊ ᐊᐱᖅᑯᑎᒃᓴᖃᕈᒪᓂᐊᖅᑐᑦ ᐃᓵᒃᓯᒪᕙᒌᖁᔪᖅ ᐊᑎᓕᐅᖅᑕᐅᕙᓪᓕᐊᓂᐊᕋᔅᓯ, 
ᑎᑎᕋᖅᓯᒪᕙᒌᕐᓂᐊᕐᒪᑕ.  
 
ᑲᔪᓯᓚᐅᕐᓚᖓ. ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑲᒪᒋᔭᕆᐊᖃᕋᑦᑎᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 
ᖃᓄᑭᐊᖅ ᓇᐅᒃᑯᑐᐃᓐᓇᖅ, ᖃᓅᖕᒪᖔᑦ ᑭᐅᔪᓐᓇᖏᑦᑐᖓ.  
 
ᑭᓯᐊᓂ ᐃᓚᒋᔭᐅᓚᐅᕋᒪ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᒐᕙᒪᐅᓚᐅᖅᑐᑦ ᐱᒋᐊᕐᓂᖓᓂ ᐱᓕᕆᐊᕆᓕᓚᐅᕋᑦᑎᒍᑦ 
ᐅᑭᐅᓂᓪᓗ ᑎᓴᒪᓂᑦ ᐱᔭᕇᕈᓐᓇᓚᐅᓐᖏᓐᓇᑦᑎᒍᑦ. ᑕᕝᕙᓂ ᐱᖁᔭᐅᑉ ᐃᓗᐊᓂ 2019−ᒧᑦ ᑎᑭᓪᓗᒍ ᒪᕐᕉᖕᓂᒃ 
ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᓂᐊᕐᒪᑕ ᑖᓐᓇ ᐊᖑᒻᒪᑎᔪᓐᓇᔾᔮᓐᖏᓐᓇᑦᑎᒍ, 
ᓱᕋᒍᓐᓇᕐᓂᐊᖅᑐᑎᒍᓗ ᐱᖁᔭᖅ ᑕᒪᓐᓇ ᑲᒪᒋᔭᕆᐊᖃᖅᑕᕗᑦ.  
 
ᖃᐅᔨᒪᓐᖏᒃᑲᓗᐊᖅᑐᖓ ᖃᖓ ᐋᖅᑭᒍᑎᒃᓴᓂᒃ ᑭᓯᐊᓂ ᕿᒥᕐᕈᐊᕆᐊᖃᕋᑦᑎᒍ, ᑕᑯᓇᒋᐊᖃᕋᑦᑎᒍ ᑭᓯᐊᓂ 
ᐊᓯᔾᔨᖅᑐᖃᕆᐊᖃᓕᕐᖓ ᐊᕐᕌᒍᓂᑦ ᑎᓴᒪᓂᑦ ᐱᔭᕇᕈᓐᓇᓚᐅᓐᖏᓐᓇᑦᑎᒍ. ᐄ, ᐊᖏᖃᑎᒋᒋᒃᑭᑦ 
ᑲᒪᒋᔭᕆᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒥᔅ ᑕᐅᑐᓐᖏ.  

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᕐᓂᖅ ᑭᒃᑯᓕᒫᑦᑎᐊᓂᒃ ᐊᒃᑐᖅᓯᔪᖅ, ᐅᕙᒍᑦ 
ᒪᓕᒐᓕᐅᖅᑎᐅᔪᒍᑦ ᖃᓄᖅ ᓯᕗᒧᐊᕐᓂᐊᕐᒪᖔᑦᑕ ᐃᖅᑲᖅᓴᕆᐊᖃᖅᑐᒍᑦ. (ᑐᓵᔨᑎᒍᑦ) 
ᐸᕐᓇᐅᓯᐅᖃᑎᒋᔭᕆᐊᖃᕋᑦᑐᒋᒐᑦᑎᒍ ᓄᓇᕗᑦ ᑐᓐᖓᕕᒃᑯᑦ, ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ ᐃᓄᒃᑎᑐᑦ 
ᐃᓕᔭᐅᖁᓪᓗᒍ ᐅᑭᐅᓂᒃ 8 ᑕᑯᒃᓴᐅᑦᑎᐊᕆᐊᖃᖅᑐᓂᒃ ᑮᓇᐅᔭᖃᖅᑎᑕᐅᓗᑎᒃ ᑭᓯᐊᓂ ᐅᕙᑦᑎᓐᓂᑦ ᐱᒋᐊᕐᒪᑦ, 
ᐱᒋᐊᕆᐊᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ, ᐊᐃᑉᐸᖓᓂᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔾᔪᑎᖏᓐᓄᑦ ᐊᐱᖅᑯᑎᖕᓄᑦ.  
 
ᐊᐱᖅᑯᑎᒃᑲᓐᓂᕋ, ᑕᒪᒃᑯᐊ ᐱᖁᑎᕐᔪᐊᓄᑦ ᐱᔭᐅᔭᕆᐊᖃᕐᓂᖏᑦ 25-ᓄᑦ ᓄᓇᓕᖕᓄᑦ ᒪᑯᓄᖓ ᐊᑭᑐᔪᖅᑐᕈᑎᓄᑦ 
ᐊᖏᔪᒻᒪᕆᐅᖕᒪᑕ, ᓄᓇᕗᑦ ᒐᕙᒪᒃᑯᖏᓪᓗ ᑮᓇᐅᔭᖏᓪᓗ ᓈᒻᒪᒃᓯᓚᐅᖅᓯᒪᔾᔮᓇᑎᒃ ᐱᔭᕆᐊᓖᑦ ᑕᐅᑐᒡᓗᒋᑦ. 
ᐃᒪᓐᓇ ᓂᕆᐅᒋᔪᓐᓇᖏᓐᓇᑦᑎᒍ ᒐᕙᒪᑐᖃᒃᑯᑦ ᖃᔅᓯ ᕕᓕᐊᕌᓗᖕᓂᒃ ᑮᓇᐅᔭᖃᖅᑎᑦᑎᖁᓪᓗᒋᑦ ᑕᐃᒪᓕ 
ᓯᕗᓪᓕᐅᑎᑦᑎᓂᐊᖅᐱᑦ ᑭᓱᓂᒃ ᐱᖁᑎᕐᔪᐊᑦ ᑮᓇᐅᔭᖅᑐᕈᑎᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒧᖓ ᑭᐅᒋᐊᖅᑳᕐᖓᐅᑕᐅᖁᔭᕋ, ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ. . .  
 
ᐃᒃᓯᕙᐅᑕᖅ: ᐅᑕᖅᑭᖃᑦᑕᕈᕕᐅᒃ ᐊᑎᑦᑎᐊᖓᓃᑦᑐᖅ. 
 
ᑕᐅᑐᓐᖏ: ᒪᒥᐊᓇᖅ, ᐃᒃᓯᕙᐅᑖᖅ. ᖁᔭᓐᓇᒦᒃ. ᑖᓐᓇ ᓄᓇᓕᓕᒫᑦᑎᐊᑦ ᓄᓇᕗᒻᒥ ᐃᑦᑕᕐᓂᓴᓂᒃ ᐱᖁᑎᓂᒃ 
ᐱᔭᕆᐊᖃᕐᒪᑕ ᒪᕐᕈᐃᓕᖓᓗᒍ ᐃᓂᓪᓚᒃᓴᕆᐊᖃᖅᑕᕗᑦ. ᓯᕗᓪᓕᖅᐹᖅ ᐃᓗᐃᑦᑑᓗᒍ ᐅᕙᒍᑦ ᒐᕙᒪᖑᔪᑎᒍᑦ 
ᖃᓄᖅ ᐊᒡᒍᐃᔪᓐᓇᖅᐱᑕ ᐱᖁᑎᓄᑦ ᐊᖏᔪᓄᑦ? ᑐᖓᓕᐊ, ᑕᐃᒃᑯᐊ ᕼᐋᒻᓚᒃᑯᑦ ᓯᕗᒡᒍᑎᑦᑎᔭᕆᐊᖃᖅᑐᑦ 
ᐊᑐᕆᐊᖃᓪᓚᑦᑖᖅᑕᒥᖕᓂᒃ, ᓯᕗᓪᓕᐅᑎᖁᔭᕐᒥᖕᓂᒃ.  
 
ᐊᒻᒪᑦᑕᐅᖅ ᑲᓇᑕᒥ ᐃᓗᐊᓅᖅᑎᒋᐊᖃᖅᑕᕗᑦ ᑕᐃᑲᓂ ᑮᓇᐅᔭᖃᕐᒪᑦ ᑲᓇᑕ ᐱᕈᖅᑎᑕᐅᕚᓪᓕᕈᓐᓇᕐᓂᕆᔭᖓᓂᑦ 
ᐊᒡᒍᖅᑐᖅᓯᒪᓗᓂ ᓄᓇᑦᓯᐊᕐᒧᑦ, ᔫᑳᓐᒧᑦ, ᐊᒻᒪᓗ ᓄᓇᕗᒻᒧᑦ. ᑖᓐᓇ ᐱᔾᔪᑎᒋᓪᓗᒍ ᓯᕗᒻᒧᐊᖕᓂᐊᕈᑦᑕ ᑕᒪᒃᑯᓂᖓ 
ᐱᖁᑎᓄᑦ ᐊᖏᔪᓄᑦ ᒪᑯᓂᖓ ᖃᓄᖅ ᐊᒃᑐᐊᓂᖃᕐᓂᐊᖅᐱᑕ ᑲᓇᑕᒥ? ᐆᒃᑑᑎᒋᓗᒍ ᐊᖅᑯᑎᓕᐅᕐᓂᐊᕈᑦᑕ 
ᐃᒡᓗᓕᒑᕐᔪᖕᒥᑦ ᑲᖏᖅᖠᓂᕐᒧᑦ, ᐅᖃᕈᓐᓇᖏᑦᑐᒍᑦ ᐊᖅᑯᑎᓕᐅᕐᓂᐊᖅᑐᒍᑦ ᒪᓕᒐᓗᒃᑖᕌᓗᐃᑦ 
ᑕᐃᑯᓐᖓᕐᓂᐊᕐᒪᑕ.  
 
ᑭᓯᐊᓂᓕ ᐅᖃᕈᓐᓇᖅᑐᒍ ᕿᑎᖕᓂᕐᒧᑦ ᐊᖅᑯᑎᓕᐅᕈᓐᓇᖅᑐᒍᑦ. ᑕᐃᒪᓐᓇ ᐅᖃᐅᓯᖓ ᐃᕕᖅᑎᒃᑯᑦᑎᒍᑦ 
ᑮᓇᐅᔭᕐᒥᑦ ᑎᒍᓯᒃᑲᓐᓂᕈᓐᓇᕐᓂᐊᖅᑐᒍᑦ ᑲᓇᑕᒥ. ᐊᓯᖏᓐᓄᑦ ᐃᒪᕐᒧᑦ ᑲᓇᑕ ᐃᒪᕐᒧᑦ ᑐᕌᖅᑎᑦᑎᔭᕆᐊᖃᖅᑐᖅ 
ᐅᕙᑦᑎᓐᓄᑦ ᓄᓇᕗᒻᒥ ᐅᑭᐅᖅᑕᖅᑐᒧᑦ ᖃᓄᖅᑑᖃᑎᖃᕐᓗᑕ ᑕᒪᕐᒥᓗᒃᑖᑦᑎᐊᖅ ᓄᓇᓕᕋᓛᑦ  
ᓄᓇᕗᒻᒥ ᐃᒪᕐᒧᑦ ᐊᑲᐅᓐᖏᔾᔪᑎᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 
 
  



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᐅᖃᓪᓚᒃᑎᑕᐅᓪᓗᖓ 
ᑮᓇᐅᔭᖃᓐᖏᓗᐊᕋᑦᑕ ᐱᖁᑎᕐᔪᐊᓄᑦ, ᑕᐃᒪᓕ ᓯᕗᓪᓕᐅᑎᒃᑲᔭᖅᑕᕗᑦ ᑮᓇᐅᔭᖅᑖᕋᓱᒃᑲᓐᓂᕐᓂᖅ ᐱᖁᑎᕐᔪᐊᓄᑦ 
ᒐᕙᒪᑐᖃᒃᑯᓐᓂᑦ.  
 
ᑖᓐᓇ ᐅᖃᓚᐅᕋᓗᐊᖅᑐᒍᑦ ᐊᔾᔨᒌᓐᖏᓐᓂᖃᕐᒪᑦ ᐱᔪᒪᔭᕗᑦ, ᐱᔭᕆᐊᖃᖅᑕᕗᓪᓗ ᐅᕙᒍᓕᒫᖅ ᑭᓯᐊᓂ ᐱᔭᕆᐊᓖᑦ 
ᑕᒪᒃᑯᐊ ᐋᖅᑭᒍᑎᐅᔪᒧᑦ ᑖᓐᓇ ᑭᓱᑦ ᓯᕗᓪᓕᐅᑎᒃᑲᔭᕐᒪᖔᑦᑎᒍᑦ. ᒥᔅᑕ ᕋᒻᐴᑦ ᐊᐱᕆᖕᒪᑦ ᓯᕗᓪᓕᐅᑎᑕᕗᑦ ᑕᐃᒪ 
ᐋᖅᑭᒃᓱᕆᐊᖃᕋᔭᖅᑐᐃᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔾᔪᑎᖃᕐᓗᑎᒃ ᐃᒡᓗᓕᕆᓂᖅ ᑐᒡᓕᐅᓪᓗᓂ ᐊᒻᒪᓗ 
ᐊᑦᑕᕐᓇᖅᑐᒦᑦᑕᐃᓕᔭᕆᐊᖃᕐᓂᖅ. ᑖᒃᑯᐊᓕ ᑕᕝᕙ ᐱᔭᕇᕈᑦᑎᒍ ᑕᐃᒪ ᑕᐅᓄᓐᖓᖅᐸᓪᓕᐊᔭᕆᐊᖃᕐᒥᒐᔅᓯ 
ᐱᔭᕆᐊᖃᓐᖏᓐᓂᖅᓴᓂᒃ.  
 
ᐱᔭᕆᐊᓕᖃᖅᑐᐃᓐᓇᐅᒐᑦᑕ ᐊᓯᖏᓪᓗᑦᑕᐅᖅ ᐱᔭᕆᐊᓖᑦ ᐱᒻᒪᕆᐅᓂᖅᓴᐅᖕᒪᑕ ᑐᐊᕕᕐᓇᕐᓂᖅᓴᐅᓪᓗᑎᒃ. ᑖᓐᓇ 
ᑕᕝᕙ ᓯᕗᓪᓕᐅᑎᒃᑲᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑕᒪᓐᓇ ᐅᖃᐅᓯᕆᐊᕐᔪᖅᑰᖅᑲᐅᕙᕋ. ᑕᒪᒃᑯᐊᓖᓛᒃ ᑕᒫᓂ 
ᓄᓇᕗᒻᒥᐅᑕᐅᓪᓗᑕ ᑲᑐᔾᔨᖃᑎᒌᖕᓂᕐᒥᑦ ᑖᒃᓱᒥᖓ ᐅᒃᐱᕈᓱᓪᓚᕆᒃᑲᒪ. ᑕᒪᒃᑯᐊ ᓄᓇᕗᒻᒥᐅᑕᐅᖃᑎᕗᑦ ᐃᓄᐃᑦ 
ᑎᒥᖁᑎᖏᑦ ᐅᕙᒍᓪᓗ ᓴᓇᖃᑎᒌᑦᑎᐊᕆᐊᖃᓪᓚᕆᖅᑰᖅᑐᒍᑦ ᑕᒪᒃᑯᐊ ᓄᓇᓕᖕᓂᑦ ᐊᑐᖅᑕᐅᔭᕆᐊᓖᑦ ᓲᕐᓗ 
ᐃᒡᓗᓕᕆᓂᖅ ᐅᕝᕙᓘᓐᓃᑦ ᐃᓅᓯᓕᕆᓂᖅ. ᒪᑯᐊ ᓱᓇᒧᑦ ᑕᒪᒃᑯᐊ ᐊᑑᑎᖃᓪᓚᕆᒃᑐᐃᑦ, ᐱᒋᐊᖃᓪᓚᕆᒃᑐᐃᑦ 
ᐅᕙᖓᓖᓛᒃ ᐅᒃᐱᕈᓱᓪᓚᕆᒃᑲᒪ ᓴᓇᖃᑎᒌᖕᓂᕐᒥᑦ. ᑕᒪᒃᑯᐊ ᐃᓄᐃᑦ ᑎᒥᖁᑎᖏᓪᓗ ᑕᐅᑐᑦᑎᐊᓪᓚᕆᒃᑕᒃᑲ 
ᐊᔪᓐᖏᑦᑎᐊᕐᒥᖕᒪᑕ ᐅᕙᒍᑦ ᑲᑐᔾᔨᓗᑕ. 
 
ᑭᓯᐊᓂ ᐊᒻᒪᓗ ᓲᖃᐃᒻᒪ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐃᓕᑕᖅᓯᑦᑎᐊᕆᐊᖃᕐᒥᖕᒪᑕ ᓄᓇᕗᑦ 
ᒪᒃᑯᓛᖑᖅᑰᔨᒐᓗᐊᖅᑎᓪᓗᑕ ᓄᓇᖁᑎᑦᑎᓐᓂᑦ ᑕᒫᓂ ᑭᓯᐊᓂ ᐱᔭᒃᓴᕗᑦ ᓱᓕ ᓄᓇᓕᑦᑎᓐᓂᑦ ᓴᖅᑭᒋᐊᖃᖅᑐᑦ. 
ᓱᓕ ᐊᒥᓱᒻᒪᕆᐅᖕᒪᑕ ᑭᖑᓪᓕᖅᐹᓐᖑᖅᑎᑕᐅᖃᑦᑕᕋᑦᑕ. ᑖᓐᓇ ᑕᕝᕙ ᐃᒃᐱᒍᓱᒃᑎᑦᑎᐊᕋᔭᖅᑕᒃᑲᓕ ᑲᓇᑕᐅᑉ 
ᒐᕙᒪᒃᑯᖏᑦ. ᑕᒃᑰᖔᒃ, ᑕᑯᑦᑎᐊᓚᐅᕆᑦᑎ ᓄᓇᕗᒻᒥ ᓲᕐᓗ ᓯᓚᑖᓄᑦ ᑲᓇᑕᐅᑉ, ᑲᓇᑕᒧᑦ ᐃᑲᔪᕐᔪᐊᖃᑦᑕᕐᒪᑕ 
ᒪᐅᖓᔾᔫᒥᒡᓕ ᑕᑯᒋᐊᖃᓪᓚᕆᒃᑲᓗᐊᕐᒪᑕ ᓄᓇᖁᑎᒥᓄᑦ, ᑲᓇᑕᐅᖃᑎᒥᓄᑦ ᐃᒻᒪᖃ ᑕᒫᓂ ᐅᑭᐅᖅᑐᖅ 
ᐱᓗᐊᖅᑐᒍᑦ.  
 
ᑭᓯᐊᓂᓕ ᐅᖃᖅᑲᐅᑎᓪᓗᖓ ᑕᒪᒃᑯᐊ ᓄᓇᕗᒻᒥ ᓯᕗᓪᓕᐅᑎᓐᓇᔭᖅᑕᒃᑲ ᐃᓄᐃᑦ ᑎᒥᖁᑎᖏᑦ 
ᐊᔪᓐᖏᑦᑎᐊᓪᓚᕆᓕᕐᒥᖕᒪᑕ. ᓄᓇᕗᑖᕈᑎᒋᓚᐅᕋᑦᑎᒍ ᑕᒪᓐᓇ ᖃᓄᖅ ᑲᑐᔾᔨᖃᑎᒌᖕᓂᕐᒥᑦ ᑐᕌᒐᒃᓴᖃᖅᑐᓂᒃ. 
ᑖᒃᑯᐊ ᑕᕝᕙ ᓴᓇᖃᑎᒋᑦᑎᐊᕈᒪᒐᔭᖅᑕᒃᑲ ᐊᔪᓐᖏᑦᑎᐊᕐᒪᑕ, ᐅᕙᒍᓪᓗᑦᑕᐅᖅ ᐃᑲᔪᖃᑎᒌᓪᓗᑕ ᑭᓯᐊᓂ ᑕᒪᓐᓇ 
ᓴᖅᑭᑦᑎᐊᕈᓐᓇᖅᑰᕐᒪᑦ. ᑐᓵᓂᒃᑲᑦᑕ, ᑐᓴᖃᑦᑖᓂᒃᑲᑦᑕ ᓄᓇᖁᑎᑦᑎᓐᓂᑦ, ᓄᓇᑦᑎᓐᓂᑦ ᓱᓇᐃᑦ 
ᐱᓗᐊᕆᐊᖃᕐᒪᖔᑕ, ᐃᒡᓗᓕᕆᓂᖅ ᐱᓗᐊᖅᖢᒍ ᑕᒪᓐᓇ ᐊᒃᓱᕉᑎᒋᑦᑎᐊᕋᔭᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᖃᓪᓚᖅᑲᐅᒐᒪ ᑖᒃᑯᐊ ᐃᓐᓇᕗᑦ 
ᐊᐅᓪᓚᖅᑎᑕᐅᑐᐃᓐᓇᖃᑦᑕᖅᑎᓪᓗᒋᑦ ᑕᐅᓄᖓ ᐃᓕᖅᑯᓯᒃᓴᔭᕆᓐᖏᑕᑦᑎᓐᓄᑦ ᓄᓇᑖᖅᑎᑕᐅᓪᓗᑎᒃ 
ᐊᒃᓱᕈᖅᑐᑯᓘᖃᑦᑕᕐᒪᑕ ᐊᒻᒪᓗ ᖃᐅᔨᒪᔪᐃᓐᓇᐅᔪᒍᑦ ᑮᓇᐅᔭᖅ ᐊᔪᕐᓇᖅᑐᐊᓘᓕᕐᒪᑦ ᑕᒪᕐᒥᐊᓗᒡᓗ ᐱᔪᒪᔭᕗᑦ 
ᓴᖅᑭᓐᓂᖅ ᐊᔪᕐᓂᐊᖅᑐᑎᒍᑦ.   

ᑖᒃᑯᐊ ᐃᓐᓇᑯᓗᐃᑦ ᑮᓇᐅᔭᕐᒥᒃ ᐊᔪᖅᓴᕐᓂᖏᒃᑯᑦᑕ ᑲᑐᔾᔨᖃᑎᒌᑦᑕᐅᖅ ᓴᓇᖃᑎᒋᓗᒋᑦ ᐊᖏᔪᒥᑦ 
ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᑕᒪᒃᑯᓄᖓ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᑲᑎᒪᔨᒃᑯᖏᓐᓄᑦ ᑕᐃᒃᑯᐊ 
ᑐᒃᓯᕋᕋᔭᖅᑕᒃᑲ ᑐᒃᓯᕋᕐᕕᒋᓇᔭᖅᑕᒃᑲ ᑖᒃᑯᐊ ᑲᑐᔾᔨᖃᑎᒌᕗᑦ ᐃᑲᔪᖁᓪᓗᒋᑦ ᐃᓐᓇᑦᑎᓐᓂᑦᑕᐅᖅ ᓇᒡᓕᒍᓱᖕᒪᑕ.  
 
ᐊᒻᒪᓗ ᐃᒡᓗᓕᕆᓂᕐᖏᓛᒃ ᐅᖃᐅᓯᕇᓐᓇᕋᑦᑎᒍ ᑕᒪᓐᓇᑦᑕᐅᖅ ᐊᒃᓱᕈᐊᕆᓇᔭᖅᑐᒍ ᐊᒻᒪᓗ ᓯᓚ 
ᐊᓯᔾᔨᖅᐸᓪᓕᐊᓂᖓᓄᑦ ᐃᒃᓯᕙᐅᑖᖅ, ᒪᑯᐊ ᐊᖑᓇᓱᒃᑐᖁᑎᕗᑦ ᕿᓂᖅᑕᐅᔭᕆᐊᖃᖃᑦᑕᓕᕐᒪᑕ. 
ᑕᐃᒪᓐᖓᒐᓚᓕᒫᖅ, ᕿᓂᕈᑎᓂᒃ ᐃᒻᒪᖃ ᐅᓇᓐᖔᓗᒃ ᖃᓪᓗᓈᑦ ᓄᓇᖓᓐᓃᓐᖔᖃᑦᑕᕐᒪᑕ ᑎᒻᒥᓲᕐᔪᐊᕌᓗᒃ 
ᕿᓂᕆᐊᖅᑐᓂ. ᑕᒫᓂᓕᕐᓂᖅᐸᑦ ᓄᓇᕗᒻᒥ ᕿᓂᕆᐊᕐᓂᕆᔭᖓ ᓇᐃᒡᓕᕚᓪᓕᕋᔭᖅᓱᓂ ᐊᒻᒪ 
ᓇᓂᔭᐅᓵᓕᓐᓂᖅᓴᐅᖃᑦᑕᕋᔭᕐᒪᑕ.  
 
ᑖᒃᑯᐊ ᐊᒃᓱᕈᐊᕆᓇᔭᖅᑕᒃᑲ ᐊᒻᒪ ᒪᒃᑯᒃᑐᐃᑦ ᕿᑎᕝᕕᖏᑦ ᓱᓇᖃᓐᖏᓗᐊᕐᓂᕐᒪᑕ ᐱᕋᔭᓗᐊᓕᖃᑦᑕᕐᒪᑕ 
ᓇᒧᓐᖓᐅᕕᒃᓴᖃᓐᖏᓗᐊᒧᑦ. ᑕᒪᒃᑯᐊ ᐊᒃᓱᕈᐊᕆᓇᔭᖅᑕᒃᑲ ᐊᑭᑐᔫᖏᑦᑑᒐᓗᐊᓂᒃ ᐱᒍᓐᓇᕋᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᐊᐱᕆᔪᒪᖕᒥᔪᖅ ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎᐅᔪᖅ, ᒥᔅ ᐃᖃᓪᓗᐊᖅ.  
 
ᐃᖃᓪᓗᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒐᕙᒪᒃᑯᓄᑯᐊ ᓄᓇᓕᑦᑎᓐᓂ ᑭᒡᒐᖅᑐᐃᔭᕆᐊᓖᑦ ᐊᒻᒪᓗ 
ᒪᑯᐊ ᐱᓕᕆᐊᖑᖅᑎᑕᐅᓯᒪᔪᑦ ᐱᑕᖃᓐᖏᓗᐊᕋᓱᒋᒐᒃᑭᑦ ᓄᓇᑦᑎᓐᓂ. ᒐᕙᒪᐃᑦ ᓂᕈᐊᖅᑕᐅᓲᖑᕗᑦ 
ᐱᔨᑦᑎᖅᑎᐅᔪᒪᓪᓗᑎᑦ ᓄᓇᕗᒻᒥᐅᓄᑦ. ᐊᑑᑎᖃᑦᑎᐊᕐᓂᖅᐹᒃᑯᑦ ᐊᑐᖅᑕᐅᖃᑦᑕᕆᐊᓖᑦ ᒪᑯᐊ ᓴᓇᖅᑯᑏᑦ 
ᑮᓇᐅᔭᖁᑎᕗᓪᓗ.  
 
ᑭᓱᓂᒃ ᕿᓂᕋᔭᖅᐱᑦ? ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᑦ ᐱᑕᖃᖅᑐᐃᓐᓇᐅᖕᒪᑕ ᓄᓇᓕᓐᓂ ᐊᒻᒪᓗ 
ᐊᒃᑐᐃᓂᖃᖅᖢᓂ ᐱᓕᕆᐊᕆᓂᐊᖅᑕᑦᑎᓐᓄᑦ. ᑕᒪᒃᑯᐊ ᐊᓯᔾᔨᖅᑕᐅᖁᓇᔭᖅᐱᒋᑦ ᓄᓇᕗᒻᒥᐅᑦ 
ᓯᕗᓪᓕᐅᔾᔭᐅᓕᕈᓐᓇᕐᓂᐊᕐᒪᑕ ᐊᒻᒪᓗ ᐱᔨᑦᑎᕈᑏᑦ ᑕᒪᒃᑯᐊ ᓴᖅᑭᑕᐅᑦᑎᐊᖁᓪᓗᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑭᐅᖅᑲᐅᓐᖓᐅᑎᓚᐅᕐᓚᒍ ᑖᔅᓱᒧᖓ, ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ. ᖁᔭᓐᓇᒦᒡᓗ ᑕᒪᑐᒥᖓ ᐊᐱᖅᑯᑎᑦᑎᐊᕙᓪᓚᕆᐅᖕᒪᑦ ᐱᔾᔪᑎᒋᓪᓗᒍ. ᑕᒪᒃᑯᐊᖏᓛᒃ ᐅᓇᖃᐃ 
ᓯᕗᓪᓕᖅᐸᐅᑎᓗᒍ ᓱᓇᓕᒫᑦ ᑕᒪᒃᑯᐊ ᓴᖅᑭᑉᐸᓪᓕᐊᓂᐊᖅᑐᑦ ᓄᓇᓕᑦᑎᓐᓂ ᐊᒻᒪᓗ ᐅᕙᓂ ᒪᓕᒐᓕᐅᕐᕕᑦᑎᓐᓂ 
ᐱᕙᓪᓕᐊᓂᐊᖅᑕᕗᑦ.  
 
ᐅᖃᖅᑲᐅᑎᓪᓗᖓᐃᓛᒃ ᐃᓄᐃᑦ ᐊᒥᓲᓂᖅᓴᓪᓚᕆᐅᖕᒪᑕ ᐅᖃᐅᓯᖏᑦᑎᒍ ᑐᑭᓯᐅᒪᑦᑎᐊᕐᓗᑎᑦ ᑕᕝᕘᓇ ᑭᓯᐊᓂ 
ᓯᕗᓪᓕᐅᑎᓇᔭᕋᒃᑯ. ᑐᑭᓯᐅᒪᔭᐅᑦᑎᐊᕐᓗᑎᒡᓗ ᑕᐃᒪᓐᓇ ᐅᖃᐅᓯᖅ ᑕᒪᓐᓇ ᐱᔾᔪᑎᒋᓪᓗᒍ.   

ᒪᑯᐊ ᓄᓇᓖᑦᑕᐅᖅ ᓇᖕᒥᓂᖅ ᖃᐅᔨᒪᑦᑎᐊᓪᓚᕆᖕᒥᖕᒪᑕ ᓱᓇᓂᒃ ᐱᒋᐊᖃᕐᓂᖏᓐᓂᒃ. ᐅᕙᒍᑦ ᐅᕙᓂ 
ᒪᓕᒐᓕᐅᖅᑎᐅᓗᑕ ᒪᓕᒐᓕᐅᕐᕕᖕᒦᑎᓪᓗᑕ ᓈᓚᒡᔫᒥᒋᐊᖃᕋᑦᑎᒍ. (ᑐᓵᔨᑎᒍᑦ) ᑭᓱᑖᕆᐊᖃᕐᒪᑕ? ᐄ, 
ᐅᒃᐱᕆᔭᖃᖅᑐᖓ ᓯᕗᓕᖅᑎᐅᓗᖓ ᓯᕗᓪᓕᖅᐹᕆᓇᔭᖅᑕᕋ ᑐᑭᓯᐊᒪᑦᑎᐊᕆᐊᖃᕐᓂᖅ ᑭᓱᓂᒡᓗ 
ᓴᖅᑭᑦᑎᓂᐊᕐᒪᖔᑦ. ᐃᒃᑯᐊ ᓄᓇᓖᑦ ᑭᓱᓂᒃ ᑭᓐᖒᒪᔭᖃᕐᓂᕐᒥᓂᒃ ᖃᐅᔨᒪᖕᒪᑕ. ᐱᕐᔪᐊᕆᔭᕋᓕ 
ᑐᑭᓯᐅᒪᑦᑎᐊᕆᐊᖃᖅᑐᒍᑦ ᖃᓄᖅ ᑕᒪᒃᑯᐊ ᑭᓐᖒᒪᒋᔭᐅᔪᑦ ᓴᖅᑭᑕᐅᓂᐊᕐᒪᖔᑦ ᓄᓇᓕᖕᓂ ᐊᒻᒪᓗ ᖃᓄᖅ 
ᐱᓕᕆᐊᕆᓂᐊᕐᒪᖔᑦᑎᒃᑯᑦ.  
 
ᐅᖃᐅᓯᓕᕆᓂᖅ ᐱᕐᔪᐊᒻᒪᕆᐊᓘᖕᒥᔪᖅ ᑕᐃᒪᐃᑦᑑᖕᒪᑦ ᐃᓘᓐᓇᑕ ᑐᑭᓯᐅᒪᔭᕆᐊᖃᖅᑐᒍᑦ 
ᖃᓄᐃᓕᖓᓂᐊᕐᒪᖔᑦᑕ. ᑐᓴᐅᒪᖃᑎᒌᖕᓂᖅ ᓄᓇᓕᖕᓂ ᐊᒻᒪᓗ ᒫᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪ ᑭᐅᖁᔭᕋ, ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᑦᑎᐊᕚᓗᒃ. ᓄᓇᕗᒻᒥᐅᑕᐅᓪᓗᑕ ᑮᓇᐅᔭᑦ 
ᐋᖅᑭᒃᓱᖅᑕᐅᓯᒪᓂᖏᑦ ᐋᑐᕚᒥᖔᖃᑦᑕᖅᑐᑦ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᕗᑦ. ᑮᓇᐅᔭᖅᑐᕈᑏᑦ 
ᑕᒪᒃᑯᐊᖑᔭᕆᐊᖃᖅᑐᑦ ᐱᓕᕆᐊᕆᔪᓐᓇᕐᓂᐊᕋᑦᑎᒃᑯᑦ ᐃᒡᓗᓕᕆᓂᖅ, ᐃᓕᓐᓂᐊᕐᓂᓕᕆᓂᖅ, ᐃᓄᓕᕆᓂᕐᓗ. 
ᓯᕗᓪᓕᖅᐹᖅ ᑲᓇᑕᐅᑉ ᑕᐃᓐᓇ ᓯᕗᓕᖅᑎ ᑲᑎᒪᖃᑎᖃᕆᐊᓕᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᓪᓕᒪᓄᑦ ᖁᓕᓄᑦ 
ᐊᕐᕌᒍᓄᑦ.  
 
ᓯᕗᓂᒃᓴᑦᑎᓐᓂ ᑲᒪᒋᔭᖃᕈᓐᓇᕐᓂᐊᕋᑦᑕ ᐃᒡᓗᒃᔅᓴᓂᕐᒥᒃ ᐊᓯᖏᓐᓂᒡᓗ.  
 
ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓪᓗᒍ ᑲᑐᔾᔨᖃᑎᒌᖕᓂᒃᑰᖃᑎᖃᕆᐊᖃᖅᑐᒍᑦ ᓄᓇᕗᑦ ᑐᓐᖓᕕᒃᑯᓐᓂᒃ, ᓄᓇᓕᖕᓂ 
ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᓕᓐᓂᐊᕐᓂᓕᕆᓂᖅ ᑕᒪᓐᓇ 
ᓇᒻᒪᖅᓯᓕᖅᑕᐅᓯᒪᔪᓐᓇᓂᐊᕐᒪᑦ ᓄᓇᕗᒻᒧᑦ ᐃᓕᖅᑭᑕᐅᓗᓂᓗ.  
 
ᐃᓱᒪᓕᕆᓂᖅ ᐱᔾᔪᑎᒋᓪᓗᒍ ᒪᓕᒐᓕᐅᖅ ᐱᓕᕆᐊᕆᔭᕆᐊᖃᖅᑕᕗᑦ ᐊᒻᒪᓗ ᖃᓄᖅᑑᕈᑎᔅᓴᖅᓯᐅᕆᐊᖃᖅᑐᒍᑦ 
ᓲᕐᓗ ᑕᓚᕖᓴᒃᑯᑦ ᐃᓅᓕᓴᐃᔪᓐᓇᕐᓗᑕ ᓯᕗᓪᓕᐅᑎᓯᒪᒍᑦᑎᒃᑯᑦ. ᒪᑯᐊ ᐅᐊᔭᓅᖅᑐᕈᓗᐃᑦ ᐊᑐᐃᓐᓇᐅᓕᖅᑐᑦ 
ᑲᓇᑕᒥᐅᓕᒫᓄᑦ ᑕᒪᒃᑯᐊ ᐊᑐᒃᑲᓐᓂᕆᐊᖃᓕᖅᑕᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐊᒻᒪᓗ ᓄᓇᓖᑦ ᖃᓂᒌᓐᖏᓗᐊᓕᕐᒪᑕ ᐊᒻᒪᓗ ᒪᑯᐊ 
ᑐᓴᐅᒪᖃᑎᒌᓐᖏᓗᐊᓕᕐᓂᕐᒧᖅᑲᐃ ᑕᒪᒃᑯᐊ ᑭᓐᖒᒪᔭᐅᔪᑦ ᐱᓐᖑᖅᑎᑕᐅᔪᓐᓇᐃᓕᖃᑦᑕᕐᒪᑕ ᒐᕙᒪᒃᑯᓐᓄᑦ. ᐄ, 
ᐃᓕᓐᓂᐊᕐᓂᓕᕆᓂᖅ ᑖᓐᓇ ᓯᕗᓪᓕᐅᑎᓯᒪᔭᕗᑦ ᕿᑐᕐᖓᕗᑦ ᐊᓂᒍᐃᑦᑎᐊᖃᑦᑕᕈᓐᓇᓂᐊᕐᒪᑕ.  
 
ᐃᓕᓐᓂᐊᑎᓪᓗᖓᓕ ᐊᐅᓪᓚᐅᔾᔭᐅᖃᑦᑕᓚᐅᖅᓯᒪᔪᒍᑦ ᐅᓪᓗᓄᑦ ᖃᔅᓯᓄᑦ ᐊᐅᓪᓚᖅᓯᒪᖃᑦᑕᖅᖢᑕ  

ᐃᖃᓪᓕᐊᖅᖢᑕ ᖃᓄᐃᓕᐅᖅᑎᑕᐅᓪᓗᑕᓘᓐᓃᑦ. ᐅᑎᕌᖓᑦᑕ ᐃᓕᓐᓂᐊᕕᒻᒧᑦ ᖁᕕᐊᓇᖅᑐᐊᓘᖃᑦᑕᓚᐅᖅᓯᒪᔪᖅ 
ᐊᒻᒪᓗ ᐃᕿᐊᓱᒍᓐᓃᕐᔫᒥᖃᑦᑕᓚᐅᖅᓯᒪᓪᓗᑕ ᐊᐅᓪᓚᐅᔾᔭᐅᓯᒪᓚᐅᖅᑎᓪᓗᑕ. ᑕᐃᒪ 
ᖃᓄᖅᑑᕈᑎᒋᒃᑲᓐᓂᕆᐊᖃᖅᑕᕗᑦ ᑕᒪᓐᓇ ᕿᑐᕐᖓᕗᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅᑑᕈᑎᒋᔭᕆᐊᖃᖅᑕᕗᑦ ᒪᑯᐊ ᐱᓕᕆᐊᖑᖅᑎᑕᐅᓯᒪᔪᑦ 
ᑭᓱᑐᐃᓐᓇᐃᑦ. ᐄ, ᑕᐃᒃᑯᐊ ᒐᕙᒪᒃᑯᓐᓄᑦ ᓴᖅᑭᑕᐅᖃᑦᑕᖅᑐᑦ ᓄᓇᓕᓐᓂ ᑐᓐᖓᕕᖃᕆᐊᓖᑦ ᐱᔨᑦᑎᕈᑏᓪᓗ 
ᐊᑐᐃᓐᓇᕈᖅᑎᓯᒪᓗᑎᒃᑯᑦ ᓄᓇᕗᒻᒥᐅᓄᑦ, ᑭᓱᑐᐃᓐᓇᐃᑦ ᑭᓐᖒᒪᔭᐅᔪᑦ ᑭᓲᒐᓗᐊᖅᐸᑦ ᓴᖅᑭᑕᐅᒍᓐᓇᓂᐊᕐᒪᑦ.  
 
ᒪᑯᐊᓗ ᐃᖏᕐᕋᑎᐊᓐᖏᑦᑐᑦ ᐋᖅᑭᒋᐊᒃᑲᓐᓂᕆᐊᖃᖅᑕᕗᑦ ᐊᐅᓚᓂᖅᓴᐅᓂᐊᕐᒪᑕ. ᑕᐃᒃᑯᐊᓗ ᑕᒪᒃᑯᓄᖓ 
ᐱᔨᑦᑎᕈᑎᓂᒃ ᐊᑐᖃᑦᑕᖅᑐᑦ ᖃᐅᔨᒪᑦᑎᐊᖅᑐᑦ ᑭᓱᓂᒃ ᑭᓐᖒᒪᔭᖃᕐᒪᖔᕐᒥᒃ. ᐃᖏᕐᕋᑦᑎᐊᕆᐊᓖᑦ ᑕᒪᒃᑯᐊ.  
 
ᖃᓄᖅᑑᕈᑎᒃᓴᓂᒃ ᑐᓴᖅᑎᑕᐅᒍᒪᑐᐃᓐᓇᖅᑐᖓ ᑭᓱ ᓴᖅᑭᑕᐅᔭᕌᖓ ᒐᕙᒪᒃᑯᓐᓄᑦ ᐊᐅᓚᑦᑎᑦᑎᐊᕋᓱᖃᑦᑕᕋᑦᑕ. 
ᐱᐅᓯᒋᐊᒃᑲᓐᓂᕆᐊᖃᖅᑲᑦ ᐱᐅᓯᑎᒃᑲᓐᓂᕆᐊᖃᖅᑕᕗᑦ. ᐃᖏᕐᕋᑦᑎᐊᖏᑉᐸ ᐱᔨᑦᑎᕈᑏᓪᓗ ᑕᒪᒃᑯᐊ ᐱᐅᓐᖏᑉᐸᑕ 
ᐊᑏ ᐊᓯᔾᔨᕐᓚᕗᑦ ᐱᔨᑦᑎᑦᑎᐊᕈᒪᒐᑦᑕ ᑕᖅᑲᒃᑯᓄᖓ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᖃᓪᓗᐊᖅ, ᐊᐃᑉᐹᖓᓂᒃ ᒫᓐᓇ ᐊᐱᕆᔪᒪᕕᑦ ᐅᕝᕙᓐᓘᓐᓃᑦ ᐅᐊᑦᑎᐊᕈᒃᑲᓐᓂᖅ?  
 
ᐃᖃᓪᓗᐊᖅ (ᑐᓵᔨᑎᒍᑦ): ᐅᑕᖅᑭᓂᐊᖅᐳᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐱᕕᖃᖅᑎᑦᑐᒪᔭᕋ ᐃᖃᓗᐃᑦ ᓂᐊᖁᓐᖒᒧᑦ ᒪᓕᒐᓕᐅᖅᑎᐅᔪᖅ, ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ: ᖁᔭᓐᓇᒦᒃ. ᑕᐃᒃᑯᐊ ᐃᓄᑐᖃᐃᑦ ᐅᖃᐅᓯᕇᓐᓇᖅᓯᒪᒐᒃᑭᑦ ᒪᓕᒐᓕᐅᖅᑎᐅᑎᓪᓗᖓ ᓱᓕ 
ᐃᓱᒪᒋᖃᑦᑕᕐᒥᒐᒃᑭᑦ ᐃᑲᔪᖅᑕᐅᒋᐊᖃᕐᓂᖓ ᓇᓗᓇᓐᖏᒻᒪᑦ ᐃᑲᔪᖅᑕᐅᓯᒪᓐᖏᓗᐊᖃᑦᑕᕐᖓᑕ ᐃᓄᑐᖃᐃᑦ ᑕᒫᓂ 
ᓄᓇᕗᒻᒥ.  
 
ᐅᖃᐅᓯᒃᑯᑦ ᓯᕗᓪᓕᐅᑎᑕᐅᖏᓐᓇᓲᖑᒐᓗᐊᑦ ᑭᓯᐊᓂ ᑮᓇᐅᔭᑎᒍᑦ ᑭᖑᓪᓕᖅᐹᖑᔮᖃᑦᑕᕐᖓᑕ. ᐃᓄᑐᖃᒃᑯᕕᒻᒥ 
ᐅᖃᐅᓯᖃᐃᓐᓇᖅᑐᒍᑦ ᓄᓇᕗᒻᒥᐅᑕᐅᓪᓗᑕ ᐱᑕᖃᕆᐊᖃᓪᓚᕆᒻᒪᑦ ᐊᒻᒪᓗ ᐅᓛᖅ ᐅᖃᐅᓯᕆᔭᒃᑲᓐᓂᖃᐅᒻᒥᔪᖅ 
ᑖᓐᓇ.  
 
ᑭᓯᐊᓂ ᑮᓇᐅᔭᐃᑦᑕᐅᖅ ᑕᑯᓐᓇᖅᑐᒋᑦ, ᐃᓛᒃ ᖃᐅᔨᒪᓪᓗᖓ, ᑮᓇᐅᔭᕐᔪᐊᕌᓗᖃᓐᖏᒃᑲᓗᐊᖅᑎᓪᓗᑕ 
ᓇᓗᓇᓐᖏᑦᑐᖅ ᓴᓂᕝᕙᐃᓯᒪᒋᐊᖃᕐᑐᒍᑦ ᐅᕙᒍᑦ ᐃᓄᑐᖃᑦᑎᓐᓄᑦ ᐃᓅᓯᖃᑦᑎᐊᓂᐊᕐᒥᒻᒪᑕᑕᑦᑕᐅᖅ. ᑖᓐᓇ 
ᐃᓱᒪᒋᓪᓗᒍ ᐊᐱᕆᔪᖓ ᖃᓄᖅ ᑖᓐᓇ ᑲᒪᒋᔭᐅᒐᔭᖅᐸ ᐃᓄᑐᖃᐃᑦ ᖃᓄᖅ ᑲᒪᑦᑎᐊᓂᖅᓴᐅᒍᓐᓇᖅᑲᑦ 
ᒐᕙᒪᐅᓪᓗᑕ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᑭᐅᑎᓚᐅᕐᓚᒍ, ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᔾᔪᑎᓐᓂᒃ ᐱᔭᒃᓴᑦᑎᓐᓄᑦ ᐃᓕᖃᓯᐅᔾᔭᐅᓯᒪᑉᐸᑦ 
ᐱᓕᕆᐊᕆᓂᐊᖅᑕᕗᑦ. ᐱᔭᒃᓴᖅᑖᖅᑎᑕᐅᓯᒪᖃᑦᑕᕐᒪᑕ ᒐᕙᒪᒃᑯᑦ ᐃᑲᔪᖅᑐᖅᑕᐅᔪᐃᓐᓇᐅᓪᓗᑎᒃ 
ᒪᓕᒐᓕᐅᖅᑎᓕᒫᓄᑦ, ᒐᕙᒪᐅᓪᓗᑕ ᐱᔭᒃᓴᖅᑖᖅᑎᑕᐅᒍᑦᑕ ᐃᓐᓇᒃᑯᕕᓐᓂᑦ ᓴᓇᖁᔭᐅᓗᑕ ᖃᓄᑭᐊᖅ ᑕᐃᒪᓐᓇ 
ᑭᓯᐊᓂᐅᔭᕆᐊᖃᕋᔭᖅᑐᖅ. ᑕᐃᒪ ᐱᔭᒃᓴᖅᑖᖅᑎᑕᐅᒍᑦᑕ ᐃᓐᓇᒃᑯᕕᓐᓂᑦ ᓴᓇᓚᐅᕆᔅᓰᓚᔭᐅᒍᑦᑕ 
ᐊᖏᖅᑎᒋᔭᐅᖃᑦᑕᖅᑐᒍᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᐱᔭᖅᓴᖅᑖᖅᑎᑕᐅᒍᑦᑕ ᑕᐃᒪᓐᓇ, ᑕᐃᒪᓐᓇ 
ᑭᓯᐊᓂᐅᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ. ᑖᓐᓇᐃᓛᒃ ᐅᖃᐅᓯᐅᖏᓐᓇᕐᒪᑦ ᓇᓗᓇᓐᖏᑦᑐᖅ ᑕᒪᓐᓇ ᐊᒃᓱᕈᐊᕆᒋᐊᖃᕐᓂᐊᓕᕋᑦᑎᒍ 
ᐃᓐᓇᒃᑯᕕᓐᓄᑦ. ᑖᒃᑯᐊ ᐃᖓᓲᓕᖅᑲᖓᒐᑦᑕ ᕿᑭᖅᑖᓗᒻᒥᐅᓪᓗ ᑭᕙᓪᓕᕐᒥᐅᓪᓗ ᐊᒻᒪᓗ ᕿᑎᕐᒥᐅᑦ ᐃᓘᓐᓇᖏᑦ 
ᐃᓐᓇᒃᑯᕕᒻᒥᑦ ᐱᖃᕆᐊᖃᕋᓗᐊᕐᒪᑕ.  
 
ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᕗᑦ ᐅᔭᕋᑦᑕᕆᐊᑉ ᒥᒃᓵᓄᑦ ᐊᖏᔪᒥᑦ ᑮᓇᐅᔭᕐᒥᑦ ᑐᓂᔭᐅᖃᑦᑕᕐᒪᑕ ᐅᕙᒍᐃᓐᓇᖅ 
ᐊᔪᕐᓂᐊᕋᑦᑎᒍ ᒐᕙᒪᐅᔪᒍᑦ ᐊᖏᔪᐊᓗᒻᒥᑦ ᐱᓕᕆᐊᒃᓴᖃᕋᑦᑕ ᑮᓇᐅᔭᕐᓗ ᒥᑭᔫᓪᓗᓂ. ᑕᐃᒃᑯᐊ ᑲᑐᔾᔨᖃᑎᒌᑦ 
ᐊᖏᔪᐊᓗᒻᒥᑦ ᑮᓇᐅᔭᕐᒥᑦ ᑐᓂᔭᐅᓯᒪᒻᒪᑕ ᐃᑲᔪᖁᓗᒋᑦ ᐊᒃᓱᕈᐊᕆᓇᔭᖅᐸᒃᑲ ᑕᒪᒃᑯᓂᖓ ᑕᐃᒪᐃᑦᑐᓂᒃ 
ᓴᖅᑭᑦᑎᒍᑦᑕ ᓄᓇᖅᑲᑎᕗᑦ ᐱᓕᕆᕝᕕᔅᓴᒥᑦ ᐅᒃᑯᐃᓐᖔᕐᕕᐅᔪᓐᓇᕐᓂᕐᓂᓴᖅᓕᕋᔭᖅᑐᐃᑦ.  
 
ᖁᔭᓐᓇᒦᖅᐸᕋ ᑖᓐᓇ ᐹᑦᖑᖓᑎᖃ ᐊᐱᕆᕋᑖᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓪᓗᓇᐅᔭᕐᓂᐊᕋᒪ ᐃᒃᓯᕙᐅᑖᖅ, ᐄᑯᓗᒃ.  
 
(ᑐᓵᔨᑎᒍᑦ) ᕿᒥᕐᕈᓇᒋᐊᖃᕋᑦᑎᒍᑦ ᐃᓪᓗᑖᖅᑎᑦᑎᓂᕐᒧᑦ ᐋᖅᑭᓱᖅᓯᓯᒪᔪᖅ ᐊᒻᒪᓗᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᑦ 
ᑕᐃᒃᑯᐊ ᐱᖃᓯᐅᔾᔨᔭᐅᔭᕆᐊᖃᓕᕐᒪᑕ ᐃᓐᓇᑐᖃᐃᑦ ᑕᐃᒃᑯᓇᓂ ᒐᕙᒪᑐᖃᒃᑯᓐᓂᑦ. ᑕᑯᔭᕆᐊᖃᓕᕋᑦᑎᒍ ᑖᒃᑯᐊ 
ᐱᖓᓲᓕᖅᑲᖓᓪᓗᑎᒃ ᐱᓪᓗᑎᒃ ᐃᓪᓗᓕᕆᓂᖅ, ᐃᓐᓇᑐᖃᕐᓄᓪᓗ ᓇᔪᒐᐅᔪᖅ ᓄᓇᕗᒻᒥ.  
 
ᑐᒡᓕᐊ ᑕᑯᓯᒪᒐᑦᑕ ᐅᓄᖅᑐᐊᓗᓐᓂᑦ ᑮᓇᐅᔭᓂᒃ, ᑕᑯᓯᒪᒐᑦᑕ ᒥᑦᑕᕐᕕᖕᓄᑦ ᐊᑐᖅᑐᓂᒃ ᑖᓐᓇ 
ᐱᖓᓱᐃᓕᖅᑲᖓᔪᓄᑦ ᐱᓕᕆᔭᐅᔭᕆᐊᓕᒃ. ᐱᖓᓲᓕᖅᑲᖓᔪᓄᑦ ᓴᓇᔭᕆᐊᖃᓕᖅᑐᖅ ᓄᓇᕗᒻᒥ ᐊᑐᓂᑦ 
ᐊᒡᒍᖅᑐᖅᓯᒪᓂᐅᑉ ᐃᓚᖓᓂ ᐃᓐᓇᒃᑯᕕᓕᐅᕐᓗᑎᒃ.  
 
ᑕᐃᒪᓐᓇ ᐃᓐᓇᕐᓄᑦ ᐱᔨᑦᓯᕈᑎᑕᖃᖅᐸᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᑲᒪᖃᑦᑕᕐᓂᕐᒥᑦ ᐃᕐᓐᖐᓐᓇᖅ ᐃᓄᐃᑦ 
ᐃᓕᓐᓂᐊᖅᑎᑕᐅᔭᕆᐊᓖᑦ ᐃᓐᓇᕐᓂᑦ ᐸᖅᑭᑦᑎᓂᕐᒥᒃ. ᑖᒃᑯᐊ ᐱᔭᕇᖅᑕᐅᑉᐸᑕ ᐅᔾᔨᕆᑦᑎᐊᕆᐊᖃᖅᑕᕗᑦ ᑕᒪᒃᑯᐊ 
ᐃᔾᔪᐊᒐᒃᓴᐃᑦ, ᐱᓕᕆᔾᔪᑎᒃᓴᐃᑦ ᓄᓇᕗᒻᒦᑦᑐᓕᒫᑦᑎᐊᑦ ᕿᒥᕐᕈᓇᓕᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ ᒥᔅᑐ ᖁᐊᓴ.  

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᓖᓛᒃ ᓯᕗᓕᐅᖅᑎᓐᖑᕈᒪ ᑖᓐᓇ ᓯᕗᓪᓕᖅᐹᖑᓪᓚᕆᑦᑎᓪᓗᒍ 
ᑕᑯᒋᐊᕈᒪᓇᔭᖅᑕᕋ. ᑐᓵᖏᓐᓇᕐᔪᐊᕋᑦᑕᐃᓛᒃ ᐊᒃᓱᕈᖃᑦᑕᖅᑐᐃᑦ ᑕᐅᓄᖓ ᖃᓪᓗᓈᑦ ᓄᓇᖓᓐᓄᑦ 
ᐊᐅᓪᓚᖅᑎᑕᐅᖃᑦᑕᖅᑎᓪᓗᒋᑦ. 
  
ᐅᖃᖅᑲᐅᑎᓪᓗᖓ ᑕᕝᕙᐃᓛᒃ ᑖᒃᑯᐊᖑᓚᐅᓐᖏᑉᐸᑕ ᐊᒃᓱᕈᖃᑦᑕᕐᔪᐊᓚᐅᖅᑎᓪᓗᒋᑦ ᑖᒃᑯᐊᖑᓚᐅᓐᖏᑉᐸᑕ 
ᑕᒫᓃᓐᓇᔭᓐᖏᓇᑦᑕ, ᑕᐃᒪᓐᓇ ᐱᔾᔪᑎᒋᓗᐊᖅᑐᒍ ᐅᐱᒋᑦᑎᐊᕆᐊᖃᖅᑕᕗᑦ ᐊᒻᒪᓗ ᑲᒪᒋᑦᑎᐊᕐᓗᑎᒍᑦ. ᐊᓪᓛᑦ 
ᒪᑯᐊ ᓄᓇᓕᓐᓂᑦ ᐃᓐᓇᒃᑯᕕᑦᑕᖃᐅᕋᓗᐊᕐᒪᑦ ᑭᓯᐊᓂ ᑖᒃᑯᐊᑦᑕᐅᖅ, ᐅᖃᐅᑎᔭᐅᖏᓐᓇᖃᑦᑕᓚᐅᕆᕗᖓ 
ᐃᓐᓇᐅᓯᕝᕕᐅᔪᐃᑦ ᓄᓇᑦᑎᓐᓂᑦ ᑖᒃᑯᐊᑦᑕᐅᖅ ᐋᖅᑭᒃᓱᕆᐊᖃᓪᓚᕆᒥᒻᒪᑕ. 
 
ᑭᓯᐊᓂᓕ ᐅᕙᖓᓕ ᑖᓐᓇ ᓯᕗᓪᓕᐅᑎᓪᓚᕆᒐᔭᖅᑕᕋ ᐊᓪᓛᑦ ᑖᒃᑯᐊ ᐊᕕᑦᑐᖅᓯᒪᔪᐃᑦ ᑕᑯᓪᓗᒋᑦᑕᐅᖅ ᐱᖓᓲᔪᑦ 
ᓇᒧᑐᐃᓐᓇᖅ ᐊᐅᓪᓚᖃᑦᑕᕐᒪᑕ ᒫᓐᓇ ᐊᑐᕚᒧᑦ ᓇᒧᑐᐃᓐᓇᖅ, ᑖᓐᓇ ᓲᕐᓗ ᐅᐱᒋᔾᔫᒥᒋᐊᖃᕋᑦᑎᒍ 
ᑕᒫᓃᒋᐊᖃᕐᒪᑕ ᖃᐅᔨᒪᔭᒥᓂᒃ ᓄᓇᒥᓂᒃ ᑕᒫᓃᒋᐊᖃᕐᒪᑕ. ᑖᓐᓇ ᓯᕗᓪᓕᐅᑎᓪᓚᕆᒐᔭᖅᑕᕋᓕ, ᐊᔭᐅᖅᑐᕐᓗᒍᓗ.  
 
ᐅᕙᒍᑦᑕᐅᖅ ᓇᒻᒥᓂᖅ ᑕᒪᓐᓇ ᓴᖅᑭᑦᑐᓐᓇᑦᑎᐊᕐᒥᒐᑦᑎᒍ. ᑭᓯᐊᓂ ᐅᖃᖅᑲᐅᑎᓪᓗᖓ ᓱᓇᓕᒫᑦ ᑕᒪᒃᑯᐊ 
ᓴᖅᑭᖅᐸᓪᓕᐊᒍᒪᔭᕗᑦ ᐱᔭᐅᒋᐊᓖᑦ ᓄᓇᑦᑎᓐᓂᑦ ᑖᒃᑯᐊ ᑲᑐᔾᔨᖃᑎᒌᑦ ᐃᓄᐃᑦ ᑎᒥᖁᑎᖏᓪᓗ ᓴᓇᖃᑎᒋᓗᒋᑦ, 
ᑕᐃᒪᓐᓇ ᑖᒃᑯᐊ ᑐᐊᕕᕐᓇᖅᑐᒃᑯᑦ ᑖᓐᓇ ᐱᒋᐊᖃᓪᓚᕆᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ, ᐊᐃᑉᐸᖓᓂᒃ ᐊᐱᖅᑯᑎᔅᓴᖃᕈᒪᒍᕕᑦ ᒫᓐᓇ ᐱᕕᖃᖅᑎᑉᐸᒋᑦ.  
 
ᐊᕐᓇᒃᑲᖅ: ᖁᔭᓐᓇᒦᒃ. (ᑐᓵᔨᑎᒎᑦ) ᐊᐱᖅᑯᑎᒋᓂᐊᓕᕐᒥᔭᕋ ᐱᔾᔪᑎᒥᒃ ᒪᓕᒐᓕᐅᖅᑎᐅᓪᓗᖓ 
ᓴᖅᑮᓐᓇᖃᑦᑕᖅᓯᒪᔭᕋ ᐊᕐᕌᒍᓄᑦ ᑎᓴᒪᓄᑦ ᐃᖅᑲᓇᐃᔭᕐᕖᑦ ᐃᓗᐊᓂ ᐱᔾᔪᑎᖃᖅᑐᖅ. ᖃᐅᔨᔪᒪᓕᖅᑐᖓ ᖃᓄᕐᓕ 
ᓂᕈᐊᖅᑕᐅᒍᕕᑦ ᓯᕗᓪᓕᖅᑎᐅᓂᕐᒧᑦ ᖃᓄᐃᓕᐅᕋᔭᖅᐱᑦ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᕐᕕᑦᑎᐊᓕᕐᓗᓂ 
ᓂᕈᐊᖅᑕᐅᖃᑦᑕᖁᓪᓗᒋᑦ ᐃᒡᓗᑖᓐᓂᕐᒨᖏᑦᑐᖅ ᐃᖅᑲᓇᐃᔭᕈᒪᓂᕐᒧᑦ ᑭᓯᐊᓂ ᐱᐅᔫᒻᒪᑦ ᐃᖅᑲᓇᐃᔭᕐᕕᒃ. 
ᖃᓄᐃᑦᑐᒥᒃ ᐱᐅᓯᒋᐊᖅᑎᑦᑎᒐᔭᖅᐱᑦ ᓯᕗᒧᐊᒍᓐᓇᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᕐᕕᐅᔪᒪᑦᑎᐊᓕᕐᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᒃ ᑭᐅᒐᕐᓂᖏᑦᑐᐊᓗᒃ ᑖᓐᓇ. ᑲᒪᑎᓪᓗᑕ ᑕᒪᒃᑯᓂᖓ 
ᐊᔾᔨᒌᓐᖏᑦᑐᓂᒃ ᐱᓕᕆᕕᐅᔪᓂᒃ ᐊᒻᒪᓗᑦᑕᐅᖅ ᒪᑐᐃᖓᑦᑎᐊᕆᐊᖃᕋᑦᑕ ᑐᓐᖓᓇᑦᑐᐊᓘᒻᒪᑕ ᐃᓄᐃᑦ. 
ᐃᓕᓐᓂᐊᑎᑦᑎᔭᕆᐊᖃᖅᑰᖅᑐᒍᑦ ᐊᖓᔪᖅᑲᐅᑎᐅᔪᓂᒃ ᐃᖅᑲᓇᐃᔭᖅᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᐊ 
ᑐᓐᖓᓇᖅᑑᒻᒪᑕ ᑐᓐᖓᓇᑦᑎᐊᖅᖢᑎᒃ ᐃᓕᓴᕆᐊᖃᓕᕋᑦᑎᒍ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᔅᓴᑐᐊᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑕᑕᑦᑐᐊᓘᒻᒪᑦ ᐊᐱᖅᑯᑎ. ᓄᓇᕗᑦ 
ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖁᔭᕋᓗᐊᕗᑦ ᐃᖅᑲᓇᐃᔭᕈᒪᖁᔭᕋᓗᐊᕗᑦ ᑭᓯᐊᓂᓕ ᑕᐃᒃᑯᐊ   

ᐃᖅᑲᓇᐃᔭᕐᒥᒃ ᐱᔪᒪᓐᖏᑦᑐᑦ ᓄᓇᓕᓐᓂ ᓄᓇᖃᑦᑎᐊᕆᐊᓖᑦ ᐱᖃᓐᓇᕆᔭᖃᕆᐊᓖᑦ ᐃᓚᖏᓪᓗ ᐅᖓᓕᖅᖢᑎᑦ 
ᐃᓚᒻᒥᓂᒃ. ᐅᓄᖅᑐᐊᓗᓐᓂᒃ ᐱᔾᔪᑎᖃᐅᕐᒪᑦ ᐃᓚᒋᒻᒪᒍ ᐊᐱᖅᑯᑎᐅᑉ ᐱᔭᕐᓂᕋᔭᓐᖏᒻᒪᑦ ᑭᐅᔭᒋᐊᔅᓴᖅ 
ᑕᒻᒪᓐᖏᑦᑐᒥᒃ ᓱᓕᔪᒥᒃ ᑭᐅᑦᑎᐊᕆᐊᔅᓴᖅ.  
 
ᒫᓐᓇ ᐱᓕᕆᖁᓇᐅᒐᓗᐊᖅ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᑐᓐᖓᓱᑦᑎᑕᐅᓗᑎᑦ ᑐᓐᖓᓇᕐᓗᑎᑦ 
ᑐᓴᐅᒪᑦᑎᐊᕐᓗᑎᓪᓗ ᓇᒧᓐᖓᐅᒻᒪᖔᕐᒥᓪᓗ ᓇᓗᓇᐃᕐᓗᒋᑦ ᑭᓱᒥᓪᓗ ᐃᖅᑲᓇᐃᔮᖏᑦ ᐊᑐᐃᓐᓇᖅᑕᖃᕐᒪᖔᖅ 
ᑭᓱᓂᓪᓗ ᐊᑭᓕᖅᓱᖅᑕᐅᔾᔪᑎᒋᔭᖏᑦ ᑕᒪᒃᑯᐊ ᐱᐅᓗᑎᑦ ᐃᓚᒥᓐᓂᒃ ᑕᑯᔭᖅᑐᕈᓐᓇᓂᐊᕐᒪᑕ ᓄᓇᓕᖏᓐᓂᒃ 
ᐊᓯᖏᓐᓂᒃ.  
 
ᐊᑕᐅᓯᕐᒥᒃ ᑭᒡᒍᓱᔅᓴᒥᒃ ᐱᑕᖃᓐᖏᒻᒪᑦ. ᐱᐅᓂᖅᐹᒥᒃ ᐃᖅᑲᓇᐃᔮᔅᓴᐃᑦ ᑕᒪᒃᑯᐊ ᑐᓐᖓᓇᖅᑎᖁᓪᓗᒋᑦ ᐃᒻᒥᒧᑦ 
ᐊᒻᒪᓗᑦᑕᐅᖅ ᐃᖅᑲᓇᐃᔭᕐᕕᖏᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃ. ᐃᓱᒪᔪᖓ ᐅᐱᒍᓱᖃᑎᒌᒋᐊᖃᖅᑐᒍᑦ ᓄᓇᕗᒻᒥ. 
ᐊᒥᓱᖅᑕᖅᓱᖓ ᖃᐅᔨᖃᑦᑕᖅᓯᒪᓕᖅᑐᖓ ᐃᓅᖃᑎᒃᑲ ᐊᒻᒧᒃᑎᑦᑎᕆᔪᑦ ᐃᒻᒥᓐᓂᒃ ᑭᒃᑯᓕᒫᑦ ᑐᓄᐊᒍᓪᓗ 
ᐅᖃᐅᓯᖃᕈᓘᔭᖅᑐᑦ ᓱᓕᓐᖏᑦᑐᓂᑦ. ᑖᓐᓇ ᐅᐱᒍᓱᒃᓂᖅ ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᐃᒻᒥᖕᓄᑦ 
ᑐᓐᖓᕕᑦᑖᕆᐊᖃᖅᑐᖅ.  
 
ᖃᓄᐃᒃᑲᓗᐊᖅᐸᑦ ᐅᖃᓪᓚᒍᓐᓇᓐᖏᒃᑲᓗᐊᖅᐸᑦ ᐃᓄᒃᑎᑐᑦ ᐊᒻᒪᑦᑕᐅᖅ ᐱᓕᕆᐊᕐᒥᓐᓂᒃ ᐃᒪᓐᓇ 
ᓴᐳᑎᔭᐅᓯᒪᑦᑎᐊᕆᐊᖃᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᔨᐅᒃᐸᑦ. ᐅᓗᕆᐊᒋᔭᐅᖃᑦᑕᕐᒪᑦ ᐃᓚᖓ 23 ᐃᓄᖕᓂᒃ 
ᐃᓇᖏᖅᑕᐅᓂᖅ ᑭᓯᐊᓂᑦᑕᐅᖅ ᖃᐅᔨᒪᔪᖓ ᐃᓅᓐᖏᑦᑐᑦ ᑕᒫᓂ ᓄᓇᕗᒻᒥ ᐃᓅᓯᖃᑦᑎᐊᓕᖅᑐᑦ 
ᐃᑲᔪᕆᐊᖃᖅᑕᕗᑦ ᑕᑉᐱᖅᑐᕆᐊᖃᕐᑕᕗᑦ ᐅᓪᓗᕆᐊᒃᓵᕆᐊᖃᓐᖏᑕᖅᐳᑦ ᐃᒪᓐᓇᐃᓕᐅᓐᖏᒃᑯᕕᑦ 
ᐱᓕᕆᔪᓐᓇᓐᖏᑦᑐᑎᑦ.  
 
ᖃᓄᖅᑑᕆᐊᖃᖅᑐᒍᑦ ᐃᓄᐃᓪᓗ ᐃᓅᓐᖏᑐᓪᓗ ᐱᓕᕆᕝᕕᑦᑎᐊᕐᒥ ᐱᒋᐊᕐᓂᖃᕋᔭᖅᑐᖅ ᐅᐱᒍᓱᖃᑎᒌᖕᓂᖅ 
ᐃᒻᒥᓂᒃ ᐊᒻᒪ ᓄᓇᕗᓕᒫᒥ ᐅᐱᒍᓱᖃᑎᒌᑦᑎᐊᕐᓂᖅ. ᑖᓐᓇ ᑕᐃᒪᓐᓇᐃᓐᖏᒃᑯᑦᑕ ᐱᓕᕆᔪᖃᕈᒪᖃᑦᑕᔾᔮᓐᖏᑦᑐᖅ. 
ᑕᐃᒪᐃᓐᓇᐃᓕᐊᓐᖏᑦᑐᖅ ᐃᓕᓲᓯᖅ ᑕᒪᐅᓐᖓᖃᑦᑕᕈᒪᒍᓐᓃᖅᑐᑦ. ᐃᓕᓲᓯᖃᑦᑎᐊᕆᐊᖃᖅᑐᒍᑦ 
ᐳᑭᖅᑕᓕᒃᑎᐊᕆᐊᖃᖅᑐᒍᑦ ᐊᒻᒪᓗ ᐃᓄᓕᕆᔨᖃᑦᑎᐊᕆᐊᖃᖅᑐᒍᑦ.  
 
ᐃᓛᓐᓂᒃᑯᑦ ᖃᑉᓗᓇᐅᔭᕐᓂᖅ. (ᑐᓵᔨᑎᒍᑦ) ᐃᓛᓐᓂᒃᑯᑦ ᑕᐃᒃᑯᐊ ᐊᖓᔪᖅᑳᖓ ᑖᓐᓇ ᐃᓱᒪᒋᔭᖏᓐᓂᑦ 
ᑐᓗᖅᑕᖃᑦᑕᕐᒪᑕ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐊᖓᔪᖅᑲᐅᑎᖏᑦ ᐱᓕᕆᖃᑎᒌᑦᑎᐊᕆᐊᖃᖅᑐᒍᑦ 
ᓯᕗᒧᐊᑦᑎᐊᕆᕌᓐᓇᕐᓂᐊᕋᑦᑕ  ᖃᓄᖅ ᐅᐱᒍᓱᑦᑎᐊᕐᓗᑕ ᐊᑦᑕᕐᓇᖏᑦᑐᑦ ᐃᖅᑲᓇᐃᔭᕐᕕᖃᕐᓂᐊᕐᒪᑕ 
ᑲᑉᐱᐊᓱᒃᑐᖃᓐᖏᓪᓗᓂ ᐃᖅᑲᓇᐃᔮᒃᓴᒥᓂᒃ ᐊᓯᐅᔨᓂᐊᕐᓂᕐᒥᓂᒃ ᑲᑉᐱᐊᓱᓐᖏᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᒍᑦ ᓄᓇᕗᒻᒥᐅᑕᐅᓪᓗᑕ ᐃᖅᑲᓇᐃᔭᕆᐊᖃᕋᑦᑕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᐊᑑᑎᖃᑦᑎᐊᖅᑐᓂᒃ, ᐊᐅᓚᓂᖃᑦᑎᐊᖅᑐᓂᒃ ᐊᒻᒪᓗ ᐊᔪᓐᖏᑦᑎᐊᖅᑐᓂᒃ. ᐊᒻᒪᓗ 
ᑐᕌᒐᒃᓴᕆᔭᕆᐊᖃᖅᑐᒍᑦ ᒐᕙᒪᐅᓪᓗᑕ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᐅᐱᒋᔭᐅᑦᑎᐊᕋᓱᒋᓗᑎᒃ ᐊᓐᓂᕆᔭᐅᓗᑎᒃ 
ᐃᖅᑲᒋᔭᐅᑦᑎᐊᕐᓗᑎᒡᓗ ᐃᖅᑲᓇᐃᔭᖃᑦᑕᕐᓗᑎᒃ ᑕᖅᑲᒃᑯᓄᖓ ᐱᔨᑦᓯᖅᑕᒥᓄᑦ.   

ᐊᒻᒪᓗᑦᑕᐅᖅ ᐃᓚᖓᑦ ᑖᒃᑯᐊ ᓯᕗᓪᓕᖅᐹᖅ ᐱᓕᕆᔭᕆᐊᖃᖅᑕᕗᑦ ᓯᕗᒧᐊᑎᑦᑎᓗᑎᒍ ᑐᓗᖅᑕᕈᑎᓂᒃ 
ᓴᓇᑐᐃᓐᓇᖁᓇᒋᑦ, ᐃᖅᑲᓇᐃᔭᖅᑎᓄᑦ ᑐᓗᖅᑕᕈᑎᓂᒃ ᓴᓇᑐᐃᓐᓇᖁᓇᑕ. ᑕᒪᓐᓇ ᐊᒃᓱᐊᓗᒃ ᑕᑯᔪᒪᒐᔭᖅᑕᕋ 
ᒐᕙᒪᑦᑎᓐᓂᑦ ᑐᓗᖅᑕᐅᑏᑦ ᑕᒪᒃᑯᐊ, ᐃᖅᑲᓇᐃᔭᖅᑎᑎᓐᓄᑦ ᑐᓗᖅᑕᐅᑎᕆᔭᐅᔪᑦ ᐲᔭᕐᓗᑎᒍ. ᐊᒻᒪᓗᑦᑕᐅᖅ 
ᐅᒃᐱᕈᓱᒃᐳᖓ ᖃᓄᐃᓐᖏᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᑦᑎᐊᖁᓪᓗᑕ ᓯᓚᑖᒍᑦ ᐃᓱᒪᔭᕆᐊᖃᕋᑦᑕ ᐊᒻᒪᓗ 
ᓴᖅᑭᑦᑎᓗᑕ ᑕᖅᑲᒃᑯᓄᖓ ᐃᖅᑲᓇᐃᔭᖅᑎᓂᒃ ᒐᕙᒪᒃᑯᓐᓄᑦ ᖃᐅᔨᓴᖅᑎᑕᖃᓕᕐᓗᑎᒃ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ 
ᐅᐸᒍᑎᑦᑕᕐᓂᐊᕐᒪᑕ ᑕᑎᒃᓴᖃᕈᓐᓇᕐᓂᐊᕐᒪᑕ ᐃᓱᒫᓘᑎᖃᕐᓂᕈᑎᒃ.  
 
ᓯᕗᓪᓕᖅᐹᖅ ᑖᒃᑯᐊ ᑐᓗᖅᑕᐅᑏᑦ ᐲᔭᕆᐊᖃᕋᑦᑎᒍ. ᐅᖃᖅᑲᐅᒐᒪᐃᓛᒃ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᖃᑦᑎᐊᕆᐊᖃᕋᑦᑕ ᐊᑑᑎᖃᑦᑎᐊᖅᑐᓂᑦ ᐊᐅᓚᓂᖃᑦᑎᐊᖅᑐᓂᑦ ᐊᔪᓐᖏᑦᑎᐊᖅᑐᓂᑦ 
ᐃᖅᑲᓇᐃᔭᖅᑎᖃᕆᐊᖃᕋᑦᑕ, ᐃᖅᑲᓇᐃᔭᖅᑎᓕᒫᓄᓪᓗ ᓈᒻᒪᒋᔭᐅᑦᑎᐊᕐᓗᑎᑦ ᐃᖅᑲᓇᐃᔭᕈᒪᓗᑎᓪᓗ ᒐᕙᒪᒃᑯᓐᓂ. 
ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑲᐅᒻᒥᒻᒪᑕ ᐃᓘᓐᓈᓗᖏᑦ ᒐᕙᒃᑯᓐᓂ ᐃᖅᑲᓇᐃᔭᖅᑐᐃᓐᓇᐅᔪᒪᓐᖏᒻᒪᑕ, ᑭᓯᐊᓂᓕ 
ᑕᒪᒃᑯᐊ ᒐᕙᒪᖃᑦᑎᐊᕈᒪᓪᓗᑕ ᓇᓪᓕᒍᓱᑦᑐᓂᑦ ᓱᖅᑯᐃᒪᔪᓂᑦ ᐊᒻᒪᓗ ᐊᐅᓚᔪᓐᓇᖅᑎᐊᖅᑐᓂᑦ ᐅᖃᐅᓰᓐᓂᒃ 
ᒪᕐᕉᓐᓂᒃ ᐊᑐᕈᓐᓇᕐᓗᑎᑦ. ᑖᓐᓇ ᐱᒻᒪᕆᐊᓘᖅᑰᕐᒪᑦ ᒐᕙᒪᐅᓂᐊᖅᑐᓄᑦ ᑖᒃᑯᓄᖓ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐱᕕᖃᖅᑎᓐᓂᐊᓕᕐᒥᔭᕋ ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᐅᔪᖅ, ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᓯᕗᓪᓕᖅᐹᒥᒃ ᖁᕕᐊᓱᖃᑎᕙᒋᑦ ᐅᖃᖅᑎᑦᑎᔨᓐᖑᕋᕕᑦ.  
 
ᑖᒻᓇᓕ ᐊᐱᖅᑯᑎᒋᓂᐊᒐᕋ ᓯᕗᓕᐅᖅᑎᑉᓴᓄᑦ ᐆᑦᑐᕋᖅᑐᓄᑦ ᓇᓗᓇᓐᖏᒻᒪᑦ ᐊᐱᖅᓲᑎᒋᑦᑕᓚᐅᖅᓯᑉᓗᒍ 
ᓯᑕᒪᒋᔮᓂᒃ ᒪᓕᒐᓕᐅᖅᑎᐅᑎᓪᓗᖓ. ᓯᕗᓕᐅᖅᑎᐅᓇᔭᕈᕕᑦ ᑕᐃᒪ ᓇᓗᓇᓐᖏᒻᒪᑦ ᒐᕙᒪᒋᔭᖅᐳᑦ ᐊᔾᔨᒌᑦᑐᒥᒃ 
ᑕᐅᑐᓐᓇᓗᒋᐊᖃᕐᒪᑕ ᑕᒪᒃᑯᓂᖓ ᐅᔭᕋᑦᑕᕆᐊᓂᒃ ᐊᒻᒪᓗ ᐊᕙᑎᒋᔭᑉᑎᓐᓂᒃ ᓄᓇᒋᔭᑉᑎᓐᓂ ᓇᐃᓂᕿᓂᖅ. 
 
ᐆᒃᑑᑎᒋᓗᒍ ᐃᓛᓐᓂᒃ ᑕᒪᓐᓇ ᑐᓗᖅᑕᐅᑎᖃᑎᒌᒃᖢᑎᒃ ᐊᒻᒪᓗ ᐅᔭᕋᑦᑕᕆᐊᑦ ᐱᕙᓪᓕᐊᑎᑉᓗᒋᑦ 
ᕿᓂᖅᑕᖅᑎᓪᓗᒋᓪᓗ ᑐᒃᑐᐃᑦ ᓄᕐᕆᐅᕐᕕᖏᓐᓂ ᓄᓇᕗᑦᒥ.  
 
ᓄᓇᑉᑎᓐᓂ ᑲᒪᒋᔭᖃᑦᑎᐊᕆᐊᖃᖅᑎᓪᓗᑕ ᐊᒻᒪᓗᑦᑕᐅᖅ ᐅᔭᕋᑦᑕᕆᐊᑦ ᐱᕙᓪᓕᐊᑎᑉᓗᒋᑦ ᑕᒫᓂ ᓄᓇᕗᑦᒥ, 
ᓇᓕᐊᓐᓄᓪᓕ ᐃᑉᓗᒐᕋᔭᖅᐱᑦ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒪᐃᓛᒃ ᑕᒪᓐᓇ ᐱᕙᓪᓕᐊᓂᖅ ᓲᕐᓗ 
ᐅᔭᕋᑦᑕᕆᐊᓄᓪᓘᓐᓃᑦ ᐅᕝᕙᓘᓐᓃᑦ ᐃᒻᒪᖃ ᓯᕗᓂᒃᓴᑦᑎᓐᓄᑦ ᐅᖅᓱᐊᓗᓐᓂᐊᖅᑏᑦ ᑕᒪᔾᔭ ᓯᕗᓂᒃᓴᑦᑎᓐᓂ 
ᑕᑯᓛᕐᒥᒐᑦᑎᒍ ᓇᓗᓇᓐᖏᑦᑐᖅ. ᑭᓯᐊᓂ ᑖᒃᑯᐊ ᐱᒋᐊᓚᐅᖅᑳᖅᑎᓐᓇᒋᑦ ᑕᐃᒪᓐᓇ ᐅᕙᒍᑦ ᓄᓇᕗᒻᒥᐅᑕᐅᒐᑦᑕ 
ᑖᓐᓇ ᐃᓱᒪᓕᐅᕆᐊᖃᓪᓚᕆᑦᑕᕗᑦ ᖃᓄᐃᓕᖓᓪᓚᕆᓐᓂᐊᕐᒪᖔᑕ ᐃᒻᒥᓂᑐᐃᓐᓇᖅ ᑕᐃᒪᓐᓇ ᐊᐅᓪᓚᔾᔮᖏᒻᒪᑕ 
ᑭᓯᐊᓂ ᐅᕙᒍᑦ ᓈᒻᒪᒋᔭᑦᑎᓐᓂᑦᑕᐅᖅ ᑕᒪᒃᑯᐊ ᐅᔭᕋᖕᓂᐊᕈᒪᔪᐃᑦ ᐅᖅᓱᐊᓗᓐᓂᐊᕈᒪᔪᐃᓪᓘᓐᓃᑦ ᐅᕙᒍᑦ ᑭᓯᐊᓂ 
ᓈᒻᒪᒋᔭᑦᑎᓐᓂᒃ ᓄᓇ ᑕᒪᓐᓇ ᐊᓐᓂᕐᓇᕐᒪᑦ ᐊᑐᖅᑕᐅᖏᓐᓇᕐᒪᑦ ᑕᐃᒪᓐᖓᓕᒫᖅ ᐃᓄᖕᓂᑦ ᑕᒫᓂ 
ᓄᓇᕗᒻᒥᐅᑕᐅᔪᓂᒃ ᐊᑐᖅᑕᐅᖏᓐᓇᕐᒪᑦ. ᑖᒃᑯᐊ ᐃᒃᐱᒋᑦᑎᐊᕆᐊᖃᓪᓚᕆᑦᑕᕗᑦ ᓯᕗᓪᓕᖅᐹᒥ.   

ᓂᕐᔪᑏᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᓂᕿᒋᕙᑦᑕᕗᓪᓗ ᑕᒪᒃᑯᐊ ᐊᓐᓂᓇᕐᒪᑕ ᑲᒪᒋᔭᑦᑎᐊᒃᖤᑐᐊᕈᑎᑦ 
ᑲᒪᒋᔭᐅᔪᓐᓇᑦᑎᐊᕐᓂᐊᑐᐊᕈᑎᑦ ᐄ, ᐊᑏ ᑮᓇᐅᔭᓕᐅᕈᑕᐅᔪᓐᓇᒥᒻᒪᑕ ᑕᒪᒃᑯᐊ ᐱᕙᓪᓕᐊᔪᒪᔪᐃᑦ ᑕᒫᓂ 
ᓄᓇᕗᒻᒥ. ᓄᖅᑲᑎᑦᑐᒪᓇᔭᓐᖏᑕᒃᑲ ᑭᓯᐊᓂ ᐅᖃᐅᑎᑦᑎᐊᕐᓗᒋᑦ ᑐᑭᓯᐅᒪᑦᑎᐊᕆᐊᖃᖅᑐᐃᑦ ᐃᒪᓐᓇᖃᐃ 
ᖃᓪᓗᓈᑎᑐᖅᑲᐃ ᐅᖄᕐᔪᓪᓗᖓ (ᑐᓵᔨᑎᒍᑦ) ᑕᐃᒪᐃᒋᐊᖃᕐᖓᑕ ᐅᖃᐅᑎᒐᔭᖅᑕᒃᑲ ᐅᕙᒍᑦ ᖃᐅᔨᒪᔭᖏᓐᓂᒃ 
ᖃᐅᔨᒪᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) ᓈᒻᒪᒃᑐᒥᒃ ᑭᓯᐊᓂ ᐊᐅᓚᑦᑎᐊᕆᐊᖃᕐᒪᑕ. ᑮᓇᐅᔭᓕᐅᕆᐊᖃᕐᓂᖅ 
ᑕᒪᓐᓇ ᐱᒻᒪᕆᐅᒻᒥᒻᒪᑦ ᑭᓯᐊᓂ ᐅᕙᑦᑎᓐᓄᑦ ᓈᒻᒪᒋᔭᑦᑎᓐᓂᒃ. (ᑐᓵᔨᑎᒍᑦ) ᐅᕙᑦᑎᓐᓂ ᒪᓕᔅᓴᖅᓯᒪᔭᕆᐊᓖᑦ 
ᑕᐃᒫᒃ ᐱᓕᕆᐊᖑᓗᑎᑦ ᑲᔪᓰᓐᓇᖅᓯᒐᔅᓴᐅᓗᓂ ᑕᕝᕙᓴᐃᓐᓇᕐᓗ ᐊᖏᖃᑎᒋᒐᓗᐊᕐᒥᒋᔅᓯ ᒪᑭᒪᐅᑎᖃᕆᐊᖃᕋᑦᑕ 
ᐃᑲᔪᕈᓐᓇᓂᐊᖅᑐᓂ ᓄᓇᕗᒻᒥᐅᑕᕐᓂᒃ. (ᑐᓴᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᖅ ᓄᓇᕗᑖᖅᓯᒪᒐᑦᑕ ᑖᒃᑯᐊ ᐅᔭᕋᑦᑕᕆᐊᖑᓂᐊᖅᑐᐃᑦ 
ᐸᕐᓇᐅᑕᐅᓕᕌᖓᑕ ᑕᐃᒃᑯᐊ NIRB-ᖑᓂᕋᖅᑕᐅᔪᐃᑦ ᑲᑎᒪᕐᔪᐊᑎᑦᑎᓲᖑᒻᒪᑕ ᐃᓄᓐᓂᒃ ᑐᑭᓯᐅᒐᓱᖅᓱᑎᑦ  ᖃᓄᖅ 
ᐃᓱᒪᒻᒪᖔᑕ. ᑖᓐᓇᑦᑕᐅᖅ ᑖᒃᑯᐊ ᐱᓕᕆᐊᖏᑦ ᓄᓇᕘᑖᕈᑎᑦᑕ ᐃᓗᐊᓂ ᐅᕙᒍᑦ ᒐᕙᒪᐅᔪᒍᑦ Interfere-
ᒋᐊᖃᓐᖏᓇᑦᑕ ᐊᒻᒪᑦᑕᐅᖅ ᐃᓱᒫᓗᓐᓇᒪᑦᑕᐅᖅ ᑐᒃᑑᑎᕗᑦ ᓴᐳᒻᒥᔭᐅᔭᕆᐊᖃᕐᒪᑕ. ᑕᕝᕙᓂ ᓄᓇᕘᑖᕈᑎᑦᑕ 
ᐃᓗᐊᓂ ᑕᐃᒃᑯᐊ ᓴᐳᒻᒥᔭᐅᓯᒪᒻᒪᑕ ᑕᐃᒃᑯᓄᖓ ᐱᓕᕆᐊᕆᔭᐅᑎᑦᑎᐊᕋᔭᖅᑕᒃᑲ ᐊᒻᒪ ᐃᓄᐃᑦ ᐱᔪᒪᔭᖏᓐᓂᒃ 
ᐊᖏᕋᔭᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᒃᑲᔭᖅᑐᖓᓕ ᑲᒪᑦᑎᐊᕋᓱᓐᓂᒃᑯᑦ ᓇᓕᕇᑦᑎᑎᐊᖅᓯᒪᔪᓂᒃ 
ᐱᕙᓪᓕᐊᑎᑦᑎᓗᖓ ᐱᕙᓪᓕᐊᖁᔨᒐᓗᐊᕋᒪ ᑭᓯᐊᓂ ᐃᖏᕐᕋᑦᑎᐊᖏᓐᓇᕈᓐᓇᕐᓗᓂ ᓱᕋᐃᕙᓪᓕᐊᖏᓪᓗᓂ 
ᐊᕙᑎᒥ ᓂᕐᔪᑎᓂᓪᓗ. ᐆᒪᔪᖁᑎᖃᕆᐊᖃᕋᑦᑕ ᐊᑯᓂᐊᓗᒃ ᓱᓕ ᑕᒫᓃᓐᓂᐊᐸᓪᓚᐃᒐᑦᑕ 
ᓇᓕᕇᑎᑦᑎᐊᕋᓱᒃᑲᔭᖅᑕᒃᑲ ᐱᕙᓪᓕᐊᔪᖃᕋᓗᐊᕐᒥᓗᓂᑦᑕᐅᖅ.  
 
IPG ᖃᐅᓕᕋᑦᑕ ᑖᒃᑯᐊ ᒪᓕᒐᖃᖅᑐᑎᒃ ᐊᒻᒪ ᐃᒥᓕᕆᓂᕐᒧᑦ ᑲᑎᒪᔨᖃᕆᓪᓗᑕ ᐸᕐᓇᐃᔨᓂᓪᓗ ᑲᑎᒪᔨᖃᕆᓪᓗᑕ 
ᑭᓱᑐᐃᓐᓇᑦᑎᐊ ᐱᕙᓪᓕᐊᑎᑕᐅᓂᐅᓴᔪᐃᑦ ᕿᒥᕐᕈᔭᐅᕐᔪᐊᖅᑳᓱᖑᒻᒪᑕ ᐱᕙᓪᓕᐊᑲᓪᓚᑐᐊᓗᑐᐃᓐᓇᐅᕙᒍᓐᓃᕐᖓᑕ.  
 
ᑖᓐᓇ ᐋᖅᑭᓯᒪᔭᕇᖅᑐᖅ ᐱᕙᓪᓕᐊᔾᔪᑎᔅᓴᖅ ᑲᒪᑦᑎᐊᕐᓗᓂ ᐱᕙᓪᓕᐊᑎᑦᑎᔾᔪᑎᔅᓴᖅ. ᓈᓚᓐᓂᖅᑕᖃᓕᕋᐃᑉᐸᑦ 
ᐅᖃᕆᐊᖅᑐᖅᑎᐅᖃᑦᑕᕈᓐᓇᓂᐊᕋᓗᐊᕐᒥᔪᒍᑦ ᑭᓯᐊᓂᓕ ᑖᒃᑯᐊ ᐋᖅᑭᖃᑦᑕᓂᐊᕐᖓᑕ ᐱᕙᓪᓕᐊᖁᔭᐅᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ. ᖃᒪᓂᑦᑐᐊᕐᒦᔅᓯᒪᔪᖓ ᐅᖃᐅᓯᖃᖅᑎᓪᓗᑕ ᓄᖑᔪᐃᑦᑐᕐᒥᒃ ᖃᓕᕇᑦᑐᒥᒃ ᑖᓐᓇ ᓄᓇᕗᒻᒥ 
ᐋᖅᑭᒃᓱᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᑦ ᑭᓯᕐᒥᒥᑐᐊᖑᓇᔭᓐᖏᑦᑐᑦ. ᐊᖏᖃᑎᒌᓐᓂᐅᑉ ᐊᑖᓂ ᑎᒥᖃᖅᑐᖅ 
ᐊᕙᑎᓕᕆᓂᕐᒧᑦ ᑲᔪᓯᒋᐊᕐᓂᐊᖅᐸᑦ ᐅᔭᕋᒃᑕᕆᐊᕐᒧᑦ ᐆᒪᔪᓕᕆᔨᓕᒫᑦᑎᐊᑦ ᓄᓇᕗᒻᒥ ᐃᓚᐅᔭᕆᐊᖃᖅᑐᑦ 
ᐊᕙᑎᓕᕆᔩᓪᓗ.  
 
ᐊᒻᒪᑦᑕᐅᖅ ᐅᔾᔨᕆᔭᕆᐊᖃᖅᑐᒍᑦ ᐅᕙᒍᑦ ᓄᓇᕗᑦ ᒐᕙᒪᖑᔪᑎᒍᑦ ᓴᒃᑯᐃᕝᕕᐅᓯᒪᓐᖏᓇᑦᑕ ᓄᓇᒥ ᑲᓇᑕᐅᑉ 
ᒐᕙᒪᒃᑯᖏᓐᓂᒃ. ᓄᓇᖃᓐᖏᑦᑐᒍᑦ. ᓄᓇᕗᑦ ᒐᕙᒪ   

ᓄᓇᖃᓐᖏᑦᑐᖅ. ᑕᐃᓐᓇ ᓴᒃᑯᐃᔾᔨᐅᓯᒪᓂᖅ ᑐᐊᕕᕆᐊᖃᖅᑕᕗᑦ ᑕᒫᓂ ᑕᒪᒃᑯᐊ ᐅᔭᕋᒃᑕᕆᐊᑦ 
ᐃᓅᓯᖃᕐᓂᕋᖅᑕᐅᒻᒪᑕ 20−ᓂᑦ ᐅᑭᐅᓂᑦ, ᐃᓅᓯᖃᕈᓐᓃᖅᑎᓪᓗᒋᑦ ᐱᒋᐊᕋᔭᕋᓗᐊᕈᑦᑕ ᓂᖏᖅᑕᕐᓂᕐᒥᒃ 
ᔭᒐᐃᓂᐊᕋᑦᑕ ᒐᕙᒪᐅᓪᓗᑕ.  
 
ᓂᕐᔪᑏᑦ ᑕᒪᒃᑯᐊ ᐱᑉᐸᑕ ᐃᓄᐃᑦ ᑎᒥᖁᑎᖏᑦ ᐊᖏᖃᑎᒌᖏᑕ ᐊᑖᓂ ᐃᓚᒋᔭᐅᔭᕆᐊᖃᖅᑐᖅ. 
ᖃᓪᓗᓇᐅᔭᕐᓗᖓ. (ᑐᓵᔨᑎᒍᑦ) ᐱᕙᓪᓕᐊᑎᑦᑎᔪᖃᕐᓂᐊᕐᓂᖅᑲᑦ ᐊᕙᑎᑦᑎᓐᓂᑦ ᐊᕙᑎᕗᑦ, ᐃᒥᖁᑎᕗᑦ, 
ᐆᒪᔪᖁᑎᕗᑦ ᓴᐳᔾᔭᐅᒋᐊᓖᑦ ᐱᕙᓪᓕᐊᔪᖃᕐᓂᐊᖅᑲᑦ ᐃᓄᐃᑦ ᓄᓇᖃᑎᖏᓐᓂᑦ ᐃᓄᐃᑦ ᐱᒍᓐᓇᐸᑦᑑᒐᓗᐊᑦ.  
 
ᑭᓯᐊᓂ ᑕᑯᖃᑦᑕᖅᓯᒪᒐᒪ ᒐᕙᒪᐅᓚᐅᖅᑐᓂᑦ ᐋᖅᑭᑦᑎᕆᓯᒪᒻᒪᑕ ᓇᐃᓪᓕᕆᐊᕆᓯᒪᓪᓗᑎᒃ 
ᒪᓕᒐᓕᕆᓂᐅᖃᑦᑕᖅᑐᓂᑦ. ᑕᕝᕙᓂ ᓄᓇᑖᕈᑎᐅᓯᒪᔪᒥᑦ ᐊᕙᑎᒥᑦ ᖃᐅᔨᒪᔾᔪᑎᖃᖅᑑᒐᓗᐊᑦ ᑭᓯᐊᓂ ᓄᓇᕗᑦ 
ᒐᕙᒪᒃᑯᖏᑦ ᖃᐅᔨᖃᑦᑕᖅᓯᒪᒐᒪ ᐱᖃᑕᐅᖏᓐᓇᕋᓱᑉᐸᑦᑑᒐᓗᐊᑦ ᐊᒻᒪᓗᑦᑕᐅᖅ ᐃᓚᒋᔭᐅᓪᓗᑎᒃ ᐊᒥᓲᓂᖅᓴᐃᑦ 
ᓂᕈᐊᕋᐃᒻᒪᑕ ᑕᐃᒫᒃ ᒐᕙᒪᐅᒐᑦᑕ ᑕᐃᒪᓐᓇᓪᓗᐊᖅ ᐱᔪᓐᓇᐅᑎᖃᖅᑐᑕ. (ᑐᓵᔨᑎᒎᕈᓐᓃᖅᑐᖅ) 
ᖃᑉᓗᓇᐅᔭᕋᐅᑦᑎᐊᓐᖏᓐᓇᒪ.  
 
ᑭᓯᐊᓂ ᑐᓐᖓᕕᖓ ᒐᕙᒪᑦᑕ ᐅᖃᖅᓯᒪᒐᑦᑕ ᐱᓕᕆᖃᑎᒌᑦᑎᐊᕐᓂᐊᖅᑐᒍᑦ ᑕᐃᒪᓐᓇ ᑐᓐᖓᕕᖃᖅᑎᓪᓗᒍ 
ᓄᓇᕗᑦ ᒐᕙᒪ ᓯᕗᓂᑦᑎᓐᓂᑦ ᑕᑯᓯᒪᔭᕋ ᑖᒃᑯᓂᖓ ᐊᖏᖅᓯᒪᔭᕐᒥᓂᒃ ᐊᒻᒪᓗ ᐃᓚᐅᑎᑦᑎᖃᑦᑕᖅᓯᒪᔪᖅ ᓄᓇᕗᑦ 
ᒐᕙᒪ ᓄᓇᓕᖕᓂᑦ, ᐊᖏᔪᓂᑦ ᓄᓇᓕᖕᓂᑦ ᐊᒻᒪᓗ ᒥᑭᑦᑐᓂᑦ ᓄᓇᓕᖕᓂᑦ ᓂᕐᔪᑏᑦ ᐊᒃᑐᖅᑕᐅᓂᐊᕌᖓᑕ, 
ᖃᐅᔨᒪᓂᖅᐹᖑᒻᒪᑕ ᑕᐃᒃᑯᐊ ᓄᓇᓖᑦ ᓂᕐᔪᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ, ᐊᐃᑉᐸᖓᓂᑦ ᐊᐱᖅᑯᑎᒃᓴᖃᕈᕕᑦ ᒫᓐᓇ ᐊᐱᖅᑯᑎᒋᔪᒪᒍᕕᐅᒃ 
ᐱᕕᖃᖅᑎᑉᐸᒋᑦ. ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᓐᓇᓕ ᑐᒡᓕᐊ ᐊᐱᖅᑯᑎᒋᓇᔭᒐᕋ, ᓂᕈᐊᖅᑕᐅᓇᔭᕈᕕᑦ 
ᕼᐃᕗᓕᐅᖅᑎᒃᕼᐊᒧᑦ ᕼᐅᓇᑦ ᐱᖓᕼᐅᑦ ᐱᒻᒪᕆᐅᑎᒋᓇᔭᖅᐱᒋᑦ ᑖᒃᑯᓇᓂ ᑲᒪᒋᔭᐅᔭᕆᐊᓕᓐᓂᑦ ᓄᓇᕗᒻᒥ 
ᑖᒃᑯᓇᓂ ᕼᐃᑕᒪᓂᑦ ᐊᕐᕌᒍᓂᑦ ᐱᓕᕆᖃᑎᒌᓐᓂᐊᖅᑎᓪᓗᑕ? ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᑦ ᓯᕗᓪᓕᐅᑎᒃᑲᔭᖅᑕᒃᑲ ᓯᕗᓕᖅᑎᐅᓗᖓ ᑖᒃᑯᐊ 
ᐱᖓᓱᑦ ᐅᖃᐅᓯᐅᖃᑦᑕᖅᓯᒪᔪᑦ ᓂᕈᐊᕋᔅᓴᐅᑎᓪᓗᑕ. ᐃᓐᓇᑐᖃᕐᓂᒃ ᐱᓯᒪᑦᑎᐊᕐᓂᖅ, ᐃᓪᓗᓕᕆᓂᖅ ᐊᒻᒪᓗ 
ᐃᓱᒪᓕᕆᓂᖅ, ᑎᒥᒧᑦ ᐊᔪᕈᑎᖃᖅᓯᒪᔪᓕᕆᓂᖅ. ᑖᒃᑯᐊᓴᐃᓐᓇᐃᑦ ᐅᖃᐅᓯᐅᓕᖅᑭᑦᑖᖃᑦᑕᕐᖓᑕ, 
ᒪᑐᐃᖅᓯᒍᑎᓂᓪᓗ ᐅᖃᐅᓯᕆᖅᑲᐅᓪᓗᒋᑦ ᑖᒃᑯᐊ ᐱᖓᓱᑦ ᓯᕗᓪᓕᐅᒋᐊᖃᕋᔭᖅᑐᑦ. ᓄᓇᕗᒻᒥᐅᑦ ᐱᓪᓗᒋᑦ 
ᐅᕙᓃᒃᑲᑦᑕ ᐱᔨᑦᑎᕋᕐᓂᐊᕐᓗᒋᑦ, ᐱᓕᕆᑦᑎᐊᕈᓐᓇᕐᓂᓕᒫᑦᑎᒍᑦ ᐱᓕᕆᒐᓱᒋᐊᖃᖅᑕᕗᑦ ᐱᒍᒪᔭᖏᑦ ᐱᖁᓗᒋᑦ. 
ᐊᐳᖅᑕᕈᑎᖃᐅᕋᓗᐊᖅᑐᒍᓂᓛᒃ ᖃᐅᔨᒪᔪᖓ ᓱᒍᓐᓇᓂᑦᑎᓐᓂᑦ ᑮᓇᐅᔭᖅ ᐱᓪᓗᒍ, ᑭᓯᐊᓂ 
ᓴᓂᕌᒎᖃᑦᑕᕈᓐᓇᕐᒥᒐᑦᑕ. ᑖᒃᑯᐊ ᐱᖓᓱᑦ ᑕᕝᕙ ᓯᕗᓪᓕᐅᖁᒐᔭᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑐᓕᕆᓂᖅ ᐃᓱᒪᒥᓄᑦ ᐋᓐᓂᐊᖅᑕᖅᑐᑦ ᑖᓐᓇ 
ᐃᖅᑲᖅᓴᐅᑎᒋᔭᕆᐊᖃᖅᑕᕗᑦ ᐃᓗᐃᑦᑐᕈᖅᑎᓯᒪᓗᒍ, ᑭᓯᐊᓂ ᖃᐅᔨᒪᔪᖓ ᐃᓄᐃᑦ ᑭᖑᕙᓗᐊᖅᑐᑎᒃ 
ᐅᑎᖅᑎᑕᐅᖃᑦᑕᖅᑐᑦ ᑳᓐᓱᒧᒡᒎᖅ ᑐᖁᓪᓗᑎᒡᓗ.   

ᑖᓐᓇ ᐱᒻᒪᕆᐊᓗᒃ ᐅᕙᑦᑎᓐᓄᓗᒃᑖᖅ ᐊᒃᑑᑎᓯᒪᖕᒪᑦ. ᑕᐃᒪ ᖁᒻᒧᐊᒃᓯᒪᔪᒃᑯᑦ ᖃᐅᔨᓴᐅᓵᓕᖃᑦᑕᖅᐸᑕ ᐃᓄᐃᑦ 
ᐊᓐᓂᖅᑐᕋᔭᖅᑐᑦ ᐊᒥᓱᑦ, ᐃᓚᓐᖓᖃᑦᑕᖅᓯᒪᓕᕋᑦᑕ. 
 
ᑐᖓᓕᐊ ᖃᐅᔨᒪᑦᑎᐊᖅᑐᓯ ᐃᓐᓇᕆᔭᖅᐳᑦ ᐊᒃᑐᐊᓂᖃᕆᐊᖃᖅᑐᑦ ᐃᕐᖑᑕᕐᒥᖕᓄᑦ, ᐃᓚᒥᖕᓄᑦ ᐊᒻᒪᓗ 
ᓂᕿᖏᓐᓄᑦ, ᐅᖃᐅᓯᖏᓐᓄᑦ. ᑭᓇᐅᒃᑭᐊᕐᖏᓐᓇ ᐃᓱᒪᓕᐊᕆᔭᕕᓂᐊ ᑕᐅᓄᖓ ᐋᑐᕚᒧᑦ 
ᐊᐅᓪᓚᖅᑎᑕᐅᖃᑦᑕᓕᕐᓗᑎᒃ? ᑖᓐᓇ ᐃᖅᑲᖅᓴᐅᑎᒋᓪᓗᒍ ᖃᓄᖅ ᐃᓐᓇᐅᓯᔾᔨᖃᕐᓂᐊᖅᐱᑕ ᓄᓇᕗᒻᒥ? 
ᐃᖅᑲᖅᓴᕆᐊᖃᖅᑐᒍᑦ ᐃᓄᑦᑎᑐᑦ ᐋᖅᑭᒃᓱᖅᓯᒪᔭᕆᐊᖃᖅᑐᖅ ᐊᑐᐃᓐᓇᐅᕝᕕᐅᓗᓂ ᓂᕿᖏᓐᓂᑦ, 
ᐅᖃᐅᓯᖏᓐᓂᑦ ᖃᓪᓗᓈᑎᑐᑦ ᓂᕆᔪᓐᓇᖏᒻᒪᑕ.  
 
ᐱᖃᑎᐊ ᐃᒡᓗᑭᒃᓴᕐᓂᖅ, ᑖᓐᓇ ᐅᖃᐅᓯᕆᔪᓐᓇᖅᑰᖅᑕᕗᑦ ᑕᐅᕗᖓ, ᑕᐅᕗᖓ, ᑕᐅᕗᖓ ᐊᒻᒪᓗ 
ᐃᕐᓂᐅᖅᑐᒻᒪᕆᐊᓘᓪᓗᑕ. ᒫᓐᓇ ᐃᒃᓯᕚᖅᑎᓪᓗᓄᒃ ᐃᕝᕕᓪᓗ ᐅᕙᖓᓗ ᓄᑕᕋᖅᑖᖅᑐᖃᖅᑐᖅ ᐱᖓᓱᓂᒃ, 
ᐅᑭᐅᑕᒫᑦ 615 ᐃᓐᓂᐅᖅᑐᖃᖃᑦᑕᖅᑐᖅ ᐅᑭᐅᑕᒫᖅ. ᒫᓐᓇ 615-630, 2017 ᐃᓱᓕᑉᐸᑦ 
ᓄᑕᕋᓛᖅᑐᖃᕐᓂᐊᖅᑐᖅ. ᓱᓕᕆᓗᒃᑖᕐᓂᐊᖅᑐᒻᒪᑯᐊ? ᒫᓐᓇ ᐸᕐᓇᐃᔭᕆᐊᖃᓕᖅᑐᒍᑦ ᐃᓕᓐᓂᐊᓂᒃᑯᑦ 
ᐃᓕᓐᓂᐊᖅᑎᑦᑎᓗᑕ ᖃᓄᖅ ᑖᓐᓇ ᐃᓕᓐᓂᐊᕐᓂᖅ ᓄᓇᓕᕋᓛᕐᓄᑦ ᐊᑐᖅᑕᐅᑦᑎᐊᕈᓐᓇᓕᕐᒪᖔᑦ ᐊᒻᒪ 
ᐱᓕᕆᐊᒃᓴᑖᕐᕕᐅᓗᓂ.  
 
ᑖᓐᓇᓕ ᐃᓕᔅᓯ ᒪᓕᒐᓕᐅᖅᑎᐅᔪᓯ ᓯᕗᓕᖅᑎᐅᒐᔅᓯ. ᑕᐃᔅᓱᒥᖓ ᐋᖅᑭᒃᓱᐃᓕᕈᑦᑕ ᓯᕗᒡᒍᔨᔪᒪᔭᔅᓯᓐᓂᒃ 
ᐃᓂᓪᓚᒃᓴᖅᑕᐅᓂᐊᖅᑐᖅ. ᐊᑕᐅᓯᖅ ᓯᕗᓕᖅᑎ ᐃᓂᓪᓚᒃᓴᐃᔪᓐᓇᓐᖏᑦᑐᖅ. ᐱᔨᑦᑎᖅᑎᐅᔪᕐᖑᓇ ᓯᕗᓕᖅᑎ. 
ᐱᔨᑦᑎᕆᐊᖃᕐᓂᐊᖅᑐᖅ ᑕᒪᔅᓯ ᐃᓕᔅᓯ ᐱᓕᕆᖃᑎᒋᓗᓂᐅᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᖓᓱᓪᓗᐊᑕᐅᒐᔭᖅᑐᑦ ᓵᖓᒐᔭᖅᑕᒃᑲ ᐊᓯᔾᔩᒐᓱᓐᓂᖅ ᐊᑐᐊᒐᕐᓂᑦ 
ᒪᓕᒐᕋᓂᒃ ᐊᒻᒪᓗ ᑕᐃᒪᐃᒋᐊᖃᕈᑦᑕ ᐱᖁᔭᕐᔪᐊᓂᒃ ᐊᓯᔾᔩᓗᑕ ᐊᐅᓚᑦᑎᐊᖏᑦᑐᓂᒃ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᔭᕆᐊᓕᓐᓂᒃ. ᐊᓯᔾᔩᓪᓚᕆᓐᓂᐊᕐᓂᕈᑦᑕ ᐊᓯᔾᔨᖅᑕᐅᔭᕆᐊᓕᓐᓂᒃ ᐃᓄᐃᑦ ᑎᒥᖁᑎᖏᑦ 
ᐱᓕᕆᖃᑎᒋᓪᓚᕆᒋᐊᓕᕗᑦ ᓇᒻᒥᓂᖃᐅᑎᓖᓪᓗ ᐱᖁᑎᕐᔪᐊᓖᓪᓗ ᒐᕙᒪᑐᖃᒃᑯᓪᓗ. ᒐᕙᒪᖃᕆᐊᖃᕐᒥᔪᒍᑦᑕᐅᖅ 
ᑐᑭᓯᐅᒪᓂᖅᓴᐅᔪᒥᒃ ᓇᓪᓕᒍᓱᒃᑲᐅᓂᖅᓴᐅᔪᒥᒃ ᐃᓄᓐᓄᑦ ᑐᓐᖓᓇᕐᓂᖅᓴᐅᔪᒥᒃ. (ᑐᓵᔨᑎᒎᕈᓐᓃᖅᑐᖅ) ᑕᒪᔾᔭ 
ᑐᓵᖃᑦᑕᕋᑦᑎᒍᑦ ᑐᓐᖓᓇᓐᖏᓐᓂᕋᖅᑕᐅᓪᓗᑕ ᑎᑎᕋᕐᕕᑦᑎᓐᓂ ᐃᓚᖏᓐᓂᒃ. ᑖᓐᓇ ᐊᓯᔾᔨᕆᐊᖃᓪᓚᕆᖕᒪᑦ.  
 
(ᑐᓵᔨᑎᒍᑦ) ᑕᕝᕙ ᐊᓯᔾᔨᕆᐊᖃᓪᓚᕆᒻᒪᑦ ᑖᒃᑯᐊ ᐱᖓᓱᑦ ᐅᒃᐱᕆᓪᓚᕆᑦᑕᒃᑲ ᐱᓕᕆᐊᕆᒋᐊᓕᕗᑦ ᐊᓪᓛᓪᓗ ᐅᓇ 
ᒪᓕᒐᓕᐅᕐᕕᒃ ᑕᒪᑐᒥᖓ ᐅᖃᐅᓯᖃᕆᐊᖃᓪᓚᕆᓐᖑᓱᑦᑐᖅ ᖃᐅᔨᒪᔪᐃᓐᓇᐅᒐᑦᑕ ᐃᓕᓴᖅᓯᒋᐊᖃᓛᕋᑦᑕ 
ᓇᓗᓇᐃᖅᑐᐃᒋᐊᖃᓛᕋᑦᑕ ᑭᓱᓂᒃ ᑐᓐᖓᕕᖃᕐᓂᐊᕐᒪᖔᑦᑕ ᐅᓇ ᒐᕙᒪ ᑐᕌᒐᖃᕐᓂᐊᕐᒪᖔᑦ ᐊᕐᕌᒍᓄᑦ 
ᑎᓴᒪᐅᓂᐊᖅᑐᓄᑦ. ᑖᒃᑯᐊᓕ ᐱᖓᓱᑦ ᐅᖃᐅᓯᕆᕋᑖᖅᑕᒃᑲ ᐊᓯᔾᔨᖅᑕᐅᔭᕆᐊᖃᓪᓚᕆᑦᑐᒋᔭᒃᑲ 
ᐊᐅᓚᑦᑎᐊᖏᑦᑐᐃᑦ.  
 
ᑕᒪᓐᓇᓗ ᐊᒃᑐᐃᖃᑦᑕᖅᑐᖅ ᐃᓪᓗᑖᕆᐊᖃᕐᓂᑎᓐᓂ. ᕿᒥᕐᕈᐊᑲᓐᓂᕆᐊᖃᕋᑦᑎᒍ ᐃᓚᖏᑦ ᐊᑐᐊᒐᐃᑦ 
ᐃᓪᓗᓕᕆᓂᕐᒥᒃ ᐱᔾᔪᑎᓖᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᓪᓗᖏᓐᓄᑦ ᐊᒻᒪ ᑭᒃᑯᓕᒫᑦ ᐃᓪᓗᖏᓐᓂ. ᑕᕝᕙ 
ᑖᒃᑯᐊ ᑐᓴᓪᓚᕆᖃᑦᑕᖅᓯᒪᒐᑦᑎᒍ ᓄᓇᓕᓕᒫᑦᑎᐊᓂ. ᑕᕝᕙ ᑖᒃᑯᐊ ᐱᖓᓱᑦ ᓵᓐᖓᓪᓗᐊᕋᔭᖅᑕᒃᑲ ᐊᒻᒪ 
ᑐᑭᒧᐊᑦᑎᑕᐅᒋᐊᕈᒪᒐᔭᕐᒥᔪᖓᑦᑕᐅᖅ ᒪᓕᒐᓕᐅᖅᑎᐅᖃᑎᓐᓄᑦ ᓯᕗᓕᖅᑎᕈᕐᓂᕈᒪ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
  



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ ᐊᐱᖅᑲᐅᔪᖅ. ᑕᐃᒪᐃᓛᒃ ᓂᕈᐊᖅᑕᐅᒐᓱᒃᓱᖓ 
ᓄᓇᓕᑦᑎᓐᓂᓗ ᓇᐅᔮᓂᓗ ᐊᑖᑕᐅᔪᒧᒃ ᐅᖃᓪᓚᕝᕕᐅᓚᐅᖅᓯᒪᒐᒪ ᕿᑐᕐᖓᖏᒡᒎᖅ 
ᐃᓕᓐᓂᐊᕌᓂᒐᓱᒋᓚᐅᖅᑕᕋᓗᐊᖏᒃ ᒍᕋᐃᑦ 12-ᑖᖅᓯᒪᓱᒋᓚᐅᖅᑕᕋᓗᐊᖏᒃ ᓱᓇᐅᕝᕙᖑᖅ ᐊᕝᕙᓯᑐᐃᓐᓇᖅᑐᒧᑦ 
ᒍᕋᐃᑦ 12-ᑖᕐᓂᖏᑦᑎᓪᓗᒋᑦ ᑕᒪᓐᓇ, ᐃᒃᓯᕙᐅᑖᖅ, ᐊᒃᓱᕈᐊᕆᒋᐊᖃᕋᑦᑎᒍ ᓱᕈᓯᕗᑦ ᓯᕗᓂᒃᓴᕆᒐᑦᑎᒍ 
ᓴᓇᕝᕕᖃᕆᐊᖃᕈᒫᕐᒥᒻᒪᑕ ᓴᓇᕝᕕᖃᖃᑦᑕᖅᑐᒥᓂᐅᓪᓗᖓᓗ ᐱᓕᕆᔪᓐᓃᖅᑐᒥᓂᐅᓪᓗᖓᓗ ᑕᐃᒪᐃᓐᓂᑰᒐᒪ. 
ᐱᓕᕆᔪᓐᓃᖅᑐᓂ ᐊᒃᓱᕈᕐᓇᖅᑐᐊᓘᖕᒪᑦ ᓂᕆᔭᒃᓴᖅ ᖃᓄᖅ ᓴᖅᑭᓂᐊᓕᖅᐸ? ᑕᐃᒫᒃ ᐊᒃᓱᐊᓗᒃ ᐊᒃᓱᕈᕐᓇᕐᒪᑦ. 
ᑖᓐᓇ ᐃᓕᓐᓂᐊᖅᑐᓕᕆᓂᖅ ᓯᕗᓪᓕᖅᐸᐅᑎᓇᔭᖅᑕᕋ.  
 
ᐊᒻᒪ ᑲᖏᖅᖠᓂᒃᑰᕋᒪ ᑲᖏᖅᖠᓂᕐᒥᐅᑕᐃᑦ ᓄᓇᓕᐸᐅᔭᐅᓂᕋᖅᑕᑐᒋᖃᑦᑕᖅᑕᕗᑦ ᐅᕙᒍᑦ ᓄᓇᓕᕋᓛᕐᒥᐅᑕᑎᒍᑦ 
ᐃᓕᓐᓂᐊᕐᕕᒋᔭᕗᑦ ᐃᓕᓐᓂᐊᕐᓂᕆᔭᕗᑦ ᓱᕈᓯᑦᑕ ᐊᒃᐸᓯᓛᖑᖃᑦᑕᕐᒪᑕ ᑐᓱᒋᖃᑦᑕᖅᑕᕗᑦ ᑖᒃᑯᐊ 
ᓄᓇᓕᐸᐅᔭᕐᓃᑦᑐᐃᑦ ᐃᓕᓐᓂᐊᕐᓂᕆᔭᖏᑦ. ᐊᑖᑕᐅᔪᒧᑦ ᑲᖏᖅᖠᓂᒃᑰᕋᒪ ᑕᒪᐅᖓᐅᓪᓗᖓ ᐅᖃᓪᓚᕝᕕᐅᓚᐅᕋᒪ 
ᐅᓇᓃᓚᐅᕐᒪᒡᒎᖅ ᖃᓪᓗᓈᑦ ᓄᓇᖓᓂᒃ ᓄᑕᕋᖏᒡᒎᖅ ᑲᖏᖅᖠᓂᕐᒨᕈᒪᒍᓐᓃᖅᑑᒃ ᐃᓕᓐᓂᐊᕐᓂᕆᔭᖏᒡᒎᖅ 
ᐊᑉᐸᓯᓗᐊᕐᒪᑕ. ᑕᒪᓐᓇ ᐋᖅᑭᒋᐊᖃᕋᑦᑎᒍᑦ. ᑕᐃᓐᓇ ᐊᔪᕈᑕᐅᔪᖅ ᐲᕈᓐᓇᕋᑦᑎᒍ ᐃᓕᓐᓂᐊᕈᓐᓇᕐᒥᒐᑦᑕᑦᑕᐅᖅ 
ᐊᔪᕈᓐᓃᑦᑎᐊᕈᓐᓇᕐᒥᒐᑦᑕᑦᑕᐅᖅ ᐱᕕᒃᓴᖃᑦᑎᐊᑐᐊᕈᑦᑕ. ᑐᑭᓯᖅᑰᖅᑐᓯ.  
 
ᐃᒡᓗᓕᕆᓂᖅᑕᐅᖅ ᐊᒃᓱᕈᕐᓇᕐᒪᑦ ᐸᒻᒥᐅᖅᑐᐊᓘᖃᑦᑕᕐᒪᑕ ᐃᒡᓗᒥᐅᑕᐃᑦ ᐊᒥᓲᓕᖅᑐᑦ ᐋᓐᓂᐊᖅᑖᖃᑦᑕᖅᑐᑦ 
ᓇᓗᓇᓐᖏᑦᑐᖅ ᐸᖕᒥᐅᓗᐊᒧᑦ. ᑕᒪᓐᓇ ᐋᖅᑭᒋᐊᖃᕆᓪᓗᑎᒍᑦ.  
 
ᐊᒻᒪ ᐃᓐᓇᒃᑯᕖᑦ ᐅᖃᐅᓯᕇᓐᓇᕋᑦᑎᒍᑦ ᐃᓐᓇᒃᑯᕕᑖᕆᐊᖃᖅᑐᒍᑦ ᑖᒃᑯᓂᖓ ᐊᕕᑦᑐᖅᓯᒪᔪᓂ ᓄᓇᕘᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᑕ. ᒫᓐᓇ ᐱᕕᖃᖅᑎᑦᑐᒪᓕᕐᒥᔭᕋ ᑲᖏᖅᖠᓂᐅᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑐ ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᔪᓐᓇᕋᑦᑕ. ᓇᐃᑦᑐᒻᒪᕆᑯᓗᖕᒥᓪᓕ ᐊᐱᖅᑯᑎᒃᓴᖃᖅᖢᖓ. 
(ᑐᓵᔨᑎᒍᑦ) ᖃᓄᐃᑦᑑᖕᒪᖔᑦ ᓯᕗᓕᐅᕈᓯᒋᔭᐃᑦ ᐅᖃᐅᓯᕆᔪᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ. ᓄᓇᕗᓕᒫᒧᑦ ᓯᕗᓕᖅᑎᐅᓯᒪᒐᒪ ᐅᑭᐅᓄᑦ 8−ᓄᑦ, ᐃᓕᔅᓯᓯᒪᔪᖓ ᓯᕗᓕᖅᑎᐅᓂᖅ 
ᐊᒥᖅᑳᖃᑎᒌᖕᓂᐅᖕᒪᑦ, ᐊᑕᐅᓯᖅ ᓯᕗᓕᖅᑎᐅᔪᓐᓇᖏᑦᑐᖅ. ᑭᓯᐊᓂ ᑕᐃᓐᓇ ᐊᔪᓐᖏᓐᓂᖅᓴᖅ ᑖᔅᓱᒧᖓ 
ᑐᕌᖁᔭᕐᒥᓄᑦ ᓴᓂᕐᕙᐃᓯᒪᔭᕆᐊᖃᖅᑐᖅ ᑕᐃᔅᓱᒧᖓ ᐃᓂᖃᖅᑎᑦᑎᓗᓂᓗ ᐱᐅᓂᖅᐹᒥᒃ ᕿᓂᕆᐊᖃᖅᑐᖅ ᑖᓐᓇ 
ᓯᕗᓕᖅᑎ. ᓯᕗᓕᖅᑎᐅᔪᓐᓇᖅᑐᖓ ᐊᑕᐅᓯᕐᒧᑦ ᖃᐅᔨᒪᔭᕋᓄᑦ. ᑭᓯᐊᓂᑦᑕᐅᖅ ᐃᕝᕕᑦ ᖃᐅᔨᒪᖃᕋᕕᑦ 
ᖃᐅᔨᒪᓐᖏᑕᕋᓂᒃ. ᐊᒥᖅᑳᖃᑎᒌᓐᓂᕐᒥᒃ ᐃᓕᑦᑎᓯᒪᔪᖓ ᓯᕗᓕᖅᑎᐅᓂᕐᒥᒃ. 
 
ᐱᖃᑎᐊ, ᖃᐅᔨᒪᓗᑦᑖᖏᑦᑐᖓ, ᖃᐅᔨᒪᓂᖅᓴᐅᔪᑦ ᐊᓯᒃᑲ ᐊᒻᒪᑦᑕᐅᖅ ᖃᐅᔨᒪᓐᖏᑕᕋᓂᒃ ᖃᐅᔨᒪᔪᑦ. 
ᑐᑭᓯᑦᑎᐊᕐᓂᖅ ᐱᖅᑯᓯᐅᔪᒥᒃ ᐃᒪᓐᓇ ᐅᖃᖅᑐᖓ ᐱᓪᓚᑦᑖᖑᔪᒥᒃ ᐱᓕᕆᒋᐊᖃᖅᑐᒍᑦ. ᖃᑉᓗᓇᐅᔭᕐᓗᖓ, 
(ᑐᓵᔨᑎᒍᑦ) ᐱᓕᕆᕙᑦᑐᖓ ᑲᑐᔾᔭᐅᔪᒥᒃ ᓯᕗᓕᐅᕆᖃᑕᐅᓂᕐᒥᒃ. ᐃᓕᓯᒪᔪᖓ ᐅᑭᐅᖑᔪᓂ ᐊᖓᔪᖅᑳᖑᓪᓗᖓ  
ᓄᓇᕗᑦ ᑐᓐᖓᕕᒃᑯᓐᓂ   

ᖃᐅᔨᒪᔭᐃᓐᓇᖃᓐᖏᓐᓇᒪ. ᐊᒥᓲᓪᓗᓯ ᖃᐅᔨᒪᔨᐅᔪᓯ ᒪᑯᓂᖓ ᖃᐅᔨᒪᕕᒋᓗᐊᓐᖏᑕᕐᓂᒃ. ᐊᒥᓲᓪᓗᓯ 
ᖃᐅᔨᒪᔭᖃᖅᐳᓯ ᐱᓯᒪᓐᖏᑕᕐᓂᒃ. 
 
ᓯᕗᓕᖅᑎᐅᓂᖅ ᐃᓕᓐᓇᖅᑐᖅ ᓯᐊᒻᒪᖅᑎᖃᑦᑕᓂᕐᒥᒃ ᐱᓕᕆᐊᖑᔭᕆᐊᓕᖕᓂᑦ ᐊᒻᒪ ᑐᓴᐅᒪᖃᑎᒌᖃᑦᑕᕐᓂᕐᒥᒃ 
ᐊᒻᒪ ᑐᓴᐅᒪᑎᑦᑎᓂᕐᒥᒃ ᐊᒻᒪᓗ ᐱᐅᓛᒥᒃ ᓇᓕᕌᖃᑦᑕᕐᓗᑕ ᐅᐸᓗᖓᐃᔭᕈᑎᖃᕐᓂᕐᓗ ᐊᒻᒪ ᑲᑐᔾᔨᖃᑎᒌᓪᓗᓂ 
ᐊᒻᒪ ᐊᖅᑯᑎᒃᓴᒥᒃ ᓇᓂᓯᓗᑕ ᓯᕗᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓖᓛᒃ ᓯᕗᓕᐅᖅᑎᐅᓂᐊᕐᓗᓂ ᑕᐃᒪᓐᓇᒃ ᓈᓗᒍᓐᓇᑦᑎᐊᕐᓗᓂ 
ᑭᒃᑯᑐᐃᓐᓇᕐᓂᑦ ᓈᓚᒍᓐᓇᑦᑎᐊᕐᓗᓂ. ᑕᕝᕘᓇ ᑕᕝᕙ ᐊᔪᓐᖏᑦᑎᐊᕋᓱᒋᕗᖓ ᓈᓚᒍᓐᓇᕐᓗᓂ ᐃᒪᓐᓇᒃ 
ᐅᖃᓪᓛᓗᒍᒪᑐᐃᓐᓇᒍᒪᖃᑦᑕᓐᖏᒻᒥᒐᒪᓕ ᓈᓚᓪᓗᖓ ᑭᓯᐊᓂ.  
 
ᓈᓚᖕᓂᖅ ᑖᓐᓇ ᑭᒃᑯᑐᐃᓐᓇᕐᓂᑦ ᐅᖃᕈᒪᔪᓂᑦ ᑖᓐᓇ ᐱᒻᒪᕆᐅᑎᓪᓚᕆᒃᑲᒃᑯ ᓯᕗᓪᓕᐅᑎᒐᔭᕋᒃᑯ ᓲᖃᐃᒻᒪ 
ᓯᕗᓕᐅᖅᑎᐅᓂᐊᕐᓗᓂ ᐊᒻᒪᓗ ᑐᑭᓯᐅᒪᓂᖅ, ᑐᑭᓯᐅᒪᑦᑎᐊᕋᓱᒋᒐᒪ ᓇᓕᐊᖕᓄᑐᐃᓐᓇᖅ ᐅᖃᐅᓯᖅ 
ᐊᑐᕐᓂᐊᕋᓗᐊᕈᓂ. ᑐᑭᓯᐅᒪᓂᕐᓗ ᐊᒻᒪᓗ ᐅᖃᓪᓚᖃᑎᖃᕈᓐᓇᕐᓂᖅ. ᑖᒃᑯᐊ ᑕᕝᕙ ᓯᕗᓕᐅᖅᑎᐅᓪᓗᓂ 
ᐅᖃᓪᓚᖃᑎᖃᕈᓐᓇᕐᓗᓂᓗ.  
 
ᐊᒻᒪᓗ ᓱᓇᑐᐃᓐᓇᕐᓂᑦ ᐊᒃᓱᕈᕐᓇᖅᑐᒥᒃ ᓴᖅᑭᑦᑐᖃᖅᐸᑦ, ᑖᓐᓇᑦᑕᐅᖅ ᑲᒪᒋᔪᓐᓇᑦᑎᐊᕋᓱᓪᓗᒍ 
ᑲᒪᒋᔪᓐᓇᑦᑎᐊᓪᓚᕆᓪᓗᒍ ᐃᒪᓐᓇ ᑭᓯᐊᓂ ᐃᑉᐱᒍᓱᑦᑎᐊᕐᓂᖅᑕᐅᖅ ᑕᕝᕙ, ᐃᒃᐱᒐᓱᑦᑎᐊᕋᓱᒡᓗᓂᑦᑕᐅᖅ 
ᐃᓅᖃᑎᑦᑎᓐᓂᒃ, ᓲᕐᓗ ᓄᓇᕗᑦᒥᐅᑕᐃᑦ ᐊᔾᔨᒌᓐᖏᑦᑐᓂᒃ ᐊᒃᓱᕉᑎᖃᖅᐸᖕᒪᑕ ᐃᒃᐱᒋᑦᑎᐊᕐᓗᒍᓗ, ᓲᕐᓗ ᑕᕝᕙ 
ᑖᒃᑯᐊ ᐱᒻᒪᕆᐅᑎᒋᓇᓱᒋᒐᒃᑭᑦ ᐅᕙᓐᓄᑦ, ᐅᖃᓪᓚᖃᑎᖃᕈᓐᓇᕐᓂᕐᓗ. ᑖᒃᑯᐊ ᑕᕝᕙ ᓴᓐᖏᔾᔪᑎᓪᓚᕆᐅᓇᓱᒋᒐᒃᑭᑦ. 
 
ᐊᒻᒪᓗ ᓯᕗᒧᑦ ᖃᓄᖅ ᑕᐅᑐᒐᓱᓪᓚᕆᒡᓗᓂ ᓂᕆᐅᒐᓱᐊᕐᓗᓂ ᓯᕗᓂᒃᓴᑦᑎᓐᓂᒃ ᑕᕝᕙ ᐋᖅᑭᒃᓱᐃᓇᓱᖕᓂᐊᕋᑦᑕ 
ᓯᕗᓂᒃᓴᒧᑦᑕᐅᖅ ᑕᐅᑐᒍᓐᓇᕐᓗᓂ. ᐊᒻᒪᓗ ᖃᐅᔨᒪᑦᑎᐊᕆᐊᖃᕐᒥᒐᑦᑕ ᑭᖑᓂᑦᑎᓐᓂ ᖃᓄᐃᑦᑐᖃᖅᓯᒪᓚᐅᕐᒪᖔᑦ 
ᖃᓄᐃᖃᑦᑕᓚᐅᕐᒪᑦ ᑕᐃᓐᓇᓗ ᐃᖅᑲᐅᒪᐃᓐᓇᕐᓗᒍ ᑭᓯᐊᓂ ᓯᕗᒧᑦ ᐊᐅᓪᓚᕋᓱᐊᖏᓐᓇᕐᓗᓂ. 
ᑭᖑᓂᖔᑦᑎᓐᓃᓚᐅᖅᑐᐃᑦ ᖃᐅᔨᒪᑦᑎᐊᕆᐊᖃᕐᒥᒐᑦᑎᒍ ᓱᓇᒧᑦ ᓄᓇᕗᑖᓚᐅᖅᓯᒪᒐᑦᑕ. ᑕᒪᔾᔭ ᑖᒃᑯᓂᖓ 
ᑐᑭᓯᐅᒪᑦᑎᐊᕐᓗᓂᓕ ᐅᕙᖓ ᓯᕗᓕᖅᑎᐅᓂᖅ ᑕᐅᑐᒐᒃᑲ ᐊᒻᒪ ᑕᐃᒪᓐᓇ ᐅᕙᖓ ᑲᔪᓯᔪᓐᓇᕋᓱᒋᒐᒪ ᑕᐃᒪ 
ᓯᕗᓕᖅᑎᐅᒧᑦ ᐆᒃᑐᕋᓱᒃᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ. 
 
ᓇᑦᓯᖅ: ᖁᔭᓐᓇᒥᒃ, ᐃᒃᓯᕙᐅᑖᖅ. ᖃᓪᓗᓈᑎᑐᑦ ᑖᓐᓇ ᑭᐅᓂᐊᕋᒃᑯ. (ᑐᓵᔨᑎᒍᑦ) ᑕᐃᒪ ᐅᑉᐱᕈᓱᑦᑐᖓ 
ᓯᕗᓕᐅᖅᑎᐅᓂᖅ ᐃᖅᑲᓇᐃᔭᖅᑎᕗᑦ ᐱᓕᕆᔪᓐᓇᖅᑎᑦᑕᕆᐊᖃᕋᑦᑎᒍ ᐅᓗᕆᐊᓱᓐᖏᓪᓗᑎᑦ ᑕᒻᒪᕆᐊᔅᓴᖅ. 
ᓯᕗᓕᖅᑎᐅᓪᓗᖓ ᑲᔪᓯᑦᑎᐊᕈᒪ ᑖᒃᑯᐊᑦᑕᐅᖅ ᑲᔪᓯᑦᑎᐊᖃᑎᒋᕙᒃᑲ. ᑲᔪᓯᑦᑎᐊᖅᐸᑕ, ᐅᕙᖓᓗ 
ᓯᕗᓕᖅᑎᐅᓪᓗᖓᑦᑕᐅ ᑲᔪᓯᑦᑎᐊᖃᑕᐅᒐᔭᖅᐳᖓ. ᑕᐃᒪᓐᓇᐃᓐᓂᖓᓄᑦ ᓯᕗᓕᖅᑎ ᐅᓗᕆᐊᓱᒋᐊᖃᓐᖏᑦᑐᖅ 
ᐅᐸᑦᑕᐅᓗᓂ ᐃᖅᑲᓇᐃᔭᖅᑎᒥᓄᑦ ᐅᖃᐅᔾᔪᕐᓗᓂᐅᓪᓗ ᐊᒻᒪ ᑕᒪᑐᒨᓇ ᑲᑐᔾᔨᑦᑎᐊᓂᐊᖅᑐᑕ ᑕᐃᒫᑦᑎᐊᖅ 
ᓯᕗᓕᖅᑎᐅᑦᑎᐊᕙᐅᓇᓱᒋᕙᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓯᕗᓕᖅᑎᐅᒍᓯᒪ ᐃᓚᒋᖅᑰᖅᑕᖏᑦ, 
ᑕᐃᒫᑦᑎᐊᖑᓇᓱᑉᐸᑦᑐᖓ, ᑲᓐᖑᓇᓐᖏᑦᑎᐊᖅᑐᖓ, ᐃᒃᐱᒍᓱᓴᕋᐃᑦᑐᖓᓗ ᐊᓯᒪ ᐱᔪᒪᔭᖏᓐᓂᒃ ᐊᒻᒪᓗ  
ᒪᑐᐃᖓᑦᑎᐊᖅᑐᖓ   

ᐃᓱᒪᒋᔭᐅᔪᓂᑦ. ᖁᓄᓐᖏᓯᐊᖅᑐᖓ ᐋᖅᑮᔭᕆᐊᔅᓴᖅ ᖃᐅᔨᒪᔭᕆᐊᖃᖅᑕᓕᒫᓐᓂᒃ ᐱᓯᒪᓱᖓᑐᐊᕈᒪ 
ᒫᓐᓇᕐᓂᓴᐅᓛᓂᓪᓗ ᐊᒻᒪᓗ ᑕᐃᒫᑦᑎᐊᖅ ᐅᖃᓲᖑᓪᓗᖓ. ᐅᖃᕈᓘᔭᔾᔮᖏᑦᑎᐊᖅᑐᖓ ᑕᐃᒫᑦᑎᐊᖅ 
ᐅᖃᓲᖑᓪᓗᖓ. ᐃᓚᖏᑦ ᑕᐃᒪᓐᓇᒃ ᐃᓕᖅᑯᓯᓕᓐᓂᑦ ᐱᐅᒃᓴᓲᒍᓐᖏᑦᑐᑦ ᑐᓴᕈᒪᓇᑎᓪᓗ, ᑭᓯᐊᓂᓕ ᑕᐃᒫᒃ 
ᐃᓕᖅᑯᓯᕆᓪᓗᒍ ᐅᖃᕐᓂᐅᓴᑐᐃᓐᓇᖅᑐᖓ ᖃᓄᐃᓪᓚᑦᑖᕐᓂᖓᓂᒃ.  
 
ᐅᑉᐱᕆᓪᓗᒍᓗ ᑭᐅᖃᑦᑕᕆᐊᖃᕐᒪᑕ ᐊᑐᖅᑕᒥᓂᖏᓐᓄᑦ ᐊᒻᒪᓗ ᒪᓂᑐᐃᓐᓇᕐᓂᖏᓄᑦᑕᐅᖅ. ᐊᒥᓱᐊᖅᑎ 
ᒪᓂᑐᐃᓐᓇᖅᑐᖃᓲᖑᒻᒪᑦ ᓱᔪᖃᕋᓂᓗ, ᒪᓂᑐᐃᓐᓇᕐᓂᖅ ᑭᐅᔾᔪᑕᐅᖃᑦᑕᕆᐊᖃᕐᒥᔪᖅ. ᐊᑕᖏᕋᓱᒃᑐᒍ 
ᑕᐅᑐᓐᓇᓱᓲᖑᔪᖓ. ᓯᕗᓪᓕᖅᑎᐅᓪᓗᓂ ᒥᑭᔫᑕᐅᓂᖏᓐᓂ ᐅᓂᓐᖓᔪᓘᒋᐊᖃᕐᓇᖏᑦᑐᖅ, ᐊᑕᖏᕐᓗᒍ 
ᑕᐅᑐᒐᓱᑉᐸᓪᓗᒋᑦ. ᐅᓇ ᐊᑐᕈᕕᐅᒃ, ᐅᕙᓂᓕ ᖃᓄᖅ ᐊᒃᑐᖅᑕᐅᓂᐊᖅᐸ ᓲᖃᐃᒻᒪ ᖃᓄᖅ ᐱᒐᓗᐊᕈᑎᒃ 
ᐱᓐᖏᒃᑲᓗᐊᕈᑎᓪᓘᓐᓃᑦ ᑕᒪᓐᓇ ᐊᑦᑐᐃᓂᖃᖅᐸᒻᒪᑦ ᐊᓯᓕᒫᖏᓐᓄᑦ. ᑭᓱᓕᒫᑦ ᑲᓲᑎᓯᒪᑦᑎᐊᕐᒪᑕ 
ᑕᐃᒪᓐᓇᐃᓐᓂᖓᓄᑦ ᐊᑕᖏᐅᒪᔪᖅ ᑕᐅᑐᒐᓱᓲᕋ ᑕᒪᓐᓇᓗ ᑐᓐᖓᕕᒋᕙᑦᑐᒍ ᐋᖅᑮᔾᔪᑎᒋᓕᖅᑕᕐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐱᕕᖃᖅᑎᑦᑐᒪᓪᓗᒍ ᒥᔅᑐ ᑯᓱᒐᖅ, ᐊᐃᑉᐸᖓᓂᒃ ᐊᐱᕆᔪᒪᒍᕕᑦ, ᐊᒻᒪᓗ 
ᖃᐅᔨᒪᓗᓯ ᑖᓐᓇ ᐊᐱᖅᑯᑎᔅᓴᖃᒃᑲᓐᓂᕐᓂᐊᖅᐸᑦ ᑭᐅᔭᐅᔭᕇᖅᐸᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 
ᓂᕆᓐᓇᐅᓂᖓᓂ. ᒥᔅᑐ ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ. ᖁᔭᓐᓇᒦᒃ, ᑭᐅᖃᑦᑕᖅᑐᓯ. (ᑐᓵᔨᑎᒍᑦ) ᐊᑭᑐᓗᐊᖅᑐᐊᓗᖕᓂᒃ ᐊᒥᒐᓗᐊᓕᕋᑦᑕ ᓄᓇᕗᒻᒥ. 
ᒫᓐᓇᓵᒃᑯᑦ ᐊᑭᑦᑐᕈᔾᔭᐅᓂᐊᓕᕐᒥᔪᒍᑦ ᐅᖅᓱᐊᓗᒻᒧᑦ, ᓂᕿᓄᑦ, ᐃᖏᕐᕋᔾᔪᑎᓄᑦ, ᐃᒡᓗᓄᑦ ᐊᓯᖏᓐᓄᓪᓗ ᑕᐃᓐᓇ 
ᐱᔾᔪᑎᒋᓗᒍ ᐳᔪᕐᒧᑦ ᑖᒃᓰᔭᐃᔭᕈᑕᐅᔪᒪᔪᖅ. ᖃᓄᐃᑦᑐᓂᑦ ᓯᕗᓪᓕᐅᑎᑦᑎᒐᔭᖅᐱᓯ ᒐᕙᒪᑐᖃᒃᑯᓐᓄᑦ ᑕᒪᑐᒪᐅᑉ 
ᒥᒃᓵᓄᑦ ᐳᔪᕐᒧᑦ ᑖᒃᓰᔭᕈᑕᐅᔪᒪᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓐᓇᒃ ᑐᑭᓯᓇᑦᑎᐊᖅᑰᖅᑲᐅᒻᒪᑦ ᓄᓇᕗᑦ ᐊᔾᔨᐅᓐᖏᒻᒪᑦ. 
ᑖᒃᑯᐊ ᐊᕕᑦᑐᖅᓯᒪᔪᑦ ᑲᓇᑕᒥ ᑕᑯᓪᓗᒋᑦ ᐃᒪᓐᓇᐃᑦᑐᒦᒃᑲᑦᑕ ᓇᓕᕌᒐᒃᓴᖃᓗᐊᓐᖏᓇᑦᑕ ᑭᓱᓂᑦ 
ᐃᑯᒻᒪᖅᑯᑎᖃᕐᓂᐊᕐᒪᖔᑦᑕ ᒪᑯᐊᓘᓐᓃᑦ ᐃᑯᒻᒪᖅᑯᑎᓕᕆᓂᕐᒧᑦ ᐊᑐᖃᑦᑕᖅᑕᑦᑎᓐᓄᑦ ᐊᒻᒪᓗᑦᑕᐅᖅ 
ᐊᕕᑦᑐᖅᓯᒪᔪᓕᒫᑦ ᓄᓇᓕᓕᒫᑦᑎᓐᓂᖅᑲᐃ ᐅᖃᕈᒪ ᑖᓐᓇ ᐅᖅᓱᐊᓗᒃ ᐊᑯᓂ ᑕᒫᓃᓐᓂᐊᕐᒪᑦ. 
ᓇᓕᕌᒐᒃᓴᖃᓐᖏᓐᓇᑦᑕ ᐊᔾᔨᐅᖏᑦᑐᒦᒃᑯᑦᑕ ᑕᐃᒪᓐᓇᑎᒋ ᐊᑦᑐᐊᓂᖃᓐᖏᓇᑦᑕ ᐱᔪᒪᓇᕋᓗᐊᖅᑐᓂ 
ᐊᓯᓕᒫᑦᑎᓐᓂ ᑲᓇᑕᒥ.  
 
ᐆᑦᑑᑎᒋᓗᒍ, ᐊᖅᑯᑎᖃᓐᖏᓇᑦᑕ ᖃᓪᓗᓈᓄᐊᖓᔪᓂᑦ, ᑕᐃᒪᓐᓇᐃᓐᓂᖓᓄᑦ ᐅᖅᓱᐊᓗᒃᑐᕐᓗᑕ ᑭᓯᐊᓂᐅᕙᑦᑐᖅ. 
ᑲᓇᑕᒥᐅᓄᑦ ᑕᒪᓐᓇ ᐃᓕᓴᕆᔭᐅᔭᕆᐊᓕᒃ. ᓯᕗᓕᖅᑎᐅᓪᓗᖓ ᓇᐃᓇᐃᖅᓯᔪᒪᒐᔭᖅᑐᖓ 
ᑖᒃᓰᔭᖅᑕᐅᑦᑕᐃᓕᖁᓪᓗᑕ ᑕᐃᒪᓐᓇᑎᒋᐊᓗᒃ ᐊᓯᑦᑕ ᑲᓇᑕᒥᐅᑕᐅᖃᑎᑦᑕᑎᑐᑦ ᐳᔪᕐᒧᑦ ᑖᒃᓰᔭᐃᓂᕐᒥ ᓲᖃᐃᒻᒪ 
ᐊᔾᔨᐅᖏᑦᑐᒦᒃᑲᑦᑕ. ᐃᒪᐃᓐᓇᐃᒐᓱᒍᒪᒐᔭᖅᑐᖓᓕ ᒐᕙᒪᑐᖃᒃᑯᑦ ᐃᓕᓴᖅᓯᑦᑎᐊᖁᓪᓗᒋᑦ 
ᐊᔾᔨᐅᖏᑦᑐᒦᓐᓂᑦᑎᓐᓂᒃ ᐊᒻᒪ ᐃᒪᐃᒋᐊᖃᕐᒪᑕ ᑖᒃᓰᔭᖅᑕᐅᓗᐊᕌᓗᖁᓇᑕ ᐊᓯᑦᑕᑎᑐᑦ ᑲᓇᑕᒥ.  
 
ᓇᓗᓇᓐᖏᑦᑐᖅ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᒐᕙᒪᐅᓪᓗᑕ ᕿᓂᕆᐊᖃᕋᑦᑕ ᐊᓯᐊᑎᒍᑦ 
ᐃᑯᒻᒪᖅᑯᑎᒋᔪᓐᓇᖅᑕᑦᑎᓐᓂᑦ ᓄᓇᕘᒥ. ᐊᔾᔨᒌᓐᖏᑦᑐᓂᒃ ᑕᑯᓇᒋᐊᖃᕐᓂᐊᖅᑐᒍᑦ ᐊᒻᒪᓗᒃᑲᓐᓂᖅ ᓄᓇᕗᑦ 
ᐊᔾᔨᐅᓐᖏᓗᐊᕐᓂᖓᓄᑦ ᐊᒻᒪ ᒐᕙᒪᑐᖃᒃᑯᑦ ᐃᓕᓴᕆᔭᐅᑦᑎᐊᖅᑕᐅᔭᕆᐊᖃᕋᓱᒋᓪᓗᒍ. ᑕᐃᒪᐃᑦᑕᕆᐊᓖᑦ 
ᑲᓲᑎᖃᓪᓚᑦᑖᖃᓚᐅᓐᖏᓂᑦᑎᓐᓂ ᖃᓪᓗᓈᑦ ᓄᓇᖓᓄᑦ. ᑕᐃᒪᓕ ᐳᔪᕐᒧᑦ ᑖᒃᓰᔭᕈᑎᑕᖃᕐᓂᐊᕈᓂ, ᓄᓇᕗᑦ 

ᐊᔾᔨᐅᖏᑦᑐᒥᒃ ᑲᒪᒋᔭᐅᔭᕆᐊᖃᕐᓂᐊᖅᑐᖅ. ᑕᒪᓐᓇ ᐊᔭᐅᕈᑎᒋᓇᔭᖅᑕᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒻᒪᕆᐊᓗᒃ. ᐊᖏᔪᖅᑳᖑᓪᓗᖓ ᓄᓇᕗᑦ ᑐᓐᖓᕕᒃᑯᓐᓄᑦ 
ᑖᒃᔅ ᐊᑭᓖᖃᑦᑕᓚᐅᖅᑐᑦ ᐃᓄᐃᑦ ᑎᒥᖁᑎᖏᑦ. ᐅᓪᓗᒥ ᐊᑭᓖᖃᑦᑕᕈᓐᓃᖅᑐᑦ. ᑖᒡᔅᓕᕆᓂᐅᑉ ᐊᑖᓂ 
ᓇᐃᓴᐅᑎᖃᖅᑐᖅ 148 ᐊᖅᑐᓱᑎᒍᑦ ᕿᓂᖅᓱᑕ ᐃᓄᐃᑦ ᑎᒥᖁᑎᒍᑦ ᖃᓄᖅ ᑖᒃᔅᒥᒃ 
ᐊᑭᓖᑎᑕᐅᖃᑦᑕᕈᓐᓇᖏᒻᒪᖔᑦᑕ. 
 
ᑕᐃᓐᓇ ᑖᒃᔅᖑᓂᐊᖅᑐᖅ ᐳᔪᕈᓘᔭᕐᓄᑦ ᐅᕙᒍᑦ ᒐᕙᒪᐅᓪᓗᑕ ᑐᓐᖓᕕᖓᓂᒃ ᖃᐅᔨᓴᕆᐊᖃᕐᓂᐊᖅᑐᒍᑦ ᖃᓄᖅ 
ᐊᕕᑦᑐᖅᑕᐅᓯᒪᒻᒪᖔᑦ ᐅᑭᐅᖅᑕᖅᑐᒥᐅᑕᐅᒐᑦᑕ. ᐅᑭᐅᖅᑕᖅᑐᒥᐅᑕᐅᓪᓗᑕ ᑕᑯᓯᒪᓐᖏᑦᑐᖓ ᓄᓇᕗᑦᒧᑦ 
ᑐᓐᖓᕕᖃᖅᑐᓂᒃ ᖃᓄᖅ ᐊᒡᒍᖅᑐᖅᑕᐅᓯᒪᑦᑎᐊᕐᓂᐊᕐᒪᖔᖅ ᓄᓇᕗᑦᒧᑦ. ᑕᐃᒃᑯᐊ ᓇᓂᒍᑦᑎᒍᑦ ᐊᖕᒪᔫᓇᕋᖅᑕᕗᑦ 
ᑐᓐᖓᕝᕕᖓᓂ ᓇᖕᒥᓂᖅ ᐅᕙᒍᑦ ᓴᖅᑭᑎᑦᑎᔪᓐᓇᖅᑐᒍᑦ ᐃᓕᖅᑯᓯᖃᕐᕕᐅᓂᐊᕐᒪᖔᑦᑕ.  
 
ᑖᓐᓇᑦᑕᐅᖅ ᑕᒪᒃᑯᐊ ᕿᒥᕐᕈᐊᕆᐊᖃᖅᑕᕗᑦ ᓄᓇᕗᓕᒫᒥ ᐃᑦᑕᕐᓂᑕᒧᑦ ᖃᐅᒻᒪᖅᑯᑎᓄᑦ ᐊᑐᕋᑦᑕ. ᐃᕐᓂᑯᓗᒐ 
ᑕᐃᓐᓇ ᒫᓐᓇ ᑲᖏᖅᑐᒑᐱᖕᒦᑦᑐᖅ ᐱᓕᕆᓪᓗᓂ ᖃᐅᔨᒪᑦᑎᐊᖅᑐᖓ ᖃᐅᔨᒪᑎᖃᑦᑕᕐᒫᖓ 
ᓄᑕᐅᓐᖏᓗᐊᕐᓂᕐᒥᓄᑦ ᖃᐅᒻᒪᖅᑯᑎᓄᑦ ᐃᖏᕐᕋᔪᑦ ᐊᑦᑕᕐᓇᖅᑐᒦᑦᑐᑦ. 
 
ᕿᓂᕆᐊᖃᓕᖅᑐᒍᑦ ᓄᓇᕗᑦᒥᐅᑕᐅᓪᓗᑕ ᓄᑖᓂᑦ ᖃᓄᖅ ᐊᑭᓕᕐᓂᖅᓴᕐᓂᒃ ᐊᑐᕈᓐᓇᕐᒪᖔᑦᑕ. 
ᓯᕗᒡᒍᑎᓂᐊᕈᑦᑎᒍᑦ ᕿᒥᕐᕈᐊᕆᐊᖃᕐᓂᐊᖅᑐᒍᑦ, ᑭᓯᐊᓂ ᑎᑎᕋᖅᓯᒪᓂᕆᔭᖓ ᑖᔅᓱᒪ ᐳᔪᕈᓘᑉ ᓇᐅᒃᑯᑦ 
ᐊᖅᑯᑎᖃᕈᓐᓇᕐᒪᖔᖅ ᓄᓇᕗᑦᒥᐅᑕᐃᑦ ᕿᒥᕐᕈᐊᕈᒪᒐᔭᖅᑐᖓ. ᐊᒥᓱᑦ ᓄᓇᕗᑦᒥ ᒪᖃᐃᑎᐅᖕᒪᑕ, ᐊᒥᓱᑦ 
ᒥᖅᓱᖅᑎᐅᒻᒪᑕ. ᑕᐅᑐᓐᖏᓐᓇᒪ ᖃᓄᖅ ᐱᓕᕆᔨᐅᓪᓗᑎᒃ ᑖᒃᔅᒥᒃ ᐊᑭᓖᑎᑕᐅᔪᓐᓇᕐᒪᖔᖏᑦᑕ. ᑖᓐᓇ 
ᑐᓐᖓᕕᒋᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ. 
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑭᖑᕙᓚᐅᕋᒪ ᑕᕝᕗᖓ ᐱᓇᓱᐊᕈᓯᓗᑦᑖᖅ 
ᑕᕝᕗᖓᕋᓱᓚᐅᕋᓱᓚᐅᕋᒪ ᐊᒻᒪ ᐊᓐᖑᑎᐊᕐᔪᓚᐅᕋᓗᐊᖅᑐᖓ ᐳᔪᕐᒧᑦ ᑖᒃᑯᐊ ᑖᒃᔅᖑᔪᒫᖅᑐᖅ ᓴᖅᑭᑎᑕᐅᔪᒪᒻᒪᒎᖅ 
ᒐᕙᒪᑐᖃᒃᑯᓐᓄᑦ ᑕᐃᓐᓇ ᐊᓐᖑᑎᐊᕐᔪᓚᐅᖅᑕᕋᓗᐊᕋ. 
 
ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑏᑦ ᐱᓕᕆᔩᑦ ᒐᕙᒪᒃᑯᖏᑦ ᒐᕙᒪᑐᖃᒃᑯᓐᓂᒡᒎᖅ ᐋᔩᖃᑎᖃᕐᒪᑕ ᑖᓐᓇ ᓄᓇᕘᑦ 
ᐃᓚᒋᔭᐅᖁᔭᐅᓐᖏᒃᖢᓂ ᑖᔅᓱᒧᖓ ᑖᔅᓯᒥ ᓴᖅᑭᑎᑕᐅᒐᓱᑦᑐᒥᒃ. ᓴᖅᑭᑕᐅᓐᓂᖅᐸᑦ ᐊᖏᔪᐊᓗᒻᒥᒃ 
ᐊᑭᓕᖅᑐᐃᓕᕐᓂᐊᕋᑦᑕ ᓂᕿᓄᑦ, ᖃᖓᑕᔾᔪᑎᓄᑦ, ᓯᑭᑑᓄᑦ, ᐃᒡᓗᑦᑎᓐᓄᑦ ᐅᖅᓱᒃᓴᖏᓐᓄᑦ, ᑕᒪᒃᑯᐊ 
ᐊᑭᑐᓚᖓᔪᐊᓘᒻᒪᑕ. 
 
ᑕᐃᒪᓕ [ᓯᕗᓕᖅᑎᓐᖑᖅᑎᑕᐅᓐᓂᕈᒪ] ᑕᐃᓐᓇ ᐳᕋᐃᒻ ᒥᓂᔅᑐ ᐅᖃᓗᕝᕕᒋᓇᔭᖅᑕᕋ ᑕᒪᓐᓇ ᓄᓇᕘᒻᒧᑦ 
ᐱᐅᓐᖏᒻᒪᑦ ᐅᕙᑦᑎᓐᓄᑦ ᐊᑦᑐᖅᑕᐅᖁᓐᖏᓇᑦᑎᒍ ᐊᒻᒪᓘᓐᓃᑦ ᑲᓇᑕᓕᒫᒧᑦ ᐱᐅᓐᖏᑦᑐᒐᓗᐊᖅ, ᑭᓯᐊᓂ ᓄᓇᕗᑦ 
ᐊᒃᓱᕈᐊᕆᓇᔭᖅᐸᕋ ᑕᒪᑦᓱᒥᖓ ᐃᓚᒋᔭᐅᖁᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓂᓪᓕᐅᑎᒋᓇᔭᖅᐸᕋ ᒐᕙᒪᑐᖃᒃᑯᓪᓗ ᐅᖃᓪᓚᖃᑎᒋᓗᒋᑦ 
ᑕᐃᒪᐃᖃᑦᑕᖅᓯᒪᓕᕇᕋᒪ.  
 
ᑲᑎᒪᖃᑎᒋᖃᑦᑕᖅᓯᒪᔭᒃᑲ ᒐᕙᒪᑐᖃᒃᑯᑦ ᐊᒻᒪᓗ ᑐᓴᖅᑎᓚᐅᖅᑐᒋᑦ ᑖᓐᓇ ᑖᒃᓰᔭᐅᑦ ᐃᓕᔭᐅᒐᓗᐊᖅᐸᑦ 
ᐊᑐᐃᓐᓇᕐᓂᐊᖅᑐᒍᑦ ᐅᖅᓱᐊᓗᒃᑐᖅᑐᐃᓐᓇᕐᓂᑦ ᖃᐅᒻᒪᖅᑯᑎᖃᕋᑦᑕ ᐊᑐᐃᓐᓇᕐᓗᑎᒃᑯ ᑭᓯᐊᓂᐅᓂᐊᖅᑐᒍᑦ. ᐅᓇ 
ᑖᒃᓰᔭᐅᑦ ᐃᓕᔭᐅᔪᒪᔪᖅ ᐅᖅᓱᐊᓗᓐᓂᑦ ᐊᑐᓐᖏᓐᓂᖅᓴᐅᑎᑦᑎᓇᓱᒃᑐᑎᒃ. 
 
ᑕᐃᒪᓐᓇᒃ ᑭᓯᐊᓂᐅᔪᒍᑦ ᐃᖏᕐᕋᔾᔪᑎᓄᑦ ᐅᖅᑰᓴᐅᑎᓄᑦ ᖃᐅᒻᒪᖅᑯᑎᓄᓪᓗ ᑕᒪᕐᒥᒃ ᐊᑐᖅᑕᕗᑦ. ᒐᕙᒪᑐᖃᒃᑯᑦ 
ᐊᔭᐅᖅᑐᐃᓇᓱᒐᔭᖅᑕᒃᑲ ᐅᓇ ᑖᒃᓰᔭᐅᑦ ᐅᕙᑦᑎᓐᓄᑦ ᐊᑐᕆᐊᖃᓐᖏᑦᑐᑦ ᐊᑐᓐᖏᓐᓂᖅᓴᐅᒃᑲᓐᓂᕈᓐᓇᔾᔮᖏᓐᓇᑦᑕ 
ᐅᖅᓱᐊᓗᒻᒥᒃ ᑕᒪᒃᑯᓄᖓ ᐃᒡᓗᑦᑎᓐᓄᑦ ᐊᓯᖏᓐᓄᓪᓗ. ᐊᑭᓕᖅᓱᒃᑲᓐᓂᑐᐃᓐᓇᓕᕐᓂᐊᖅᑐᒍᑦ ᐅᖅᓱᐊᓗᑦᑐᕐᓂᕗᑦ 
ᓱᕐᕋᖏᓪᓗᓂ. 
 
ᑲᑎᒪᓂᑕᒫᖅ ᐃᓘᓐᓇᖏᑦ ᐅᖅᓱᐊᓗᐃᑦ ᓂᖀᑦ ᖃᓪᓗᓈᑦ ᓄᓇᖓᓐᓃᖔᖅᑐᐃᓐᓇᐅᔪᑦ ᐅᖅᓱᐊᓗᒃᑐᕐᓗᑎᓪᓗ 
ᑭᓯᐊᓂ ᒪᐅᓐᖓᐅᔾᔭᐅᕙᒃᑐᑎᒃ. ᐅᖅᓱᐊᓗᓐᓂᒃ ᐊᑐᐃᓐᓇᕐᓂᐊᖅᑐᒍᑦ ᐊᒻᒪᓗ ᐊᑭᓕᐅᑎᒋᖃᑦᑕᕐᓗᑎᒃᑯ 
ᒪᐅᓐᖓᐅᔾᔭᐅᔪᓐᓇᕐᒪᑕ, ᒪᕐᕈᐊᖅᑎᐊᓗᒡᓗᒍᓗ ᑖᒃᓰᔭᖅᑕᐅᓕᕋᔭᖅᑐᒍᑦ. ᐊᔭᐅᖅᑑᑎᒌᓐᓇᕆᔭᖅᑕᕋ.  
 
ᑖᒃᓰᔭᖅᑎᑕᐅᓂᐊᖅᑐᓰᓚᔭᐅᖏᓐᓇᕋᓗᐊᕐᓗ ᒐᕙᒪᑐᖃᒃᑯᓐᓄᑦ. ᐊᒃᓱᕉᑎᒋᓪᓚᕆᒐᔭᖅᑕᕋ ᒐᕙᒪᑐᖃᒃᑯᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐊᑦᓯ ᐅᔾᔨᕆᓪᓗᒍ ᒫᓐᓇ ᓄᓇᕗᒻᒥ ᓯᕗᓕᖅᑎᒃᓴᓂᒃ ᑲᑎᒪᔾᔪᑎᖃᕐᓂᖅ 
ᓄᖅᑲᖓᓚᐅᑲᖕᓂᐊᖅᑐᒍᑦ 1:30−ᓇᓱᒡᓗᒍ ᐅᓐᓄᓴᒃ. 1:30−ᒥ ᐱᒋᐊᕐᓂᐊᕆᕗᒍᑦ. ᖁᔭᓐᓇᒦᒃ. 
 
>>ᓄᖅᑲᑲᐃᓐᓇᖅᑐᑦ 12:23ᒥ ᑲᔪᓯᒃᑲᓂᖅᑐᑎᓪᓗ 13:32ᒥ 
 
ᐃᒃᓯᕙᐅᑕᖅ: ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ, ᑐᓐᖓᓱᒋᑦᑎ ᑲᑎᒪᕕᑦᑎᓐᓄᑦ.  
 
ᒫᓐᓇ ᑖᓐᓇ ᓄᓇᕗᒻᒥ ᓯᕗᓕᖅᑎᒃᓴᓂᒃ ᑲᑎᒪᔾᔪᑎᖃᕐᓂᖅ ᑲᔪᓯᒋᐊᕈᓐᓇᖅᓯᒐᑦᑕ. ᑕᐃᒪ ᒫᓐᓇ ᑖᒃᑯᓄᖓ 
ᓯᕗᓕᖅᑎᓐᖑᕋᓱᐊᖅᑐᓄᑦ ᒪᓕᒐᓕᐅᖅᑏᑦ ᐊᐱᖅᓲᑎᖏᓐᓂᒃ ᐱᓕᕆᐊᖃᕋᑦᑕ. 
 
ᑲᔪᓯᒋᐊᓐᖏᓐᓂᑦᑎᓐᓂᒃ ᐃᖅᑲᐃᓯᒃᑲᓐᓂᕐᓗᖓ ᑭᓇᑐᐃᓐᓇᖅ ᐅᕙᓂ ᒪᓕᒐᓕᐅᕐᕕᐅᑉ ᐃᓗᐊᓃᑦᑐᖅ 
ᐅᖄᓚᐅᑎᕋᓛᒥᒃ ᐱᓯᒪᒍᔅᓯ, ᓂᐱᖃᖏᑦᑐᒦᑎᓪᓗᒋᑦᑐᖅ. ᒪᑯᐊ ᑐᓵᔾᔪᑎᑦ ᐊᒃᓱᒻᒪᕆᐊᓗᒃ ᑐᓴᖅᓴᕋᐃᖃᑦᑕᕐᒪᑕ 
ᐅᖄᓚᐅᑎᕋᓛᓂᑦ ᓯᕙᓂᖅᑐᓂᒡᓘᓐᓃᑦ ᓂᓪᓕᐱᓪᓚᒃᑐᓂᒃ. ᑖᓐᓇ ᐃᖅᑲᐃᑎᔾᔪᑎᑐᐃᓐᓇᕋ. 
 
ᒫᓐᓇ ᑲᔪᓯᒋᐊᕈᓐᓇᓕᕋᑦᑕ. ᑖᓐᓇ ᐊᑎᖁᑎᓐᓃᑦᑐᖅ ᑭᖑᓪᓕᕐᒥᒃ ᒫᓐᓇ ᐊᐱᕆᓂᐊᖅᑐᖅ ᖁᕐᓗᖅᑐᒧᑦ 
ᒪᓕᒐᓕᐅᖅᑎᐅᔪᖅ, ᒥᔅ ᖃᒥᓐᖑᐊᖅ, ᐱᕕᖃᖅᑎᑉᐸᒋᑦ.  
 
ᐊᐱᖅᑯᑎᒃᓴᐃᑦ ᐊᐱᖅᑯᑎᒋᓚᐅᕐᓚᒍ? 

ᒪᒥᐊᓇᖅ. ᑐᓵᓐᓂᖏᑉᐸᑕ ᑕᐃᒃᑯᐊ ᑕᐅᑐᖕᓂᖏᑉᐸᑕᓘᓐᓃᑦ ᓄᓇᕗᒻᒦᑦᑐᑦ ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ. 
ᒪᓕᒐᓕᐅᖅᑏᑦ ᑐᓐᖓᓱᒋᑦᑎ ᑲᔪᓯᕙᓪᓕᐊᓂᐊᖅᑎᓪᓗᑕ. ᒫᓐᓇ ᐊᐱᖅᓱᕐᓂᖅ ᑖᒃᑯᓄᖓ ᓯᕗᓕᖅᑎᐅᔪᒪᔪᓄᑦ 
ᑲᔪᓯᓂᐊᕐᒪᑦ. ᐱᕕᖃᖅᑎᑦᑐᒪᓪᓗᒍ ᒫᓐᓇ ᓯᕗᓪᓕᖅᐹᖑᔪᒥᒃ ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅ ᖃᒥᓐᖑᐊᖅ, 
ᐱᕕᖃᖅᑎᑉᐸᒋᑦ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᕕᐊᓲᑎᒋᕙᒋᑦ ᓂᕈᐊᖅᑕᐅᖅᑲᐅᒐᕕᑦ 
ᐅᖃᖅᑎᐅᓂᕐᒧᑦ.  
 
ᖃᐅᔨᒪᔪᒃᓴᐅᕗᓯ ᑕᒫᓂ 4,850−ᐅᖕᒪᑕ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐱᓕᕆᕝᕕᖏᓐᓂᒡᓗ 
ᑎᒥᓐᖑᖅᑎᓯᒪᔭᖏᓐᓂᒃ ᐊᒻᒪᓗ ᐅᑭᐅᖅᑕᖅᑐᒥ ᑎᒥᓐᖑᖅᑎᑕᐅᓯᒪᔪᓂ. ᔫᓂ 2001−2017 ᐊᑯᓐᓂᖏᓐᓂ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐃᓄᐃᑦ ᐃᓚᓚᐅᖅᓯᒪᖕᒪᑕ 977−ᓂᒃ 1,747−ᓄᑦ.  
ᑕᐃᒪ ᑭᒡᒐᖅᑐᖅᑕᐅᑦᑎᐊᕐᓂᐊᖅᐸᑕ ᐃᓄᐃᑦ ᑕᒫᓂ, 2,375 ᐃᓄᖕᓂᑦ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᖅᑐᒍᑦ. 
ᓯᕗᓕᖅᑎᐅᓂᕐᒧᑦ ᓂᕈᐊᕋᒃᓴᓐᖑᖅᑎᑕᐅᒍᕕᑦ ᒐᕙᒪᒃᑯᑦ ᐊᐅᓚᓂᐊᕋᕕᒋᑦ, ᖃᓄᖅ ᑖᓐᓇ ᐊᑐᓕᖅᑎᑕᐅᓂᐊᖅᐸ 
ᓯᕗᒃᑲᖅᑕᖅᑎᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ ᓈᓴᕋᒃᑭᑦ ᑕᒫᓂ 7,200-ᓂᒃ 
ᐃᖅᑲᓇᐃᔭᖅᑎᖃᖅᑐᒍᑦ ᒐᕙᒪᐅᓪᓗᑕ. ᐅᓄᖅᓯᒃᑲᓐᓂᖅᐸᑕ ᐱᐅᓇᔭᖅᑰᖏᒻᒪᑦ. ᑕᐃᒃᑯᐊ ᐱᔭᕇᖅᑕᕐᕕᒃᓴᐃᑦ 
ᐅᑕᖅᑭᔭᕆᐊᖃᕐᓂᐊᖅᑕᕗᑦ, ᑕᐃᒃᑯᐊ ᓄᖅᑲᖅᐸᓪᓕᐊᔪᑦ, ᐃᓱᓕᑦᑎᕙᓪᓕᐊᔪᓪᓗ.  
 
ᑖᒃᑯᐊ ᒪᓕᒡᓗᑎᒃᑯᑦ ᐃᓚᕙᓪᓕᐊᔭᕆᐊᖃᕐᓂᐊᖅᑰᖅᑐᒍᑦ ᐊᑐᕐᓗᒍ ᓈᓴᐅᑎᓕᒃ 23. ᖃᐅᔨᒪᔪᐃᓐᓇᐅᕗᓯ 
ᐃᖅᑲᓇᐃᔭᖅᑎᑦᑎᔨᑐᐃᓐᓇᐅᓐᖏᑦᑐᒍᑦ ᐃᓄᖕᓂᑦ. ᐊᓯᕗᑦᑕᐅᖅ ᑕᐃᒪ ᐱᑕᖃᐅᕐᒥᖕᒪᑕ ᒐᕙᒪᒃᑯᓐᓂᓪᓗ 
ᐃᖅᑲᓇᐃᔭᖅᑐᐃᓐᓇᐅᔪᒪᓇᑎᒃ. ᖃᓄᖅᑑᕈᑎᒋᒃᑲᓐᓂᕆᐊᖃᕐᓂᐊᖅᑕᕗᑦ, ᑭᓯᐊᓂ ᐱᔪᒥᓱᒃᑎᒋᐊᖃᖅᑕᕗᑦ ᓄᓇᕗᑦ 
ᒐᕙᒪᒃᑯᓐᓂᑦ ᐃᖅᑲᓇᐃᔭᕈᒪᓕᖅᑎᓪᓗᒋᑦ.  
 
ᐊᒃᓱᕉᑎᒋᔭᕗᑦ ᑕᒪᓐᓇ, ᐱᓇᔪᑦᑎᐊᖅᑕᕗᑦ ᑭᓯᐊᓂ ᐃᖅᑲᓇᐃᔭᖅᑎᑦᑎᔨᑐᐊᖑᓐᖏᑦᑐᒍᑦ. ᐊᓯᕗᑦᑕᐅᖅ 
ᑕᖅᑲᒃᑲᐅᖕᒪᑕ. ᓄᓇᑖᖃᑕᐅᓯᒪᔪᑦ. ᐄ, ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᑦᑐᒪᓗᒋᐅᔭᕆᐊᖃᖅᑐᒍᑦ. ᑭᓱᓂᑦ 
ᑕᖏᓕᖕᓂᒃ ᑭᒡᒍᑎᒃᓴᖃᕈᓐᓇᖏᑦᑐᖓ ᒫᓐᓇ. ᐱᕙᓪᓕᐊᔾᔪᓯᖅ ᑕᒪᓐᓇ ᐅᓄᖅᑐᐊᓘᖕᒪᑦ. 
ᐃᓕᓐᓂᐊᖅᑎᒃᑲᓐᓂᕆᐊᖃᖅᑕᕗᑦ ᐊᔪᕈᓐᓃᑦᑎᐊᕐᓗᑎᒃ ᐃᓕᔪᓐᓇᖅᓯᓂᐊᕐᒪᑕ ᐃᖅᑲᓇᐃᔮᒥᓄᑦ.  
ᓯᕗᓕᖅᑎᐅᓗᖓ, ᐄ ᓈᓴᐅᑎᓕᒃ 23, ᑖᓐᓇ ᐊᑐᓕᖅᑎᓪᓚᕆᒐᓱᒐᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᕐᓂᒃ. ᓈᓴᐅᑎᓕᒃ 23 
ᐊᒻᒪᓗ 24 ᐊᖅᑯᑎᒋᔭᐅᓪᓗᑎᒃ ᑮᓇᐅᔭᓕᐅᕋᓱᐊᕈᑎᒋᔭᐅᖃᑦᑕᖅᑐᑦ ᓄᓇᕗᑦᒥᐅᓄᑦ. ᐊᒻᒪᓗ ᐱᓕᕆᕝᕖᑦ 
ᑖᒃᑯᐊᖑᑎᓪᓗᒋᑦ, ᐸᕐᓇᐅᓯᐅᖅᓯᒪᔪᒍᑦ ᐃᓄᐃᑦ ᐃᖅᑲᓇᐃᔮᖅᑖᖅᐸᓪᓕᐊᓂᐊᕐᒪᑕ.  
 
ᐊᑐᐃᓐᓇᐅᓐᖏᑦᑐᑦ ᐃᓕᓐᓂᐊᕌᓂᒃᓯᒪᓐᖏᑦᑐᑦ ᖁᕝᕙᓯᒃᑐᓄᑦ ᐃᓕᔪᒪᓇᔭᓐᖏᓐᓇᑦᑕ. ᒫᓐᓇ ᐃᓕᓐᓂᐊᕐᓂᓕᕆᓂᖅ 
ᐱᐅᒋᐊᓕᒃ. ᐃᓕᓐᓂᐊᕐᕕᖃᐅᕆᐊᖃᖅᑐᒍᑦ ᐊᒻᒪᓗ ᐅᐸᒃᑕᐅᖃᑦᑕᕐᓗᑎᒃ ᐃᓕᓴᖅᑎᓄᑦ. ᓈᓴᐅᑎᓕᒃ 23, ᑖᓐᓇ  
ᐊᒃᓱᕉᑎᒋᔭᕋᓗᐊᕋ, ᑭᓯᐊᓂ ᓈᓴᐅᑏᓐᓇᕐᓂᒃ ᐃᓚᓯᑐᐃᓐᓇᕐᓂᖅ   

ᐱᐅᓇᔭᓐᖏᑦᑐᖅ. ᓯᕗᓕᖅᑎᐅᓗᖓ ᐊᒃᓱᕉᑎᒋᒃᑲᓐᓂᕋᔭᖅᑕᕋ ᐃᓕᓐᓂᐊᖅᑎᑦᑎᒃᑲᓐᓂᕐᓂᖅ. ᐃᒃᓯᕙᐅᑖᖅ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᓄᖅ ᐱᓕᕆᐊᒃᓴᖅᑖᖅᑎᑦᑎᓂᖅ ᐃᓄᖕᓂᒃ ᐊᒻᒪ 
ᐃᓅᓐᖏᑦᑑᒐᓗᐊᓄᑦ ᐱᓕᕆᐊᕆᓯᒪᔭᕋ ᐊᖓᔪᖅᑳᖑᓪᓗᖓ. ᐊᑎᓕᐅᖃᑎᖃᓚᐅᖅᑐᖓ ᓄᓇᕗᑦ ᒐᕙᒪᒃᑯᓐᓂᒃ 
ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᒃ. $255 ᒥᓕᐊᒥᒃ.  
 
ᓄᓇᕗᑦ ᒐᕙᒪᒃᑯᑦ $10,000 ᐅᑭᐅᖅ ᐊᑕᐅᓯᖅ ᐃᓕᓐᓂᐊᖅᑎᑦᑎᓂᕐᒧᑦ ᑮᓇᐅᔭᖅᑖᖃᑦᑕᓚᐅᖅᑐᑦ, 
ᐊᑎᓕᐅᖃᑎᒋᒐᑦᑎᒍ ᐃᓄᐃᑦ ᑎᒥᖁᑎᖏᑦ. ᒫᓐᓇ $50 ᒥᓕᐊᓐ ᐊᑐᕈᓐᓇᖅᓯᔪᑦ. ᑖᓐᓇ ᐅᖃᖅᑐᒍᑦ ᓯᕗᓂᒃᓴᒧᑦ 
ᐃᖅᑲᖅᓴᐅᑎᖃᕐᓂᐊᕈᑦᑕ, ᑕᐃᓐᓇ ᐆᒻᒪᖅᑎᒋᐊᕐᓗᒍ ᓈᓴᐅᑎᖃᖅᑐᖅ 23.  
 
ᐃᓄᐃᑦ ᒫᓐᓇ ᐱᓕᕆᔪᑦ ᓄᓇᕗᑦ ᒐᕙᒪᒃᑯᓐᓂᑦ ᐊᑦᑎᖕᓂᖅᐹᕐᒦᑦᑐᑦ, 89 ᐳᓴᓐᑎᐅᖕᒪᑕ. 100 ᐱᓕᕆᐊᒃᓴᐅᒃᐸᑕ, 
89 ᐃᓅᔪᑦ ᑎᑎᕋᖅᑎᐸᓗᑐᐃᓐᓇᐃᑦ. ᐊᖅᑯᑎᓕᐅᕆᐊᖃᖅᑐᒍᑦ ᓄᓇᕗᑦ ᒐᕙᒪᐅᓗᑕ ᖃᓄᖅ ᐳᖅᑐᓂᖅᓴᓄᑦ 
ᑎᒍᓯᔪᓐᓇᕐᒪᖔᑕ ᒐᕙᒪᐅᑉ ᐃᓗᐊᓂ. 
 
ᐱᖃᑎᐊ, ᒪᒃᑯᒃᑐᖃᐅᕐᒪᑦ ᑕᐃᒃᑯᐊ ᒪᒃᑯᒃᑐᑦ ᓇᐅᒃᑯᑦ ᐃᓕᓐᓂᐊᖅᑎᑦᑐᓐᓇᖅᐱᑎᒍᑦ 
ᐊᐱᖅᓱᖅᑎᓐᖑᕋᓱᑐᐃᓐᓇᓐᖏᓪᓗᑎᒃ, ᑭᓯᐊᓂ ᐊᑖᓃᑦᑐᑦᑕᐅᖅ ᐃᓕᓐᓂᐊᖅᑎᑦᑕᕆᐊᖃᖅᑕᕗᑦ ᑕᐃᓐᓇ ᑮᓇᐅᔭᖅ 
ᐊᑐᕐᓗᒍ.  
 
ᐱᖃᑎᐊ ᐱᖓᓱᒋᓇᔭᖅᑕᖓᑦ ᐃᖅᑲᖅᓴᐅᑎᒋᔭᕆᐊᖃᖅᑕᕗᑦ ᐅᒃᑯᐃᖅᐸᑦ ᐱᓕᕆᐊᒃᓴᖅ ᐃᓄᖕᒧᑦ ᐱᓕᕆᔪᒪᔪᒧᑦ 
ᐅᒃᑯᐃᖅᑎᓪᓗᒍ, ᑕᐃᒃᑯᐊ ᐊᖏᖃᑎᒌᖕᓂᕐᒥᑦ ᐃᓄᐃᑦ ᐅᖃᖅᓯᒪᖕᒪᑦ 85−ᒎᖅ 100 ᐱᓕᕆᐊᒃᓴᐅᒃᐸᑕ ᐅᕙᒍᑦ 
ᒐᕙᒪᐅᔪᒍᑦ 85−ᓂᒃ ᐱᓕᕆᑎᑦᑎᔭᕆᐊᖃᖅᑐᒍᑦ ᐃᓄᖕᓂᒃ. ᓄᓇᕗᑦ ᒐᕙᒪᒃᑯᑦ ᑕᐅᑐᒃᑕᑐᐊᕆᓇᔭᓐᖏᑕᒃᑲ, 
ᑲᓇᑕᑦᑕᐅᖅ ᒐᕙᒪᖓ ᐊᖏᖅᓯᒪᔪᖅ ᐃᓄᖕᓂᒃ ᐱᓕᕆᑎᑦᑎᒃᑲᓐᓂᕐᓂᕐᒧᑦ ᑭᓯᐊᓂ ᐊᑦᑎᖕᓂᖅᓴᕐᒦᒻᒥᖕᒪᑕ.  
 
ᓇᐅᒃᑯᑦ ᓴᓐᖏᓂᖃᖅᐸᑦ ᐃᓄᐃᑦ? ᖃᐅᔨᒪᔪᒍᑦ ᑕᒪᑦᑕᓗᒃᑖᖅ ᑕᕝᕙᓂ ᐃᒃᓯᕚᖅᑐᑎᒍᑦ ᓯᓚᑦᑐᖅᓴᕐᕕᖃᓐᖏᑦᑐᖅ 
ᐅᑭᐅᖅᑕᖅᑐᒥ ᐅᕙᒍᑦ ᐱᔪᒪᒐᓗᐊᖅᖢᑕ ᓯᓚᑦᑐᖅᓴᕐᕕᖕᓂᑦ. ᒪᒃᑯᖕᓂᖅᓴᐅᓪᓗᑕ ᑕᐃᒃᓱᒪᓂᐅᓚᐅᖅᑐᖅ ᐊᔪᖅᑐᒍᑦ. 
ᐊᔪᓚᐅᖅᑐᒍᑦ ᐃᓱᒪᖃᑦᑕᖅᓯᒪᔪᖓ ᑕᐃᒃᑯᐊ ᓴᓇᔭᒃᓴᖅᓯᐅᖅᑐᑦ ᐃᓄᐃᑦ ᐱᓕᕆᓯᒪᓂᕆᔭᖓ 
ᕿᒥᕐᕈᐊᖅᑕᐅᑦᑎᐊᖅᑳᕐᓗᓂ ᑎᑎᖅᑲᐅᑎᖃᓐᖏᑦᑐᓗᒃᑖᖑᒐᑦᑕ, ᑭᓯᐊᓂ ᖃᐅᔨᒪᔪᒍᑦ ᐃᓄᖕᓂᒃ 
ᑎᑎᖅᑲᐅᑎᖃᓐᖏᑦᑐᓂᒃ ᐋᖅᑭᒃᓯᔪᓐᓇᖅᑐᑦ ᓄᓇᐃᓐᓇᕐᒥᑦ ᓯᑭᑑᒧᑦ.  
 
ᖃᓄᖅᑑᕐᓂᐊᖅᑐᒍᑦ ᖃᓄᖅ ᐱᔨᑦᑎᕐᓂᐊᖅᐱᑕ ᒪᒃᑯᒃᑐᕆᔭᑦᑎᓐᓂᑦ ᑕᒪᕐᒥᓗᒃᑖᖅ ᐊᐅᓪᓚᕈᒪᓐᖏᒻᒪᑕ ᖃᓪᓗᓈᑦ 
ᓄᓇᖓᓐᓄᑦ. ᓇᐅᒃᑯᑦ ᓴᓐᖐᓐᓂᖃᖅᐸᑦ ᕿᓂᑦᑎᐊᕈᑦᑎᒍ.   

ᒫᓐᓇ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᓇᑕ ᐋᖅᑭᒃᓱᐃᓕᕐᒪᑕ ᐊᑎᖃᖅᑐᖅ ᖃᓪᓗᓈᑎᑐᑦ ᐱᓕᕆᔪᓐᓇᖅᑐᑦ, ᓄᓇᕗᒻᒥ 
ᖃᑦᑎᐅᕙᑦ ᐊᖏᖃᑎᒌᖕᓂᐅᑉ ᐃᓗᐊᓃᓚᐅᖅᑐᖅ ᐊᑎᓕᐅᕋᑦᑎᒍ 2015. ᖃᓪᓗᓇᐅᔭᕐᓗᖓ. (ᑐᓵᔨᑎᒍᑦ) ᑲᓇᑕᐅᑉ 
ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᖅᑲᖅᑐᐃᕕᒃᑎᒍᑦ ᐋᖅᑭᒃᓯᒋᐊᖃᓕᓚᐅᖅᓯᒪᔪᑦ ᖃᐅᔨᓴᕐᓗᑎᒃ ᖃᔅᓯᓂᒃ 
ᐃᖅᑲᓇᐃᔭᖅᑎᑦᑎᒪᖔᑦ ᐃᓄᖕᓂᒃ. ᑖᒃᑯᐊ ᓈᓴᐅᑏᑦ ᕿᒥᕐᕈᓇᒋᐊᖃᖅᑕᕗᑦ ᖃᓄᖅ ᑐᑭᓯᓂᐊᕋᑦᑕ ᖃᓄᐃᑦᑐᑦ 
ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᖃᑦᑕᕐᒪᖔᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑕᒪᔅᓱᒥᖓ ᐊᐱᖅᓱᕐᒥᒐᕕᑦ. ᑕᒪᓐᓇᐃᓛᒃ ᑐᓴᖃᑦᑕᖅᓯᒪᒐᑦᑎᒍ, 
ᐊᑕᐅᓰᓐᖏᖦᖢᑕ ᐊᒥᓱᐃᖅᖢᑕ ᐊᒻᒪᓗ ᑖᓐᓇ ᐅᖃᖅᑲᐅᑎᓪᓗᖓᐃᓛᒃ ᓯᕗᓪᓕᖅᐹᒥ ᑕᒪᓐᓇ 
ᓄᓇᕗᑖᕈᑎᒋᓚᐅᖅᓯᒪᔭᕗᑦ ᒪᓕᑦᑎᐊᕆᐊᖃᕋᑦᑎᒍ ᒐᕙᒪᐅᑎᓪᓗᑕ.  
 
ᑕᐃᒪ ᒫᓐᓇᓵᖅ $50 ᒥᓕᐊᓂᒃ ᓴᓂᕐᕙᐃᓯᒪᒐᓗᐊᕋᑦᑕ ᑕᒪᒃᑯᓄᖓ ᐊᖏᕈᑦ 23−ᒧᑦ ᑐᕌᖓᓗᐊᖅᑐᖅ. ᑖᓐᓇ $50 
ᒥᓕᐊᓐ ᒫᓐᓇᑲᐅᑎᒋᐸᓗᒃ ᕿᒥᕐᕈᐊᕆᐊᖃᓪᓚᕆᖅᑰᖅᑕᕗᑦ. ᕿᒥᕐᕈᐊᕆᐊᖃᓪᓚᕆᓕᖅᑕᕗᑦ ᖃᓄᖅ ᑖᓐᓇ 
ᐊᑐᕐᓂᐊᕐᒪᖔᑦᑎᒍᑦ. ᑖᓐᓇ ᑐᕌᖓᑦᑎᐊᓪᓚᕆᖕᒪᑦ ᑕᒪᒃᑯᓄᖓ, ᐃᓛᒃ ᑐᕌᖓᓗᐊᕐᒪᑦ ᐊᖏᕈᑦ 23−ᒧᑦ ᐊᒻᒪᓗ 
ᑖᓐᓇ $50 ᒥᓕᐊᓐ ᐊᑐᕐᓂᐊᕈᑦᑎᒍ ᐊᑐᐃᓐᓇᐅᑎᑕᐅᓚᐅᖅᓯᒪᔪᖅ ᐃᖅᑲᐅᒪᒍᑦᑕ, ᑖᓐᓇ ᓄᓇᕗᑦ ᑐᓐᖓᕕᒃᑯᑦ 
ᒐᕙᒪᑐᖃᒃᑯᓪᓗ ᑕᐃᒪ ᐊᖏᖃᑎᒌᓚᐅᖅᑎᓪᓗᒋᑦ ᑕᒪᑐᒥᖓ ᐃᖅᑲᖅᑐᐃᕕᒃᑰᕈᑎᒃᑯᑦ. ᑖᓐᓇ ᖃᓄᖅ 
ᐊᑐᕆᐊᖃᕐᓂᑦᑎᓐᓂᑦ ᓇᓗᓇᐃᔭᑲᐅᑎᒋᔭᕆᐊᖃᕋᔭᖅᑐᒍᑦ.  
 
ᐊᒻᒪᓗ ᑖᒃᑯᐊ ᐃᓐᓇᐃᑦ, ᐃᓛᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ, ᓯᕗᓂᒃᓴᕘᓐᖏᑦᑐᖅ, ᓯᓚᑦᑐᖅᓴᕐᕕᒃ ᑖᓐᓇ 
ᐊᑐᑦᑎᐊᕆᐊᖃᕋᑦᑎᒍᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ ᑕᑯᔾᔫᒥᔭᕆᐊᖃᖅᑰᕋᑦᑕ ᐃᓕᓐᓂᐊᕈᑕᐅᔪᓐᓇᑦᑎᐊᖅᑐᓂᒃ ᑖᒃᑯᐊ 
ᐃᓱᒪᒋᓗᑎᒍᑦ ᓄᓇᕗᑦ ᒐᕙᒪᒃᑯᓐᓄᑦ ᐃᓯᖅᐸᓪᓕᐊᔪᓐᓇᕐᓂᐊᖅᑐᓂᒃ ᐊᑐᕐᓗᑎᒍᑦ ᑖᒃᑯᐊ ᓄᓇᕗᑦ 
ᓯᓚᑦᑐᖅᓴᕐᕕᒃᑯᑦ. ᑖᓐᓇ $50 ᒥᓕᐊᓐ ᒫᓐᓇᑲᐅᑎᒋ ᕿᒥᕐᕈᐊᕆᐊᖃᓪᓚᕆᒃᑕᕗᑦ. ᐅᖃᖅᑲᐅᑎᓪᓗᖓ 
ᓄᓇᕗᑖᕈᑎᒋᓯᒪᔪᖅ ᑖᓐᓇ ᐊᖏᕈᑎ ᒪᓕᑦᑎᐊᕆᐊᖃᕋᑦᑎᒍ ᑕᕝᕘᓇᓖᓛᒃ ᐊᒃᓱᕉᑎᒋᑦᑎᐊᕋᔭᖅᑕᕋ, ᐃᓛᒃ ᑖᒃᑯᐊ 
ᐊᔭᐅᕈᑎᒋᑦᑎᐊᕋᔭᖅᑕᕋ ᐊᒻᒪᓗ ᓄᓇᓖᑦ ᓄᓇᓕᖕᓂ ᓄᓇᕗᒻᒥ ᓯᓚᑦᑐᖅᓴᕐᕕᐅᖃᐅᕋᑦᑕ, ᑕᒪᕐᒥᑦᑎᐊᖅ 25-
ᖑᖕᒪᑕ ᑖᒃᑯᐊ ᐊᑐᒃᑲᓐᓂᓚᐅᕐᓚᕗᑦ ᓴᓇᔨᒃᓴᑦᑎᓐᓄᑦ ᑐᕌᖓᔾᔫᒥᓂᐊᕐᒪᑕ.  
 
ᐊᒻᒪᓗ ᐊᔭᐅᖅᑐᒃᑲᓐᓂᕐᓗᒋᑦ ᑖᒃᑯᐊ ᓄᓇᕗᒻᒥᐅᑕᐅᖃᑎᕗᑦ ᓴᓇᔪᓐᓇᖅᑐᐃᑦ. ᓴᓇᔪᓐᓇᖅᑐᐃᑦ ᐊᒥᓲᒐᓗᐊᕐᒪᑕ 
ᖃᓄᖅ ᐃᓕᓐᓂᐊᖅᑎᒃᑲᓐᓂᓚᐅᕐᓚᕗᑦ. ᑕᕝᕘᓇ ᑕᕝᕙ ᑖᓐᓇᓕ ᑕᐅᑐᓗᐊᖅᑕᕋ $50-ᒥᓕᐊᓐ ᑖᓐᓇ 
ᓇᓗᓇᐃᖅᑕᐅᓚᐅᖅᑐᖅ ᑖᒃᑯᓄᖓ ᓴᓇᔨᒃᓴᓄᑦ ᖃᓄᖅ ᓴᓇᔨᑖᒃᑲᓐᓂᕈᓐᓇᕐᒪᖔᑦᑕ. ᑖᓐᓇ 
ᐋᖅᑭᒃᓱᑲᐅᑎᒋᔪᒪᓇᔭᖅᑕᕋ ᒫᓐᓇᑲᐅᑎᒋ. ᐅᑭᐅᓄᑦ ᑎᓴᒪᓂᒃ ᑕᒫᓂᓐᓂᐊᖅᑎᓪᓗᑕ ᑖᓐᓇ 
ᑲᔪᓯᑎᑲᐅᑎᒋᒋᐊᓚᐅᕐᓚᕗᑦ ᑐᖅᑯᖅᓯᒪᓐᖏᑐᐃᓐᓇᕐᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐃᑉᐸᖓᓂᒃ ᐊᐱᕆᒋᐊᓪᓚᒍᒪᒍᕕᑦ, ᒥᔅ ᖃᒥᓐᖑᐊᖅ, ᒫᓐᓇ ᐱᕕᖃᖅᑎᑉᐸᒋᑦ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐃᑉᐸᖓ ᐊᐱᖅᑯᑎᒋᔪᒪᓂᐊᖅᑕᕋ ᐱᔾᔪᑎᓕᒃ ᒍᕋᐃᔅ 
ᐸᐃ-ᒥ ᐊᖅᑯᓯᐅᖅᑕᐅᓂᐊᓚᐅᖅᑐᖅ. ᑖᓐᓇ ᐱᖁᑎᕐᔪᐊᓪᓚᕆᐅᖕᒪᑦ ᕿᑎᕐᒥᐅᓄᑦ. ᑕᒪᑐᒪᓂ ᐊᕐᕌᒍᒥ 
ᒪᓕᒐᓕᐅᖅᑏᑦ $2-ᒥᓕᐊᓐᓂᒃ ᓴᓂᕐᕙᐃᓚᐅᖅᓯᒪᔪᖅ ᑖᒃᑯᓄᖓ ᐊᑐᖅᑕᐅᔪᒃᓴᐅᑕᐅᔪᓂᒃ. ᖁᕐᓗᖅᑐᐊᕐᔪᒥ 
ᐊᖅᑯᓯᐅᖅᑲᑕ ᑐᓚᑦᑕᕐᕕᐅᑉᐸᓪᓗ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᔪᓐᓇᖅᑐᖅ ᓄᓇᓕᓐᓄᑦ ᐊᒥᓱᓄᑦ.  
 
ᓯᕗᓕᖅᑎᐅᓗᑎᑦ ᖃᓄᐃᓕᐅᕋᔭᖅᐱᑦ ᑕᐃᓐᓇ ᖁᕐᓗᖅᑐᐊᕐᔪᒃ ᐊᖅᑯᓯᐅᖅᑕᐅᔪᒪᔪᖅ 
ᓯᕗᒧᐊᑉᐸᓪᓕᐊᒍᓐᓇᓂᐊᕐᖓᑕ. ᖁᐊᓇᖅ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᔭᕐᓂᒃ ᑖᓐᓇ. (ᑐᓵᔨᑎᒎᕈᓐᓃᖅᑐᖅ) 
ᐃᓛᒃ, ᒐᕙᒪᐅᓪᓗᑕ ᐃᖅᑲᓇᐃᔭᖁᔨᓪᓚᕆᒃᑲᑦᑕ ᐃᓄᖁᑎᑦᑎᓐᓂᒃ ᐊᒻᒪ ᑕᑯᖅᑲᐅᒐᑦᑕ ᑖᓐᓇ ᐃᖃᓗᐃᑦ ᒥᑦᑕᕐᕕᖓ 
3P ᐱᓕᕆᐊᒧᑦ ᐱᓕᕆᐊᖑᑎᓪᓗᒍ. ᑲᔪᓯᑦᑎᐊᖅᓯᒪᖕᒪᑦ ᐊᒻᒪ ᐃᒻᒪᖃ ᑕᐃᒪᓐᓇ ᑕᐅᑐᒍᓐᓇᕋᔭᖅᑐᒍᑦ ᑖᔅᓱᒪ 
ᒪᓕᒐᓕᐅᖅᑎᐅᖃᑎᑦᑕ ᐅᖃᐅᓯᕆᔭᖓᓂᒃ. ᑖᓐᓇ ᕿᒥᕐᕈᐊᖅᑕᐅᑎᒐᔭᖅᑕᕋ 3P ᐱᓕᕆᐊᖅ. ᑕᐃᒪᓐᓇᐃᑦᑐᒥᒃ 
ᑲᔪᓯᔪᒪᒐᔭᖅᐸᑕ ᐱᓕᕆᖃᑎᒋᔪᒪᒐᔭᖅᑕᒃᑲ ᕿᑎᕐᒥᐅᑕᐃᑦ. ᐱᓕᕆᐊᒃᓴᖃᓐᖏᑦᓱᓂ ᐊᒃᓱᕈᕐᓇᕈᓘᔭᕐᒪᑦ 
ᓂᕿᑖᕐᓂᐊᕆᐊᖅ ᓂᕿᒃᓴᒥᒃ ᐊᓪᓕᕋᐅᔭᕐᓂᖅᓴᒐᓱᒋᐊᖅ ᐊᔪᕐᓇᖅᐸᖕᒪᑦ ᑭᓯᐊᓂᑦᑕᐅᖅ ᑕᒪᒃᑯᐊ ᐊᕙᑎᕗᑦᑕᐅᖅ 
ᑲᒪᒋᔭᐊᑦᑎᐊᕆᐊᖃᕐᓂᖓᓄᑦ ᑕᒪᒃᑯᐊ ᐱᓕᕆᐊᕆᔭᐅᑦᑎᐊᕆᐊᖁᒐᔭᕐᒥᔭᒃᑲ ᓄᓇᕗᑖᕐᓂᕆᔭᕗᑦ ᒪᓕᒡᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᖁᕐᓗᖅᑑᕈᓯᕐᒥ ᐊᖅᑯᓯᐅᕈᒪᔪᑦ ᐊᒻᒪᓗ 
ᑐᓚᒃᑕᕐᕕᖠᐅᕈᒪᔪᑦ ᐱᓪᓗᒋᑦ ᑕᑯᔪᒪᒐᔭᖅᑐᖓ ᖃᐅᔨᔭᐅᔪᓂᒃ ᓈᓚᖕᓂᒃᑯᑦ ᖃᐅᔨᓴᐃᔾᔪᑎᐅᖃᑦᑕᖅᑐᓂᒃ ᐊᕙᑎᒧᑦ 
ᖃᐅᔨᓴᐃᔾᔪᑎᐅᖃᑦᑕᖅᑐᖅ ᖁᕐᓗᖅᑖᕈᓯᕐᒥ, ᑖᓐᓇ ᐊᖅᑯᓯᐅᖅᑕᐅᓂᐊᖅᑐᖅ ᑮᓇᐅᔭᓕᐅᕈᑎᒃᓴᐅᓂᐊᕐᒪᑦ. 
ᐊᖏᖃᑎᖃᕋᓗᐊᖅᑐᖓ ᑕᐃᒃᑯᓂᖓ ᐅᖃᐅᓯᖃᖅᑐᖓ ᐱᕙᓪᓕᐊᑎᑦᑎᓂᕐᒥᒃ ᐅᖃᐅᓯᖃᖅᑎᓪᓗᖓ. 
ᐃᒡᓗᒌᒃᑎᑦᑎᑦᑎᐊᕆᐊᖃᕋᑦᑕ ᓄᖑᑦᑎᕙᓪᓕᐊᖏᓪᓗᑕ ᐱᕙᓪᓕᐊᑎᑦᑎᔭᕆᐊᖃᕋᑦᑕ ᐊᒻᒪᓗ ᐅᒃᐱᕈᓱᒃᑐᖓ 
ᑕᐃᒃᑯᐊ ᐃᓄᐃᑦ ᑎᒥᖁᑎᒋᔭᖏᑦ ᕿᒥᕐᕈᓇᒋᐊᖃᕋᑦᑎᒍ ᐃᖅᑲᓇᐃᔭᕐᓗᑎᒃ ᐅᖃᐅᔾᔨᓂᐊᕐᒪᑕ ᐅᕙᑦᑎᓐᓂᒃ 
ᑭᓱᓕᕆᔭᕆᐊᖃᕐᒪᖔᑦᑕ. ᑕᕝᕙ ᑕᐃᒪᓐᓇ ᐊᖅᑯᓯᖃᕐᓗᑕ ᒫᓐᓇ ᑕᐃᑰᓈᕈᑦᑕ ᑕᒻᒪᖏᑦᑑᒐᔭᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ. ᐊᐱᖅᑯᑎᑦᑎᐊᕙᒻᒪᕆᐊᓗᒃ. ᑖᒃᑯᐊ ᓇᖕᒥᓂᖁᑎᖃᖅᑐᑦ ᐊᖓᔪᖅᑳᖑᓪᓗᖓ ᓄᓇᕗᑦ 
ᑐᓐᖓᕕᒃᑯᓐᓂ ᑲᑎᒪᖃᑎᒋᖃᑦᑕᖅᓯᒪᔭᒃᑲ 2013−14.  
 
ᕿᒥᕐᕈᐊᖅᓯᒪᔪᖓ ᖃᓄᖅ ᐃᖅᑲᖅᓴᐅᑎᒋᓯᒪᖕᒪᖔᖏᑦ ᐊᒻᒪ ᑕᒪᒃᑯᐊ ᐊᖅᑯᑎᓕᐅᕈᒪᓚᐅᕐᒪᑕ ᐊᐃᓵᒃᒥᒃ 
ᑕᒃᐸᐅᖓ ᐅᔭᕋᒃᑕᕆᐊᑦ ᐊᔾᔨᒌᓐᖏᑦᑐᒥᒃ ᕿᑎᕐᒥᐅᓂᒃ ᖁᕐᓗᖅᑐᕐᒥ ᐃᓂᖃᐅᕐᒪᑕ. ᑖᓐᓇ ᕿᒥᕐᕈᐊᖅᓱᒍ 
ᐃᓕᓐᓂᐊᖅᑕᐅᓯᒪᔪᖅ ᖃᐅᔨᒪᔪᓄᑦ ᓴᓇᔭᒃᓴᓕᕆᔨᓄᑦ ᐱᐅᓚᐅᖅᑐᖅ, ᒫᓐᓇᓕ ᑭᖑᓪᓕᖅᐹᕐᒥᑦ ᐊᕙᑎᓕᕆᔨᒃᑯᑦ 
ᐊᖏᖃᑎᒌᖕᓂᐅᑉ ᐊᑖᓂ ᕿᒥᕐᕈᐊᖅᑕᐅᓕᖅᑐᖅ ᓄᓇᓖᓪᓗ ᖁᕐᓗᖅᑐᖅ ᐊᒻᒪᓗ ᐃᖃᓗᒃᑑᑦᑎᐊᖅ ᖃᓄᖅ 
ᐃᓱᒪᖕᒪᖔᖏᑦᑕ. ᖃᐅᔨᒪᔪᖓ ᐃᖃᓗᒃᑑᑦᑎᐊᑉ ᑲᑎᒪᔨᖏᑦ ᕼᐋᒻᒪᓚᒃᑯᓐᓄᑦ ᓇᓕᒧᑦᑐᑦ. ᑐᓴᕈᒪᔪᑦ ᐃᓄᖕᓂᒃ.  
 
ᑖᓐᓇ ᐅᖃᐅᓯᕆᓪᓗᒍ ᕿᒥᕐᕈᐊᕆᐊᖃᖅᑐᒍᑦ ᑖᓐᓇ ᑲᔪᓯᒃᐸᑦ ᐃᓄᖕᓄᑦ ᓇᐅᒃᑯᒃᑲᓐᓂᖅ ᐱᓕᕆᐊᒃᓴᑎᒍᑦ 
ᐱᕚᓪᓕᕈᑕᐅᒃᑲᓐᓂᕈᓐᓇᕐᒪᖔᑦ. ᑖᓐᓇᑑᓐᖏᑦᑐᖅ ᐅᔭᕋᒃᑕᕆᐊᑐᐃᓐᓇᐅᔾᔮᓐᖏᒻᒪᑦ ᑭᓯᐊᓂ ᐊᓯᖏᑦ ᓇᐅᒃᑯᑦ 
ᐊᖅᑯᑎᓕᐅᕐᓂᒃᑯᑦ ᐃᓕᓐᓂᐊᖅᑎᑕᐅᔪᓐᓇᖅᐸᑕ ᐅᑭᐅᓗᒃᑖᖅ ᐱᓕᕆᓕᕈᓐᓇᕐᒪᑕ ᒪᒃᑯᒃᑐᑦ. ᐊᓈᓇᒋᔭᐅᔪᓪᓗ 
ᐊᖏᕐᕋᒥᓂᑦ ᓄᑕᕋᖃᖅᐸᑕ ᖃᓄᖅ ᑕᐃᒃᑯᐊ ᓄᑕᕋᖏᑦ ᐊᖏᕐᕋᖓᓃᑎᓪᓗᒋᑦ ᐱᓕᕆᓕᖅᑎᑕᐅᔪᓐᓇᖅᐸᑦ?  
 
ᑕᐃᑰᓇ ᐊᖅᑯᑎᖃᖅᑐᑦ ᓈᓚᒃᑕᐅᓕᖅᐸᑕ ᐊᖏᖃᑎᒌᖕᓂᐅᑉ ᐊᑖᓂ ᓄᓇᕗᒻᒧᑦ ᐊᒃᑐᖅᑕᐅᓂᐊᖅᑐᑦ 
ᕿᒥᕐᕈᐊᖅᑎᑦᑎᔨᓄᑦ ᑲᑎᒪᔨᓄᑦ, ᑕᕝᕙᓃᓕᖅᑐᑦ ᒫᓐᓇ. ᒐᕙᒪᖑᓪᓗᑕ ᕿᒥᕐᕈᐊᕆᐊᖃᕐᓂᐊᖅᑐᒍᑦ ᖃᓄᖅ 
ᑕᐃᑲᓐᖓᑦ ᒐᕙᒪᒋᔭᖅᐳᑦ ᐱᕚᓪᓕᕈᑎᖃᕐᓇᕐᒪᖔᑦ ᐊᒻᒪᓗ ᖃᓄᖅ ᐅᕙᒍᑦ ᐃᓅᖃᑎᑦᑎᓐᓂᑦ ᓇᐅᒃᑯᑦ ᐊᒥᓱᑦ 
ᐃᓄᐃᑦ ᐱᓕᕆᓐᖏᒻᒪᑕ ᐱᓕᕆᓕᒃᑲᓐᓂᕈᓐᓇᖅᐸᑦ ᑕᐅᕙᓂ ᕿᑎᕐᒥᐅᑕᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑖᒃᑯᐊ ᓴᓇᔪᓐᓇᕐᓂᖅ, ᓴᓇᓂᖅ ᑕᒪᓐᓇ ᐱᒻᒪᕆᐊᓗᒋᒐᑦᑎᒍ 
ᐊᒥᓱᐃᑦ ᓄᓇᕗᒻᒥ ᓴᓇᓐᖏᓐᓂᖅ ᑕᒪᓐᓇ ᖁᑦᑎᒃᑐᓪᓚᕆᐊᓘᖕᒪᑦ. ᐊᒥᓱᐊᓘᖕᒪᑕ. ᑖᓐᓇᓕ ᓴᓇᓂᕐᒧᑦ, 
ᓴᓇᔭᒃᓴᖅᑖᕐᓂᕐᒧᑦ ᐊᒃᑑᑎᖃᕐᓂᖓᓂᑦ ᐱᔾᔪᑎᒋᓪᓗᒍ ᑕᐃᒪ ᒐᕙᒪᐅᓵᖅᑐᐃᑦ ᑖᓐᓇ ᐃᑲᔪᖅᑐᓚᐅᕐᒪᒍ.  
 
ᐊᒻᒪᓗ ᑕᒪᓐᓇ ᐃᑲᔪᖅᑐᕐᓂᖅ ᓱᓕ ᑲᔪᓯᒃᑲᓐᓂᕆᐊᖃᓪᓚᕆᑦᑐᖅ ᑐᑭᖃᕐᒪᑦ ᑕᒪᒃᑯᐊ ᐊᖏᔪᐃᑦ ᐱᕙᓪᓕᐊᓂᐊᖅᑐᑦ 
ᓄᓇᕗᒻᒥ ᑲᔪᓯᔪᓐᓇᕌᖓᑕ ᐅᕙᑦᑎᓐᓄᑦ ᐃᑲᔫᑎᓕᓪᓚᕆᐊᓘᖕᒪᑦ ᓴᓇᓂᖅ, ᓴᓇᒋᐊᖃᕐᒪᑕ ᓄᓇᕗᒻᒥᐅᑕᐅᖃᑎᕗᑦ, 
ᑮᓇᐅᔭᓕᐅᖃᑦᑕᕆᐊᖃᕐᒪᑕ ᓄᓇᕗᒻᒥᐅᑕᐅᖃᑎᕗᑦ. ᑕᒪᒃᑯᐊ ᐊᓯᖏᑦ ᐊᔪᕈᑎᒋᕙᑦᑕᕗᑦ 
ᓄᖑᑉᐹᓪᓕᕈᑎᒋᓪᓚᕆᖕᓂᐊᕐᓂᖓᓂᑦ ᑕᑯᒃᓴᐅᖕᒪᑦ. ᑭᖑᓪᓕᖅᐹᒥ ᒐᕙᒪᐅᓚᐅᖅᑐᓂᑦ ᑖᓐᓇ ᐃᑲᔪᖅᑐᖅᑕᐅᑎᓪᓗᒍ 
ᐅᕙᒍᑦ ᑖᓐᓇ ᑲᔪᓯᑎᒃᑲᓐᓂᕆᐊᖃᓪᓚᕆᑦᑕᕗᑦ.  
 
ᐅᖃᖅᑐᖃᖅᑲᐅᔫᒐᓗᐊᖅ, ᐄ ᐊᕙᑎᓕᕆᔨᒃᑯᑦ ᑕᒪᒃᑯᓇᓂ ᕿᒥᕐᕈᐊᖅᑕᐅᔪᑦ ᒫᓐᓇ, ᑎᒥᐅᔪᓂᑦ ᒫᓐᓇ 
ᓄᓇᕗᑖᕈᑎᒥᑦ ᓴᖅᑭᑕᐅᓚᐅᖅᑐᓂᒃ. ᑕᐃᑰᓈᕐᓂᐊᖅᑐᖅ ᑭᓯᐊᓂ ᐅᕙᒍᑦ ᒐᕙᒪᐅᓪᓗᑕ ᑕᒪᒃᑯᐊ ᐊᖏᔪᐃᑦ 
ᓄᓇᕗᒻᒥ ᓴᖅᑭᑦᑐᓐᓇᖅᑐᐃᑦ. ᑕᕝᕙ ᑖᓐᓇ ᑐᕌᒐᕆᒋᐊᖃᕋᑦᑎᒍ, ᓱᓇᐅᒐᓗᐊᖅᐸᓪᓘᓐᓃᑦ.  
 
ᑖᓐᓇᑦᑕᐅᖅ (ᑐᓵᔨᑎᒍᑦ) ᖁᕐᓗᖅᑐᐊᕐᔪᒥ ᐊᖅᑯᓯᐅᖅᑐᓕᕆᓂᖅ (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᖏᕈᑎᒋᓚᐅᕋᑦᑎᒍ 
ᐃᑲᔪᖅᑐᕈᒪᓪᓗᑎᒍ ᑖᓐᓇ ᐃᑲᔪᖅᑐᕐᓂᖅ ᑲᔪᓯᕐᔪᐊᒃᑲᓐᓂᕆᐊᖃᓪᓚᕆᖕᓂᐊᖅᑐᖅ ᑕᕝᕙᓂ ᒐᕙᒪᐅᓂᐊᓕᖅᑎᓪᓗᑕ. 
ᓴᓇᖁᔨᒐᑦᑕ ᐃᓄᖁᑎᑦᑎᓐᓂᑦ ᓄᓇᕗᒻᒥᐅᑕᓂᒃ, ᑖᓐᓇ ᑲᔪᓯᒋᐊᖃᒃᑲᓐᓂᓪᓚᕆᑦᑐᖅ. ᑖᓐᓇᓕ ᐊᒃᓱᐊᓗᒃ 
ᐃᑲᔪᖅᑐᕋᒃᑯ.  
 
ᒐᕙᒪᐅᒐᓗᐊᕐᓗᑕ ᐅᑕᖅᑭᑐᐃᓐᓇᖃᑦᑕᓐᖏᓚᐅᖅᑕ, ᒐᕙᒪᐅᓪᓗᑕ ᐊᔭᐅᖅᑐᐃᒃᑲᓐᓂᖃᑦᑕᓚᐅᖅᑕ. ᑕᐃᒪᓐᓇᓕ 
ᐅᕙᖓ ᐃᓱᒪᒋᔭᕋ ᐊᒻᒪᓗ ᓯᕗᓕᐅᖅᑎᐅᓂᐊᕈᒪ ᑖᓐᓇ ᐃᑲᔪᖅᑐᖅᑕᐅᓚᐅᕐᒪᑦ. ᐊᑏ ᐅᖓᑎᒃᑲᓐᓂᐊᓄᑦ 
ᐱᒋᐊᒃᑲᓐᓂᓚᐅᖅᑕ ᑖᓐᓇ ᐊᕕᒃᑐᖅᓯᒪᔪᐃᑦ ᑕᒪᕐᒥᒃ ᑖᒃᑯᐊ ᐱᔪᒪᔭᖏᓐᓂᑦ, ᐃᑲᔫᑎᒋᔪᓐᓇᖅᑕᖏᓐᓂᒃ 
ᕿᓂᖃᑦᑕᕐᒪᑕ ᐅᕙᒍᑦᑕᐅᖅ ᒐᕙᒪᐅᓪᓗᑕ ᑕᐃᒪᓐᓇᐃᒋᐊᖃᓪᓚᕆᒃᑲᑦᑕ.  
 
ᑖᓐᓇ ᐊᐱᖅᑯᑎᑦᑎᐊᕙᒃ, ᐅᕙᖓᓕ ᑕᐅᑐᒃᑕᒃᑯᑦ. ᑖᓐᓇ ᑲᔪᓯᓚᐅᖅᑎᓪᓗᒍ ᑕᐃᒪ ᐊᓯᐊᓂᑦ ᓱᓕ, ᐊᒥᓱᐃᑦ ᓱᓕ 
ᑕᐃᒪ ᓴᖅᑭᒋᐊᖃᕐᒪᑕ, ᑕᕝᕘᓇ ᑖᓐᓇ ᐃᑲᔪᖅᑐᕐᔪᐊᖅᑕᕋ ᐊᔭᐅᖅᑐᒃᑲᓐᓂᕋᔭᓪᓚᕆᑦᑕᕋ ᐱᐊᓂᒋᐊᖃᕐᒪᑦ, 
ᓇᓗᓇᓐᖏᒻᒪᑦ ᓄᓇᕗᒻᒦᒃᑲᓗᐊᖅᑎᓪᓗᑕ ᑕᒪᒃᑯᐊ ᐊᔪᕐᓇᓐᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒫᓐᓇ ᐱᕕᖃᖅᑎᑦᑐᒪᔭᕋ ᐃᖃᓄᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎᐅᔪᖅ, ᒥᔅᑐ 
ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕋᒻᐴᑦ ᐅᖃᐅᓯᕆᖅᑲᐅᔭᖓ ᐱᖁᔭᒃᓴᖅ 
ᐊᓂᒍᖅᑎᑕᐅᓚᐅᓐᖏᑦᑐᖅ ᑎᓴᒪᖓᓐᓂᑦ ᑲᑎᒪᔨᐅᑎᓪᓗᒋᑦ ᑖᒃᑯᐊ ᐊᓂᒍᖅᑎᑕᐅᑦᑎᐊᕐᓂᖅᐸᑕ ᐱᖁᔭᐃᑦ 
ᐊᓯᔾᔨᖅᑕᐅᕐᔪᐊᕋᔭᖅᑐᑦ. ᐊᓯᔾᔨᖅᑕᐅᓗᑎᒃ ᐋᓐᓂᐊᖃᕐᓂᖏᑦᑐᓕᕆᓂᕐᒧᑦ ᐱᖁᔭᕐᔪᐊᖏᑦ ᐊᓯᔾᔨᖅᑕᐅᒐᔭᕐᒥᖕᒪᑕ, 
ᓄᓇᕗᑦᒥ ᐃᖅᑲᓇᐃᔭᖅᑏᑦ ᓄᖅᑲᕈᒪᓯᐊᒃᓴᖏᑦ. ᑖᒃᑯᐊ ᕼᐋᒻᒪᓚᐅᔪᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 
ᐱᖁᔭᕐᔪᐊᓂᑦ ᒪᓕᓕᕐᓗᑎᒃ, ᐊᒻᒪᓗᑦᑕᐅᖅ ᐱᓗᐊᖅᑐᒥᑦ ᐊᓯᔾᔨᕐᓗᑎᒃ ᑕᐃᒃᑯᓂᖓ   

ᑭᒡᓕᓯᓂᐊᖅᑏᑦ ᐱᖁᔭᕐᔪᐊᖏᓐᓄᑦ, ᑭᒃᑯᓕᒫᓪᓗ ᐱᔪᓐᓇᐅᑎᖏᓐᓄᑦ ᑕᐃᒃᑯᓂᖓ ᐃᓚᐃᓐᓈᕆᖃᑦᑕᕐᓂᐊᖏᒻᒪᑕ 
ᐊᕐᓇᒪᖓᔪᓄᑦ, ᐊᖑᑎᒪᔪᓄᓪᓗ.  
 
ᑕᐃᒃᑯᐊ ᓄᓇᕗᑦᒥ ᒪᓕᒐᓕᐅᖅᑎᐅᖃᑦᑕᖅᑐᑦ ᑲᒪᓚᐅᕐᒪᑕ ᓄᓇᒥ ᓇᖕᒥᓂᖅᑖᕈᓐᓇᕐᒪᖔᑕ ᓂᕈᐊᖅᑎᑕᐅᓪᓗᑎᒃ, 
ᕕᐊᑖᕐᕕᖕᒥᑦ/ᕙᐃᓂᑖᕐᕕᖕᒥᑦ ᐃᖃᓗᖕᓂᑦ, ᑲᖏᖅᖠᓂᖅ, ᐃᖃᓗᒃᑑᑦᑎᐊᕐᒥ.  
 
ᐊᐱᖅᑯᑎᒋᓂᐊᖅᑕᒃᑲ ᐅᑯᓄᖓ ᓯᕗᓕᖅᑎᒃᓴᓐᖑᕈᒪᔪᓄᑦ: ᐱᖁᔭᕐᓂ ᐊᓯᔾᔨᖅᑐᖃᖅᐸᑦ ᐊᖏᖃᑎᖃᓐᖏᓚᐅᕈᔅᓯ 
ᓂᕈᐊᕐᔪᐊᖅᑎᑦᑎᑎᓪᓗᒋᑦ ᐃᓱᒪᓯᐅᕆᑎᓪᓗᒋᑦ ᓯᕗᓕᖅᑎᐅᑎᓪᓗᑎᑦ ᐋᖅᑭᒋᐊᕆᑎᑦᑎᓂᐊᖅᐲᑦ ᐱᖁᔭᕐᓂᑦ 
ᐋᖅᑮᒋᕆᓗᑎᑦ, ᐲᕐᓗᒍ, ᕿᒥᕐᕈᓇᓪᓗᒋᓪᓘᓐᓃᑦ ᑕᐃᒃᑯᓂᖓ ᓴᓇᔭᐅᓯᒪᔪᓂᑦ ᐊᖏᕈᕕᑦ ᓇᓕᐊᖑᖕᒪᖔᑦ 
ᓇᓗᓇᐃᕐᓂᐊᖅᐸᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ, ᒪᕐᕉᖕᓂᒃ ᐊᐱᖅᑯᑎᖃᑲᓴᑦᑎᐊᕋᕕᑦ.  
 
>>ᐃᓪᓚᖅᑐᑦ 
 
ᓯᕗᓪᓕᖅᐹᖅᓯᐅᕋᒪ ᐅᓪᓗᒥ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑐᑭᓯᓇᕐᒪᑦ ᑕᒪᒃᑯᐊ ᑐᑭᓯᐅᒪᒐᒃᑯ ᐊᒻᒪᓗ ᖃᐅᔨᒪᓪᓗᖓ ᑖᓐᓇ 
ᒐᕙᒪᐅᓵᖅᑐᖅ ᐊᒥᓱᓂᒃ (ᑐᓵᔨᑎᒍᑦ) ᒪᓕᒐᒃᓴᓂᑦ (ᑐᓵᔨᑎᒎᕈᓐᓃᖅᑐᖅ) ᒫᓐᓇ ᓴᖅᑭᑎᑦᑎᓯᒪᖕᒪᑕ 
ᐊᖏᓛᖑᖅᑰᖅᑐᖅ ᑕᐃᒪᓐᖓ ᓄᓇᕗᑑᓕᕋᑦᑕ. ᑖᓐᓇ ᐱᒃᑯᒋᑦᑎᐊᖅᑕᕋ. ᐊᒻᒪᓗ ᑕᒪᒃᑯᐊ ᒪᓕᒐᒃᓴᐃᑦ ᐅᕝᕙᓘᓐᓃᑦ 
ᓴᖅᑭᓵᓚᐅᖅᑐᐃᑦ ᑕᕝᕙᓂ ᐃᒡᓗᒥ ᐃᑲᔪᖅᑐᖅᑕᐅᒃᐸᑦ ᐅᕙᖓᑦᑕᐅᖅ ᐃᑲᔪᖅᑐᖅᑕᒃᑲ ᑕᒪᕐᒥᒃ.  
 
ᐱᐅᓯᕚᓪᓕᕈᑎᒧᑦ ᑐᕌᒐᖃᖅᖢᑕ ᒪᓕᒐᒃᓴᓂᑦ ᓴᖅᑭᑦᑎᕙᒃᑲᑦᑕ ᐊᒻᒪᓗ ᑕᕝᕙᓂ ᐃᒡᓗᕐᔪᐊᒥ ᑕᒪᒃᑯᐊ ᒪᓕᒐᒃᓴᐃᑦ 
ᖄᖏᖅᑎᑕᐅᔪᐃᑦ, ᑕᐃᒪ ᐃᑲᔪᖅᑐᕐᓗᒋᑦ ᑭᓯᐊᓂ. ᐃᑲᔪᖅᑐᖅᓯᒪᔭᒃᑲ ᑕᒪᕐᒥᒃ. ᓲᖃᐃᒻᒪᑦ ᒪᓕᒐᓕᐅᖅᑎᐅᓪᓗᑕ 
ᑭᒡᒐᖅᑐᐃᖃᑦᑕᕋᑦᑕ ᓄᓇᕗᑦᒥᐅᑕᓂᒃ. ᑖᒃᑯᐊ ᒪᓕᒐᓕᐅᖅᑕᕗᑦ ᑕᒪᕐᒥᒃ ᐅᕙᖓᓕ ᐃᑲᔪᖅᓱᖅᓯᒪᔭᒃᑲ 
ᓄᑖᖑᓯᒪᔪᐃᑦ ᑕᐃᒃᑯᐊ ᒪᓕᒐᒃᓴᐃᑦ ᓴᖅᑭᑕᐅᓚᐅᖅᑐᐃᑦ ᒐᕙᒪᒋᓵᓚᐅᖅᑕᑎᓐᓂ, ᐊᒻᒪᓗ ᑕᐃᒪᓕ ᒫᓐᓇ ᓱᓕ 
ᓄᑖᓂᒃ ᒪᓕᒐᒃᓴᓂᒃ ᓴᖅᑭᑎᑦᑎᒋᐊᖃᕋᑦᑕ.  
 
ᓯᕗᓪᓕᖅᐹᖅ ᑕᐃᓐᓇ ᓱᓕ ᐃᓕᓐᓂᐊᖅᑐᓕᕆᓂᕐᒧᑦ ᑕᐃᓐᓇ ᓴᖅᑭᑕᐅᒃᑲᓐᓂᕆᐊᖃᓪᓚᕆᖕᒪᑦ ᑕᕝᕙᓂ 
ᒐᕙᒪᒋᓂᐊᖅᑕᑦᑎᓐᓂ. ᐊᒻᒪ ᑖᓐᓇ ᐱᖃᑖ ᒪᓕᒐᒃᓴᖅ ᐅᕙᖓᓕ ᐊᓯᔾᔨᕈᒪᓇᔭᓪᓚᕆᑦᑕᕋ ᐃᓅᓯᓕᕆᓂᕐᒧᑦ 
ᑐᕌᖓᔪᖅ. ᑖᓐᓇ ᑕᕝᕙ ᐃᓄᖕᓄᑦ ᐊᒃᓱᐊᓗᒃ, ᐃᓄᒃᓯᐅᑕᐅᓗᐊᓐᖏᓐᓂᖓᓂᒃ ᑐᓴᖃᑦᑕᕋᑦᑕ ᑕᒪᑦᑕᐅᔪᒃᓴᐅᔪᖅ. 
ᑕᒫᓃᑦᑐᑎᒍᑦ, ᐃᓄᖁᑎᑦᑎᓐᓂᑦ ᑐᓴᖃᑦᑕᕋᑦᑕ. ᑖᓐᓇ ᑕᕝᕙ ᐊᓯᔾᔨᕆᐊᖃᓪᓚᕆᖕᒥᔪᖅ, ᐃᓅᑉ ᐃᓕᖅᑯᓯᐊᓂᑦ 
ᒪᓕᖕᓂᖅᓴᐅᒋᐊᕐᓗᒍ.  
 
ᐊᒻᒪᓗ ᑕᒪᒃᑯᐊ ᐊᑐᐊᒐᐃᑦ, ᒪᓕᒐᐃᑦ ᓲᕐᓗ ᖃᓄᖔᒃ... ᐅᖃᑦᑎᐊᕈᒪᓗᐊᒧᑦ.. ᑐᓗᕐᕕᒃᓴᖃᐅᓗᐊᖅᑐᐃᑦ ᑕᒪᒃᑯᐊ 
ᒪᓕᒐᐅᔪᐃᑦ ᑐᓗᕐᕕᒃᓴᖃᐅᓗᐊᖅᑐᐃᑦ ᐃᓄᖁᑎᑦᑎᓐᓄᑦ ᑕᒪᒃᑯᐊ ᐲᕆᐊᖃᕐᒪᑕ, ᑐᓗᖅᑕᕈᑎᐅᓂᕋᖅᑕᒃᑲ, ᓲᕐᓗ 
ᑕᒪᒃᑯᐊ ᑐᓗᕐᕕᖃᐅᓗᐊᖅᑐᐃᑦ. 
 
ᐃᒡᓗᓕᕆᓂᖅ ᑕᐅᑐᓐᖑᐊᕐᓗᑎᒍ ᐃᒡᓗᓕᕆᓂᖅ ᑐᓗᕐᕕᖃᐅᓗᐊᕐᒪᑦ. ᐃᓄᐃᑦ   

ᐃᒡᓗᑭᓗᐊᖅᑎᓪᓗᒋᑦ ᓲᕐᓗ ᑖᓐᓇ ᐊᕐᕌᒍᑕᒫᑦ, ᐊᕐᕌᒍᑕᒫᐸᓗᒃ ᑐᓴᖃᑦᑕᕋᑦᑎᒍ ᐃᒡᓗᑭᒃᓴᕐᓂᖅ. ᖃᓄᖅ ᑖᒃᑯᐊ 
ᒐᕙᒪᒃᑯᑦ ᐃᒡᓗᖁᑎᖏᓐᓄᑦ ᒪᓕᒐᐅᔪᖅ ᐊᒻᒪᓗ ᐃᓄᖕᓄᑦ ᐃᒡᓗᖁᑎᒃᓴᖏᓐᓄᑦ ᑐᕌᖓᔪᐃᑦ ᑖᒃᑯᐊ 
ᐊᓯᔾᔨᕆᐊᖃᓪᓚᕆᖕᒥᔪᐃᑦ.  
 
ᑖᒃᑯᓄᖓ ᑕᕝᕙ ᐃᓱᒫᓗᒋᓗᐊᖅᑕᕋ ᐊᓯᔾᔨᕆᐊᖃᓪᓚᕆᒃᑐᐃᑦ ᐃᓄᒃᓯᐅᑕᐅᔫᒥᔪᓂᑦ ᐅᒃᐱᕆᔭᖏᓐᓂᑦ ᑖᒃᑯᐊ 
ᒪᓕᒐᖅᐳᑦ ᐊᓯᔾᔨᕆᐊᖃᖅᑐᐃᑦ. ᕿᒥᕐᕈᐊᑦᑎᐊᕆᐊᖃᕐᓂᐊᖅᑕᕗᑦ ᑕᕝᕙᓂ ᒐᕙᒪᐅᓂᐊᓕᖅᑎᓪᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ, ᐊᐱᕆᒐᕕᑦ ᒪᓕᒐᓕᐅᖅᑎᐅᖃᑏᒃ. ᒪᓕᒐᑦᑎᐊᑦ 
ᑲᑎᒃᓯᒪᓐᖏᓐᓇᒃᑭᑦ ᐱᖁᔭᒃᓴᓕᕆᖃᑦᑕᖅᑐᑦ, ᐊᐱᖅᑯᑎᒋᔭᖓᓐᓄᑦ ᑖᔅᓱᒪ ᔪᐊᔾ. ᐃᓱᒪᓯᐅᕆᓂᕐᒧᑦ ᐱᖁᔭᕐᔪᐊᖅ, 
ᒫᓐᓇ ᐃᒥᐊᓗᒃᑖᕐᕕᖕᒥ ᐃᓱᒪᓯᐅᕆᓚᐅᖅᖢᑎᒃ ᕿᓂᕆᐊᖃᖅᑐᒍᑦ ᒐᕙᒪᒃᑯᑦ ᓄᓇᕗᑦᒥ 
ᐸᓂᖅᓰᕕᖃᓐᖏᑦᑎᐊᒻᒪᕆᒃᑲᑦᑕ. ᓯᕗᓕᖅᑎᓐᖑᖅᑎᑕᐅᒍᒪ ᐋᖅᑭᒋᐊᖅᑕᐅᖁᒐᔭᖅᑕᕋ ᐱᖁᔭᕐᔪᐊᖅ, ᒐᕙᒪᒃᑯᑦ 
ᒪᒥᓴᕐᕕᖃᖁᓪᓗᒋᑦ. ᐱᔭᕆᐊᖃᓪᓚᕆᒃᑲᑦᑎᒍᑦ ᓄᓇᕗᑦᓕᒫᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᑦᑕᐅᖅ ᐱᖁᔭᑦ ᒐᕙᒪᒃᑎᓐᓄᑦ ᖄᖏᖅᑕᐅᓯᒪᔪᑦ 
ᐃᑲᔪᖅᓱᖅᑎᓚᐅᖅᑕᒃᑲ, ᑕᒪᒃᑕᓗᒃᑖᖅ ᐃᑲᔪᖅᑐᓚᐅᕋᑦᑎᒍ, ᖄᖏᖅᑎᓚᐅᕐᒪᑕ ᓈᒻᒪᒋᒃᕼᐅᒋᓗ.  
 
ᑖᒃᑯᐊ ᐱᖁᔭᐃᑦ ᓄᑖᓐᖑᖅᓯᒪᔪᑦ ᐋᖅᑭᒋᐊᖅᓯᒪᔪᑦ ᐱᓕᕆᐊᕆᑦᑕᓚᐅᖅᑕᕗᑦ, ᐊᖏᓗᑦᑖᓚᐅᖅᑕᕗᑦ ᓈᒻᒪᒋᓪᓗᒋᑦ. 
ᑭᕼᐊᓂ ᑖᒃᑯᐊ ᐱᖁᔭᑦ ᓈᒻᒪᒋᔭᐅᓐᓂᖏᑉᐸᑦ, ᐋᖅᑭᒋᐊᖃᖅᐸᑕ ᓇᓕᐊᒥᐊᖅ ᓈᒻᒪᒃᕼᐊᒥᐊᕋᔭᖅᑐᖓ ᑖᓐᓇ 
ᑕᑯᒋᐊᖅᑕᐅᒃᐸᑦ. 
 
ᑖᓐᓇ ᐊᑕᐅᕼᐃᓗᐊᖅ ᐅᔾᔨᕆᔭᕋ ᐅᕙᒃᑎᓐᓄᑦ, ᒐᕙᒪᒃᑯᓐᓄᑦ ᐊᒃᑐᐊᓂᖃᕐᓂᐊ ᑕᐃᓐᓇ ᐃᓕᓐᓂᐊᖅᑐᓕᕆᓂᕐᒥᑦ 
ᐱᖁᔭᖅ. 2019-ᖑᑉᐸᑦ ᑖᒃᑯᐊ ᐃᓄᒃᑐᑦ ᐊᒻᒪ ᖃᓪᓗᓈᑐᑦ ᐃᓕᓐᓂᐊᕆᐊᖃᕐᓂᐊᕐᒪᑕ ᖁᑦᑎᖕᓂᓕᖕᓄᑦ 12 
ᑎᑭᓪᓗᒋᑦ. ᖃᐅᔨᒪᓗᒃᑖᖅᑐᒍᑦ ᒫᓐᓇ ᐊᔪᕐᓂᐊᕋᑦᑕ. ᑖᓐᓇ ᐱᕕᒃᓴᐅᔪᖅ ᓇᐃᓗᐊᓕᕐᒪᑦ ᐃᓕᓐᓂᐊᖅᑎᑦᓯᔨᑖᕐᓂᖅ 
ᑕᐃᑯᖓ ᐊᕐᕌᒍ ᐊᑕᐅᕼᐃᖅ ᐅᖓᑎᒐᔮᖓᓃᓕᕐᒪᑦ ᐃᓕᓐᓂᐊᖅᑎᑦᓯᔨᑖᕐᓂᖅ ᐃᓄᒃᑑᕼᐅᖅᑐᓂᑦ ᐱᐊᓂᓚᓐᖏᒻᒪᑦ. 
ᐅᑭᐅᑦ ᕼᐃᑕᒪᑦ, ᐱᖓᓱᓪᓗᑭᐊᖅ ᐃᓕᓐᓂᐊᕼᐆᕐᒪᑕ ᑖᒃᑯᐊ ᐃᓕᓐᓂᐊᖅᑎᑦᓯᔨᖑᓗᒃᑐᑦ, ᐃᓄᒃᑐᑦ 
ᐃᓕᓐᓂᐊᖅᑎᑦᓯᔨᐅᓂᐊᖅᑐᑦ.  
 
ᐊᒻᒪ ᐃᓄᒃᑑᕼᐆᖅᑐᓂᑦ ᐃᓕᓐᓂᐊᖅᑎᑦᓯᔨᖃᕈᓐᓇᖅᑐᖅ, ᑭᕼᐊᓂ ᑖᒃᑯᐊᑦᑕᐅᖅ 
ᐃᓕᓐᓂᐊᖅᑎᑦᓯᔨᓪᓚᑦᑖᖑᒋᐊᖃᖅᑐᑦ ᑕᒫᓐᖓᒥᐊᖅ ᐃᓄᒃᑐᑦ ᐊᔪᓐᖏᒥᐊᖅᑲᑦ 
ᐃᓕᓐᓂᐊᖅᑎᑦᓯᔨᓐᖑᕆᐊᖃᓐᖏᑦᑐᖅ. ᑖᒃᑯᐊ ᓄᑕᖅᑲᕈᑦ ᕼᐃᕗᓂᒃᕼᐅᖕᒪᑕ ᐃᓕᓐᓂᐊᑦᑎᐊᕐᓗᑎᒃ ᐊᒻᒪ 
ᐃᓕᓐᓂᐊᖅᑎᑦᓯᔭᐅᑦᑎᐊᕐᓗᑎᑦ ᐃᓕᓐᓂᐊᖅᑎᑦᓯᔨᒧᑦ ᐊᔪᓐᖏᑦᑐᒧᑦ. ᑖᓐᓇᓗᐃᓛᒃ ᑕᑯᒋᐊᖃᕐᓂᐊᖅᑕᕗᑦ.  
 
ᑕᐃᒃᑯᐊᓕ ᐱᖁᔭᑦ ᓈᒻᒪᒋᔭᐅᓐᖏᑉᐸᑕ ᐋᖅᑭᒋᐊᕼᐆᕐᒪᑕ, ᑖᓐᓇ ᒐᕙᒪᑦ ᑕᐃᒪᓐᓇᐃᒻᒪᑕ. ᐱᖁᔭᖅ 
ᓈᒻᒪᒋᔭᐅᓐᖏᑉᐸᑦ, ᐅᕝᕙᓘᕝᕙ ᐋᖅᑭᒋᐊᖅᑕᐅᔫᓪᓗᐊᖅ ᓄᓇᕗᑦᒥᐅᓄᑦ ᐊᐅᓪᓛᑦᓯᐊᕐᓂᖅᓴᐅᓂᐊᕐᒪᑦ ᐅᕝᕙᓘᕝᕙ 
ᓈᒻᒪᒋᔭᐅᓐᖏᒻᒪᑦ, ᓈᒻᒪᒋᔭᐅᒃᑲᓂᕐᓂᐊᕐᒪᑦ. ᒪ̀ᓇ ᐃᒃᕼᐃᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᕐᓇᐃᓇᕐᓄᑦ, ᐊᖑᑕᐃᓐᓇᕐᓄᑦ ᐅᖃᐅᓯᕆᔭᐅᓯᒪᔪᖅ 
ᓂᑉᓕᐅᑎᒋᓯᒪᓐᖏᓐᓇᒃᑯ ᑭᓯᐊᓂᓕ ᐊᖓᔪᖅᑳᖑᓪᓗᖓ ᓄᓇᕗᑦ ᑐᓐᖓᕕᒃᑯᓐᓄᑦ ᑕᐅᑐᓚᐅᖅᓯᒪᒐᒪ ᐃᓄᖕᒥᑦ, 
ᐃᓐᓇᕐᒥᑦ ᓱᕈᖅᑎᖅᑕᐅᓕᖅᑐᒥᒃ ᐅᖃᐅᓯᖓᓄᑦ.  
 
ᐱᕈᖅᓴᓂᕋ ᒪᓕᒃᓱᒍ ᐅᐱᒍᓱᖁᔭᐅᖃᑦᑕᖅᓯᒪᒐᒪ ᐃᓐᓇᕐᓂᒃ, ᑭᓇᒃᑯᓗᒃᑖᓂᒃ ᐅᐱᒍᓱᒃᑐᖓ, ᐃᓅᖃᑎᒃᑲᓂᑦ 
ᐊᖑᑕᐅᒐᓗᐊᖅᐸᑦ, ᐊᕐᓇᐅᒐᓗᐊᖅᐸᑦ. ᓂᓪᓕᐅᑎᒋᓚᐅᖅᓯᒪᔭᕋ ᐃᓐᓇᖅ ᓯᕐᓈᖅᑐᒍ, ᑕᐃᒃᑯᐊ ᐆᒥᒍᓱᓗᒃᑖᖅᑐᑦ 
ᐅᕙᓐᓄᖔᖅ, ᓯᕗᓕᖅᑎᐅᒐᒪ ᓵᖁᓪᓗᒋᑦ.  
 
ᖃᓪᓗᓇᐅᔭᕐᓂᐊᕋᒪ. (ᑐᓵᔨᑎᒍᑦ) ᑭᒃᑯᓕᒫᑦ ᐃᒃᐱᒋᑦᑎᐊᕋᓱᓲᒃᑲ ᐊᖑᑕᐅᒐᓗᐊᖅᑲᑕ, ᐊᕐᓇᐅᒐᓗᐊᖅᑲᑕᓘᓐᓃᑦ, 
ᐱᓂᖅᐹᕆᓪᓗᒋᑦ ᐃᓐᓇᑐᖃᐃᑦ. ᐃᓐᓇᒻᒪᕆᒃ ᓂᓪᓕᓚᐅᖅᓯᒪᒻᒪᑦ ᐊᕐᓇᐃᓪᓗ ᓈᒻᒪᒋᔭᐅᖃᑦᑕᑎᓐᓇᒋᑦ 
ᕿᑎᖓᓃᑦᑐᐃᑦ, ᖃᓄᕈᓘᔮᓗᒃ ᐅᖃᐅᓯᐅᖃᑦᑕᓕᓚᐅᖅᓯᒪᒻᒪᑦ. ᐃᓕᓐᓂᐊᖅᑎᑕᐅᓯᒪᒐᓚ ᐃᓐᓇᑐᖃᐃᑦ 
ᐃᑉᐱᒋᑦᑎᐊᕆᐊᖃᖅᑐᒋᑦ ᑕᐃᒃᑯᐊ ᐃᓐᓇᒻᒪᕆᒻᒧᑦ ᓵᖓᔪᐊᓗᐃᑦ ᐅᕙᓐᓄᖔᖅ ᓵᖔᖁᓚᐅᕋᒃᑭᑦ ᓯᕗᓕᖅᑎᐅᒐᒪ, 
ᑕᐃᓐᓇ ᓴᐳᑎᒍᓐᓇᕐᓂᐊᕋᒃᑯ ᐃᓐᓇᒻᒪᕆᒃ. ᐃᒻᒥᓂᑦᑕᐅᖅ ᓂᓪᓕᐊᒍᓐᓇᖅᐸᓚᐅᕐᒥᔪᖅ, ᑕᐃᒫᒃ 
ᓂᓪᓕᐊᒍᓐᓇᐸᒃᑲᒪᑦᑕᐅᖅ ᐅᕙᖓ ᐃᓱᒪᖓᓂᑦ. ᑭᓇᑐᐃᓐᓇᕐᒥᑦ ᐱᓕᕆᖃᑎᖃᕈᓐᓇᕋᒪ.  
 
ᑭᓯᐊᓂ ᒫᓐᓇ ᐃᓄᐃᑦ ᓲᖑᓂᕆᔪᓐᓇᖅᑕᖓᑦ ᓵᓐᖓᑦᑎᒋᐊᖃᖅᐸᒻᒪᑦ ᐊᖅᑭᑎᖅᑕᐅᓯᒪᔪᐊᓗᓐᓂᑦ ᒪᑯᓄᖓ 
ᒐᕙᒪᒃᑯᓐᓄᑦ ᐃᓄᓕᕆᔾᔪᑎᓄᑦ. ᐃᓄᓕᕆᓂᖅ ᐱᕙᓪᓕᐊᑎᑕᐅᓂᖓ ᐱᓪᓗᒍ ᑕᑯᓯᒪᔪᖓ ᓱᕈᓯᕐᓂᑦ, 
ᐃᓐᓇᑐᖃᕐᓃᓚᐅᕋᓗᐊᖅᑎᓪᓗᒋᑦ ᐊᖏᕐᕋᖓᓂ ᐊᖅᓵᖅᑕᐅᖃᑦᑕᖅᓯᒪᔪᐃᑦ ᐃᓐᓇᑐᖃᐃᑦ ᐊᐱᕆᔭᐅᓚᐅᕋᑎᒃ. 
ᐃᓄᓐᓂᒃ, ᐃᓄᐃᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᕐᔪᐊᖏᓐᓄᑦ ᓴᓇᖃᑦᑕᖁᔭᐅᓚᐅᖅᓯᒪᒐᒪ ᑎᑎᕋᖃᑦᑕᖁᔭᐅᓪᓗᖓ 
ᐱᔪᓐᓇᐅᑎᖏᓐᓂᑦ ᓄᓇᖃᖅᑳᖅᑐᒥᓃᑦ. ᐃᓐᓇᑐᖃᐃᑦ ᖃᐅᔨᒪᔭᑐᖃᕐᓂᒃ ᑎᒍᒥᐊᖅᑎᐅᒻᒪᑕ ᓇᓗᓇᐃᓚᐅᕋᑦᑎᒍ, 
ᑐᓂᔭᔅᓴᖃᓪᓚᕆᒻᒪᑕ ᖃᐅᔨᒪᓂᕐᒥᓂᒃ ᐱᖅᑯᓯᕐᒥᓂᓪᓗ, ᐃᓐᓇᑐᖃᕈᖅᐸᓪᓕᐊᑐᐃᓐᓇᖏᑦᑐᐃᑦ ᑭᓯᐊᓂ 
ᐱᔪᓐᓇᐅᑎᖃᓪᓚᕆᓪᓗᑎᒃ ᑐᓂᓯᔪᓐᓇᕐᓗᑎᒃ ᐃᓕᖅᑯᓯᕆᓯᒪᔭᕐᒥᓂᒃ.  
 
ᑕᐃᒃᑯᐊᓕ ᓂᕈᐊᖃᑎᒌᓚᐅᖅᑐᐃᑦ ᐊᒻᒪᑦᑕᐅᖅ ᓱᐴᖅᑐᕐᓗᑲᕐᒧᑦ ᒪᓕᒐᐃᑦ ᓴᖅᑭᕐᓂᐅᓴᔪᐃᑦ ᒐᕙᒪᐅᓪᓗᑕ 
ᒐᕙᒪᖃᒃᑲᓐᓂᕆᐊᖃᓐᖏᓐᓇᑦᑕ ᓱᕙᓕᑭᐊᖑᔪᒥᑦ ᑖᒃᑯᐊ ᐊᓯᔾᔨᕆᐊᖃᖅᑕᕗᑦ, ᐋᖅᑭᒋᐊᕆᐊᖃᖅᑕᕗᑦ 
ᐃᒥᐊᓗᓕᕆᔾᔪᑏᑦ ᑕᑯᓐᓇᓐᖑᐊᕆᐊᖃᖅᑐᒍᑦ ᓯᕗᒧᑦ ᖃᓄᖅ ᓄᓇᕗᖑᓪᓗᑕ ᓯᕗᒧᐊᕆᐊᕈᓐᓇᕐᓂᐊᕐᒪᖔᑦᑕ 
ᐊᓯᔾᔩᕙᓪᓕᐊᓗᑕ, ᖃᓄᕐᓗ ᑕᒪᓐᓇ ᐊᓯᔾᔩᓂᕗᑦ ᖃᓄᐃᑦᑑᓂᐊᕐᒪᖔᑦ ᑕᐃᒪ ᐅᕙᓃᑦᑐᓄᑦ ᓴᖅᑭᖅᑕᐅᓂᐊᖅᐳᑦ 
ᐊᓯᔾᔨᕐᓃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕼᐃᒃᔅ, ᐊᐃᑉᐸᖓᓂ ᒫᓐᓇ ᐊᐱᕆᔪᒪᒍᕕᑦ ᐱᕕᖃᖅᑎᑦᑐᓐᓇᖅᖢᑎᑦ ᐅᕝᕙᓘᓐᓃᑦ 
ᐅᐊᑦᑎᐊᕈᒃᑲᓐᓂᖅ ᐊᐃᕆᖔᕈᒪᒍᕕᑦ. ᒫᓐᓇ ᐊᐱᕆᔪᒪᒍᕕᑦ ᐱᕕᖃᖅᑎᓕᖅᐸᒋᑦ. ᒥᔅᑕ ᕼᐃᒃᔅ. 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᐊᓗᐊᖑᓱᒋᖅᑲᐅᒐᕕᑦ ᓯᕗᓪᓕᖅ ᐅᓇ ᑐᓴᓐᖑᓱᑕᐃᓐᓇᖅᑯᑎᑦ. 
 
>>ᐃᓪᓚᖅᑐᑦ  
 
ᓂᕈᐊᕋᔅᓴᐃᑦ ᐆᑦᑑᑎᒥᑦ ᐅᖃᐅᓯᖃᖁᔭᒃᑲ ᐋᖅᑭᑦᑕᒥᓂᖓᓂ ᓈᒻᒪᒋᔭᐅᓐᓂᖏᑦᑐᒥᑦ, ᖃᓄᖅ ᑖᓐᓇ ᐊᓯᔾᔩᓂᒥᓂᖅ 
ᐋᖅᑭᓂᖅᑭᐅᒃ, ᖃᓄᕐᓗ ᐊᑲᕆᔭᐅᓐᖏᒻᒪᑦ ᐃᓱᒪᒋᓐᓂᖅᑭᐅᒃ ᑕᐃᒃᑯᐊ   

ᓈᒻᒪᓴᕐᓂᖏᑦᑐᐃᑦ ᐅᑉᐱᕈᓱᓕᖅᑎᓂᖅᑭᒌᑦ ᐃᕝᕕᑦ ᐃᓱᒪᒋᔭᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᓵᖃᕋᓱᒃᑎᓪᓗᖓ ᐅᕙᖓ ᐋᖅᑭᔅᓯᒪᔭᒥᓂᖏᓐᓂᑦ 
ᐊᐱᕆᔭᐅᓪᓗᐊᑲᐃᓐᓇᕋᒪ. ᐱᔨᑦᑎᕋᖅᑎᐅᖃᑦᑕᖅᓯᒪᒐᒪ ᐃᓕᔅᓯᓐᓄᑦ ᑕᐃᒃᑯᐊ ᐅᖃᐅᓯᐅᔪᐃᑦ 
ᐃᓱᒪᔅᓴᖅᓯᐅᕈᑎᒋᑦᑎᐊᖅᑳᓚᐅᕐᓗᒋᑦ ᐋᖅᑮᖃᑦᑕᕆᐊᖃᕐᓂᐊᖅᑐᓯ ᖃᓄᐃᓕᐅᕐᒪᖔᑕ ᐊᒻᒪᓗ 
ᑮᓇᐅᔭᖅᑕᖃᕐᒪᖔᖅ ᐃᓱᒪᒋᒋᐊᓚᐅᕐᓗᒍ.  
 
ᐃᓄᓐᓄᑦ ᖃᓂᔅᓴᓂᖅᓴᐅᓂᖅᓴᓂᒃ ᐋᖅᑭᑦᑎᕆᖃᑦᑕᖁᔨᓚᐅᖅᓯᒪᒐᑦᑕ ᑐᓐᖓᕕᒃᑯᓐᓂᑦ $149 ᒥᓕᐊᓂᒃ 
ᐊᑭᓕᔅᓴᓂᔅᓯᒪᓕᖅᑐᑕ ᐅᖃᐅᔾᔭᐅᓚᐅᖅᓯᒪᒐᒪ ᑕᒻᒪᖅᓯᒪᔪᖅᓯᐅᖅᑎᓄᑦ ᖃᓂᔅᓴᓗᐊᕋᑦᑕᒎᖅ ᓄᓇᕗᑦ 
ᓯᕗᓕᖅᑎᐅᕕᖓᓂᑦ. ᓇᑲᑎᕆᒋᐊᖃᓕᓚᐅᖅᓯᒪᔪᒍᑦ, ᑕᐃᒪ ᓇᑲᑎᕆᕙᓪᓕᐊᓕᕋᑦᑕ ᐃᓪᓗᒧᑦ ᐃᑲᔫᑎᕗᑦ 
ᐊᖏᔪᖅᑳᑉ ᑐᖏᓕᖓᑕ ᐃᑲᔫᓯᐊᕆᕙᑦᑕᖏᑦ ᐲᓚᐅᖅᑕᒃᑲ, ᐊᖏᔪᖅᑳᑉ ᑐᖏᓕᖓᓗ ᐊᓪᓚᕝᕕᖃᕈᓐᓃᖅᑎᑦᑐᑎᒍ 
$22 ᒥᓕᐊᓂᒃ ᐊᑐᓐᖏᓂᖅᓴᐅᒍᓐᓇᓚᐅᖅᑐᒍᑦ. ᑕᐃᒪᓕ ᐊᖏᔪᖅᑳᖑᔪᓐᓃᕋᒪ ᑐᓐᖓᕕᒃᑯᑦ ᑲᔪᓰᓐᓇᓂᖅᑲᑕ 
ᐊᑭᓕᔅᓴᖃᓐᖏᑦᑎᐊᓕᕐᓂᐊᓚᐅᖅᑑᒐᓗᐊᖅ ᐊᕐᕌᒎᒃ ᒪᕐᕉᒃ ᐊᓂᒍᖅᑲᑎᒃ.  
 
ᑕᐃᒪ ᓈᒻᒪᒋᔭᐅᓐᖏᑦᑐᓂᒃ ᐋᖅᑮᖃᑦᑕᕐᓂᐊᕈᕕᑦ ᕿᒥᕐᕈᐊᑦᑎᐊᕆᐊᓕᓯ ᐊᑭᒋᓂᐊᖅᑕᖏᑦ 
ᒪᓕᒐᓕᐅᖅᑎᐅᖃᑎᑎᓪᓗ ᐅᖃᐅᑎᑦᑎᐊᕐᓗᒋᑦ ᖃᓄᖅ ᐃᓱᒪᒋᔭᖃᕐᒪᖔᑕᓗ ᐱᕕᒋᓗᒋᑦ, ᐃᓕᐅᖅᑲᐃᖃᑎᒋᓗᒋᑦ, 
ᑲᑐᔾᔨᖃᑎᒋᓗᒋᑦ ᓯᕗᒧᑦ ᐊᖅᑯᑎᒃᓴᖅᓯᐅᖃᑎᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᓪᓚᕆᐅᕗᕐᖏᓛᒃ ᓯᕗᓕᐅᖅᑎᐅᓪᓗᓂ ᓇᓗᓇᖅᐸᖕᒪᑦ ᐃᓛᓐᓂᑦ 
ᓇᓕᐊᖕᓂᒃ ᓈᒻᒪᒋᔭᐅᔾᔮᓐᖏᓐᓂᖏᓐᓂᑦ ᐅᕝᕙᓘᓐᓃᑦ ᐃᓱᒫᓗᒋᔭᐅᓂᐊᕐᒪᖔᑦ ᓇᓗᓇᖅᐸᖕᒪᑦ. ᑭᓯᐊᓂ ᑕᐃᒪ 
ᐃᖅᑲᐅᒪᒍᔅᓯ ᑕᒫᓂ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᑖᓐᓇ ᐊᒃᓱᕉᑎᒋᓚᐅᖅᑎᓪᓗᒍ ᑕᐃᒪ ᑖᓐᓇ 
ᑲᔪᓯᑎᑕᐅᓚᐅᓐᖏᓐᓂᖓᓂᒃ ᑖᓐᓇ ᖃᐅᔨᒪᑦᑎᐊᕋᑦᑎᒍ.  
 
ᑭᓯᐊᓂᓕ ᒪᑐᐃᖓᑦᑎᐊᓪᓚᕆᖃᑦᑕᕈᒪᕗᖓ ᐊᒻᒪᓗ ᒪᑐᐃᖓᑦᑎᐊᓚᐅᕆᓪᓗᖓ ᑖᓐᓇ ᓈᒻᒪᒋᔭᐅᖅᑰᔨᓐᖏᑉᐸᑦ, 
ᒪᓐᓇ ᓈᒻᒪᒋᔭᐅᖅᑰᔨᓐᖏᒻᒪᑦ ᑕᕝᕙᖓᔅᓴᐃᓐᓇᖅ, ᐆᑮ, ᖃᓄᖅ ᐊᓯᔾᔨᕐᓗᒍ ᓈᒻᒪᒋᔪᓐᓇᖅᐱᐅᒃ? ᐃᒪᓐᓇ 
ᒪᑐᐃᖓᑦᑎᐊᕆᐊᖃᖅᑰᕋᑦᑕ. ᑕᕝᕗᖓᒃᓵᖅ ᑖᓐᓇ ᓈᒻᒪᒋᔭᐅᓐᖏᑉᐸᑦ ᑲᔪᓯᑎᑕᐅᓐᖏᑉᐸᑦ, ᖃᓄᖅ ᓱᓇᓂᒃ 
ᐊᓯᔾᔨᕆᐊᖃᖅᐱᑕ? ᒪᑐᐃᖓᑦᑎᐊᕈᒪᓇᔭᖅᐳᖓ, ᒪᑐᐃᖓᑦᑎᐊᖅᓯᒪᓪᓗᖓᓗ ᑕᐃᒪᓐᓇ. 
ᒪᑐᐃᖓᐃᓐᓇᖃᑦᑕᕆᐊᖃᖅᑰᕋᑦᑕ ᓯᕗᓕᖅᑎᐅᓗᑕ ᓱᓇᑐᐃᓐᓇᕐᒥᒃ ᐃᓱᒪᓕᐅᖅᑕᑦᑎᓐᓂᒃ ᑲᔪᓯᑎᑕᐅᔪᒪᓐᖏᑉᐸᑦ 
ᖃᓄᖅ ᑕᐃᒪ ᐊᓯᔾᔨᖁᕕᐅᒃ? ᐃᒪᓐᓇ ᒪᑐᐃᖓᑦᑎᐊᕆᐊᖃᕋᑦᑕ.  
 
ᐊᒻᒪᓗ ᑕᐃᒪᐃᓛᒃ ᐅᖃᖅᑲᐅᑎᓪᓗᖓ ᓯᕗᓪᓕᕐᒥ ᓈᓚᖃᑦᑕᕈᒪᕗᖓ ᑭᒃᑯᑐᐃᓐᓇᕐᓂᒃ, ᒪᑐᐃᖓᑦᑎᐊᕐᓗᖓᓗ. 
ᖃᓄᑐᐃᓐᓇᖅ ᐅᖃᖅᑕᒃᑲ, ᐅᕝᕙᓘᓐᓃᑦ ᐅᕙᓂ ᒪᓕᒐᓕᐅᕋᓱᒃᑕᑦᑎᓐᓂ ᓈᒻᒪᒋᔭᐅᓐᖏᑐᐊᖅᐸᑦ ᐊᐱᕈᔪᓐᓇᕐᓗᑕ 
ᖃᓄᖅ, ᓱᓇ, ᓇᐅᒃᑯᒃᑲᓐᓂᖅ ᐋᖅᑭᒍᑦᑎᒍᒃ ᑲᔪᓯᑎᑦᑎᑐᓐᓇᖅᐱᑎᒍᑦ. ᓄᓇᕗᑦᒥᐅᑕᓄᑦ ᑕᒪᒃᑯᐊ ᒪᓕᒐᒃᓴᐃᑦ 
ᑐᕌᖓᖕᒪᑕ, ᓄᓇᕗᑦᒥᐅᑕᓄᑦ ᐊᑐᖅᑕᐅᔪᓐᓇᕐᓗᑎᒡᓗ ᓈᒻᒪᒋᔭᐅᓗᑎᒡᓗ. ᐃᒪᓐᓇᐃᑦᑐᓂᒃ ᑕᑯᔪᒪᖃᑦᑕᕋᑦᑕ, 
ᑕᕝᕘᓇᓕ ᑕᕝᕙ ᑲᔪᓯᑎᓐᓇᔭᖅᐸᕋ ᐃᒪᓐᓇ.  
 
ᓈᓚᒍᓐᓇᕐᓗᖓᓗ ᐊᒻᒪᓗ ᑐᓵᔪᓐᓇᕐᓗᖓᓗ, ᐃᓱᒪᔪᓐᓇᕐᓗᑕ ᐊᔾᔨᒌᓐᖏᑦᑐᓂᑦ. ᑕᕝᕘᓇ ᑕᕝᕙ ᓯᕗᓕᐅᖅᑎᐅᓂᖅ 
ᑖᓐᓇ ᐱᒻᒪᕆᐅᖕᒪᑦ, ᒪᑐᐃᖓᑦᑎᐊᕆᐊᖃᕋᑦᑕ. ᑕᒪᒃᑯᐊ ᒪᓕᒐᓕᐅᕋᓱᒃᐸᒃᑲᑦᑕ ᐃᓄᖁᑎᑦᑎᓐᓄᑦ ᓈᒻᒪᒃᑐᓂᑦ 
ᐊᑐᖅᑕᐅᔪᓐᓇᑦᑎᐊᕐᓂᐊᖅᑐᓂᑦ. ᑖᓐᓇ ᐱᔾᔪᑎᒋᓪᓗᒍ ᒪᑐᐃᖓᑦᑎᐊᕆᐊᖃᕋᑦᑕ, ᓲᕐᓗ ᐊᓯᔾᔨᕐᓂᕐᒥᑦ,  

ᐊᓯᔾᔨᕆᐊᖃᖅᐸᑦ, ᐊᑏ ᓈᓚᒃᑕ, ᓱᓇᒥᑦ ᐊᓯᔾᔨᖁᔨᕕᓯ. ᑕᐃᒪᓐᓇᓕ ᑕᕝᕙ ᑖᓐᓇ ᑲᔪᓯᑎᑦᑐᒪᓇᔭᖅᑕᕋ 
ᓯᕗᓕᐅᖅᑎᐅᓂᐊᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ, ᐊᐱᕆᒐᕕᑦ ᔪᐊᔾ. (ᑐᓵᔨᑎᒎᕈᓐᓃᖅᑐᖅ) ᐅᕙᓂ ᐊᐃᑉᐸᖓᓂ 
ᒐᕙᒪᐅᑎᓪᓗᒍ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᓚᐅᖅᓯᒪᒐᒪ, ᑕᐃᓐᓇ ᓇᓄᓕᕆᓂᕐᖑᓇ ᐊᒃᓱᐊᓗᒃ ᐅᕙᑦᑎᓐᓄᑦ 
ᐊᒃᑐᐊᖕᒪᑦ. ᑕᐃᔅᓱᒪᓂ ᐃᓄᐃᓴᒃᓯᒋᐊᕆᓚᐅᖅᓯᒪᒐᒪ ᓇᓐᓄᒐᒃᓴᖏᓐᓂᑦ ᑕᐅᕙᒃᑯᐊ ᑕᓯᐅᔭᕐᔪᐊᒥ western 
Hudson Bay population−ᖑᓂᕋᖅᑕᐅᔪᑦ ᐃᓄᐃᓴᓗᐊᓕᕐᒪᑕᒎᖅ.  
 
ᐊᒻᒪ ᓄᑖᖑᓚᐅᖅᓯᒪᒐᒪ ᑕᕝᕙᓂ, ᑕᐃᑲᓂ ᐃᒻᒪᖄ, ᐃᒪᓐᓇᐃᓕᐅᕋᔭᓚᐅᕋᓗᐊᖅᑐᖓᖃᐃ ᑕᐃᓐᓇ 
ᒪᓕᒐᓕᐅᖅᑎᐅᖃᑎᒋᓚᐅᖅᑕᕋ ᐊᓚᕋᓚᒃ, ᐅᖃᓪᓚᖃᑎᒋᖅᑳᕐᓗᒍᖃᐃ ᐋᖅᑮᓇᔭᓚᐅᖅᓯᒪᔪᕕᓂᐅᒐᓗᐊᖅᑐᖓ. 
ᑭᖑᒧᑦ ᕿᕕᐊᕋᓱᓕᖅᑐᓂ, ᕿᕕᐊᓕᖅᑐᓂ ᑕᒻᒪᓚᐅᖃᑦᑕᕐᓂᐊᕐᒥᔪᒍᑦ ᓇᓗᓇᓐᖏᑦᑐᖅ. 
ᑕᒻᒪᖏᑦᑐᖅᑕᖃᓚᐅᖅᓯᒪᓐᖏᒻᒪᑦ. ᑕᒻᒪᖔᕋᑦᑕ ᐋᖅᑭᒋᐊᖅᐸᒡᓗᑕ. ᑕᐃᒪᐃᓲᖑᒐᑦᑕ ᐃᓄᐃᑦ ᐃᓕᖅᑯᓯᕆᖕᒪᒍ. 
ᑕᐃᒪᐃᒐᔭᕐᒥᔪᖓᑦᑕᐅᖅ. ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕙᑎᓕᕆᓂᕐᒧᑦ ᒥᓂᔅᑕᐅᓪᓗᓂ ᐊᒥᓱᐊᓗᓐᓂᑦ 
ᐋᖅᑮᒋᐊᖃᖃᑦᑕᓲᖑᔪᒍᑦ ᓈᒻᒪᒋᔭᐅᓐᖏᑦᑐᓂᒃ. ᑕᐃᒫᒃ ᒪᓕᒐᓕᐅᖅᑎᐅᖃᑎᒐ ᐅᖃᕋᑖᕐᖓᑦ. ᐃᓚᖓᑦ ᑕᐃᒪ 
ᐋᖅᑭᒋᐊᖃᖅᓯᒪᔭᕋ ᐊᑕᐅᓯᐊᕐᓇᒍ, ᐃᓄᐃᑦ ᐱᔪᓐᓇᕐᓂᖏᑦ ᑐᒃᑐᒍᓐᓇᕐᓂᖏᑦ ᓄᖅᑲᑕᕐᕕᑖᖅᑎᑦᑐᑎᒍ. 
ᐱᐅᓚᐅᖅᓯᒪᓐᖏᒻᒪᓂᓛᒃ ᐱᒋᐊᓕᖏᓐᓂᒃ, ᐱᔪᒪᔭᖏᓐᓂᑦ ᐱᒍᓐᓇᐃᓪᓕᑎᑦᑎᓪᓗᓂ. ᑕᐃᒪᐃᔅᓯᒪᒐᑦᑕ 
ᐊᑕᐅᓯᐅᓐᖏᒻᒪᕆᑦᑐᒥᒃ ᑐᒃᑐᖃᕐᕕᐅᔪᒥ ᓄᓇᕗᑦᒥ. ᑐᒃᑐᑦᑕᐅᒍᓐᓇᖅᑐᐃᑦ ᐊᒥᐊᒃᑯᖁᓪᓗᒋᑦ. ᐃᒫᒃ, 
ᐊᖏᖅᑕᐅᑐᐃᓐᓇᐸᓐᖏᑦᑐᖅ, ᐊᖔᔭᐅᑐᐃᓐᓇᐸᓐᖏᑦᑐᖅ.  
 
ᑕᐃᒫᒃ ᐋᖅᑮᒐᓱᒃᐸᑦᑐᖓ ᓈᒻᒪᓂᖅᐹᖑᓇᓱᐊᖅᑐᒋᑦ ᑐᓐᖓᕕᒃᑯᑦ ᐱᓕᕆᖃᑎᒋᓪᓗᒋᑦ, ᓄᓇᕗᑦ 
ᐊᕕᒃᑐᖅᓯᒪᓂᖓᓂᓗ ᐆᒪᔪᓕᕆᔨᖏᑦ, ᕿᒥᕐᕈᐊᖅᑐᑎᒍ ᐊᒻᒪᓗ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ. 
ᐃᓄᑑᔾᔨᓪᓗᑕ ᐃᓱᒪᓕᐅᖅᐸᓐᖏᑦᑐᒍᑦ ᑭᒃᑯᓕᒫᑦ ᓈᓚᒐᓱᐊᓲᕗᑦ. ᑕᒪᒃᑯᐊ ᐊᖏᔪᐊᓗᐃᑦ ᐃᓱᒪᓕᐊᖑᔪᐃᑦ 
ᐱᔭᕆᐊᑭᓐᓂᖅᓴᐅᓲᑦ ᑲᑐᔾᔭᐅᒐᐃᒻᒪᑕ ᓄᓇᕗᑦᒥ ᐊᕕᒃᑐᖅᓯᒪᓂᖏᓐᓄᑦ ᓄᓇᓕᖏᓐᓄᓪᓗ. ᐃᓄᓕᒫᐸᓗᐃᑦ 
ᓈᒻᒪᔅᓴᓲᖑᓐᖏᑦᑑᒐᓗᐊᑦ ᐋᖅᑭᒃᑕᑦᑎᓐᓂᑦ ᑭᓯᐊᓂ ᐱᔾᔪᑎᖓᓂᑦ ᖃᐅᔨᒪᓲᖑᒻᒪᑕ. ᕿᑐᕐᖓᕗᑦ 
ᑐᑦᑐᒐᔅᓴᖃᖁᓛᕈᔅᓯᐅᒃ ᒫᓐᓇ ᐃᓱᓕᑦᑕᕐᕕᑦᑖᖅᑎᑲᐃᓐᓇᖅᓯᒪᒐᑦᑎᒍ ᓄᓇᕗᒻᒥ.  
 
ᓈᒻᒪᒋᔭᐅᓐᖏᒃᑲᓗᐊᕈᕕᑦ ᑲᒪᒋᑦᑎᐊᕋᓱᒋᐊᓖᑦ ᓈᒻᒪᒋᔭᐅᖃᑦᑕᔮᓐᖏᓇᔅᓯ.  
 
>>ᐃᓪᓚᖅᑐᑦ 
 
ᕿᕕᒍᓐᓇᓐᖏᓂᖅᓴᐅᓕᕐᓇᖅᑐᖅ. ᑕᐃᒪᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᑕ. ᒫᓐᓇ ᐱᕕᖃᖅᑎᑦᑐᒪᔭᕋ ᓇᑦᑎᓕᖕᒧᑦ ᒪᓕᒐᓕᐅᖅᑎᐅᔪᖅ, ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐆᒥᖓ ᕼᐃᕗᓪᓕᕐᒥᑦ ᐅᖃᕐᓂᐊᕋᒪ, ᑕᐃᒪ ᐅᕙᑦᑎᐊᖅ 
ᑎᒃᑯᐊᖅᓯᒃᑲᒐᐅᑎᓪᓗᑕ, ᑐᓐᖓᓱᑦᑎᓐᖏᓐᓇᒃᑭᑦ ᒪᒥᐊᕝᕕᒋᕙᒋᑦ, ᖁᔭᓐᓇᒦᖅᐳᖓ ᑭᖑᓪᓕᕐᒥᑦ.  

ᐆᒥᖓ ᐊᐱᖅᑯᑎᖃᕐᓂᐊᖅᑐᖓ ᕼᐃᕗᓪᓕᕐᒥᑦ ᕼᐃᕗᓕᐅᖅᑎᐅᓂᐊᖅᑐᒧᑦ ᓇᓕᐊᓐᓄᒃᑭᐊᖅ, ᓂᕈᐊᖅᑕᐅᑉᐸᑦ 
ᖃᐅᔨᒪᓐᓇᖅᕼᐃᓂᐊᖅᑯᖅ. (ᑐᓵᔨᑎᒍᑦ) ᖃᖓᒃᑯᑦ ᐱᔭᕇᖅᑕᐅᒍᓐᓇᓛᖅᑐᒋᕕᐅᒃ ᑕᒪᒃᑯᐊ ᓄᓇᕗᒻᒥ 
ᐃᓕᓴᕕᓕᒫᑦᑎᐊᓂᑦ ᐃᓕᓐᓂᐊᕋᔅᓴᓕᒫᑦᑎᐊᑦ ᓈᓴᐅᓯᓕᕆᓂᖅ, ᖃᐅᔨᓴᖅᑐᓕᕆᓂᕐᓘᓐᓃᑦ ᒪᑯᐊᓕᒫᑦᑎᐊᑦ 
ᐃᓕᓐᓂᐊᕋᔅᓴᕈᖅᑎᑕᐅᒍᓐᓇᓛᕐᒪᖔᑕ ᐃᓄᑦᑐᑦ, ᐃᓄᑦᑐᒻᒥᑦ ᐊᑐᕐᓗᑎᒃ ᓄᓇᓕᓕᒫᑦᑎᐊᓂᒃ 25−ᓂᑦ ᓄᓇᕗᒻᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᖅ. ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᕙᑦᑎᐊᖅ ᑭᐅᓚᐅᕋᒪ ᑖᓐᓇ ᐃᓄᒃᑐᑦ ᐊᒻᒪᓗ ᖃᓪᓗᓈᑐᑦ 
ᐃᓕᓐᓂᐊᕐᓂᖅ ᒍᕋᐃ 12−ᒧᑦ ᑎᑭᓪᓗᒍ ᑖᒃᑯᐊ ᐃᓕᓐᓂᐊᕈᑕᐅᔪᑦ ᐃᓗᓕᓗᒃᑖᖏᑦ ᑮᓇᐅᔭᓕᕆᓂᖅ, 
ᖃᐅᔨᓴᖅᑎᒻᒪᕆᐅᓂᖅ ᑖᒃᑯᐊᓗᒃᑖᑦ ᐃᓚᐅᓗᒋᑦ ᖃᑯᒍᑦ ᐃᓄᒃᑐᑦ ᐊᒻᒪᓗ ᖃᓪᓗᓈᑐᑦ ᐊᔪᓐᖏᓕᕐᓂᐊᕐᒪᖔᑕ. 
ᑖᓐᓇ ᑭᐅᓂᖅ ᐊᔪᖅᑕᕋ ᒫᓐᓇ.  
 
ᐃᓄᒃᑑᕈᖅᑐᓂᒃ ᐃᓕᓐᓂᐊᖅᑎᑦᑎᔨᖃᓐᖏᓗᐊᕋᑦᑕ ᐊᒻᒪᓗ ᑖᓐᓇ ᖃᑉᓯᑦ ᐃᓕᓐᓂᐊᖅᑎᑦᑎᔨᓐᖑᒍᐊᕐᒪᖔᑕ 
ᐃᓄᒃᑐᑦ ᐊᔪᓐᖏᑦᑐᑦ ᖃᐅᔨᒪᓐᖏᒫᖅᑐᒍᑦ. ᐃᓕᓐᓂᐊᖅᑎᑦᑎᔨᓐᖑᕐᓂᓗᓂᒃ ᐃᓄᖕᓂᒃ ᐊᔪᓐᖏᑦᑐᒍᑦ ᑭᕼᐃᐊᓂ 
ᑎᒍᓂᒥᐊᑐᐊᕐᓗᒋᑦ ᐱᒍᐊᓐᖏᒃᑲᓗᐊᖅᐸᑕ ᐊᔪᖅᑐᒍᑦ.  
 
ᑖᓐᓇ ᐃᓕᓐᓂᐊᖅᑎᑦᑎᔨ ᐃᓄᒃᑐᑦ ᐊᔪᓐᖏᑦᑐᑦ ᖃᑉᓯᑦ ᐱᐊᓂᖕᓂᐊᕐᒪᖔᑕ ᓇᓗᓇᕐᒪᑦ. ᐄ, ᐅᖃᖅᑕᖅᑐᒍᑦ ᑖᒃᑯᐊ 
ᐃᓕᓐᓂᐊᖅᑎᑦᑎᔨᓐᖑᓚᐅᕆᑦ ᑖᒃᑯᐊ ᐃᓄᒃᑐᑦ ᐊᔪᓐᖏᑦᑐᑦ, ᑭᕼᐃᐊᓂ ᒫᓐᓇ ᕼᐅᓕ ᐃᓕᓐᓂᐊᖅᑎᑦᑎᔩᑦ 
ᐊᔪᓐᖏᑦᑎᐊᖅᑐᑦ ᐃᓕᓐᓂᐊᖅᑎᑦᑎᔩᑦ ᐃᓄᒃᑐᑦ ᐊᒻᒪᓗ ᖃᓪᓗᓈᑐᑦ ᐊᒥᒐᖅᑐᑦ.  
 
ᑖᓐᓇ ᖃᑯᒍᑦ ᑖᒃᑯᐊ ᐃᓕᓐᓂᐊᕐᕖᑦ ᐃᓗᓗᒃᑖᖓᑦ ᑖᒃᑯᐊ ᒍᕋᐃ 12−ᒧᑦ ᑎᑭᓪᓗᒍ ᖃᑯᒍ ᐃᓄᒃᑐᑦ 
ᐊᔪᓐᖏᓐᓂᐊᕐᒪᖔᑕ ᑭᖑᓂᖅ ᐊᔪᓪᓚᕆᒃᑕᕋ. ᕼᐊᓪᓗᒍᐊᓐᖏᓐᓇᒪ ᑭᐅᓂᖅ ᐊᔪᖅᑕᕋ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᑦᑎᐊᓚᐅᕋᒪ ᐊᑯᑭᑦᑐᓅᖅᓱᖓ ᐃᓕᓐᓂᐊᕐᓂᖅ ᕿᒥᕐᕈᐊᖅᑐᒍ. ᒫᓐᓇ 
ᐊᑯᑭᑦᑐᓂᑦ ᐃᓕᓐᓂᐊᕌᓂᓗᒃᑖᑦᑎᐊᖃᑦᑕᖅᑐᑦ. ᑐᓐᖓᕝᕕᖓ ᐃᓕᓐᓂᐊᕐᓂᐅᑉ ᑕᐅᕙᓂ ᕿᒥᕐᕈᐊᖅᑐᒍ 
ᖃᐅᔨᓚᐅᖅᑐᖓ ᐳᖅᑐᔪᓂᑦ ᓇᐃᓴᐅᑎᓕᕆᓂᕐᒧᑦ ᐊᑐᐃᓐᓇᐅᔪᖃᖅᑐᖅ ᐃᓄᒃᑎᑐᑦ. ᑕᒫᓂ ᓄᓇᕗᒻᒨᖅᑐᓂ 
ᑕᐃᒪᓐᓇᐃᑦᑐᖃᓐᖏᑦᑐᒍᑦ.  
 
ᖁᓕᓄᑦ ᐅᑭᐅᓄᑦ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᓕᖅᑐᑦ, ᑕᐃᓐᓇ ᒫᓐᓇ ᐃᓕᓐᓂᐊᕐᓂᕐᒧᑦ ᒪᓕᒐᕆᔭᐅᒧᖅ 
ᑐᕌᖅᑕᖃᕐᒪᑦ 2020−ᒎᖅ ᐃᓕᓐᓂᐊᓕᕐᓂᐊᖅᑐᒍᑦ ᖃᓪᓗᓈᑎᑐᓪᓗ ᐃᓄᒃᑎᑐᓪᓗ. ᓇᓗᓇᓐᖏᑦᑎᐊᖅᑐᖅ 
ᒐᕙᒪᒋᔭᐅᓪᓗᑕ 2020 ᖃᓂᓗᐊᓕᖅᑐᖅ, ᑭᓯᐊᓂ ᖁᓕᓄᑦ ᐅᑭᐅᓄᑦ ᓴᖅᑯᒥᓕᕋᑦᑕ. ᖃᓂᓗᐊᓕᕐᒪᑦ 
ᖃᐅᔨᒪᓪᓗᑕᓗ ᐃᓄᒃᑎᑐᑦ ᐃᓕᓐᓂᐊᖅᑎᖄᓂᓐᖏᓐᓇᑦᑕ.  
 
ᐱᓕᕆᖃᑎᖃᕆᐊᖃᕐᓂᐊᖅᑐᒍᑦ ᓄᓇᕗᑦ ᑐᓐᖓᕕᒃᑯᓐᓂᑦ, ᐃᓄᐃᑦ ᑎᒥᖁᑎᖏᓐᓂᑦ ᓈᒻᒪᒍᓱᓐᖏᓪᓚᑦᑖᕐᒪᑕ  

ᐊᒻᒪᓗ ᑎᒥᒋᔭᐅᔪᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᑕᒪᓐᓇ ᐃᓂᓪᓚᒃᓴᑦᑎᐊᕐᓗᒍ ᐅᖓᑖᓅᕈᓐᓇᕈᑦᑕ 2020, ᑭᓯᐊᓂ 
ᐱᓕᕆᖃᑎᒋᒋᐊᓪᓚᑦᑖᕐᓗᒋᑦ ᐱᓕᕆᔭᕆᐊᖃᕐᓂᐊᖅᑐᒍᑦ.  
 
ᐅᖃᖅᓯᒪᒻᒪᑦ ᒪᓕᒐᖅ ᖃᓄᖅ ᐋᖅᑭᒋᐊᕈᑎᒋᔪᓐᓇᖅᐱᑎᒍᑦ? ᐱᐅᓂᖅᐹᕐᒥᒃ ᖃᓪᓗᓈᑎᑐᑦ best practices, 
ᐅᑭᐅᖅᑕᖅᑐᒥ ᓇᓂᓯᔪᓐᓇᖅᑐᒍᑦ. ᑕᕝᕘᓇᓕ ᑭᐅᔪᓐᓇᖅᑕᕋ ᐱᑕᖃᖅᑐᖅ ᐃᓄᒃᑎᑐᑦ ᐳᖅᑐᓂᖅᐹᕐᒥᑦ ᓈᓴᐅᑎᓂᒃ 
ᐃᓂᓪᓚᒃᓴᖅᓯᒪᔪᓂᒃ, ᐊᑯᑭᑦᑐᐃᑦ ᑲᓛᖡᑦ ᓄᓇᖓᓂ. ᐅᐱᒋᑦᑎᐊᓚᐅᕋᒃᑯ.  
 
ᖃᓪᓗᓈᑎᑐᑦ ᐅᖃᓪᓚᖕᓂᖅ, ᐃᓄᒃᑎᑐᑦ ᐅᖃᓪᓚᖕᓂᖅ, ᓇᓕᒧᒃᑐᒥᑦ ᑐᕌᖅᑕᖃᕆᐊᖃᖅᑐᒍᑦ ᑕᒪᑦᑕᓗᑦᑖᖅ 
ᑕᕝᕙᓂ ᐃᒃᕼᐃᕚᖅᑐᑎᒍᑦ. ᐅᐱᒍᓱᖃᑦᑕᖅᑐᖓ ᐆᒥᖓ, ᐊᑯᓂ ᑕᒫᓂ ᓄᓇᕗᑦᒥ ᓄᓇᖃᓕᖅᑐᑦ ᓲᖅ, ᐃᓄᒃᑎᑐᑦ 
ᐊᔪᕈᓐᓃᖃᑦᑕᓐᖏᓚᑦ? ᔮᓐ ᒪᐃᓐ ᐊᔪᓐᖏᑦᑎᐊᖅᑐᖅ, ᐹᑦ ᐊᔪᓐᖏᑦᑎᐊᖅᑐᖅ, ᖃᐅᔨᒪᔪᖓᑦᑕᐅᖅ ᓄᓇᐅᑉ 
ᐊᓯᖓᓂᑦ ᐄᓴᕆᐊᓕᐊᑎᒥ ᐅᖃᐅᓯᖏᓐᓂᑦ ᐊᔪᕈᔅᓯ ᕼᐄᐳᕉᑎᑐᑦ, ᕋᓴᒦᓐᖔᕐᓗᓯ ᑕᐃᑯᓐᖓᕈᔅᓯ ᑕᖅᑮᑦ 7 
ᐱᐊᓂᒃᑳᖓᑕ ᐅᖃᐅᓯᕐᒥᓐᓂᑦ ᕼᐄᐳᕉᑎᑐᑦ ᐊᔪᕈᓐᓃᖃᑦᑕᖅᑐᑦ.  
 
ᓇᐅᒃᑯᒃᑭᐊᖅ ᓄᓇᕗᑦᒥ ᓯᕗᒻᒧᐊᒍᑎᒃᓴᕐᒥᑦ ᓯᕗᓕᖅᑎᐅᒐᔅᓯ ᐅᖃᐅᓯᓯ ᐊᓯᐊᔨᒍᒪᓐᖏᒃᑯᔅᓯᐅᒃ 
ᕿᓂᖃᑎᒌᒋᐊᖃᓕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᓪᓚᕆᒃ. ᑕᐃᒪᓖᓛᒃ ᑭᖑᓪᓕᖅᐹᒥ ᒐᕙᒪᐅᑎᓪᓗᑕ ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᓇᓗᓇᐃᔭᐃᓇᓱᓚᐅᖅᑐᖅ 2029-ᒧᑦ ᑎᑭᖦᖢᒍ, ᑭᓯᐊᓂ ᑖᓐᓇ 
ᐊᑯᓂᓗᐊᖑᓇᓱᒋᔭᐅᓯᒪᔪᖅ, ᐅᖓᓯᓗᐊᕋᓱᒋᔭᐅᓯᒪᔪᖅ.  
 
ᑭᓯᐊᓂ ᐅᕙᒍᑦ ᑕᐃᒪ ᕿᒥᕐᕈᐊᕆᐊᖃᕐᓂᐊᕐᒥᒐᑦᑎᒍ ᑖᓐᓇ ᐃᓕᓐᓂᐊᖅᑐᓕᕆᓂᖅ ᐊᒻᒪ ᒪᓕᒐᒃᓴᖅ, ᐅᕙᒍᑦ 
ᒪᓕᒐᓕᐅᖅᑎᓪᓗᑕ. ᐅᕙᒍᑦ ᑕᕝᕙ ᑖᓐᓇ ᓇᓗᓇᐃᔭᑦᑎᐊᕆᐊᖃᖅᑰᕐᓂᐊᖅᑕᕗᑦ ᐅᕙᒍᑦ. ᐊᑕᐅᓯᑐᐊᖅ 
ᐅᖃᕈᓐᓇᖅᑰᖏᒻᒪᑦ ᖃᑯᒍᑦ ᑕᐃᒪ ᐃᒪᓐᓇᐃᓕᓛᖅᐸ. ᐅᕙᒍᑦ ᑲᑐᔾᔨᓗᑕ ᑖᓐᓇ 
ᐃᓱᒪᒃᓴᖅᓯᐅᕈᑎᒋᒋᐊᖃᕐᓂᐊᖅᑰᖅᑕᕗᑦ. ᐅᓪᓗᖅ ᐅᕙᓂ ᐃᒪᓐᓇᐃᑦᑐᓐᓇᖅᓯᓂᐊᓕᖅᐳᖅ ᐊᑕᐅᓯᑐᐊᖅ 
ᐅᖃᕈᓐᓇᖅᖏᒻᒪᑦ. ᑕᐃᒫᒃ ᒪᓕᒐᒃᓴᖅ ᑖᓐᓇ ᕿᒥᕐᕈᐊᑲᓐᓂᕆᐊᖃᓪᓚᕆᓐᓂᐊᖅᑕᕗᑦ.  
 
ᐊᒻᒪᓗ ᑕᒪᒃᑯᐊ ᓄᓇᓕᕗᑦ, ᓄᓇᓕᑦᑎᓐᓂ ᐃᓕᓐᓂᐊᕐᕕᑉᐳᑦ ᕿᒥᕐᕈᐊᑦᑎᐊᑲᓐᓂᕆᐊᖃᓪᓚᕆᑦᑕᕗᑦ 
ᓇᓃᓪᓚᕆᓕᕐᒪᖔᑕ. ᐅᖃᐅᓯᐅᖃᑦᑕᖅᑲᐅᔪᖅ, ᐄ ᐃᓄᒃᑎᑐᑦ ᐃᓕᓴᐃᔨᓂᒃ ᐱᑕᖃᕆᐊᖃᒃᑲᓐᓂᖅᐳᖅ, 
ᑕᒪᔾᔭᐅᒻᒪᑕ. ᑖᒃᑯᐊ ᐅᕙᒍᑦ ᑕᒪᑦᑕ ᒪᓕᒐᓕᐅᖅᑎᓪᓗᑕ ᕿᒥᕐᕈᐊᑦᑎᐊᕆᐊᖃᒃᑲᓐᓂᕐᓂᐊᖅᑕᕗᑦ, ᐊᒻᒪᓗ 
ᐅᕙᑦᑎᓐᓂᒃ ᐅᑉᐱᕈᓱᒃᑎᐊᓪᓚᕆᓪᓗᑕ ᐃᒪᓐᓇᐃᑦᑐᓐᓇᕐᓂᐊᖅᑐᒍᑦ. ᑖᓐᓇ ᐱᔾᔪᑎᒋᓪᓗᒍ ᑕᐃᒪ ᐅᕙᒍᑦ 
ᒐᕙᒪᐅᓂᐊᖅᑐᑎᒍᑦ ᑮᓇᐅᔭᓂᒃ ᐊᒥᓱᓂᒃ ᐊᑐᕆᐊᖃᓪᓚᕆᓐᓂᐊᖅᑐᒍᑦ ᓇᓗᓇᓐᖏᑦᑐᖅ, ᑖᓐᓇ ᑐᕌᒐᒃᓴᕆᒐᑦᑎᒍ. 
ᑕᐃᑲᓐᖓᓕᒫᖅ ᓄᓇᕗᑖᓕᓵᖅᑎᓪᓗᑕ ᑖᓐᓇ ᐃᓕᓐᓂᐊᕐᓂᖅ ᓯᕗᓪᓕᐅᑎᑕᐅᖃᑕᐅᓚᐅᕐᒪᑦ. ᑕᐃᒪᓐᓇ 
ᐱᔾᔪᑎᒋᓪᓗᒍ ᐅᕙᒍᑦ ᑕᕝᕙ ᐋᖅᑭᒃᓱᐃᑦᑎᐊᕆᐊᖃᕐᓂᐊᖅᐳᒍᑦ ᐃᓱᒪᔅᓴᖅᓯᐅᑦᑎᐊᕆᐊᖃᕐᓂᐊᖅᐳᒍᑦ, 
ᓄᓇᓕᖁᑎᕗᑦ ᑐᓴᕐᕕᒋᒋᐊᖃᕐᓂᐊᖅᑕᕗᑦ.  
 
ᐃᒻᒪᖄᓗ ᓲᖃᐃᒻᒪ ᑖᒃᑯᐊ ᑲᑐᔾᔨᖃᑎᒌᑦ ᐃᓄᐃᑦ ᑎᒥᖁᑎᖏᑦᑕᐅᖅ, ᑖᒃᑯᐊᑦᑕᐅᖅ ᐅᖃᓪᓚᖃᑎᒋᒋᐊᖃᖅᑕᕗᑦ. 
ᐅᕙᒍᑐᐊᖑᓗᑕ ᓈᓴᐅᑎᒥᒃ ᑎᑎᖅᓯᔪᓐᓇᖅᑰᓐᖏᓐᓇᑦᑕ. ᑖᒃᑯᐊ ᑲᑐᔾᔨᖃᑎᒋᓗᒋᓪᓗ, ᓄᓇᓕᓐᓂᓗ 
ᐃᓄᖁᑎᕗᓪᓗ, ᑖᒃᑯᐊ ᑕᕝᕙ ᑐᓴᕐᕕᒋᓚᐅᕐᓗᑎᒍᑦ ᓇᓗᓇᐃᑦᑎᐊᕈᓐᓇᖅᓯᓕᑕᐃᓐᓇᖅᑰᕋᔭᖅᑐᒍᑦ, ᐅᓇ ᐅᓪᓗᖅ, 

ᐅᑭᐅᖅ ᐅᕙᓃᓕᖅᐸᑦ ᐃᒪᓐᓇᐃᒋᐊᖃᓛᖅᐳᒍᑦ. ᐅᕙᒍᑦ ᑲᑐᔾᔨᓗᑕ ᑖᓐᓇ ᓇᓗᓇᐃᑦᑎᐊᕈᓐᓇᖅᑰᖅᑕᕗᑦ, 
ᐊᑕᐅᓯᑐᐊᕐᒧᑦ ᓇᓗᓇᐃᖅᑕᐅᔪᓐᓇᖅᑰᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᖅ ᖁᔭᓐᓇᒦᒃ. ᖃᐅᔨᓴᕐᒥᒃ ᑕᐅᑐᓕᖅᓱᓂ 
ᑐᐊᕕᕋᔭᓐᓇᖅᑐᐊᓘᓕᖃᑦᑕᕐᒪᑦ ᐅᖃᐅᓯᔅᓴᖅ ᐱᔾᔪᑎᒋᓪᓗᒍ. ᑖᓐᓇ ᐊᐱᕆᔭᖓ ᖃᓄᖅ timeline-ᓗ 
ᐊᔪᕐᓇᕋᔭᖅᑑᔭᕆᔭᕋ ᑐᐊᕕᓗᐊᕆᐊᖃᓐᖏᓇᑦᑕ ᐊᒻᒪ ᐅᑯᐊ ᐅᖃᐅᓯᕗᓂᓛᒃ ᐃᓚᖓᓂᒃ ᐃᓄᒃᓴᖅᑐᑯᓘᖃᑦᑕᕐᒪᑦ 
Mathematically ᖃᐅᔨᒪᔭᕋᓗᐊᕋ ᓈᓴᐅᓯᕆᓂᖅ. ᑖᒃᑯᐊ Chemistry-ᓗ Physics-ᓗ ᑐᓴᓚᐅᖅᓯᒪᓐᖏᓇᒃᑯ 
ᓱᓕ ᖃᐅᔨᒪᔪᖃᖅᐳᖃᐃ ᐃᓄᑦᑎᑐᑦ ᑕᕝᕙᓂᖃᐃ ᖃᐅᔨᒪᔪᖃᖅᐸ, physics or chemistry? ᑐᑭᓯᓇᖅᐹ?  
 
ᐅᖃᐅᓯᕗᑦ ᐊᓯᐅᔨᔭᕆᐊᖃᓐᖏᑕᕗᑦ ᐅᖃᐅᓯᕗᑦ ᐊᖏᕐᕋᑎᓐᓂᒃ ᐱᒋᐊᓲᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᒃᓱᕈᖅᑎᑦᑎᓗᐊᑲᑕᑦᑐᒍᑦ ᐅᖃᐅᓯᕗᑦ ᐊᓯᐅᔨᑦᑕᐃᓕᓯᐅᒃ ᐊᖏᕐᕋᑎᓐᓂᒃ ᐃᓄᑦᑎᑐᑦ ᐅᖃᓪᓚᓂᖅ ᐊᔪᖅᑐᒍᑦ 
ᕿᑐᕐᖓᑎᓐᓄᑦ ᐅᕙᑦᑎᓐᓂ ᐱᒋᐊᓲᖅ ᑖᓐᓇ. ᐅᖃᐅᓯᕗᑦ ᐊᓯᐅᔨᓂᐊᓐᖏᑯᑦᑎᒍ ᐅᕙᑦᑎᓐᓂ ᐱᒋᐊᕆᐊᓕᒃ 
ᐊᖏᕐᕋᑎᓐᓂᒃ. ᑖᓐᓇᓕ ᐅᖃᕈᓐᓇᖅᑕᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ, ᐊᐃᑉᐸᕆᔭᖓᓂᒃ ᒫᓐᓇ ᐊᐱᕆᔪᒪᕕᑦ ᐅᕝᕙᓘᓐᓃᑦ ᐅᑕᖅᑭᔪᒪᕕᑦ? 
ᒫᓐᓇ ᐊᐱᕆᔪᒪᒍᕕᑦ ᐱᕕᖃᖅᑎᑉᐸᒋᑦ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ ᐊᐃᑉᐸᕆᔮ ᒥᔅᓯᒋᕕᐅᑑᔮᖅᑎᓪᓗᒍ ᐊᐱᖅᑯᑎᒋᓂᐊᖅᑕᕋ ᐃᓕᑉᓯᓐᓄᑦ 
ᓂᕈᐊᖅᑕᐅᓵᖅᑐᓯ. (ᑐᓵᔨᑎᒍᑦ) ᑕᐃᒫᒃ ᐃᓱᒫᓗᑎᒋᔭᐅᔪᑦ ᓴᖅᑭᑕᐅᔪᖃᑦᑕᖅᓯᒪᒻᒪᑦ ᒪᓕᒐᓕᐅᖅᑎᐅᕋᑖᕐ ᒪᑯᓄᖓ 
ᐃᓚᒌᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᓄᓇᕗᒻᒥ ᐱᖁᔭᕐᓄᑦ ᓈᒻᒪᓂᖅᓴᐅᔾᔫᒥᔪᒥᒃ. ᖃᓄᐃᑦᑐᓪᓚᑦᑖᓂᒃ 
ᐊᓯᔾᔩᒐᔭᖅᐱᓯ ᒫᓐᓇ ᐱᖁᔭᐅᔪᓄᑦ ᑕᒪᓐᓇ ᐱᔭᕇᕈᓐᓇᕋᓱᓪᓗᒍ ᐅᐹᕆᔭᐅᔪᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᑐᐃᓐᓇᖏᓪᓗᒍ ᐃᓄᐃ ᖃᐅᔨᒪᔭᑐᖃᖓ 
ᐊᑐᕆᐊᖃᕋᑦᑎᒍ ᓄᓇᓕᓐᓂ. ᖃᐅᔨᒪᔭᐅᔪᑐᖃᖅ ᐃᓄᓐᓂᒃ ᐊᑐᖅᑕᐅᓂᖓ ᑐᑭᖃᕐᒪᑦ ᐃᒪᓐᓇ ᐊᑐᓪᓚᑦᑖᖅᐸᑦ 
ᐃᓕᖅᑯᓯᕆᓗᒍ. ᑕᐃᒪ ᑐᒃᑐᐃᑦ ᑎᑭᑉᐸᓪᓕᐊᑎᓪᓗᒋᑦ ᓯᕗᓪᓕᖅᐹᑦ ᐱᔭᕆᔭᕆᐊᖃᓐᖏᓐᓇᕕᑦ ᑕᐃᒪᓐᓇ 
ᖃᐅᔨᒪᓇᕐᖓᑦ ᐊᑐᓕᖅᑎᑦᑕᕆᐊᖃᕋᑦᑎᒍ ᓂᕐᔪᑎᓕᕆᓂᕐᒧᑦ ᐱᖁᔭᕐᓄᑦ. 
 
ᐊᒻᒪᓗ ᐃᓄᓐᓂᒃ ᐅᖃᓪᓚᐅᔾᔨᓂᖅᑕᖃᕐᒪᑦ ᐃᓅᓯᓕᕆᔨᖅᑕᖃᐅᕐᒥᔪ ᐅᓪᓗᒥ ᐅᕙᓂᓗ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᓐᖏᓗᐊᖃᑦᑕᕐᒪᑕ ᑕᒪᒃᑯᓄᖓ ᐃᓄᓐᓄᑦ. ᒐᕙᒪᐅᓪᓗᑕ ᐅᖃᐅᓯᕆᖃᑦᑕᕋᓗᐊᑕᖏ ᖃᐅᔨᒪᔪᖓ 
ᐅᓪᓗᒥ ᐊᑕᐅᓯᑯᓗᒻᒥᒃ ᑖᒃᑯᐊ ᑐᓐᖓᕕᒋᔭᖏᑦ ᐊᑐᓕᖅᑎᑕᐅᓐᖏᒻᒪᑕ ᐃᓚᓕᐅᑎᔭᕆᐊᖃᕋᑦᑎᒍ ᐊᑐᕐᓗᒍᓗ. 
 
ᐊᒻᒪᓗ ᑐᒡᓕᐊᓂ, ᐃᓄᓕᕆᓂᕐᒧᑦ ᐱᖁᔭᖓ ᐊᓯᔾᔨᖅᑕᐅᔭᕆᐊᖃᕐᒪᑦ ᑕᑯᖃᑦᑕᕋᑦᑕ ᓱᕈᓯᕐᓂᑦ 
ᑎᒍᔭᐅᖃᑦᑕᑐᐃᓐᓇᖅᑐᓄᑦ ᓄᓇᓕᕋᓛᖑᓂᖅᓴᐃᑦ ᓱᓕ ᑕᐃᒪᓕ ᐃᓄᐃᑦ ᖃᓪᓗᓈᒥᒃ ᑎᑭᑦᑐᖃᖅᐸᑦ ᐃᒪᓐᓇ 
ᐊᐅᓚᑦᑎᔨᐊᓘᓗᖓ ᐊᑐᐊᒐᐃᓪᓗ ᑕᐃᑲᓃᒻᒪᑕ ᐱᔪᕐᓇᕐᓂᓕᕐᔪᐊᖑᓪᓗᑎᓪᓗ.  
 
ᑕᐃᒪᓕ ᐊᑐᕐᓂᐊᕈᑦᑎᒍ, ᓇᐃᓈᖅᔫᒥᓇᓱᑦᑕᕋᓗᐊᕋ, ᐃᓕᓴᕆᔭᕆᐊᖃᕋᑦᑎᒍ ᐃᑦᑐᕆᔭᐅᔪᑦ ᓂᖏᐅᕆᔭᐅᔪᓪᓗ. 
ᒐᕙᒪᐅᓪᓗᑕ ᐊᑐᕈᓐᓇᕋᑦᑎᒍ ᐃᓕᓐᓂᐊᑎᑦᑎᓗᑕ ᐃᓄᓕᕆᔨᓂᒃ.   

ᐃᓚᓕᐅᑎᔭᕆᐊᖃᕋᑦᑎᒍ ᐃᓚᖏᑦ ᐃᓱᒪᒋᔭᐅᔪᑦ ᐊᖑᓇᓱᓐᓂᕐᒧᑦ ᐃᓅᓕᓴᖃᕐᓂᕐᒧᑦ ᓱᕈᓯᕐᓂᐅᓗ.  
 
ᑕᒻᒪᓕᕋᒫ, ᔮᓐ? ᖁᖓᒃᑲᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᐱᔭᕇᖅᑐᑎᑦ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᓪᓚᕆᖏᓛᖅ. ᑖᓐᓇ ᐃᖅᑲᐅᒪᒍᑦᑕ ᑕᐃᑲᓂ 
ᒐᕙᒪᐅᓚᐅᖅᑎᓪᓗᑕᐃᓛᒃ ᑕᒪᓐᓇ  ᓴᖅᑭᑕᐅᑦᑎᐊᖃᑦᑕᓚᐅᕐᒪᑦ ᐊᒻᒪᓗ ᓇᓗᓇᓐᖏᑦᑐᖅ ᐅᕙᒍᑦ 
ᐃᒃᐱᒋᑦᑎᐊᖅᑕᕗᑦ. ᑕᐃᒪᓖᓛᒃ ᑖᓐᓇ ᖃᐅᔨᒪᒐᑦᑕ ᐃᓄᐃᑦ ᖃᐅᔨᒪᔭᑐᖃᖓ ᐊᖏᔪᐊᓘᒻᒪᑦ ᐊᖏᔪᕐᔪᐊᖑᒻᒪᑦ 
Very comprehensive ᓲᕐᓗ. ᑭᓯᐊᓂ ᑕᐃᒪ ᑖᓐᓇ ᓇᓗᓇᐃᔭᑦᑎᐊᕈᓐᓇᕈᑦᑎᒍᑦ ᐊᕕᒃᑐᑦᑎᐊᕐᓗᒍ. 
 
ᓲᕐᓗ ᐊᔾᔨᓯᓐᖑᐊᑐᐃᓐᓇᕐᓗᖓᖃᐃ, ᐅᓇ ᓄᓇᖃᖅᑳᖅᑐᐃᑦ ᐱᔪᓐᓇᐅᑎᖓᑦ ᐊᖏᔫᒻᒪᑦ, ᐊᖏᔪᐊᓘᒻᒥᒻᒪᑦ 
ᑕᐃᒪᓕ ᓄᓇᑖᕋᓱᑦᑎᓪᓗᒋᑦ ᓲᕐᓗ ᑖᓐᓇ ᓇᓗᓇᐃᔭᖅᑕᐅᕙᓪᓕᐊᓚᐅᕐᒪᑦ ᑭᓲᕙ ᓄᓇᖃᖅᑳᖅᑐᐃᑦ 
ᐱᔪᓐᓇᐅᑎᖓᑦ? ᑕᕝᕙᓂ ᓲᕐᓗ ᐊᔾᔨᓯᓐᖑᐊᑐᐃᓐᓇᖅᐸᕋ ᑕᕝᕙᓂ ᐊᖏᕈᑎᒥᑦ ᐊᕕᑦᑐᖅᓯᒪᐅᕐᒪᑕ ᑕᐃᒪ ᑕᕝᕙᓂ 
ᐊᖏᕈᑎᒥᑦ ᑖᓐᓇ ᑐᑭᖓᓂᑦ, ᐊᑕᐅᓯᑯᓘᓗᒍ ᐅᖃᑐᐃᓐᓇᕐᓗᒍ ᑖᓐᓇ ᐊᑕᐅᓯᐅᓗᒍ ᐃᓗᐊᓂ ᐊᒥᓱᒻᒪᕆᐅᒻᒪᑕ. 
ᑕᐃᒪᓐᓇᐃᓕᖓᒻᒪᑦ ᐃᓄᐃᑦ ᖃᐅᔨᒪᔭᑐᖃᖓᑦ ᑕᐃᒪᓐᓇᐃᑦᑎᐊᕐᒪᑦ. 
 
ᐅᕙᖓᓕ ᐃᓚᖓᒍᑦ ᐅᕘᓇ ᐊᓯᔾᔨᕈᒪ ᐃᓗᐊᓃᓪᓚᕆᒍᓐᓇᕐᒪᑦ ᒪᓕᒐᐅᑉ, ᒪᓕᒐᐅᑉ ᐃᓗᐊᓃᓪᓚᕆᒍᓐᓇᕐᒪᑦ 
ᐃᓅᓯᓕᕆᓂᕐᒧᑦ ᑕᐃᓐᓇ ᑐᕌᖓᔪᖅ ᐃᓄᓕᕆᔨᒃᑯᓐᓄᑦ ᐊᖏᕈᑦ ᓲᕐᓗ ᑖᓐᓇ ᑕᐃᑰᓇ ᑖᓐᓇ ᑕᕝᕙ 
ᐃᓕᔪᓐᓇᑦᑎᐊᓪᓚᕆᒻᒪᑦ. ᐃᓚᖓᒍᑦ ᒪᓕᒐᕆᓂᐊᖅᑕᑦᑎᓐᓄᑦ ᐃᒻᒪᖃ ᑖᓐᓇ ᐅᖃᐅᓯᕆᓗᒍ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᑐᓐᖓᕕᖃᕐᓂᐊᖅᐳᒍᑦ. 
 
ᑭᓯᐊᓂᓕ ᐃᓚᖓᒍᑦ ᒪᓕᒐᓐᖑᕈᓐᓇᕐᒥᒻᒪᑦ ᑕᐃᓐᓇ ᐃᓅᓯᓕᕆᓂᕐᒧᑦ ᑐᕌᖓᓗᐊᖅᑐᖅ. ᐊᔾᔨᓯᓐᖑᐊᑐᐃᓐᓇᕐᓗᖓ, 
ᑐᓴᖃᑦᑕᕋᑦᑕ ᓄᓇᑦᑎᓄᐊᕌᖓᑦᑕ ᑖᓐᓇ ᐃᓅᓯᓕᕆᓂᕐᒧᑦ ᒪᓕᒐᖓ ᒪᓕᑦᑐᒍ ᐊᕕᔅᓯᕙᓪᓕᐊᖔᑐᐃᓐᓇᕐᒪᑦ, ᐃᓅᑉ 
ᐃᓕᖅᑯᓯᕆᓐᖏᓪᓚᕆᒻᒪᒍ ᐊᕕᑎᑦᑎᓇᓱᐊᕐᒪᑦ. ᐃᓄᐃᓪᓕ ᐃᓕᖅᑯᓯᕆᒻᒪᒍ ᖃᓄᖅ ᑲᑎᒪᔪᓐᓇᕐᓂᖅᓴᐅᕙᑦ, ᓲᕐᓗ 
ᑕᕝᕙ ᑕᕝᕘᓇ ᐃᓄᐃᑦ ᖃᐅᔨᒪᔭᑐᖃᖓᑦ ᑕᐃᑰᓇ ᒪᓕᒐᓐᖑᕈᓐᓇᓪᓚᕆᑉᐳᖅ ᐃᓅᓯᓕᕆᓂᕐᒧᑦ ᑖᓐᓇ 
ᑐᕌᖓᓗᐊᖅᑐᖅ.  
 
ᐅᖃᖅᑲᐅᑎᓪᓗᖓᐃᓛᒃ ᑖᓐᓇ ᐃᓄᐃᑦ  ᖃᐅᔨᒪᔭᑐᖃᖓᑦ ᐊᖏᔪᕐᔪᐊᖑᒻᒪᑦ, ᐃᒫᒃ ᐊᕕᑦᑐᖅᓯᒪᓂᒃᑯᑦ ᑕᕝᕘᓇ 
ᒪᓕᒐᒃᓴᑦᑎᓐᓄᑦ ᐃᓕᔪᓐᓇᕐᓂᖅᓴᐅᖅᑰᕐᒪᑦ ᐊᕕᒃᑐᖅᓯᒪᓂᖏᑦ ᑖᒃᑯᐊ ᓇᓗᓇᐃᑦᑎᐊᖅᐸᑕ, ᑖᓐᓇ 
ᐊᖏᔪᕐᔪᐊᖑᖕᒪᓂᓛᒃ ᐃᓄᐃᑦ ᖃᐅᔨᒪᔭᑐᖃᖓᑦ. ᐄᓛᒃ, ᑖᓐᓇ ᐅᑉᐱᕆᑦᑎᐊᖅᑕᕗᑦ ᓇᓗᓇᓐᖏᑦᑐᖅ 
ᐅᖃᐃᓐᓇᖅᐸᑦᑐᑕᓗ ᐃᓄᐃᑦ ᖃᐅᔨᒪᔭᑐᖃᖓᓐᓂᑦ ᑐᓐᖓᕕᖃᕆᐊᖃᕋᑦᑕ, ᑕᕝᕙ ᑖᓐᓇ ᐱᔾᔪᑎᒋᓪᓗᒍ ᐄ, 
ᓱᓇᓪᓚᕆᐅᕙᑦ ᑕᐃᒪ ᐃᓗᐊᓃᑦᑐᑦ ᒪᓕᒐᑦᑎᓐᓄᑦ ᐃᓕᔪᓐᓇᖅᑐᑦ? ᑖᓐᓇ ᕿᒥᕐᕈᐊᑦᑎᐊᕆᐊᖃᕐᓂᐊᖅᑰᖅᑕᕗᑦ 
ᑕᕝᕙ ᐅᕙᓐᖓᑦ ᒐᕙᒪᐅᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ, ᑕᑯᕼᐃᒪᓐᖏᓐᓇᒪ   

ᑎᑎᕋᖅᕼᐃᒪᔪᒥᑦ ᕼᐅᓇᓪᓚᕆᐅᒻᒪᖔᑦ. ᐄ, ᐅᖃᖅᑕᖅᑐᒎᒐᓗᐊᖅ ᐃᓄᐃᑦ ᖃᐅᔨᒪᔭᑐᖃᖓᑦ ᐊᑐᕆᐊᒥᑦ, 
ᖃᐅᔨᒪᖅᑰᖅᑐᑕ ᕼᐅᓇᐅᒻᒪᖔᑦ ᑭᕼᐃᐊᓂ ᒐᕙᒪᒃᑯᑦ ᐊᐅᓪᓛᕉᕐᒪᑕ ᑎᑎᕋᖅᕼᐃᒪᔪᓂᒃ ᑖᓐᓇ ᐃᓗᓕᓪᓚᕆᖏᑦ 
ᑎᑎᕋᖅᕼᐃᒪᓐᖏᖅᑰᕐᒪᑕ.  
 
ᐃᑲᔪᖅᑐᖅᐸᕋᐅᒐᓗᐊᖅ, ᑭᕼᐃᐊᓂ ᑎᑎᕋᖅᕼᐃᒪᓪᓚᕆᓕᖅᐸᑦ ᐊᔪᓐᓇᖏᓐᓂᖅᕼᐊᐅᒐᔭᖅᑐᖅ ᖃᓄᖅ ᑖᓐᓇ 
ᐊᑐᖅᑕᐅᒐᔭᕐᒪᖔᑦ. ᑖᓐᓇ ᐊᔾᔨᒋᑉᐹᑦᑖ ᐃᓄᐃᑦ ᐃᓕᖅᑯᕼᐃᑐᖃᖏᑎᒍᑦ ᐅᑉᐱᕆᔭᐅᔪᑦ (Inuit Societal Values) 
ᑖᓐᓇᓕ ᑎᑎᕋᖅᕼᐃᒪᒻᒪᑦ ᕼᐅᓇᐅᒻᒪᖔᑦ.  
 
ᑖᓐᓇ ᐱᖁᔭᓕᐅᓕᕌᖓᑕ ᑖᓐᓇᓕ ᐊᑐᖅᑕᐅᖃᑦᑕᖅᑐᖅ ᐃᓄᐃᑦ ᐃᓕᖅᑯᕼᐃᑐᖃᖏᑎᒍᑦ ᐅᑉᐱᕆᔭᐅᔪᑦ. ᑖᓐᓇ 
ᐱᖁᔭᓕᐅᓕᖅᐸᑕ ᓈᒻᒪᒋᔭᐅᒻᒪᖔᑦ ᑕᐃᒃᑯᓂᖓ ᑎᑎᕋᖅᕼᐃᒪᒻᒪᓂ, ᑭᕼᐃᐊᓂ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ 
ᑎᑎᕋᖅᕼᐃᒪᓐᖏᓪᓚᕆᒻᒪᑦ ᕼᐅᓇᐅᒻᒪᖔᑦ, ᕼᐅᓇᓪᓚᕆᐅᕙ, ᕼᐅᓇᐅᕙ? ᐊᒻᒪᓗ ᐊᔾᔨᒌᖑᕙ ᕼᐅᕙᓕ 
ᑕᐃᒃᕼᐅᒪᓂᔾᔪᐊᖅ ᖃᐅᔨᒪᓚᐅᖅᑕᖓᑦ ᒫᓐᓇᒧᑦ ᑎᑭᓪᓗᒍ ᐊᔾᔨᐅᓐᖏᓕᕐᒪᑕᑦᑕᐅᖅ, ᑖᓐᓇ ᐃᓄᐃᑦ 
ᖃᐅᔨᒪᔭᑐᖃᖓᑦ ᐊᕼᐃᓐᖑᖅᐸᓪᓕᐊᓕᖅᐹ ᐅᕝᕙᓗ ᐅᕝᕙ ᐊᕼᐃᓐᖑᒍᐃᑦᑐᖅ ᑕᐅᕗᖓ ᑲᔪᕼᐃᔭᒥᐊᓐᓂᐊᖅ? 
 
ᑖᓐᓇ ᐊᐱᕆᒻᒪᑦ, ᖃᓄᖅ ᑖᓐᓇ ᐱᖁᔭᕐᓄᑦ ᐃᓕᒐᔭᕐᒪᖔᑦ, ᑖᓐᓇ ᑕᐃᔭᐅᑦᑎᐊᖅᕼᐃᒪᓐᖏᑎᓪᓗᒍ 
ᕼᐅᓇᓪᓚᕆᐅᒻᒪᖔᑦ, ᐄ ᖃᐅᔨᒪᔪᖓᐅᒐᓗᐊᖅ ᐊᕕᑦᑎᖁᔨᑦᑕᓐᖏᑦᑑᒐᑦᑎᑦᑎᐊᖃᑦᑕᕐᓗᕼᐃ ᑖᒃᑯᐊᓗᑦᑖᑦ 
ᑭᕼᐃᐊᓂ ᐊᖏᓂᖅᕼᐊᐅᒻᒪᑦ ᑖᑉᕼᐅᒥᖓ. ᐃᓗᓕᖏᑦ ᑕᐅᕗᖓᓗᑦᑖᕐᔪᐊᖅ ᐅᓂᒃᑳᖅᑑᓪᓗᐊᕋᖅᑐᒍ ᑕᐃᒃᑯᐊ 
ᐅᑉᐱᕆᔭᕗᑦ ᐊᒻᒪᓗ ᐃᓄᐃᑦ ᐱᖁᔭᒋᒐᔭᖅᑕᖏᑦ. ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᕼᐅᓇᓪᓚᕆᐅᒻᒪᖔᑦ 
ᖃᐅᔨᑦᑎᐊᕈᑦᑎᒍ ᐱᖁᔭᓄᑦ ᐃᓕᓂᖅ ᐊᔪᕐᓇᖏᓐᓂᖅᕼᐊᐅᒐᔭᖅᑐᖅ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ. 
 
ᓇᑦᓯᖅ: ᖁᔭᓐᓇᒦᒃ. ᖃᐅᔨᒪᓐᖏᑦᑎᐊᓕᖅᑐᖓ, ᐋᒃᑲᓕᐊᓯᑦ. ᐋᒃᑲᐃ, ᐃᓛᒃ ᑖᓐᓇ ᐊᖏᖃᑎᒋᔭᕋ 
ᓂᕈᐊᖅᑕᐅᖃᑎᒋᒐᓱᒃᑕᕋ.  
 
ᖃᐅᔨᒪᒐᓗᐊᖅᑐᖓᓕ ᐅᖃᐅᔾᔭᐅᖃᑦᑕᖅᓯᒪᓂᑰᔪᖓ ᐊᖑᓇᓱᒋᐊᕌᖓᒪ ᐃᑰᓈᕈᕕᑦ ᐱᐅᔾᔮᖏᑦᑐᐊᓗᒃ, 
ᐱᐅᔾᔮᖏᑦᑐᐊᓘᖕᒪᑕ ᑕᐅᕘᓈᖏᓪᓗᑎᑦ ᑕᒪᔾᔭ ᐃᓄᐃᑦ ᖃᐅᔨᒪᔭᑐᖃᖓᑦ ᖃᐅᔨᒪᔭᕋᓗᖓᕋ. ᐅᑎᕌᖓᒪ 
ᐊᖑᓇᓱᒋᐊᖅᓯᒪᓂᑰᒐᒪ, ᑕᐃᑳᓈᖅᑲᐅᒐᒪᓚᓪᓗᒍ ᑭᓇ ᑕᐃᓐᓇᓕ ᑕᐃᑰᓈᖁᔨᖅᑲᐅᔨᑦᑐᖅ ᐅᓂᒃᑳᕐᕕᒋᓕᖅᖢᒍ 
ᐅᔭᓪᓛᕌᓗᒃ ᑕᐅᕙᖕᓇ ᑕᒪᓐᓇ ᐊᑐᒐᒃᓴᐅᖏᑦᑐᐊᓗᒃ. ᑭᐅᔭᐅᑐᐃᓐᓇᖃᑦᑕᖅᓯᒪᓂᑰᔪᖓ. ᐄ, ᑖᓐᓇ 
ᖃᐅᔨᒪᔭᑐᖄᓗᒐ ᐅᖃᐅᓯᖅ.  
 
ᑭᓯᐊᓂ ᑖᒃᑯᐊ ᒐᕙᒪᐃᑦ ᒪᓕᒐᒃᓴᕐᒥᑦ ᓴᖅᑭᑦᑎᓕᕌᖓᒥᒃ ᐊᑐᕐᓂᕋᐃᖃᑦᑕᖅᑐᐃᑦ ᑕᒪᔅᓱᒥᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔭᑐᖃᖓᓂᒃ. ᐊᒻᒪ ᑲᑎᒪᔨᖃᖅᐸᓪᓚᐃᓪᓗᑕᓗ ᑕᐃᒎᓯᓕᕆᔨᒃᑯᓐᓄᑦ ᑕᐃᒃᑯᐊᓗ 
ᐃᓐᓇᕐᓄᑦ ᑲᒪᑎᔨᖃᕆᓪᓗᑎᒃ ᑕᐃᒃᑯᐊ ᐊᑐᖅᑕᐅᖃᑦᑕᕐᒪᑕᓕ ᐃᒃᓯᕙᐅᑖᖅ, ᓇᒻᒪᒋᔭᐅᖃᓗᐊᕋ ᑕᒪᔅᓱᒪ ᒥᒃᓵᓄᑦ 
ᖃᐅᔨᒪᔭᑐᖃᖏᓐᓂᑦ ᐅᓂᒃᑳᓗᐊᕈᓐᓇᖏᒻᒪᕆᑦᑐᖓᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᑕ, ᒫᓐᓇ ᐱᕕᖃᑦᑎᑦᑐᒪᔭᕋ ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑐ ᕿᔪᒃᑖᖅ. 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᒃ ᐅᖃᐅᕆᐊᓚᐅᖏᓐᓂᕐᓂ ᐅᐱᒋᕙᒋᑦᑕᐅᖅ ᑕᕝᕗᖓ ᐅᖃᖅᑎᒧᑦ 
ᐃᓕᔭᐅᖅᑲᐅᑎᓪᓗᑎᑦ.  
 
ᐃᒃᓯᕙᐅᑖᖅ, ᓇᐃᒃᑐᑯᓗ ᓯᕗᓪᓕᕐᒥᑦ ᐊᐱᖅᑯᑎᒋᓂᐊᖅᑕᕋ, ᑕᐃᒪ ᑖᒃᑯᐊ ᓂᕈᐊᖅᑕᐅᓇᓱᒃᑐᑦ ᐊᐱᕆᔪᒪᓪᓗᒋᑦ, 
ᖃᓄᕐᓕ ᐱᓕᕆᐊᒃᓴᓕᐊᓘᖃᑦᑕᕐᓂᐊᕐᒥᒐᑦᑕ ᑕᐃᒪ ᒪᓕᒐᓕᐅᖅᑎᑐᐃᓐᓇᐅᓗᑕ ᒪᓕᒐᒃᓴᓂᑦ ᖃᓄᐃᑦᑐᑐᐃᓐᓇᕐᓂᒃ 
ᓴᖅᑮᓇᓱᐊᓕᕋᐃᒍᑦᑕ. ᑖᒃᑯᐊ ᓯᕗᓕᖅᑎᒃᓴᐅᔪᒧᑦ ᓂᕈᐊᕋᒃᓴᐅᔪᑦ ᐊᐱᕆᔪᒪᓪᓗᒋᑦ, ᖃᓄᕐᓕ 
ᐱᓕᕆᖃᑎᖃᕋᓱᐊᖃᑦᑕᕐᓂᐊᖅᑭᓯ ᐱᓕᕆᖃᑎᖃᕋᓱᐊᕋᔭᖅᐱᑦ ᓂᕈᐊᖅᑕᐅᓐᓂᕈᕕᑦ ᒪᓕᒐᓕᐅᖅᑎᑐᐃᓐᓇᐃᑦ 
ᒪᓕᒐᓕᒃᓴᒥᒃ ᐱᓕᕆᐊᖃᕋᓱᐊᓕᖅᑎᓪᓗᒋᑦ? ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᒃᓱᒥᖓ ᐊᐱᕆᒐᕕᑦ ᐊᒻᒪᓗ ᖃᐅᔨᒃᑲᓐᓂᕈᒪᓃᑦ ᑖᓐᓇ 
ᐅᐱᒋᕙᕋ.  
 
ᐃᓛᒃ, ᐅᖃᖅᑲᐅᑎᓪᓗᖓᐃᓛᒃ ᓴᓇᖃᑎᒌᑦᑎᐊᕐᓗᑕ ᑭᓯᐊᓃᓛᒃ ᐅᕙᒍᑦ ᒪᓕᒐᓕᐅᑦᑏᓪᓗ ᐊᒻᒪᓗ ᑖᒃᑯᐊ 
ᒐᕙᒪᐅᓂᐊᖅᑐᑦ cabinet-ᖑᓂᐊᖅᑐᑦ ᓴᓇᖃᑎᒌᑦᑎᐊᒃᑲᓐᓂᕆᐊᖃᓐᓂᑦᑎᓐᓂᒃ. ᑖᓐᓇ ᐃᒃᐱᒋᓪᓚᕆᒃᑲᒃᑯ. 
ᐅᕙᖓᓕ ᑕᐅᑐᓐᖑᐊᕋᒪ ᖃᓄᖅ ᖃᓄᐃᓕᖓᒃᑲᓐᓂᕐᓗᑕ ᑲᑎᓯᒪᒃᑲᓐᓂᕈᓐᓇᖅᐱᑕ. ᐊᑭᕋᕇᖑᐊᑐᐃᓐᓈᓗᖏᓪᓗᑕ 
ᑭᓯᐊᓂ ᖃᓄᖅ ᑲᑎᓯᒪᒃᑲᓐᓂᕈᓐᓇᐱᑕ. ᑖᓐᓇ ᐃᓱᒪᒃᓴᖅᓯᐅᕈᑎᒋᓯᒪᖃᑦᑕᕋᒃᑯ.  
 
ᐃᒻᒪᖄ ᐊᓯᐊᒍᑦ ᐊᐅᓚᓕᕈᑦᑕ ᐊᓯᒍᔾᔫᒥᒃ. ᐃᒪᓐᓇ ᐃᓱᒪᒋᓗᐊᖅᐸᒃᑲᒃᑯ ᐃᓛᒃ ᐃᓱᒪᒋᓗᐊᖅᓯᒪᒐᒃᑯ. 
ᐊᓯᔾᔨᕆᐊᖃᓪᓚᕆᓕᖅᑐᒍᑦ ᐅᕙᒍᑦ ᒐᕙᒪᐅᓂᐊᖅᑐᑎᒍᑦ ᖃᓄᖅ ᐊᐅᓚᓂᖓᓂᒃ. ᓄᓇᕗᒻᒦᓐᓇᑦᑕ 
ᐊᔾᔨᐅᕌᐃᓐᓄᑐᐃᓐᓇᖏᓪᓗᑕ ᑲᓇᑕᒥᐅᑕᑦᑎᓐᓂᒃ ᐊᓯᑦᑎᓂᒃ ᐊᐅᓚᒋᐊᖃᖅᑰᓕᕋᑦᑕ. ᐊᔾᔨᒋᑐᐃᓐᓇᕐᓗᒋᑦ 
ᑕᐅᕙᒃᑯᐊ ᑲᓇᑕᒥᐅᖃᑎᑦᑕ ᒐᕙᒪᐅᒻᒥᔪᐃᑦ ᐊᐅᓚᓂᖏᓐᓂᒃ. ᑖᓐᓇ ᒪᓕᐊᓐᓄᑐᐃᓐᓇᖏᒃᑲᓗᐊᕐᓗᑎᒍ 
ᓱᖁᑕᐅᖅᑰᖏᑦᑐᖅ ᖃᓄᐃᓐᖏᑦᑎᐊᓪᓚᕆᑦᑐᖅ ᐃᓅᒐᑦᑕ. 
 
ᐊᒻᒪ ᑖᓐᓇ ᐅᖃᑦᑎᐊᖅᓯᒪᖕᒪᑦ ᓄᓇᕗᒻᒥ ᐊᖏᖃᑎᒌᓐᓂᕐᒥᒃ ᒐᕙᒪᐅᒐᑦᑕ, ᓲᕐᓗ ᓴᓇᖃᑎᒌᓐᓂᕐᒧᑦ ᑐᑭᖃᕐᒪᑦ, 
ᐊᖏᖃᑎᒌᓐᓂᖅ. ᑕᐃᒪᓐᓇ ᑖᓐᓇ ᑐᑭᖓ ᑕᐃᒪᓐᓇᐃᓕᖓᑦᑎᓪᓗᒍ ᖃᓄᖅ ᐋᖅᑭᒃᑲᓐᓂᕈᓐᓇᖅᐱᑕ. ᐅᕙᓕ ᑖᓐᓇ 
ᑐᑭᓯᒋᐊᒃᑲᓐᓂᕈᒪᓪᓚᕆᒐᔭᖅᑕᕋ ᑕᐃᒫᒃ ᓱᓇᓂᒃ ᑐᕌᒐᖃᕐᓂᐊᕐᒪᖔᑦᑕ ᒪᓕᒐᒃ-ᓴᑦᑎᓐᓂᒃ ᑕᕝᕙᓂ ᐅᑭᐅᓂᒃ 
ᑎᓴᒪᓂᒃ ᑐᕌᒐᕆᓂᐊᖅᑕᒃᑎᓐᓂᒃ ᐅᖃᐅᓯᖃᓛᕐᒥᒐᑦᑕ, ᑕᐃᑰᓇᖅ ᑕᕝᕙ ᑐᑭᓯᒋᐊᒃᑲᓐᓂᕈᒪᓪᓚᒐᔭᖅᑕᕋ. 
 
ᐅᕙᖓᓖᓛᒃ ᑕᐃᒪᓐᓇ ᓯᕗᓕᖅᑎᓐᖑᕐᓂᐊᕈᒪ ᑕᐃᒪ ᑭᓇᑐᐃᓐᓇᓪᓚᕆᖕᓄᑦ ᒪᑐᐃᖓᑦᑎᐊᕋᔭᕋᒪ, 
ᑭᒃᑯᑐᐃᓐᓇᕐᓄᑦ, ᒪᓕᒐᓕᐅᖅᑎᐅᖃᑎᓐᓄᑦ. ᐃᒪᓐᓇ ᐅᓇ ᓯᕗᓕᖅᑎᐊᓘᖕᒪᑦ ᐃᒪᓐᓇᐅᓐᖏᑦᑐᖅ, ᐅᓇ 
ᒪᓕᒐᓕᐅᖅᑎᐅᖃᑎᒐ ᐃᒪᓐᓇᖔᖅ ᐃᓱᒪᓂᖅᓴᐅᓕᕐᓗᑕ, ᑖᓐᓇ ᐱᒻᒪᕆᐅᖕᒪᑦ ᐊᒻᒪᓗ ᐃᒪᓐᓇ 
ᐅᖃᐅᓯᕆᖅᑲᐅᔭᕋᓗᐊᕋ ᑲᑐᔾᔨᖃᑎᒌᓐᓂᖅ, ᑕᐃᒪᓐᓇ ᓴᓇᖃᑎᒌᓪᓗᓂ ᑭᓯᐊᓂᐅᖕᒪᑦ. ᑕᕝᕘᓇ 
ᑭᐅᔪᓐᓇᕋᕙᖅᐸᒋᓪᓕ ᖃᓄᒃᑲᓐᓂᖅᑐᖅ ᑲᑎᓐᖓᓂᖅᓴᐅᒃᑲᓐᓂᓚᐅᖅᑕ ᐅᕙᒍᑦ ᒪᓕᒐᓕᐅᖅᑎᑐᐃᓐᓇᐅᓂᐊᕈᒪ 
ᐊᒻᒪᓗ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᑦ ᖃᓄᖅ ᖃᓄᐃᓕᐅᒃᑲᓐᓂᕈᓐᓇᖅᐱᑕ? ᐅᖃᖅᑲᐅᑎᓪᓗᖓ, 
ᐊᔾᔨᒋᐊᓐᓄᑐᐃᓐᓇᓐᖏᓚᐅᕐᓚᕗᑦ ᓄᓇᕗᑦ ᓯᓚᑖᓂᕐᒥᐅᑕᐃᑦ ᒐᕙᒪᐅᒻᒥᔪᐃᑦ, ᐊᔾᔨᒋᒻᒪᒋᐊᓐᓄᖏᒃᑲᓗᐊᕐᓗᑎᒍ 
ᐊᐅᓚᔪᓐᓇᑦᑎᐊᕐᒥᒐᑦᑕ. ᑕᕝᕘᓇᓕ ᑭᐅᔪᓐᓇᖅᐸᕗᑦ. (ᑐᓵᔨᑎᒍᑦ) ᐊᔾᔨᒌᓐᖏᑦᑐᓂᒃ ᑕᑯᓐᓇᕋᔭᖅᑐᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐊᐱᕆᒻᒪᑦ ᖃᓄᖅ ᒪᓕᒐᓕᖅᑎᑐᐃᓐᓇᒥᐊᑦ ᖃᓄᖅ ᐱᓕᕆᖃᑎᒋᓂᐊᕐᒪᕼᐃ, 
ᐅᓐᓄᐅᑎᓚᓐᖏᑦᑕᒃᑲ. ᑕᐃᒪᓐᖓᑦ ᓂᕈᐊᖅᑕᐅᒐᒪ ᐱᓕᕆᖃᑎᒋᓚᐅᖅᑕᒃᑲ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

48

ᒪᓕᒐᓕᐅᖅᑎᐅᑎᓪᓗᖓ ᐊᒻᒪᓗ ᒥᓂᔅᑕᓐᖑᕋᒪ ᐅᓐᓄᐅᑎᓐᖏᑦᑐᒍᓕ ᐱᓕᕆᖃᑎᒋᖃᑎᕼᐅᐊᕆᒃᑭᑦ. ᐱᓕᕆᐊᕗᑦ 
ᐊᔾᔨᒌᓐᖏᑦᑑᒐᓗᐃᑦ ᑖᒃᑯᐊ ᒪᓕᒐᓕᐅᖅᑎᐅᑐᐃᓐᓇᑦ ᐊᒻᒪᓗ ᒥᓂᔅᑕ, ᑭᕼᐃᐊᓂ ᐱᓕᕆᖃᑎᒌᓕᖅᑕᕗᑦ ᐊᒻᒪᓗ 
ᑕᐃᒪᑦ ᓂᕈᐊᖅᑕᐅᒻᒪᑦ ᐱᓕᕆᖃᑎᒌᖏᓐᓇᖅᑕᒃᑲ, ᐃᓚᒋᔭᒃᑲ, ᖁᕕᐊᒋᔭᒃᑲ ᐊᒻᒪᓗ ᑎᑎᕋᕐᕕᖏᓐᓄᑦ 
ᐅᖃᖃᑎᒋᒋᐊᖅᑐᖅᑕᖅᖢᒋᑦ ᐊᒻᒪᓗ ᑎᑎᕋᕐᕕᐊᓄᑦ ᖃᐃᑦᑕᖅᑐᑎᒃ.  
 
ᑖᓐᓇ ᐱᓕᕆᐊᕆᔭᕋ ᐅᓐᓂᓚᓐᖏᑦᑐᖅ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐅᑉ ᒥᒃᕼᐋᓄᑦ. ᕼᐃᕗᓕᐅᖅᑎᖑᓕᕈᒪ 
ᐅᓐᓂᓚᓐᖏᑦᑐᖅ, ᐅᖃᖃᑎᒋᓂᐊᖅᑕᒃᑲ ᕼᐅᓕ, ᑎᑎᕋᕐᕕᐊᓅᖅᑕᖅᑐᖓ ᐊᒻᒪᓗ ᖃᐃᒍᐊᒥᐊᖅᐸᑕ ᖃᐃᓗᓂ. 
ᐊᒻᒪᓗ ᐱᓕᕆᐊᕗᑦ ᐊᔾᔨᒌᓐᖏᑦᑑᒐᓗᐃᑦ ᑭᕼᐃᐊᓂ ᑖᓐᓇ ᑐᕌᖅᑕᕗᑦ ᐊᔾᔨᒌᒋᐊᖃᖅᑐᖅ, ᑕᐃᑯᖓ 
ᑐᕌᕆᐊᖃᖅᑐᒍᑦ ᐊᔾᔨᒌᓂᒃ ᐱᓕᕆᐊᖃᑎᒌᓪᓗᑕ ᑕᐃᓐᓇ ᑐᕌᖅᑕᕗᑦ ᐱᓕᕆᐊᖃᑎᒌᓐᖏᒃᑯᑦᑕ ᑕᐃᑯᖓ 
ᑎᑭᓚᓐᖏᓇᑉᑕ. ᐱᓕᕆᐊᖃᑎᒌᓪᓗᑕ ᐊᒻᒪᓗ ᐊᑕᐅᕼᐃᕐᒧᑦ ᑐᕌᕐᓗᑕ ᐊᒻᒪᓗ ᖁᕕᐊᒋᔭᒃᑲ ᐱᓕᕆᖃᑎᒋᑦᑕᖅᑐᒋᑦ 
ᐊᒻᒪᓗ ᐃᓚᒋᓪᓗᒋᑦ ᐊᒻᒪᓗ ᑖᒃᑯᐊᑦᑕᐅᖅ ᖃᐅᔨᒪᑦᑕᖏᑦ ᐃᓚᖏᑦ ᑕᕝᕗᓐᖓᕌᖓᑕ ᐃᓛᓐᓂᒃᑯᑦ ᕼᐊᓇᑦᑕᐃᓕ 
ᐱᖓᕼᐅᕋᓗᑦ ᑕᒫᓃᓕᕐᒪᑕ, ᐃᓚᖏᑦ ᑕᒫᓃᑦᑕᕋᑕ ᐅᕙᒍᖔᖅ ᐃᓚᒌᓕᑦᑕᖅᑐᒍᑦ, ᖁᕕᐊᒋᔭᒃᑲ, 
ᐅᓐᓂᐅᑎᓚᓐᖏᑕᒃᑲ. ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᑐᒍ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐊᐱᕆᒻᒪᑦ.  
 
ᐅᒃᑯᐃᓐᖔᑦᑎᐊᕋᔭᕐᒥᔪᖓᑦᑕᐅᖅ ᑖᒃᑯᓄᖓ ᒪᓕᒐᓕᐅᖅᑎᑐᐃᓐᓇᕐᓄᑦ, ᐱᓕᕆᖃᑎᒌᒋᐊᖃᕋᑦᑕ ᐅᖁᒪᐃᑦᑐᓂᒃ 
ᓯᕗᓂᒃᓴᑦᑎᓐᓂᑦ ᓇᓗᓇᓐᖏᑦᑐᖅ ᓴᖅᑭᑦᑐᖃᑦᑕᓚᖓᖕᒪᑦ ᑕᒪᑦᑕᑦᑎᐊᓕᕋᔭᕐᓂᕐᓗᑕ ᐅᓇ ᐃᓱᐊᓐᖏᑦᑐᖅ ᓴᖅᑭᒻᒪᑦ 
ᖃᓄᖅ ᐋᖅᑭᒋᐊᕋᔭᖅᐱᑎᒎᓚᖃᑎᒋᒋᐊᕈᓐᓇᕋᔭᖅᑕᒃᑲ ᑕᒪᒃᑯᐊ ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ ᐊᒻᒪᓗ ᓄᓇᓕᖏᑦ 
ᐊᑦᑐᖅᑕᐅᓗᐊᕐᓂᐊᕐᓂᖅᐸᑕ ᒪᓕᒐᕐᒥᑦ ᓴᖅᑮᓕᕐᓂᕈᑦᑕᓘᓐᓃᑦ ᐃᓱᐊᓐᖏᑦᑐᒥᑦ, ᑖᓐᓇ ᒪᓕᖓᓕᐅᖅᑎᐅᔪᖅ 
ᐅᖃᓪᓚᖃᑎᒋᒍᒪᖃᑦᑕᕋᔭᖅᑕᕋ ᑕᒪᒃᓱᒪ ᒥᒃᓵᓄᑦ.  
 
ᐅᖃᖅᑲᐅᒐᒪᐃᓛᒃ ᑕᒪᒃᑯᐊ ᐃᓪᓗᓕᕆᓂᕐᓗ, ᐃᓕᓐᓂᐊᖅᑐᓕᕆᓂᕐᓗ ᐃᓐᓇᐃᓪᓗ ᐃᓂᒃᓴᖏᓐᓂᑦ, 
ᐃᓂᒃᓴᐃᓪᓕᐅᕐᒪᑕ ᐸᓂᖅᓰᕝᕕᖃᓐᖏᑦᑐᑕᓗ ᑕᒪᒃᑯᐊ ᐅᖁᒪᐃᑦᑑᓂᐊᕐᒪᑕ, ᐱᓕᕆᖃᑎᒋᒍᒪᒐᔭᖅᐸᓯ ᑕᒪᔅᓱᒥᖓ, 
ᑖᒃᑯᓂᖓ ᓴᖅᑭᑦᑎᒍᒪᒐᓗᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᐅᕙᑦᑎᐊᖅ ᐅᖃᖅᑲᐅᒐᒪ ᑖᓐᓇ ᓯᕗᓕᖅᑎᐅᓂᖅ ᐊᒥᖅᑳᖃᑎᒌᓐᓂᕐᒧᑦ, ᑕᒪᔅᓯ ᓯᕗᓕᖅᑎᐅᒐᔅᓯ 
ᐊᒻᒪᓗ ᓯᕗᓕᖅᑎᐅᔪᖅ ᑭᓯᕐᒥᐅᕐᓗᓂ ᐃᓱᒪᓕᐅᕆᐊᖃᓐᖏᑦᑐᖅ ᐊᑕᐅᑦᑎᒃᑯᑦ ᒐᕙᒪᐅᓪᓗᑕ ᑕᐱᕇᓪᓗᑕ 
ᐃᓱᒪᓕᐅᕆᐊᖃᕋᑦᑕ ᑐᓐᖓᕕᒋᒐᑦᑎᒍ. ᑕᐃᒪᓕ ᐱᖃᑎᒋᑦᑎᐊᕐᓗᒋᑦ ᒪᓕᒐᓕᐅᖅᑏᑦ ᑕᒪᒃᑯᐊᓗ ᐱᓕᕆᔨᕗᑦ ᐊᒻᒪ 
ᓄᓇᓖᑦ ᑕᖅᑳᓃᑦᑐᑦ ᐃᓱᒪᓕᐅᕆᐊᖃᖅᐳᒍᑦ ᑕᐅᑐᒡᓗᒍ ᐃᓗᐃᑦᑑᓗᒍ ᑖᓐᓇ.  
 
ᐱᓕᕆᖃᑎᖃᖅᓯᒪᔪᖓ ᐊᔾᔨᒌᓐᖏᑦᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪ ᑎᒥᓂᑦ ᐊᔾᔨᒌᓐᖏᑦᑐᑦᑎᐊᓂᒃ. 
ᑭᓇᑐᐃᓐᓇᖅ ᓯᕗᓕᖅᑎᐅᔪᒪᔪᖅ ᐃᓕᔅᓯᓐᓄᑦ ᐅᒃᑯᐃᖔᕆᐊᖃᖅᑐᖅ ᑕᐃᒪᓐᓇᐃᓐᓂᐊᕆᕗᖓ. ᑭᓯᐊᓂ 
ᖃᐅᔨᓯᒪᔪᖓ ᐆᒥᖓ, ᑐᑭᓯᐊᓂᖅ ᑐᑭᓯᓂᖅ ᐅᖃᐅᓯᐅᔪᒥᒃ, ᓈᓚᓐᓂᖅ ᑖᓐᓇ ᐱᐅᔫᒐᓗᐊᖅ ᑭᓯᐊᓂ 
ᐃᑎᓂᖅᓴᒃᑲᓐᓂᕐᒥᒃ ᓈᓚᑐᐃᓐᓇᖏᓪᓗᑕ ᑐᑭᓯᑦᑎᐊᕈᑦᑕ ᐅᖃᐅᓯᕆᔭᐅᔪᒥᒃ ᑲᔪᓯᑦᑎᑦᑎᒋᐊᕆᐊᖃᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᔪᑦᑖᖅ, ᐊᐃᑉᐸᖓᓂᒃ ᒫᓐᓇ ᐊᐱᕆᔪᒪᒍᕕᑦ, ᒫᓐᓇ ᐱᕕᖃᖅᑎᑉᐸᒋᑦ.  
 
ᕿᔪᑦᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓇᐃᑦᑐᑯᓗᑦᑕᐅᖅ ᐊᐃᑉᐸᖓ ᐊᐱᖅᑯᓯᕆᒃᑲᓐᓂᕈᒪᓪᓗᒍ. ᑕᐃᒪ 
ᖃᐅᔨᒪᒐᑦᑕ ᐅᕙᒍᑦ ᓄᓇᕗᒻᒥ ᒐᕙᒪᐅᑎᓪᓗᑕ ᐱᓕᕆᖃᑎᖃᖃᑦᑕᕆᐊᖃᕋᑦᑕ ᒐᕙᒪᐅᖃᑎᒋᔭᑦᑎᓐᓂ ᐊᓯᖏᓐᓂᒃ. 
ᐱᓗᐊᖅᑐᒥᖃᐃ ᑖᒃᑯᐊ ᒐᕙᒪᑐᖃᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒌᓐᓇᕆᐊᖃᓲᕆᒐᑦᑎᒍ ᖃᓄᑐᐃᓐᓇᖅ.  
ᓂᕈᐊᖅᑕᐅᓐᓂᕈᕕᓪᓕᑭᐊᖅ ᑕᕝᕗᖓ ᓯᕗᓕᐅᖅᑎᐅᓂᕐᒧᑦ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᖃᓄᖅ ᑖᒃᑯᐊ ᐱᓕᕆᖃᑎᒋᓇᓱᐊᕋᔭᖅᐱᒋᑦ ᒐᕙᒪᑐᖃᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ. ᑖᓐᓇ ᖃᓪᓗᓈᑎᑐᑦ ᑭᐅᒋᐊᕐᓂᐊᕋᒃᑯ ᐊᐱᕆᔭᖓ ᐸᐅᓗᓯᐅᑉ.  
 
(ᑐᓵᔨᑎᒍᑦ) ᐱᕐᔪᐊᒻᒪᕆᐊᓗᒃ ᐃᖅᑲᓇᐃᔭᖃᑎᖃᑦᑎᐊᕆᐊᖃᕐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᒃ ᐅᓄᖅᑐᐊᓗᓐᓂᒃ ᑕᐃᒃᑯᓇᖓᑦ ᐱᖃᑦᑕᕋᑦᑕ. ᑕᐃᒫᒃ ᑭᓯᐊᓂ ᑐᓐᖓᓇᕐᕕᒋᔭᕆᐊᖃᖅᑕᕗᑦ 
ᑲᓇᑕᐅᑉ ᒐᕙᒪᒃᑯᖏᑦ. ᐃᖅᑲᓇᐃᔭᖃᑎᒋᑦᑎᐊᕋᔭᖅᑕᕋ ᑕᐃᓐᓇ ᓯᕗᓕᖅᑎᕐᔪᐊᖑᔪᖅ ᑲᓇᑕᒧᑦ ᐊᒻᒪ ᓕᐳᕈᒃᑯᑦ 
ᐅᓄᖅᑐᓂᒃ ᑮᓇᐅᔭᖅᑖᖅᑎᑕᐅᖃᑦᑕᕋᑦᑕ. ᐱᐅᔫᔭᕆᐊᓕᒃ ᐃᖅᑲᓇᐃᔭᖃᑎᖃᑦᑎᐊᕆᐊᖃᖅᑐᒍᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ. ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒋᓪᓚᑦᑖᖅᑕᒃᑲ. ᑕᐃᒪᓕ ᖃᐅᔨᒪᓕᖅᑐᖓ ᐆᒥᖓ 
ᓄᓇᕗᑦ ᒐᕙᒪᖑᓪᓗᑕ ᐊᔾᔨᑦᑎᐊᖓᓂᒃ ᐅᑭᐅᖅᑕᕐᑐᒥᐅᑕᐅᓐᖏᑦᑐᓄᑦ ᐊᔾᔨᖃᖅᑎᑕᐅᖃᑦᑕᕋᑦᑕ ᑮᓇᐅᔭᕐᒥᒃ 
ᓴᓂᕝᕙᐃᓕᕌᖓᒥᒃ. ᑕᐃᓐᓇ ᑐᓐᖓᕕᒋᔭᖓ ᑮᓇᐅᔭᕐᒥᒃ ᓴᓂᕝᕙᐃᓂᕐᒥᒃ ᓄᓇᕗᒻᒧᑦ ᒧᒥᑦᑎᑕᐅᔭᕆᐊᖃᖅᑐᖅ 
ᐊᒥᓲᓂᑦᑎᓐᓂ ᐃᔭᐅᖃᑦᑕᕐᒪᑦ.  
 
ᑲᓇᑕᒥ ᐋᔨᖃᑎᖃᕆᐊᖃᖅᑐᒍᑦ ᐱᓕᕆᖃᑎᖃᑦᑎᐊᕐᓗᑕ ᐆᒃᑐᑎᒋᓗᒍ ᖃᐅᔨᓚᐅᖅᓯᒪᒐᒪ ᓯᕗᓪᓕᖅᑎᐅᓪᓗᖓ 
ᑕᐃᒃᑯᐊ ᐊᖏᖅᑕᐅᓯᒪᔪᑦ ᑲᓇᑕᒧᑦ ᐱᔭᐅᕙᓪᓕᐊᖏᑦᑐᑦ ᑲᓇᑕᐅᑉ ᑲᔪᓯᑎᑉᐸᓪᓕᐊᖏᑕᖏᑦ. ᑕᐃᒪᓕ 
ᐊᖏᖃᑎᒌᔅᓯᒪᔪᑦ ᓄᑖᑦ ᑎᒥᖑᖅᑎᔅᓱᒋᑦ. ᒫᓐᓇ ᐅᑉᓗᒥ ᑲᓇᑕ ᓯᕗᓕᖅᓰᑦ ᑎᓕᐅᕈᑎᖏᑦ ᓯᕗᓕᖅᑎᕐᔪᐊᖅ 
ᑲᓇᑕᒥ ᑎᑎᕐᕕᖓᓃᖔᖅᑐᒥᒃ ᐱᓯᒪᓕᖅᑐᑦ ᐱᖁᔭᕐᔪᐊᓂᒡᒎᖅ ᑕᒪᒃᑯᐊ ᓄᓇᖃᖅᑳᕐᑐᓄᑦ ᐊᖏᕈᑕᐅᓯᒪᔪᑦ 
ᐊᓯᕈᖅᑕᐅᔾᔮᖏᑦᑐᑦ ᐊᑕᐅᓯᕐᒧᑦ ᐱᓕᕆᔪᒧᑦ.  
 
ᐃᓛᓐᓂᒃᑯᑦ ᑲᓇᑕ ᐊᑕᐅᓯᕐᒥ ᐱᓕᕆᔪᒥ ᓄᓇᕗᒻᒧ ᐊᑕᐅᓯᖅ ᐱᓕᕆᔨᑯᓗᑐᐃᓐᓇᖅ ᐊᓯᔾᔩᖃᑦᑕᕐᒪᑦ. 
ᐃᓗᐃᑦᑐᕈᖅᓯᒪᓗᒍ ᑲᓇᑕ ᖃᐅᔨᒪᔭᕆᐊᖃᕐᓂᐊᖅᑐᖅ ᑕᒪᕐᒥᓗᒃᑖᖅ ᐊᒡᒍᑐᖅᓯᒪᔪᑦ ᑖᓐᓇ ᓄᓇᕗᑦ 
ᐊᖅᑯᑎᖃᓐᖏᑦᑐᖅ. ᐊᑭᑐᓛᓂᒃ ᓂᕿᖃᐅᖅᑐᒍᑦ. ᖃᓄᖅᑑᕆᐊᖃᖅᑐᒍᑦ ᑕᑯᑎᑦᑎᓗᑕ ᑲᓇᑕᒥ. ᑲᓇᑕᒥ 
ᐊᔾᔨᐅᖏᓐᓂᖃᖅᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ, ᐅᕙᖓᓖᓛᒃ ᓯᕗᓪᓕᖅᐹᒥ ᑖᒃᑯᐊ ᒫᓐᓇ 
ᑐᑭᓯᐅᒪᓇᓱᒃᑐᔅᓴᐅᔫᒐᓗᐊᑦ ᑭᓯᐊᓂ   

ᒐᕙᒪᑐᖃᒃᑯᑦ ᐅᖃᐅᓯᕆᓗᐊᕐᓗᒋᑦ ᑐᑭᓯᐅᒪᑦᑎᐊᕆᐊᖃᕐᒪᑕ ᒫᓂ ᓄᓇᕗᑦ ᐊᔾᔨᐅᖏᓐᓇᑦᑕ.  
 
ᓇᓂᑐᐃᓐᓇᖅ ᒐᕙᒪᓂ ᑕᑯᓯᒪᖅᑰᖏᓐᓇᑦᑕ ᐃᓄᓐᓂᒃ ᐊᒥᓲᓂᖅᓴᓂᒃ ᐃᓄᖁᑎᖃᖅᑐᓂᒃ ᑕᑯᓚᐅᖅᓯᒪᓐᖏᓇᑦᑕ. 
ᑖᓐᓇ ᑕᕝᕙ ᐊᔾᔨᐅᖏᔾᔪᑎᒋᒐᑦᑎᒍᑦ. ᑖᓐᓇ ᑖᒃᑯᐊ ᒐᕙᒪᐅᖃᑎᕗᑦ ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᑦᑎᐊᕆᐊᖃᖅᑐᐃᑦ 
ᑐᑭᓯᑎᑦᑎᐊᕆᐊᖃᖅᑕᕗᑦ ᐊᔾᔨᐅᖏᓐᓂᑦᑎᓐᓂᒃ. ᑐᑭᓯᓚᐅᖅᑎᓪᓗᒋᑦ ᑭᓯᐊᓂ ᐃᒻᒪᖃ 
ᓴᓇᖃᑎᒌᑦᑎᐊᑲᓐᓂᕈᓐᓇᓂᖅᓴᐅᕗᒍᑦ.  
 
ᐅᖃᓐᖏᑦᑐᖓ ᓴᓇᖃᑎᒌᑦᑎᐊᓐᖏᑕᕗᑦ ᑭᓯᐊᓂ ᐱᕚᓪᓕᑲᓐᓂᕈᓐᓇᓪᓚᕆᖅᑰᖅᑐᖅ ᑐᑭᓯᓇᓱᑦᑎᐊᑲᓐᓂᕐᓗᒋᑦ 
ᐊᔾᔨᐅᖏᓐᓂᑦᑎᓐᓂᒃ. ᑖᓐᓇ ᑕᕝᕙ ᐅᐱᒋᑦᑎᐊᕋᒃᑯ ᒫᓂ ᓄᓇᕗᒻᒥᐅᑕᐅᔪᑎᒍᑦ ᒐᕙᒪᐅᓪᓗᑕ ᐊᔾᔨᐅᖏᓐᓇᑦᑕ 
ᓄᓇᕗᑖᕈᑎᒋᓚᐅᖅᑕᕗᑦ ᑖᓐᓇ ᐊᔾᔨᐅᖏᒻᒪᑦ. ᑖᓐᓇ ᑕᕝᕙᐃᓛᒃ ᑕᐃᒫᒃ ᑐᑭᓯᐅᒪᑦᑎᐊᕆᐊᖃᕋᔭᖅᑰᖅᑐᑦ 
ᒐᕙᒪᑐᖃᒃᑯᑦ.  
 
ᑖᒃᑯᐊᓕ ᓄᓇᓕᓐᓂ ᒐᕙᒪᐅᔪᐃᑦᑕᐅᖅ ᐊᒻᒪ ᐊᔾᔨᐅᓐᖏᐅᔭᕐᒥᒻᒪᑕ ᖃᐅᔨᒪᒐᑦᑕ ᓄᓇᕗᑦ ᓄᓇᓕᓐᓂ ᒐᕙᒪᐅᔪᐃᑦ 
ᐃᓄᐃᓐᓇᐸᓗᓐᓂᒃ ᐊᐅᓚᑕᐅᔪᑦ. ᐅᑯᐊ ᓄᓇᕗᒻᒥ ᐊᒥᓲᓂᖅᓴᐃᑦ ᓄᓇᓖᑦ. ᑖᓐᓇᑦᑕᐅᖅ ᐊᔾᔨᐅᖏᓪᓚᕆᒥᒻᒪᑦ. 
ᑕᐃᒪᓐᓇ ᑭᓯᐊᓂ ᒐᕙᒪᑐᖃᒃᑯᑦ ᑐᑭᓯᕚᓪᓕᕈᓐᓇᓂᐊᖅᑰᕐᒪᑕ ᑐᑭᓯᔪᓐᓇᓕᖅᐸᑕ ᐊᔾᔨᐊᖏᓐᓂᑦᑎᓐᓂᒃ ᑖᓐᓇ 
ᐱᒻᒪᕆᐅᒻᒪᑦ. ᑕᕝᕘᓇᓕ ᐊᔭᐅᕈᑎᒋᓂᖅᓴᐅᓇᔭᖅᐸᕋ ᖃᓄᖅ ᓴᓇᖃᑎᒌᒃᑲᓐᓂᕈᓐᓇᑎᓐᓂᒃ ᒐᕙᒪᐅᖃᑎᑦᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᖃᕐᓂᖅ ᒐᕙᒪᑐᖃᒃᑯᓐᓂ ᓯᕗᓕᖅᑎᒋᔭᐅᓕᕈᒪ 
ᐃᓕᔅᓯᓐᓄᑦ ᓱᕐᕋᔾᔮᖏᑦᑐᖅ.  
 
ᒫᓐᓇ ᐱᓕᕆᖃᑎᒋᒐᒃᑭᑦ ᒐᕙᒪᑐᖃᒃᑯᑦ ᒥᓂᔅᑕᕆᔭᐅᓪᓗᖓ ᐅᓄᖅᑐᐊᓗᓐᓂᒃ ᒐᕙᒪᑐᖃᒃᑯᑦ ᒥᓂᔅᑕᐅᖃᑎᖏᓐᓄᑦ 
ᐊᒻᒪ ᑲᓇᑕᐅᑉ ᐊᒡᒍᑐᖅᓯᒪᓂᖏᓐᓄᑦ ᒥᓂᔅᑕᖏᓐᓄᑦ ᑲᑎᒪᖃᑎᖃᕆᐊᖅᑐᖃᑦᑕᖅᓯᒪᔪᖓ 
ᐃᖅᑲᓇᐃᔭᖃᑎᒌᑦᑎᐊᖅᖢᒋᓪᓗ ᐱᓕᕆᖃᑎᒋᖃᑦᑕᖅᓯᒪᔭᕗᑦ ᐱᑦᑎᐊᕆᐊᖃᕋᑦᑕ ᐱᑦᑎᐊᖅᑕᐅᓂᐊᕋᑦᑕ. 
ᑕᐃᒪᓐᓇᐃᓕᐅᕆᐊᖃᕋᑦᑕ ᐃᓕᖅᑯᓯᐅᒻᒪᑦ ᑕᒪᓐᓇ ᐃᓅᓯᕐᒥ. ᑕᐃᒪᓕ ᐸᕝᕕᓴᐃᓐᓇᐅᔮᓗᒃᑯᕕᑦ ᐃᓕᓐᓄᑦ 
ᓈᓚᒍᒪᔾᔮᖏᒻᒪᑕ ᐱᑦᑎᐊᕐᓗᒋᑦ ᑭᓯᐊᓂ ᐱᑦᑎᐊᖅᑕᐅᓂᐊᕋᕕᑦ. ᑕᑯᔅᓴᐅᑎᓪᓗᒋᓪᓗ ᑭᓐᖒᒪᔭᐅᔪᑦ ᐅᑯᓂᖓ 
ᐊᒥᒐᖅᓯᒍᕕᑦ ᑕᑯᔅᓴᐅᑎᑦᑎᐊᖃᑦᑕᕐᓗᒋᑦ ᑭᓐᖒᒪᒃᖠᓂᑦᑎᓐᓂᒃ ᐃᑲᔪᕆᐊᖃᖅᑕᕗᑦ ᐃᑲᔪᖅᑕᐅᔭᕆᐊᖃᖅᑕᕗᑦ. 
ᑕᐃᒪᓐᓇ ᐅᖃᐃᓐᓇᓲᖑᔪᖓ ᑕᐃᒪᓐᖓᑦ ᑲᑎᒪᑕᒫᑦ.  
 
ᐊᒻᒪᓗ ᐅᖃᐃᓐᓇᖃᑦᑕᖅᑐᖓ ᐅᕙᖓ ᓇᒻᒥᓂᖅ ᐅᖃᓪᓚᖃᑎᒋᓪᓗᒍ ᒥᓂᔅᑕᕆᔭᐅᖓᓄᑦ ᒐᕙᒪᑐᖃᒃᑯᓐᓂ 
ᒥᓂᔅᑕᖓᓐᓄᑦ ᐱᖃᓐᓇᕆᓕᕈᔅᓯᐅᒃ ᐊᕗᖓᐅᔨᔪᓐᓇᕐᒪᑦ ᐳᐃᒍᔾᔮᖏᒻᒪᑕ ᐊᑎᕐᓂᒃ ᐃᖅᑲᓇᒑᖓᒥᒃ ᐊᑎᕐᓂᑦ 
ᑐᓴᕌᖓᒥ ᑕᐃᒪᓐᓇ ᐃᑲᔪᓯᑲᐅᑎᒋ ᐃᖅᑲᐃᖃᑦᑕᕐᒪᑕ, ᐄ, ᒥᓂᔅᑕ ᓄᓇᕗᒻᒦᑦᑐᖅ, ᐃᖅᑲᐅᒪᔭᕋᐃᓐᓇ ᔫ 
ᐃᒪᓐᓇᐃᓕᐅᓚᐅᖅᑐᖅ ᐃᒪᐃᓕᓚᐅᖅᑐᖅ, ᑕᐃᒪᐃᓕᐅᓲᖑᒻᒪᑕ.  

ᐃᓱᒪᒋᔭᕋ ᑕᒪᓐᓇ ᓱᕐᕋᔾᔮᖏᑦᑐᖅ ᓯᕗᓕᖅᑎᐅᓕᕈᒪ ᒐᕙᒪᑐᖃᒃᑯᓐᓂ ᑕᑯᔅᓴᐅᑎᓪᓗᒋᑦ ᑭᓐᖒᒪᔭᕐᓂ 
ᖃᐅᔨᒪᑎᓪᓗᒋᑦ ᐃᓅᔪᒍᑦ ᑭᓐᖒᒪᖅᖠᖅᑐᒍᑦ ᐱᐅᔪᓂᓪᓗ ᐃᖅᑲᓇᐃᔭᖃᑎᖃᕐᓗᑕ ᑕᐃᒃᑯᓂᖓ ᒐᕙᒪᑐᖃᒃᑯᓐᓂ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒋᐊᓚᐅᓐᖏᓂᑦᑎᓐᓂ ᒫᓐᓇ 15-ᒥᓂᒥᒃ ᓄᖅᑲᖓᑲᐃᓐᓇᓚᐅᖅᑕ ᑕᐃᒃᑯᐊ 
ᐳᓛᕆᐊᖅᓯᒪᔪᑦ ᐅᕗᖓ  ᒫᓂ ᓱᓪᓗᑯᑖᒻᒥ ᓂᐅᖅᑲᒐᒃᓴᖅᑕᖃᖅᖢᓂᓗ ᑐᓐᖓᓱᒋᑦᑎ ᐊᒻᒪ ᒪᓕᒐᓕᐅᖅᑏᑦ 
ᓄᖅᑲᖓᕝᕕᖓᓂᒃ ᑕᒧᐊᒃᓴᖅᑕᖃᖅᑐᖅ. 15 ᒥᓂᒥᒃ ᓄᖅᑲᖓᔪᒍᑦ.  
 
>>ᓄᖅᑲᖓᑲᐃᓐᓇᖅᑐᑦ 14:54ᒥ ᑲᔪᓯᒃᑲᓂᖅᑐᑎᓪᓗ 15:10ᒥ 
 
ᐃᒃᓯᕙᐅᑕᖅ: ᑲᔪᓯᔪᓐᓇᖅᓯᒐᑦᑕ ᒫᓐᓇ. ᖁᔭᓐᓇᒦᒃ ᐅᑎᖅᓴᕋᐃᓐᓇᔅᓯ. ᒫᓐᓇ ᐱᕕᖃᖅᑎᑦᑐᒪᓕᕐᒥᔭᕋ 
ᐊᐱᖅᑯᑎᖃᕈᓐᓇᖁᓪᓗᒍ ᐸᖕᓂᖅᑑᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ. Congratulations-ᖄᕈᒪᒐᕕᑦ ᐃᕝᕕᑦ ᐃᓂᖓᓄᑦ. ᐅᓇ ᐊᐱᖅᑯᑎᒋᔪᒪᔭᕋ 
ᓯᕗᓕᖅᑎᐅᓂᐊᖅᑐᒧᑦ, ᒥᓂᔅᑕ ᐱᓕᕆᑦᑎᐊᓐᖏᓗᐊᖅᑑᔪᑎᒋᓕᕐᓂᕈᕕᐅᒃ ᖃᓄᖅ ᓱᒋᐊᕐᕕᖃᕈᓐᓇᕋᔭᖅᑭᑦ 
ᑕᕝᕘᓇ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᐅᓕᕐᓂᕈᒪ ᑖᓐᓇ ᒥᓂᔅᑕ ᐱᓕᕆᑦᓯᐊᖏᑉᐸᑦ ᐅᕝᕙᓘᕝᕙ 
ᐱᓕᕆᓗᐊᓐᖏᑉᐸᑦ ᓯᕗᓪᓕᖅᐹᒥ ᖃᐅᔨᒋᐊᕋᔭᖅᑕᕋ ᑖᓐᓇ ᐅᖃᖃᑎᒋᓗᒍ ᓱᒻᒪᑦ ᑕᐃᒪᒻᒪᖔᖅ. ᓯᕗᓪᓕᖅᐹᒥᓛᒃ 
ᑖᓐᓇ ᐱᓕᕆᐊᖓᓂᒃ ᐱᔾᔪᑕᐅᕙ ᐅᕝᕙᓘᕝᕙ ᐃᓅᓯᖓᓂ ᐱᔾᔪᑕᐅᕙ. ᓱᓇ ᐱᔾᔪᑕᐅᓪᓚᕆᒻᒪᖔᑦ 
ᖃᐅᔨᒋᐊᖅᑳᕐᓗᒍ. ᐊᒥᓱᓄᑦ ᐱᔾᔪᑎᖃᓲᕋᑦᑕ ᐱᓕᕆᑦᓯᐊᖏᓕᕌᖓᑦᑕ.  
 
ᑖᓐᓇ ᐋᖅᑭᒋᐊᕐᓂᖅ ᐊᔪᕐᓂᖅᐸᑦ ᐊᒻᒪ ᐃᓅᓯᐊᓂᒃ ᐊᑕᓗᐊᓐᖏᓂᖅᐸᑦ ᑕᐃᒪ ᑲᑎᒪᔨᓕᒫᓄᑦ ᐊᑕᖏᖅᑐᓂᑦ 
ᐃᑲᔪᖅᑕᐅᒍᐊᕋᔭᖅᑐᖓ. ᑖᓐᓇ ᒥᓂᔅᑕᖑᔪᑦ ᐱᓕᕆᑦᓯᐊᕆᐊᖃᕐᒪᑕ ᐊᒻᒪ ᐱᓕᕆᕐᔪᐊᕆᐊᖃᕐᒪᑕ. 
ᓂᕈᐊᖅᑕᐅᓯᒪᖕᒪᑕ ᐃᓕᑉᓯᓐᓄᑦ ᐅᕙᒍᓗᒃᑖᓄᑦ ᑖᒃᑯᐊ ᑎᓕᐅᖅᓯᒫᖅᑯᕐᒪᑕ. ᐱᓕᕆᑦᓯᐊᕐᓗᓂ ᑖᓐᓇ ᒥᓂᔅᑕ 
ᐱᒋᐊᖃᕐᒪᑦ ᐅᕿᑦᑑᖏᒻᒪᑦ ᐱᓕᕆᐊᖓᑦ. ᑕᐃᒪ ᖃᐅᔨᒋᐊᓪᓚᕆᖅᑳᕐᓗᒍ ᓱᒻᒪᖔᑦ ᓲᖅ ᐱᓕᕆᐊᑦᑎᐊᖏᒻᒪᖔᑦ 
ᐱᒐᔭᖅᑐᖓ ᐊᒻᒪ ᑖᓐᓇ ᖃᐅᔨᐊᓂᒃᑯᒃᑯ ᑕᐃᑲᓐᖓᑦ ᐱᒋᐊᕐᓗᒍ ᐋᖅᑭᒋᐊᕐᓗᒍ. ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐱᓕᕆᑦᑎᐊᖏᑦᑐᖃᕋᔭᕐᓂᖅᐸᑦ ᒥᓂᔅᑕᑦᑕ ᐃᓚᖓᓂᒃ 
ᐅᖃᓪᓚᖃᑎᒋᖃᑦᑕᓚᐅᖅᑳᕐᓗᒍ ᐱᖓᓱᐊᖅᑕᕐᓗᒍᓘᓐᓃᑦ ᐊᒻᒪᓗ ᐃᑲᔪᖅᑕᐅᔪᒪᒐᔭᓐᖏᒻᒪᖔᑦ 
ᐃᑲᔪᖅᑕᐅᔪᒪᓂᐊᕐᒪᖔᕐᓘᓐᓃᑦ ᐅᖃᓪᓚᖃᑎᒋᑦᑎᐊᖅᑳᓚᐅᕐᓗᒍ. ᑕᐃᒪᓕ ᑕᐃᒫᑦᑕᐅᖅ ᐊᔪᐃᓐᓇᕈᔪᑉᐸᑦ 
ᑖᒃᑯᓄᖓᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲᓄᑦ ᐊᐃᑦᑐᕋᔭᖅᑕᕋ ᖃᓄᐃᓕᐅᕈᒪᓇᔭᕐᒪᖔᑕ ᐊᐱᖅᑯᑎᒋᓕᕋᔭᖅᑕᕋ 
ᑖᒃᑯᓄᖓ ᒪᓕᒐᓕᐅᖅᑎᐅᖃᑎᒃᑲᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᔪᕋᐅᑎᑎᑐᑦ ᐃᓕᖅᑯᓯᖃᕐᕕᒋᓇᔭᖅᑕᕋ ᓯᕗᓪᓕᖅᐹᕐᒥ 
ᐅᖃᓪᓚᖃᑎᒋᑦᑎᐊᖅᑳᕐᓗᒍ ᑐᑭᓯᐊᕐᓗᒍ ᖃᐅᔨᓴᐅᔭᖅᑳᕐᓗᒍ ᑭᖑᓂᐊᒍᑦ ᑎᑎᕋᕐᕕᒋᓗᒍ ᐊᒻᒪ ᓯᕗᓕᖅᑎᐅᔪᖅ 
ᐊᕕᒃᑎᔪᓐᓇᖏᒻᒪᑦ ᑕᐃᒪᓐᓇᐃᖏᓐᓇᖅᐸᑦ ᑲᔪᓰᓐᓇᖅᐸᑦ ᐃᓕᔅᓯᓐᓄᑦ ᓴᖅᑭᑎᓕᕋᔭᖅᑕᕋ. ᑭᓯᐊᓂ ᑎᑎᕋᖅᓯᒪᔪᒥᒃ 
Paper trail-ᓂᕋᖅᑕᐅᔪᒥᒃ ᐊᑐᕈᒪᒐᔭᖅᑐᖓ. ᑕᐃᒪᓐᓇᑐᐃᓐᓇᖅ ᐅᖃᐅᓯᑐᐃᓐᓇᕋᓂᒃ ᑲᑎᒪᔨᐅᔪᓯᒃ 
ᑕᑯᔾᔮᖏᓐᓇᔅᓯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᑦᓴᐃᓐᓇᐅᓇᔭᖅᑐᔅᓴᐅᔪᖓ ᐅᖃᖃᑎᒋᓗᒋᑦ ᑭᓯᐊᓂ 
ᐅᖃᖃᑎᒋᑦᑎᐊᕐᓗᒋᓪᓗ ᐊᒻᒪ ᓂᕈᐊᖅᑕᐅᕙᒃᑲᑦᑕ ᒥᓂᔅᑕᓄᓪᓘᓐᓃᑦ ᐅᕝᕙᓘᓐᓃᑦ ᓯᕗᓕᖅᑎᒧᑦ ᐅᒃᐱᕆᔭᐅᒐᑦᑕ. 
ᑕᐃᒫᒃ ᐅᖃᐅᑎᓇᔭᑦᑎᐊᕐᒥᔭᕋ ᐅᒃᐱᕆᑦᑎᐊᕆᒃᑭᑦ ᐊᔪᓐᖏᓐᓇᕕᑦ. ᐊᔪᓐᖏᑦᑐᑎᑦ. ᐊᔪᓐᖏᓐᓂᖓᓂᒃ 
ᓴᖅᑭᑎᖅᑳᕋᔭᖅᑕᕋ ᓂᕈᐊᖅᑕᐅᓲᖑᒐᑦᑕ ᐅᐱᒋᔭᐅᓪᓗᑕ  
ᐊᔪᓐᖏᓐᓇᓱᒋᔭᐅᓪᓗᑕ. ᐊᒻᒪ ᑖᓐᓇ ᓇᖕᒥᓂᖅᑕᐅᖅ ᐊᔪᓐᖏᓐᓇᓱᒋᓪᓗᓂ ᐆᒃᑐᓲᖑᖕᒪᑕ. ᑕᐃᒪᓐᓇᓕ 
ᐅᖃᐅᑎᓂᖅ ᐅᒃᐱᕆᑦᑎᐊᕋᓗᐊᕆᒃᑭᑦ ᓱᓇᓂᒃ ᐱᔾᔪᑎᖃᓗᐊᖅᐸᑦ ᐃᑲᔪᒃᑲᓐᓂᕈᓐᓇᖅᐱᑖ?  
 
ᐊᒻᒪᓗ ᑕᐃᒪᓐᖓᑦ ᑖᒃᑯᐊ ᒥᓂᔅᑕᐅᖃᑎᒌᑦ ᑲᑎᓲᖑᖕᒪᑕ ᑖᓐᓇᑦᑕᐅᖅ ᑖᒃᑯᓇᓐᖓᑦ ᒥᓂᔅᑕᐅᖃᑎᑦᑎᓐᓂᒃ 
ᒥᓂᔅᑕᐅᖃᑎᖏᓐᓂᒃ, ᑕᐃᒪᓐᓇ ᐅᔾᔨᕆᔭᐅᓇᔭᖅᑐᒃᓴᐅᖕᒥᖕᒪᑦ. ᑖᒃᑯᐊᑦᑕᐅᖅ ᑲᑐᔾᔨᖃᑎᒋᓗᒋᑦ 
ᑲᑐᔾᔨᑦᑎᐊᕆᐊᕋᔭᕋᑦᑕ ᖃᓄᐃᒻᒪᑦ ᑖᓐᓇ ᒥᓂᔅᑕᐅᔪᖅ ᐱᔾᔪᑎᖃᖅᐸ? ᓱᓇᓂᒃ ᐱᔾᔪᑎᖃᐅᖅᐸ? ᖃᓄᒃᑲᓐᓂᖅ 
ᐃᑲᔪᕈᓐᓇᖅᐱᑕ? ᑖᒃᑯᐊᓕ ᒥᓂᔅᑕᐅᖃᑎᒃᑲ ᐅᔾᔨᕆᓇᔭᖅᑐᒃᓴᐅᖕᒥᖕᒪᑕ ᑕᐃᒪᓐᓇᐃᑎᓪᓗᒍ. ᐅᔾᔨᕆᒃᐸᑕ, ᐄ 
ᐅᕙᒍᑦ ᑕᐃᒪᓐᓇ ᐊᑕᐅᓯᐅᓇᓱᓲᖑᖕᒪᑕ ᑖᒃᑯᐊ ᒥᓂᔅᑕᐃᑦ, ᓲᕐᓗ ᐊᑕᐅᓯᐅᒐᑦᑕ. ᐅᕙᒍᑦ ᑲᑐᔾᔨᓗᑕ. ᐅᕙᖓᓕ 
ᑖᓐᓇ ᖃᓄᖅᑑᒃᑲᓐᓂᕈᑎᒃᓴᓂᒃ ᓴᖅᑭᑦᑎᕕᒋᓇᔭᖅᐸᕋ.  
 
ᐊᒻᒪᓗ ᑕᐃᒪ ᖃᐅᔨᒪᒐᑦᑕ ᐅᑭᐅᒃ ᒪᕐᕉᒃ ᐱᐊᓂᒃᑳᖓᑕ ᖃᐅᔨᓴᖅᑕᐅᓕᓲᖑᖕᒪᑕ ᑕᒪᒃᑯᐊ ᒥᓂᔅᑕᐅᔪᐃᑦ, 
ᓯᕗᓕᖅᑎᐅᔪᐃᑦ, ᑲᔪᓯᑦᑎᐊᖅᓯᒪᒐᓗᐊᕐᒪᖔᑕ ᐅᑭᐅᒃ ᒪᕐᕉᒃ ᐱᐊᓂᓚᐅᖅᑎᓪᓗᒋᑦ. ᓲᕐᓗ ᓱᖁᓯᖅᐸᓪᓕᐊᓐᖏᑉᐸᑦ 
ᑕᐃᒪᓐᓇᔅᓴᐃᓐᓇᖅ ᓱᓕ ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑲᐅᖕᒪᑕ, ᑕᐃᒪᓐᓇᑦᓯᐊᖅ ᓱᓕ ᑕᕝᕗᖓ ᑕᕝᕙᓂᓕ 
ᒪᓕᒐᓕᐅᕐᕕᖕᒥ ᑖᓐᓇ ᐃᓱᒪᓕᐅᕐᕕᐅᓇᔭᕐᒪᑦ, ᖃᓄᖅ ᐲᕆᐊᖃᕐᒪᖔᑦ? ᐅᕝᕙᓘᓐᓃᑦ ᐊᑕᐃᓐᓇᕈᓐᓇᕐᒪᖔᑦ. 
ᑕᕝᕗᖓᓕ ᑕᐃᒪᓐᓇ ᐅᑭᐅᒃ ᒪᕐᕉᒃ ᐱᐊᓂᓚᐅᖅᑎᓪᓗᒋᑦ, ᑕᐃᒪᓐᓇᐃᓕᐅᓲᖑᒐᑦᑕ ᖃᐅᔨᓴᖅᑕᐅᓪᓗᑕ, ᑕᐃᓇ 
ᐋᖅᑭᒃᑕᐅᑦᑎᐊᒃᑲᓐᓂᕋᔭᖅᖢᓂ. 
 
ᑭᓯᐊᓂ ᓯᕗᓂᐊᕐᔪᐊᓂᓕ ᑕᐃᒪᓐᓇᑦᑎᐊᖅ ᐅᖃᓪᓚᖃᑎᒋᑦᑎᐊᕐᓗᒍ ᓱᓇᐅᕝᕙ ᐊᒃᓱᕉᑎᒋᓗᐊᖅᑕᖓ 
ᑐᑭᓯᑦᑎᐊᕈᒪᑦᑎᐊᕋᔭᕐᒥᔭᕋ, ᑖᓐᓇ ᒥᓂᔅᑕᐅᔪᖅ ᑕᐃᒪᓐᓇᐃᑦᑐᖃᕐᓂᖅᐸᑦ. ᐱᔾᔪᑎᖓᓂᑦ ᑐᑭᓯᑦᑎᐊᓚᐅᕐᓗᑕ 
ᖃᓄᐃᓕᐅᕆᐊᖃᕐᒪᖔᑦᑕ ᑐᑭᓯᑦᑎᐊᕋᔭᖅᑐᒃᓴᐅᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᓇᑲᓱᒃ, ᐊᐱᖅᑯᑎᒃᓴᖃᒃᑲᓐᓂᕈᕕᑦ ᐱᕕᖃᖅᑎᑉᐸᒋᑦ ᒫᓐᓇ. ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒍᑦ) ᒐᕙᒪᑐᖃᒃᑯᓐᓂᑦ ᑖᒃᑯᓂᖓ ᒐᕙᒪᒃᑯᓪᓗ ᐊᐅᓚᑕᖏᓐᓂᑦ ᑖᒃᑯᐊ  
ᐱᓕᕆᐊᖃᖃᑦᑕᕐᒪᑕ   

ᖃᓄᐃᑦᑐᓂᒡᓕ ᓄᓇᕗᑦᒧ ᐃᑲᔪᖅᓯᒐᔭᖅᐱᑦ ᓯᕗᓕᖅᑎᐅᓗᑎᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᑐᒍ ᐊᐱᖅᑯᑖ. ᑖᓐᓇᐃᓛᒃ ᐊᒥᓱᓄᑦ ᐃᓱᒫᓘᑕᐅᖕᒪᑦ, 
ᐸᓂᖅᓰᕕᖃᓐᖏᑦᑐᑕᓗ ᐃᓛᒃ ᐊᔪᓕᖅᓯᒪᔪᓄᑦ ᑕᒪᒃᑯᓄᖓ ᐃᑲᔪᖅᑕᐅᕕᖕᓄᑦ ᐱᖃᓐᖏᑦᑎᐊᕋᑦᑕ, ᐊᒻᒪ 
ᖃᐅᔨᒪᔪᐃᓐᓇᐅᓪᓗᑕ ᐊᒥᓱᐃᑦ ᓄᖅᑲᕈᒪᓕᕋᓗᐊᖅᖢᑎᒃ ᑕᒪᔅᓱᒥᖓ ᐊᖓᔮᕐᓇᖅᑐᕐᓘᓐᓃᑦ, 
ᓇᓗᓕᖅᑐᑯᓘᖃᑦᑕᕐᒪᑕ ᓇᒧᓐᖓᐅᒐᔭᕆᐊᖅ.  
 
ᑕᐃᒪᓕ ᑕᒪᓐᓇᐃᓛᒃ ᒐᕙᒪᑐᖃᒃᑯᓐᓄᑦ ᓴᖅᑭᑎᑕᐅᓯᒪᖕᒪᑦ, ᑕᒪᓐᓇ ᓂᐅᕕᐊᒃᓴᖃᖃᑦᑕᕈᒫᕐᓂᐊᕐᓂᖅ ᑕᒪᒃᑯᓂᖓ 
ᐊᖓᔮᕐᓇᖅᑐᓂᒃ ᓱᐴᖅᑐᒐᓂᑦ. ᐅᕙᒍᑦ ᓴᖅᑭᓐᖏᑕᕗᑦ, ᐃᒻᒪᖄ ᔪᓚᐃ 2018 ᐱᒋᐊᖅᑎᑕᐅᔪᒫᖅᑐᖅ, 
ᐸᕐᓇᒍᑎᒋᒋᐊᖃᕐᓂᐊᕋᑦᑎᒍ.  
 
ᐃᒻᒪᖄ, ᐃᒪᓐᓇᓕ ᐃᓱᒪᒋᔭᖃᕋᓗᐊᖅᑐᖓ ᑕᐃᒃᑯᐊ ᓄᓇᓖᑦ ᐃᒥᐊᓗᖕᒧᑦ ᓂᕈᐊᖅᑎᑕᐅᓲᖑᖕᒪᑕ 
ᐃᒥᐊᓗᖃᕈᒪᕕᓰ? ᐃᒥᐊᓗᖃᕈᒪᓐᖏᑉᐱᓯ? ᑕᐃᒫᑦᑕᐅᖅ ᓂᕈᐊᖅᑎᑦᑎᒐᔭᕆᐊᖅ ᐃᓱᒪᒋᔭᖃᖅᑐᖓ ᑕᒪᒃᑯᓂᖓ 
ᓄᓇᓕᖕᓂᑦ. ᐱᔪᒪᓂᐊᖅᐸᑕ ᐸᕐᓇᑦᑎᐊᕆᐊᖃᕋᑦᑕ.  
 
ᐊᒃᓱᕈᕐᓇᓛᖑᖕᒪᑦ ᑕᒪᓐᓇᓗ ᓇᓗᓇᕐᒪᑦ ᖃᓄᖅ ᐊᖏᑎᒋᔪᒥᒃ ᓴᖅᑭᑎᑦᑎᓂᐊᕐᒪᖔᑦ ᐊᖓᔮᕐᓇᖅᑐᓕᕆᔨ 
ᑕᐃᒪᐃᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᓱ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪᐃᓛᒃ ᐱᓕᕆᖃᑕᐅᒐᒪ, ᐅᖃᖃᑎᖃᖃᑦᑕᖅᖢᖓᓗ 
ᖃᓄᐃᑦᑐᒥᒃ ᐃᑲᔪᖅᑐᐃᒐᔭᕐᒪᖔᕐᒪ ᖃᐅᔨᒪᓐᖏᓐᓇᒪ ᑖᒃᑯᓂᖓ ᖃᓄᐃᑦᑐᓂᒃ ᐊᑐᕋᔭᕐᒪᖔᑕ ᓄᓇᕗᑦᒥᐅᓂᒡᓗ 
ᑐᓴᕋᓱᐊᖅᑳᖃᑦᑕᖅᖢᑎᒃ, ᐊᒃᑐᖅᑕᐅᓯᒪᔪᓂᓪᓗ ᑕᐃᒃᑯᓂᖓ.  
 
ᐊᒡᒋᖅᑐᖅ ᑕᒪᓐᓇ ᐱᖁᔭᓕᐅᕆᐊᖃᖅᖢᑕᓗ ᖃᓄᕐᓗ ᐋᖓᔮᕐᓇᖅᑐᖅ ᑕᒪᓐᓇ ᓂᐅᕐᕈᑕᐅᖃᑦᑕᕋᔭᕐᒪᖔᑦ 
ᐃᓱᒪᓕᐅᕆᐊᖃᖅᖢᑕ ᔪᓚᐃᖑᓚᐅᖅᑳᖅᑎᓐᓇᒍ. ᒐᕙᒪᐅᓚᐅᖅᑐᑦ ᐱᓕᕆᔨᒃᓴᖃᓚᐅᓐᖏᒻᒪᑕ. ᒐᕙᒪᐅᓪᓗᑕ ᒫᓐᓇ 
ᐱᓕᕆᔭᕆᐊᖃᕐᓂᐊᖅᑕᕗᑦ ᐱᓕᕆᓂᐊᕆᓪᓗᑎᒍᓪᓗ ᕿᓚᓈᓗᐊᕋᔭᕐᒪᑦ ᐅᕙᓐᓄᑦ ᐋᖅᑭᒃᓯᒪᔪᒥᒃ ᖃᓄᐃᑦᑐᒥᒃ 
ᐊᑐᕐᓂᐊᕐᒪᖔᑦ ᐊᑐᐃᓐᓇᖅᑕᖃᕐᓂᐊᕐᒪᖔᑦ. ᐊᖅᑯᑎᐅᔪᓐᓇᖅᑐᓂᒃ ᑕᑯᓚᐅᓐᖏᓪᓗᖓ ᐅᖃᕈᓐᓇᖏᓐᓇᒪ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᖅᑮᑦ ᐱᐊᓂᑐᐊᖅᐸᑕ 8 ᐊᖏᖅᑕᐅᓯᒪᓕᕐᒪᑦ. 
ᐊᑐᐃᓐᓇᐅᒋᐊᖃᓕᖅᑐᒍᑦ ᐊᑐᐃᓐᓇᐅᔪᖄᓂᒃᑐᖅ ᐃᒥᐊᓗᖕᒧᑦ ᐃᓗᐊᓂ ᓄᓇᕗᑦ ᐃᓂᓪᓚᒃᓴᖅᓯᒪᔪᒥᒃ ᐊᓯᐊᓂᒃ 
ᓴᖅᑭᑎᑦᑎᒐᓗᐊᕈᑦᑕ ᑕᒪᓐᓇ ᐋᖓᔮᕐᓇᖅᑐᕐᓘᑎ ᐊᑐᓕᕈᑦᑎᒍ ᓄᓇᕗᓕᒫᒥ ᑮᓇᐅᔭᕐᒥ ᐊᑐᑐᐃᓐᓇᕐᓂᐊᕋᑦᑕ. 
ᑕᐃᓐᓇ ᒫᓐᓇᐅᔪᒥ ᓴᖅᑯᒥᔪᖅ ᐊᑐᐊᓪᓚᖅᑳᕐᓗᒍ ᑕᖅᑮᑦ 8 ᓯᕕᑭᓗᐊᕐᒪᑕ. 

ᐊᒻᒪ ᒪᕐᕈᐃᓕᖓᓗᒍ ᖃᓄᖅ ᐃᓱᒪᒥᒍᑦ ᐋᓐᓂᐊᖃᖅᑐᑦ ᐱᔨᑦᑎᕈᓐᓇᕐᒪᖔᑦᑎᒍ ᓄᓇᓕᕋᓛᓂ 
ᐊᑐᐃᓐᓇᕈᖅᐸᓪᓕᐊᓗᑕ. ᑕᐃᒪᓐᓇᓕ ᐃᓱᒪᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓯᕗᓪᓕᖅᐹᒥᓛᒃ ᑕᕝᕙ ᑕᐃᒪ ᑕᒪᓐᓇ ᑲᒪᒋᒋᐊᖃᕐᓂᐊᕋᑦᑎᒍ 
ᐱᓕᕆᒋᐊᖃᕐᓂᐊᕋᑦᑎᒍᑦ ᐅᕙᒎᓗᑕ ᒪᓕᒐᓕᐅᖅᑎᐅᔪᑎᒍᑦ ᑕᕝᕙᓂ. ᐅᕙᖓᓕ ᑐᓵᔪᒪᓇᔭᖅᐳᖓ 
ᐊᔾᔨᒌᔾᔮᖏᒻᒥᖕᒪᑕ ᑕᐃᒪ ᖃᓄᖅ ᐃᓱᒪᖕᒪᖔᑕ.  
 
ᐅᕙᖓᓕ ᑐᓵᔪᒪᓇᔭᖅᐳᖓ ᑕᕝᕙᓂ ᐃᒡᓗᑦᑎᓐᓂ ᐅᖃᐅᓯᕆᓕᕈᑦᑎᒍᑦ ᑖᒃᑯᐊ ᐊᔾᔨᒌᓐᖏᑦᑐᐃᑦ ᑐᓵᓚᐅᕐᓗᑎᒍᑦ 
ᖃᓄᐃᓕᖓᔪᒪᖕᒪᖔᑕ. ᑐᑭᓯᑦᑎᐊᕐᓇᕐᓂᖅᓴᐅᓇᔭᖅᑰᕐᒪᑦ ᐅᕙᒍᑦ ᒪᓕᒐᓕᐅᖅᑎᐅᔪᑎᒍᑦ ᐅᖃᐅᓯᕆᓚᐅᕐᓗᑎᒍᑦ 
ᐊᒻᒪᓗ ᑖᒃᑯᐊᑦᑕᐅᖅ ᓄᓇᓖᑦᑕᐅᖅ ᐃᓱᒪᖏᑦ ᑕᐃᒪ ᑭᒡᒐᖅᑐᕋᔅᓯᐅᒃ ᒪᓕᒐᓕᐅᖅᑏᑦ ᑐᓴᕆᐊᑦᑎᐊᖁᓇᔭᖅᐸᒃᑲ 
ᓄᓇᖁᑎᖏᓐᓂᒃ ᖃᓄᖅ ᐃᓱᒪᖕᒪᖔᑕ.  
 
ᑭᓯᐊᓂᓕ ᐅᕙᖓᒍ ᐃᑲᔪᖅᑐᕐᓂᖅᓴᐅᓇᔭᖅᑰᖅᑐᖓ ᑕᐃᒪᓐᓇ ᐅᖃᐅᓯᐅᓵᖅᑑᔭᖅᑲᐅᔪᖅ ᐃᓚᖏᓐᓄᑦ ᒫᓐᓇ 
ᒪᓕᒐᖄᓂᖕᒪᑕ ᓄᓇᓖᑦ ᓇᖕᒥᓂᖅ. ᐃᒻᒥᓂᒃ ᓇᖕᒥᓂᖅ ᑕᒪᓐᓇ ᐃᒥᐊᓗᒃ ᐱᔾᔪᑎᒋᓪᓗᒍ. ᐃᓚᖏᑦ ᒥᑭᓐᓂᖅᓴᓂᒃ 
ᑎᑭᓴᐃᖁᔨᔪᑦ ᐃᓚᖏᑦ ᐊᖏᓂᖅᓴᓂᒃ ᑎᑭᓴᐃᖁᔨᔪᑦ. ᐃᓛᒃ ᑕᒪᒃᑯᐊ ᓴᖅᑮᔭᕌᓂᒃᑐᐃᑦ ᖃᓄᖅ 
ᐊᑐᕈᓐᓇᖅᐱᑎᒎᑦ? ᐃᒪᓐᓇᓕ ᐃᓱᒪᒋᐊᕐᓂᖅᓴᐅᓇᔭᖅᑰᕋᓗᐊᖅᐳᖓ ᑕᒪᒃᑯᐊ ᓴᖅᑭᔮᕌᓂᒃᑐᐃᑦ ᐊᑐᕋᓱᐊᕐᓗᒋᑦ. 
 
ᑭᓯᐊᓂ ᐅᕙᓂᓕ ᐃᒡᓗᖁᑎᑦᑎᓐᓂ ᑐᓴᑦᑎᐊᕈᒪᓇᔭᖅᐳᖓ ᖃᓄᖅ ᐃᓱᒪᖕᒪᖔᑕᓕ ᒪᓕᒐᓕᐅᖅᑎᐅᔪᐃᑦ. ᓇᐅᒃᑯᑦ 
ᐊᐅᓪᓚᕐᓂᐊᕐᒪᖔᑕ ᑖᓐᓇ ᐱᔾᔪᑎᒋᓪᓗᒍ ᑐᓴᑦᑎᐊᕈᒪᓇᔭᖅᐳᖓ. ᑐᓴᖃᑦᑕᖅᓯᒪᒐᓗᐊᖅᑐᒍᑦ ᓄᓇᕗᑦ ᓯᓚᑖᓂ 
ᐃᒪᓐᓇᐃᓕᐅᕈᒪᓕᖅᑐᐃᑦ ᐃᒻᒪᖃ ᑖᒃᑯᐊᓗ ᐃᓱᒪᒋᒻᒫᕐᓗᒋᑦ ᑭᓯᐊᓂ ᐅᕙᓂᓕ ᐃᓱᒪᓕᐅᕐᓂᐊᖅᑐᑦ ᓇᓗᓇᓐᖏᒻᒪᑦ.  
 
ᐅᓪᓗᖅᓯᐅᑏᑦ ᐊᒥᓲᓐᖏᑦᑐᐃᑦ ᐱᖕᒪᑕ, ᑕᕝᕙᖓᑦᓴᐃᓐᓇᖅ ᑖᓐᓇ ᐅᖃᐅᓯᐅᕆᐊᖃᓪᓚᕆᖕᓂᐊᖅᑰᖅᑐᖅ 
ᐃᒃᓯᕚᕆᐊᓕᕈᑦᑕ ᑕᕝᕙᓂ ᒪᓕᒐᓕᐅᖅᑎᐅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᑕ ᒫᓐᓇ ᐱᕕᖃᖅᑎᑦᑐᒪᔭᕋ ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑐ 
ᐊᕿᐊᕈᖅ.  
 
ᐊᕿᐊᕈᖅ: ᖁᔭᓐᓇᒦᒃ ᐊᒻᒪᓗ ᐅᐱᒋᑦᑎᐊᖅᐸᒋᑦ ᐃᒃᓯᕙᐅᑕᑦᑎᐊᕚᓗᖕᒥᒃ ᓂᕈᐊᖅᑰᖅᑲᐅᒐᑦᑕ. ᐊᒃᓱᐊᓗᒃ 
ᐊᐅᓚᑦᑎᑦᑎᐊᕋᕕᑦ ᒫᓐᓇᐅᔪᖅ.  
 
ᐊᒃᓱᐃᓛᒃ ᑖᒃᑯᐊ ᓯᕗᓕᐅᖅᑎᑦᓴᓐᖑᓇᓱᑦᑐᓄᑦ ᐊᐱᖅᑯᑎᒋᔪᒪᔭᕋ ᐅᓇ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ 
ᐋᖅᑭᔅᓱᑦᑎᐊᖅᓯᒪᐃᓐᓇᖅᓱᑎᒃ ᐊᑐᓗᐊᓚᐅᖅᓯᒪᖅᑰᔨᓇᑎᒃ ᐊᑐᑦᑎᐊᖅᓯᒪᔪᐊᓘᒻᒪᑕ. ᑭᓯᐊᓂ ᑕᒪᒃᑯᐊ 
ᐃᓱᒫᓘᑎᒋᔭᐅᖃᑦᑕᖅᑐᐃᑦ ᐃᒻᒥᓃᖃᑦᑕᕐᓂᖅ, ᖃᖓᑦᑕᐅᑏᑦ, ᑕᒪᒃᑯᐊ ᐃᒡᓗᑭᔅᓵᕐᓃᑦ ᖁᕝᕙᐸᓪᓕᐊᖏᓐᓇᖅᓱᑎᑦ  

ᐃᓄᖁᑎᕗᑦ ᐊᒃᓱᕈᓕᖅᐸᓪᓕᐊᑐᐃᓐᓇᑎᓪᓗᒋᑦ ᑮᓇᐅᔭᖁᑎᒋᔭᐅᔪᐃᑦ ᒐᕙᒪᒃᑯᑦ ᐋᖅᑭᑎᐊᖅᓯᒪᐃᓐᓇᑎᓪᓗᒋᑦ. 
ᑕᐃᒪᓐᓇ ᑕᐃᒪᓐᓇᐃᑎᓪᓗᒍ ᓯᕗᓕᐅᖅᑎᓐᖑᕋᓱᒃᑐᓯ, ᖃᓄᕐᓕ ᑖᓐᓇ ᐊᔾᔨᒌᓕᖅᑎᔾᔫᒥᓇᓱᓐᓂᐊᖅᐱᓯᐅᒃ? ᑖᒃᑯᐊ 
ᐅᖓᓯᒌᓕᖅᐸᓪᓕᐊᑐᐃᓐᓇᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓖᓛᒃ ᑐᕌᒐᕆᓇᔭᕋᒃᑯ ᓯᕗᓕᖅᑎᐅᓂᐊᕈᒪ ᑖᒃᑯᐊ ᐃᓄᐃᑦ 
ᓯᕗᓪᓕᐅᑎᓗᒋᑦ, ᓯᕗᓪᓕᐅᑎᓗᒋᑦ ᐃᓄᐃᑦ. ᑖᓐᓇ ᐱᔾᔪᑎᒋᓪᓗᒍᐃᓛᒃ ᑕᐃᒪ ᐅᕙᒎᓗᑕ, ᒐᕙᒪᐅᓂᐊᖅᑎᓪᓗᑕ 
ᑕᒪᓐᓇ ᐱᒻᒪᕆᐅᖕᒪᑦ, ᖃᐅᔨᒪᖃᑦᑕᖅᓯᒪᓪᓗᑕᓗ ᐊᑐᓂ ᓄᓇᖁᑎᑦᑎᓐᓂᑦ ᑕᒪᓐᓇ ᐊᒃᓱᕉᑎᒋᔭᐅᔪᖅ. 
ᑕᐃᒪᓐᓇᐃᑎᓪᓗᒍ ᐅᕙᖓᓕ ᐅᖃᐅᓯᕆᖃᑦᑕᖅᑰᖅᑲᐅᔭᒃᑲ ᒪᑯᐊ ᐊᑐᐊᒐᐃᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ 
ᐊᓯᔾᔨᓚᐅᖅᑳᖅᑎᓪᓗᑎᒍ ᑭᓯᐊᓂ ᑕᒪᓐᓇ ᐱᐅᓂᖅᓴᒧᑦ ᐃᖏᕐᕋᔪᓐᓇᕐᓂᖅᓴᐅᖅᑰᕐᒪᑦ.  
 
ᑕᒪᒃᑯᐊ ᒫᓐᓇᐅᔪᖅ, ᐊᑐᐊᒐᐃᑦ ᒪᓕᒐᐃᓪᓗ ᐃᓛᓐᓂᑦ ᑐᓗᕈᑕᐅᓗᐊᖃᑦᑕᕐᒪᑕ. ᑐᓗᕈᑎᓂᒃ ᐊᒥᓱᓗᐊᓂᒃ 
ᐱᑕᖃᖅᑎᓪᓗᒍ ᓲᕐᓗ ᑕᒪᓐᓇ ᐃᓄᖁᑎᑦᑎᓐᓄᑦ ᑕᒪᓐᓇ ᐱᐅᓐᖏᓪᓚᕆᖕᒪᑦ. ᑕᒪᒃᑯᐊ ᐲᕐᔫᒥᓚᐅᕐᓗᒋᑦ 
ᐃᑲᔫᑎᖃᓪᓚᕆᖕᓂᐊᕋᓱᒋᔭᕋ. ᑖᓐᓇᓕ ᑐᕌᒐᕆᓇᔭᕋᒃᑯ ᐅᖃᖅᑲᐅᑎᓪᓗᖓ ᐃᓄᐃᑦ ᓯᕗᓪᓕᐅᑎᓗᒋᑦ. ᑮᓇᐅᔭᐃᑦ 
ᑕᒪᒃᑯᐊ ᐊᑐᐊᒐᐃᑦ, ᐊᑐᒐᒃᓴᕗᑦ ᑕᒪᒃᑯᓄᖓ ᐃᓄᖕᓄᑦ ᑐᕌᖓᔾᔫᒥᓚᐅᕐᓕᑦ. ᑕᐃᒪᓐᓇᓕ ᑕᐅᑐᓐᖑᐊᖅᐸᕋ ᑖᓐᓇ 
ᐊᐱᖅᑯᑕᐅᔪᖅ.  
 
ᑲᒪᒋᑦᑎᐊᕋᓱᐊᕐᓂᐊᕈᑦᑎᒍ ᐊᐅᓚᑦᑎᐊᕋᓱᐊᕐᓂᐊᕈᑦᑎᒍ, ᑖᒃᑯᐊ ᐃᓄᖁᑎᕗᑦ ᓯᕗᓪᓕᐅᑎᓪᓚᕆᓚᐅᕐᓚᕗᑦ. ᖃᓄᖅ 
ᐱᐅᓂᖅᓴᒥᒃ ᓄᓇᓕᑦᑎᓐᓂ ᑕᒪᓐᓇ ᐋᖅᑭᒃᐹᓪᓕᕈᓐᓇᓪᓚᕆᖅᑰᕐᒪᑦ. ᑕᐃᓐᓇ ᐅᖃᐅᓯᐅᖃᑦᑕᖅᑐᖅ, 
ᐅᖃᐅᓯᕆᒍᒪᓗᐊᕐᒥᔭᕋ ᓄᓇᓕᑦᑎᓐᓂ ᐃᑲᔫᑎᒃᓴᓂᑦ ᐃᓅᓯᓕᕆᓂᕐᒧᑦ ᐱᑕᖃᓐᖏᓗᐊᕐᒪᑦ, ᐃᓱᒪᓕᕆᓂᕐᒨᖓᔪᓂᑦ 
ᒪᑯᐊᕈᔪᐃᑦ, ᑕᒪᒃᑯᓂᖓ ᓵᓐᖓᔾᔫᒥᔭᕆᐊᖃᖅᑰᓕᕋᑦᑕ ᐅᕙᒍᑦ ᒐᕙᒪᐅᓗᑕ, ᖃᓄᐃᓐᖏᑦᑎᐊᕐᔫᒥᔪᓂᒃ 
ᐃᓄᖁᑎᖃᑦᑎᐊᕐᔫᒥᔪᒪᒐᑦᑕ. ᐅᕙᒍᑦ ᐃᑲᔪᕋᓱᐊᕐᓂᕐᒥᑦ ᑐᕌᒐᖃᑦᑎᐊᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ. 
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᐊᐱᖅᓱᖅᑐᖅ ᑕᐃᓐᓇ, ᑕᐃᕕᑎ. ᑖᓐᓇᑦᑕᐅᖅ ᑕᓕᖅᐱᓐᓃᑦᑐᖅ 
ᒪᓕᒐᓕᐅᖅᑎᐅᖃᑎᒐ ᐆᒃᑐᕋᓱᒃᑐᖅ ᑕᒪᔅᓱᒥᖓ ᐊᖏᖃᑎᒋᓪᓗᒍ.  
 
ᑭᓯᐊᓂᑦᑕᐅᖅ ᐅᓇ ᐅᖃᐅᓯᕇᓐᓇᖅᑕᕋ ᐸᖕᒥᐅᓗᐊᓪᓚᕆᓕᕐᒪᑕ ᐃᒡᓗᕐᔪᐊᓂᓛᑦ, ᐃᒡᓗᖁᑎᖃᖅᑐᐃᑦ. ᑕᒪᓐᓇ 
ᐃᓚᒌᑦᑎᐊᖏᓐᓂᕐᒧᑦ, ᓱᕋᐅᑎᓂᕐᒧᑦ ᑐᕌᖅᑐᓪᓚᕆᐊᓘᖃᑦᑕᕐᒪᑦ ᐸᖕᒥᐅᓗᐊᕐᓂᑯᒧᑦ. ᑕᒪᓐᓇ ᐃᒡᓗᕐᔪᐊᓕᕆᓂᖅ, 
ᐃᒡᓗᓕᕆᓂᖅ ᑕᐅᑐᒋᐊᖃᓪᓚᕆᓕᕋᓗᐊᕋᑦᑎᒍ, ᐊᒻᒪ ᓇᖕᒥᓂᖅᑖᕈᓐᓇᖅᑑᒐᓗᐃᑦ. ᐃᓛᒃ ᓇᖕᒥᓂᕐᒥᓂᒃ ᐃᒡᓗᒥ 
ᐊᐅᓚᑦᑎᒍᓐᓇᖅᑐᐃᑦ−ᒐᓗᐊᖅᓱᑎᒃ, ᐊᑐᖅᑐᐊᖃᑦᑕᕐᒪᑕ ᐃᒡᓗᓕᕆᔨᕐᔪᐊᒃᑯᓐᓂᑦ.  
 
ᑖᒃᑯᐊ ᐊᔪᓐᖏᒃᑲᓗᐊᖅᑐᑎᒃ ᐃᒡᓗᒥᓂᒃ, ᐃᒡᓗᖃᕐᓂᕈᑎᒃ ᓇᖕᒥᓂᕐᒥᓂᒃ ᐊᐅᓚᑦᑎᔪᓐᓇᕐᓂᕐᒥᑦ ᓇᖕᒥᓂᖁᑎᒥᓂᒃ, 
ᓇᖕᒥᓂᖅᑖᕐᓂᕈᑎᒃ ᑭᓯᐊᓂ ᑮᓇᐅᔭᕐᔪᑦ ᐊᔪᖅᓴᖃᑦᑕᕐᒪᑕ, ᓂᐅᕕᕈᑎᒃᓴᒥᑦ ᐅᐱᓐᓇᕋᓂ ᐊᑭᑐᔫᖕᒪᑦ, 
ᐅᒥᐊᕐᔪᐊᒃᑰᕆᐊᓖᓪᓗ, ᓂᐅᕕᕆᐊᓖᓪᓗ ᑕᒪᒃᑯᐊ ᐃᒡᓗᕐᔪᐊᒃᓴᐃᑦ ᐊᑭᑐᔪᕐᔪᐊᕌᓘᓕᕐᒪᑦ ᐅᓪᓗᒥᐅᔪᖅ.  
ᐃᓱᒪᒋᔭᖃᕋᒪ ᐃᒪᓐᓇ ᑖᒃᑯᐊ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᓇᖕᒥᓂᕐᒥᓂᒃ ᐊᐅᓚᑦᑎᔪᓐᓇᖅᑐᐃᑦ ᐃᒡᓗᒥᓂᒃ, ᐃᒡᓗᕐᔪᐊᕐᒥᑦ ᑐᓂᓗᑎᒍᑦ ᐃᒪᓐᓇᖓᐃ, ᐃᒪᓐᓇᐃᓕᒐᔭᖅᑐᒍᑦ, 
ᑖᓐᓇ ᐃᓄᓕᒫᖅᓯᐅᑎᑦ ᐃᒡᓗᐃᑦ ᐊᑐᖅᑕᐅᔪᖅ ᒪᑐᐃᕋᔭᖅᑐᖅ ᑖᓐᓇ ᐃᒡᓗᒥᑦ ᑐᓂᔭᕗᑦ ᐃᖕᒥᓂᒃ 
ᐊᐅᓚᑦᑎᒍᓐᓇᓕᕐᓗᒍ. ᑖᒃᑯᐊ ᒪᕐᕉᖕᓂᒃ ᐃᒡᓘᖕᓂᒃ. 
 
ᐃᒪᓐᓇ (ᑐᓵᔨᑎᒍᑦ) ᒪᕐᕉᓐᓂᒃ ᐱᑦᑕᐅᑎᒋᔪᓐᓇᕋᔭᕋᑦᑕ (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᒡᓗᒥᓂᒃ 
ᐊᐅᓚᑦᑎᒍᓐᓇᕋᓗᐊᕐᓗᓂ ᐃᒡᓗᑖᕈᑎᒃᓴᖃᓐᖏᓪᓗᓂ, ᑮᓇᐅᔭᓕᐅᑦᑎᐊᕐᓗᓂ, ᐊᐅᓚᑦᑎᔪᓐᓇᕐᓗᓂ ᐃᒡᓗᒥᓂ, 
ᐃᒡᓗᑖᕈᑎᒃᓴᖃᓐᖏᓪᓗᓂ ᐅᕙᒍᑦ ᒐᕙᒪᐅᔪᒍᑦ ᐃᒡᓗᒥᑦ ᑐᓂᓗᑎᒍ. ᑕᐃᒪᓕ ᑖᓐᓇ ᐅᕙᑦᑎᓐᓄᑦ 
ᐃᓱᒫᓗᖕᓇᕈᓐᓃᖅᐳᖅ ᐃᒡᓗᒃᓴᖓᓂᑦ ᐃᓱᒫᓗᒋᒍᓐᓃᕐᓗᑎᒍ, ᑖᓐᓇ ᐃᒡᓗᒋᖅᑲᐅᔭᖓ  
ᐊᔪᖅᓴᕐᓂᖅᓴᐅᔪᓄᑦ ᐱᔭᐅᓕᕐᓗᓂ ᑕᐃᒪᓐᓇ ᐃᓪᓗᓕᕆᓂᖅ ᐋᖅᑭᑉᐸᓪᓕᐊᒍᓐᓇᖅᑕᕗᑦ ᐊᑕᐅᓯᐅᓈᖅᑎᕐᓗᒍ 
ᐅᕝᕙᓘᓐᓃᑦ ᒪᕐᕉᓈᖅᑎᕐᓗᒍ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐃᓅᕼᐃᓕᕆᓂᖅ, ᑖᒃᑯᐊ ᐊᔭᐅᖅᕼᐊᓪᓗᐊᖅᑐᑦ ᐅᕝᕙᓗ ᐅᕝᕙ ᐊᔪᓗᐊᖅᑐᑦ 
ᓈᒻᒪᒃᕼᐊᖏᑦᑐᑦ ᐊᖏᓪᓕᕙᓪᓕᐊᔪᖅ ᐄ, ᑕᑯᓐᓇᖅᑐᖅ ᐃᑲᔪᖅᑕᐅᒋᐊᖃᓪᓚᕆᑦᑐᖅ. ᑖᒃᑯᐊ 
ᐃᑲᔪᖅᑕᐅᒋᐊᖃᓪᓚᕆᑦᑐᑦ ᐊᒻᒪᓗ ᐃᑲᔪᕈᐊᕋᔭᖅᐸᑕ ᑭᕼᐃᐊᓂᑦᑕᐅᖅ ᑖᒃᑯᐊᑦᑕᐅᖅ ᐃᒻᒥᓂᒃ 
ᖁᕝᕙᖅᐹᓪᓕᒋᐊᖃᕋᔭᖅᑐᑦ ᑖᒃᑯᐊ ᐃᓅᕼᐃᖅᕼᐊᐅᓂᖅᕼᐊᒧᑦ ᐱᒍᐊᕐᓗᑎᒃ, ᐅᕙᒎᔪᒍᑦ ᒐᕙᒪᑎᒍᑦ 
ᐊᔭᐅᖅᑐᒥᐊᑐᐊᕐᓗᒋᑦ ᐊᔪᕐᓂᐊᖅᑐᑦ ᑖᒃᑯᐊᑦᑕᐅᖅ ᐱᒍᐊᕐᓗᑎᒃ ᑭᕼᐃᐊᓂᐅᒻᒪᑦ. ᑭᕼᐃᐊᓂ ᐊᖏᖃᑎᒋᔭᒃᑲ 
ᑖᒃᑯᐊ ᑮᓇᐅᔭᕐᒥᒃ ᐊᑐᕐᓗᑎᒃ ᐊᒻᒪᓗ ᑖᓐᓇ ᑮᓇᐅᔭᖅ ᓈᒻᒪᓐᖏᑉᐸᑦ ᐅᖓᑕᐅᒐᔮᒥᐊᕐᓗᖑ ᑖᒃᑯᐊ 
ᐃᓅᕼᐃᓕᕆᓂᕋᓗᐃᑦ ᐊᒥᕼᐅᓐᖑᓪᓗᐊᓕᕐᒪᑕ ᐊᒻᒪᓗ ᐅᐃᓐᓇᓗᐊᕐᒧᑦ ᐊᐅᓪᓛᖅᐸᓪᓕᐊᑦᑑᔭᕋᑦᑕ ᑖᒃᑯᐊ 
ᓄᖅᑲᕐᓗᒋᑦ, ᖃᓄᑭᐊᖅ ᓄᖅᑲᓐᖏᓪᓗᒋᑦ ᐋᖅᑭᒋᐊᕐᓗᒋᑦ ᐱᒋᐊᖃᖅᑐᑦ. ᑭᕼᐃᐊᓂ ᐅᕙᒎᔪᒍᑦ ᒐᕙᒪᑦ ᐱᒍᑦᑕ 
ᐱᓂᖅ ᐊᔪᖅᑕᕗᑦ, ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐃᑲᔪᖅᑎᖃᖃᑎᒌᓗᒋᑦ ᐊᒻᒪᓗ ᑖᒃᑯᐊ ᐃᑲᔪᖅᑕᐅᒍᐊᖅᑐᑦ 
ᐃᒻᒥᓂᑦᑕᐅᖅ ᐃᑲᔪᕐᓗᑎᒃ ᑭᕼᐃᐊᓂ ᐊᔭᐅᒥᐊᑐᐊᕐᓗᒋᑦ ᐱᓂᖅ ᐊᔪᕐᒪᑕ. ᒪ’ᓇ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐊᐅᓚᖃᑦᑕᕐᖓᑕ ᑮᓇᐅᔭᖏᑦ ᐃᓱᓕᑦᑕᕐᕕᖃᖅᑐᑎᒃ 
ᐊᑭᑐᔪᖅᑐᕈᑎᔅᓴᓄᑦ ᐋᖅᑭᑦᑕᐅᖃᑦᑕᖅᑐᑦ ᑭᓱᓂᒃ ᐱᒋᐊᖃᕐᓂᖏᑦ ᒪᓕᑦᑐᒋᑦ. ᑕᐃᒪ ᐋᖅᑭᑦᑎᕆᓯᒪᒻᒪᑕ ᒐᕙᒪᒃᑯᑦ 
ᒪᓕᑉᐸᑦᑕᖏᓐᓂᑦ ᓯᕗᓪᓕᐅᓂᐊᖅᑐᓂᒃ ᐋᖅᑭᑦᑎᕆᓪᓗᑎᒃ ᓇᒥ ᓇᑉᐸᖅᑎᕆᔪᖃᕐᓂᐊᕐᒪᖔᖅ ᐱᖁᑎᕐᔪᐊᓂᒃ. 
ᐋᖅᑭᔅᓯᒪᔪᖅᑕᖃᕐᖓᑦ ᑕᐃᒪ ᒪᓕᑦᑕᐅᖃᑦᑕᖅᑐᓂᒃ, ᐊᖏᖅᑕᐅᖃᑦᑕᖅᑐᐃᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ. ᑕᐃᒪ ᐊᖏᖃᑦᑕᓛᕋᔅᓯ ᐃᓛᒃᑯᑦ ᐊᑭᑐᔪᖅᑐᕈᑎᔅᓴᐅᓂᐊᖅᑐᓂᒃ.  
 
ᐄ ᑕᐃᒪᐃᓕᓚᐅᕐᓗᖓ ᕿᒥᕐᕈᐊᕆᐊᖃᖅᑐᒍᑦ ᒐᕙᒪᑐᖃᒃᑯᑦ ᐊᑐᐃᓐᓇᐅᑎᑉᐸᑦᑕᖏᓐᓂᑦ ᐅᑭᐅᖅᑕᖅᑐᒥ 
ᓂᕿᑦᑎᐊᕙᓕᕆᓂᕐᒧᑦ ᐃᓚᒋᓪᓗᒍ ᑲᓇᑕᐅᑉ ᒐᕙᒪᖓ ᐱᓕᕆᖃᑎᒋᒋᐊᓕᕗᑦ ᓄᓇᕗᒻᒧᑦ ᑐᕌᖓᓪᓚᕆᑦᑐᓄᑦ. 
ᑕᐃᒪ ᐊᕐᕌᒍᑦ ᖃᑦᑎᒃᑯᐊᖅ ᐊᓂᒍᓕᖅᑐᑦ ᐅᑭᐅᖅᑕᖅᑐᒥᑦ ᓂᕿᑦᑎᐊᕙᓕᕆᔨᒃᑯᑦ $ ᐱᓕᐊᓂᒃ ᑐᓂᓯᓚᐅᖅᑐᑦ 
ᓄᐊᔅᕙᔅ ᑲᒻᐸᓂᒃᑯᓐᓄᑦ ᐊᒻᒪᓗ $10 ᒥᓕᐊᓂᒃ ᑯᐊᐸᓄᑦ ᑮᓇᐅᔭᓂᒃ ᐊᑐᓐᖏᓂᖅᓴᐅᓕᖅᑐᖃᕐᒪᖔᑦ 
ᓇᓗᓇᓚᐅᖅᑐᖅ, ᓂᐅᕕᕆᐊᖃᑦᑕᖅᑐᓄᑦ ᑎᑭᐅᑎᓯᒪᒻᒪᖔᑦ ᓇᓗᓇᖅᐸᓚᐅᖅᑐᖅ.  
 
ᓄᓇᕗᒻᒥᐅᑕᐅᓪᓗᑕ ᖃᐅᔨᒪᑦᑎᐊᕋᓱᒋᐊᖃᕋᑦᑕ ᓂᕿᑦᑎᐊᕙᓕᕆᓂᖅ ᐅᑭᐅᖅᑕᖅᑐᒧᑦ ᑖᓐᓇ ᐊᖏᓂᖅᐹᖑᓪᓗᓂ 
ᐃᓄᓕᕆᔾᔪᑕᐅᒻᒪᒡᒎᖅ ᒐᕙᒪᑐᖃᒃᑯᓐᓄᑦ, ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ ᒐᕙᒪᐅᓪᓗᑕ ᐊᔭᐅᕆᒐᓗᐊᕐᒪᖔᑦᑕ ᐃᒫᒃ 
ᖃᐅᑕᒫᖅᓯᐅᑎᑐᐃᓐᓇᖏᑦ ᐊᑐᐃᓐᓇᐅᕙᒃᑲᓗᐊᕐᒪᖔᑕ ᓂᕿᔅᓴᐃᑦ, ᖁᑦᑕᕐᕖᑦ, ᐃᒻᒧᐃᑦ, ᐃᖂᑎᔅᓴᐃᑦ ᖃᐅᑕᒫᑦ 
ᐊᑐᕆᐊᖃᖅᐸᑦᑕᕗᑦ ᐊᑐᐃᓐᓇᒐᓗᐊᒪᖔᑕ. ᐊᓯᔾᔨᖅᑕᐅᔪᖃᕆᐊᖃᓪᓚᕆᑦᑐᖅ ᐱᒋᐊᓐᖓᕐᓂᖓᓂᑦ ᐃᓅᓯᕐᒧᑦ, 
ᐃᓅᒐᓱᐊᕐᓂᐅᑉ ᐊᑭᖓ ᐊᑐᖅᑕᐅᓗᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐱᕕᖃᖅᑎᑦᑐᒪᓕᕐᒥᔭᕋ ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅ ᓯᐅᑎᐊᐱᒃ.  

ᓯᐅᑎᐊᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᐃᓕᒐᕕᑦᑕᐅᖅ ᑕᕝᕗᖓ ᐊᐱᖅᓱᕐᓂᐊᑐᐃᓐᓈᓗᑦᑎᓐᓇᑕ, 
ᐊᓕᐊᓇᐃᑦ. ᐅᐱᓐᓇᖅᑯᑎᑦ.  
 
ᐋᖅᑭᓱᖅᓯᒪᖅᑲᐅᔭᒃᑲ ᐊᐱᖅᓲᑎᒃᑲ ᐊᐱᕆᔭᐅᒌᖅᑲᐅᒻᒪᑕ ᐊᓯᔾᔨᒋᐊᖃᓕᖅᑲᐅᒻᒥᔪᖓ, ᓲᖃᐃᒻᒪ ᑕᐃᓐᓇ 
ᓯᕗᓕᖅᑎᒋᓚᐅᖅᑕᕗᑦ ᐃᓕᓐᓂᐊᖅᑎᓪᓗᑕ ᐅᖃᔪᒻᒪᑦ ᐸᕐᓇᓯᒪᒐᓗᐊᕋᑦᑕ ᐃᓛᓐᓂᒃᑯᑦ ᓴᖑᒋᐊᖃᓚᖓᓲᖑᒐᑦᑕ, 
ᐊᑐᓕᕇᖅᑲᕋ.  
 
>>ᐃᓪᓚᖅᑐᑦ 
 
ᒪᓐᓇ ᐸᕐᓇᖅᓯᒪᓂᖅ ᐱᒻᒪᕆᐊᓗᒋᖃᑦᑕᖅᓯᒪᒐᒃᑯ ᓂᕈᐊᖅᑕᐅᓯᒪᑎᓪᓗᖓ. ᒪᕐᕉᓐᓂᒃ ᐊᐱᖅᓱᓚᖓᔪᖓ, 
ᐱᒋᐊᕈᑎᒋᓪᓗᒍ ᑕᕝᕙᓂ ᓂᕈᐊᖅᑕᐅᒐᓱᐊᖅᑎᓪᓗᓯ ᓯᕗᓕᖅᑎᒧᑦ ᐃᓱᒪᒋᒐᒃᑯ ᐅᕙᑦᓯᐊᕉᔪᔪᖅ ᐅᓪᓗᒥᒧᑦ ᐊᒻᒪᓗ 
ᖃᓄᖅ ᓯᕗᒧᑦ ᑲᔪᓯᓚᖓᓪᓗᑕ ᐃᓱᒪᒋᓪᓗᒍ. ᐱᒋᐊᕈᑎᒐ ᑕᐃᒃᑯᐊ ᓄᓇᕗᑦ ᒐᕙᒪᒋᓚᐅᖅᑕᕗᑦ ᖃᓄᖅ 
ᐊᐅᓚᒐᓱᐊᖅᓯᒪᓐᓂᕐᒪᖔᑦ, ᕿᒥᕐᕈᐊᖅᓯᒪᕕᓯᐅᒃ?  
 
ᓲᖃᐃ ᑎᑎᖅᓯᒪᒻᒪᑕ ᐅᓇ (ᑐᓵᔨᑎᒍᑦ) ᓯᕗᓪᓕᖅᐹᑦ ᒪᓕᒐᓕᐅᖅᑏᑦ ᐱᔾᔪᑎᓕᑦ ᖃᓄᐃᓐᖏᓯᐊᖅᑐᓂᑦ 
ᓄᓇᓕᓐᓂᑦ, ᓇᒻᒥᓂᖅ ᒪᑭᑕᓂᕐᒧᑦ, ᐱᔭᕆᐊᑭᓪᓕᑦᑎᑦᓯᓂᖅ ᒐᕙᒪᖃᕐᓂᕐᒥᒃ. (ᑐᓵᔨᑎᒎᕈᓐᓃᖅᑐᖅ) ᑖᓐᓇᐅᑕᖅᑯᖅ. 
ᐊᐃᑉᐸᖓ ᒪᓕᒐᓕᐅᖅᑏᑦ ᑎᑎᖅᓯᒪᑦᑕᖅᑯᖅ ᐱᓇᐅᓱᐊᖅᑕᕗᑦ ᑕᐅᑐᒐᖅ. ᐱᖓᔪᐊᑦ ᑕᒪᑉᑕ ᐊᒻᒪ ᑕᓐᓇ 
ᒐᕙᒪᐅᓚᐅᖅᑐᖅ ᓯᕗᒧᑦ ᐊᑉᓗᖅᑕᖅ. 
 
ᑖᒃᑯᐊ ᓯᕗᓕᖅᑎᐅᓇᓱᐊᖅᓱᑎᒃ ᕿᒥᕐᕈᐊᖅᓯᒪᕕᐅᓯᒃ ᓲᖃᐃ ᐸᕐᓇᓪᓗᓂ, ᐅᕙᖓᓕ ᓇᓗᓇᓐᖏ 
ᐊᑐᖅᑕᐅᖅᓲᖑᒻᒪᑦ ᓈᒥᒃᓯᒪᒻᒪᖔᑕ. ᑖᒃᑯᐊ ᕿᒥᕐᕈᐊᖅᒪᕕᐅᓯᐅᒃ ᑖᓐᓇ ᐱᒋᐊᕈᑎᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐊᐱᖅᑯᑎᒃᑎᐊᕙᒻᒪᕆᐊᓗᒃ ᖃᐅᔨᒋᐊᑐᐃᓐᓇᕐᓗᖓ ᑕᐃᒃᑯᐊ ᐱᖓᓱᑦ ᒐᕙᒪᒋᓚᐅᖅᑕᕗᑦ 
ᑲᔪᓯᖁᔭᐅᓯᒪᓂᖏᓐᓂᒃ ᐅᖃᐅᓯᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ, ᐃᖅᑲᐅᒪᓗᑎᑦ ᖁᔭᓕᓚᐅᖏᓐᓂᓕᒫᕐᓂᒃ ᐅᕙᓐᓂᒃ 
ᐃᓕᓐᓃᖏᓐᓇᐅᔭᕐᓂᐊᖅᑐᖅ. 
 
ᒥᔅ ᓯᐅᑎᐊᐱᒃ, ᓇᓗᓇᐃᕆᐊᒃᑲᓐᓂᖃᕐᔪᒃᑯᕕᖃᐃ ᑖᒃᑯᐊᑦᑕᐅᖅ ᐊᓯᖏᑦ ᑐᑭᓯᑦᑎᐊᓂᖏᑉᐸᑕᓘᓐᓃᑦ 
ᐱᕕᖃᖅᑎᑦᑐᒪᕙᒋᑦ, ᒥᔅ ᓯᐅᑎᐊᐱᒃ. 
 
ᓯᐅᑎᐊᐱᒃ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪ ᐸᕐᓇᒐᐊᕈᕕᑦ ᐊᐅᓚᔾᔭᐃᒍᑎᔅᓴᓂᓪᓘᓐᓃᑦ ᓴᓇᒐᒃᑯᕕᑦ 
ᓯᕗᓂᕆᓯᒪᔭᐃᑦ ᓯᕗᓂᒧᑦ ᑭᖑᓂᕆᓯᒪᔭᑦᑎᓐᓂᒃ ᕿᒥᕐᕈᐊᓚᐅᖅᑐᑕ ᓯᕗᒧᖓᕆᐊᓲᖑᒐᑦᑕ. ᐊᐱᕆᕗᖓ 
ᓯᕗᓕᖅᑎᔅᓴᐅᓪᓗᑎᑦ ᑕᕝᕙᓂ ᒐᕙᒪᐅᓂᐊᖅᑐᒥᒃ ᕿᒥᕐᕈᐊᕋᓱᔅᓯᒪᕖᑦ ᑎᓴᒪᐅᓯᒪᔪᓂᒃ ᒐᕙᒪᐅᕋᑖᓚᐅᖅᑐᐃᑦ 
ᑐᓐᖓᕕᒋᓂᐊᓚᐅᖅᑕᖏᓐᓂᑦ. ᐃᒫᒃ ᓇᑭᓐᖔᓂᕐᒪᖔᑦᑕ ᖃᐅᔨᒐᓱᓪᓗᑎ ᓯᕗᒧᐊᕆᐊᕈᓐᓇᕐᓂᐊᕋᑦᑕ. 
(ᑐᓵᔨᑎᒎᕈᓐᓃᖅᑐᖅ) ᑐᑭᓯᓇᖅᑳ? ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᐅᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᑕᐃᒃᑯᐊ ᑐᖓᓕᐊ ᒐᕙᒪᒃᑯᑦ ᐊᒻᒪ ᐱᖓᓱᐊᒃ ᒐᕙᒪᒃᑯᑦ ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᑎᖃᑦᑕᖅᓯᒪᔪᑦ 
ᑕᐃᓐᓇ ᑲᖏᖅᑐᒑᐱᒻᒥ ᖃᓄᖅ ᐃᓕᖅᑯᓯᖃᖃᑎᒌᓐᓂᐊᕐᒪᖔᑕ ᑎᒥᖁᑎᖏᑦ ᐃᓂᓪᓚᒃᓴᖅᓯᒪᓂᐊᕐᒪᖔᑦ. ᑖᓐᓇ 
ᓯᕗᒧᑦ ᐊᑉᓗᖅᑕ ᑭᖑᓪᓕᖅᐹᖅ ᖃᐅᔨᒋᐊᖅᓯᒪᖏᑕᖃ ᑕᖃᐃᖅᓯᓚᐅᐱᓪᓚᓚᐅᕋᒪ ᓂᕈᐊᖅᑕᐅᖏᓐᓇᒻᒪ. ᑭᓯᐊᓂ 
ᐃᓕᓪᓚᒃᓴᖅᓯᒪᔪᑦ ᓯᕗᓕᒃᑲᓐᓂᖃᓂ ᕿᒥᕐᕈᐊᖅᓯᒪᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑕᒪᑐᒥᖓ ᐊᐱᖅᑯᑎᒃᑎᐊᕙᐅᖕᒪᑦ. ᐄ, ᑕᒪᕐᒥᒃ ᑕᑯᒋᐊᖅᓯᒪᒐᔭᒃᑲ 
ᑕᑯᓯᒪᓪᓗᒋᓪᓗᑦ ᐊᒻᒪ ᑖᓐᓇ ᑭᖑᓪᓕᖅᐹᖅ ᐃᖅᑲᐅᒪᒍᑦᑕ ᒪᓕᒐᓕᐅᖅᑎᐅᑐᖃᐃ ᑖᒃᑯᐊ 
ᐊᑉᓗᖅᑕᓚᓯᒪᑐᐃᓐᓇᕆᐊᓚᐅᖅᓯᒪᒐᓗᐊᕐᒪᑦ ᑭᓯᐊᓂ ᐃᓚᒋᐊᒃᑲᓐᓂᓚᐅᖅᓯᒪᕙᕋ ᓯᕗᒧᑦ ᐊᓪᓗᕈᓐᓇᕋᑦᑕ, ᓴᓂᒧᑦ 
ᑭᖑᒧᑦ ᐅᕝᕙᓘᓐᓃᑦ ᓯᕗᒧᑦ, ᓯᕗᒧᑦ ᐃᓚᒋᐊᒃᑲᓐᓂᓚᐅᖅᓯᒪᕙᕋ. ᓯᕗᒧᐊᕆᐊᖃᕋᑦᑕ.  
 
ᑖᒃᑯᐊ ᑖᒃᑯᐊᖏᓛᒃ ᑕᒪᕐᒥᒃ ᑕᑯᓯᒪᔭᒃᑲ ᐊᒻᒪᓗ ᐅᒃᐱᕆᒃᑎᐊᖅᖢᒋᑦ ᒫᓐᓇ ᐃᓱᒪᒋᔭᕋᓕᓛᒃ ᓄᑖᕐᒥᒃ ᑕᐃᒪ 
ᓴᓇᓂᐊᕐᒥᒐᑦᑕ, ᐃᓱᒪᒃᓴᖅᓯᐅᕈᑎᒋᑦᑎᐊᕆᐊᖃᕐᓂᐊᕐᒥᒐᑦᑎᒍᑦ ᑕᐃᒪᓐᖓᓕᒫᖅ ᑖᒃᑯᐊ ᐅᖃᐅᓯᐅᓯᒪᔪᐃᑦ 
ᑐᕌᒐᒋᔪᒪᔭᖏᑦ ᑕᐃᒪᓐᖓᑦ ᐱᕚᓪᓕᕈᑎᒃᓴᒥᒃ ᑕᒪᕐᒥᒃᑎᐊᖅ ᑖᒃᑯᐊ ᓲᕐᓗ ᑐᕌᒐᖃᕐᒪᑦ ᐱᕚᓪᓕᒃᑲᓐᓂᕈᑎᒃᓴᒥᒃ.  
 
ᖃᓄᐃᓕᐅᒃᑲᓐᓂᓚᐅᖅᑕ ᑐᑭᓯᓇᑦᑎᐊᓪᓚᕆᒃᑐᐃᑦ. ᑕᐃᓐᓇᓕ ᓯᕗᓪᓕᖅᐹᖅ, ᓯᕗᓪᓕᖅᐹᖑᓚᐅᖅᓯᒪᔪᖏᓛᒃ 
ᐅᒃᐱᕆᒃᑎᐊᓪᓚᕆᓚᐅᕋᒃᑯ ᐊᒻᒪᓗ ᑖᓐᓇ ᑐᓐᖓᕕᒋᓪᓗᐊᕆᐊᖃᖅᑰᕋᑦᑎᒍ ᑕᐃᒪᓐᓇ ᓯᕗᓪᓕᖅᐹᓪᓚᕆᒃ ᑖᓐᓇ 
ᐅᖃᑦᑎᐊᖅᓯᒪᓚᐅᖅᓯᒪᖕᒪᑦ, ᐃᓄᖕᓄᑦ ᐊᖅᑭᒃᑕᐅᔪᖅ. ᐃᓄᖕᓄᑦ ᑐᕌᖓᓪᓗᓂ, ᐃᓄᐃᑦ ᓯᕗᓪᓕᐊᑎᑕᐅᒋᐊ...ᐃᓛᒃ, 
ᐃᓄᖁᑎᕗᑦ ᓄᓇᕗᒻᒥᐅᑕᐃᑦ ᓯᕗᓪᓕᐊᑎᑕᐅᒋᐊᓖᑦ. ᑕᐃᒪᓐᓇ ᑕᕝᕙ ᑐᑭᖃᑦᑎᐊᓪᓚᕆᒻᒪᑦ.  
 
ᓄᑖᕐᓗ ᐊᑐᖅᐸᓪᓕᐊᓂᐊᖅᑕᕗᑦ ᓄᑕᐅᓐᖏᑐᕐᓗ ᑖᒃᑯᐊ ᑲᑎᓐᖓᑦᑎᐊᕆᐊᖃᕐᒪᑎᒃ ᒫᓂ ᓄᓇᕗᒻᒦᑎᓪᓗᑕ. ᑖᒃᑯᐊ 
ᑕᕝᕙ ᑐᕌᒐᕈᑎᐅᓚᐅᖅᑐᐃᑦ ᑕᐃᒪᓐᓇ ᑐᑭᓯᐅᒪᑦᑎᐊᕋᓱᒋᕙᒃᑲᓕ ᒪᕐᕈᐃᓕᖓᓗᑎᑦ ᓄᑖᓪᓗ ᓄᑕᐅᓐᖏᑐᕐᓗ 
ᑲᑎᓐᖓᑦᑎᐊᕆᐊᖃᕐᒪᑎᒃ. ᑕᐃᒪᓐᓇᓕ ᑐᑭᓯᐅᒪᔭᒃᑲ ᑖᒃᑯᐊ ᐱᖓᓲᓯᒪᓕᖅᑐᑦ ᑐᕌᒐᕆᖁᔭᐅᓯᒪᔪᐃᑦ 
ᒪᓕᒐᓕᐅᕐᕕᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᑯᑎᒋᕋᑖᖅᑕᖏᑦ ᒪᓕᒐᓕᐅᖅᑎᐅᖃᑎᒪ ᐃᓕᓴᐱ ᓯᐅᑎᐊᐱᐅ. 
ᐅᖃᓕᒫᖅᓯᓯᒪᓪᓚᕆᓐᖏᑕᕋᓗᐊᒃᑲ ᑭᓯᐊᓂ ᑖᓐᓇ ᓯᕗᒧᑦ ᐊᑉᓗᖅᑕ ᐅᖃᓕᒫᒐᓚᒃᓯᒪᔭᕋᓗᐊᕋ. 
ᐱᓕᕆᕈᓘᔭᐃᓐᓇᓗᐊᒧᑦ ᐸᕐᓇᕈᓘᔭᐃᓐᓇᒧᑦ ᑕᒪᒃᑯᐊ ᐃᓱᒪᒋᔪᓐᓃᕐᓂᕋᒃᑭᑦ.  
 
ᑭᓯᐊᓂ ᓇᓗᓇᓐᖏᑦᑐᖅ ᐱᐅᔫᓚᐅᖅᑐᖅ ᑐᕌᖅᑕᕆᔭᖏᑦ. ᑭᓯᐊᓂ ᐅᑉᓗᒥ ᓄᑖᖑᓕᕐᒪᑦ ᓯᕗᓂᔅᓴᑎᓐᓄᑦᑕᐅᖅ 
ᐋᖅᑭᓯᒋᐊᖃᕐᓂᐊᕋᑦᑕ. ᑕᐃᒃᑯᐊ ᐱᐅᓚᐅᖅᑐᑦ ᑕᕝᕙᓂ ᐊᑐᖅᑕᐅᓚᐅᖅᑐᓂ ᐊᑐᕐᓗᒋᑦ ᓴᓐᖏᑦᑎᒋᐊᒃᑲᓂᕐᓗᒋᑦ  
ᐅᕙᒍᑦᑕᐅᖅ ᑕᐅᑐᑦᑕᖃᕆᐊᖃᕋᑦᑕ ᓯᕗᓂᑦᑎᓐᓄᑦ ᑭᖑᕚᔅᓴᑦᑕ ᒥᔅᓵᓄᑦ.   

ᐅᕙᑦᑎᓄᐃᓐᓇᖅ ᐱᓐᖏᓇᑦᑕ. ᑭᖑᕚᔅᓴᑦᑕ ᐃᓅᓯᔅᓴᖏᓐᓄᑦ ᑕᕝᕙᓃᔾᔪᑎᖃᕋᑦᑕ ᑕᐃᒃᑯᐊ ᐊᒃᓱᕈᑎᒋᒋᐊᖃᕋᑦᑎᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖑᓚᐅᖅᑐᖅ ᑎᓕᔭᐅᔾᔪᑕᐅᓯᒪᔪᖅ 
ᖃᐅᔨᒪᑦᑎᐊᖅᑐᒍ ᐊᕐᕌᒍᓂᓪᓗ ᑎᓴᒪᐅᕋᑖᖅᑐᓂ ᐊᑐᖅᓯᒪᓪᓗᑎᒍ ᑕᓯᐅᖅᑎᒋᓪᓗᑎᒍ ᐊᑐᖅᑕᐅᓯᒪᓪᓗᑎᑦ. 
ᑭᓯᐊᓂᓕ ᐅᖃᕈᓐᓇᖅᑐᖓ ᑖᒃᑯᐊ ᒐᕙᒪᐅᖃᑦᑕᖅᓯᒪᔪᓂᒃ ᑕᐃᒪᐃᑦᑐᓕᐊᖑᓚᐅᖅᑐᑦ ᐅᖃᓕᒫᖅᓯᒪᓐᖏᑕᒃᑲ. 
ᑖᓐᓇ ᓄᑖᖑᓪᓗᓂ ᒐᕙᒪᐅᒻᒪᑦ ᒪᓕᒐᓕᐅᖅᑏᓪᓗ ᓄᑖᖑᓪᓗᑎᑦ ᐊᒻᒪᓗ ᑎᓕᔭᐅᔾᔪᑎᓯᒪᔪᑦ ᑖᒃᑯᓄᖓ 
ᐅᕙᓃᑦᑐᓕᒫᓂᒃ ᐋᖅᑭᑦᑕᐅᓂᐊᕐᒪᑦ. ᑕᐃᒪ ᑕᒻᒪᖃᑦᑕᖅᓯᒪᔭᑦᑎᓐᓂ ᐄ ᐃᓕᓐᓂᐊᕈᑎᖃᕐᓂᐊᖅᑐᒍᑦ. ᑭᓱᑦ 
ᑲᔪᓯᔪᓐᓇᕐᒪᖔᑕ ᑭᓱᓪᓗ ᑲᔪᓯᔪᓐᓇᓐᖏᒻᒪᖔᑕ ᖃᐅᔨᓚᐅᕐᓗᑕ ᑕᕝᕙᖓᑦ ᐱᒋᐊᕐᕕᒋᓂᐊᕋᑦᑎᒍ.  
 
ᓯᕗᓪᓕᖅᑎᐅᓗᖓᓕ ᓂᕈᐊᖅᑕᐅᓯᒪᓗᖓᓕ ᐅᕙᓂ ᐅᖃᐅᑎᔾᔮᖏᒃᑯᕕᖓ ᐃᒃᑯᓂᖓᓗ ᐅᖃᕐᓂᐊᕐᓂᕋᕐᓗᖓ 
ᐃᒪᓐᓇ ᐊᖏᔪᖄᕐᔪᐊᖑᖏᓐᓇᑦᑕ ᐱᓕᕆᖃᑎᒌᓐᓂᒃᑯᑦ. ᑕᐃᒪ ᒐᕙᒪᒃᑯᑦ ᐱᔭᒃᓴᒥᓐᓂᒃ ᒪᓕᒐᓕᐅᖅᑎᓕᒫᓂᑦ 
ᑕᐃᒫᒃ ᐅᖃᐅᓯᑦᑎᐊᕙᒻᒥᒃ ᓴᖅᑭᑦᑎᓂᐊᕆᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐃᑉᐸᖓᓂᒃ ᐊᐱᖅᑯᑎᔅᓴᖃᕈᒪᒍᕕᑦ ᒫᓐᓇ ᐱᕕᖃᖅᑎᑉᐸᒋᑦ, ᒥᔅ ᓯᐅᑎᐊᐱᒃ.  
 
ᓯᐅᑎᐊᐱᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᖅᑯᑎᒋᕋᑖᖅᑐᖓ ᐃᑲᔪᕈᑎᒋᓂᐊᕐᒪᑦ ᐅᕙᓐᓄᑦ, ᐃᒪᓐᓇ 
ᐊᑐᖁᓗᒋᐅᓐᖏᑦᑐᖅ ᑭᓯᐊᓂ ᐊᑐᖅᐸᑦᑕᐅᓯᒪᔪᓂᒃ ᑐᑭᓯᔪᒪᒻᒪᖔᖅᐱᑦ ᑕᐃᔅᓱᒪᓂᐅᓂᖅᓴᓂᒃ ᐅᓪᓗᒥᓂᓴᕐᓂᒃ. 
ᐅᓪᓗᒥᐅᓂᓴᕐᓂ ᐊᐱᕆᖔᕐᓂᐊᓕᕐᒥᔪᖓ ᓯᕗᓂᔅᓴᒥ ᐃᑲᔪᕈᑎᒋᓂᐊᕐᒪᑦ ᐅᕙᓐᓄᑦ ᓂᕈᐊᕐᓂᐊᖅᑎᓪᓗᖓ 
ᓯᕗᓕᖅᑎᒥᒃ.  
 
(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑖᖅ, ᐊᐱᖅᓲᑎᒐ ᐅᓇ, (ᑐᓵᔨᑎᒍᑦ) ᐅᓪᓛᓕᒫᖅ ᑖᒃᑯᐊ ᓯᕗᓕᖅᑎᒧᑦ 
ᓂᕈᐊᒐᒃᓴᐅᔪᑦ ᐅᖃᕐᒪᑕ ᓈᓚᑦᑎᐊᓂᐊᕐᓂᕋᖅᖢᑎᑦ ᐃᓱᒫᓗᒋᔭᐅᔪᓄᑦ ᐃᓱᒪᒋᔭᐅᔪᓄᓪᓗ ᒪᓕᒐᓕᐅᖅᑎᑐᐃᓐᓇᓂᑦ 
ᑕᕝᕙᓂ ᒪᓕᒐᓕᐅᕐᕕᒻᒥ. ᖁᕕᐊᑦᑐᖓ ᑖᓐᓇ ᑐᓴᕆᐊᔅᓴᖅ, ᑕᐃᒪᓕ ᐊᐱᖅᑯᑎᒐ ᓂᕈᐊᒐᒃᓴᓂᑦ ᐃᒪᓐᓇ ᑕᒪᓐᓇ 
ᐱᓇᓱᐊᕈᓯᖃᖅᑐᒥ 22-ᓕᒫᑦ ᐅᖃᓪᓚᔾᔭᐅᖏᓐᓇᕐᒪᑕ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪᓗ ᐅᓄᖅᑑᔪᒍᑦ 
ᐃᓱᒫᓗᑎᒋᔭᑦᑎᓐᓂ ᓴᖅᑭᑦᑎᖃᑦᑕᕋᑦᑕ. ᐃᓱᒪᒃᓴᖅᓯᐅᕈᑎᔅᓴᐅᔪᑦ ᑖᒃᑯᐊ ᐃᑲᔪᖅᑕᐅᖁᓪᓗᒋᑦ ᓄᓇᓖᑦ ᐊᒻᒪᓗ 
ᓄᓇᕗᑦ ᐃᓗᐃᑦᑑᓗᒍ.  
 
ᑕᐃᒪᓕ ᑕᑯᔪᒪᒐᒪ ᑖᒃᑯᐊ ᓂᕈᐊᒐᒃᓴᐃᑦ ᓈᓚᒃᓯᒪᒻᒪᖔᑕ ᐱᓇᓱᐊᕈᓯᐅᕋᑖᖅᑐᒥ ᐅᕙᑦᑎᓐᓄᑦ. ᑖᒃᑯᐊ 
ᓂᕈᐊᒐᒃᓴᐅᔪᑦ ᓇᓗᓇᐃᖅᓯᔪᓐᓇᖅᐸᑦ ᐅᓪᓗᒥ ᑖᒃᑯᐊ ᐃᓱᒫᓗᒋᒻᒪᕆᒃᑲᒃᑭᑦ ᑭᓲᒻᒪᖔᑕ ᑕᒫᓂ 
ᐱᓇᓱᐊᕈᓯᐅᕋᑖᖅᑐᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓵᑦᑎᐊᓚᐅᖅᑐᖓ ᖃᐅᔨᑎᑕᐅᒐᑦᑕ ᐱᒋᐊᓕᓵᖅᑐᒡᒎᖅ ᒐᕙᒪᒃᑯᓐᓂᑦ 
ᐱᓕᕆᓂᕐᒧᑦ 89 ᐳᓴᓐᖑᒻᒪᑕ, ᐅᖃᐅᑎᑦᑎᐊᓚᐅᖅᑐᑎᒃ ᐃᒪᓐᓇᐃᓕᓪᓗᑎᒃ ᐱᔪᓐᓇᒃᑲᓐᓂᖅᑐᒍᑦ. 
ᐱᐅᓂᖅᓴᒃᑲᓐᓂᕐᒥᑦ ᐱᓕᕆᐊᒃᓴᓄᑦ ᐃᓄᓐᓄᑦ ᓴᖅᑭᑎᑦᑎᒃᑲᓐᓂᖅᑐᒍᑦ.  
 
ᐊᒻᒪᑦᑕᐅᖅ ᑐᓵᑦᑎᐊᓚᐅᖅᑐᖓ ᐅᖃᐅᓯᖃᖅᑎᓪᓗᑎᑦ ᐃᒪᓐᓇᐃᑦᑐᒥᒃ ᑕᐃᒃᑯᐊ ᐃᓪᓗᓄᑦ ᑐᕌᖅᑐᑦ ᖃᓄᖅ 
ᐋᖅᑭᒋᐊᒃᑲᓐᓂᕈᓐᓇᕐᒪᖔᖏᑦᑕ ᑕᐃᑲᓂ ᐃᖃᓗᐃᑦ ᓯᓈᖓᓂᒡᒎᖅ ᐃᓪᓗᓄᑦ ᐅᓪᓚᕋᓱᖃᑦᑕᓚᐅᕋᕕᑦ ᐃᓚᖏᑦ 
ᑲᒻᒥᐅᖅᑐᖅ ᐊᒻᒪᓗ ᖃᓄᖅ ᑕᐃᒃᑯᐊ ᑕᐃᑲᓂ ᐱᔨᑦᑎᖅᑕᐅᒃᑲᓐᓂᕈᓐᓇᖅᐹᑦ ᐃᖃᓗᒻᒥᐅᑕᐃᑦ. ᑕᒪᓐᓇ 
ᐃᑉᐱᓐᓇᓚᐅᖅᑐᖅ ᐅᕙᑦᑎᓐᓄᑦ ᑐᓵᔪᓄᑦ.  
 
ᐊᒻᒪᓗ ᖃᐅᔨᓚᐅᖅᑐᖓᑦᑕᐅᖅ ᑕᐃᑲᓂ ᒪᐃᔭᐅᓪᓗᑎᑦ ᐃᖃᓗᓐᓂᑦ ᐃᓱᒪᓕᐅᓕᕌᖓᔅᓯ ᐊᔾᔨᒌᓐᖏᑦᑐᓂᒃ ᖃᓄᖅ 
ᐃᓱᒪᓕᐅᕈᑎᖃᕈᓐᓇᕐᒪᖔᖅᐱᑦ. ᑖᓐᓇ ᑕᐅᑐᓚᐅᖅᑕᕋ ᐊᑐᖃᑦᑕᓚᐅᕋᓂ ᐊᖓᔪᖅᑳᖑᓪᓗᑎᑦ ᓄᓇᓕᐸᐅᔭᒃᑯᓐᓄᑦ, 
ᐅᑯᐊ ᐃᓱᒪᓕᐅᓕᕌᖓᑦᑕ ᐅᑯᐊᓕ ᐃᒪᓐᓇ ᐱᓕᕆᐊᕆᕙᓚᐅᖅᑕᒃᑲ. ᓇᐃᓈᖅᐸᕋ ᑕᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ, ᓇᐃᓈᕆᓇᓱᑦᑐᐊᓐᓅᒐᕕᑦ. ᑭᐅᔅᓲᔭᓗᐊᓕᕌᖓᑦᑕ, 
ᑭᐅᔾᔪᑎᑦᑎᐊᕌᓐᓅᖅᑲᐅᔫᒐᓗᐊᖅ ᐳᐃᒍᓕᖃᑦᑕᕋᑦᑎᒍ. ᓇᐃᑦᑐᓐᓇᕌᖓᑕ ᓇᐃᑦᑑᖃᑦᑕᕋᓗᐊᖅᐸᑦ 
ᓱᖁᑕᐅᓐᖏᑦᑐᖅ, ᑐᑭᓯᓇᑦᑎᐊᕈᓐᓇᕐᒥᒻᒪᑕ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓵᖅᐳᖓ, “ᑕᒻᒫᓪᓚᓐᓂᕈᒪᖃᐃ ᖃᓄᐃᓕᖦᖤᕐᓂᐊᖅᐸᑭᐊᖅ?” 
 
>>ᐃᓪᓚᖅᑐᑦ 
 
ᐃᓛᒃ, ᐆᒥᖓᓕ ᓇᐃᑦᑐᒥᒃ ᐃᒃᓯᕙᐅᑕᖅᐳᑦ ᑭᐅᖁᔨᒻᒪᑦ. ᐅᕙᖓᓕ ᑕᒪᕐᒥᓕᒫᖅ ᐅᖃᐅᓯᕆᓯᒪᔭᑎᑦ ᐆᒥᖓ 
ᑐᕌᕐᓂᖅᓴᐅᖅᑰᕐᒪᑕ (ᑐᓵᔨᑎᒍᑦ) ᓄᑖᒧᑦ ᐃᓱᒪᓯᔾᔫᒥᓗᓂ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇ ᑖᓐᓇ ᑕᒪᕐᒥᓕᒫᖅ 
ᑲᑎᓪᓗᒋᑦ ᐅᖃᐅᓯᕆᓯᒪᔭᑎᑦ, ᐃᓛᒃ ᑕᒪᑦᑕ ᑕᒪᓐᓇᐃᓛᒃ ᐊᓯᔾᔫᒥᖓᓂᑦ ᓲᕐᓗ ᖄᒃᑲᓐᓂᐊᒍᑦ 
ᐃᓱᒪᒋᐊᒃᑲᓐᓂᓚᐅᖅᑕ ᑕᒪᒃᑯᐊ ᓄᓇᕗᒻᒥᐅᑕᐃᑦ ᐱᕚᓪᓕᖁᓪᓗᒋᑦ, ᑖᓐᓇ ᓇᐃᑦᑐᒻᒪᕆᐅᓪᓗᒍ, 
ᐃᒪᓐᓇᐃᓕᒐᓱᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᓂᔭᕆᐊᖃᓚᐅᕐᓂᓐᓄᑦ ᑖᒃᑯᐊ ᐅᖃᓪᓚᑎᓪᓗᒋᑦ 
ᐱᔭᒃᓴᖃᐅᖅᑐᓂ, ᑭᓯᐊᓂ ᐊᓯᖏᓐᓂᑦ 50-ᕈᓛᓕᕋᓗᐊᖅᑐᖓ ᑭᓯᐊᓂ ᐃᖅᑲᐅᒪᔪᓐᓇᕋᒪ ᓱᓕ ᐃᓚᖏᓐᓂᑦ. 
ᑕᐃᒪᓕ ᐃᖅᑲᐅᒪᓛᕆᖅᑰᔨᓪᓗᒍ ᐱᕕᖃᑦᑎᓐᓂᐊᖅᐳᖔᓚᔪᑎᑦ, ᑖᓐᓇᓕ ᐃᖅᑲᐅᒪᓛᕆᖅᑰᔨᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒋᓕᕋᑖᖅᑕᕋ ᐃᑉᐱᒍᓱᒻᒪᕆᒻᒪᑦ 
ᐃᓪᓗᑭᒃᓴᕐᓂᕐᓂᒥᒃ, ᐃᖅᑲᐅᒪᑦᑎᐊᕈᒪ ᐅᖃᐅᓯᖃᓚᐅᕐᒪᑦ ᐊᑐᐊᒐᕐᓂᒃ ᑲᑦᑐᖓᐃᔾᔪᑕᐅᔪᓂᒃ ᑕᐃᒪ ᐱᔭᕆᐊᒃᓴᖅ  

ᐱᖁᔭᓕᐅᕋᓱᓐᓂᕐᒥᑦ ᐃᒪᓐᓇ ᓯᕗᒧᐊᓐᖏᑦᑑᑎᒋᖃᑦᑐᕋᑦᑎᒍ ᑖᒃᑯᐊ ᐊᐳᖅᑕᕈᑕᐅᔪᑦ ᐱᓕᕆᐊᑦ ᓄᓇᕗᒻᒥᐅᑦ 
ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ ᖁᕕᐊᓱᓐᓂᖅᓴᐅᖁᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᔪᓯᓗᖓ. ᑖᓐᓇ ᒪᓕᒐᓕᐅᖅᑎᐅᔪᖅ ᐊᐱᖅᑯᑎᒃᓴᖃᕈᕕᑦ ᐅᖅᓱᖅᑑᒧᑦ, ᒥᔅᑐ 
ᐋᖁᐊᖅ ᒫᓐᓇ ᐱᕕᖃᖅᑎᑉᐸᒋᑦ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᐱᒋᕙᒋᑦ ᐅᖃᖅᑎᕈᕐᓂᕐᓄᑦ. ᒪᓕᒐᓕᐅᖅᑎᐅᖃᑎᒐᓗ 
ᑐᓐᖓᓱᒋᑦ.  
 
ᑕᐃᒪ ᖁᕐᓗᖅᑑᕐᒥᐅᑉ ᐊᐱᕆᖅᑲᐅᒻᒪᖓ, ᖁᕐᓗᖅᑐᐊᓗᒃ. ᑕᐃᒪ ᐊᐱᖅᑯᑎᒋᒐᒃᑯᑦ ᓯᕗᓕᖅᑎᐅ, ᒥᓂᔅᑕᐃᓪᓗ 
ᑲᑎᒪᔨᖏᑦ, ᒥᓂᔅᑕᐃᓪᓗ ᐅᖃᓕᒫᖃᑦᑕᖅᐸᑕ ᑖᒃᑯᐊ ᖃᐅᔨᒪᔾᔪᑕᐅᔪᑦ ᒪᑯᓂᖓᓗ ᐊᔪᕐᓇᖅᑐᓂᒃ 
ᐊᐱᖅᓱᕈᓐᓇᕐᓗᑎᒃ ᐃᖅᑲᓇᐃᔭᖅᑎᒥᓐᓂᒃ.  
ᑕᐃᒪᓕ ᐃᖅᑲᓇᐃᔭᖃᑦᑕᖅᓯᒪᓂᕐᓂ ᐃᒪᓐᓇ ᐅᖃᕆᐊᕈᑕᐅᔪᒥ ᐃᖅᑲᓇᐃᔭᖅᑎᓂᒃ ᐋᒡᒑᖅᓯᓚᐅᖅᓯᒪᕖᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᓐᓇᖅᑐᖓ. ᑕᐃᒪ ᐅᖃᓕᒫᖅᑕᐅᓯᒪᔪᐃᓐᓇᖅᑑᓯ 
ᑐᓴᐅᑎᑎᒍᑦ ᐱᔾᔪᑎᖃᖅᑐᑕ ᑕᐃᒃᑯᐊ ᑕᓯᐅᔭᕐᔪᐊᖅ. ᑕᐃᒪ ᐃᖅᑲᓇᐃᔭᖅᑎᒃᑲ ᐅᖃᓪᓚᒃᑲᓗᐊᖅᑎᓪᓗᒋᑦ ᑭᓯᐊᓂ 
ᐅᖃᐅᔾᔭᐅᒋᐊᖅᑐᖓ ᕿᑭᖅᑖᓗᒻᒥ ᐆᒪᔪᓕᕆᔨᕐᔪᐊᑯᖏᓐᓂ ᑭᕙᓪᓕᕐᒥᐅᓂᓪᓗ ᐊᒃᑐᖅᑕᐅᓯᒪᔪᓄᑦ ᑕᐃᒃᑯᓇᖓᑦ 
ᓇᓐᓄᒐᒃᓴᐃᑦ ᐅᓄᕐᓂᖏᑦ. ᓇᒻᒥᓂᕐᓗ ᐊᑐᖅᓯᒪᔭᕋ ᐊᑐᖅᖢᒍ ᐊᖏᕐᕋᒥ ᐊᒻᒪᓗ ᐃᓄᓐᓂᒃ ᐅᖃᐅᔾᔭᐅᓂᕋ 
ᑕᑯᔭᓐᓂᓪᓗ. ᑕᐃᒪ ᐅᖃᖅᑲᐅᒐᒪ ᐊᑕᖏᖅᓱᒍ ᑕᐅᑐᒐᓱᖃᑦᑕᕋᒃᑯ. ᓂᕈᐊᕆᔭᖃᓚᐅᖅᑐᓂ ᑖᒃᑯᓇᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐅᖃᐅᓯᐅᔪᖅ ᐊᑐᓚᐅᕋᒃᑯ ᐊᑐᐃᓐᓇᓱᒃᖢᒍᓗ. ᑕᕝᕘᓇᑐᐊᖅ ᐅᖃᐅᓯᔅᓴᖃᕐᕕᒋᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒫᓲᖑᔪᖓ ᒥᑭᓐᓂᐅᔪᓂᒃ ᑯᒪᐅᓂᕋᖅᑕᒃᑲᓐᓂᒃ. ᑕᒪᒃᑯᐊ ᖃᓄᖅ 
ᒥᑭᑦᑑᓂᖅᓴᐃᑦ ᐊᒃᑑᑎᔪᓐᓇᕐᒪᖔᖏᑦᑕ ᐃᓱᒪᓕᐊᕆᓂᐊᖅᑕᕋᓄᑦ. ᐆᒃᑑᑎᒋᓗᒍ $600 ᒥᓕᐊᓂᒃ 
ᐊᔭᒃᑐᐃᓚᐅᖅᓯᒪᒐᓐᓄᒃ ᐃᓐᓇ ᐃᒃᓯᕚᑦᑎᐊᖅᑐᖅ ᐄᕙ ᐋᕆᐊᖅ ᐊᖓᔪᖅᑳᖑᑎᓪᓗᒍ ᐃᒡᓗᑭᔅᓴᓂᕐᒧᑦ 
ᑮᓇᐅᔭᖅᑖᖅᓱᑕ ᒐᕙᒪᒃᑯᓐᓂᒃ. ᑖᓐᓇ $600 ᒥᓕᐊᓐ ᐃᒡᓗᑭᔅᓴᓂᕐᒧᑦ ᐃᓄᐃᑦ ᑎᒥᖁᑎᖏᓐᓄᑐᓐᓇᓚᐅᖅᑐᖅ 
ᓄᓇᕗᑦ ᒐᕙᒪᒃᑯᓐᓅᖅᑎᓯᒪᔭᖅᐳᑦ. ᐅᒃᐱᕈᓱᒃᑲᒪ ᓄᓇᕗᑦ ᒐᕙᒪᒃᑯᑦ ᐊᒃᑐᐊᓂᖅᓴᐅᒻᒪᑕ ᓄᓇᓕᓐᓄᑦ. ᑖᓐᓇ 
ᓇᐃᓈᖅᑕᕋ. ᖁᔭᓐᓇᒦᒃ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑏᑦ ᑖᓐᓇ ᐱᒻᒪᕆᐅᒻᒪᑦ ᓲᖃᐃᒻᒪ ᒥᓂᔅᑕᐅᓪᓗᑕ 
ᐊᖐᓐᓇᓗᒋᐊᖃᓐᖏᓇᑦᑕ ᑖᒃᑯᓇᓂ ᓴᓇᔨᖁᑎᑦᑎᓐᓂ ᐊᖐᓐᓇᓗᒋᐊᖃᓐᖏᓇᑦᑕ.   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

62

ᓇᒻᒥᓂᖅ ᓂᕈᐊᖅᑕᐅᓯᒪᒐᑦᑕ ᓇᒻᒥᓂᖅ ᐃᓱᒪᓕᐅᕈᓐᓇᕐᒥᒐᑦᑕ. ᐊᑕᐅᓯᓗᐊᖃᐃ ᐊᐱᖅᑯᑦᑏᑦ ᑭᐅᑦᑎᐊᕈᒪᓪᓗᒍ.  
 
ᑕᐃᒪᓕ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒥᒃ ᒪᓕᒐᐅᔪᖅ ᐊᑖᓂ ᐃᓗᐊᓂ ᑕᐃᒪ 
ᐅᖃᖅᓯᒪᔪᖅᑕᖃᕐᒥᒻᒪᑦ ᑐᒃᓯᐊᕐᓂᖅ ᐃᓕᓐᓂᐊᕐᕕᑦᑎᓐᓂᒃ ᐱᔾᔪᑎᒋᓪᓗᒍ Prayers. ᑖᓐᓇ 
ᐲᖅᑕᐅᖁᔭᐅᓐᖏᓐᓇᖃᑦᑕᖅᓯᒪᒻᒪᑦ. ᑖᓐᓇ ᐊᖏᖃᑎᒋᓐᖏᑦᓯᒪᑦᑎᐊᕋᒃᑯ ᐅᖃᖅᓯᒪᐃᓐᓇᕋᒪ ᓄᓇᓖᑦ ᐃᒻᒥᓂᒃ 
ᐃᓱᒪᔅᓱᕐᓂᐊᕐᒪᑕ. ᐃᓕᓐᓂᐊᕐᓂᖅ ᐱᒋᐊᓕᕌᖓᑦ ᑐᒃᓯᐊᕆᐊᖃᕐᐹᑦ ᐅᕝᕙᓘᕝᕙ ᑐᒃᓯᐊᕆᐊᖃᓐᖏᓚᑦ. ᐅᕙᖓᓕ 
ᐃᒪᓐᓇ ᐅᖃᖅᓯᒪᐃᓐᓇᕋᒪ ᓄᓇᓖᑦ ᐃᒻᒥᓂᒃ ᐃᓱᒪᔅᓱᓂᐊᖅᐳᑦ ᐅᖃᐅᑎᒋᐊᖃᓐᖏᓇᑦᑎᒍᑦ ᓇᐅᒃ ᑕᐃᒪᓐᓇ 
ᑐᒃᓯᐊᖃᑦᑕᕆᐊᖃᓐᖏᑦᑐᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᓂᐊᓕᓵᖅᑎᓪᓗᒋᑦ. ᑖᓐᓇ ᑕᕝᕙ 
ᐊᖏᖃᑎᒋᓐᖏᔾᔪᑎᒋᓚᐅᖅᓯᒪᒐᒃᑯ ᓄᓇᓕᖔᑦ ᐃᓱᒪᓕᐅᕆᐊᖃᕐᒪᑕ.  
 
ᑕᒪᓐᓇ ᐱᔾᔪᑎᒋᓪᓗᒍ ᑐᓴᖃᑦᑕᕐᔪᐊᖅᓯᒪᓪᓗᖓ ᓄᓇᓕᓐᓂ ᑕᒪᓐᓇ ᑲᔪᓯᒋᐊᖃᕐᓂᖓᓂ ᑭᓯᐊᓂ ᑖᒃᑯᐊ 
ᐃᓕᓐᓂᐊᖅᑐᓕᕆᔩᑦ ᐃᓗᐊᓃᑦᑐᐃᑦ ᒪᓕᒐᖅ ᒪᓕᒐᕐᒥᒃ ᐲᖁᔨᓚᐅᕐᒪᑕ ᑖᓐᓇ ᑐᒃᓯᐊᕐᓂᖅ ᐱᔾᔪᑎᒋᓪᓗᒍ. ᑖᓐᓇ 
ᐊᖏᖃᑎᒋᔾᔪᑎᒋᓯᒪᓪᓗᒍ ᒫᓐᓇᒧᑦ ᑎᑭᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒥᖓ ᐊᑐᖅᓯᒪᓐᖏᑦᑐᒎᒐᓗᐊᖅ ᑭᓯᐊᓂ ᓯᕗᓕᖅᑎᒧᑦ 
ᐃᓕᔭᐅᒍᒪ, ᐄ, ᑕᐃᒪᐃᖃᑦᑕᓂᐊᖅᑐᔅᓴᐅᔪᖓ. 
 
>>ᐃᓪᓚᖅᑐᑦ 
 
ᓯᕗᒃᑲᑕᖅᑎᐅᖃᑦᑕᖅᓯᒪᔪᖓ ᑭᖑᓂᑦᑎᓐᓂ ᐊᒻᒪ ᐃᓛᓐᓂ ᐊᖓᔪᖅᑳᖏᑦ ᐃᓛᓐᓂ ᒪᓕᒍᒪᖃᑦᑕᖅᓯᒪᓐᖏᓐᓇᒪ 
ᐊᒻᒪᓗ ᐊᖏᔪᖅᑲᐅᑏᑦ. ᐃᖅᑲᓇᐃᔭᖅᑎᒃᑲ ᑕᐃᒪᐃᖃᑦᑕᖁᓂᐊᕐᒥᔭᒃᑲ ᐅᖃᐅᓯᕆᔭᖏᓪᓘᓐᓃᑦ 
ᓂᓪᓕᐅᑎᒋᔭᖏᓪᓘᓐᓃᑦ ᐃᓱᒪᒃᓴᖅᓯᐅᕈᑎᒋᔪᓐᓇᑦᑎᐊᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ, ᐊᐃᒃᐸᖓᓂᒃ ᐊᐱᖅᑯᑎᒃᓴᖃᕈᕕᑦ ᒫᓐᓇ ᐱᕕᖃᖅᑎᒃᐸᒋᑦ. ᒥᔅᑕ 
ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑖᓐᓇ ᑕᐃᒪᓐᓇ ᑭᐅᔭᐃᓵᕋᒪ, ᖃᓄᖅ 
ᐃᖅᑲᓇᐃᔭᖃᑎᖃᖃᑦᑕᖅᐱᑦ ᐃᓄᖕᓂᒃ ᐊᖏᖃᑎᒋᓐᖏᑕᕋᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᑕᒪᓐᓇ ᐅᐸᖃᑦᑕᐃᓐᓇᕐᓂᐊᕋᑦᑎᒍᑦ ᑕᐃᒪᓐᓇ ᐊᖏᖃᑎᒌᑦᑐᑦ 
ᐊᖏᖃᑎᒌᑦᑐᑦ ᑕᐃᒪᖓᓪᓕᒫᑦ ᑕᒪᓐᓇ ᑕᑯᐊᓐᓇᕐᓂᐊᕋᑦᑎᒍᑦ. ᑖᓐᓇ ᐊᖏᖃᑎᖃᓐᖏᑦᑑᒐᓗᐊᖅ ᐅᕙᓐᓂᒃ 
ᓴᓇᖃᑎᒌᓐᓇᕈᓐᓇᕐᓂᐊᕐᒥᒐᒃᑯᓕ ᑭᖑᓂᐊᒍ ᐊᖏᖃᑎᖃᖏᓪᓗᓂ ᐅᓇ ᖃᓄᖅ, ᐱᐅᖏᑦᑑᖏᒻᒪᑦ. ᑕᐃᒪᓐᓇᑦᑎᐊ 
ᑖᓐᓇᓕ ᓴᓇᖃᑎᒌᓐᓇᕈᓐᓇᕋᔭᖅᑕᕋ ᐊᖏᖃᑎᒋᓐᖏᒃᑲᓗᐊᕐᓗᒍ ᓴᓇᖃᑎᒌᓐᓇᕐᓂᐊᖅᑕᕋ ᑖᓐᓇ ᑕᐅᕗᖓ, 
ᑕᒪᓐᓇ ᓂᕆᐅᓇᒃᐸᒻᒪᑦ ᓇᓕᐊᓐᓄᑐᐃᓐᓇ ᑭᓯᐊᓂ ᓇᓕᐊᓐᓄᑐᐃᓐᓈᕋᓗᐊᖅᑐᒍ ᑲᑎᔪᓯᖃᑎᒌᓐᓇᕐᓂᐊᕋᒃᑯᑦ ᓲᕐᓗ 
ᑕᕝᕙᓂ ᒪᓕᒐᓕᐅᕐᕕᒻᒥᑦ. ᑕᐃᒪᓐᓇᐃᖃᑦᑕᕐᓂᐊᕐᒥᒐᑦᑕ ᑕᐃᒪᓕ ᓴᓇᖃᑎᒌᖏᓐᓇᕆᐊᖃᕐᓂᐊᕋᑦᑕ ᐅᑭᐅᓄᑦ 
ᑎᓴᒪᓄᑦ ᐊᖏᖃᑎᒌᑲᑕᖏᒃᑲᓗᐊᕐᑕ ᐊᖏᖃᑎᒌᒍᓂᒃ ᐊᒥᓲᓂᖅᓴᓂᒃ ᑕᑯᔪᓐᓇᕐᓂᐊᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓗᓕᖃᐅᕈᓘᔭᕈᑐᖅ ᐊᖏᖃᑎᒌᖏᑦᑑᔪᓐᓇᕋᑦᑕ ᑭᓱᓂᒃ 
ᐱᔾᔪᑎᖃᐅᕐᓗᑕ. ᐃᒻᒥᒧᑦ ᑐᕌᖓᔪᒥᒃ ᐊᖏᖃᑎᒋᔭᐅᖏᒃᑯᕕᑦ ᐃᖅᑲᓇᐃᔮᕐᓄᑦ ᑕᒪᒃᑯᓄᖓᓘᓐᓃᑦ ᑭᓱᒥᒃ 
ᐊᖏᖃᑎᒌᖏᑦᑑᔾᔪᑎᖃᖅᐱᑕ.  
 
ᑕᒪᓐᓇ ᐋᖅᑭᒐᕐᓂᖏᑦᑐᖅ ᐋᖅᑭᒐᓱᒋᐊᖃᕋᔭᖅᑕᕗᑦ ᐊᖏᖃᑎᒌᖏᒃᑲᓗᐊᕈᑦᑕ. ᑕᐃᒪᓐᓇ ᓱᓕᖦᖤᑐᐊᕈᕕᑦ 
ᐊᖏᖃᑎᒌᖏᑦᑑᖃᑎᒌᒐᓗᐊᕐᓗᓯ ᑲᔪᓰᓐᓇᕆᐊᖃᖅᑐᓯ ᐃᖅᓇᐃᔮᑦ ᐱᔾᔪᑎᒋᓪᓗᒍ.  
 
ᐊᖏᕈᑕᐅᖏᑦᑐᖅ ᑕᐃᓐᓇ ᑭᓲᓂᖓ ᒪᓕᒡᓗᒍ ᐃᓕᕆᐊᕆᒐᔭᖅᑕᕋ. ᐄ, ᐊᖏᖃᑎᒋᓐᖏᑕᓐᓂᒃ 
ᐃᖅᑲᓇᐃᔭᓇᐃᔭᖃᑎᖃᖃᑦᑕᖅᓯᒪᔪᖓ ᐅᕙᓐᓅᖏᖦᖤᑐᐊᖅᐸᑦ ᐃᖅᑲᓇᐃᔮᖅ ᐱᔾᔪᑎᒋᓪᓗᒍ 
ᑕᐃᒪᓐᓇᐅᖃᑦᑕᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ. 
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᒍᑦ ᐊᖏᖃᑎᒌᖏᒃᑲᓗᐊᖅᖢᑎᒃᑯᑦ 
ᐊᒻᒪ ᐃᓛᓐᓂᒃ ᐊᐃᕙᐅᑎᕈᓘᔭᖃᑦᑕᓂᐊᖅᑐᒍᑦ, ᑐᒡᓕᐊᓂ ᒪᓕᖓᓕᐅᑎᓪᓗᑕ ᒪᓕᒐᓕᐅᖅᑎᑐᐃᓐᓇᐃᖏᒃᑯᐊ 
ᐊᒃᓱᕉᓴᒃᑐᕈᓘᖃᑦᑕᓚᐅᕐᒪᑕ ᓂᓐᖓᒃᐸᒃᖢᑎᒡᓗ. ᑕᐃᒪᐃᒃᑯᓗᐊᖅᑎᓗᒍ ᐅᓄᖅᑐᓂᒃ ᐱᔭᕇᖅᓯᔪᓐᓇᓚᐅᖅᓯᒪᔪᒍᑦ 
ᐃᓱᓕᑦᑎᕙᓪᓕᐊᓇᓱᓐᓂᑦᑎᓐᓄᑦ ᑎᑭᓪᓗᒍ. ᓇᖕᒥᓂᖅᑕᐅᖅ ᐃᓱᒪᓕᐅᕈᓐᓇᕋᑦᑕ ᒪᑯᐊᓗ ᐱᔪᒪᔭᕗᑦ 
ᐊᔾᔨᒌᖏᑦᑑᒻᒪᑕ, ᑕᐃᒪᐃᒃᑲᓗᐊᖅᑎᓪᓗᒍ ᐃᖅᑲᓇᐃᔭᖃᑎᒌᑦᑎᐊᕆᐊᖃᖅᑐᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᓯᕗᓕᖅᑎᐅᓪᓗᖓ ᑕᐃᒪᐃᓐᓇ ᐊᑭᕋᖅᑐᕐᓂᖅ ᐊᑐᖅᑕᐃᓕᒪᖃᑦᑕᖅᑕᕋ 
ᐊᔾᔨᒌᖏᕈᓘᔭᖅᑐᓂᒃ ᑲᓇᑕᒥ ᓯᓚᑖᓂᓗ ᐊᕕᒃᑐᖅᓯᒪᔪᓂᓗ ᐅᑭᐅᖅᑕᖅᑐᒥᓪᓗ ᐱᓕᕆᖃᑎᖃᖃᑦᑕᖅᓯᒪᔪᖓ. 
ᑕᐃᒃᑯᐊ ᐅᖃᐅᓯᕆᔭᐅᔪᑦ ᓱᓕᔪᑦ ᒪᑯᐊᓗ ᐋᖅᑭᒍᑏᑦ, ᒐᕙᒪᐅᓗᑕ ᐱᓕᕆᕝᕕᖃᐅᕐᓂᐊᖅᑐᒍᑦ. 
ᐊᓯᔾᔨᕐᓂᖅᑕᖃᕐᓂᐊᖅᑐᖅ ᐊᒻᒪᓗ ᐃᓅᓯᓕᕆᓂᖅ ᑕᒪᓐᓇ ᐊᑐᖃᑦᑕᕆᐊᖃᖏᑕᕗᑦ.  
 
ᐃᓚᖏᓪᓗ ᒪᑯᐊ ᐱᓕᕆᐊᕆᔭᐅᔪᖅ ᓲᕐᓗ ᑲᔪᓯᔪᓐᓇᕋᔭᖏᒻᒪᑦ ᐃᖅᑲᓇᐃᔭᖃᑎᒌᖏᒃᑯᑦᑕ. ᓂᕆᐅᑦᑐᖓ 
ᐃᖅᑲᓇᐃᔭᖃᑎᒋᓂᐊᕋᔅᓯ ᐊᑕᐅᓯ ᐊᔾᔨᒌᖏᑦᑐᓂᒃ ᐱᑕᖃᐅᕐᒪᑦ ᑐᑭᓯᓇᓚᐅᖦᖤᑐᐊᕈᑦᑕ 
ᑕᐃᒪᓐᓇᐅᔭᕆᐊᖃᕐᓂᐊᖅᑐᑦ ᐊᔾᔨᒌᖏᑦᑐᑦ ᑕᒪᒃᑯᐊ ᐱᑕᖃᐅᕐᒪᑕ ᓄᓇᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᔪᓯᕙᓪᓕᐊᓗᖓ, ᑖᓐᓇ ᐱᕕᖃᖅᑎᑦᑐᒪᓕᕐᒥᔭᕋ ᒪᓕᒐᓕᐅᖅᑎᒋᔭᐅᔪᖅ 
ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑐ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᕕᐊᓲᑎᕙᒋᑦ ᐅᖃᖅᑎᓐᖑᕋᕕᑦ.  

ᓂᕈᐊᖅᑕᐅᓇᓱᑦᑎᓪᓗᖓ ᓯᕗᓪᓕᖅᐹᑦᑎᐊᕐᖏᓐᓇ ᐅᖃᐅᓯᕆᒪᐅᖅᑕᕗᑦ, ᐅᖃᐅᓯᕆᓚᐅᖅᑕᕋ ᐊᕙᑎᓕᕆᓂᖅ, 
ᐊᕕᑎᓕᕆᓂᕐᒧᑦ ᑐᕌᖓᔪᒥᑦ ᐊᐱᕆᓂᐊᕋᒪ.  
 
ᖃᐅᔨᒪᔪᐃᓐᓇᐅᔪᒍᑦ ᒐᕙᒪᒃᑯᑦ ᐅᖅᓱᐊᓗᖕᒥᑦ ᐊᑐᑐᐃᓐᓇᑦᑎᐊᒻᒪᕆᒻᒪᑦ ᐊᒻᒪᓗ ᑕᒪᒃᑯᐊ ᐅᖅᓱᐊᓗᐃᑦ ᑕᑉᐸᐅᖓ 
ᑎᔾᔪᖅᐸᓪᓕᐊᖃᑦᑕᕐᒪᑕ, ᐃᓛᒃ ᐃᓯᐊᕿᖃᑦᑕᕐᒪᑕ ᓯᓚᓗ ᐊᓯᔾᔨᖅᐸᓪᓕᐊᓕᖅᑐᓂ ᐃᓯᐊᕿᕝᕕᐅᓗᐊᕐᓂᖓ 
ᐱᔾᔪᑎᒋᓪᓗᒍ. ᐱᓕᕆᐊᕆᓐᖏᒃᑯᑦᑎᒃᑯ ᑖᓐᓇ ᐊᑦᑐᐃᓂᖃᕐᓂᐊᖅᑐᖅ ᕿᑐᕐᖓᖅᑎᓐᓂᑦ ᐊᒻᒪᓗ ᐃᕐᖑᑕᑦᑎᓐᓂᑦ.  
 
ᓯᕗᓕᖅᑎᒧᑦ ᓂᕈᐊᖅᑕᐅᓇᓱᑦᑐᑦ ᐊᐱᕆᔪᒪᔭᒃᑲ ᖃᓄᖅ ᐊᑐᓐᖏᓐᓂᖅᓴᐅᓕᕈᓐᓇᕐᓂᐊᕐᒪᖔᑦᑕ 
ᐅᖅᓱᐊᓗᑦᑐᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᔅᓯᐅᒃ. ᐃᒃᑯᐊ ᒐᕙᒪᐅᓚᐅᖅᑐᑦ 
ᐊᒃᓱᕉᑎᖃᖅᑐᑎᒃ ᐱᓕᕆᐊᖃᕋᓱᓚᐅᖅᑐᑦ ᒪᑯᓂᖓ ᐅᖃᐅᓯᖃᖃᑦᑕᖅᑐᑎᒃ ᐸᐅᑎᓕᓐᓂᒃ ᐊᓄᕇᑦ ᐊᑐᕐᓗᑎᒃ 
ᐅᕝᕙᓘᓐᓃᑦ ᓯᕿᓂᕐᒥᑦ. ᑕᒪᓐᓇ ᐱᓕᕆᐊᕇᓐᓇᕆᐊᖃᖅᑕᕗᑦ ᐊᑐᓐᖏᑦᑑᓚᒍᓐᓇᔾᔮᖅᑰᓐᖏᓐᓇᑦᑕ ᒫᓐᓇ 
ᐅᖅᓱᐊᓗᒻᒥᑦ. ᒪᑯᐊ ᓯᕿᓂᖅ, ᐊᓄᕆᓪᓗ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒌᓐᓇᕆᐊᖃᖅᑕᕗᑦ 
ᕿᒥᕐᕈᓇᒃᑲᓐᓂᕐᓗᑎᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ ᒪᓐᓇ ᐊᓄᕆᕗᑦᑕᐅᖅ, ᐃᓚᖏᑦ ᓄᓇᓕᖁᑎᕗᑦ ᐊᓄᕌᒃᑳᓘᒥᒻᒪᑕ 
ᑕᒪᓐᓇ ᑕᑯᒋᐊᒃᑲᓐᓂᕈᒪᓇᔭᖅᐳᖓᓖᓛᒃ. ᐃᖅᑲᐅᒪᒐᒪ ᑕᐃᒃᓱᒪᓂ ᓄᑕᕋᐅᑎᓪᓗᖓ ᓱᓕ ᐊᓄᕆᒧᑦ ᑕᒪᒃᑯᐊ 
ᐃᒃᓯᕋᕐᔪᐊᑉ ᐃᓪᓗᖁᑎᖏᑦ ᐊᓄᕆᑐᐃᓐᓇᕐᒧᑦ ᐃᑯᒪᖃᑦᑕᓚᐅᖅᓯᒪᒻᒪᑕ ᑕᐃᔅᓱᒪᓂ ᓄᑕᕋᐅᑎᓪᓗᖓ, 
ᐃᒻᒪᑲᓪᓛᓘᔪᒃᓴᐅᓕᕐᒥᔪᖅ ᒪᑯᐊᓗ ᐃᓪᓗᕐᔪᐊᑦ ᒪᑭᑉᐸᓕᓵᖅᑎᓪᓗᒋᑦ. ᓱᓕ ᑕᒪᓐᓇ ᐊᑐᕈᓐᓇᑦᑎᐊᕋᑦᑎᒍᑦ, 
ᐅᕙᖓᓕ ᑕᒪᓐᓇ ᐊᔪᕐᓇᓐᖏᓛᖑᖅᑰᔨᔫᒐᓗᐊᖅ ᐊᓄᕆ.  
 
ᐊᒻᒪᓗ ᑕᒪᒃᑯᐊ ᓯᕿᓂᕐᒧᑦ ᑐᕌᖓᔪᑦ ᑕᒪᔾᔭᐅᒻᒪᑕ. ᑕᑯᒍᑦᑎᒍ ᑲᓇᑕᐅᑉ, ᐃᓛᒃ ᓄᓇᕗᑦ ᓯᓚᑖᓂ ᑕᒪᓐᓇ 
ᐊᑐᖅᑕᐅᕙᓪᓕᐊᓪᓚᕆᓕᕐᒥᒻᒪᑦ ᓲᕐᓗ ᓯᕿᓂᕐᒧᑦ. ᑕᒪᔾᔭ ᒫᓐᓇᑲᐅᑎᒋᐸᓗᒃ ᐱᒋᐊᕈᓐᓇᕋᔭᖅᑰᕋᓗᐊᕋᑦᑎᒍ 
ᐅᖃᐃᓐᓇᖅᐸᑦᑎᓪᓗᑕ ᐅᖅᓱᐊᓗᒻᒥᑦ ᐊᑐᐃᓐᓇᕐᓂᐊᖅᑐᐊᓘᔪᒍᑦ ᑕᐅᕗᖓ, ᑕᐅᕗᖓ ᐅᖅᓱᐊᓗᒻᒥᑦ, ᓲᕐᓗ. ᑕᒪᔾᔭ 
ᓯᕿᓐᓂᖅᐸᑦᑐᑕᓗ 24−ᓂᒃ ᐃᑲᕐᕋᓂᒃ ᐃᓚᖏᑦ ᓄᓇᖁᑎᕗᑦ, ᑕᒪᔾᔭ ᓯᕿᓂᕐᒧᑦ ᐊᔪᕐᓇᓐᖏᑦᑎᐊᕋᓗᐊᕐᒪᑦ 
ᐆᑦᑐᖃᑦᑕᓐᖏᑐᐃᓐᓇᖅᑰᕋᑦᑕ.  
 
ᐅᕙᖓᓕ ᑕᒪᒃᑯᓂᖓ ᕿᒥᕐᕈᐊᕐᓂᖅᓴᐅᔪᒪᓇᔭᖅᐳᖓ ᑰᑦ ᓯᒥᑦᑕᐅᓂᖏᑦ ᑕᒪᒃᑯᐊ ᐅᕙᑦᑎᓐᓄᑦ 
ᐊᑲᐅᓐᖏᓐᓂᖅᓴᐅᖅᑰᕐᒪᑕ ᐃᖃᓗᖃᐅᖅᑎᓪᓗᒋᑦ ᑕᒪᒃᑯᐊ ᑰᖁᑎᕗᑦ. ᑖᒃᑯᐊᓕ ᒪᕐᕈᓗᐊᒃ 
ᑕᐅᑐᓐᓂᖅᓴᐅᓇᔭᓐᖑᐊᕋᔭᖅᐸᕋ ᐊᒻᒪᓗ ᐃᑲᔫᑎᑖᕈᓐᓇᑦᑎᐊᖃᑦᑕᕋᑦᑕ ᒐᕙᒪᑐᖃᒃᑯᓐᓂᒃ ᑕᒪᒃᑯᓂᖓ 
ᕿᒥᕐᕈᐊᓕᕌᖓᑕ. ᑖᒃᑯᐊ ᒪᕐᕈᓗᐊᒃ ᑕᐅᑐᓐᓂᖅᓴᐅᓇᔭᖅᑰᖅᑖᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ. 
 
  



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

65

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᓚᐅᖅᓯᒪᒐᒪ ᐊᑯᑭᑦᑐᓂ ᓅᒃᒥ, ᐊᑦᑕᑯᓂᑦ ᐃᑯᐊᓛᖅᑎᑦᑎᓪᓗᑎᒃ 
ᖃᐅᒻᒪᖅᑯᑎᖃᖅᑐᑦ ᐊᒻᒪᓗ ᑕᐃᒃᑯᐊ ᑰᑦ ᓯᒥᑦᑐᖅᑕᐅᓂᖏᑦ ᖃᐅᔨᒪᔪᖓ ᒫᓂᑑᕙᒥ ᑭᕙᓪᓕᕐᒧᑦ 
ᐃᖅᑲᖅᑕᐅᑎᒋᔭᐅᔪᑦ ᐅᖅᑳᖃᕐᒪᑦ, ᖃᓂᑦᑐᑯᓘᒻᒪᑦ ᒫᓂᑑᕙᒧᑦ ᑕᐃᓐᓇ.  
 
ᑭᓯᐊᓂ ᒐᕙᒪᐅᓪᓗᑕ ᐱᓕᕆᒋᐊᕐᓂᐊᕈᑦᑕ ᑕᐃᑲᓐᖓᑦ ᖃᓄᖅᑑᕆᐊᖃᓕᖅᑐᒍᑦ ᐊᓯᐊᓄᑦ ᕿᓂᕐᓗᑕ 
ᖃᐅᒻᒪᖅᑯᑎᓄᑦ ᐊᑭᑐᓗᐊᖅᑐᓂᒃ ᐃᑦᑕᕐᓂᒃ ᐃᓗᐊᓂᑦ ᐊᑐᓕᕋᑦᑕ ᓄᑖᖑᓂᖅᓴᖃᖅᑎᓪᓗᒍ ᐊᒻᒪᓗ ᑕᒪᒃᑯᐊ 
ᐱᕈᖅᓰᕖᑦ ᓄᓇᕗᒻᒥ ᓴᖅᑯᒥᓗᐊᓐᖏᒻᒪᑕ. ᓯᓚᑖᓂ ᓄᓇᕗᑦ ᐅᑭᐅᖅᑕᕐᑐᒥ ᐊᑐᖅᑕᐅᖃᑦᑕᖅᑐᑦ ᓄᓇᑦᓯᐊᕐᒥ 
ᑕᐃᑲᓂ ᓄᓇᒥ Hay River-ᒥ ᐊᑐᖅᑕᐅᔪᖅ ᖃᐅᔨᒪᔪᖓ ᐊᓯᖏᓐᓂᒃ ᐊᑐᖅᑕᐅᔪᑦ ᐃᖅᑲᐅᒪᓐᖏᑐᐃᓐᓇᖅᐳᖓ 
ᓇᒥ. ᑭᓯᐊᓂ ᐅᖃᕈᒪᔪᖓ ᓄᓇᕗᖑᓪᓗᑕ ᐊᑐᕆᐊᖃᓕᖅᑐᒍᑦ ᓄᑖᓐᖑᖅᑎᓯᒪᔪᓂᒃ ᑕᒪᓐᓇ ᐱᓕᕆᐊᕆᓂᐊᕋᑦᑎᒍ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, ᐃᓯᐊᕿᓪᓘᖏᑦ ᑕᒪᒃᑯᓂᖓ 
ᒥᒃᖠᕚᓪᓕᑎᑦᑎᓇᓱᐃᓐᓇᐅᔭᖅᑐᖓ ᐃᑲᓂᓗ ᑭᕙᓪᓕᕐᒥ Churchilll ᐃᓐᓇ ᖃᓂᑦᑐᑯᓘᒐᓗᐊᕐᒪᑦ 180 Km 
ᐅᖓᓱᓐᓂᖃᕐᒪᑦ ᐅᐊᔭᓕᖅᓱᐃᔪᒪᒐᓗᐊᕋᒪ ᑕᐅᓇᓐᖓᑦ ᓄᓇᕗᒻᒧᑦ. ᑕᒪᓐᓇ ᓱᓕ ᐊᔭᐅᕈᑎᒋᓪᓚᕆᑦᑕᕋ.  
 
ᑲᓇᑕᐅᑉ ᒐᕙᒪᒃᑯᖏᓂᒃᑯᐊ ᐅᖃᓪᓚᖃᑎᒋᔭᕗᑦ ᓲᕐᓗ ᓄᑖᓂᒃ ᓇᑕᐅᓐᖏᑐᕐᔪᐊᕐᒪᕆᐊᓗᓕᕐᒪᑕᐅᒃᑯᐊ ᑕᐃᒃᑯᐊ 
ᐅᖅᓱᑐᖅᑐᑦ ᐆᒻᒪᖅᑯᓯᐅᕐᕖᑦ. ᑖᒃᑯᐊ ᐊᑐᐃᓐᓇᕋᓗᐊᕐᓗᑎᒃᑯᑦ ᓯᕿᓂᕐᒥᒃ ᐊᓄᕆᒥᓪᓗ ᑕᐱᓗᒋᑦ ᑖᒃᑯᐊ 
ᐱᔭᕆᐊᖃᖅᑕᕗᑦ. ᐃᓚᖏᑦ ᓯᕿᓐᓃᓐᓇᐅᔭᕋᓗᐊᖅᖢᑎᒃ. ᑕᐃᒪᓐᓇᓗ ᑖᖏᓐᓈᓗᓕᕈᓐᓇᖅᖢᑎᒃ ᑕᖅᑭᒐᓴᓐᓄᑦ. 
ᑕᒪᒃᑯᐊ ᐆᒃᑐᕈᒪᔭᕗᑦ.  
 
ᐄ, ᐱᐅᒃᓴᑎᐊᖅᑐᖓ ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᓪᓗᖓ ᑕᒪᓐᓇ ᖃᐅᔨᒪᑦᑎᐊᖅᑕᕋ. 
ᖃᓄᖅᑑᕈᑎᒌᓐᓇᖅᓯᒪᔭᕗᑦ ᒐᕙᒪᐅᓪᓗᑕ ᓄᓇᕗᑦ 0.1 ᐳᓴᒥᒃ ᑕᐃᒪᓐᓇᕐᔪᑯᓗᑐᐃᓐᓇᖅ ᐊᑐᖅᑐᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ ᐊᐱᖅᑯᑎᒃᓴᖃᒃᑲᓐᓂᕈᕕᑦ ᐱᕕᖃᖅᑎᑉᐸᒋᑦ. ᒥᔅᑐ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᓚᐅᖅᑐᑦ ᐊᑕᐅᓯᐊᕐᓇᑎᒃ ᑕᒪᑐᒥᖓ 
ᓂᓪᓕᐅᑎᖃᖃᑦᑕᖅᓯᒪᖕᒪ ᐃᖅᑲᓇᐃᔭᖅᑐᓕᕆᓂᕐᓗ ᑕᒪᓐᓇ ᐅᖃᐅᓯᐅᒡᒍᓪᓗᓂ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᖃᕐᓗᑎᐅᔭᕆᐊᖃᕐᒪᑦ ᒪᑯᐊᓗ ᐊᐅᓚᑕᐅᓗᑎᒃ ᐱᓕᕆᐊᓐᖑᖅᑎᓯᒪᔭᖏᑦ.  
 
ᓯᕗᓕᒃᑎᒃᓴᖑᕈᒪᔪᓄᑦ ᐊᐱᕆᔪᒪᔪᖓ, ᖃᓄᖅ ᑕᒪᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖑᔪᑦ ᐱᓕᕆᓇᔭᖅᐱᒋᑦ 
ᐱᓗᐊᕐᓗᒋᑦ ᐃᖅᑲᓇᐃᔭᖅᑐᓕᕆᔩᑦ ᑮᓇᐅᔭᓕᕆᔨᒃᑯᓐᓃᖏᓐᓇᕐᓗᑎᒃ ᐅᕝᕙᓘᓐᓃᑦ ᐃᒻᒥᒃᑰᓕᕐᓗᑎᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕐᓂᖏᑦᑐᐊᓗᒃ ᑭᐅᔭᕆᐊᔅᓴᖅ. 
ᐃᓚᐅᓚᐅᖅᓯᒪᓐᖏᑎᓪᓗᖓ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐃᔨᒋᑎᓪᓗᒋᑦ ᑖᒃᑯᓂᖓ 
ᓇᓪᓕᐊᓐᓄᑦ ᐱᓕᕆᐊᖃᕐᒪᖔᑕ ᐊᒻᒪᓗᑦᑕᐅᖅ ᖃᐅᔨᒪᔪᖓ ᐱᓕᕆᕕᑦᑎᓐᓂ ᐱᔾᔪᑎᖃᐅᕐᒥᒐᑦᑕ 
ᐃᖅᑲᓇᐃᔭᖅᑎᑖᕋᓱᒃᖢᑕ ᐊᒻᒪ ᐊᑲᐅᓐᖏᓕᐅᕈᑎᖃᖃᑦᑕᖅᖢᑕ ᐃᓄᒻᒥᒃ ᐃᖅᑲᓇᐃᔭᖅᑎᑦ 
ᐅᓄᖅᓯᒋᐊᖅᑕᐅᓇᓱᖅᑎᓪᓗᒋᑦ. ᐋᖅᑭᒋᐊᕈᑎᓂᒃ ᐱᑕᖃᓐᖏᑦᑐᖓ. 
 
ᖃᐅᔨᒪᔪᖓ ᓄᓇᕗᒻᒥ ᑮᓇᐅᔭᓕᕆᔨᒃᑯᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ ᐊᑕᐅᓯᕐᒦᒻᒪᑦ 
ᓄᓇᑦᓯᐊᕐᒥᓕ ᑕᐃᒪᐃᓕᖓᓐᖏᒻᒪᑦ ᔫᑲᓐᒥᓗ ᐃᒻᒥᒃᑰᖅᑐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᐅᔨᓴᐃᔨᖃᖅᖢᑎᑦ 
ᑲᑎᒪᔨᓂᒃ. ᑕᐃᒪᓐᓇᐃᑦᑐᓂᒃ ᓇᓕᐊᓐᓂᒃ ᐱᐅᓂᖅᓴᐅᒻᒪᖔᖅ ᐅᖃᕈᓐᓇᖏᒃᖢᖓ ᖃᐅᔨᓴᐃᖃᑦᑕᖅᓯᒪᔫᒐᓗᐊᑦ 
ᑕᒪᑐᒧᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᔭᐅᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ ᐃᓕᔭᐅᑎᓪᓗᒍ 
ᑮᓇᐅᔭᓕᕆᔨᒃᑯᓐᓄᑦ.  
 
ᐃᓱᒫᓗᑎᖃᕋᔭᖅᑐᖓ ᐃᒻᒥᒃᑰᖅᑐᑦ ᑕᐃᒃᑯᐊ ᑲᑎᒪᔩᑦ ᖃᐅᔨᓴᖅᑎᑕᖃᖅᐸᑦ. ᐅᒃᐱᕈᓱᑦᑐᖓ ᐃᒻᒥᒃᑰᖅᑐᑦ ᑕᐃᒃᑯᐊ 
ᑲᑎᒪᔩᑦ ᒐᕙᒪᒃᑯᓐᓄᑦ ᐊᒃᑐᐊᓂᖃᓐᖏᒻᒪᑦ ᒐᕙᒪᒃᑯᑦ ᓯᓚᑖᓃᒻᒪᑕ, ᓲᕐᓗ ᐅᖃᐅᓯᓕᕆᓂᕐᒧᑦ ᑲᒥᓯᓇ ᓱᕈᓯᕐᓄᓪᓗ 
ᒪᒃᑯᑦᑐᓄᓪᓗ ᑭᒡᒐᑐᖅᑎᑦ. ᑖᒃᑯᐊ ᑲᒪᓐᖏᒻᒪᑕ ᒐᕙᒪᒃᑯᓐᓄᑦ ᐅᖃᐅᑎᔪᓐᓇᖏᑦᑐᑎᒍᓗ 
ᖃᓄᐃᓕᐅᕈᓐᓇᕐᓂᐊᕐᒪᖔᑕ.  
 
ᓄᓇᑖᕈᑎᓄᑦ 23 ᑖᓐᓇ ᐊᑦᑐᐃᓂᖃᕋᔭᕐᒪᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ, ᑖᒃᑯᓂᖓ 
ᐅᖃᐅᔾᔨᒋᐊᕈᓐᓇᖏᓐᓇᑦᑕ ᐃᒻᒥᒃᑰᖅᑐᓄᑦ ᖃᐅᔨᓴᖅᑎ ᑲᑎᒪᔨ ᐃᓄᖕᓂᒃ ᐃᖅᑲᓇᐃᔭᖅᑎᑖᖁᓗᒍ. 
ᖃᐅᔨᒪᓐᖏᑦᑐᖓ ᑖᒃᑯᐊ ᑕᕝᕙ, ᖃᐅᔨᒪᓗᐊᕌᓗᓐᖏᓐᓇᒃᑯ ᑕᒪᓐᓇ ᐃᓱᒫᓘᑎᖃᕋᔭᕋᒪ ᓄᓇᑖᕈᑎᓂᒃ 23 ᑕᐃᓐᓇ 
ᓴᓐᖏᓂᖃᕈᓐᓃᖅᑰᕋᔭᕐᒪᑦ ᓄᓇᕗᑦ ᒐᕙᒪᒃᑯᑦ ᐃᓚᐅᑎᑕᐅᓐᖏᑉᐸᑕ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᑦᑕᐃᓐᓇᕐᒪᑦ. (ᑐᓵᔨᑎᒍᑦ) ᐱᓕᕆᐊᖃᓕᕌᖓᑦᑕ 
ᐃᖅᑲᓇᐃᔭᖅᑐᓕᕆᓂᕐᒥᑦ ᑭᒃᑯᓕᕆᓂᕐᒥᑦ, ᐄ ᑐᓗᖅᑕᕈᑎᖃᐃᓐᓇᐅᔭᕐᓂᐊᖅᑐᖓ, ᐃᓛᒃ 
ᑐᓗᖅᑕᕈᑎᖃᐃᓐᓇᐅᔭᕐᓂᐊᖅᑐᒍᑦ ᑕᒪᑐᒧᖓ. ᐃᓐᓇᐅᓕᕐᒪᑕ ᖁᔭᓇᖅᑐᖅ. 
 
ᐃᓱᒪᒋᓚᐅᖅᓯᒪᓚᐅᖅᓯᒪᓐᖏᓐᓇᒃᑯ ᑖᓐᓇ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐊᓯᔾᔨᑲᑕᑦᑐᐊᓘᖃᑦᑕᕐᒪᑕ, 
ᐃᓐᓄᒃᓯᒪᓐᖏᑦᑐᓪᓗ. ᓯᕗᒧᐊᒍᓐᓇᕐᒪᖔᖅ ᖃᐅᔨᒪᓐᖏᑦᑐᖓ ᐃᒻᒪᖃ ᐃᓱᒪᒋᓲᕆᔭᕋ ᓲᕐᓗ ᐱᓕᕆᕕᓐᓂᑦ ᐊᑐᓂ 
ᐃᖅᑲᓇᐃᔭᖅᑐᓕᕆᕕᑦᑖᖅᑎᓪᓗᒋᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕕᑦᑖᖅᑎᓪᓗᒋᑦ ᐱᓕᕆᕕᓕᒫᕐᓂᑦ ᐊᑐᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᒥᕈᓘᔭᖅ. ᑕᐃᒪᓐᓇᐃᓕᖓᓗᒍ ᐃᒃᓯᕚᖃᑎᒋᓗᓯ ᓴᖅᑭᑦᑎᔪᒪᔪᖅ ᐱᖁᔭᕐᒥᑦ 
ᐃᒻᒪᖃ ᐊᔪᓐᖏᑉᐸᑦ ᓴᖅᑭᑦᑎᖁᔨᓪᓗᖓ ᐱᓕᕆᕕᓐᓂᑦ ᐱᓕᕆᕕᐅᑉ ᐃᓗᐊᓂ ᐱᓕᕆᒋᐊᕈᓯᖃᕐᓗᑎᒃ, 
ᐃᖅᑲᓇᐃᔭᖅᑐᓕᕆᔨᖃᐅᖅᑐᐃᓐᓇᐅᓕᕐᓗᑎᒃ ᐊᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑐᓕᕆᓂᖅ ᑖᓐᓇ ᐱᑐᐃᓐᓇᐅᓐᖏᑦᑐᒃᑯᑦ 
ᐱᓕᕆᔭᐅᔭᕆᐊᖃᕐᒪᑦ. ᐄ, ᐱᔪᓐᓇᐅᑎᖃᖅᑐᑦ ᐃᖅᑲᓇᐃᔭᖅᑐᓄᓪᓗ ᐱᖁᔭᕐᔪᐊᖃᖅᑐᓂ ᑖᓐᓇ ᐊᔾᔨᒋᓐᖏᒻᒪᒍ 
ᑮᓇᐅᔭᓕᕆᓂᖅ ᐱᓕᕆᓂᐅᕙᑦᑐᖅ.  
 
ᒐᕙᒪᐅᓪᓗᑕ ᐊᑐᕆᐊᖃᕋᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᓐᓂᑦ, ᐃᓗᐊᓃᑦᑐᑦ ᓴᓇᔭᐅᔭᕆᐊᖃᕐᒪᑕ 
ᓄᓇᑖᕈᑎ 23 ᒪᓕᑦᑐᒍ ᑖᒃᑯᐊ ᑭᒡᒐᖅᑐᐃᔪᑦ ᐅᓄᕐᓂᖏᑦ ᐃᓄᓐᓂᒃ ᐃᖅᑲᓇᐃᔭᖅᑏᑦ ᐊᖑᒻᒪᑎᔭᕆᐊᖃᕐᒪᑕ, 
ᐃᓕᓐᓂᐊᖅᑎᑦᑎᔭᕆᐊᖃᖅᑐᒍᑦ 89 ᐳᓴ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᐊᓪᓚᕝᕕᓕᕆᓂᕐᒥᑦ ᐃᖅᑲᓇᐃᔭᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐱᓯᒪᔭᖏᑦ ᐃᓄᓐᓄᑦ. ᑕᐃᒪᐃᓚᐅᖅᑎᓪᓗᖓ 
ᐃᓱᒪᔪᖓᓕ ᐊᔾᔨᒌᓕᖅᑎᑦᑐᓐᓇᖅᑐᒋᑦ ᐃᓕᓐᓂᐊᕐᓂᓕᕆᓂᖅ, ᐱᖃᓯᐅᑎᓗᒍ ᐃᖅᑲᓇᐃᔮᒃᓴᓄᑦ ᓴᖅᑭᑦᑎᓪᓗᒋᑦ 
ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕕᖃᕐᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ ᐃᓱᒪᒋᑦᑎᐊᖅᓯᒪᒻᒥᒐᒃᑯᐃᓛᒃ ᖃᓄᖅ 
ᐋᖅᑭᑦᑎᐊᖅᓯᒪᒃᑲᓐᓂᕈᓐᓇᖅᐱᑕ ᓴᓇᔨᕗᑦ ᐱᔾᔪᑎᒋᓪᓗᒍ, ᓴᓇᔨᒋᓂᐊᖅᑕᕗᓪᓗ. ᐅᕙᖓᓕ ᐃᓱᒪᒌᓐᓇᕋᒃᑯ ᐊᒻᒪᓗ 
ᐊᔭᐅᖅᑐᕐᓂᖅᓴᐅᓇᔭᖅᑕᕋ ᐃᒻᒥᒎᕐᓗᓂ ᑖᓐᓇ ᓴᓇᔨᓄᑦ ᑐᕌᖓᔪᖅ ᐃᖅᑲᓇᐃᔭᖅᑐᓕᕆᓂᖅ ᐃᒻᒥᒎᕐᓗᓂ. ᑖᒃᑯᐊ 
ᓴᓇᔨᕗᑦ ᐃᒻᒪᖃ ᐊᐅᓚᔾᔪᑎᖏᑦ ᐋᖅᑭᑦᑎᐊᖅᓯᒪᓂᖅᓴᐅᔪᓐᓇᖅᑰᕐᒪᑕ ᐃᒻᒥᒎᕐᓗᓂ, ᐅᕙᖓᓕ ᑖᓐᓇ 
ᐊᔭᐅᕐᓂᖅᓴᐅᓇᔭᕋᒃᑯ.  
 
ᐊᒻᒪᓗ ᑕᐃᓐᓇ ᐱᖃᑖ, (ᑐᓵᔨᑎᒍᑦ) ᒐᕙᒪᒃᑯᓐᓄᑦ ᐱᔨᑦᓯᖅᑎᓄᑦ ᑲᑎᒪᔩᑦ (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 
ᑐᓴᖃᑦᑕᖅᓯᒪᒐᑦᑎᒍ, ᐅᖃᐅᓯᐅᖅᑰᖅᑲᐅᓪᓗᓂᓗ ᔫᑳᓐᒥ ᑕᐃᒪᓐᓇᐃᑦᑐᖅᑕᖃᖦᖤᕐᒪᑦ, ᐃᒻᒪᖃ ᐅᕙᒍᑦ, ᑕᒪᓐᓇ 
ᓂᓪᓕᐅᑕᐅᖃᑦᑕᖅᓯᒪᖕᒥᖕᒪᑦ, ᕿᒥᕐᕈᐊᒃᑲᓐᓂᕈᓐᓇᓪᓚᕆᑦᑕᕗᑦ. ᐅᕙᑦᑎᓐᓄᑦ ᐊᑲᐅᓕᕚᓪᓕᕐᓂᐊᖅᐸᑦ 
ᓴᓇᔨᖁᑎᑦᑎᓐᓄᑦ, ᓴᓇᔨᑖᕋᓱᖕᓂᕐᒧᓪᓗ ᐱᐅᓯᕚᓪᓕᕈᑕᐅᓂᐊᖅᐸᑦ ᑖᓐᓇ ᕿᒥᕐᕈᐊᑦᑎᐊᕈᒪᓇᔭᕐᒥᔭᕋᓕ.  
 
ᑕᐅᕙᓂ ᔫᑳᓐᒥ ᑕᒪᓐᓇ ᐊᑐᕐᒪᑦ, ᐃᓛᓐᓂᒃ ᐊᑐᖅᑕᐅᔪᓂᑦ ᓄᓇᕗᑦ ᓯᓚᑖᓂᑦ 
ᕿᒥᕐᕈᐊᒃᑲᓐᓂᐊᒃᑲᓐᓂᕆᐊᖃᖅᑰᖃᑦᑕᕋᑦᑕ ᓄᓇᕗᑦ ᓯᓚᑖᓂ ᖃᓄᐃᓕᐅᖅᐸᓪᓕ, ᐊᑲᐅᑦᑎᐊᖅᐹ ᐊᐅᓚᔾᔪᑎᖏᑦ 
ᐱᐅᓂᖅᓴᐅᕚᑦ ᑕᐃᒫᒃ ᐊᐅᓚᓪᓗᑎᒃ? ᑕᒪᒃᑯᐊ ᑕᕝᕙ ᕿᒥᕐᕈᐊᑦᑎᐊᒃᑲᓐᓂᕈᒪᓇᔭᖅᑕᕋᓕ 
ᑕᐃᒪᓐᓇᐃᑦᑐᖅᑕᖃᕐᓂᐊᖅᐸ, ᔫᑳᓐᒥ ᐊᐅᓚᑦᑎᐊᕐᓂᖅᐸᑦ. 
 
ᑭᓯᐊᓂ ᐅᑎᑐᐃᓐᓇᖅᐳᖓ ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᓪᓗ, ᑮᓇᐅᔭᓕᕆᓂᕐᓗ ᒪᕐᕉᓕᑦᑎᐊᕆᐊᖃᖅᑑᒃ. 
ᐅᕙᖓᓕ ᑕᐃᒪᓐᓇ ᐊᔭᐅᕈᑎᒋᓇᔭᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐱᕕᖃᖅᑎᑦᑐᒪᔭᕋ ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᐅᔪᖅ, ᒥᔅᑕ ᔪᐊᓇᓯ. 
 
ᔪᐊᓇᓯ: ᓇᑯᕐᒦᒃ, ᐃᑦᓯᕙᐅᑖᖅ. ᐅᐱᒋᒻᒪᕆᑉᐸᒋᑦ, ᖁᕕᐊᒋᒻᒪᕆᑉᐸᒋᑦ ᐃᓕᔭᐅᒐᕕᑦ ᑕᕝᕗᖓ ᐃᒃᓯᕙᐅᑕᕐᒧᑦ. 
ᐊᒻᒪᓗ ᑐᓐᖓᓱᓪᓕᑦ ᓈᓚᒋᐊᖅᑐᖅᓯᒪᔪᑦ, ᓄᓇᕗᒻᒥᐅᓕᒫᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᐅᓐᓄᓴᒃᑯᑦ. ᑖᒃᑯᐊ 
ᓯᕗᓕᖅᑎᒧᑦ ᐆᑦᑐᕋᖅᑐᐃᑦ ᐅᐱᒋᕙᑦᓯᑦᑕᐅᖅ.  
 
ᐊᐱᖅᑯᑎᓐᓅᕆᐊᓚᐅᓐᖏᓂᓐᓂᑦ ᐅᖃᖅᑳᓚᐅᕐᓚᖓ ᓯᕗᓪᓕᕐᒥ ᑕᒪᓐᓇ ᓄᓇᕗᑦ ᒐᕙᒪᖓᑦ 
ᐊᖏᓐᓂᖅᐹᖑᖃᑕᐅᒻᒪᑕ ᐃᖅᑲᓇᐃᔭᖅᑎᖃᖅᑎᐅᓂᕐᒥᑦ ᓄᓇᕗᓕᒫᑉ ᐃᓗᐊᓂ, ᐊᒻᒪᑦᑕᐅᖅ ᐃᖅᑲᓇᐃᔭᖅᑎᖏᑦ 
ᑮᓇᐅᔾᔭᓴᑦᑎᐊᖅᑐᐊᓘᖃᑦᑕᕐᒪ ᖃᐅᔨᒪᓇᕐᒪᑦ. ᑕᒪᓐᓇ ᐃᖅᑲᓇᐃᔭᕐᓂᖅ ᐊᖏᔫᑎᓪᓗᒍ ᖃᐅᔨᒪᔪᒍᑦ ᐃᓄᐃᑦ 
ᐅᖃᐅᓯᖓᑦ ᐃᓕᓴᕆᔭᐅᓯᒪᒻᒪᑦ ᓄᓇᕗᒻᒥ, ᓄᓇᕗᓪᓗ ᐱᓐᖑᓚᐅᖅᓯᒪᑎᓪᓗᒍ ᓇᓗᒋᔭᐅᓚᐅᖅᓯᒪᒻᒪᑦ ᐃᓄᓐᓄᑦ 
ᑕᒪᒃᑯᐊ ᐱᔨᑦᓯᕈᑏᑦ ᒐᕙᒪᐅᓪᓗ ᐊᐅᓚᒍᓯᖏᑦ ᐊᑐᐃᓐᓇᐅᓂᐊᕐᒥᒻᒪᑕᒎᖅ ᐃᓄᓐᓄᑦ ᑐᕌᖓᓗᑎᒃ, ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓗᑎᒃ ᐃᓄᑦᑎᑑᕈᓐᓇᖅᑐᓂᒃ.  
 
ᑕᒪᓐᓇ ᑕᐃᒪᐃᓕᖓᑎᓪᓗᒍ ᑐᑭᓯᒍᒪᕝᕕᒋᒐᓗᐊᕋᑦᓯ ᖃᓄᖅ ᐃᓱᒪᒋᔭᖃᕐᒪᖔᑦᓯ ᐃᖅᑲᓇᐃᔭᖅᑐᓕᕆᓂᐅᑉ 
ᒥᒃᓵᒍᑦ, ᓯᕗᓕᖅᑎᕈᕐᓂᕈᑦᓯ ᖃᓄᐃᓕᐅᑦᑕᐅᑎᒋᒐᔭᖅᐱᓯ ᑕᒪᓐᓇ ᐃᓄᑦᑎᑐᑦ ᒐᕙᒪᐅᑉ ᐃᓗᐊᓂ 
ᐊᐅᓚᔾᔪᓯᕆᔭᐅᖃᑦᑕᖁᓪᓗᒍ ᐃᖅᑲᓇᐃᔭᕈᑕᐅᕝᕕᒋᔭᐅᖃᑦᑕᖁᓪᓗᒍ ᐃᓘᓐᓇᓂ ᒐᕙᒪᓕᒫᑦ ᑕᐅᑐᒃᑯᑦᑎᒍ? 
ᖁᔭᓐᓇᒦᒃ, ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᐅᖃᖅᑲᐅᒐᒪᐃᓛᒃ ᑕᒪᓐᓇ ᐅᖃᐅᓯᕗᑦ ᐊᓯᐅᔨᔭᕆᐊᖃᓐᖏᓇᑦᑎᒍ, 
ᐊᓯᐅᔨᔾᔮᓐᖏᒃᑯᑦᑎᒍ ᐃᓪᓗᑦᑎᓐᓂᑦ ᐱᒋᐊᕆᐊᖃᕐᒪᑦ ᓱᕈᓯᑦᑎᓐᓄᑦ, ᐃᕐᖑᑕᑦᑎᓐᓄᑦ ᐃᓄᑦᑎᑐᑦ 
ᐅᖃᓪᓚᔾᔫᒥᔭᕆᐊᖃᕋᑦᑕ. 
 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑎᒃᑯᐊᖅᑐᐃᓗᐊᖅᐸᑦᑐᑕ ᐅᖃᐅᓯᕗᑦ ᑖᓐᓇ ᐊᓯᐅᔨᖁᓐᖏᑦᑐᑎᒍ ᑖᒃᑯᐊᓗ 
ᐃᑲᔪᕆᐊᕈᓐᓇᕐᓇᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓴᐃᔩᑦ. ᑕᒪᓐᓇ ᐅᕙᑦᑎᓐᓄᑦ ᑕᑯᕋᕐᓂᖏᒻᒪᑦ. 
ᐅᑉᐱᕆᑦᑎᐊᕐᒥᒐᒃᑯ ᐅᖃᐅᓯᕗᑦ ᐱᓕᕆᕝᕕᒻᒥᑦ ᐅᐱᒋᔭᐅᔭᕆᐊᓕᒃ ᑐᓵᔨᖃᖅᐳᒍᑦ ᐃᓕᑕᕆᔭᐅᓯᒪᒻᒪᑦ ᑖᓐᓇ 
ᐅᖃᐅᓯᕗᑦ, ᑖᒃᑯᐊ ᒐᕙᒪᐅᖅᑲᐅᔪᑦ ᒐᕙᒪᐅᖃᑦᑕᖅᓯᒪᔪᓪᓗ ᐅᖃᐅᓯᑦᑎᓐᓂᑦ ᐊᒃᓱᕈᐊᕆᔭᖃᕐᒪᑕ ᐊᒻᒪᓗ 
ᑐᓐᖓᕕᒃᑯᑦ ᑐᓴᕐᓇᕋᔪᑦᑐᑎᒃ ᑕᒪᑦᓱᒪ ᒥᒃᓵᓄᑦ.  
 
ᐊᒻᒪᓗ ᑕᖅᑲᒃᑯᓄᖓ ᒐᕙᒪᐅᓪᓗᑕ ᐃᓄᐃᓐᓇᕐᓄᓪᓗ, ᐃᓄᐃᓐᓇᕐᓄᑦ ᑐᕌᓐᖏᒻᒪᑦ ᑭᒃᑯᓕᒫᓄᑦ ᑐᕌᕐᒪᑦ, 
ᐃᓄᐃᓐᓇᕐᓄᑦ ᓵᓐᖓᓇᓱᓕᕈᑦᑕ ᑕᑯᕋᕐᓂᖅᑑᔾᔮᓐᖏᓐᓇᑦᑕ. ᐃᓘᓐᓇᑦᑎᐊᑦᑕ ᐊᔪᕈᓐᓃᕈᒪᒐᑦᑕ ᓄᓇᕗᒻᒥᐅᑕᓕᒫᓄᑦ 
ᑐᓐᖓᓇᖅᑑᔭᕆᐊᖃᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐃᓄᒃᑐᑦ ᐱᔨᑦᓯᑦᑕᕐᓂᖅ, ᑕᐃᒪ ᐊᐅᔭᐅᓚᐅᖅᑐᖅ ᔪᓚᐃ 9−ᒥ ᑕᐃᓐᓇ 
ᐊᑐᕆᐊᓕᓚᐅᕐᒪᑦ ᑖᒃᑯᐊ ᐃᓄᒃᑎᑐᑦ ᐱᔨᑦᓯᖅᑕᕆᐊᖃᕐᓂᖅ ᒐᕙᒪᓐᖑᖅᐸᑦ ᐅᕝᕙᓗ ᐅᕝᕙ ᓇᒻᒥᓂᖃᖅᑐᑦ. ᔪᓚᐃ 
9−ᒥ ᐱᒋᐊᕐᓗᒍ ᑖᓐᓇ ᐃᓄᒃ ᐃᑎᖅᐸᑦ, ᐃᓄᒃᑐᑦ ᐅᖃᕐᓗᓂ ᐃᓄᒃᑐᑦᑕᐅᖅ ᐱᔨᑦᑎᖅᑕᐅᒋᐊᓕᒃ, ᑭᐅᔭᐅᒋᐊᓕᒃ 
ᐃᓄᑦᑐᑦ. ᑕᐃᑲᓂ ᐃᓄᑦᑑᕐᓂᖅ ᐊᔪᕐᓂᖅᐸᑦ ᑕᐃᒪ ᐱᖁᔭᕐᒥᑦ ᕼᐃᖁᒥᒃᓯᓂᕐᒪᑕ. ᔪᓚᐃ 9−ᒥ ᑖᓐᓇ 
ᖄᖏᖅᑕᐅᓚᐅᖅ, ᑖᓐᓇ ᐱᖁᔭᒃᑯᑦ ᐊᑕᓕᖅᑐᖅ ᑕᕝᕙᓂ ᓄᓇᕗᑦ ᐃᓗᐊᓂ. ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᓪᓗᖓ ᓄᓇᕗᑦ ᑐᓐᖓᕕᒃᑯᓐᓄᑦ ᐱᖓᓱᑦ ᐅᑭᐅᖑᓕᖅᑐᑦ 
ᖃᐅᔨᒋᐊᖅᑎᑦᑎᓚᐅᕋᒪ ᖃᓄᖅ ᐅᖃᐅᓯᖃᕐᓂᖅ, Parlez-vous francais? ᐅᐃᕖᑎᑐᖅᑲᐃ ᑐᓵᔨᖃᓐᖏᑦᑐᑦ. 
Mesdames et messieurs, s’il vous plait . . . . 
 
ᑕᐃᒪ ᖃᐅᔨᒋᐊᕋᑦᑕ ᐃᒪᓐᓇ ᖃᐅᔨᓚᐅᖅᑐᒍᑦ ᐊᒻᒪᓗ ᐅᖃᓕᒫᕈᓐᓇᖅᑕᓯ, ᐅᖃᐅᓯᒐ ᐱᔨᑦᑎᖅᑕᐅᓂᖓ 
ᐃᓄᑦᑎᑐᑦ ᓄᓇᕗᓕᒫᒥ ᑕᖅᑭᑕᒫᑦ $3,062. ᐅᖃᐅᓯᖓ ᖃᓪᓗᓈᑎᑐᑦ ᐱᔨᑦᑎᖅᑕᐅᓂᕗᑦ ᓄᓇᕗᓕᒫᒥ 
ᐱᔨᑦᑎᖅᑕᐅᓂᖅᐳᑦ $62 ᑕᖅᑭᖅ ᐊᑕᐅᓯᖅ, $3,000−ᖑᖦᖤᖅᐳᖅ ᖃᓪᓗᓈᑎᑐᑦ, ᐃᓄᒃᑎᑐᑦ $62.00, ᐃᒪᓐᓇ 
ᐊᑦᑐᖅᓯᒪᔪᑦ.  
 
ᓯᕗᓕᖅᑎᐅᓕᕈᒪᓕ ᐅᓇ ᑕᐅᑐᖅᑰᖅᐸᕋ ᐅᐃᕖᑎᑐᑦ ᐅᖃᓪᓚᖕᓂᖅ ᐊᔾᔨᒋᓐᖏᒥᖕᒪᒍ, ᑭᓯᐊᓂ ᓄᓇᕗᒻᒥ 
ᐋᖅᑭᒃᓯᔪᓐᓇᖅᑐᒍᑦ ᖃᕆᑕᐅᔭᒃᑯᑦ ᐊᔾᔨᒌᑦᑐᒥᑦ ᑎᑎᕋᕐᓂᕐᒥᒃ, ᐊᓯᐅᔨᔪᒪᓐᖏᒃᑯᑦᑕ ᖃᓄᖅᑑᕆᐊᖃᖅᑐᒍᑦ ᓄᑖᓂᒃ. 
ᐅᖃᐅᓯᕗᑦ ᐊᔾᔨᒌᓐᖏᒻᒪᑕ ᑭᓯᐊᓂ ᑎᑎᕋᕐᓂᖅᐳᑦ ᐊᓯᓐᖑᖅᐸᑦ ᑲᔪᓯᒃᑲᓐᓂᓕᕈᓐᓇᖅᑐᒍᑦ ᐱᓯᒪᓂᕐᒥᒃ 
ᐅᖃᐅᓯᑦᑎᓐᓂᒃ.  

ᑖᓐᓇ ᓇᐃᓈᖅᑕᒻᒪᕆᐊᓗᒋᒐᒃᑯ ᐱᓕᕆᔨᓄᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᔨᖏᓐᓄᑦ ᐱᔪᒪᒍᑦᑕ ᑖᒃᑯᐊ 
ᖃᐅᔨᑦᑎᐊᖅᑳᕐᓗᒋᑦ ᐅᖃᐅᓯᖃᕈᓐᓇᑦᑎᐊᖅᐹᑦ ᐱᖓᓱᓂᑦ ᐅᖃᐅᓯᓂᑦ ᑮᓇᐅᔭᖏᑦ ᖁᕝᕙᑦᑎᒋᐊᕈᓐᓇᖅᑕᕗᑦ. 
ᑕᐃᒪᓐᓇᐃᓐᖏᒃᑯᑦᑕ ᐅᖃᐅᓯᑦᑎᓐᓂᑦ ᐊᒻᒪᓗ ᐅᐃᕖᑦ ᐅᖃᐅᓯᖏᓐᓂᑦ ᐊᒥᓱᐃᓐᓇᐅᓂᖅᓴᐅᖕᒪᑕ ᔭᒐᐃᓂᐊᖅᑐᒍᑦ. 
ᑯᐸᐃ ᑕᐃᓐᓇᐃᖃᑦᑕᖅᓯᒪᖕᒪᑦ, ᒐᕙᒪᒥᒐᔭᑦ ᐅᐃᕖᑎᑐᑦ ᐃᖏᕐᕋᔪᖅ, ᑕᐃᒪᓐᓇᑦᑕᐅᖅ ᑎᑎᕋᐅᓯᕐᒥᑦ ᐊᔾᔨᒌᑦᑐᒥᑦ 
ᐱᒍᑦᑕ ᒐᕙᒪᒋᔭᖅᐳᑦ ᐃᓄᒃᑎᑐᑦ ᑲᔪᓯᓕᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᒋᐊᒃᓴᖅ ᖁᕕᐊᒋᓛᕋ ᐅᖃᐅᓯᓕᕆᓂᖅ, ᐃᓄᒃᑎᑐᑦ 
ᐅᖃᐅᓯᖓ. ᐅᕙᖓᓕ ᐃᒪᓐᓇᓪᓚᕆᒃ ᓴᓐᖏᔪᒥᑦ ᐅᖃᕈᒪᑐᐃᓐᓇᖅᐳᖓ, ᑲᑉᐱᐊᓱᒋᐊᖃᓐᖏᓐᓇᑦᑕ 
ᓄᓇᕗᑖᕈᑎᒋᓚᐅᖅᑕᕗᑦ ᐱᔾᔪᑎᒋᓪᓗᒍ ᐃᓄᐃᑦ.  
 
ᐃᓄᐃᓪᓗ ᐅᖃᐅᓯᖓᑦ ᑖᓐᓇ ᑕᕝᕙ ᐸᐸᑕᐅᑦᑎᐊᕆᐊᖃᕐᓂᖓᓂᑦ ᐱᔾᔪᑎᒋᓪᓗᒍ ᓄᓇᕗᑖᕈᑎᒋᓚᐅᕋᑦᑎᒍ. ᐊᒻᒪᓗ 
ᓯᕗᓕᖅᐹᑦᑎᐊᒥᑦ ᑕᐃᑦᓱᒪᓂ ᑐᑭᒧᐊᕈᑎᔅᓴᖓᓂ ᓯᕗᓪᓕᖅᐹᒥᑦ ᓄᓇᕗᑦ ᒐᕙᒪ ᓴᖅᑭᓚᐅᖅᑎᓪᓗᒍ ᑕᒪᓐᓇ 
ᐅᖃᐅᓯᐅᓚᐅᖅᓯᒪᖕᒪᑦ, ᐋᖅᑭᒃᑕᐅᓇᓱᐊᓚᐅᖅᓯᒪᒐᓗᐊᖅᑐᓂᓗ ᑭᓯᐊᓂ ᓯᐊᕐᒪᓚᐅᖅᓯᒪᓐᖏᑦᑐᖅ. ᑖᓐᓇ 
ᐱᔾᔪᑎᒋᓪᓗᒍ ᐃᒪᓐᓇᐃᓕᔪᒪᓇᔭᖅᐳᖓᓕ. 
 
ᐅᕙᒍᑦ ᒐᕙᒪᐅᓪᓗᑕ ᑕᕝᕙᓂ ᐃᒪᓐᓇ ᑐᕌᕈᑎᒃᓴᒥᑦ ᐋᖅᑭᒃᓯᔪᒪᓇᔭᖅᐳᒍᑦ ᓲᕐᓗ ᐱᒋᐊᖃᓪᓚᕆᓪᓗᒍ. ᑕᒪᒃᑯᐊ 
ᐃᓄᒃᑎᑑᕈᓐᓇᓐᖏᑦᑐᑦ ᓄᓇᕗᑦ ᒐᕙᒪᐅ ᐃᓗᐊᓂ ᓴᓇᔪᐃᑦ ᐃᓄᒃᑎᑐᑦ ᐊᔪᕈᓐᓃᕆᐊᖃᖅᑐᑦ, 
ᐃᓕᓐᓂᐊᖅᑎᑕᐅᒋᐊᖃᖅᑐᑦ, ᐃᒻᒥᓂᒃ ᐅᖃᐅᓯᕐᒥᑦ ᑖᒃᓱᒥᖓ ᐃᓕᓐᓂᐊᕆᐊᖃᖅᑐᑦ. ᓄᓇᕗᒻᒦᓐᓇᑦᑕ, 
ᐋᓐᑎᐅᕆᐅᒦᓐᖏᓐᓇᑦᑕ, ᑯᐸᐃᒦᓐᖏᓐᓇᑦᑕ. ᑯᐸᐃ ᑐᓱᓐᓇᒻᒪᕆᑦᑐᕐᓘᓐᓃᑦ ᓴᓐᖏᔪᒥᑦ ᐅᖃᐅᓯᓕᕆᓂᕐᒧᑦ 
ᐱᖃᕐᒪᑕ, ᑕᐃᒪᓐᓇᐃᑦᑐᖃᑦᑎᐊᕆᐊᖃᓪᓚᕆᖅᑰᓕᖅᑐᒍᑦ ᑲᑉᐱᐊᓱᓐᖏᓪᓗᑕ. ᑖᓐᓇᓕ ᐋᖅᑭᒍᒪᓇᔭᓪᓚᕆᑉᐸᕋ 
ᐃᓄᒃᑎᑐᑦ ᐊᖃᐅᓯᖅ ᓄᓇᓕᑦᑎᓐᓂᑦ.  
 
ᓄᓇᖁᑎᕗᑦ ᓱᓕ ᐅᖃᐃᓐᓇᖅᐸᖕᒪᑕ ᓱᓕᒎᖅ ᒐᕙᒃᑯᓐᓄᐊᕋᓗᐊᖅᖢᑎᒃ ᖃᓪᓗᓈᑎᑐᑦ ᓱᓕᒎᖅ ᐊᐅᓚᕐᒪᑕ. ᑖᓐᓇ 
ᑕᖃᓇᖅᓯᒻᒪᑦ ᑐᓵᒋᐊᒃᓴᖅ, ᐅᕙᒍᑦ ᑕᕝᕙ ᐊᓪᓗᕆᐊᕐᓗᑕ ᑖᓐᓇ ᐋᖅᑭᒍᓐᓇᕋᑦᑎᒍ. ᐅᕙᖓᓕ ᑕᐅᑐᒍᒪᓇᔭᖅᑐᖓ 
ᐱᒋᐊᖃᓪᓚᕆᓪᓗᒍ ᐃᓄᒃᑎᑐᑦ ᐅᖃᐅᓯᖅ ᐃᓕᓐᓂᐊᖅᑕᐅᒋᐊᖃᕐᓂᖓᓂᑦ ᐃᓄᑦᑎᑐᑦ ᐅᖃᓪᓚᒍᓐᓇᖏᑦᑐᓄᑦ 
ᓴᓇᔨᖁᑎᑦᑎᓐᓄᑦ. ᒪᔾᔭ ᒪᑯᐊ ᐊᔪᓐᖏᑦᑎᐊᖅᑐᐃᑦ ᐱᑕᖃᐅᕐᒪᑕ ᐃᓕᓐᓂᐊᖅᑎᑦᑎᔪᓐᓇᖅᑐᐃᑦ ᑎᒦᑦ, 
ᐱᖅᑯᓯᓕᕆᕝᕕᖃᖅᐳᒍᑦ ᐊᑐᒃᑲᓐᓂᓚᐅᕐᓚᕗᓂᓐᓇ. ᑕᒪᔾᔭᐅᖕᒪᑕ, ᐱᑕᖄᓂᒻᒪᑕ ᐃᓄᒃᑎᑐᑦ ᐅᖃᐅᓯᕐᒥᑦ 
ᐃᓕᓐᓂᐊᕈᑎᒃᓴᐅᔪᓐᓇᖅᑐᓂ.  
 
ᑖᓐᓇᓕ ᑕᕝᕙ ᖃᓪᓗᓈᑎᑐᑦ ᐅᖄᕐᔪᒃᑯᒪ ᑕᐃᒪᓇ ᑭᓯᐊᓂ ᑎᓕᐅᕆᒻᒪᕆᓪᓗᓂ ᐃᓄᒃᑎᑐᑦ ᐃᓕᓐᓂᐊᖅᑕᐅᓚᐅᕐᓕ.  
ᑖᓐᓇ ᑕᕝᕙ ᐱᔾᔪᑎᒋᓪᓗᒍ ᓄᓇᕗᑖᕈᑎᒋᓚᐅᖅᓯᒪᒐᑦᑎᒍ, ᓄᓇᕗᑦ ᒐᕙᒪᓪᓗ ᓴᖅᑭᓚᐅᖅᐳᖅ ᑕᕝᕙ ᑖᒃᓱᒪ 
ᐃᓗᐊᓂ. ᑖᓐᓇ ᑕᕝᕙ ᐊᒃᓱᕉᑎᒋᓇᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ, ᐊᐃᑉᐸᖓᓂᑦ ᐊᐱᖅᑯᑎᒃᓴᖃᕈᕕᑦ ᐱᒋᐊᑐᐃᓐᓇᕆᐊᖃᓕᖅᐳᑎᑦ.  

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ ᐃᓪᓗᑭᔅᓴᓗᐊᕐᓂᕐᒧᑦ ᑐᐊᕕᕐᓇᕐᓂᖓᐃᓛᒃ ᓄᓇᕗᒻᒥ 
ᓱᒋᐊᖅᑕᐅᔭᕆᐊᖃᕐᖓᑦ ᓇᐅᒃᑯᕈᓘᔮᓗᒃ, ᒫᓐᓇ ᐋᖅᑭᔾᔮᔭᔅᓴᕆᓐᖏᒻᒥᔭᕋᓗᐊᕗᑦ. ᓄᓇᓕᓕᒫᑦᑎᐊᑦ ᓄᓇᕗᒻᒥ 
ᐊᑦᑐᖅᑕᐅᖃᑦᑕᕐᖓᑕ ᐃᓪᓗᒧᑦ ᐊᔅᓱᕉᑎᖃᕐᓂᕐᒥᑦ, ᐊᑦᑐᐃᖃᑦᑕᖅᑐᖅ ᑎᒥᖏᓐᓂᑦ ᐊᒻᒪᓗ ᐃᓚᒌᓐᓂᑦ, 
ᓄᓇᖅᑲᑎᒌᓂᓪᓗ.  
 
ᐱᐅᓂᖅᓴᐅᖃᑦᑕᓚᐅᖅᑐᖅ ᓇᒻᒥᓂᖅ ᐃᓪᓗᓕᐅᖃᑦᑕᕐᓗᑕ ᑭᓯᐊᓂ ᐊᑭᑐᔪᕐᔪᐊᕌᓘᖃᑦᑕᕐᖓᑕ ᐃᓪᓗᖃᕋᓱᑦᑐᓂ 
$26,000-ᕌᓗᐊᖃᑦᑕᕐᖓᑦ ᐊᕐᕌᒍᑕᒫᑦ ᐃᓪᓗᓕᐅᓚᐅᖅᑐᓂ ᐊᑭᑐᔪᐊᓘᑦᑕᖅᑯᑦ, ᒪᑭᒪᒐᓱᒋᐊᖏᑕ 
ᐊᑭᑐᔪᐊᓘᑦᑕᕆᕗᖅ. ᖃᓄᑭᐊᕐᖓᐃ ᐋᖅᑭᒍᑎᔅᓴᖃᕐᓂᐊᖅᑐᒋᕕᓯᐅᒃ, ᐋᖅᑭᒍᑎᔅᓴᖃᕈᓐᓇᖅᑐᒋᕕᓯᐅᒃ ᑕᒪᓐᓇ 
ᐃᓪᓗᓕᕆᓂᖅ ᓄᓇᕗᒻᒧᑦ ᓯᕗᓂᑐᖃᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒪᒃᑯᐊ ᐊᑐᒃᑲᓐᓂᕆᐊᖃᖅᑰᓕᕋᑦᑕ ᐅᕙᑦᑎᓐᓂᑐᐃᓐᓇᖅ ᑖᓐᓇ ᓄᓇᕗᑦ 
ᐃᓪᓗᓕᕆᔨᕐᔪᐊᖁᑎᕗᑦ ᐊᒃᓱᕈᐃᓐᓇᖅᑑᒐᓗᐊᖅ ᑭᓯᐊᓂ ᑕᐃᑯᖓᒻᒪᕆᒃ ᑎᑭᑦᑐᓐᓇᖅᐸᓐᖏᒻᒪᑦ.  
 
ᑕᐃᒫᒃ ᐊᐱᖅᑯᑎᖓ ᑖᓐᓇ ᐃᓕᑕᕐᓇᑦᑎᐊᓪᓚᕆᒻᒪᑦ ᐅᕙᖓᓕ ᑕᐅᑐᑦᑕᒃᑯᑦ. ᐃᒪᓐᓇ ᑕᑯᔪᒪᓇᔭᕋᒪ, ᒪᑯᐊ 
ᒐᕙᒪᐅᑉ ᓯᓚᑖᓃᓐᖔᖅᑐᐃᑦ ᐃᓪᓗᓕᐅᕈᓐᓇᕐᒥᒻᒪᑕ, ᐊᒻᒪᓗ ᑕᑯᖃᑦᑖᓂᒃᓯᒪᓕᖅᑐᑕ ᒪᑯᐊ ᐃᓄᐃᑦ, ᐃᒻᒪᖃ 
ᐃᓄᐃᑦ ᑎᒥᖁᑎᖏᑦ ᐃᓪᓗᕐᔪᐊᓕᐅᖃᑦᑕᖅᑐᐃᑦ, ᑎᑎᕋᕐᕕᓕᐅᕐᔪᐊᖃᑦᑕᖅᑐᐃᑦ ᐊᔪᓐᖏᑦᑎᐊᕐᒪᑕ. ᑕᒪᔾᔭᑦᑕᐅᖅ 
ᓲᕐᓗ ᒐᕙᒪᐅᓐᖏᒃᑲᓗᐊᕐᓗᑎᒃ ᐃᓪᓗᓕᐅᕈᓐᓇᕋᓗᐊᕐᒥᒻᒪᑕ, ᑖᒃᑯᐊ ᑲᑐᔾᔨᖃᑎᒋᓗᑎᒍ ᓲᕐᓗ 
ᐃᓪᓗᓕᐅᑲᑕᒍᓐᓇᖅᐸᑕ ᐃᓪᓗᓕᐅᑲᑕᓚᐅᕐᓕᑦᑕᐅᕐᖑᑯᐊ ᑖᒃᑯᓄᖓ ᑭᒃᑯᑐᐃᓐᓇᕐᓅᖓᔪᓂᒃ ᓲᕐᓗ ᑐᕌᖓᓗᑎᒃ.  
 
ᑕᐃᒪᓐᓇ ᐅᕙᑦᑎᓐᓂᑐᐃᓐᓇᖅ ᑖᓐᓇ ᐱᓇᓱᒃᑲᓗᐊᖅᑐᑎᒍ ᑎᑭᐊᓂᒍᓐᓇᓐᖏᓐᓇᑦᑎᒍ ᑖᓐᓇ ᓈᒻᒪᓐᓂᖓ. 
ᑖᓐᓇ ᐱᔾᔪᑎᒋᓗᐊᖅᑐᒍᓕ ᐅᕙᖓ ᐃᓱᒪᒋᔭᒃᑯᑦ ᐊᒻᒪᓗ ᐊᔭᐅᕈᑎᒋᓇᔭᖅᑕᕋ ᑕᒪᒃᑯᐊ ᒐᕙᒪᐅᓐᖏᑦᑑᒐᓗᐊᑦᑕᐅᖅ 
ᐃᓪᓗᓕᐅᖃᑦᑕᓚᐅᕐᓕᑦ ᓄᓇᑦᑎᓐᓂᑦ ᐅᕙᒍᑦ ᐊᑐᕐᓂᐊᖅᑕᑦᑎᓐᓂᑦ. ᓱᒃᑲᐃᓗᐊᖅᑰᔨᖃᑦᑕᕋᑦᑕ ᐅᑕᖅᑭᓪᓗᑕᓗ, 
ᑮᓇᐅᔭᓂᒃ ᐅᑕᖅᑭᓪᓗᑕᓗ ᐋᑐᕚᒥᑦ, ᓴᓇᕙᓪᓕᐊᓐᖏᖦᖢᑕᓗ, ᐃᓛᒃ ᓈᒻᒪᒃᑐᓂᒃ ᓴᓇᔪᓐᖏᑦᑐᑕ ᑖᒃᑯᐊᓕ ᑕᕝᕙ 
ᓲᕐᓗ ᒐᕙᒪᐅᓐᖏᑦᑑᒐᓗᐊᑦᑕᐅᖅ ᑖᒃᑯᐊ ᐃᓪᓗᓕᐅᕈᓐᓇᑦᑎᐊᕐᒪᑕ ᑕᒫᓂ ᓄᓇᕗᑦ ᐃᓗᐊᓂ. ᑖᓐᓇ 
ᐃᓪᓗᑭᒃᓴᕐᓂᕐᒧᑦ ᑖᓐᓇ ᐊᒃᑑᑎᖃᑦᑎᐊᕈᓐᓇᖅᑰᕐᒪᑦ, ᐃᑲᔫᑎᖃᑦᑎᐊᕈᓐᓇᕐᒪᑦ ᒐᕙᒪᐅᓐᖏᑦᑑᒐᓗᐊᑦ 
ᐃᓪᓗᓕᐅᕈᓐᓇᑦᑎᐊᕐᒪᑕ, ᑖᓐᓇᓕ ᐊᔭᐅᕈᑎᒋᓇᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᓱᒪᓂ ᓄᓇᑦᓯᐊᒃᑯᓐᓄᑦ ᐊᑕᑎᓪᓗᑕ ᓱᓕ ᐃᒡᓗᓕᕆᔨᕐᔪᐊᒃᑯᓐᓂᑦ 
ᐊᑐᖅᑐᐊᖅᑎᐅᓚᐅᖅᓯᒪᖕᒥᒐᒪ ᑕᐃᓐᓇ (ᑐᓵᔨᑎᒍᑦ) ᓇᖕᒥᓂᑖᕐᓂᕐᒧᑦ ᐃᒡᓗᓕᐅᕐᓂᕐᒧᑦ ᐃᑲᔫᑎ 
(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᓄᖓ ᓄᓇᑦᓯᐊᒃᑯᑦ ᒐᕙᒪᒃᑯᖏᓐᓄᑦ ᓴᖅᑭᑕᐅᓚᐅᖅᓯᒪᖕᒪᑦ ᐱᐅᓪᓚᕆᓚᐅᖅᓯᒪᔪᖅ. 
ᑕᐃᓐᓇ ᐃᒡᓗᓕᕆᔨᕐᔪᐊᒃᑯᑦ ᑐᑭᒧᐊᖅᑎᑦᑎᔨᐊ ᓴᓪᓕᒨᕋᒥ ᐃᒡᓗᑖᕈᓐᓇᖅᑐᖓᒎᓛᑦᒪᑦ, ᑕᐃᒪᓕ ᐃᒡᓗᕐᔪᐊᖅᓴᕐᒥᑦ 
ᖃᐃᑦᑎᓪᓗᑎᒃ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ, ᓴᓇᑐᐃᓐᓇᓕᖅᑐᒍᓗ ᑖᓐᓇ ᐅᕙᖓ, ᓴᓇᖃᑕᐅᓪᓗᑎᒡᓗ 
ᐃᑲᔪᖅᑎᖃᖅᑐᖓ. ᐃᒪᓐᓇ ᐋᖅᑭᒃᓯᓯᒪᓚᐅᖅᓯᒪᖕᒪᑕ ᐃᒡᓗᕐᔪᐊᖅᓴᒥᑦ ᑐᓂᓂᐊᖅᐸᒋᑦ ᑕᓪᓕᒪᓂᑦ ᐅᑭᐅᓂᒃ 
ᑕᕝᕙᓃᑦᑕᕆᐊᖃᖅᐳᑎᑦ, ᑕᓪᓕᒪᓂᑦ ᐅᑭᐅᓂᒃ ᑕᕝᕙᓃᒃᑯᕕᑦ ᐱᒋᓕᕐᓂᐊᖅᑕᐃᑦ, ᐅᕙᒍᑦ ᓴᒃᑯᑦᑎᐊᕐᓗᒍ. 
1982−ᖑᓚᐅᖅᓯᒪᔪᖅ, ᓱᓕ ᑕᐃᓐᓇ ᐃᓪᓗᒋᕙᕋ.  
 
  



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

71

ᑕᐃᓐᓇ ᑭᒃᑯᑐᐃᓐᓇᕐᓄᑦ ᐃᓪᓗᓕᕆᔨᒃᑯᑎᒍᑦ ᐊᑐᓚᐅᖅᓯᒪᔭᕋ ᐊᑐᖅᑕᐅᖔᓕᖅᑐᓂ, ᐅᕙᖓᓕ ᒐᕙᒪᒃᑯᓐᓄᑦ 
ᐃᓱᒪᒋᔭᐅᔪᓐᓃᖅᑐᖓ. ᑕᒪᓐᓇ ᐱᐅᓪᓚᕆᖕᒪᑦ ᐅᕙᑦᑎᓐᓄᑦ ᐅᑎᖅᑎᒋᐊᖃᕋᑦᑎᒍ ᑕᒪᓐᓇ ᓇᖕᒥᓂᖅ ᐃᒡᓗᑖᕐᓂᕐᒧᑦ 
ᐃᑲᔫᑦ. ᐊᑕᐅᓯᕐᒥᑦ ᑕᐃᓐᓇ ᐃᓪᓗᒥᓂᒃ ᓂᖃᑎᑦᑎᔪᓐᓇᕋᓗᐊᕐᓗᓂ, ᓂᐅᕕᕈᓐᓇᖏᓪᓗᓂ ᒐᕙᒪᒃᑯᓐᓄᑦ 
ᓂᐅᕕᐅᔾᔭᐅᓗᓂ ᐃᒡᓗᒥᑦ ᐱᐊᓂᒃᑕᐅᑦᑎᐊᕐᓗᓂ, ᑕᕝᕗᖓᖅᑕᐅᓗᓂ ᑖᓐᓇᓕ ᒐᕙᒪᒃᑯᓐᓄᓪᓕ 
ᐃᓱᒫᓗᒋᔭᐅᔪᓐᓃᕋᔭᕐᒪᑦ, ᑕᐃᓐᓇᓗ ᑖᓐᓇ ᐸᕐᓂᐅᕈᑎ, ᐃᒻᒪᖃ ᐸᕐᓂᐅᖅᑐᐃᑦ ᑕᕝᕗᖓ ᐊᑐᖅᑲᐅᔭᖓᓄᑦ 
ᐃᓕᔪᓐᓇᕋᔭᕋᑦᑎᒍ. ᑕᐃᒪᓐᓇᒧᑦ ᑕᒪᓐᓇ ᐃᓪᓗᓕᕆᓂᖅ ᐋᖅᑭᑉᐸᓪᓕᐊᔪᓐᓇᕋᔭᖅᑕᕗᑦ ᓇᓗᓇᓐᖏᑎᐊᖅᑐᖅ, 
ᑕᐃᓐᓇ ᐱᐅᓚᐅᕋᓗᐊᕐᒪᑦ ᓄᓇᑦᑎᐊᒃᑯᓐᓄᑦ ᐊᑕᑎᓪᓗᑕ, ᑕᐃᓐᓇ ᐅᑎᖅᑎᒍᓐᓇᖅᑕᕗᑦ ᐊᖏᖃᑎᒌᓐᓂᐊᕈᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓴᖅᑮᓯᒪᒻᒪᑕ 
ᐸᕐᓇᐅᑎᒋᓂᐊᖅᑕᒥᓂᒃ ᐃᓪᓗᓕᐅᕈᑕᐅᓂᐊᖅᑐᓂᒃ, ᐃᓪᓗᑖᕆᐊᖃᕐᓂᕐᔪᐊᒻᒪᕆᐊᓗᒻᒥᑦ 
ᓱᒋᐊᖅᑎᒍᑎᖃᕋᓱᐊᖅᑐᑎᒃ ᓄᓇᕗᒻᒥ, ᑕᒪᓐᓇ ᑲᒪᒋᔭᐅᒐᓱᑦᑑᒐᓗᐊᖅ.  
 
ᑭᓯᐊᓂ ᐅᒡᒍᓇᕐᒥᔪᖅ ᐃᓪᓗᑖᒃᑲᓂᕐᓂᐊᕈᑦᑕ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᒃᑲᓂᕐᓂᐊᕐᓗᑕ ᑭᓯᐊᓂᐅᒐᔭᕐᖓ, 
ᑭᓯᐊᓂ ᐱᑎᑕᐅᒃᑲᓂᖅᐸᖏᓐᓇᑦᑕ ᓱᒍᐊᕆᐊᕋᓱᒋᐊᖃᓕᕋᑦᑕ, ᐊᑭᑭᓪᓕᒋᐊᖅᑎᒋᐊᖃᕋᓗᐊᕋᑦᑎᒍ ᖃᓄᑭᐊᖅ 
ᐃᓪᓗᓕᐅᕈᑎᐊᓘᖃᑦᑕᖅᑐᐃᑦ ᐊᑭᖏᑦ. ᐅᑎᕈᑦᑕ ᐊᕐᕌᒍᓄᑦ ᖁᓕᓄᑦ 15-ᓄᑦ ᐊᕝᕙᐸᓗᖏᓐᓂᖅᑲᐃ ᐊᑭᖃᖅᐸᔪᔪᑦ 
ᐃᓪᓗᓕᐊᕆᒐᓱᑦᑐᒋᑦ. ᐃᓪᓗᓕᐅᕐᓂᖅ ᖁᕝᕙᓯᔅᓯᕚᓪᓕᖅᓯᒪᔪᕐᔪᐊᕌᓘᒻᒪᑦ.  
 
ᐃᑲᔪᖅᑕᐅᔪᓐᓇᕐᒥᔪᒍᑦ ᓇᒻᒥᓂᖃᐅᑎᓕᓐᓄᑦ ᑭᓯᐊᓂᓕ ᐅᑉᐱᕈᓱᓪᓚᕆᑦᑐᖓ ᐃᓪᓗᑖᕆᐊᓖᑦ, 
ᐃᓪᓗᑖᕆᐊᖃᕐᓂᖅᐹᑦ ᑮᓇᐅᔾᔭᓴᓐᖏᓂᖅᐹᑦ ᑕᐃᒃᑯᐊᖑᒻᒪᑕ, ᓇᒻᒥᓂᖅ ᐃᓪᓗᑖᕈᓐᓇᖏᒻᒪᑕ ᐃᓪᓗᓕᕆᔨᒃᑯᓐᓂᑦ 
ᑭᓯᐊᓂ ᐊᖏᕐᕋᖃᕈᓐᓇᕐᖓᑕ. ᑭᐅᔾᔪᑎᖏᑦ ᐱᓯᒪᓐᖏᑕᒃᑲ, ᑭᐅᔾᔪᑎᖓᓂᑦ ᐱᓯᒪᑦᑎᔪᖃᖅᐸᓚᐅᓐᖏᑦᑐᖅ. 
ᐱᓕᕆᐊᕆᒋᐊᓕᕗᑦ, ᐱᒋᐊᕈᑎᖃᕈᓐᓇᕋᔭᖅᑐᒍᑦ ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐅᑎᓕᐊᕆᓯᒪᔭᖓᓂᑦ 
ᑕᐃᔅᓱᒥᖓ ᑐᖑᔪᖅᑐᒥᑦ.  
 
ᐱᒋᐊᖅᑎᑦᑎᖃᑦᑕᕈᓐᓇᖅᑐᒍᑦ ᒪᑯᓂᖓ ᓇᒻᒥᓂᖅᑖᕈᑕᐅᒐᓱᐊᕈᑎᔅᓴᓂᒃ ᐊᒻᒪᓗ ᐱᑕᓕᐅᒐᓗᐊᖅ 
ᐃᓪᓗᑖᕋᓱᓐᓂᐊᕐᓗᓂ ᑎᒍᓯᒋᐊᕐᖓᐅᑎᖏᓐᓄᑦ ᐊᑭᓕᐅᑎᖏᓐᓄᑦ ᐃᑲᔫᑎᓂᒃ, ᑭᓯᐊᓂ ᑕᐃᒪ 
ᑮᓇᐅᔾᔭᓴᓐᖏᓂᖅᓴᐃᑦ ᑕᐃᒪᐅᒻᒪᑕ. ᐃᖃᓗᓐᓂᓕ ᑮᓇᐅᔭᔾᔭᓴᓐᖏᓂᖅᓴᐃᑦ ᓇᒻᒥᓂᖃᐅᑎᓕᓐᓂᑦ 
ᐊᑐᖅᑐᐊᕈᓐᓇᖏᒻᒪᕆᑦᑐᐃᑦ ᐊᑭᑐᓗᐊᕐᖓᑕ, ᐊᒻᒪᑦᑕᐅᖅ ᓄᓇᓕᓐᓂᑦ ᓇᒻᒥᓂᕆᔭᐅᔪᐃᑦ ᐊᑐᖅᑐᐊᕋᔅᓴᐃᑦ 
ᖃᑦᑏᓐᓇᕕᔾᔪᐊᑯᓘᒻᒥᒻᒪᑕ.  
 
ᐃᖅᑲᖅᓴᕋᓱᒋᐊᖃᖅᑐᒍᑦ ᖃᓄᖅ ᐊᑲᐅᓐᖏᓕᐅᕈᑎ ᐋᖅᑭᒍᓐᓇᕐᒪᖔᑦᑎᒍ, ᑭᓯᐊᓂ ᐱᓯᒪᓐᖏᑕᕋ ᐋᖅᑭᒍᑎᔅᓴᖓ. 
ᐃᓪᓗᓕᐅᕐᓂᐊᓗᒃ ᐊᑭᑭᓪᓕᒋᐊᕋᓱᒋᐊᓕᕗᑦ ᐃᓱᒪᒋᔭᐅᓯᒪᓐᖏᑦᑐᓂᒃ ᐃᓱᒪᒐᓱᒋᐊᖃᖅᑐᒍᑦ, ᒫᓐᓇ 
ᐊᖑᒻᒪᑎᒍᓐᓇᐸᓐᖏᒻᒪᕆᒃᑲᑦᑕ ᐱᒍᒪᓂᐊᓗᐃᑦ ᐸᐅᓐᖓᐸᓪᓕᐊᑐᐃᓐᓇᑎᓪᓗᒋᑦ, ᐊᓪᓛᑦ ᐊᖑᒻᒪᑎᓐᖏᑦᑐᒍᑦ 
ᑕᒪᑐᒧᖓ. ᐅᒡᒍᓇᖅᑑᒐᓗᐊᖅ ᑕᐃᒫᒃ ᐅᖃᕋᒪ, ᑭᐅᔾᔪᑎᔅᓴᖓᓂᑦ ᐱᓯᒪᓐᖏᓐᓇᒪ ᐱᓯᒪᒍᒪᒐᓗᐊᖅᑐᖓ 
ᐋᖅᑭᒍᑎᔅᓴᖓᓂᑦ ᑭᓯᐊᓂ ᐱᔭᕆᐊᑐᓂᐊᕐᖓᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᖅᑲᖅᑕᐅᑎᒋᓪᓗᒍ ᒫᓐᓇᑲᐅᑎᒋ ᑲᓇᑕᒥ ᐊᖏᖃᑎᒌᖃᑎᒌᓐᓂᕐᒥᒃ, 
ᐋᔩᖃᑎᒌᓐᓂᕐᒥᒃ ᕿᒥᕐᕈᐊᕆᐊᖃᖅᑐᒍᑦ ᐃᓪᓗᕐᔪᐊᖅ ᐊᑦᑕᕐᓇᖅᑐᒦᓕᕐᒪᑦ ᐅᑭᐅᖅᑕᖅᑐᒥ. ᑕᐃᓐᓇ, 
ᐊᖓᔪᖅᑳᓐᖑᖅᑎᑕᐅᒍᒪ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᑲᓇᑕ ᐋᔩᖃᑎᒋᔭᕆᐊᖃᖅᑕᕗᑦ ᑕᒪᒃᑯᐊ ᐅᑭᐅᑕᒫᑦ ᐃᓪᓗᕐᔪᐊᑦ ᐅᑭᐅᖅᑕᖅᑐᒥᑦ ᐊᔾᔨᖃᓐᖏᒻᒪᑕ ᖃᓪᓗᓈᑦ 
ᓄᓇᖓᓐᓃᑦᑐᓂᒃ.  
 
ᖃᓪᓗᓇᐅᔭᕐᓂᐊᕋᒪ, ᐄᑯᓗᒃ. (ᑐᓵᔨᑎᒍᑦ) ᓱᓕ 90−ᓂᒃ ᐊᕐᕌᒍᑕᒫᑦ ᐃᓪᓗᓕᐅᖃᑦᑕᕆᐊᖃᖅᑐᒍᑦ 
3,000−ᓗᐊᖅᑐᓂᒃ ᐃᓪᓗᓂᒃ ᐊᒥᒐᖅᓯᒐᑦᑕ, $1.2 ᐱᓕᐊᕌᕋᔭᖅᑐᓂ ᓴᓇᒐᓱᓐᓂᐊᕐᓗᒋᑦ. ᓯᕗᓕᖅᑎᐅᓐᓂᕈᒪ 
ᑕᐃᑰᓇ ᓄᓇᕗᑦ ᑮᓇᐅᔭᖅᑖᕈᑎᒋᕙᑦᑕᖏᑎᒍᑦ ᐊᔭᐅᕆᒐᓱᒋᐊᖃᖅᑐᒍᑦ ᐊᕐᕌᒍᓄᑦ ᑕᓪᓕᒪᓄᑦ ᖁᓕᓄᓪᓘᓐᓃᑦ 
ᒥᑭᓂᖅᐹᕆᓗᒍ ᑭᓱᓂᒃ ᐱᒋᐊᖃᕐᒪᖔᑦᑕ ᐃᓪᓗᓕᐅᕈᑎᔅᓴᓂᒃ, ᑕᐃᒫᒃ ᐊᐅᓚᒋᐊᖃᕋᔭᖅᑐᖅ ᐊᖏᖃᑎᒌᒍᑎᒃᑯᑦ.  
 
ᐊᒻᒪᓗ ᐊᐃᑉᐹ, ᕿᒥᕐᕈᐊᕆᐊᖃᖅᑐᒍᑦ ᐃᓄᓕᕆᔨᒃᑯᑎᒍᑦ ᒪᑯᐊ ᐃᓪᓗᐃᑦ ᐃᓄᓐᓄᑦ ᐱᒋᔭᐃᓐᓇᕈᔫᒻᒪᑕ, 
ᓇᔪᖅᑕᐃᓐᓇᕈᔫᒻᒪᑕ ᐃᖅᑲᐃᑎᒋᐊᓕᕗᑦ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᓂᖃᕆᐊᖃᕐᖓᑕ ᐃᓄᓐᓂᒃ 
ᓇᐅᑦᑎᑐᕐᓗᑎᒃ ᓄᓇᖃᖅᑳᖅᑐᒥᓂᕐᓂᑦ. ᒪᕐᕈᐃᓕᖅᑲᖓᒻᒪᑦ, ᐃᓪᓗᑖᕆᐊᖃᑦᑕᖅᑯᒍᑦ ᐊᒻᒪᑦᑕᐅᖅ ᐊᐃᑉᐹᒍᑦ 
ᐱᔪᓐᓇᐅᑎᖃᕐᒥᔪᒍᑦ ᒐᕙᒪᑐᖃᒃᑯᓐᓂᑦ ᐊᔭᐅᕆᒍᓐᓇᕐᓗᑕ ᓴᖅᑭᕆᐊᓕᖏᓐᓂᑦ ᓴᖅᑮᖃᑦᑕᖁᔨᓗᑕ, 
ᐃᖅᑲᐃᑎᒋᐊᖃᑦᑕᕆᐊᓕᕗᑦ ᑕᑲᒃᑯᐊ, ᐃᓕᔅᓯᓗ ᒪᓕᒐᓕᐅᖅᑎᓕᒫᑦᑎᐊᖑᔪᓯ ᐊᔭᐅᕆᖃᑦᑕᕆᐊᖃᖅᑐᓯ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᕐᕌᒍᓄᑦ ᑕᓪᓕᒪᓄᑦ ᖁᓕᓄᓪᓘᓐᓃᑦ ᐃᓪᓗᓕᕆᔾᔪᑎᔅᓴᐅᓂᐊᖅᑐᓂᒃ ᑮᓇᐅᔭᖅᑖᖃᑦᑕᕈᑎᔅᓴᓂᒃ 
ᓴᖅᑮᖁᔨᓗᓯ ᐃᓛᒃᑰᖓᔪᓂᒃ ᒐᕙᒪᒃᑯᑦ ᑮᓇᐅᔭᖅᑖᕆᕙᑦᑕᖏᑕ. ᑐᐊᕕᕐᓇᓪᓚᕆᓕᕐᖓᑦ ᑕᒪᓐᓇ 
ᒪᕐᕈᐃᓕᖅᑲᖓᒋᐊᖃᒻᒪᕆᓕᖅᑐᖅ. ᖁᔭᓐᓇᒦᒻᒪᕆᐊᓗᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᑕ. ᒫᓐᓇ ᐱᕕᖃᖅᑎᑦᑐᒪᔭᕋ ᐊᒥᑦᑐᕐᒧᑦ ᒪᓕᒐᓕᐅᖅᑎᐅᔪᖅ, ᒥᔅᑐ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᕙᒋᑦ ᓂᕈᐊᖅᑕᐅᖅᑲᐅᒻᒥᒐᕕᑦ, ᐃᓕᔭᐅᖅᑲᐅᒐᕕᑦ ᑕᕝᕗᖓ 
ᐅᖃᖅᑎᑦᑎᔨᒧᑦ.  
 
ᐊᑕᐅᓯᕐᒥᓪᓕ ᐊᐱᖅᑯᑎᖃᕈᒪᔪᖓ, ᐆᒥᖓ: ᑕᕝᕙ ᓯᕗᓕᐅᖅᑎᐅᓂᕐᒧᑦ ᓂᕈᐊᒐᒃᓴᐅᓇᓱᒃᑲᔅᓯ ᒪᑯᐊ 
ᓄᓇᓕᕋᓛᖑᔪᐃᑦ ᐃᑉᐱᒋᔾᔫᒥᓂᐊᖅᐱᓯᐅᒃ, ᐅᑦᑑᑎᒋᓗᒍ ᐱᕙᓪᓕᐊᔪᓕᕆᓂᖅ ᕿᑎᕐᒥᐅᓂ, ᑭᕙᓪᓕᕐᒥ, 
ᓄᓇᕗᓕᒫᒥᑦ? ᑕᒪᓐᓇ ᑕᕝᕙ ᐊᐱᖅᑯᑎᒋᔪᒪᓵᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᓕᕋᓛᕐᒥᑦ ᑭᒡᒐᖅᑐᐃᒐᒪ ᐃᒡᓗᓕᒑᕐᔪᖕᒥ 
ᓇᓗᔪᓐᓃᑲᐅᑎᒋᓚᐅᖅᑐᖓ ᐃᑦᑕᕐᓂᓴᓗᐊᓂᒃ ᐱᔨᑦᑎᖅᑕᐅᓯᒪᒍᓐᓃᖅᑐᖅ ᓄᓇᓕᕋᓛᖅ. ᐃᒪᓐᓇ 
ᐃᖅᑲᖅᓴᕆᐊᖃᖅᑐᒍᑦ ᑕᒪᑦᑕᓗᒃᑖᖅ, ᑖᒃᑯᐊ ᓄᓇᓕᕋᓛᑦ ᓇᑭᑦ ᐱᒋᐊᕈᓐᓇᖅᐸᑦ ᐃᓱᒪᓕᐅᖅᓯᒪᓂᕆᔭᖏᑦ 
ᐱᓕᕆᖃᑎᒋᓗᒋᑦ? ᐆᒃᑑᑎᒋᓗᒍ, ᑮᓇᐅᔭᓕᐅᕈᑎᒋᔪᓐᓇᖅᑖ ᓱᓇᐅᕝᕙ. ᐃᖃᓗᒐᓱᖕᓂᖅ, ᐳᓚᕋᕐᓂᖅ, 
ᓇᓄᓕᕆᓂᖅ, ᒥᖅᓱᖃᑦᑕᖅᑕᖏᑦ ᖃᓄᐃᑦᑑᕙᑦ?  
 
ᓱᓇᒥᑦ ᑖᓐᓇ ᓄᓇᓕᕋᓛᖅ ᓯᕗᒡᒍᔾᔨᔪᒪᕙ? ᑕᐃᒪᓐᓇᐃᒃᑯᑦᑕ ᓄᓇᕗᒻᒥ ᓄᓇᓕᕋᓛᖅ ᐊᔾᔨᐸᓗᖏᑦ 
ᐱᕈᖅᐸᓪᓕᐊᓐᖏᒻᒪᑕ, ᑭᓯᐊᓂ ᐊᑭᑐᓂᖓ ᖃᓄᖅ ᐃᖏᕐᕋᑎᑦᑎᓂᐊᕐᓂᕆᔭᖓ ᕼᐋᒻᓚᒃᑯᓐᓄᑦ ᐊᖑᒻᒪᑎᓐᖏᑦᑐᖅ. 
ᑕᐃᒃᑯᐊ ᕼᐋᒪᓚᒃᑯᑦ ᑎᒥᖁᑎᖃᕐᒪᑕ ᐊᒻᒪᓗ ᑎᒥᖁᑎᖏᑦ ᐃᓱᒪᓕᐅᕈᓐᓇᕐᒪᑕ ᐱᓕᕆᖃᑎᒋᔭᐅᔭᕆᐊᖃᕐᓂᐊᖅᑐᑦ 
ᓯᕗᓕᖅᑎᒧᑦ. ᐱᓕᕆᖃᑎᒋᔭᐅᑐᐃᓐᓇᖏᓪᓗᑎᒃ ᖃᓄᖅ ᓇᐅᒃᑯᑦ, ᓇᒥ ᐱᒋᐊᕐᓂᖃᕐᓂᐊᖅᐱᑕ ᓄᓇᓕᕋᓛᑦ 
ᓴᖅᑭᑎᑦᑐᒪᔭᖏᓐᓂᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᓃᓛᒃ ᑕᒪᓐᓇ ᓄᓇᓖᑦ ᐊᔾᔨᒌᓐᖏᑦᑐᓂᒃ ᐱᔪᓐᓇᕐᒪᑕ, ᐃᓛᒃ 
ᐱᒋᐊᕈᑎᖃᕈᓐᓇᕐᒪᑕ ᓄᓇᓖᑦ ᐊᔾᔨᒌᓐᖏᑦᑐᑦ.  
 
ᓄᓇᓖᑦ ᒥᑭᓐᓂᖅᓴᐃᑦ ᐃᓱᒪᒋᓗᒋᑦ ᑕᒪᒃᑯᐊ, ᒪᑯᐊ ᑐᓴᖃᑦᑕᕐᔪᐊᖅᓯᒪᖕᒥᒐᒪ ᐊᖑᓇᓱᒃᑎᖁᑎᕗᑦ, ᐊᖑᓇᓱᒃᑎᕗᑦ 
ᑕᐃᒪᓐᖓᓕᒫᖅ ᐊᖑᓇᓱᖦᖤᖅᐳᑦ ᓇᖕᒥᓂᖅ ᑮᓇᐅᔭᕐᒥᑦ ᐊᑐᕐᔪᐊᖅᑐᑎᒃ ᐅᖅᓱᒧᑦ, ᓱᓇᑐᐃᓐᓇᕐᒧᑦ, 
ᓂᕿᑖᕋᓱᐊᖅᖢᑎᒃ ᐊᖑᓇᓱᒃᑐᓂᓛᒃ. ᐊᖏᕐᕋᕌᖓᒥᒃ ᑕᕝᕙ ᐃᓄᖕᓄᑦ ᐃᒪᓐᓇ ᐊᑐᖅᑕᐅᓂᐊᖅᑐᓂᒃ 
ᑐᓂᓯᑐᐃᓐᓇᖃᑦᑕᕐᒪᑕ; ᐅᕝᕙ ᑮᓇᐅᔭᓂᒃ ᐊᒥᓱᐊᓗᖕᓂᒃ ᐊᑐᐊᓪᓚᓚᐅᖅᖢᑎᒃ. ᑕᕝᕘᓇ ᑕᕝᕙ ᑮᓇᐅᔭᒃᑯᑦ 
ᖃᓄᑭᐊᖅ ᑕᒪᓐᓇ ᐃᓄᐃᑦ ᓂᕿᖁᑎᖏᑦ ᐳᐃᔨᐅᖦᖤᖅᐸᑕ, ᓄᓇᒥᐅᑕᐅᖦᖤᖅᐸᑕᓘᓐᓃ. 
 
ᖃᓄᖅ ᓄᓇᓕᖕᓂ ᑕᒡᕙᓂ ᑖᒃᑯᐊ ᐊᖑᓇᓱᒃᑏᑦ ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ? ᓲᕐᓗ ᐊᒥᓲᔪᑎᒍᑦ 
ᐊᖑᓇᓱᓗᐊᖅᐸᓐᖏᑦᑐᑦ ᓱᓕ ᐊᒥᓲᖃᑦᑕᕐᒪᑕ, ᐊᓪᓛᑦ ᓄᓇᓕᖕᓂᑦ ᒥᑭᓐᓂᖅᓴᐅᔪᓂᑦ ᑕᕝᕘᓇ ᐊᖑᓇᓱᑦᑏᑦ 
ᑮᓇᐅᔭᓕᐅᕈᑎᖃᒃᑲᓐᓂᕈᓐᓇᑦᑎᐊᖃᑦᑕᖅᑑᒐᓗᐊᑦ. ᖃᓄᖅᑑᕋᓱᓪᓗᒍ ᑖᓐᓇ, ᑮᓇᐅᔭᒃᑯᑦ ᑖᓐᓇ ᐃᑲᔫᑎᖃᕈᓐᓇᕐᒪᑦ, 
ᐊᖑᓇᓱᒃᑎᑦ ᑮᓇᐅᔭᓕᐅᒃᑲᓐᓂᕈᓐᓇᕐᒥᖕᒪᑦ ᐊᖑᑕᒥᓂᒃ ᓄᓇᓕᖕᓄᑦ ᑕᕝᕗᖓ.  
 
ᑕᒪᒃᑯᐊᓗ ᒥᖅᓱᒐᐃᑦ ᒪᑯᐊ, ᐊᔪᓐᖏᑦᑐᐊᓘᖕᒪᑕ ᒥᖅᓱᕐᓂᕐᒥᒃ ᐅᕝᕙᓘᓐᓃᑦ ᓴᓇᓐᖑᐊᕐᓂᕐᒥᒃ ᐅᕝᕙᓘᓐᓃᑦ 
ᓱᓇᓕᐅᕐᓂᕐᒥᒃ, ᑕᒪᒃᑯᐊ ᐃᓄᖕᓂᑦ ᓴᓇᔭᐅᔪᓐᓇᖅᑐᑦ ᑕᐅᑐᓐᓂᖅᓴᕆᖃᑦᑕᓚᐅᕐᓚᕗᑦᑐᖅ ᓄᓇᓕᖕᓂᑦ 
ᑭᒃᑯᑐᐃᓐᓇᕐᓂᒃ ᒥᑭᓐᓂᖅᓴᐅᔪᓂᓪᓗ ᐊᑐᖅᑕᐅᔪᓐᓇᑦᑎᐊᕐᒥᖕᒪᑕ. ᑕᕝᕘᓇᓕ ᑕᐅᑐᓗᐊᖅᑕᒃᑲ ᓄᓇᓕᖕᓂᑦ 
ᒥᑭᑦᑐᓂᑦ ᑮᓇᐅᔭᓕᐅᕈᑎᒃᓴᓂᒃ ᐊᔾᔨᒌᓐᖏᑦᑐᓂᒃ ᕿᒥᕐᕈᐊᒃᑲᓐᓂᕈᓐᓇᕋᑦᑕ. ᐊᒻᒪᓗ ᑖᒃᑯᐊ 
ᐱᕙᓪᓕᐊᔪᓕᕆᔨᖃᖃᑦᑕᕋᑦᑕ ᓄᓇᓕᖕᓂᑦ ᐊᑐᓂ, ᑖᒃᑯᐊ ᐊᔭᐅᖅᑐᕐᔫᒥᓚᐅᕐᓚᕗᑦ ᑕᒪᒃᑯᓂᖓ 
ᕿᒥᕐᕈᐊᕋᓱᔾᔫᒥᖃᑦᑕᓚᐅᕐᓕᑦ ᓄᓇᓕᐅᑉ ᑖᒃᓱᒪ ᐊᔪᓐᖏᑕᖏᓐᓂᑦ. ᑕᕝᕘᓇ ᑭᐅᔪᓐᓇᖅᐸᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᓇᐃᓈᕐᓗᒍ ᑭᐅᔫᓪᓗᐊᖅᑕᕋ, ᐄ ᓄᓇᕗᒻᒥᐅᓗᒃᑖᖅ ᓯᕗᓕᖅᑎᖑᓇᔭᕈᒪ 
ᑖᒃᑯᐊ ᒥᑭᓐᓂᖅᕼᐊᑦᑕᐅᖅ ᐃᑲᔪᕋᔭᖅᑕᒃᑲ ᐊᒻᒪᓗ ᐃᑉᐱᒋᓗᒋᑦ ᑕᐃᒃᑯᐊ ᐱᒍᐊᖅᑕᖏᑦ. ᒐᕙᒪᐅᔪᖅ ᐊᒻᒪᓗ 
ᓯᕗᓕᖅᑎᐅᔪᖅ ᓄᓇᕗᓗᑦᑖᕐᒧᑦ ᑭᒡᒐᖅᑐᐃᒐᑦᑕ ᐃᓛᒃᑯᑦ ᑕᐅᑐᒐᔭᓐᖏᓐᓇᒃᑭᑦ, ᐃᓛᒃᑯᑦ ᑕᐅᑐᓐᖏᓐᓇᒃᑭᑦ ᑖᒃᑯᐊ 
ᓄᓇᓖᑦ, ᑕᒪᕐᒥᒃ ᐃᑲᔪᖅᑕᐅᒋᐊᓖᑦ ᐊᒻᒪᓗ ᑖᒃᑯᐊ ᒥᑭᑦᑐᑦᑕᐅᖅ ᐃᑲᔪᕋᔭᖅᑕᒃᑲ ᓯᕗᓕᖅᑎᐅᓕᕈᒪ. ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᕆᔪᖅ ᖁᔭᓐᓇᒦᖅᐸᕋ ᑖᒃᑯᓂᖓ ᐆᒃᑐᖅᑐᓂᒃ ᓯᕗᓕᖅᑎᔅᓴᒧᑦ 
ᓄᓇᓕᕋᓛᕐᒥᐅᑕᑐᐊᖑᒐᒪ. ᐃᒃᐱᒋᑦᑎᐊᖅᑕᕋ ᑖᔅᓱᒪ ᐃᒃᐱᒋᔭᖓ ᓴᐅᒥᓐᓃᑦᑑᑉ. ᕼᐊᒻᓚᒃᑯᓐᓄᑦ 
ᐃᖅᑲᓇᐃᔭᑲᐃᓐᓇᖅᑲᐅᒐᒪ ᑕᐃᑲᓂ ᓄᓇᑦᑎᓐᓂ ᐃᒡᓗᖏᓐᓂᒃ ᓴᓇᔨᐅᓪᓗᖓ. ᑖᒃᑯᐊ ᐃᒡᓗᖁᑎᖏᑦ 
ᐱᓗᐊᖅᑐᒥᖃᐃ ᓄᓇᓯᐅᑎᐅᑉ ᐃᓂᒋᖃᑦᑕᖅᑕᖏᑦ ᑕᐃᔅᓱᒪᓂ ᓱᕈᓯᐅᓪᓗᖓ ᓴᓇᔭᐅᓚᐅᖅᓯᒪᔪᐃᑦ 7-8-ᓂᒃ 
ᐅᑭᐅᖃᖅᑎᓪᓗᖓ ᒫᓐᓇ 58-ᓂᒃ ᐅᑭᐅᖃᓕᖅᑐᖓ. ᑕᐃᒃᑯᐊᔅᓴᐃᓐᓇᐅᔪᑦ ᓱᓕ.  
 
ᓄᓇᓕᕋᓛᖑᔪᑎᒍᑦ ᕿᒻᒪᑯᑦᑎᐊᖑᓕᕋᑦᑕ ᓱᓇᒥᒃ ᐊᔪᖅᓴᓕᕌᖓᒪ ᑕᐃᑲᓂ ᐱᓕᕆᕝᕕᓐᓂ 
ᐊᒃᑕᑯᓅᖓᐅᖃᑦᑕᓚᐅᖅᑐᖓ ᐃᓚᒃᓴᓂᒃ ᕿᓂᕆᐊᒃᓱᖓ   

ᐅᒃᑯᐊᖏᓐᓂᒃ ᓴᓇᓇᓱᒃᓱᖓ. ᓄᓇᓕᕐᔪᐊᕐᒨᕋᒪ ᕼᐋᒻᒪᓚᑦ ᒐᕙᒪᒃᑯᖏᓐᓄᑦ ᓴᓇᕝᕕᖏᑦᑕ ᓴᓇᕝᕕᒋᓚᐅᖅᑕᒪ 
ᐊᔾᔨᖏᓐᓂᒃ ᑕᑯᒋᐊᕋᒪ ᓱᓇᓗᒃᑖᖃᖅᑐᑦ. Inventory-ᖃᖅᑐᑦ ᐅᖁᖅᓴᐅ Pump-ᖓᓂᒃ ᐱᒍᒪᒍᑎᒃ ᑕᕝᕙᓂ 
ᑕᑦᑖᖅᑐᖅ ᐊᑭᓐᓇᖓ ᑕᕝᕙᓕ ᐊᒃᑕᑯᓄᑦ. 
 
ᕿᓂᖅᐸᒃᑐᒍᑦ ᓄᓇᓕᕋᓛᕐᒥᐅᑕᐅᔪᑎᒍᑦ ᕿᒻᒪᑰᓗᐊᕋᑦᑕ. ᑕᒪᓐᓇ ᐊᓯᖑᕆᐊᖃᕐᒪᑦ ᓄᓇᕗᑖᖃᑕᐅᒐᑦᑕ 
ᐃᓚᒋᔭᐅᔪᒪᓚᐅᖅᐳᒍᑦ. ᕿᒻᒪᑰᓕᕋᑦᑕ ᑕᒪᓐᓇ ᓈᒻᒪᖏᒻᒪᑦ. ᓯᕗᓕᖅᑎᖑᕈᒪ ᑕᒪᓐᓇᑦᑕᐅᖅ ᐊᒃᓱᕈᐊᕆᓚᖓᕙᕋ 
ᑕᒪᒃᑯᐊ ᓄᓇᓕᕋᓛᑦ ᐱᕚᓪᓕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕐᓂᕋᖅᑲᐅᖕᒪᑦ ᐊᓯᐊᓄᐊᕐᓗᖓ. ᒪᕐᕈᐃᓈᖕᓂᒃ 
ᐊᑎᖁᑎᖃᖅᑐᖓ. ᒪᕐᕉᖕᓂᒃ ᐊᒥᐊᒃᑯᖁᑎᖃᖅᑯᖓ ᐊᑏᖕᓂᒃ. ᑖᓐᓇ ᐱᕕᖃᖅᑎᑦᑐᒪᓕᕐᒥᔭᕋ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅ ᒪᐃᓐ.  
 
ᒪᐃᓐ: ᐃᒫᒃ. ᒪ’ᓇ, ᐃᒃᓯᕙᐅᑖᖅ. ᖁᕕᐊᓱᖃᑎᒋᕙᒋᑦ ᐊᒻᒪᓗ ᒪᓕᒐᓕᐅᖅᑎᑖᓵᑦ ᒪᓕᒐᓕᐅᖅᑎᐅᓕᖃᒥᓐᖏᑐᓪᓗ 
ᖁᖓᑉᐸᒃᑲ. 
 
>>ᐃᓪᓚᖅᑐᑦ 
 
ᑕᕝᓂ ᐃᒃᓯᕙᐅᑕᖃᓕᖅᖢᓂ ᖁᕕᐊᓇᕆᐅᓐᓂᕐᒪᑦ ᖁᕕᐊᓇᑯᓂ ᐱᓕᕆᖃᑎᒌᓐᓂᐊᕋᑉᑕ.  
 
ᒪᓐᓇ ᐊᐱᖅᑰᑎᒋᓱᐊᒐᕋᓕ ᐋᓐᓂᐊᑕᐃᓕᑎᑦᑎᓂᖅ ᓄᓇᕗᑦ ᐃᓗᐊᓂ. ᑕᒪᓐᓇ ᐊᒃᓱᕈᕐᓇᑐᓪᓚᕆᐅᒻᒪᑦ 
ᓄᓇᕗᒻᒥᐅᓄᑦ ᐊᑐᒐᐅᑦᑕᖅᑐᖅ ᐋᓐᓂᐊᑕᐃᓕᑎᑦᑎᓂᖅ ᑕᐅᑐᒃᖢᒍ. ᑕᐃᒪ ᓯᕗᓕᖅᑏᑦ ᑕᕝᕙ ᐊᐱᖅᑯᑎᒐ, 
ᓯᕗᓕᖅᑎᖑᓇᔭᕐᓂᕈᕕᑦ ᐅᑯᐊ ᐋᓐᓂᐊᑕᐃᓕᑎᑦᑎᔨᒃᑯᑦ ᑮᓇᐅᔭᓂᒃ ᑐᓂᒃᑲᓂᕐᓂᓗᒐᔭᖅᐱᒋᑦ ᐊᒻᒪ ᓇᑭᑦ 
ᑮᓇᐅᔭᖅᑖᕆᓇᔭᖅᐱᒋᑦ ᑖᒃᑯᐊ? ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ: ᑭᕐᓕᓇᐃᑯᓂ, ᐃᒃᓯᕙᐅᑖᖅ.ᖁᔭᓐᓇᒦᒃ. ᑕᐃᒪᐃᓛᒃ ᑕᐃᔅᓱᒪ ᒥᓂᔅᑕ ᑐᖏᓕᖓᑕ ᐅᓂᒃᑳᕐᕕᒋᓚᐅᕐᒫᑎᒍᑦ 
ᑖᒃᑯᐊ ᐋᓐᓂᐊᑕᐃᓕᑎᑦᑎᔨᒃᑯᓐᓄᑦ ᑮᓇᐅᔭᖁᑎᖏᓐᓂᒃ. ᐊᒃᓱᕈᓪᓚᕆᖃᑦᑕᕐᒪᑕ ᑖᒃᑯᐊ ᐋᓐᓂᐊᓇᖏᑦᑐᓕᕆᔨᒃᑯᑦ 
ᐊᒻᒪ ᖁᔭᓕᓪᓚᕆᒋᐊᖃᕋᑦᑕ ᐅᕙᒍᑦ ᐃᓅᔪᒍᑦ ᓄᓇᕗᒻᒥᐅᑕᐅᔪᑎᖑᑦ ᐊᑭᓕᖅᑐᐃᖃᑦᑕᖏᓐᓇᑦᑕ ᐋᓐᓂᐊᕕᕐᓄᑦ 
ᐋᓐᓂᐊᕕᓕᐊᕈᑕᐅᖃᑦᑕᖅᑐᓂᒃ. 
 
ᐊᑭᖃᓐᖏᑎᐊᖅᑐᒧᑦ ᐋᑐᕚᓕᐊᖅᐸᒃᓱᑕ ᐅᐃᓂᐸᐃᒡᒧᑦ ᓘᒃᑖᓄᑦ ᐱᓕᕆᐊᕆᔭᐅᓕᕐᓗᑕ. ᐊᒃᓱᐊᓗᒃ 
ᖁᔭᓐᓇᒦᕆᐊᖃᕋᑦᑎᒍ ᑕᐃᒃᑯᐊ ᐊᒃᓱᕈᖃᑦᑕᕐᒪᑕ ᐊᑭᑐᔪᐊᓗᒻᒪᑦ ᑕᐅᓄᖓ ᐊᐅᓪᓚᖅᑎᑕᐅᖃᑦᑕᕐᓱᑎᑦ 
ᐋᓐᓂᐊᕐᕕᓐᓄᑦ ᐅᐱᓐᓇᕋᓂ ᑮᓇᐅᔭᕐᒥᒃ ᐊᔪᖅᓴᓕᖅᐸᑉᐳᑦ ᐊᒻᒪ ᑕᐃᒪ ᑐᓴᖅᑎᑕᐅᒐᓚᓚᐅᕋᑦᑕ 
ᐊᐱᖅᓱᕆᐊᖃᕈᒫᕐᒪᑕᒎᖅ ᑮᓇᐅᔭᒥᒃ ᑐᒃᓯᕋᕐᓗᑐᑦ ᐅᕙᑦᑎᓐᓂᒃ.  
 
ᐅᕙᒍᑦ ᓄᑖᖑᔪᒍᑦ ᒐᔭᕙᒪᒃᑯᓐᓄᑦ ᖃᐅᔨᒪᓐᖏᓇᑦᑕ ᓱᓕ ᖃᓄᖅ ᑮᓇᐅᔭᖃᖅᑎᒋᒻᒪᖔᑕ ᑖᒃᑯᐊ ᒐᕙᒪᐅᖅᑲᐅᔪᑦ 
ᑕᐃᒃᑯᐊ ᑎᒍᓂᐊᕋᑦᑎᒍᑦ. ᑕᒪᔅᓱᒧᖓ ᑭᐅᓪᓗᐊᕈᓐᓇᖏᑦᑐᖓ ᑭᓯᐊᓂ ᑮᓇᐅᔭᖃᕆᐊᖃᕐᓂᖅᐹᖑᒻᒪᑕ ᑖᒃᑯᐊ  
ᐋᓐᓂᐊᓇᖏᑦᑐᓕᕆᔨᒃᑯᑦ ᑕᑯᔪᒪᓐᖏᓇᑦᑕ ᑮᓇᐅᔭᖃᕈᓐᓃᕐᒪᑕ ᐊᐅᓪᓚᑦᑎᓐᓂᖅ ᐊᔪᖅᑕᕗᑦ ᑕᐅᓄᖓ 
ᐃᑲᔪᖅᑕᐅᕕᔅᓴᒥᒃ. ᑮᓇᐅᔭᖃᖅᑎᒐᔭᖅᑕᒃᑲᓕ ᓯᕗᓕᖅᑎᐅᒍᒪ. ᐃᒃᓯᕙᐅᑖᖅ ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑕᐃᒪ ᐅᑭᐅᖅ ᐊᑕᐅᕼᐃᐅᓕᖅᑰᖅᑐᖅ ᑖᒃᑯᐊ ᒐᕙᒪᑐᖃᒃᑯᑦ ᐊᒻᒪᓗ ᐅᕙᒍᑦ 
ᐊᑎᓕᐅᓚᐅᕋᑦᑕ ᖃᓄᖅ ᐊᑐᖅᑎᒋᓂᐊᕐᒪᖔᑕ, ᐃᓛᒃ ᑮᓇᐅᔭᒥᒃ ᖃᓄᖅ ᐊᖏᑎᒋᔪᒥᑦ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖅᑖᕐᓂᐊᕐᒪᖔᑕ, ᑖᓐᓇ ᖃᐃᑕᐅᕼᐅᑦᑐᖅ. ᑭᕼᐃᐊᓂ ᑖᒃᑯᐊ ᐊᕐᕌᒍᑕᒫᑦ, ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖓ ᑖᓐᓇ ᑮᓇᐅᔭᖓ ᐊᑐᕐᓂᐊᖅᑖ ᒥᑭᓗᐊᖅᑕᕐᒪᑦ ᐊᒻᒪᓗ ᐅᖓᑕᐅᑎᑦᑕᖅᑐᓂ, ᑭᕼᐃᐊᓂ ᐊᕐᕌᒍᑕᒫᑦ 
ᑖᒃᑯᐊ ᐅᕙᒍᑦ ᒪᓕᒐᓕᐅᖅᑎᑎᒍᑦ, ᒐᕙᒪᑎᒍᑦ ᐊᖏᖅᑕᖅᑕᕗᑦ ᑖᓐᓇ ᑮᓇᐅᔭᕈᑕᐅᔪᖅ ᑐᓂᒃᑲᓐᓂᖅᖢᒍ 
ᐊᕐᕌᒍᑕᒫᑦᓯᐊᒥᐊᖅ.  
 
ᑖᓐᓇᑦᑕᐅᖅ ᐅᖃᓚᐅᕐᒪᑦ ᑕᐃᒃᑯᐊ ᐋᓐᓂᐊᖅᑐᑦ ᐊᐅᓪᓚᕆᐊᖃᕐᒪᑕᑭᐊᖅ, ᐅᖃᕐᓂᖅ ᐊᔪᕋᑦᑕ ᑮᓇᐅᔭᐃᑦᑑᒻᒪᑦ 
ᑐᖁᒥᐊᕐᓂᐊᓕᖅᑐᑎᒃ, ᑕᐃᒫᒃ ᐊᔪᖅᑐᒍᑦ. ᑖᓐᓇ, ᑖᒃᑲᐊ ᑮᓇᐅᔭᕐᒥᒃ ᑐᓃᓐᓇᕼᐅᑦᑕᕗᑦ ᓈᒻᒪᖏᑦᑐᒥᑦ 
ᐱᕈᖅᑑᒐᓗᐊᑦ, ᑭᕼᐃᐊᓂ ᓈᒻᒪᑦᑐᒥᑦ ᐊᑐᖅᑕᖅᑐᑦ, ᐅᖓᑕᐅᒑᖓᑕ ᑮᓇᐅᔭᖅᑖᒃᑲᓐᓂᖅᑕᖅᑐᑦ ᐊᒻᒪᓗ 
ᑐᒃᕼᐃᕋᐃᓐᓇᖅᑕᖅᑐᒍᑦ. ᑖᓐᓇ ᐱᓕᕆᕝᕕᒋᓐᖏᓐᓇᒃᑯ ᖃᐅᔨᒪᓗᐊᓐᖏᑦᑐᖓ ᖃᑉᕼᐃᓂᒃ ᑮᓇᐅᔭᖅᑖᕈᒻᒪᖔᑕ ᐄ, 
ᖃᐅᔨᒪᔪᖓ ᐊᖏᔫᒻᒪᑦ ᑮᓇᐅᔭᕐᒥᑦ ᐊᑐᐃᓐᓇᕼᐅᖅ.  
 
ᐊᒻᒪᓗ ᓯᕗᓕᖅᑎᓐᖑᓇᔭᕈᒪ ᑖᓐᓇ ᐊᑐᖅᑕᕗᑦ ᐊᑐᒋᐊᒥᐊᕐᓗᒍ ᑭᕼᐃᐊᓂ ᑐᒃᓯᕋᐃᓐᓇᖅᑕᕐᓗᑕ ᑭᕼᐃᐊᓂ 
ᒐᕙᒪᑐᖃᒃᑯᓐᓄᑦ ᐱᒋᐊᕋᑦᑕ ᐊᒻᒪᓗ ᐱᓂᐊᕋᑉᑕ. ᐅᕙᒍᑦ ᓄᓇᕗᒻᒥᐅᑎᒍᑦ ᑮᓇᐅᔭᓕᐅᕐᓂᖅ, ᐃᓛᒃ 
ᑮᓇᐅᔭᓕᐅᖅᑕᕗᑦ ᒥᑭᓗᐊᕐᒪᑦ ᒐᕙᒪᑐᖃᒃᑯᓐᓂᒃ ᑐᒃᕼᐃᕋᖅᑕᒃᑲᓐᓂᕐᓗᑕ ᑭᕼᐃᐊᓂᐅᒻᒪᑦ. ᒪ’ᓇ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛᒃ ᑐᓵᖏᓐᓇᖅᐸᒃᑲᑦᑎᒍ ᐋᓐᓂᐊᖅᑕᐃᓕᓕᕆᓂᖅ ᐊᑭᑐᔪᕐᔪᐊᖑᖕᒪᑦ 
ᐊᒻᒪᓗ ᐊᒥᒐᖅᓰᓐᓇᖅᑰᔨᕙᒃᖢᑕ, ᑕᐃᒪᓐᓇᑦᑎᐊᖅ ᑕᑯᓯᒪᒐᑦᑎᒍ. ᐃᓛᒃ, ᑕᐃᒪᓐᓇᔅᓴᐃᓐᓇᖅ 
ᐅᖃᑐᐃᓐᓇᕈᓐᓇᖅᐳᖓ ᒐᕙᒪᑐᖃᒃᑯᓐᓂᑦ ᑕᒪᓐᓇ ᐊᔭᐅᕈᑎᒋᒃᑲᓐᓂᕆᐊᖃᕋᑦᑎᒍᑦ, ᓲᕐᓗ ᑐᓴᖅᐸᒃᑲᑦᑕ 
ᓄᓇᕗᒻᒥᐅᑦᑕᒡᒎᖅ ᕿᑐᕐᖏᐅᓛᑦ ᑲᓇᑕᓕᒫᒥᑦ. ᒪᔾᔭ ᒪᑯᐊ ᑐᓴᖃᑦᑕᕋᑦᑎᒍ, ᑕᒪᒃᑯᐊ ᓴᖅᑭᔾᔫᒥᒋᐊᖃᕋᑦᑎᒍ 
ᒐᕙᒪᑐᖃᒃᑯᓐᓄᑦ. 
 
ᐊᒻᒪᓗ ᒫᓐᓇᒧᑦ ᑎᑭᖦᖢᒍ ᑕᐃᒪ ᑐᓴᖃᑦᑎᒍ ᑕᐃᓐᓇ ᐃᓐᓇᖁᑎᕗᑦ ᑕᐅᓄᖓ ᖃᓪᓗᓈᓄᑦ ᐊᐅᓪᓚᖅᑎᑕᕗᑦ, 
ᒪᔾᔭᐅᖕᒪᑕ. ᑕᒪᔾᔭᒐᓚᐅᑎᓪᓗᒋᑦ ᑕᒪᒃᑯᐊ ᑐᓴᐅᒪᑎᑕᐅᑦᑎᐊᒃᑲᓐᓂᕆᐊᖃᓪᓚᕆᖕᒪᑕ ᒐᕙᒪᑐᖃᒃᑯᑦ ᖃᓄᖅ 
ᐊᒃᓱᕈᓪᓚᕆᖕᒪᖔᑕ ᐋᓐᓂᐊᖅᑕᐃᓕᓕᕆᓂᐅᑉ ᒥᒃᓵᓄᑦ. ᐄᓛᒃ, ᑕᕝᕘᓇ ᑕᐃᒪ ᑮᓇᐅᔭᐃᑦ ᖃᓄᐃᓕᖓᓂᐊᕐᒪᖔᑕ 
ᐅᖃᐅᓯᕆᓛᕐᒥᒐᑦᑎᒍ ᐅᕙᒍᑦ, ᐊᕐᕌᒍᒧᑦ ᐊᑐᓛᖅᑕᕗᑦ, ᐊᕐᕌᒎᑉ ᐅᖓᑖᒍᑦ ᐊᑐᓛᖅᑕᕗᑦ. ᑖᓐᓇ 
ᐃᓱᒪᒋᔾᔫᒥᒋᐊᖃᓪᓚᕆᖕᓂᐊᖅᑕᕗᑦ ᓇᓗᓇᓐᖏᑦᑐᖅ. ᑕᐃᑲᓂ ᑕᒪᑦᑕ ᑐᓵᑦᑎᐊᓚᐅᕋᑦᑎᒍ ᑕᐃᓐᓇ ᒥᓂᔅᑕᐅᑉ 
ᑐᖓᓕᐊ, ᑕᐃᒪᑐ ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᖅᐳᒍᑦ, ᓲᕐᓗ ᑕᒪᔾᔭ ᐊᕐᕌᒍᑕᒫᑦ ᑕᒪᓐᓇ ᑐᓴᖃᑦᑕᕋᑦᑎᒍᑦ. ᑖᓐᓇ 
ᑕᕝᕙ ᓯᕗᓪᓕᐅᑎᑕᐅᒋᐊᖃᕋᓱᒋᔭᕋᓕᑦᑕᐅᖅ ᐅᕙᓂ ᒪᓕᒐᓕᐅᕐᕕᖕᒥ ᑮᓇᐅᔭᐃᑦ ᐊᕕᒃᑐᕐᓂᐊᓕᕌᖓᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᕐᓂᕐᒧᒡᒎᖅ ᓇᓗᓇᐃᒃᑯᑕᐅᔪᖅ ᐃᒡᓗᕐᔪᐊᑦᑎᐊᖅ, 
ᐃᒡᓗᖃᑦᑎᐊᖏᓐᓂᖅ ᑖᓐᓇ ᐅᖃᖅᓱᒍ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᐅᑭᐅᖅᑕᖅᑐᒥᑦ ᐊᔾᔨᖃᓐᖏᒻᒪᑦ 
ᐅᑭᐅᖅᑕᖏᑦᑐᓂᒃ. ᐅᖓᓯᒃᑲᑦᑕ, ᐊᖅᑯᑎᖃᐅᓐᖏᓐᓇᑦᑕ, ᐊᑭᑐᓪᓗᓂᓗ ᑎᒻᒥᓲᒃᑯᑦ. ᑭᓯᐊᓂ ᒫᓐᓇ 
ᓴᖅᑯᒥᔪᖃᓕᕐᒪᑦ ᖃᕆᑕᐅᔪᒃᑯᑦ ᖁᒻᒧᐊᑎᑦᑎᓗᓂ ᑕᒪᒃᑯᐊ ᓘᒃᑖᑦ ᑕᐅᓇᓂ ᑕᐅᑐᕋᓐᓈᕐᓗᑎᒃ ᖃᕆᑕᐅᔭᒃᑯᑦ 
ᓇᓗᓇᐃᖅᓯᒍᓐᓇᓕᖅᑐᑦ ᓇᐅᒃᑯᑦ ᐋᓐᓂᐊᖅᑐᖅ ᐋᓐᓂᐊᖃᕐᒪᖔᑦ ᐊᒻᒪᓗ ᖃᓄᐃᓕᐅᖅᑕᐅᔭᕆᐊᖃᕐᒪᖔᑦ. 
ᖃᐅᔨᒪᒐᒪ ᐋᓐᓂᐊᖅᑐᖅ ᐊᐅᓪᓚᖅᑎᑕᐅᒑᖓᒥ ᖃᓪᓗᓈᑦ ᓄᓇᖓᓄᑦ ᐃᓛᓐᓂᒃᑯᑦ ᑕᑯᔭᐅᓐᖏᑦᑎᐊᖃᑦᑕᖅᑐᖅ, 
ᑮᓇᐅᔭᕐᒥᑦ ᐊᑐᖅᑐᒻᒪᕆᐊᓘᖃᑦᑕᖅᑐᖅ ᓄᓇᕗᓕᒫᒥᑦ. ᑖᓐᓇ ᓯᕗᒡᒍᑎᓇᔭᖅᑕᕋ.  
 
ᑮᓇᐅᔭᕐᒥᑦ ᐅᖃᐅᓯᖃᖅᑎᓪᓗᑕ, ᖃᓄᖅᑑᖅᑎᓪᓗᑕ ᐃᖅᑲᖅᓴᕆᐊᖃᕐᒥᔪᒍᑦ ᑕᐃᒪ ᐃᕐᓂᐅᕐᓂᖅᐹᖑᒐᑦᑕ, ᓱᓕᔪᖅ. 
ᑕᒫᓂ ᐅᑭᐅᖅᑕᖅᑐᒥᑦ ᐅᕙᒍᑦ ᐃᓄᑦᑎᒍᑦ ᐃᕐᓂᐅᕐᓂᕐᒧᑦ ᖃᐅᔨᒪᔪᒍᑦ ᐃᕐᓂᓱᖅᓰᓂᕐᒧᑦ ᐱᓕᕆᐊᖅ, 
ᐊᕐᓇᖅᑕᖃᐅᖅᑐᖅ ᓘᑦᑖᑎᑐᑦ ᐊᔪᓐᖏᑎᐊᖅᑐᓂᒃ. ᖃᐅᔨᓚᐅᖅᓯᒪᒐᒪ ᐃᓐᓇᕐᒥᒃ ᑲᓐᖑᓇᖅᑑᓇᓱᒋᑦᑎᐊᖅᑕᕋ 

ᐊᕐᓇᐅᑉ ᓂᕕᐊᖅᓵ ᑲᓐᖑᓇᖅᑐᕉᖅ ᓄᑕᕋᕐᒥᓂᒃ ᐲᖅᑕᐅᑎᑦᑎᒐᒥ. ᑕᐃᓐᓇ ᐃᓐᓇᖅ ᐊᕐᓇᖅ ᖃᐅᔨᒪᓚᐅᖅᓯᒪᔪᖅ 
ᓘᒃᑖᓄᑦ ᐅᖃᐅᔾᔭᐅᑦᑕᐃᓕᓪᓗᓂ ᑕᐃᓐᓇ ᒪᒃᑯᑦᑐᖅ ᐊᕐᓇᖅ ᓄᔭᐃᔭᓕᕐᒪᑦ ᐅᖃᐅᑎᔭᖓ ᑲᓐᖑᓇᓐᖏᑦᑐᖅ 
ᓄᑕᕋᖅᓴᖅᑖᕐᓂᕋᓗᐊᕋᕕᑦ ᐲᖅᑕᐅᑎᑕᕕᓃᑦ. ᑕᕝᕙ ᐃᓅᑉ ᖃᐅᔨᒪᓂᕆᔭᖓ.  
 
ᑕᐃᒃᑯᐊ ᑮᓇᐅᔭᐃᑦ ᐋᓐᓂᐊᓂᕐᒧᑦ ᑐᕌᖅᑎᑕᐅᔪᑦ ᖃᑉᓗᓈᑎᑐᓗᐊᖅ ᖃᐅᔨᒪᔨᕐᔪᐊᓄᑦ ᑐᕌᖃᑦᑕᕐᒪᑕ. ᓄᓇᕗᒻᒥ 
ᐃᓅᑉ ᖃᐅᔨᒪᓂᕆᔭᖓ ᐋᓐᓂᐊᓂᕐᒧᑦ ᐃᓚᒋᔭᐅᔭᕆᐊᖃᖅᑐᖅ. ᐊᐅᓪᓚᑎᑦᑎᒍᓐᓇᕋᔭᓐᖏᑦᑐᐃᑦ ᐃᓄᐃᑦ 
ᓯᖓᐃᓂᕐᒥᒃ ᐱᓕᕆᔪᓐᓇᖅᑐᓂᒃ ᐊᑐᕈᑦᑕ. ᑖᓐᓇ ᐃᖃᓴᖅᓯᒪᔭᕋ.  
 
ᐱᖃᑎᐊ, ᑲᔪᓰᓐᓇᓂᐊᖅᐸᑦ ᑮᓇᐅᔭᕐᒧᑦ ᐋᓐᓂᐊᖃᑦᑕᕐᓂᖅ ᐅᕙᒍᑦ ᓯᕗᓕᖅᑎᐅᔪᒍᑦ ᐅᕙᖓᑑᔾᔮᖏᒻᒪᑦ 
ᐃᓕᔅᓯᐅᓂᐊᕐᒪᑦ ᐃᓱᒪᓕᐅᕐᓂᖅ ᑭᓯᕐᒥᐅᕐᓗᖓ ᐊᔪᕐᓂᐊᕋᒪ ᓇᐅᒃᑯᑦ ᐱᐅᓂᖅᐹᕐᒥᒃ ᐋᖅᑭᒍᑕᐅᔪᓐᓇᖅᑐᒥᒃ 
ᑮᓇᐅᔭᕐᒥᒃ ᐊᑐᕐᓂᐊᖅᐱᑕ? ᒫᓐᓇ ᐊᑐᖅᑐᒍᑦ ᑎᒻᒥᓲᓄᑦ ᖃᐅᔨᒪᔪᓄᓪᓗ ᑭᒍᑎᓕᕆᔨᓄᑦ ᑎᑭᖃᑦᑕᖅᑐᑦ ᐃᓚᖏᑦ 
ᑮᓇᐅᔭᓕᐅᕈᒪᑐᐃᓐᓇᑎᐊᖅᖢᑎᒃ. ᐃᓕᓐᓂᐊᑎᑦᑎᔭᕆᐊᖃᓕᖅᑐᒍᑦ ᐃᓅᖃᑎᑦᑎᓐᓂᒃ ᑮᓇᐅᔭᓕᐅᕐᓂᕐᒧᑦ 
ᓴᓂᕝᕙᐃᓗᑕ ᓇᔭᓐᖑᐊᓄᑦ ᐃᓕᓐᓂᐊᖅᑐᖃᓕᖅᑐᖅ. ᑭᒍᑎᓕᕆᓂᕐᒧᑦᑕᐅᖅ ᓴᓂᕝᕙᐃᓯᒪᔭᕆᐊᖃᖅᑐᒍᑦ.  
 
ᓄᑕᕋᕗᑦ ᑕᐅᓄᖓ ᑎᒻᒥᓲᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᐊᒥᓱᐊᓗᓪᓗᑎᑦ ᑭᒎᑎᔭᖅᑕᐅᔭᖅᑐᖅᖢᑎᒃ ᓵᑕᒃᑯᑦ. 
ᓄᓇᓕᑦᑎᓐᓂᒃ ᐋᓐᓂᐊᕐᕕᖃᐅᖅᑐᒍᑦ. ᑕᐃᒃᑯᐊ ᐋᓐᓂᐊᕐᕕᒋᔭᖅᐳᑦ ᓄᑖᖑᑎᖅᐸᓪᓕᐊᓗᒋᑦ ᐱᔭᕆᐊᖃᓕᖅᑐᒍᑦ. 
ᖃᐅᔨᔭᐅᑲᐅᑎᒋᓂᖅᓴᐅᖃᑦᑕᓂᐊᕐᒪᑕ ᐋᓐᓂᐊᖃᖅᑐᒍᑦ ᖃᕆᑕᐅᔭᒃᑯᑦ ᐄ ᐃᓚᖏᑦ ᐋᒡᒐ. ᑐᕌᖅᑕᕆᓂᐊᖅᑕᕗᑦ 
ᑕᐃᑯᖓ ᓯᑕᒪᓄᑦ ᐅᑭᐅᓄᑦ ᓯᕕᑭᓗᐊᖅᑐᖅ ᐅᕙᓐᓄᓪᓕ ᐅᖓᑎᒃᑲᓐᓂᐊᓄᑦ ᐃᓱᒪᒃᓴᖅᓯᐅᕆᐊᖃᕐᓂᐊᖅᑐᒍᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᓕᒐᓕᐅᖅᑎ ᒥᔅ ᐃᖃᓪᓗᐊᖅ ᐊᑕᐅᓯᕐᒥᒃ ᐊᐱᕆᖅᑲᐅᒻᒪᑦ. ᒥᔅᑐ ᒪᐃᓐ, 
ᒪᒥᐊᓇᖅ. ᐅᑎᕐᕕᒋᓂᐊᖅᐸᒋᑦ ᐊᐱᖅᑯᑎᔅᓴᑲᓐᓂᓯᑳᓪᓚᒃᑯᕕᑦ. ᒥᔅ ᐃᖃᓪᓗᐊᖅ ᒫᓐᓇ ᐱᕕᖃᖅᑎᑦᑐᒪᓪᓗᑎᑦ.  
 
ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᐃᓕᓴᐱ ᓯᐅᑎᐊᐱᒃ ᐊᖓᔪᖅᑳᖑᓯᒪᓪᓗᓂ 
ᕼᐋᒻᓚᒃᑯᑦ ᑲᑐᔾᔨᖃᑎᒌᖏᓐᓄᑦ. ᓯᕗᓕᖅᑎᐅᓗᑎᑦ ᖃᓄᕐᓕ ᐱᓕᕆᖃᑎᖃᕋᔭᖅᐱᑦ ᒪᑯᓄᖓ ᐊᔭᐅᖅᑐᐃᔨᐅᔪᓄᑦ 
ᓄᓇᕗᒻᒥ ᕼᐋᒻᓚᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑲᑐᔾᔨᖃᑎᒌᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᖃᑦᑕᖅᑐᑦ 
ᓄᓇᕗᒻᒥ ᕼᐊᒻᒪᓚᒃᑯᑦ ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᒋᖃᑦᑕᖅᑕᕗᑦ. ᑕᐃᒃᑯᐊ ᐅᖃᐅᔾᔨᒋᐊᖅᑎᐅᓪᓗᑎᑦ 
ᑲᑎᒪᔨᖏᑦ. ᑖᒃᑯᐊ ᐱᓕᕆᖃᑎᒋᓐᓄᑦ ᐱᐅᒻᒪᕆᐅᖅᑰᖅᑐᖅ ᐱᓕᕆᕕᕗᓪᓗ ᑕᐃᒃᑯᐊᓗ. 
ᓈᒻᒪᖏᑦᑐᖅᑕᖃᓚᐅᓐᖏᑦᑐᖓ ᑲᔪᓯᑦᑎᐊᕈᓐᓇᖅᑐᑎᓪᓗ ᓄᓇᓖᑦ ᐃᓱᒫᓗᑎᒋᕙᑦᑕᖏᑦ ᓴᖅᑭᑎᕙᑦᑐᑎᑦ 
ᑲᑐᔾᔨᖃᑎᒌᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑖᓐᓇ ᑐᓂᔭᐅᓕᕆᓪᓗᓂ. ᑖᓐᓇ ᑲᔪᓯᑦᑎᐊᖃᑦᑕᖁᖅᑐᖅ. ᑖᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᓂᒃ 
ᐱᓕᕆᖃᑕᐅᖃᑦᑕᕐᒥᒻᒪᑕ.  
 
ᑕᒪᓐᓇ ᐋᖅᑭᓯᒪᕙᒌᖅᑕᕗᑦ ᐋᖅᑭᓯᒪᔭᕗᑦ ᑲᔪᓯᔪᓐᓇᖅᑐᓂᓗ ᑕᐃᒪᓐᓇ ᑐᓴᖅᑎᑦᑎᔪᓐᓇᖃᑦᑕᖅᑐᒍᑦ ᑕᕝᕙᖓᑦ 
ᓄᓇᓕᓐᓂ ᑭᓱᓪᓗ ᑲᔪᓯᒻᒪᖔᑕ ᑭᓱᓪᓗ ᑲᔪᓯᔪᓐᓇᖏᒻᒪᖔᑕ ᑭᓱᓪᓗ ᐋᖅᑭᒋᐊᕆᐊᖃᕐᒪᖔᑕ. ᐃᒻᒥᒃᑯᑦ 
ᐊᐅᓚᖃᑦᑕᖏᒻᒪ ᐃᒪᓐᓇ ᐱᑲᓐᖓᑦ ᖁᓛᓂᑦ ᑕᐅᓄᖓ ᐊᑖᓄᑦ.  
 
ᐃᓄᓐᓂᒃ ᐱᓕᕆᖃᑎᖃᖃᑦᑕᖅᑐᑦ ᓄᓇᓕᓐᓂ ᐊᕕᒃᑐᖅᓯᒪᔪᓄᑦ ᓄᓇᕗᓕᒫᒧᓪᓗ ᑎᒥ ᑖᒃᑯᓄᖓ ᒪᕐᕈᑑᖏᑦᑐᖅ 
ᑭᓯᐊᓂ ᓄᓇᓕᓐᓂ ᐱᓕᕆᖃᑎᖃᕈᓐᓇᖅᑐᒋᑦ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᐱᔭᐅᔭᕆᐊᓖᑦ ᐱᓕᕆᐊᕆᓂᐊᕋᑦᑕ. ᑕᒪᒃᑯᐊ ᐱᓕᕆᐊᕆᔭᕗᑦ ᐊᑐᐊᒐᖅᐳᓪᓗ ᑲᔪᓯᔪᓐᓇᑦᑎᐊᖁᓪᓗᒋᑦ 
ᓄᓇᕗᒻᒥᐅᓄᑦ ᑕᐃᑲᓃᔾᔪᑎᒋᒻᒪᔾᔪᑦ. ᑖᒃᑯᓄᖓ ᓄᓇᕗᒻᒥᐅᓄᑦ ᐱᔨᑦᑎᓂᖅᐳᑦ ᓄᓇᕗᒻᒥᐅᓄᑦ ᑐᕌᖓᒻᒪᑕ. ᑕᐃᒪᓕ 
ᐊᐅᓚᑦᑎᐊᖏᑉᐸᑕ ᑐᓴᕈᒪᒐᑦᑎᒍ ᐋᖅᑭᔾᔪᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ. (ᑐᓵᔨᑎᒍᑦ)  ᑖᒃᑯᐊ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓂᒃᑯᐊ 
ᖃᐅᔨᒪᔨᑕᕆᔭᐅᑐᐃᓐᓇᖅᑰᖏᒻᒪᑕ. ᑕᐃᒃᑯᐊ ᕼᐋᒻᓚᒃᑯᑦ ᓄᓇᓖᑦ ᑭᓐᖒᒪᔭᒥᓂᒃ ᓯᕗᓪᓕᐅᑎᔭᐅᑎᑦᑎᔪᓐᓇᕐᒪᑦ 
ᓯᕗᓪᓕᖅᑎᐅᖏᑦᑐᖅ. ᑕᐃᒃᑯᐊ ᐊᑐᓕᖁᔭᓂᒃ ᑕᑯᖃᑦᑕᕈᒪᒐᔭᖅᑐᖓᓕ ᑖᒃᑯᓇᖓᑦ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓂᒃ. ᐃᖅᑲᓇᐃᔭᖃᑎᒋᑦᑎᐊᖅᓯᒪᔭᕗᑦ ᑭᓯᐊᓂ ᑕᐃᒃᑯᐊ ᕼᐊᒻᒪᓚᒃᑯᑦ ᐱᖓᓱᓂᒃ ᕿᑭᖅᑖᓗᒻᒥ 
ᑭᕙᓪᓕᕐᒥ ᕿᑎᕐᒥᐅᓂᓗ ᖃᐅᔨᒪᓪᓚᑦᑖᖅᑐᐊᖑᕗᑦ ᖃᐅᓕᖓᒻᒪᖔᖅ ᓄᓇᖓ.  
 
ᐊᒻᒪ ᐊᐃᑉᐸᖓ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᒧᑦ 
ᐊᑐᓕᖁᔭᓕᐅᖃᑦᑕᖅᑐᑦ. ᑕᐃᒪᐃᑦᑑᒻᒪᑦ ᖃᓄᖅᑑᕈᑎᒋᒃᑲᓐᓂᕆᐊᖃᖅᑕᕗᑦ ᑖᒃᑯᐊ ᓄᓇᓖᑦ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ ᓇᓗᓇᐃᖅᓯᓗᑎᑦ ᑭᓱᑦ ᓯᕗᓪᓕᐅᓗᑎᑦ 
ᐊᑐᓕᖅᑎᑕᐅᔪᓐᓇᕐᒪᖔᑦ. ᐃᑲᔪᖃᑎᒌᒍᓐᓇᖅᑐᒍᑦ ᓲᕐᓗ ᑭᓱᓕᒫᑦ ᑭᒃᑯᓕᒫᓄᑦ ᓈᒻᒪᖅᓯᓕᖅᓯᒪᓐᖏᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᑦᑎᐊᖃᑦᑕᓚᐅᓐᖓ. ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᓴᓐᖏᓂᖅᑖᖅᑎᑦᑎᕙᓪᓕᐊᓂᕐᒥᒃ ᐅᒃᐱᕈᓱᓪᓚᕆᒃᑲᒪ. 
ᑕᐃᒃᑯᐊ ᕼᐋᒻᓚᒃᑯᑦ ᐱᖁᑎᕐᔪᐊᓂᑦ ᐅᓄᖅᑐᓂᒃ ᐱᔭᕆᐊᖃᖅᑐᑦ. ᑖᓐᓇ ᖃᓄᖅᑑᕈᑎᒋᔪᓐᓇᖅᑕᕗᑦ ᕼᐋᒻᓚᒃᑯᑦ 
ᑳᓐᑐᕌᓯᓚᐅᖅᓯᒪᒐᑦᑕ ᑕᐃᒃᑯᐊ ᒪᓕᒐᐃᑦ ᐊᑐᓕᖅᑎᑕᐅᖁᓪᓗᒋᑦ.  
 
ᑮᓇᐅᔭᖅᑖᑦᑎᑐᓐᓇᕆᐊᖃᖅᑕᕗᑦ ᓲᕐᓗ ᓄᓇᓯᐅᑎᒃᑯᕕᐊᑖᕆᐊᖃᖅᐸᑦ ᑮᓇᐅᔭᖅᑖᑎᖃᑦᑕᕐᓗᑎᒃᑯᑦ ᓇᒻᒥᓂᖅ 
ᓴᓇᖃᑦᑕᕈᓐᓇᓂᐊᕐᒪᑕ ᓲᕐᓗ ᓄᓇᓯᐅᑎᒃᑯᕕᓐᓂ ᑳᓐᑐᕌᓯᓐᖏᖔᕐᓗᑎᑦ. ᑕᐃᒪᓐᓇ ᑮᓇᐅᔭᓂᒃ 
ᐊᑐᓐᖏᓂᖅᓴᓪᓛᔪᓐᓇᖅᑐᒍᑦ ᐃᓗᐃᑦᑐᓂᒃ ᐃᓗᐃᒃᑲᓂᖅ ᑮᓇᐅᔭᓂᒃ ᑐᓂᖃᑦᑕᕐᓗᑎᒃᑯᑦ ᓇᒻᒥᓂᖅ 
ᒪᑭᑦᑎᕙᓪᓕᐊᖃᑦᑕᕈᓐᓇᓂᐊᕐᒪᑕ.  
 
ᑕᐃᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᒋᓪᓗᐊᖅᓯᒪᓐᖏᑕᕋᓗᐊᒃᑲ ᑭᓯᐊᓂ  
ᒪᒃᑯᑦᑐᖁᑎᕗᑦ ᓴᓇᕐᕈᑏᑦ ᐃᓕᓐᓂᐊᖅᑎᓪᓗᑎᒃᑯ ᓴᓇᖅ ᓇᒻᒥᓂᖅᓱᓕᕈᓐᓇᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ.  
 
ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᓐᓃᖅᖢᖓ ᐃᓕᓐᓂᐊᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᐄ, 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐊᒻᒪᓗ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ ᐃᖅᑲᓇᐃᔭᖃᑎᖃᓚᐅᕆᓪᓗᓂ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓂᒃ.  
 
ᑕᐃᒪᐃᔅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᓴᖅᑭᑕᐅᓚᐅᖅᑎᓪᓗᒋᑦ ᓄᑖᖑᓕᕋᑦᑕ ᐃᒻᒪᖃ ᑖᒃᑯᐊ ᑕᐃᒃᑯᐊ ᒥᓂᔅᑕᐃᑦ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᓪᓗ ᒥᓂᔅᑕᖓᑦ ᑕᐃᒃᑯᓂᖓ ᑎᒥᐅᔫᓐᓂᒃ 
ᐃᖅᑲᓇᐃᔭᖃᑎᖃᕆᐊᓖᒃ. ᑲᑐᔾᔨᖃᑎᒌᓐᓂᒃᑰᖃᑦᑕᕐᓗᑎᒃ ᐃᓛᒃ, ᓄᑖᖑᒐᑦᑕ ᒥᓂᔅᑕᓕᒫᑦ 
ᐅᖃᓪᓚᖃᑎᖃᕆᐊᖃᖃᑦᑕᖅᑐᑦ ᑕᒪᒃᑯᓂᖓ ᑎᒥᓐᖑᖅᑎᑕᐅᓯᒪᔪᓂᑦ ᐃᖅᑲᓇᐃᔭᖃᑎᒋᓂᐊᖅᑕᒥᓐᓂᓪᓗ ᑎᓴᒪᓄᑦ 
ᐊᕐᕌᒍᓄᑦ.  
 
ᑕᒪᓐᓇ ᑐᓴᐅᒪᖃᑎᒌᓐᓂᖅ, ᐱᑐᒃᓯᒪᓂᖅ, ᐃᓛᒃ ᖃᐅᔨᒪᓕᕈᑦᑕ ᑭᒃᑯᑦ ᒥᓂᔅᑕᐅᓂᐊᕐᒪᖔᖏᑦ ᑕᐃᒃᑯᐊ 
ᐱᓕᕆᖃᑎᒋᓂᐊᖅᑕᒥᓐᓂᑦ ᑐᑭᓯᓇᓱᓐᓂᖃᕆᐊᖃᕋᔭᖅᑐᑦ. ᓲᕐᓗ ᐆᑦᑑᑎᒋᓗᒍ, ᓄᓇᕗᒻᒥᑦ ᓄᓇᓖᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᖓᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᒻᒪᓗ ᐊᓯᔾᔨᑳᓪᓚᖏᒃᑯᑦᑕ ᑭᖑᓪᓕᖅᐹᑦᑎᐊᕐᒥᑦ ᐊᐱᖅᑯᑕᐅᓕᖅᑐᖅ. ᐅᑎᕐᕕᒋᓗᒍ, 
ᒥᔅᑐ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᒫᒃ ᖃᐅᔨᕼᐊᒻᒫᕋᑉᑕᓖᓛᒃ, ᐅᑯᐊ ᕼᐃᕗᓕᖅᑎᒃᕼᐊᑦ ᖃᓄᖅ ᑕᖃᑦᑐᐃᑎᒋᒻᒪᖔᑕ.  
 
>>ᐃᓪᓚᖅᑐᑦ 
 
ᐃᒫᒃ, ᑭᖑᓪᓕᖅᐹᖑᓂᐊᓕᖅᑰᖅᑐᓂᓗ, ᓇᐃᓈᕆᐊᕐᓗᒍ. (ᑐᓵᔨᑎᒍᑦ) ᑕᐃᔅᓱᒪᓂ ᒪᒃᑯᑦᑐᑯᓘᑎᓪᓗᖓ, ᓱᓕ 
ᒪᒃᑯᑦᑐᕈᓘᔪᖓ. ᓯᐊᕐᒪᖅᑎᕐᕕᐅᓯᒪᓐᖏᑦᑐᑦ, ᓯᐊᕐᒪᖅᑎᕐᕕᐅᓯᒪᔪᓪᓘᓐᓃᑦ ᑕᐃᒪᓐᓇ ᓯᐊᒻᒪᖅᑎᕆᔪᒪᓚᐅᖅᓯᒪᔪᑦ 
ᐃᖅᑲᓇᐃᔮᑦ, ᐃᓛᒃ ᑮᓇᐅᔾᔭᒃᓴᒃᑲᓐᓂᖁᓪᓗᒋᑦ ᓄᓇᓖᑦ. 2017−ᖑᓕᖅᑎᓪᓗᒍ, ᐊᐱᖅᑯᑎᒃᓴᖃᓕᕐᒥᔪᖓ 
ᓯᐊᒻᒪᖅᑎᕐᕕᐅᓯᒪᔪᑦ ᐱᔾᔪᑎᒋᓪᓗᒋᑦ, ᓯᕗᓕᖅᑎᓐᖑᕈᕕᑦ ᖃᓄᐃᓕᖓᓂᐊᖅᐸ ᓄᓇᓖᑦ ᓯᐊᕐᒪᖅᑎᕐᕕᐅᓯᒪᔪᑦ 
ᒐᕙᒪᒃᑯᑦ ᐱᓕᕆᕝᕕᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᒪᓐᓇ ᑕᐃᒪᓐᓇᐃᓕᖓᓚᐅᕐᒪᑦ 11−ᖑᖅᑰᕐᒪᑕ ᑕᐃᒃᑯᐊ ᒫᓐᓇ ᓄᓇᓖᑦ 
ᓯᐊᕐᒪᕐᕕᐅᓯᒪᔪᐃᑦ ᒐᕙᒪᒃᑯᓐᓄᑦ ᓴᓇᕝᕕᖏᓐᓂᑦ, ᓯᐊᕐᒪᕐᕕᐅᓯᒪᔪᐃᑦ 11−ᖑᒻᒪᑕ.  
 
ᐅᕙᖓᓕ ᖃᐅᔨᒋᐊᕈᒪᑐᐃᓐᓇᕋᔭᖅᐳᖓ ᐅᕙᓂ ᒪᓕᒐᓕᐅᕐᕕᒻᒥᑦ ᑕᒪᓐᓇ ᖃᓄᖅᑑᒃᑲᓐᓂᖁᔭᐅᑉᐸᑦ, 
ᓈᓚᒍᒪᑐᐃᓐᓇᕋᔭᖅᐳᖓ, ᓈᓚᒍᒪᑐᐃᓐᓇᑦᑎᐊᕋᔭᖅᐳᖓ. ᐊᒻᒪᓗ ᑕᒪᒃᑯᐊ ᖃᓄᖅ ᐱᕚᓪᓕᒃᑲᓐᓂᕆᐊᖃᖅᐱᑕ, 
ᖃᓄᐃᓕᐅᒃᑲᓐᓂᕆᐊᖃᖅᐱᑕ? ᑐᓴᕈᒪᑐᐃᓐᓇᕋᔭᖅᐳᖓᓕ ᐅᕙᓃ ᓄᑖᖑᒐᑦᑕ. 

ᓇᓗᓇᓐᖏᑦᑐᖅ ᓄᑖᓂᒃ ᑕᐃᒪ ᐃᓱᒪᒃᓴᖅᓯᐅᕈᑎᒃᓴᖅᑕᖃᑦᑎᐊᕐᒪᑦ ᐅᕙᓂ. ᑐᓴᑦᑎᐊᕈᒪᓇᔭᖅᐳᖓᓕ ᐅᕙᖓ, 
ᐃᒻᒪᖃ ᐅᕙᖓ ᓇᖕᒥᓂᖅ ᐅᖃᔾᔮᖏᒃᑲᓗᐊᖅᑐᖓ ᖃᓄᐃᓕᐅᒃᑲᓐᓂᕆᐊᖃᕋᔭᕐᒪᖔᑕ ᑭᓯᐊᓂ 
ᑐᓴᖔᕈᒪᓇᔭᖅᐳᖓᓕ ᐅᕙᓐᖓᑦ ᓱᓇᐃᑦ ᐊᓯᔾᔨᒃᑲᓐᓂᕆᐊᖃᖅᐸᑦ, ᓇᐅᒃᑯᑦ ᐱᕚᓪᓕᒃᑲᓐᓂᕆᐊᖃᖅᐱᑕ? 
ᑖᒃᓱᒥᖓ ᑭᐅᔪᓐᓇᑐᐃᓐᓇᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ.  
 
ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑏᓐᓇᖅ ᒪᑯᓂᖓ ᐃᖅᑲᓇᐃᔮᕆᔭᐅᔪᓂᑦ 
ᐊᖅᓵᖅᓯᑐᐃᓐᓇᖃᑦᑕᕆᐊᖃᖅᑰᓐᖏᒻᒪᑦ.  
 
ᒪᓕᒐᓕᐅᖅᑎᐅᓪᓗᖓ ᑐᒡᓕᐊᓂᑦ ᒪᓕᒐᓕᐅᖅᑎᓂᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐹᓪ ᐅᑲᓕᖅ 
ᐃᓱᒪᒃᓴᖅᓯᐅᕈᑎᖃᕆᐊᖃᓚᐅᖅᓯᒪᒻᒪᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᑎᒥᖁᑖᓗ ᓱᑯᑦᑎᐊᓄᑦ, 
ᓇᓕᐊᓐᓅᖅᑕᐅᓂᐊᕐᒪᖔᖅ. ᓴᓪᓕᕐᓄᐊᖅᑕᐅᒻᒪᑦ ᐱᖓᓱᓂᑦ ᐃᖅᑲᓇᐃᔮᑦ ᐃᓂᖏᓐᓂᑦ ᓴᖅᑭᑦᑐᖃᓚᐅᖅᓯᒪᔪᖅ, 
ᐱᕚᓪᓕᐅᑎᓪᓚᒋᓚᐅᖅᑐᑎᒃᑯᓪᓗ. ᐄ, ᑕᐃᒪᓐᓇ ᑕᖅᑲᐅᖓᐃᓂᖅ ᓄᓇᓕᓐᓂᑦ ᐱᐅᔪᖅ ᐊᒻᒪᓗ 
ᒪᑐᐃᖓᑐᐃᓐᓇᕋᔭᕆᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐱᓕᕆᕝᕕᐊᓂᑦ ᐱᑕᓕᒃ. ᑕᐃᑲᓂ ᐊᕐᕕᐊᓂᑦ 
ᓂᕈᐊᖅᑕᐅᓚᐅᖅᓯᒪᒐᒪ. ᑕᐃᑲᓃᖏᓐᓇᖁᔨᕗᑦ ᐅᓄᒃᑲᓐᓂᖅᑐᓂᓪᓘᓐᓃᑦ ᐱᔪᒪᑦᑎᐊᒻᒪᕆᑦᑐᒍᑦ ᐃᖅᑲᓇᐃᔮᓂᒃ 
ᓄᐃᑦᑎᕕᐅᓚᐅᖅᓯᒪᒐᑦᑕ. ᐄ, ᑕᒪᒃᑯᐊ ᐃᓱᒫᓘᑎᒋᔭᒃᑲᓗ ᐅᖃᐅᓯᕆᖃᑦᑕᖅᓯᒪᔭᒃᑲ. ᓄᓇᓕᓐᓄᑦ ᓯᐊᒻᒪᖅᑎᕆᓂᖅ 
ᑕᒪᓐᓇ ᐃᓱᒪᒋᔭᐅᒐᒥ ᐊᑐᓕᖅᑎᑕᐅᓚᐅᖅᓯᒪᕗᖅ. ᒪᑐᐃᖓᑦᑎᐊᖅᑐᖓᑦᑕᐅᖅ ᒪᓕᒐᓕᐅᖅᑎᓄᑦ. ᑕᐃᑲᓂ 
ᐊᕐᕕᐊᓃᓕᕐᒪᑦ ᐃᖅᑲᓇᐃᔮᑦ ᓄᐃᒃᑲᓐᓂᖅᑐᑦ. 
 
ᐊᒻᒪᓗ ᐊᖏᕈᑎᖃᕆᓪᓗᑕ ᐊᖅᓵᖅᑕᐅᑉᐸᑕ 8−ᓂᒃ ᐃᖅᑲᓇᐃᔮᓂᒃ ᑕᐃᒫᒃ ᔭᒐᐃᔭᐅᔪᓂᒃ ᐅᓄᖅᑎᒋᔪᓂᑦ 
ᑕᐃᒪᓐᓇᑦᑎᐊᖅ ᐅᑎᖅᑎᑦᑎᓇᔭᖅᑐᑎᒃ, ᖁᓕᓂᑦ ᐊᖅᓵᖅᑕᐅᒍᕕᑦ ᖁᓕᓂᒃ ᐃᓕᓯᒃᑲᓐᓂᕐᓗᑎᒃ. 
ᐃᖅᑲᓇᐃᔮᓕᒫᕌᓗᐃᑦ ᐊᑕᐅᓯᕐᒦᑦᑕᕆᐊᖃᓐᖏᓐᓇᑦᑎᒃᑯ, ᐊᑕᐅᓯᕐᒦᑦᑐᐊᓘᑉᐸᑕᓕ ᐃᓐᓄᒍᓐᓇᐃᓕᒻᒥᓗᑎᒃᑯ 
ᐃᒡᓗᑭᔅᓴᕐᓂᖅ ᐱᔾᔪᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᓕᑦᑎᒐᒪ. ᖃᓄᕈᓇ ᑭᐅᑦᑎᐊᕋᔭᖅᐸᕋ. (ᑐᓵᔨᑎᒍᑦ) ᓯᕗᓕᖅᑎᐅᓂᕐᒧᑦ 
ᓂᕈᐊᖅᑕᐅᒍᒪ ᑕᒪᓐᓇ ᓯᐊᒻᒪᖅᑎᕆᓂᖅ ᖃᓄᐃᓕᖓᓂᖓ ᕿᒥᕐᕈᓇᑦᑎᐊᕆᐊᖃᕋᔭᖅᑕᕋ.  
 
ᑭᓯᐊᓂ ᑮᓇᐅᔭᓕᐅᕋᓱᐊᕐᓂᖅ ᑕᒪᓐᓇ ᐊᔾᔨᒌᓐᖏᑦᑐᓅᖅᓯᒪᒻᒪᑦ. ᒐᕙᒪᑐᐊᑯᓗᐃᓄᑯᐊ 
ᐱᔭᕋᖅᑎᔨᑐᐃᓐᓇᐅᔭᕆᐊᖃᓐᖏᑦᑐᑦ ᑕᐃᒃᑯᐊ ᓯᐊᒻᒪᖅᑕᕐᕕᐅᓯᒪᓐᖏᑦᑐᑦ ᐃᓱᒪᒋᖃᓯᐅᑎᓗᒋᑦ. ᓯᕗᓕᖅᑎᐅᓗᖓ 
ᑐᑭᓯᓇᓱᒐᔭᖅᑐᖓ ᑕᐃᒃᑯᐃ ᐃᖅᑲᓇᐃᔮᑦ ᓇᒧᑦ ᐃᓕᐅᖅᑲᖅᑕᐅᓯᒪᒻᒪᖔᑕ, ᒐᕙᒪᒃᑯᓐᓂᑐᐃᓐᓇᐅᖏᑦᑐᖅ, 
ᐃᖃᓗᓕᕆᓂᕐᒥᒃ   

ᐊᓯᖏᓐᓂᓪᓗ ᑮᓇᐅᔭᓕᐅᕈᑎᒋᔭᐅᖃᑦᑕᖅᑐᓂᒃ, ᓲᕐᓗᖃᐃ ᕿᑐᕐᒪᖅᓴᐃᕕᖃᕐᒪᑦ ᕿᑭᖅᑕᕐᔪᐊᕐᒥ.  
 
ᐃᒡᓗᓕᕆᔨᕐᔪᐊᒃᑯᓂᒃᑯᐊ ᐃᒻᒪᖄ ᐊᓯᖏᑦ ᑕᒪᒃᑯᐊ ᕿᒥᕐᕈᓇᒋᐊᖃᖅᑕᕗᑦ ᓄᓇᕗᒻᒥᐅᓕᒫᑦ 
ᐃᑲᔫᓯᐊᕈᓐᓇᕐᓂᐊᕐᒪᑕ.  
 
ᒫᓐᓇ ᐱᖁᑎᕐᔪᐊᓕᕆᓂᖅ ᐱᔾᔪᑎᒋᓪᓗᒍ ᐃᖃᓗᓕᕆᓂᖅ ᐱᕙᓪᓕᐊᕙᓪᓕᐊᓕᕐᒪᑦ ᐊᒻᒪᓗ ᑐᓚᑦᑕᕐᕕᖃᓐᖏᓇᑦᑕ 
ᐊᑯᑭᑦᑐᓂ ᓂᐅᕋᐃᔭᖅᑐᖃᑦᑕᖅᑐᑦ ᕿᑭᖅᑕᕐᔪᐊᖅ ᖃᐅᔨᓴᑎᑦᑎᓚᐅᖅᓯᒪᔪᑦ ᑐᓚᑦᑕᕐᕕᑖᕈᒪᒻᒪᑕ.  
 
ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑕᒪᒃᑯᐊᓕᒫᑦ, ᐱᓗᐊᕐᓗᒋᑦ ᓯᐊᒻᒪᖅᑎᖅᑕᐅᓯᒪᓂᖏᑦ ᓄᓇᓖᑦ ᖃᓄᕐᓗ 
ᓱᕐᕋᓇᐃᑦᑎᐊᕈᓐᓇᕐᓂᐊᕐᒪᖔᑦᑎᒃᑯ ᑕᒪᒃᑯᐊ. ᖁᔭᓐᓇᒦᒃ. 
 

ᓂᕈᐊᕐᓂᖅ ᓯᕗᓕᖅᑎᒃᓴᒥᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᓱᕐᓇᖅ ᒫᓐᓇ ᐱᔭᕇᕐᒪᑦ ᓂᕈᐊᕐᓂᐊᓕᕋᔅᓯ ᒪᓕᒐᓕᐅᖅᑏᑦ ᑐᓵᖅᑲᐅᔭᔅᓯᓐᓂᒃ 
ᐅᑉᐱᕆᔭᑦᑎᓐᓂᒃ ᑐᓴᔭᑦᑎᓐᓂᒃ ᒪᓕᒡᓗᑕ. ᓂᕈᐊᖅᐸᓪᓕᐊᓂᐊᖅᑎᓪᓗᑕ ᐋᖅᑭᔅᓯᒪᑦᑎᐊᕐᓂᐊᕐᒪᑕ ᐅᑯᐊ ᓂᕈᐊᕈᑏᑦ 
ᑐᓂᐅᖅᑲᖅᑕᐅᓂᐊᕐᒪᑕ ᐃᓕᔅᓯᓐᓄᑦ ᐃᔅᓯᕚᖅᑎᓪᓗᓯ ᐊᒻᒪ ᐃᖅᑲᓇᐃᔭᖅᑎᑦᑎ ᐅᓇ ᓯᕗᕋᑦᑎᓐᓃᑦᑐᖅ ᓂᕈᐊᕐᕕᒃ 
ᐋᖅᑭᑦᑕᐅᓂᐊᕐᒪᑦ.  
 
ᑎᓕᐅᕆᒐᓗᐊᖅᑐᖓ ᐊᑲᐅᓈᕐᓂᐊᕋᓱᒋᓪᓗᒍ ᐅᑯᐊ ᒥᔅ ᐊᕐᓇᒃᑲᖅ ᐊᒻᒪᓗ ᒥᔅ ᓯᐅᑎᐊᐱᒃ ᓯᕗᓪᓕᖅᐸᐅᓗᑎᒃ 
ᓂᕈᐊᕆᐊᖅᑐᕈᔅᓯᒃ. ᓂᕈᐊᕇᕈᔅᓯ ᐅᕘᓇ ᖃᓂᒋᔭᒃᑯᑦ ᐊᓂᒍᔅᓯ ᑭᖑᓪᓖᑦ ᑕᐃᒃᑯᐊ ᒪᐅᓇ ᓯᓚᑖᒎᕐᓗᑎᑦ. ᑭᖑᓪᓖᑦ 
ᑕᐃᒃᑯᐊ ᑕᐃᒪᐃᓕᐅᖅᐸᓪᓕᐊᒍᑦᑕ ᐋᖅᑭᑦᑎᐊᖅᓯᒪᓂᐊᖅᑐᒍᑦ. ᐅᕙᓂ ᓴᓂᕋᓐᓃᑦᑐᒃᑯᑦ ᓴᐅᒥᒃᑯᓪᓗ ᑕᓕᖅᐱᒃᑯᓪᓗ 
ᐊᓂᕙᓪᓕᐊᓂᐊᖅᑐᓯ. ᑕᐃᒃᑯᐊ ᓂᕈᐊᒐᒃᓴᐅᔪᑦ ᓯᕗᓕᐅᖅᑎᔅᓴᒧᑦ, good luck, ᓇᓗᓇᕈᓐᓃᕐᓂᐊᖅᐳᖅ ᑕᐃᒪ 
ᓂᕈᐊᕇᕈᑦᑕ. 
 
>>ᐸᑦᑕᑐᖅᑐᑦ 
 
>>ᑲᑎᒪᓂᖅ ᓄᖅᑲᑲᐃᓐᓇᖅᐳᖅ 17:10ᒥ ᑲᔪᓯᒃᑲᓂᖅᑐᓂᓗ 17:14ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᒃᑯᐊ ᓂᕈᐊᕈᑕᐅᖃᑖᖅᑐᖅ ᐅᕙᓐᖓᑦ ᑲᑎᒪᕕᐅᑉ ᐃᓗᐊᓂ ᐊᓂᑎᑕᐅᓂᐊᕐᒪᑕ 
ᓇᐃᓴᖅᑕᐅᔨᐊᖅᑐᕐᓗᑎᒃ.  
 
ᐅᑕᖅᑭᓂᑦᑎᓐᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᓇᓗᓇᐃᖅᓯᓂᐊᖅᐳᒍᑦ ᐅᑎᑐᐊᖅᐸᑕ. ᖁᔭᓐᓇᒦᒃ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᐳᖅ 17:14ᒥ ᑲᔪᓯᒃᑲᓂᖅᑐᓂᓗ 17:22ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕈᓐᓇᕋᔅᓯ. ᑲᑎᒪᔩᑦ, ᖁᕕᐊᓱᒃᑐᖓ ᑐᓴᖅᑎᑦᑐᓐᓇᕋᔅᓯ ᐊᒻᒪᓗ ᓄᓇᕗᒥᐅᑦ 
ᑐᓴᖅᑎᑦᑐᓐᓇᕋᒃᑭᑦ, ᑖᓐᓇ ᑲᑎᒪᔨᐅᖃᑎᒋᔭᕗᑦ ᐹᓪ ᖁᐊᓴ [ᓯᕗᓕᖅᑎᐅᓂᐊᓕᖅᑐᖅ] ᓄᓇᕗᒻᒧᑦ. 
 
>>ᐸᑦᑕᑐᖅᑐᑦ 
 
>>ᑲᑎᒪᓂᖅ ᓄᖅᑲᑲᐃᓐᓇᖅᐳᖅ 17:23ᒥ ᑲᔪᓯᒃᑲᓂᖅᑐᓂᓗ 17:25ᒥ 

ᐃᒃᓯᕙᐅᑕᖅ: ᑲᔪᓯᔪᓐᓇᓕᕋᑦᑕ. ᑖᔅᓱᒧᖓ [ᓯᕗᓕᖅᑎᒧᑦ] ᓂᕈᐊᖅᑎᔾᔪᑎᔅᓯᓐᓄᑦ ᐱᖁᔨᕗᖔᕈᑎᒥᒃ 
ᓴᖅᑭᑦᑐᖃᓛᖅᑐᖅ ᓯᕗᓪᓕᖅᐹᒥᒃ ᒪᓕᒐᓕᐅᖅᑏᑦ ᑲᑎᒪᓪᓚᑦᑖᓕᖅᐸᑕ ᓄᕕᐱᕆ 21−ᒥ.  
 
ᒫᓐᓇ [ᓯᕗᓕᖅᑎ] ᖁᐊᓴ ᓂᕈᐊᖅᑕᕗᑦ ᐱᕕᖃᖅᑎᑦᑐᒪᓪᓗᑎᑦ ᐅᖃᓪᓛᕐᔪᒍᒪᒍᕕᑦ. [ᓯᕗᓕᖅᑎᐅᓂᐊᓕᖅᑐᖅ]. 
 
ᖁᐊᓴ (ᑐᓵᔨᑎᒍᑦ): ᐅᖃᐅᓯᔅᓴᐃᕈᑉᐳᖓ. 
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐃᓛᒃ ᓯᕗᓪᓕᖅᐹᒥᒃ ᖁᔭᓐᓇᒦᒃ ᐅᒃᐱᕆᔭᐅᒐᒪ ᐊᒻᒪᓗ ᓇᓗᓇᐃᔭᑦᑎᐊᕈᒪᕗᖓ ᑖᓐᓇ 
ᑲᔪᓯᑦᑎᐊᕐᓂᐊᖅᐳᖓ ᐃᓕᔅᓯᓐᓄᑦ ᓴᓇᖃᑎᒋᑦᑎᐊᕐᓂᐊᖅᑕᓯ ᓇᓗᓇᓐᖏᑦᑐᖅ. ᓄᓇᕗᑦᒥᐅᑕᐃᓪᓗ 
ᐅᖃᐅᑎᔪᒪᑐᐃᓐᓇᖅᐸᒃᑲ ᖁᔭᓐᓇᒦᒃ ᐊᒻᒪᓗ ᑖᓐᓇ ᒐᕙᒪᐅᓂᐊᖅᑎᓪᓗᑕ ᑕᓪᓕᒪᒋᓕᖅᑕᖓᓂᒃ ᑕᒪᓐᓇ 
ᑲᔪᓯᑦᑎᐊᕐᓂᐊᖅᐳᖅ. ᐃᓅᓂᖅᐳᑦ ᐅᐱᒋᑦᑎᐊᖃᑦᑕᕐᓚᕗᑦ, ᐅᖃᐅᓯᖅᐳᑦ ᐅᐱᒋᑦᑎᐊᖃᑦᑕᕐᓚᕗᑦ, ᐃᓐᓇᖅᐳᑦ 
ᐅᐱᒋᑦᑎᐊᖃᑦᑕᕐᓚᕗᑦ. 
 
ᖁᔭᓐᓇᒦᕌᓗᒃ ᐊᒻᒪᓗ ᖁᔭᓐᓇᒦᕐᒥᔪᖓ ᓄᓕᐊᕋ ᐃᓕᓴᐱ. 
 
>>ᐸᑦᑕᑐᖅᑐᑦ 
 
ᕿᑐᓐᖔᒃᑲᓗ ᑕᒪᕐᒥᒃ ᖁᔭᓐᓇᒦᒃ. 
 
ᑕᑭᓗᐊᔾᔮᖏᑦᑐᖅ ᐊᒻᒪᓗ ᑲᔪᓯᑦᑎᐊᕐᓂᐊᖅᐳᒍᑦ ᐅᑭᐅᓂᒃ ᑎᓴᒪᐅᓂᐊᖅᑐᓂᒃ. ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᖏᖅᐱᓯ ᑖᒃᑯᐊ ᓂᕈᐊᕈᑎᒋᖅᑲᐅᔭᓯ ᓱᕋᒃᑕᐅᔪᓐᓇᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᕋᑦᑎᕆᔭᖅᑐᓚᐅᕆᑦ. 
 
>>ᐃᓪᓚᖅᑐᑦ 
 
ᒫᓐᓇ 15 ᒥᓇᒥᖃᐃ ᓄᖅᑲᖓᑲᐃᓐᓇᕐᓂᐊᖅᑐᒍᑦ ᐸᕐᓇᒋᐊᖃᕐᒥᒐᑦᑕ ᓯᕗᓕᖅᑎᐅᖃᑕᐅᔪᒃᓴᓄᑦ ᐃᓚᓕᐅᑎᔪᒃᓴᓄᑦ 
ᐱᓕᕆᐊᖃᕐᓂᐊᕋᑦᑕ ᓱᓕ. 15 ᒥᓇᒥᒃ ᓄᖅᑲᖓᔪᒍᑦ. 
 
>>ᓄᖅᑲᑲᐃᓐᓇᖅᑐᑦ 17:27 ᑲᔪᓯᒃᑲᓂᖅᑐᓂᓪᓗ 17:40ᒥ 

ᓂᕈᐊᕋᒃᓴᓐᖑᖅᑎᑦᓯᓂᖅ ᒥᓂᔅᑕᒃᓴᓂᒃ 

 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑲᔪᓯᒋᐊᕐᓂᐊᓕᕋᑦᑕ ᑖᒃᑯᓄᖓ ᓯᕗᓕᖅᑎᒃᓴᓄᑦ ᓂᕈᐊᖅᐸᓪᓕᐊᓂᕐᒥᒃ 
ᓯᕗᓕᖅᑎᐅᖃᑕᐅᓂᐊᖅᑐᓄᑦ ᓂᕈᐊᖅᐸᓪᓕᐊᓂᕐᒥᒃ ᑕᕝᕙᓂ ᓄᓇᕗᑦ ᒐᕙᒪᒃᑯᑦ ᐃᓗᐊᓂ. 
 
ᐅᖃᐅᓯᕆᖅᑳᓚᐅᕐᓚᒍ ᖃᓄᖅ ᐋᖅᑭᒃᓯᒪᓂᖃᕐᓂᐊᕐᒪᖔᑦᑕ ᑕᒪᓐᓇ ᓂᕈᐊᖅᐸᓪᓕᐊᓂᕆᓂᐊᖅᑕᕗᑦ ᐊᒻᒪᓗ ᑖᒃᑯᐊ 
ᐋᖅᑭᒃᓯᒪᓂᕆᓂᐊᖅᑕᕗᑦ. 
 
ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᓯᒪᖕᒪᑕ ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ ᐊᖏᖅᓯᒪᓪᓗᑎᒃ 7−ᓂᒃ 
ᒥᓂᔅᑐᖁᑎᖃᕐᓂᐊᖅᑐᒍᑦ. 
 
ᑖᒃᑯᐊ ᓂᕈᐊᒐᒃᓴᓐᖑᖅᑎᑦᑎᖃᑦᑕᕐᓂᖅ ᐱᔭᕇᖅᐸᑦ, ᐊᑐᓂ ᓂᕈᐊᒐᒃᓴᓐᖑᖅᑎᑕᐅᓯᒪᔪᑦ 
ᓂᕈᐊᒐᒃᓴᓐᖑᖅᑎᑕᐅᓂᕐᒥᖕᓄᑦ ᐊᖏᖅᓯᒪᔪᑦ, ᐊᑐᓂ 5 ᒥᓇᒥᒃ ᐅᖃᓪᓚᒍᓐᓇᖅᑎᓐᓂᐊᖅᑕᕗᑦ. 
 
ᐊᒻᒪ ᒪᓕᒐᓕᐅᖅᑎᓕᒫᑦ ᐊᖏᖃᑎᒌᒃᓯᒪᖕᒪᑕ ᑖᒃᑯᐊ ᒥᓂᔅᑑᓂᕐᒧᑦ ᓂᕈᐊᒐᒃᓴᐅᖃᑕᐅᔪᑦ 
ᐊᐱᖅᓱᖅᑕᐅᕝᕕᖃᔾᔮᖏᑦᑐᑦ. 
 
ᑲᑎᒪᔨᐅᖃᑎᒃᑲ ᐃᖅᑲᐃᓯᓚᐅᕐᓚᔅᓯ ᓂᕈᐊᒐᒃᓴᓐᖑᖅᑎᑕᐅᒍᔅᓯ ᑭᐅᔭᐅᑲᐅᑎᒋᔪᒪᔪᖓ ᐊᖏᖅᑐᒥᒃ 
ᐋᒃᑳᖅᑐᒥᒡᓘᓐᓃᑦ. ᑐᑭᓯᓇᑦᑎᐊᖅᑐᒥᒃ ᐅᖃᕋᒪ  
 
ᑲᔪᓯᓚᐅᖅᑕ. ᒫᓐᓇ ᓇᑎᖅ ᒪᑐᐃᖅᑕᕋ ᓂᕆᐊᒐᒃᓴᓐᖑᖅᑎᑦᑎᓂᕐᒧᑦ ᓄᓇᕗᑦ ᒐᕙᒪᑦ ᐃᓗᐊᓄᑦ 
[ᓯᕗᓕᖅᑎᐅᖃᑕᐅᔪᒃᓴᓄᑦ]. ᒥᔅᑐ ᒪᐃᓐ. 
 
ᒪᐃᓐ: ᐄ, ᒪ’ᓇ ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᕼᐅᐊᖅᖢᒍ ᖁᐊᓴ ᑯᓱᒐᖅ, ᓂᓪᓕᖅᐳᖓ. ᒪ’ᓈ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑐ ᑯᓱᒐᖅ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ, ᐊᖏᖅᐱᐅᒃ? 
 
ᑯᓱᒐᖅ: ᐄ, ᐊᖏᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᓄᖅᑐᒻᒪᕆᐊᓗᖕᓂᒃ ᐃᓵᒃᑐᓂᒃ ᑕᐅᑐᖃᑦᑕᕋᒪ ᐳᐃᒍᔾᔮᖏᒃᑲᓗᐊᕆᔅᓯ 
ᑎᑎᕋᖅᑕᐅᕙᓪᓕᐊᒐᔅᓯ. ᒥᔅ ᐃᖃᓪᓗᐊᖅ. 
 
ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᑉᐸᕋ ᑕᐃᕕᑦ ᐊᕿᐊᕈᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐊᕿᐊᕈᖅ, ᓂᕈᐊᒐᒃᓴᓐᖑᖅᑎᐅᔾᔪᑏᑦ ᐊᖏᖅᐱᐅᒃ? 
 
ᐊᕿᐊᕈᖅ: ᐊᖏᖅᐳᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 
 
ᔪᐊᓇᓯ: ᖁᔭᓐᓇᒦᒃ. ᓂᕈᐊᒐᑦᓴᓕᐊᕆᒍᒪᕙᕋ ᐃᖃᓗᐃᑦ−ᓂᐊᖁᓐᖒᑦ ᒪᓕᒐᓕᐅᖅᑎᖓ, ᐸᑎᑯᓗᒃ ᐊᕐᓇᒃᑲᖅ. 
ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ, ᓂᕈᐊᒐᒃᓴᓐᖑᖅᑎᐅᔾᔪᑏᑦ ᐊᖏᖅᐱᐅᒃ? 
 
ᐊᕐᓇᒃᑲᖅ: ᐄ, ᐊᖏᖅᑕᕋ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᔪᒪᕙᕋ ᒥᔅᑕ ᔪᐊᔾ ᕼᐃᒃᔅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑐ ᕼᐃᒃᔅ, ᓂᕈᐊᒐᒃᓴᓐᖑᖅᑎᑕᐅᓂᕐᓄᑦ ᐊᖏᖅᐲᑦ? 
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ. 
 
ᓯᐅᑎᐊᐱᒃ: ᓂᕈᐊᒐᒃᓴᓐᖑᖅᑎᑕᕋ ᔩᓂ ᐃᖃᓪᓗᐊᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᖃᓪᓗᐊᖅ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᐃᖃᓪᓗᐊᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐄ, ᐊᖏᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᑕᕋ ᑳᑎ ᑕᐅᑐᓐᖏ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑕᐅᑐᓐᖏ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᑕᐅᑐᓐᖏ: ᐄ, ᐊᖏᖅᐳᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖃᐅᔨᒪᔪᖓ ᑐᐊᕕᕋᓗᐊᖅᑐᓯ, ᑭᓯᐊᓂ ᒪᑯᐊ ᑎᑎᕋᖅᑕᐅᕙᓪᓕᐊᔪᑦ 
ᑕᒻᒪᖅᓯᒪᓐᖏᑦᑎᐊᖁᒐᒃᑭᑦ ᓱᒃᑲᐃᓗᐊᖅᑰᔨᒍᒪ ᐅᑕᖅᑭᓗᓯ ᑭᓯᐊᓂ. 
 
>>ᐃᓪᓚᖅᑐᑦ 
 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᑕᕋ ᑕᐃᕕᑦ ᔪᐊᓇᓯ ᒥᓂᔅᑕᓐᖑᕐᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᔪᐊᓇᓯ: ᐄ, ᐊᖏᖅᐳᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᓇ ᓴᓂᓐᓃᑦᑐᖅ ᓂᕈᐊᒐᒃᓴᓐᖑᖅᑎᓱᐊᖅᑐᒍ ᓂᓪᓕᖅᐳᖓ, ᔫ ᓴᕕᑲᑖᖅ. ᒪ’ᓇ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ, ᐊᖏᖅᐸᕋ. ᒪ’ᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖁᕙᕋ ᐃᓕᓴᐱ ᓯᐅᑎᐊᐱᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓯᐅᑎᐊᐱᒃ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᓯᐅᑎᐊᐱᒃ: ᐄ, ᐊᖏᖅᑐᖓ, ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕈᐊᒐᒃᓴᓐᖑᖅᑎᑦᑎᒪᔪᖃᖅᐸ ᓱᓕ? ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᑦᑎᔪᒪᔪᖓ ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎᐅᔪᖅ, ᓯᒥᐅᓐ 
ᒥᑭᓐᖑᐊᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐄ, ᐊᖏᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᓐᖑᖅ. 
 
ᕿᓐᖑᖅ: ᓂᕈᐊᒐᒃᓴᓐᖑᖅᑎᑦᓯᔪᒪᔪᖓ ᐅᖅᓱᖅᑑᖅ ᒪᓕᒐᓕᐅᖅᑎᐊᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓂᑦᑎᐊᓐᓃᑦᑐᖅ ᐸᑎᖅ ᓂᕈᐊᒐᒃᓴᓕᐅᕈᒪᕆᕙᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓂᑦᓱ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 
 
ᓇᑦᓯᖅ: ᐊᖏᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐃᖃᓪᓗᐊᖅ. 
 
ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒐᒃᓴᓐᖑᖅᑎᑦᑐᒪᕙᕋ ᐋᑕᒻ ᐋᕆᐊᒃ ᓚᐃᑦᓯᑑᓐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ, ᓂᕈᐊᒐᒃᓴᓐᖑᖅᑎᑕᐅᔾᔪᑏᑦ ᐊᖏᖅᐱᐅᒃ? 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖅᐳᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕈᐊᒐᒃᓴᓐᖑᖅᑎᑦᑎᔪᒪᔪᖃᖅᐸ ᓱᓕ? ᐅᑯᐊ ᓇᓗᓇᐃᕋᓱᐊᓪᓚᒃᑲᑦᑎᒍᑦ ᑭᒃᑯᑦ 
ᐅᖃᓪᓚᖅᑳᕐᓂᐊᕐᒪᖔᑕ, ᓲᖃᐃᒻᒪ ᓯᕗᓂᖓᒍᑦ ᓇᓗᓇᑦᑎᐊᖅᑲᐅᖕᒪᑦ ᑭᓇ ᓂᕈᐊᒐᒃᓴᓐᖑᖅᑎᑕᐅᓂᐊᕐᒪᖔᑦ. 
ᐋᖅᑭᒃᓯᐊᖅᓯᒪᔾᔫᒥᒋᐊᕐᓗᑎᒍ ᐱᓕᕆᐊᕆᓂᐊᕋᑦᑎᒍ. 
 
ᐅᑯᐊ ᑎᑎᕋᖅᓯᒪᓂᖏᑦ ᒪᓕᒡᓗᒋᑦ ᐊᑐᖅᓯᒪᑎᓪᓗᒋᑦ ᐱᒋᐊᕈᑎᖃᕈᓐᓇᖅᓯᒐᑦᑕ. ᒥᔅᑐ ᐋᖁᐊᖅ, ᓂᕈᐊᒐᒃᓴᐅᓂᕐᓄᑦ 
ᐅᓂᒃᑳᕈᓐᓇᖅᓯᑎᑉᐸᒋᑦ. ᖃᖓᑐᐃᓐᓇᖅ ᐱᒋᐊᕈᓐᓇᖅᓯᔪᑎᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒃᑲᓗ. ᐅᐱᒋᒍᒪᔭᒃᑲ 
ᒪᓕᒐᓕᐅᖅᑎᓐᖑᕋᑖᓚᐅᖅᑐᐃᑦ ᒪᓕᒐᓕᐅᖅᑏᓪᓗ ᓂᕈᐊᖅᑕᐅᓚᐅᕐᒪᑕ ᐊᒻᒪᓗᑦᑕᐅᖅ ᓯᕗᓕᖅᑎᑖᕗᑦ, ᒥᔅᑕ ᐹᓪ 
ᖁᐊᓴ ᖁᔭᓕᔪᒪᔭᕋ.  
 
ᒫᓐᓇ ᓂᕈᐊᒐᔅᓴᐅᖃᑕᐅᒐᒪ ᒥᓂᔅᑕᐅᖃᑕᐅᓂᐊᕐᓗᖓ ᑕᓪᓕᒪᒋᔭᖓᓂᒃ ᒪᓕᒐᓕᐅᕐᕕᒻᒥ. ᑎᓴᒪᖓᓐᓂ 
ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎᑐᐃᓐᓇᐅᕙᓚᐅᖅᑐᖓ ᐃᓕᑉᐹᓪᓕᕐᕕᒋᓚᐅᖅᑐᒍᓗ.  
 
ᖁᔭᓕᒍᒪᔭᒃᑲ ᓂᕈᐊᖅᑎᔭᒃᑲ ᐅᖅᓱᖅᑑᒥ ᐱᕕᖃᖅᑎᑕᐅᒃᑲᓐᓂᕈᓐᓇᓚᐅᕋᒪ ᑭᒡᒐᖅᑐᐃᒍᓐᓇᕐᓗᖓ ᑕᐃᒃᑯᓂᖓ 
ᑎᓴᒪᓂᒃ ᐊᕐᕌᒎᓂᐊᖅᑐᓂ. 
 
ᒫᓐᓇ ᐅᓪᓗᑐᐃᓐᓇᐅᒻᒪᑦ ᑕᐃᒪ ᓂᕈᐊᖅᑎᒋᓯᒪᔭᒪ ᐃᓚᖓᑦ ᐅᖃᐅᑎᓕᓚᐅᕐᒫᖓ ᐅᖅᓱᖅᑑᕉᖅ King William 
ᕿᑭᖅᑕᖓᓂ ᓯᕗᓕᖅᑎᖃᕐᕕᐅᓚᐅᖅᓯᒪᓐᓂᕐᒪᑦ.  
 
ᒪᓕᒐᓕᐅᖅᑎᕈᓚᐅᕐᓇᖓ ᐅᑐᐱᕆ 2013−ᒥ ᐃᖅᑲᓇᐃᔭᓚᐅᖅᓯᒪᔪᖓ ᑯᐊᐸᒃᑯᓐᓂ ᐅᖅᓱᖅᑑᒥ ᑕᓗᕐᔪᐊᒥᓗ. 
ᐊᐅᓚᑦᑎᔨᕈᕈᓐᓇᓚᐅᖅᑐᖓ ᑕᒪᒡᒌᓐᓂᒃ ᓂᐅᕕᕐᕖᓐᓄᑦ. ᐃᖅᑲᓇᐃᔭᖃᑦᑕᖅᓯᒪᒻᒥᔪᖓ ᖃᖓᑕᓲᒃᕕᒻᒥ ᑕᓗᕐᔪᐊᒥ 
ᐅᖄᓚᐅᓯᕆᔨᐅᓪᓗᖓ ᓯᓚᓕᕆᔨᐅᓪᓗᖓ 19−ᓂᑦ ᐊᕐᕌᒍᓄᑦ. ᐊᑐᖅᑐᓕᕆᔨᐅᓚᐅᖅᑐᖓᓗ ᑕᓗᕐᔪᐊᑉ 
ᐃᒡᓗᓕᕆᔨᒃᑯᖏᓐᓄᑦ. ᐅᖅᓱᖅᑑᒧᑦ ᐅᑎᓚᐅᖅᑐᖓ 2004−ᒥ ᐃᖅᑲᓇᐃᔭᕆᐊᖅᑐᖅᑐᖓ ᑎᑎᕋᕐᕕᒻᒥ 
ᐊᖓᔪᖅᑳᖑᒋᐊᖅᑐᖅᑐᖓ ᒪᓕᒐᓕᕆᔨᒃᑯᓐᓄᑦ ᓄᓇᕘᒥ ᒪᓕᒐᕐᓂᐊᖅᑎᒃᑯᓐᓄᑦ 2013 ᐃᓱᓕᑦᑐᒍ. 
ᐃᖅᑲᓇᐃᔮᕆᓯᒪᔭᒃᑲ ᐱᒋᐊᓚᐅᖅᓯᒪᔭᒃᑲ 17−ᓂᑦ ᐅᑭᐅᖃᖅᑎᓪᓗᖓ. ᐅᓪᓗᒥᒧᑦ ᐃᖅᑲᓇᐃᔭᐃᓐᓇᖃᑦᑕᖅᓯᒪᔪᖓ.  
 
ᓄᓇᕘᓕᒫᑦᑎᐊᒥ ᐃᓄᖁᑎᕗᑦ ᐱᒋᐊᖃᕐᒪᑕ ᒐᕙᒪᖁᑎᑦᑎᓐᓄᑦ ᓴᖅᑭᑦᑕᐅᔭᕆᐊᓕᓐᓂᑦ. ᖃᓄᑐᐃᓐᓇᖅ 
ᐃᒡᓗᓕᐅᖅᑎᒃᑲᓐᓂᕐᓂᑦ ᐱᒋᐊᖃᕐᒥᔪᒍᑦ ᐃᒡᓗᓕᕆᓂᖅ ᐃᓱᒫᓗᓐᓇᖅᑐᓂ ᐃᓚᒋᔭᐅᓪᓚᕆᒻᒪᑦ. ᒐᕙᒪᒃᑯᑦ 
ᐃᑲᔪᕆᐊᓖᑦ ᓄᓇᕗᒥᐅᑕᕐᓂᑦ ᐃᓅᓯᖃᑦᑎᐊᓂᖅᓴᐅᖁᓪᓗᒋᑦ ᑎᒥᖃᑦᑎᐊᓂᖅᓴᐅᖁᓪᓗᒋᑦ. 
ᐃᓱᒪᖃᑦᑎᐊᓂᖅᓴᐅᑉᐸᑕ ᖁᕕᐊᓱᓐᓂᖅᓴᐅᓲᖑᒻᒪᑕ. ᐃᓄᖁᑎᕗᑦ ᐅᖃᐃᓐᓇᖅᑐᐃᑦ ᐅᓇ ᒐᕙᒪᕗᑦ 
ᐱᓕᕆᖃᑎᖃᖃᑦᑕᕆᐊᖃᕐᒪᑕ ᐃᖅᑲᓇᐃᔮᓂᑦ ᓴᖅᑮᓗᓂ.  
 
ᓂᕈᐊᖅᑕᐅᓐᓂᕈᒪ ᒥᓂᔅᑕᐅᓂᕐᒧᑦ, ᒥᓂᔅᑕᐅᖃᑎᒃᑲ ᐱᓕᕆᖃᑦᑕᕐᓂᐊᖅᑕᒃᑲ ᑐᕌᒐᖃᑎᒐᓱᓪᓗᒋᑦ ᓄᓇᕗᒻᒧᑦ 
ᖃᓄᐃᓐᖏᑦᑎᐊᕐᓂᕐᒧᑦ. ᐃᓄᐃᑦ ᐅᕙᓐᓂᒃ ᖃᐅᔨᒪᔪᐃᑦ ᐅᖅᓱᖅᑑᒥ ᐊᓯᐊᓂᓗ ᐆᑦᑐᕋᖅᑎᑦᑎᖅᑳᖏᓐᓇᓲᖑᒐᒪ. 
ᐊᓪᓛᑦ ᐅᕙᓐᓂᒃ ᐱᐅᔅᓴᖏᒃᑲᓗᐊᕈᕕᑦ ᐆᑦᑐᖅᑎᓐᓂᐅᓴᑐᐃᓐᓇᖅᑕᒋᑦ. ᑕᐃᒫᖏᓐᓇ ᐱᓕᕆᖃᑦᑕᖅᓯᒪᒐᒪ.  
ᒐᕙᒪᒃᑯᑦ ᑕᐃᒪᐃᒋᐊᓖᑦ. ᒪᓕᒐᓕᐅᖅᑎᐅᓪᓗᑕ ᑭᒃᑯᓕᒫᓂᒃ ᑭᒡᒐᖅᑐᐃᒐᑦᑕ ᐃᓚᐃᓐᓇᕆᓐᖏᑕᖏᓐᓂᒃ, 
ᐃᓘᓐᓇᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ. ᒫᓐᓇ ᐱᕕᖃᖅᑎᓐᓂᐊᓕᕐᒥᔭᕋᒧ ᒥᔅᑐ ᐊᕿᐊᕈᖅ, 5 ᒥᓇᑦ ᑐᖔᓂᓘᓐᓃᑦ. 

ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᐅᕗᑏᕈᒪᑦᑎᐊᖅᐳᖓ ᐊᒻᒪᓗ ᖁᔭᓐᓇᒦᕈᒪᓪᓗᖓ ᑕᐃᒃᑯᐊ ᐅᕙᓐᓂᒃ 
ᓂᕈᐊᓚᐅᖅᑐᐃᑦ ᖁᑦᑎᑦᑐᒥ ᑖᔅᓱᒧᖓ ᐅᕗᖓ ᐃᖏᒍᓐᓇᖅᑎᑦᑎᓚᐅᕐᒪᑕ. ᐅᐱᒋᔪᒪᔾᔪᐊᖅᓱᒋᓪᓗ ᔫ ᐃᓄᒃ 
ᐅᖃᖅᑎᐅᓂᐊᓕᕐᓃᕕᑦ ᐊᒻᒪ [ᓯᕗᓕᖅᑎᑖᕆᖃᑖᖅᑕᕗᑦ] ᖁᐊᓴ. ᑖᒃᑯᐊᓪᓗ ᑕᒫᓃᖃᑎᒋᓕᖅᑕᒃᑲ 21−ᖑᔪᒍᑦ 
ᒪᓕᒐᓕᐅᖅᑎᓐᖑᖅᑐᒍᑦ ᓂᕈᐊᖅᑕᐅᒃᑲᓐᓂᓚᐅᖅᑐᐃᑦ ᓂᕈᐊᖅᑕᐅᖃᑖᕐᓂᑰᔪᒍᓪᓗ ᐊᒻᒪᓗ ᑕᒪᐅᓐᖓ 
ᐃᓯᖅᑎᑕᐅᔪᒧᑦ ᐃᒡᓗᕐᔪᐊᒧᑦ.  
 
ᐊᒃᓱᐊᓗᒃ ᖁᔭᓕᔪᒪᕗᖓ ᓄᓕᐊᓐᓄᑦ, ᑭᐅᕉ, ᕿᑐᓐᖓᒃᑲᓗ, ᐃᓚᒃᑲᓗ, ᐱᖃᓐᓇᕆᔭᒃᑲ ᑖᒃᑯᐊ ᐅᕙᓐᓂ 
ᐊᒃᓱᕈᖅᓱᑎᑦ ᐃᑲᔪᖃᑦᑕᕐᒪᑕ ᐃᑲᔪᐃᓐᓇᕐᓂᐊᕆᓪᓗᑎᑦ. 
 
ᒫᓐᓇ ᒥᑭᓪᓕᑎᖅᐳᖓ ᐃᓕᔅᓯᓐᓄᑦ ᓂᕈᐊᒐᔅᓴᐅᒍᒪᓪᓗᖓ ᒥᓂᔅᑕᐃᑦ ᑲᑎᒪᔨᐅᕕᖏᓐᓄᑦ, ᑖᓐᓇ ᐊᑐᕐᓗᒍ 
ᒐᕙᒪᒃᑯᓐᓄᑦ ᐃᖅᑲᓇᐃᔮᕆᖃᑦᑕᓚᐅᖅᑕᕋ ᑕᒪᒃᑯᓂᖓ ᐱᓕᕆᖃᑦᑕᓚᐅᖅᑕᓐᓄᑦ ᑖᒃᑯᐊ ᑐᓐᖓᕕᒋᓯᓐᓈᕐᓗᒋᑦ 
ᐊᒻᒪᓗ ᑕᐃᒪᓐᓇ ᑕᒫᓂ ᐃᒡᓗᕐᔪᐊᒥ ᒥᓂᔅᑐᓐᖑᕐᓗᓂ ᑖᔅᓱᒧᖓ ᐊᓕᐊᓇᐃᒐᔭᖅᑐᖅ [ᓯᕗᓕᖅᑎᖑᖃᑖᖅᑕᑎᓐᓄᑦ] 
ᐱᖃᑎᒋᓗᒋᑦ ᐊᒻᒪᓗ ᒥᓂᔅᑑᖃᑎᒋᓂᐊᖅᑕᒃᑲᓗ. 
 
ᓄᓇᓖᑦ ᐱᖓᓱᓄᑦ ᑭᒡᒐᖅᑐᐃᓕᕋᒪ ᐃᒪᓐᓇ ᐅᐱᒍᓱᑦᑎᐊᖃᑦᑕᖅᓯᒪᓪᓗᑎᑦ ᒪᑭᒪᑦᑎᐊᖅᓯᒪᓪᓗᑎᑦ 
ᐱᓕᕆᖃᑦᑕᕐᒪᑕ ᐊᒻᒪᓗ ᓄᓇᕗᒻᒧᑦ ᐊᒃᓱᐊᓗᒃ ᑐᓐᓂᖅᑯᑎᒋᖃᑦᑕᖅᓯᒪᒻᒪᑕ ᑖᒃᑯᓄᖓ. ᑕᒫᓂᓗ ᐊᔾᔨᒌᓐᖏᑦᑐᓂᒃ 
ᓄᓇᕗᑦ ᐃᓗᐊᓃᖃᑦᑕᕐᓂᑰᓪᓗᖓ ᐊᒻᒪᓗ ᓄᓇᓕᓕᒫᑦ ᓄᓇᕗᒥᑦᑐᑦ ᓄᓇᓕᓕᒫᑦ ᐅᐸᔅᓯᒪᓪᓗᒋᑦ. ᑕᕝᕘᓇ 
ᐃᖅᑲᓇᐃᔭᖅᓱᖓ ᐅᐸᒍᓐᓇᖅᓯᑎᑕᐅᓚᐅᕋᒪ ᖁᔭᓕᓇᖃᑦᑕᖅᐳᖅ. ᑖᒃᑯᐊ ᓄᓇᓕᓕᒫᑦᑎᐊᑯᓗᐃᑦ ᑕᑯᓪᓗᒋᑦ 
ᐊᒃᓱᐊᓗᒃ ᐱᔪᒥᓇᖅᑐᓂᒃ ᑕᑯᓇᖅᑐᖅ ᐊᒻᒪᓗ ᐊᒃᓱᐊᓗᒃ ᐊᒃᓱᕈᓐᓇᖅᑐᓂᒃ ᐱᓕᕆᐊᔅᓴᖃᕐᑐᑦ. ᑖᒃᑯᐊ 
ᐱᓕᕆᒋᐊᖃᕐᓂᐊᖅᑕᕗᑦ ᐃᓕᔅᓯᐅᓗᑕ ᐅᕙᒍᓕᒫᖑᓗᑕ. ᐃᖅᑲᓇᐃᔭᖃᑎᖃᑦᑎᐊᕈᒪᓂᐊᖅᐳᖓ ᐃᓕᔅᓯᓐᓂᒃ 
ᑕᒪᒃᑭᕐᓗᓯ ᑖᒃᑯᐊ ᓄᓇᕗᑦ ᐃᓗᐊᓃᑦᑐᐃᑦ ᐱᓕᕆᐊᔅᓵᓗᒃᐳᑦ ᐱᓕᕆᕙᓪᓕᐊᓗᒍ.  
 
ᖁᔭᓐᓇᒦᕈᒪᑦᑎᐊᖅᐸᒋᑦ ᒪᓕᒐᓕᐅᖅᑏᑦ ᐃᖃᓗᒃᑑᑦᑎᐊᕐᒧᑦ ᔩᓂ ᐅᕙᓐᓂᒃ ᑎᒃᑯᐊᓯᖅᑲᐅᒐᕕᑦ ᐊᒻᒪᓗ 
ᐃᓕᔅᓯᓐᓄᓕᒫᖅ ᓂᕆᐅᑉᐳᖓ ᓂᕈᐊᖅᑕᐅᔪᒪᓪᓗᖓ ᑖᒃᑯᓄᖓ ᒥᓂᔅᑕᐅᑉ ᑲᑎᒪᕕᐅᓴᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐱᕕᖃᖅᑎᑦᑐᒪᔭᕋ ᒥᓯᔅ ᐊᕐᓇᒃᑲᖅ 5 ᒥᓂᔅ ᑐᖔᓂᓘᓐᓃᑦ.  
 
ᐊᕐᓇᒃᑲᖅ: ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᑕᐃᕕᑦ ᔪᐊᓇᓯ ᐊᒻᒪᓗ ᐅᐱᒋᓗᒍ ᓯᕗᓕᖅᑎᕗᑦ. ᖁᔭᓐᓇᒦᒃ 
ᑕᕝᕙᓃᖃᑕᐅᔪᓐᓇᕋᒪ ᓯᕗᓪᓕᖅᐹᒥ ᓂᕈᐊᖅᑎᒋᓚᐅᖅᑕᒃᑲ ᖁᔭᓐᓇᒦᕈᒪᓪᓚᕆᑦᑕᒃᑲ ᐅᕙᓐᓂᒃ ᓂᕈᐊᓚᐅᕐᖓᑕ.  
 
ᐹᑦ ᐊᕐᓇᒃᑲᐅᔪᖓ ᐃᓄᑦᑎᑐᑦ ᐊᑎᖃᕐᒥᔪᖓ ᐸᑎᑯᓗᒻᒥᒃ. ᑭᓐᖓᕐᒥᐅᑕᕐᓂᑦ ᐊᑦᑎᖅᑕᐅᓚᐅᖅᓯᒪᒐᒪ ᐅᐱᒋᓪᓗᒍᓗ 
ᓲᖃᐃᒻᒪ ᐊᑎᑦᑎᐊᕚᓘᒻᒪᑦ.  
 
ᓄᓇᕗᒻᒥ ᐱᕈᕐᓂᑰᔪᖓ ᐊᖏᔪᖅᑳᒃᑲ ᒪᐃᒃ ᐊᒻᒪᓗ ᒫᒍᓚ ᒑᑦᓄ ᐅᑭᐅᓂᒃ ᐊᒥᓱᓂᒃ ᑕᒫᓂ ᓄᓇᕗᒻᒥᐅᑕᐅᓯᒪᔫᒃ. 
ᐊᑖᑕᒐ ᐊᔪᕆᖅᓯᐅᔨᐅᖃᑦᑕᓚᐅᕐᖓᑦ ᓄᓇᓕᓐᓂ ᐊᔾᔨᒌᓐᖏᑦᑐᓂᒃ. ᐊᐃᑉᐸᕋᓗ ᐋᑦᑎ ᐊᕐᓇᒃᑲᖅ ᑕᕝᕙᓃᑦᑐᖅ 
ᐃᖃᓗᒻᒥᐅᑕᐅᔪᒍᒃ 37-ᓂᒃ ᐅᑭᐅᖑᓕᕇᖅᑐᓂᒃ.  
 
(ᑐᓵᔨᑎᒍᑦ) ᐅᐱᒍᓱᓪᓚᕆᑦᑐᖓ ᐃᓕᔅᓯ ᓵᖓᓃᒍᓐᓇᕋᒪ. ᖁᔭᓕᒍᒪᓪᓗᒋᓪᓗ ᓂᕈᐊᖅᑎᒋᓯᒪᔭᒃᑲ ᐃᖃᓗᐃᑦ 
ᓂᐊᖁᓐᖒᒥ ᓂᕈᐊᖅᑕᐅᕕᖓᓂ ᐅᕙᓐᓂᒃ ᑕᑎᖃᕈᓐᓇᖅᓯᒪᓂᐊᓕᕐᒥᒻᒪᑕ ᑎᓴᒪᓄᑦ ᐊᕐᕌᒍᓂᐊᖅᑐᓄᑦ 
ᒪᓕᒐᓕᐅᖅᑎᐅᓗᖓ.  

ᑕᐃᒫᔅᓴᐃᓐᓇᑦᑕᐅᖅ ᓂᕈᐊᖅᑕᐅᓯᒪᔫᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᑲᕐᕋᒐᓛᓗᓐᓂᒃ ᐳᓚᕋᑉᐸᓚᐅᖅᑐᖓ 
ᐃᓄᓐᓂᒃ ᑕᒪᒃᑯᐊ ᐃᓱᒫᓗᒋᔭᐅᔪᐃᑦ ᐅᕙᑦᑎᓐᓂᒃ ᐊᒃᑐᐃᖃᑦᑕᖅᑐᐃᑦ ᐅᖃᐅᓯᐅᖃᑦᑕᑎᓪᓗᒋᑦ. ᑐᓴᖃᑦᑕᓚᐅᖅᑐᒍᑦ 
ᒐᕙᒪᒃᑯᓐᓄᑦ ᐃᑲᔪᖅᓯᑕᐅᒍᒪᔪᐃᓐᓈᓗᒐᑦᑕᒎᖅ ᖃᓄᑐᐃᓐᓇᑦᑎᐊᖅ ᐃᓅᒐᓱᑦᑎᓪᓗᑕ.  
 
ᐱᒡᒐᓇᖃᑦᑕᓂᐊᕐᖓᑦ ᑕᐃᒪ ᒐᕙᒪᒃᑯᑦ ᐊᐅᓚᑦᑎᐊᖅᑎᒐᓱᓪᓗᒍ ᓵᖓᔭᔅᓴᐅᑎᐊᖅᑎᒐᓱᓪᓗᒍ ᐃᓄᓐᓂᓪᓗ 
ᐊᒃᑐᐃᑦᑎᐊᖅᑎᒐᓱᓐᓂᐊᕐᓗᒍ ᐱᔭᕆᐊᑐᓂᐊᕐᖓᑦ ᐱᔭᕆᐊᑐᓂᐊᕐᖓᑦ ᓴᖅᑭᑦᑎᒐᓱᒋᐊᖓ. ᒐᕙᒪᑑᓗᑕ 
ᓴᖅᑭᕈᓐᓇᔮᓐᖏᓇᑦᑎᒍ ᑲᑐᔾᖃᑎᖃᕐᓗᑕ ᑭᓯᐊᓂ ᐊᓯᑦᑎᓐᓂ ᓄᓇᓕᓐᓂᓗ. ᑕᐃᒫᒃ ᑕᕝᕙ ᑐᕚᖃᖃᑦᑕᓂᐊᖅᑯᖓ 
ᐃᑲᔪᒃᑲᓐᓂᕈᒪᔪᓂᒃ ᐃᓗᐃᖅᑲᐃᖃᑕᐅᒍᒪᔪᓂᒃ.  
 
ᑕᐃᒫᒃ ᓄᓇᕗᑦ ᓴᓐᖏᔪᐊᓘᖁᓗᒍ ᐊᑦᑕᖏᑦᑎᐊᕐᓗᑕ ᑭᓯᐊᓂ ᐃᓱᒪᑖᖃᑦᑕᕈᑦᑕ ᖃᓄᒃᑲᓐᓂᖅ ᐱᒋᐊᖃᕐᒪᖔᑦᑕ 
ᓴᖅᑭᐸᓪᓕᐊᒍᓐᓇᓂᐊᕐᖓᑕ. ᐅᑉᐱᕈᓱᓪᓚᕆᑦᑐᖓ ᐅᕙᒍᑦ ᐱᒋᐊᖃᑐᐃᓐᓇᖅᑕᖏᓐᓂᒃ ᓴᖅᑮᒐᓱᖅᑳᕐᓗᑕ 
ᑭᒃᑯᓕᒫᑦᑎᐊᑦ ᐊᖏᕐᕋᖃᖁᓪᓗᒋᑦ ᑭᒃᑯᓕᒫᑦᑎᐊᖅ ᓈᒻᒪᑦᑐᓂᒃ ᓂᕆᔭᔅᓴᖃᖁᓪᓗᒋᑦ ᓈᒻᒪᑦᑐᓂᓪᓗ 
ᐃᓕᓐᓂᐊᕈᑎᔅᓴᓂᒃ ᐋᓐᓂᐊᖅᑕᐃᔾᔪᑎᔅᓴᓂᓪᓗ ᐱᑕᖃᑦᑎᐊᕐᓗᓂ.  
 
ᑕᐃᒫᒃ ᓂᕈᐊᖅᑕᐅᒐᓱᑦᑎᓪᓗᑕ ᖃᐅᔨᓚᐅᖅᓯᒪᒐᑦᑕ ᐊᔾᔨᒌᐸᓗᑦᑎᐊᓂᒃ ᓯᕗᓪᓕᐅᑎᑕᐅᖁᔨᓯᒪᒐᑦᑕ 
ᐱᓕᕆᐊᖑᑦᑕᐅᑎᒋᔭᕆᐊᖃᕐᓂᐊᖅᑐᓂᒃ ᑕᓪᓕᒪᒋᔭᖓ ᒪᓕᒐᓕᐅᕐᕕᒃ ᐱᒋᐊᖅᓯᒪᓕᖅᑎᓪᓗᒍ. 
ᓇᓗᓐᖏᑎᐊᕐᒥᔪᖓᑦᑕᐅᖅ ᑐᓴᖅᓯᒪᔭᕗᑦ ᓂᕈᐊᖅᑎᒋᓯᒪᔭᑦᑎᓐᓂ ᑕᖅᑳᖓᑦ ᑕᐃᒫᔅᓴᐃᓐᓇᖅ ᐅᖃᕐᓂᐅᖃᑦᑕᕐᖓᑦ 
ᓇᒥᕈᓘᔭᖅ. ᓄᓇᕗᒻᒥᐅᑦ ᐱᒋᒋᐊᓕᑐᐃᓐᓇᖏᓐᓂᒃ ᓴᖅᑮᕕᐅᑦᑕᖅᑲᑕ ᑕᒪᒃᑯᐊ ᓴᖅᑭᕋᓱᓪᓗᒋᑦ 
ᐱᒡᒐᓇᕐᓂᐊᕐᒥᔫᒐᓗᐊᑦ ᐊᒻᒪᓗ ᐃᓱᒪᒋᔭᐅᓚᐅᖅᓯᒪᓐᖏᑦᑐᓂᑦ ᐃᓱᒪᖃᖃᑦᑕᕈᑦᑕ ᐋᖅᑭᒍᑎᔅᓴᐅᔪᓂᒃ. 
 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᕈᓘᖓᓂᒃ ᓄᓇᖃᖅᑐᐃᑦ ᑕᒫᓂ ᖃᐃᖅᑯᔭᐅᖃᑦᑕᕆᐊᓖᑦ 
ᐃᑲᔪᕆᐊᖁᔭᐅᓗᑎᑦ ᖃᓄᖅ ᓱᒋᐊᕈᓐᓇᕐᒪᖔᑦᑎᒍ ᐃᓪᓗᑭᓱᕐᓂᖅ, ᐊᖏᕐᕋᖃᓐᖏᓐᓂᖅ, ᑳᓐᓂᐅᖃᑦᑕᖅᑐᖅ, 
ᐊᔪᖅᓴᕐᓂᐅᖃᑦᑕᑐᕐᓗ. ᑕᒪᒃᑯᐊᓗ ᐃᓱᒪᒃᑯᑦ ᐃᑲᔪᖅᑕᐅᔭᕆᐊᓖᑦ ᖃᓄᒃᑲᓐᓂᖅ ᐃᑲᔪᖅᑕᐅᒍᓐᓇᕐᒪᖔᑕ ᐊᒻᒪᓗ 
ᖃᑦᑏᓇᑯᓗᐃᑦ ᐃᓕᓴᕕᒻᒥ ᐱᔭᕇᖃᑦᑕᖅᑐᐃᑦ ᐊᒥᓱᕈᕆᐊᖅᑕᐅᒍᓐᓇᕐᒪᖔᑕ ᐊᒻᒪᓗ ᐸᐸᑕᐅᑦᑎᐊᖃᑦᑕᖏᓐᓂᒃ 
ᓱᕈᓯᖁᑎᕗᑦ ᐃᓐᓇᑐᖃᖁᑎᕗᓪᓗ ᓄᓇᕗᒻᒥ. ᑕᐃᒫᒃ ᑕᕝᕙ ᓄᓇᓖᑦ ᓴᓐᖏᓂᖅᑖᖅᑎᒃᑲᓐᓂᕈᑦᑎᒍ ᐃᓄᐃᓪᓗ 
ᐃᓕᐅᖅᑲᐃᕕᒋᒃᑲᓐᓂᖃᑦᑕᕐᓗᒋᑦ ᐃᑲᔫᑎᔅᓴᖏᓐᓂᑦ ᑕᒪᒃᑯᐊ ᐱᒡᒐᓇᖅᑐᐊᓗᐃᑦ, ᐃᓱᒫᓗᓇᖅᑐᐃᑦ 
ᐊᓯᔾᔨᕈᓐᓇᕋᔭᕋᓗᐊᕋᑦᑎᒍ.  
 
ᐃᓕᔅᓯᓐᓄᑦ ᐃᑲᔪᖅᓱᖅᑕᐅᒍᒪᕗᖓ ᓯᕗᓕᖅᑏᑦ ᑲᑎᒪᔨᕋᓛᖏᓐᓅᖅᑎᑕᐅᓂᐊᕐᓗᖓ ᐊᒃᓱᕉᑎᒋᓂᐊᕋᒃᑭᑦ ᑕᒪᒃᑯᐊ 
ᐃᓱᒫᓗᓇᖅᑐᐃᑦ. ᑕᑎᖃᖃᑕᐅᑦᑎᐊᓲᖑᒻᒥᒐᒪᑦᑕᐅᖅ ᑲᑐᔾᔨᖃᑎᖃᖃᑕᐅᑦᑎᐊᓲᖑᓪᓗᖓ ᑕᐃᒫᓪᓗ 
ᐅᐸᒐᔅᓴᑦᑎᐊᕙᐅᓱᒋᓲᖑᔪᖓ ᓈᓚᒍᓐᓇᖅᑐᒋᓪᓗᖓᓗ, ᐅᖃᐅᓯᖃᕈᓐᓇᖅᑐᖓᓗ ᐃᓕᔅᓯ ᐃᓱᒫᓘᑎᒋᔭᖏᓐᓂᑦ 
ᐃᓱᒪᒋᔭᖏᓐᓂᓪᓗ.  
 
ᐱᓕᕆᓚᐅᖅᓯᒪᑦᑎᐊᕋᒪ ᐃᖅᑲᓇᐃᔮᖅ ᑖᓐᓇ ᐱᓕᕆᐊᕆᒍᓐᓇᑎᐊᕐᓂᐊᖅᑑᔮᖅᑕᕋ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᖃᑦᑎᐅᖃᑦᑕᖅᓯᒪᓪᓗᖓ. ᐃᖅᑲᓇᐃᔭᓚᐅᖅᓯᒪᒻᒥᔪᖓ ᐃᓄᐃᑦ ᑎᒥᖁᑎᖏᓐᓄᑦ, ᐊᖏᔪᖅᑳᒧᑦ  
ᑐᖏᓕᒋᔭᐅᓚᐅᖅᓯᒪᔪᖓ ᐊᓪᓚᕕᒻᒥ ᐊᕐᕌᒍᓄᑦ ᑕᓪᓕᒪᓄᑦ ᐊᒻᒪᓗᑦᑕᐅᖅ ᒫᓐᓇᕈᓘᓯᒪᔪᖅ ᐊᕐᕌᒍᑦ ᑎᓴᒪᑦ 
ᐊᓂᒍᖅᑎᓪᓗᒋᑦ ᒪᓕᒐᓕᐅᖅᑎᑐᐃᓐᓇᐅᕙᓚᐅᕐᒥᔪᖓ. ᑕᐃᒪᓕ ᑭᖑᓪᓕᕐᒥ ᐱᕙᓪᓕᐊᓂᕆᒋᐊᓕᒻᒪ ᓯᕗᓕᖅᑏᑦ 
ᑲᑎᒪᔨᕋᓛᖏᓐᓄᑦ ᐃᓚᒋᔭᐅᒋᐊᖃᕐᓂᐊᖅᑑᔮᕋᒪ. ᖁᔭᓐᓇᒦᒃ, ᐃᑲᔪᖅᑐᕋᔅᓯ ᐅᕙᓐᓂᑦ.   

ᓈᒻᒪᓯᔾᔭᐅᓪᓚᕆᓕᖅᑎᓪᓗᖓ ᐱᔭᕇᕈᓐᓇᕋᒪ. ᒪᒥᐊᓇᖅ ᑐᐊᕕᕋᑖᕋᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. (ᑐᓵᔨᑎᒍᑦ) ᐄ, ᑕᐃᒃᑯᐊᓗ ᐅᑎᖅᑎᒍᓐᓇᔾᔮᖏᑦᑐᑦ 34 ᓴᑲᓐ.  
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. ᒥᔅ ᐃᖃᓪᓗᐊᖅ.  
 
ᐃᖃᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ, ᐃᓐᓇᐃᑦ, 
ᓄᓇᕗᒻᒥᐅᓪᓗ. ᓯᕗᓪᓕᖅᐹᒥᑦ ᐃᓕᓴᐱ ᓯᐅᑎᐊᐱᒃ ᖁᔭᒋᔪᒪᓪᓗᒍ ᓂᕈᐊᒐᒃᓴᓐᖑᖅᑎᑦᑎᔪᖅ.  
 
ᐃᖃᓗᑦᑑᑦᑎᐊᕐᒥ ᓄᓇᓕᖁᑎᒐ ᐅᑉᐱᕈᓱᒻᒪᑕ ᐅᕙᓐᓂᑦ ᐊᒻᒪᓗ ᒪᓕᒐᓕᐅᖅᑎᐅᓂᕐᒧᑦ ᐊᒻᒪᓗ ᐅᐱᒋᔪᒪᓪᓗᓯ 
ᐱᓕᕆᖃᑎᒋᓂᐊᖅᑕᒃᑲ ᐅᑭᐅᓄᑦ ᑎᓴᒪᓄᑦ.  
 
ᖁᔭᓐᓇᒦᓪᓗ ᐳᕆᓐᑦ ᐴᑎ ᐊᐃᑉᐸᕋ ᐊᒻᒪᓗ ᐃᓚᒃᑲ, ᐱᖃᓐᓇᕆᔭᒃᑲᓗ ᐃᑲᔪᖅᓱᐃᒻᒪᑕ ᑕᒫᓂ 
ᓂᕈᐊᖅᑕᐅᓯᒪᖃᑦᑕᖅᑎᓪᓗᖓ.  
 
ᑭᓇᐅᒻᒪᖔᕐᒪ ᐊᒻᒪᓗ ᐊᑐᖅᓯᒪᔭᒃᑲᓗ ᑕᐅᑐᓐᓂᕋ ᒐᕙᒪᒃᑯᖏᑦ ᐱᔾᔪᑎᒋᓪᓗᐊᑕᖅᑐᒋᑦ ᐊᒻᒪᓗ ᖃᓄᐃᒻᒪᑦ 
ᐃᓱᒪᒋᔭᐅᔭᕆᐊᖃᕐᒪᖔᕐᒪ ᒥᓂᔅᑕᐅᑉ ᐃᓂᖓᓄᑦ.  
 
ᑭᒡᒐᖅᑐᐃᓯᒪᕗᖓ ᓄᓇᓕᓐᓂᑦ ᒪᒃᑯᑦᑑᓂᓐᓂᑦ ᐊᔾᔨᒌᓐᖏᑦᑐᓂᒃ ᐊᑭᓕᖅᓱᖅᑕᐅᓂᕋ ᓂᕈᐊᖅᑕᐅᓯᒪᓪᓗᖓᓗ ᑕᐃᒪ 
ᐅᑎᖅᑎᑦᑎᕕᒋᔭᕆᐊᖃᕋᒃᑭᑦ ᐱᒻᒪᕆᐅᔪᒥᑦ. ᓄᓇᓕᓐᓄᑦ ᓄᓇᕗᒻᒧᓪᓗ ᒪᐃᔭᐅᓱᖓᖅᑐᖓ, ᐊᐃᑉᐹᑕᐃᒪ ᐅᑭᐅᓄᑦ 
6−ᓄᑦ ᐊᖓᔪᖅᑳᕆᔭᐅᓪᓗᖓ ᕼᐋᒻᒪᓚᒃᑯᑦ ᑲᑐᔾᔨᖃᑎᒌᖏᓐᓄᑦ ᑕᓪᓕᒪᓄᑦ ᐃᒃᓯᕙᐅᑕᐅᖃᑕᐅᓪᓗᖓ ᑕᕝᕙᓂ 
ᑲᓇᑕᒥ ᓄᓇᓖᑦ ᒐᕙᒪᐃᑦ ᑲᑐᔾᔨᖃᑎᒌᖏᓐᓄᑦ. ᕼᐋᒻᒪᓚᒃᑯᓐᓄᑦ ᑲᑎᒪᔨᐅᓯᒪᔪᖓ ᐅᑭᐅᓄᑦ ᑎᓴᒪᓄᑦ, 
ᕿᑎᕐᒥᐅᓪᓗ ᐃᓕᓐᓂᐊᕐᕕᐊᓄᑦ ᑲᑎᒪᔨᖏᓐᓂᑦ ᐃᒃᓯᕙᐅᑕᐅᓪᓗᖓ ᐊᒻᒪᓗ ᐃᖃᓗᑦᑑᑦᑎᐊᑉ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᖓᓕᖏᓐᓄᑦ ᐊᒻᒪᓗ ᑲᑎᒪᔨᐅᖃᑕᐅᓪᓗᖓ ᕿᑎᕐᒥᐅᑦ 
ᒪᓕᒐᕐᓂᐊᖅᑎᖏᓐᓂᑦ.  
 
ᐄ, ᖃᐅᔨᒪᔪᖓ ᑕᐃᒪ ᐃᓐᓇᐅᓪᓗᓂ ᐃᓱᒪᒃᓴᖅᓯᐅᕈᑦᑕ ᒥᓂᔅᑕᐅᓗᖓ ᓄᓇᕗᒻᒥᐅᓂᑦ ᐱᔨᑦᑎᕋᕐᓗᖓ ᑕᕝᕙᓂ 
ᒐᕙᒪᐅᔪᒥᑦ ᒪᓕᒐᓕᐅᕐᕕᒻᒥ ᑕᐃᒫᒃ ᐱᓕᕆᖃᑕᐅᑦᑎᐊᕋᓱᖃᑦᑕᕐᓂᐊᖅᐳᖓ ᑕᐅᑐᒐᖅᐳᑦ, ᐃᓛᒃ 
ᑎᓕᔭᐅᔾᔪᑎᒋᓯᒪᔭᕗᑦ ᓯᕗᓪᓕᐅᔾᔭᐅᖁᓪᓗᒋᑦ ᑕᒪᐃᓐᓂ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑦᑐᐊᖏᓐᓇᕐᓂᐊᖅᐳᖓ 
ᐃᓚᐅᓗᖓᓗ.  
 
ᑕᐃᒪ ᓂᕈᐊᒐᒃᓴᐅᓪᓗᖓ ᐅᖃᐅᓯᕇᓐᓇᓚᐅᕋᒃᑯ ᑖᒃᑯᐊ ᓯᕗᓪᓕᐅᑎᑕᒃᑲ ᓄᓇᓕᓐᓂᑦ 
ᐱᓕᕆᐊᒃᓴᖃᑦᑎᐊᕐᓂᖅᓴᐅᖁᓪᓗᒋᑦ ᐱᔨᑦᑎᕐᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ 
ᐊᒻᒪᓗ ᑕᒪᒃᑯᐊ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᖅ ᑲᔪᓯᒋᐊᖃᕐᒪᑕ. ᐋᓐᓂᐊᖃᓇᓐᖏᑦᑐᓕᕆᓂᕐᒧᑦ ᐃᓄᓕᕆᔩᓪᓗ 
ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᒪᑕ, ᐃᓕᓴᐃᔩᓪᓗ ᐱᓕᕆᑦᑎᐊᒃᑲᓐᓂᖃᑦᑕᕐᓗᑎᒃ ᖃᓄᖅ ᑐᑭᖃᖅᐸ? ᑕᐃᒪ ᓄᑖᒥᒃ 
ᑕᐅᑐᒐᖃᕆᐊᖃᕐᒪᑕ ᒐᕙᒪᒃᑯᑦ ᓯᕗᓕᖅᑎᖃᕆᐊᖃᕐᒪᑕ ᖃᐅᔨᒪᔪᓂᑦ ᑭᓱᑦ ᑭᔪᓯᑦᑎᐊᓐᖏᒻᒪᖔᖅ ᐊᒻᒪᓗ  
ᐊᓯᔾᔩᔪᒪᓗᓂ ᐱᔨᑦᑎᕐᓂᐊᕐᓗᓂ ᓄᓇᕗᒻᒥ ᓱᓕᔪᒥᑦ. ᒐᕙᒪᐃᑦ ᐱᔨᐅᔭᕆᐊᖃᕐᒪᑕ ᓄᓇᓕᓐᓂᑦ ᑐᑭᓯᐅᒪᓗᑎᒃ 
ᐱᓕᕆᐊᒃᓴᓂᑦ ᐅᕝᕙᓘᓐᓃᑦ ᐱᑕᖃᓐᖏᓐᓂᖏᓐᓂᑦ ᐊᑦᑐᐃᓯᒪᔪᓂᒃ ᐅᕙᑦᑎᓐᓂᑦ.  

ᒪᐃᔭᐅᓪᓗᖓ ᐱᓕᕆᖃᑦᑕᖅᓯᒪᓕᖅᑐᖓ ᓄᓇᓖᑦ ᒐᕙᒪᖏᓐᓄᑦ, ᓄᓇᕗᒻᒥ ᒐᕙᒪᑐᖃᒃᑯᓐᓂᓪᓗ ᑖᒃᑯᐊ 
ᑐᓐᖓᕕᒋᓪᓗᒋ ᑕᐃᒫᒃ ᑲᔪᓯᑎᑎᑦᑎᐊᕈᓐᓇᖁᓪᓗᖓ ᒥᓂᔅᑕᐅᓪᓗᖓ ᑕᕝᕙᓂ ᑕᓪᓕᒪᖓᓂ 
ᒪᓕᒐᓕᐅᖅᑎᒋᔭᐅᔪᓂᑦ. ᑕᐃᒪ ᓇᓕᒧᓐᓂᖅ, ᓴᓐᖏᔪᓂᑦ ᐱᓕᕆᖃᑎᖃᕈᓐᓇᕐᓗᓂ ᐊᒻᒪᓗ ᑲᓇᑕᒥ ᓄᓇᓖᑦ 
ᒐᕙᒪᖓᑕ ᑲᑐᔾᔨᖃᑎᒌᑦ, ᒐᕙᒪᑐᖃᒃᑯᓂᓪᓗ ᖃᐅᔨᒪᔭᖃᐅᖅᑐᖓ ᑕᒪᓐᓇ ᐱᒻᒪᕆᐅᒻᒪᑦ ᒥᓂᔅᑕᐅᔪᑦ 
ᐱᓕᕆᓂᐊᖅᑐᓂᑦ.  
 
ᒐᕙᒪᒃᑯᑦ ᓴᖅᑭᔮᖅᑎᑦᑎᓂᐊᖅᐸᑕ ᑭᐅᔪᓐᓇᖅᓯᒪᓂᕐᒥᑦ ᒪᑐᐃᖓᓗᑕᓗ ᓱᓕᔪᒥᓪᓗ ᐱᓕᕆᓗᑕ, ᑕᖅᑳᓐᖓᓪᓗ 
ᑐᓴᕈᒪᖃᑦᑕᕐᓗᑕ. ᒐᕙᒪᒃᑯᑦ ᑮᓇᐅᔭᖃᖅᑎᑦᑎᔭᕆᐊᖃᕐᒪᑕ ᓄᑖᓂᒃ ᐱᕙᒌᔭᐅᔪᖅ ᑖᓐᓇ ᓈᓴᐅᑎᓕᒃ ᐃᓗᓕᖓ 23 
ᓄᓇᕗᒻᒥ ᐊᖏᖃᑎᒌᒍᑦ ᐱᓪᓗᒍ ᑕᒪᓐᓇ ᐱᕙᓪᓕᐊᒥᒃ ᑭᒡᒐᖅᑐᐃᑎᐊᖅᑐᒥᒃ ᐃᖅᑲᓇᐃᔭᖅᑎᖃᖁᓪᓗᒋᑦ 
ᒐᕙᒪᖏᓐᓂᒃ. ᒐᕙᒪᒃᑯᑦ ᓯᕗᓪᓕᐅᑎᑕᖏᑦ ᑕᐅᑐᒐᖃᑦᑎᐊᕋᒃᑯ ᑮᓇᐅᔭᖅᑎᒍᑦ ᑭᐅᔪᓐᓇᕐᓗᑎᑦ ᓄᓇᕗᒻᒥᐅᓄᑦ 
ᑐᕌᖓᓗᑎᑦ. ᑮᓇᐅᔭᓕᕆᓂᕗᓪᓗ ᓇᓕᒧᐊᑦᑎᐊᕆᐊᓕᒃ. 
 
ᑖᒃᑯᐊ ᐊᖏᖃᑎᒌᓐᓂᒃᑯᑦ ᒐᕙᒪᒋᔭᕗᑦ ᐅᑉᐱᕆᐊᓕᑦ ᐊᒻᒪᓗ ᑐᓐᖓᕕᖃᕐᓂᖓ ᐃᓄᐃᑦ ᐅᒃᐱᕆᔭᖏᓐᓂᒃ. ᑖᓐᓇ 
ᐅᖃᐅᓯᑐᐃᓐᓇᒃᑯᑦ ᐅᖃᐅᓯᔭᒃᓴᐅᓐᖏᒻᒪᑦ. ᑖᒃᑯᐊ ᐱᓕᕆᐊᖑᔪᑦ ᒪᓕᒃᑕᐅᓯᒪᔭᕆᐊᖃᕐᒪᑕ ᑭᐅᔪᓐᓇᕆᐊᖃᕐᓂ 
ᑕᐃᒪ ᐱᓕᕆᖃᑎᒌᓐᓂᒃᑯᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ ᓂᐱᖃᕐᓗᑎᑦ ᐃᓚᐅᔪᓐᓇᓂᕐᒧᑦ ᑖᓐᓇ ᓯᕗᓂᔅᓴᒧᑦ 
ᐋᖅᑭᓱᕋᓱᓪᓗᒍ ᓄᓇᕗᒻᒥ. ᑖᓐᓇ ᐊᓯᓂ ᓴᓐᖏᔪᒥᒃ ᓴᓐᖏᔪᓂᒃ ᓯᕗᓕᖅᑎᖃᕆᐊᖃᕐᒪᑕ ᑎᒍᓗᒋᑦ ᑕᒪᒃᑯᐊ 
ᓄᓇᕕᒻᒥ ᐱᔪᓐᓇᕐᓂᓖᑦ ᐱᔭᐅᔪᓐᓇᑎᐊᖁᓪᓗᒋᑦ ᐊᓯᔾᔩᓂᕐᒧᑦ ᐊᑐᐊᒐᕐᓂᑦ ᑖᓐᓇ ᓯᕗᓕᖅᑎᐅᓂᕐᒧᑦ.  
 
ᒪᑐᓕᕐᓗᖓ, ᑕᐃᒪ ᐊᒥᓲᒐᑦᑕ ᑖᒃᑯᓄᖓ 7 ᒥᓂᔅᑕᐃᑦ ᐃᓂᖏᓐᓄᑦ ᐊᑐᓂ ᓴᓐᖏᓂᖃᐅᕋᑦᑕ ᑕᐅᑐᒐᖃᐅᖅᑐᑕᓗ. 
ᑕᐃᒪᓕ ᐃᓱᒪᖅᓱᓂᐊᖅᐳᓯ ᑭᒃᑯᓐᓂᑦ ᑭᒡᒐᑐᖅᑕᐅᓂᐊᕐᒪᖔᔅᓯ ᓄᓇᕕ. ᑖᓐᓇ ᒪᓕᒐᓕᐅᕐᕕᒃ ᓄᑖᓐᖑᕆᐊᖅᓯᒪᔪᒥᒃ 
ᐱᕕᖃᕐᓂᐊᕐᒪᑦ ᐃᓱᒪᒋᔭᐅᓯᒪᕕᓐᓄᓕ ᑕᒪᒃᑯᐊ ᐋᖅᑭᑎᐊᖅᓯᒪᔪᑦ ᐱᔨᑦᑎᖃᖅᑐ ᐃᓕᔅᓯᐅᒻᒪᑦ ᑕᐃᒪ ᓯᕗᓕᖅᑎᓂ.  
 
ᑕᐃᒪ ᖁᔭᓐᓇᒦᖅᐸᔅᓯ ᐅᒃᐱᕈᓱᒃᑲᒃᑭᑦ ᓂᕈᐊ ᑖᒃᑯᐊ ᑕᑭᒪᖓᓂ ᒪᓕᖓᓕᐅᖅᑎᐅᖃᑕᐅᓂᐊᕋᒪ ᒐᕙᒪᒃᑯᑦ 
ᒥᓂᔅᑕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᖓ ᒫᓐᓇ ᐱᕕᖃᖅᑎᑦᑐᒪᔭᕋ, ᒥᔅᑐ ᕼᐃᒃᔅ.  
 
ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᒃᓴᓕᐅᕐᒪᑦ ᒥᔅᑕ ᕋᒻᐴᑦ, ᐹᓪ ᖁᐊᓴ.  
 
ᐱᒋᐊᓚᐅᓐᖏᓂᓐᓂ ᐅᖃᐅᓯᓐᓂ ᑖᒃᑯᐊ ᓂᓪᓕᖃᑕᐅᔪ ᐅᐱᒍᓱᑐᓂ ᑖᒃᑯᐊ ᑎᒃᑯᐊᖅᑕᐅᓂᕐᓗ. ᑖᓐᓇ ᐅᖃᖅᑎ 
ᑐᑭᒧᐊᒃᑎᑦᑎᔨᐅᒻᒪᑦ ᑲᑎᒪᓂᕐᒥ ᑕᒪᕐᒦᓐᓂ ᐃᓱᒪᒋᔭᖏᓐᓂᒃ ᓴᖅᑭᑦᑎᔪᓐᓇᖁᓪᓗᒋᑦ ᐊᒻᒪᓗ ᐋᖅᑭᑎᐊᖅᓯᒪᔪᒥᒃ 
ᓇᓕᒧᑎᑦᑎᔪᒥᓪᓗ ᖃᖓᓕᒫᒃᑯᑦ. ᖁᕕᐊᓱᑦᑐᒻᒪᕆᐅᕗᖓ ᑕᐃᒪ ᓂᕈᐊᖅᑕᐅᓯᒪᒐᕕᑦ ᒪᓕᒐᓕᐅᖅᑎᐅᖃᑎᓂ 
ᑕᕝᕙᓂ ᐱᔨᑦᑎᕐᓂᐊᕋᕕᑦ ᐃᒡᓗᒥ ᐊᒻᒪᓗ ᐅᒃᐱᕈᓱᒃᖢᖓ ᑖᓐᓇ ᐅᒃᐱᓇᕐᓗᑎᑦ ᐃᒃᓯᕙᐅᑕᐅᓂᐊᕋᕕᑦ.  
 
ᐊᓕᐊᓇᐃᒍᓴᒻᒪᕆᑉᐳᖓ ᓂᕈᐊᖅᑕᐅᖅᑲᐅᒐᕕᑦ ᒪᓕᒐᓕᐅᖅᑎᐅᖃᑎᓐᓄᑦ ᐱᔨᑦᑎᕐᓂᐊᓕᕋᕕᑦ ᐃᒡᓗᒥ ᑕᕝᕙᓂ 
ᒪᓕᒐᓕᐅᖅᑎᓕᒫᓂᓪᓗ, ᐅᑉᐱᕆᕙᕋᓗᑕᐃᒫᑦᑎᐊᖅ ᐱᓂᐊᕐᒥᒐᕕᑦ ᐃᑦᓯᕙᐅᑕᕆᓂᐊᖅᑕᕐᓂ. ᑖᓐᓇ ᐅᖃᖅᑎ 
ᐃᔾᔪᐊᒐᑦᑎᐊᕙᐅᒻᒪᑦ ᓯᕗᓕᖅᑎᐅᓗᓂ ᑕᓯᐅᖅᑎᐅᓗᓂᓗ ᓇᐅᒃᑎᕐᓱᕐᓂ.  
 
ᑕᐃᒪ ᐅᖃᖅᑎᐅᓯᒪᓪᓗᓂᓗ ᑕᕝᕙᓂ ᐊᑖᑕᒐ ᔪᐊᔾ ᕼᐃᒃᔅ ᒪᓕᒐᓕᐅᖅᑎᐅᓚᐅᖅᑐᖅ ᐅᑭᐅᓄᑦ 21-ᓂᒃ  

ᒫᓂᑑᕙᒥᓗ ᐅᖃᖅᑎᐅᓚᐅᖅᖢᓂ ᒪᓕᒐᓕᐅᖅᑎᖏᓐᓂ ᐅᑭᐅᓄᑦ 12-ᓄᑦ. ᑕᐃᒪ ᒪᒃᑯᑦᑑᓪᓗᖓ ᐊᐱᕆᓐᓂᕈᕕᓐᖓ 
ᒪᓕᓐᓂᐊᕐᒪᖔᒃᑯ ᑎᔅᓯᒋᑐᐃᓐᓇᕋᔭᓚᐅᖅᑕᕋ. ᑭᓯᐊᓂ ᐊᑖᑕᒪ ᓂᕈᐊᖅᑕᐅᓯᒪᓂᒃᑯᑦ ᑖᓐᓇ ᓂᕈᐊᖅᑕᐅᓯᒪᓂᕐᒥᒃ 
ᑕᑯᔭᕆᐅᕈᑎᒋᓚᐅᕐᓗᒍ ᐃᓕᓐᓂᐊᖅᑎᓯᒪᒻᒪᖓ ᐅᒃᐱᕈᓱᖃᑦᑕᖁᓪᓗᓂᖓ ᑕᑲᓄᖓ ᐅᒃᐱᕆᔭᐅᔪᓂᒃ 
ᑕᖅᑳᖓᑐᐃᓐᓇᖅ.  
 
ᑕᐃᒪ ᓂᕈᐊᖅᑕᐅᓯᒪᓗᖓ ᑭᒡᒐᖅᑐᐃᔨᐅᓗᖓ ᒪᓕᒐᓕᐅᕐᕕᒻᒥ ᐊᒃᓱᕈᖃᑦᑕᖅᓯᒪᕗᖓ ᑕᒪᒃᑯᐊ ᐱᐅᓂᖏᑦ 
ᓂᕆᐅᒋᔭᖏᓪᓗ ᓄᓇᕗᒻᒥᐅᓂᒃ ᓯᕗᓕᖅᑎᓂᒃ. ᑭᒡᒐᖅᑐᐃᔨ ᓈᓚᒍᓐᓇᕐᓗᓂ ᑐᓵᑦᑎᐊᕈᓐᓇᕐᓗᓂᓗ ᐊᒻᒪᓗ ᑖᓐᓇ 
ᑕᑯᒃᓴᐅᑦᑎᐊᖃᑦᑕᓚᐅᕐᒪᑦ ᐋᖅᑭᑦᑕᒥᓂᐅᓪᓗ ᐸᓯᔭᔅᓴᐅᔪᓐᓇᕈᒪᓪᓗᓂ. ᑕᒪᒃᑯᐊ ᓯᕗᓕᐅᖅᑎᒥᓂ 
ᐃᓕᓐᓂᐊᖅᓯᒪᓂᖏᑦ ᐱᔪᓐᓇᖅᓯᕙᓪᓕᐊᓕᓂᓗ ᐊᓯᖏᓪᓗ ᐱᔪᓐᓇᖅᓯᑎᑉᐸᓪᓕᐊᓗᓂᒋᑦ.  
 
ᑕᐃᒪᓕ ᒪᓕᒐᓕᐅᖅᑎᖑᓚᐅᖅᑐᖓ ᐃᖃᓗᐃᒃ−ᑕᓯᓗᒃ 2013-ᒥ ᐊᒃᓱᕈᖃᑦᑕᓚᐅᖅᐳᖓ ᒪᓕᒐᖅᑎᐅᑎᑕᐅ 
ᖃᐅᔨᓴᕐᓂᒃᑯᑦ ᐊᐱᖅᓱᐸᑉᐳᖓᓗ ᐱᒻᒪᕆᐅᔪᓂᒃ ᓄᓇᖃᖅᑎᐅᔪᓄᑦ ᑕᒫᓂ ᑕᖅᑲᐅᖓ ᑎᒍᒥᐊᖅᑐᔪᓐᓇᕐᓗᓂ. 
ᒪᓕᒐᓕᐅᖅᑎᐅᓪᓗᖓ ᑭᐅᔪᓐᓇᕆᐊᖃᖅᓯᒪᓚᐅᖅᐳᖓ ᓂᕈᐊᖅᑎᒋᓯᒪᔭᓐᓄᑦ ᐃᓱᒫᓗᑎᖏᓪᓗ ᐋᖅᑭᓪᓗᒋᑦ 
ᐃᒡᓗᓕᕆᓂᕐᒨᒐᓗᐊᖅᐸᑦ ᐱᔨᑦᑎᓂᕐᒧᑦ ᐊᑐᐃᓐᓇᐅᖃᕐᓂᖅ ᐊᒻᒪᓗ ᖃᓄᖅ ᒐᕙᒪᒃᑯᑦ ᐊᑐᐊᒐᖏᑦ ᐊᑐᕐᒪᖔᑕ. 
ᑮᔭᐃᓐᓇᕆᖃᑦᑕᖅᓯᒪᕙᒃᑲ ᐅᕙᓐᓄᑦ ᐊᐱᖅᓱᖃᑦᑕᖅᓯᒪᔪᑦ ᐊᒻᒪᓗ ᐃᑲᔪᖅᖢᒋᑦ ᓂᕈᐊᖅᑕᐅᔭᒃᑲ ᑕᒪᓐᓇ 
ᐱᒻᒪᕆᕐᔪᐊᕆᒐᒃᑯ.  
 
ᒪᓕᒐᓕᐅᖅᑎᑐᐃᓐᓇᐅᓪᓗᖓ ᑕᕝᕙᓂ ᒪᓕᒐᓕᐅᕐᕕᒻᒥ ᑭᐅᔭᕐᓂᖏᑦᑐᒻᒪᕆᓐᓂᒃ ᐊᐱᖅᓱᖃᑦᑕᓚᐅᕋᒪ ᑖᓐᓇ ᑕᕝᕙ 
ᓴᓐᖏᔫᓪᓗᓂ ᓂᐱᒐ ᑕᐃᒫᒃ ᓂᕈᐊᖅᑕᐅᔾᔪᑎᒋᓚᐅᖅᐸᕋ ᒥᓂᔅᑕᓄᑦ ᒥᓂᔅᑕᖓᓚᐅᖅᑐᖓ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐃᒡᓗᓕᕆᕐᔪᐊᒃᑯᓐᓄᑦ ᐊᒻᒪᓗ ᑭᖑᒍᑎ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᒥᓂᔅᑕᐅᓪᓗᖓ ᐃᒻᒥᓃᖅᑕᐃᓕᒪᑎᑦᑎᓂᕐᒧᓪᓗ ᐱᒻᒪᕆᐅᒻᒪᑕ.  
 
ᑕᐃᒪ ᒥᓂᔅᑕᐃᑦ ᐊᑭᓪᓗᐊᑎᓐᓂ ᐅᓪᓗᑕᒫᑦ ᐱᓕᕆᖃᑦᑕᓚᐅᖅᐳᖓ ᖃᐅᔨᒪᔪᒪᓪᓗᖓ ᐸᐃᑉᐹᖁᑎᓂᒃ ᐊᒻᒪᓗ 
ᑭᐅᔪᓐᓇᕈᒪᓪᓗᖓ ᐊᒃᓱᕈᕐᓇᖅᑐᓂᒃ ᐊᐱᖅᑯᑕᐅᔪᓂᒃ ᒪᓕᒐᓕᐅᕐᕕᒻᒥ ᐊᒻᒪᓗ ᐱᓕᕆᖃᑎᒋᖃᑦᑕᖅᓯᒪᔭᒻᒪᕆᒃᑲ 
ᒪᓕᒐᓕᐅᖅᑏᑦ ᑖᒃᑯᐊ ᓂᕈᐊᖅᑕᐅᓯᒪᔪᓄᑦ. ᑖᒃᑯᐊ ᐅᑎᖅᑐᑦ ᖃᐅᔨᒪᒻᒪᑕ.  
 
ᒥᓂᔅᑕᐅᖃᑕᐅᓪᓗᖓ ᑭᒡᒐᖅᑐᐃᔪᓐᓇᓚᐅᕋᒪ ᓄᓇᕗᒻᒥᐅᑦ ᐱᔪᒪᔭᖏᑦ ᓄᓇᕗᒻᒥᐅᓄᑦ ᐊᒻᒪᓗ ᑲᓇᑕᒧᑦ. ᐅᐱᑉᐳᖓ 
ᐃᓚᐅᖃᑕᐅᔪᓐᓇᓚᐅᕋᒪ ᒥᓕᐊᖏᓐᓃᑦᑐᓂᒃ ᑮᓇᐅᔭᓂᒃ ᒪᑯᓄᖓ ᐊᑭᑐᓗᐊᓐᖏᑦᑐᓂᒃ ᐃᒡᓗᖃᕐᓂᕐᒧᑦ, 
ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᒥᓂᔅᑕᐅᓪᓗᖓ.  
 
ᑕᐃᒪᓕ ᐳᓚᕋᒃᖢᖓ ᑕᒪᓐᓇ ᐊᑭᑐᓗᐊᓐᖏᑦᑐᒥᒃ ᐃᒡᓗᖃᕆᐊᖃᕐᓂᖅ ᐃᓕᓐᓂᐊᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ. ᖃᐅᔨᒪᔪᖓ ᓯᕗᒧᐊᒋᐊᖅᓯᒪᔪᑦ ᑭᓯᐊᓂ ᐱᔭᒃᓴᖃᕐᔪᐊᕋᑦᑕ ᓱᓕ 
ᓂᕆᐅᑦᑎᐊᖅᐳᖓᓗ ᑕᒪᒃᑯᓂᖓ ᐱᕙᓪᓕᐊᑲᓐᓂᕈᒪᓪᓗᖓ ᐊᓯᖏᓐᓄᓪᓗ. 
 
ᑕᐃᒪ ᑐᓂᓯᔪᓐᓇᑎᐊᒃᑲᓐᓂᕋᒪ ᖃᓄᐃᑦᑐᒥᒃ ᑐᓂᔭᐅᒐᓗᐊᕈᒪ ᐊᕐᕌᒍᓂᑦ ᑎᓴᒪᐅᕋᑖᖅᑐᓂᒃ ᐱᕕᖃᕐᕕᒋᓚᐅᕋᒃᑯ 
ᐊᒻᒪᓗ ᑭᒡᒐᑐᐃᑦᑎᐊᕈᓐᓇᖅᓯᑲᓐᓂᕈᒪᔪᖓ ᐱᒋᐊᓚᐅᖅᑕᒃᑲᓗ ᑲᔪᓯᓂᐊᕐᒪᑕ. ᖃᐅᔨᒪᔪᖓ ᑖᓐᓇ ᐱᕙᒌᔭᖅᓯᒪᒐᒪ  
ᑕᕝᕙᓂ ᐊᒃᓱᕈᕐᓇᓂᐊᖅᑐᓂᒃ ᐃᒡᓗᒥ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  

ᓄᓇᕗᒻᒥᐅᓄᓪᓗ ᐅᒃᐱᕆᔭᐅᓚᐅᕋᒪ. ᑕᐃᒪ ᑖᓐᓇ ᒥᓂᔅᑕᖑᒃᑲᓐᓂᕈᒪ ᐃᓂᖃᑦᑎᐊᖅᑐᖅ.   
 
ᒪᑐᕙᓪᓕᐊᓗᖓ ᐃᑲᔪᖅᓯᖅᑕᐅᔪᒪᒐᓗᐊᖅᐳᖓ ᓂᕈᐊᕋᒃᓴᓕᐊᖑᓪᓗᖓ ᑕᕝᕙᓂ ᒥᓂᔅᑕᒧᑦ ᑕᓪᓕᒪᖓᓂ 
ᒪᓕᒐᓕᐅᖅᑎᐅᔪᑦ ᓄᓇᕗᒻᒥ. ᑲᔪᓯᓂᐊᖅᐳᖓ ᐃᒪᓐᓇ ᖃᓄᖅᑑᖃᑕᐅᔪᓐᓇᕐᓂᖅ ᑕᒪᒃᑯᓄᖓ 
ᒪᓕᒐᓕᐅᖅᑎᑦᑎᓂᕐᒧᑦ ᒥᓂᔅᑕᐅᖃᑎᓐᓂᓪᓗ ᑕᒪᒃᑯᐊ ᓴᖅᑭᔮᖅᑎᓪᓗᒋᑦ ᑕᒪᓐᓇ ᐊᖏᖃᑎᒌᓐᓂᒃᑯᑦ ᒐᕙᒪᒋᔭᕗᑦ 
ᓄᓇᕗᒻᒥ ᒥᓂᔅᑕᐅᖃᑕᐅᓗᖓ. ᖁᔭᓐᓇᒦᒃ ᐃᑲᔪᖅᓯᖅᑕᐅᒐᒪᓗ ᓂᕆᐅᒋᔭᖃᑦᑎᐊᖅᐳᖓ ᐊᕐᕌᒍᓂᒃ 
ᑎᓴᒪᐅᓂᐊᖅᑐᓂᒃ ᐱᕚᓪᓕᕈᓐᓇᖁᓪᓗᒋᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᑲᔪᓯᕙᓪᓕᐊᓗᖓ ᒫᓐᓇ ᐱᕕᖃᖅᑎᓚᐅᕐᒥᓚᒍ ᒥᔅᑕ ᔪᐊᓇᓯ 5 ᒥᓂᔅ 
ᑐᖔᓂᓘᓐᓃᑦ.  
 
ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᖁᕕᐊᒃᑯᑎᒃᑲᓂᖅᒋᕙᒋᑦ ᑎᒃᑯᐊᖅᑕᐅᓂᓐᓄᑦ ᑕᕝᕗᖓ ᐅᐱᓐᓇᓪᓚᕆᒻᒪᐃᓛᒃ 
ᐃᓂᒋᓂᐊᓕᖅᑕᐃᑦ ᓄᓇᕗᑦ ᒪᓕᒐᓕᐅᕐᕕᐊᓂ ᐅᖃᖅᑎᒋᔭᐅᓂᐊᓕᖅᑎᓪᓗᑎᑦ ᐊᒻᒪᑦᑕᐅᖅ ᖁᕕᐊᒃᑯᑎᑦᑎᐊᕆᕙᕋ 
ᓯᕗᓕᖅᑎᑖᓵᕗᑦ ᒥᔅᑕ ᐹᓪ ᖁᐊᓴ. ᐱᓕᕆᖃᑎᒋᓂᐊᓕᖅᑎᓪᓗᑎᒍ ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ ᐊᕐᕌᒍᓄᑦ 
ᓯᑕᒪᓄᑦ.  
 
ᐃᒃᓯᕙᐅᑖᖅ, ᖁᕕᐊᒃᑯᑎᒋᕙᒃᑲ ᐅᐱᒋᖃᓯᐅᑎᓪᓗᒋᓪᓗ ᒪᓕᒐᓕᐅᖅᑎᖑᓵᖅᑐᑦ ᑕᒪᐃᓐᓂ ᐃᓘᓐᓇᓯᑦᑕᐅᖅ 
ᓂᕈᐊᖅᑕᐅᑲᓐᓂᓚᐅᖅᑐᑦ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᕕᐊᓇᓪᓚᕆᑦᑐᖅ ᐅᕙᓃᖃᑕᐅᒍᓐᓇᕋᔅᓯ ᐅᓪᓗᒥ 
ᑕᒪᓐᓇ ᐊᑐᖅᑕᕗᑦ ᐅᐱᓐᓇᓪᓚᕆᒻᒪᑦ. ᐅᐊᑲᓪᓚᖔ! ᐃᒃᓯᕙᐅᑖᖅ, ᐅᕙᓃᑉᐳᒍᑦ ᐱᔾᔪᑎᖃᖅᓱᑕ 
ᑐᓐᖓᕕᒋᓪᓗᑎᒍᓪᓗ ᐃᓅᖃᑎᑦᑎᓐᓂᒃ ᐃᑲᔪᕈᒪᓂᕐᒥᒃ. ᐅᑉᐱᕈᓱᓪᓚᕆᑦᑐᖓ ᐃᑲᔪᖅᑎᒌᓐᓂᕐᒥᒃ ᐱᔨᑦᓯᕐᓂᒃᑯᑦ 
ᐃᓅᖃᑎᑦᑎᓐᓂᒃ. ᑕᐃᒪᐃᒻᒪᑦ ᐅᕙᓐᓂᒃ ᑐᓂᖅᑯᑎᔪᒪᕗᖓ ᒥᓂᔅᑕᒧᑦ.  
 
ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᕗᒍᑦ ᒥᓂᔅᑕᐃᑦ ᓇᓪᓕᐊᓂᑐᐃᓐᓇᖅ ᒐᕙᒪᖃᕐᕕᓃᒃᑲᓗᐊᖅᐸᑕ ᐊᒥᓱᒻᒪᕆᓐᓂᒃ 
ᐱᓕᕆᐊᔅᓴᖃᖅᑎᑕᐅᓲᖑᒻᒪᑕ ᐱᔭᒃᓴᖏᓪᓗ ᐊᔾᔨᒌᓐᖏᑦᑑᑕᐅᖃᑦᑕᖅᓱᑎᑦ. ᒥᓂᔅᑕᐅᔪᑦ ᑐᓂᓯᒪᑦᑎᐊᖃᑦᑕᖅᐸᑕ 
ᐅᖃᓪᓚᖃᑎᖃᓲᖑᕙᑉᐳᑦ ᐊᔾᔨᒌᓐᖏᑦᑐᓂᒃ ᖁᕝᕙᓯᓐᓂᓕᓐᓂᒃ ᓯᕗᓕᖅᑎᓂᒃ. ᒐᕙᒪᐃᓪᓗ ᐃᖅᑲᓇᐃᔭᖅᑎᖏᓐᓂᒃ 
ᑐᑭᑖᖅᑎᑦᑎᔨᐅᖃᑕᐅᓪᓗᑎᑦ ᓇᒧᑦ ᐃᖏᕐᕋᓕᕐᒪᖔᑦᑕ. ᐱᓕᕆᖃᑎᖃᖅᐸᑦᑐᑎᓪᓗ ᓄᓇᕗᑦ ᓯᓚᑖᓂ 
ᐊᔾᔨᒌᓐᖏᑦᑐᓂᓪᓗ ᐱᓕᕆᖃᑎᒋᕙᑦᑕᖏᓐᓂᒃ ᑎᒥᐅᔪᓂᒃ ᐊᑕᐅᓯᕐᒧᑦ ᑐᕌᖓᖃᑎᒌᓐᓂᒃᑯᑦ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑕᐃᒪ ᐊᑐᕈᒪᒻᒪᕆᒃᑲᒪ ᐃᓕᓯᒪᔭᓐᓂᒃ ᑕᒫᓂ ᓂᕈᐊᖅᑕᐅᓯᒪᓚᐅᖅᑐᖓ ᕿᑭᖅᑖᓘᑉ 
ᓂᒋᐊᓄᑦ. ᒥᓂᔅᑕᐅᓗᖓ ᑲᔪᓯᓂᐊᖅᐳᖓ ᐊᒃᓱᕈᐃᓐᓇᕐᓗᖓ ᓈᓚᑦᑎᐊᐸᓪᓗᖓᓗ ᐊᒻᒪᓗ 
ᖃᓄᖅᑑᖃᑎᖃᖅᐸᓪᓗᖓ. ᐃᒪᓐᓇ ᑐᓐᖓᓇᖅᑐᓂᒃ ᐃᒪᓐᓇ ᐅᖃᐅᔾᔭᐅᒋᐊᕈᓐᓇᕈᒪ ᑐᓐᖓᓱᑦᑎᐸᒃᑲ 
ᐊᑐᓕᖁᔭᐅᔪᓂᓪᓗ ᐱᑕᖃᕆᐊᖃᕐᓂᖅ ᐱᕈᖅᐸᓪᓕᐊᔪᒧᑦ ᓄᓇᕗᒻᒧᑦ. ᐸᕐᓇᒃᓯᒪᕗᖓ ᓇᓕᒧᑎᑦᑎᖃᑦᑕᓂᐊᕐᓂᓐᓂ 
ᐅᐸᒐᔅᓴᐅᑦᑎᐊᕈᓐᓇᕐᓗᖓᓗ ᑕᐃᒫᒃ ᐱᓕᕆᖃᑦᑎᐊᕈᒪᓂᕐᒥᒃ ᓂᕈᐅᑉᐳᖓ ᑕᕝᕗᖓ ᒪᒃᑯᑦᑑᔪᓄᑦ ᓄᓇᕗᒻᒧᑦ 
ᐱᔪᓐᓇᕐᓂᓕᒫᕋ ᑎᑭᓐᓇᓱᓪᓗᒍ.  
 
ᐃᒃᓯᕙᐅᑖᖅ, ᑖᓐᓇ ᓄᓇᕗᑦ ᐱᕙᓪᓕᐊᒻᒪᕆᒻᒪᑦ ᐱᔪᓐᓇᑐᐃᓐᓇᕋᖅᑎ ᑖᓐᓇ ᑕᑯᔪᓐᓇᕋᑦᑎᒍ ᒪᓕᒐᓕᐅᕐᕕᒻᒥ 
ᑕᓪᓕᒪᖓᓐᓂᒃ ᐅᓄᕐᓂᖅᐹᓂ ᐊᕐᓇᓂᒃ ᒪᓕᒐᓕᐅᖅᑎᑦᑎᖃᕐᓂᖅ ᐊᒻᒪᓗ ᒪᒃᑯᓐᓂᖅᓴᐅᔪᓂᒃ ᑭᒡᒐᖅᑐᐃᔨᓂᒃ. 
ᑕᐃᒪᓕ ᐱᕕᖃᕐᓂᓐᓂ ᒪᒃᑯᓛᖑᔪᓐᓃᕋᒪ ᒪᓕᒐᓕᐅᖅᑎᓂ.  
 
>>ᐃᓪᓚᖅᑐᑦ 
 
ᑖᓐᓇ ᒪᓕᒐᓕᐅᕐᕕᕗᑦ ᑖᓐᓇ ᓴᖅᑭᔮᖅᑎᑦᑎᓕᖅᐸᓪᓕᐊᒻᒪᑦ ᐃᓄᒋᐊᓐᓂᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᕕᐊᓇᖅ!  

ᐅᖃᖅᑎᑦᑎᔩ, ᓄᖅᑲᐸᓪᓕᐊᓕᕐᓗᖓ ᐅᒃᐱᕈᓱᓪᓚᕆᑉᐳᖓ ᑕᒪᐃᓐᓂ ᒪᓕᒐᓕᐅᖅᑎᐅᖃᑎᒃᑲ ᓂᕈᐊᕐᓂᐊᕐᒪᑕ 
ᓴᓐᖏᔪᒥᒃ ᐃᑉᐱᒍᓱᓪᓚᕆᑦᑐᒥᑦ, ᑐᓂᓯᒪᑦᑎᐊᖅᑐᒥᓪᓗ ᓯᕗᓕᒃᑲᑕᖅᑎᒋᔭᐅᓂᐊᖅᑐᒥᑦ. ᑖᓐᓇ ᐋᖅᑭᑦᓯᓗᑎᒃ 
ᓂᐱᒋᔭᐅᓂᐊᖅᑐᒥᑦ, ᑮᓇᕆᔭᐅᓂᐊᖅᑐᒥᓪᓗ ᑕᕝᕙᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐋᖅᑭᓐᓂᐊᖅᑕᕗᑦ ᐱᖁᓪᓗᒋᑦ. 
ᑖᓐᓇ ᑕᐃᒪᑐᖅ ᑕᒪᒃᑯᐊ ᐅᖃᐅᓯᕆᔭᒃᑲ ᐅᕙᓐᓂᒃ ᑕᑯᒍᓐᓇᖅᓯᐅᒃ.  
 
ᐅᖃᖅᑏ, ᓇᑯᕐᒦᕈᒪᓕᖅᑲᒃᑲ ᕿᑎᖅᑖᓘᑉ ᓂᒋᐊᓂᒥᐅᓕᒫᑦ ᑭᒻᒥᕈᕐᒥᐅᑦ, ᑭᓐᖓᕐᒥᐅᓪᓗ ᓂᕈᐊᓚᐅᕐᒪᑕ ᐃᓛᒃ 
ᐃᑲᔪᖅᓯᒃᑲᓐᓂᓚᐅᕐᒪᑕ ᐅᕙᓐᓂᑦ ᑲᔪᖏᖅᓴᐃᓪᓗᑎᒃ ᓂᕈᐊᒃᑲᓐᓂᖅᓯᒐᒥᒃ ᐅᕙᓐᓂᑦ. ᖃᑕᕐᖑᑎᒃᑲ, ᐃᓚᒃᑲ, 
ᕿᑐᕐᖓᒃᑲᓗ, ᓄᓕᐊᕋᓗ ᐅᕙᓃᑦᑐᖅ, ᑖᒃᑯᐊ ᐃᓚᒋᓪᓗᒋᑦ ᕿᑭᖅᑖᓘᑉ ᓂᒋᐊᓂᒥᐅᑦ ᓴᓐᖏᓂᖃᕐᕕᒋᓯᒪᕙᒃᑲ. 
ᓇᑯᕐᒦᕈᒪᕙᑦᓯ ᑕᕝᕙᓂ ᐱᕕᖃᖅᑎᑕᐅᒐᒪ ᐊᒻᒪᓗ ᐅᑉᐱᕈᓱᒍᓐᓇᕋᑦᓯ ᒥᓂᔅᑕᐅᓂᕐᒧᑦ ᐱᕕᓕᖃᖅᑎᓪᓗᖓ. 
 
ᑭᖑᓪᓕᕐᒥᑦ ᓇᑯᕐᒦᕈᒪᕕᔾᔪᖃᖅᑲᕋ ᒥᓯᔅ ᐸᑎᑯᓗᒃ ᐊᕐᓇᒃᑲᖅ ᐱᕕᖃᖅᑎᑦᓯᒻᒪᑦ ᑕᕝᕗᖓ ᒥᓂᔅᑕᒧᑦ, 
ᓯᕗᓕᖅᑎᐅᓂᕐᒧᑦ ᓂᕈᐊᕋᑦᓴᓕᐅᖅᓯᒪᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᓯ. ᑲᔪᓯᕙᓪᓕᐊᓗᑕ. ᒫᓐᓇ ᐱᕕᖃᖅᑎᑦᑐᒪᔭᕋ, ᒥᔅᑐ ᑯᓱᒐᖅ, 5−ᒥᓂᔅ ᑐᖔᓂᓘᓐᓃᑦ. 
ᒥᔅᑕ ᑯᓱᒐᖅ.  
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᑦ ᐋᕐᓗᖅ ᖁᔭᓐᓇᒦᕈᒪᓪᓗᒍ ᐊᐱᕆᖅᑲᐅᒻᒫᖓ 
ᓂᕈᐊᒐᒃᓴᐅᖁᓪᓗᓂᖓ.  
 
ᑕᒪᑉᑕᐃᓛᒃ ᐆᑦᑐᕋᖅᑐᐃᓐᓇᐅᓚᐅᕋᑦᑕ ᐃᑉᐸᒃᓵᓂᓵᖅ ᓂᕈᐊᖅᑕᐅᓇᓱᑦᑐᑕ. ᐊᔾᔨᒌᓚᓐᖏᑦᑐᓂᒃ 
ᑐᓴᖃᑦᑕᓚᐅᖅᑐᒍᑦ ᓇᓗᓇᓐᖏᑦᑐᖅ, ᐅᑉᐱᕆᑦᑎᐊᖃᑦᑕᓚᐅᖅᑕᒃᑲ ᐃᓄᐃᑦ ᓄᓇᕗᑦ ᒥᒃᓵᓄᑦ ᖁᕕᐊᓱᓐᖏᑦᑐᑦ. 
ᓄᓇᕗᑖᕋᒥᖏᒃᑯᐊ ᐱᑖᕆᓂᐊᓚᐅᖅᑕᖏᑦᑎᒎᖅ ᓇᐅᒃ? ᐅᓰᒻᒪᓗᒎᖅ ᐃᓪᓗᒃᓴᖅᑖᖃᑦᑕᕐᓂᐊᓕᓚᐅᖅᑐᒍᑦ 
ᐊᒻᒪᓗᒎᖅ ᐋᓐᓂᐊᖅᑐᓕᕆᓂᖅ ᐱᕚᓪᓕᕐᓂᐊᓕᓚᐅᖅᑐᖅ, ᐃᓄᐃᓪᓖᒃᑯᐊ ᓴᓇᓕᕐᓂᐊᖅᑐᐊᓘᓚᐅᖅᑐᑦ ᓇᐅᒃ? 
ᑕᒪᒃᑯᓂᖓᓂ ᑐᓵᖃᑦᑕᓚᐅᖅᑐᖓ ᐊᓯᖏᓐᓂᓪᓗ, ᑕᒪᑐᒧᖓ ᑕᕝᕙ ᓂᕈᐊᖅᑕᐅᔪᒪᔾᔪᑎᖃᖅᐳᖓ ᑕᕝᕗᖓ 
ᓯᕗᓕᖅᑎᓄᑦ.  
 
(ᑐᓵᔨᑎᒍᑦ) ᐊᒻᒪᓗ ᖁᕕᐊᓇᕈᓘᔭᖅᑐᓂ ᑖᒃᑯᐊ ᐱᓕᕆᐊᕆᔭᐅᑎᓪᓗᒋᑦ ᓄᑖᒡᒍᑎᐅᒻᒪᑕ ᖃᓄᖅᑑᕈᑎᒃᓴᑦ ᑕᒪᒃᑯᐊ 
ᐱᕚᓪᓕᐅᑎᓪᓚᕆᐊᓘᓂᐊᖅᑐᑦ ᓄᑖᓂᒃ ᑐᓴᖅᐸᓪᓕᐊᓪᓗᑕ.  
 
(ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓂᑦ ᐊᒻᒪᓗ ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᒃᑯᐊ ᑐᑭᓯᐅᒪᔭᒃᑲ. 
ᓂᕈᐊᖅᑕᐅᑦᑕᕋᔭᕐᓂᕈᒪ ᑕᒪᒃᑯᐊ ᐱᓕᕆᐊᑲᐅᑎᒋᖃᑕᐅᔪᒪᔭᒃᑲ ᐃᓪᓗᓕᕆᓂᖅ, ᓇᒻᒥᓂᖅᑖᕈᒪᔪᑦ ᐃᓪᓗᒃᓴᓂᒃ 
ᐃᑲᔪᖅᑐᕐᓗᒋᑦ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᓪᓗᓕᕆᔨᕋᓛᑦ ᐱᓕᕆᖃᑎᒋᓗᑎᒍ ᖃᐅᔨᒪᒻᒪᑕ ᖃᓄᖅ ᑕᒪᓐᓇ 
ᐱᕙᓪᓕᐊᔪᓐᓇᕐᒪᖔᑦ. ᑕᑯᔪᒪᒐᓗᐊᖅᐳᖓᓕ ᓴᓇᔭᒃᓴᓂᒃ, ᐱᓐᖑᖅᐸᓪᓕᐊᔪᓂᑦ.  
 
ᐊᖏᕈᑦ 23 ᒪᓕᓪᓗᒍ ᐊᒻᒪᓗ ᓇᒻᒥᓂᖃᖅᑐᓂᑦ ᐃᑲᔫᑏᑦ ᐱᕚᓪᓕᕈᑕᐅᓂᐊᓚᐅᖅᑐᑦ, ᐱᕚᓪᓕᕈᑕᐅᓕᖅᑎᖁᓪᓗᒋᑦ 
ᐊᖏᕈᑦ 24 ᒪᓕᓪᓗᒍ. (ᑐᓵᔨᑎᒍᑦ) ᓴᓇᕐᕈᑎᖃᐅᕋᑦᑕ ᑕᒪᒃᑯᐊ ᐊᑐᖃᑦᑕᕆᐊᖃᕐᓂᐊᖅᑕᕗᑦ ᐊᒻᒪᓗ 
ᓯᕗᒃᑲᖅᑕᖅᑎᐅᓃᑦ ᑕᒪᒃᑯᐊ ᐱᕚᓪᓕᖅᑎᓪᓗᑎᒃᑯ ᒐᕙᒪᒃᑯᑦ ᐃᓗᐊᓂ ᐊᒻᒪᓗ ᐃᖅᑲᓇᐃᔭᓚᐅᓐᖏᓐᓂᖏᓐᓂᑦ 
ᐃᓕᓐᓂᐊᖅᑎᑉᐸᓪᓕᐊᓗᒋᑦ ᐃᓄᐃᑦ ᐅᓄᒃᑲᓐᓂᕐᓂᐊᕐᒪᑕ ᐃᖅᑲᓇᐃᔭᖅᑏᑦ.  
 
(ᑐᓵᔨᑎᒎᕈᓐᓃᖅᑐᖅ) ᑕᑯᔪᒪᕗᖓᑦᑕᐅᖅ ᐃᓄᑐᖃᐃᑦ ᒥᒃᓵᓄᑦ, ᐃᓄᑐᖃᐃᑦ ᐊᖏᕐᕋᖅᑎᑕᐅᔭᕆᐊᖃᕋᓗᐊᕐᒪᑕ. 
ᐃᓄᑐᖃᖅᐳᑦ ᓄᓇᕗᒻᒥ ᐊᒃᓱᕉᑎᖃᓚᐅᖅᑐᑦ ᐅᓪᓗᒥᒧᑦ ᐅᕙᑦᑎᓐᓄᑦ ᑎᑭᑎᑦᑎᔪᑦ ᐃᓄᑐᖃᖅᐳᑦ   

ᐃᑲᔪᖅᑕᐅᔪᒪᓕᕐᒪᑕ ᓄᑕᖅᑲᒥᓃᑦᑕᕆᐊᖃᓕᕐᒪᑕ, ᖃᑕᕐᖑᑎᒥᓄᑦ ᖃᓂᓛᖑᔭᕆᐊᖃᓕᖅᑎᓪᓗᒋᑦ 
ᐊᐅᓪᓚᖅᑎᑕᐅᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓄᑦ. ᑕᒪᓐᓇ ᓄᖅᑲᕆᐊᖃᖅᑐᖅ.  
 
ᐃᓕᓐᓂᐊᖅᑐᓕᕆᓂᖅ ᐱᓕᕆᐊᕆᔭᕆᐊᖃᖅᑕᕗᑦ ᑲᔪᓯᑦᑎᐊᕆᐊᓕᑦ ᐃᓗᐊᓃᑦᑐᑦ ᒪᓕᒐᖏᑦ 
ᐋᖅᑭᑦᑕᐅᑦᑎᐊᕆᐊᖃᖅᑐᑦ.  
 
(ᑐᓵᔨᑎᒍᑦ) ᐅᓄᖅᑐᕈᓘᔮᓗᓐᓂᑦ ᑕᒪᒃᑯᓂᖓ ᐅᖃᐅᓯᔅᓴᖃᖅᑐᖓᐅᒐᓗᐊᖅ ᑭᓯᐊᓂ ᐱᕕᑭᑦᑑᒐᒪ ᑕᐃᒃᑯᐊ ᑎᓴᒪᑦ 
ᑐᓐᖓᕕᓪᓗᐊᑕᒃᑲ ᐅᖃᐅᓯᕆᒃᑲᐃᓐᓇᕐᓚᒃᑲ ᒥᓂᔅᑕᓄᑦ ᐊᑐᖅᑕᐅᓂᐊᖅᑐᑦ, ᓂᕈᐊᖅᑕᐅᒍᒪᐃᓛᒃ.  
 
ᓄᓇᓕᓐᓂᑦ ᓴᓐᖏᓂᖅᑖᖅᑎᑦᑎᕙᓪᓕᐊᓂᖅ ᓇᓂᓕᒫᖅ ᐊᑐᐊᒐᖅᑎᒍᑦ, ᐸᕐᓇᐃᓂᖅᑎᒍᑦ, ᐱᐅᓯᑦᑎᒍᓪᓗ 
ᐅᖃᐅᓯᑐᐃᓐᓇᐅᓐᖏᓪᓗᑎᒃ, ᐊᑐᓕᖅᑎᓪᓚᕆᓪᓗᒋᑦ. ᓄᓇᓕᓐᓂ ᑭᓱᓂᒃ ᑭᓐᖒᒪᔭᖃᕐᒪᑦ ᓄᓇᓖᑦ ᖃᐅᔨᒪᕗᑦ, 
ᑖᒃᑯᐊ ᓴᓇᕐᕈᑎᑖᖅᑎᑦᑐᓐᓇᕐᓂᐊᖅᑕᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᕼᐋᒻᓚᒃᑯᑦ ᑮᓇᐅᔭᐅᕋᓱᐊᕐᓂᒃᑯᑦ 
ᐱᖁᑎᕐᔪᐊᖅᑎᒍᑦ.  
 
ᐊᒻᒪᓗ ᐱᕐᔪᐊᖑᓂᖅᐹᖅ ᐃᓕᓯᒪᓕᖅᑕᕋ ᓂᕈᐊᖅᑕᐅᓂᐊᖅᑐᒍᑦ ᓯᕗᒃᑲᖅᑕᖅᑎᐅᓂᐊᕋᑦᑕ ᐊᒻᒪᓗ ᑕᖏᓕᓐᓂᑦ 
ᓴᖅᑭᑦᑎᓗᑕ. ᐃᒪᐃᓕᐅᕈᓐᓇᖏᑦᑐᒍᒐᔭᖅᑐᕈᓗᑐᐃᓐᓇᕆᐊᖃᓐᖏᑦᑐᒍᑦ ᐊᐅᓚᔾᔭᐃᖃᑦᑕᕆᐊᖃᖅᑐᒍᑦ. 
 
30-ᓄᑦ ᐊᕐᕌᒍᓄᑦ ᐃᖅᑲᓇᔭᖅᓯᒪᓕᕋᒪ ᐋᖅᑭᓯᔪᓐᓇᑎᐊᖅᑐᒍᑦ ᖃᐅᔨᒪᓪᓗᒋᓪᓗ ᑮᓇᐅᔭᖅ ᕿᓗᖅᑭᑖᕐᓂᖏᓐᓂᒃ. 
ᑭᓯᐊᓂᑦᑕᐅᖅ ᖃᐅᔨᒪᒻᒥᔪᖓ ᓴᓇᕐᕈᑎᖃᐅᖅᑐᒍᑦ ᐊᒻᒪᓗ ᐅᑯᐊ ᓄᑖᑦ ᒪᓕᒐᓕᐅᖅᑏᑦ 
ᐃᓱᒻᒥᐅᑎᒃᓴᖃᐅᕈᓘᔭᖅᑐᑦ ᐱᐅᔪᓂᒃ ᒐᕙᒪᖃᕐᓂᐊᕋᑦᑕ.  
 
(ᑐᓵᔨᑎᒎᕈᓐᓃᖅᑐᖅ) ᐊᖏᕐᕋᕈᒪᓕ ᓄᓇᑉᑎᓐᓄᑦ ᓂᕈᐊᖅᑕᐅᕕᒋᓯᒪᔭᕗᑦ ᐃᓱᓕᑉᐸᑦ ᐅᖃᕈᒪᒐᒪᓕ ᒐᕙᒪᒃᑯᑦ 
ᓄᓇᑉᑎᓐᓂ ᐃᒪᓐᓇ ᐱᕚᓪᓕᑎᑦᑎᓚᐅᖅᑐᑦ, ᓴᓇᔭᒃᓴᖃᕐᓂᖅᓴᐅᓕᖅᑐᒍᑦ, ᐃᒡᓗᖃᕐᓂᖅᓴᐅᓕᖅᑐᒍᑦ, ᐃᓄᑐᖃᖅᐳᑦ 
ᐊᖏᕐᕋᖅᓯᒪᓕᖅᑐᑦ. ᑕᐃᒪᓐᓇᓕ ᐅᖃᕈᓐᓇᕈᒪᒐᒪ ᓂᕈᐊᖅᑎᒋᓯᒪᔭᑦᑎᓐᓄᑦ ᐊᒻᒪᓗ ᓂᕈᐊᖅᑕᐅᒍᒪ ᒥᓂᔅᑕᒧᑦ 
ᐃᓕᑉᓯᑦᑕᐅᖅ ᑕᐃᒪᓐᓇ ᐅᖃᕈᓐᓇᖅᓯᖃᑕᐅᔪᓐᓇᕋᔭᖅᐳᓯ.  
 
ᐱᓕᕆᖃᑎᒌᓪᓗᑕ ᑕᒪᒃᑯᐊ ᐋᖅᑭᒍᓐᓇᕋᑉᑎᒍᑦ. ᖁᔭᓐᓇᒦᒃ ᓂᑉᓕᖅᑎᑕᐅᖅᑲᐅᒐᒪ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ ᒥᔅᑕ ᓚᐃᑦᓯᑑᓐ ᒫᓐᓇ ᐱᕕᖃᖅᑎᑉᐸᒋᑦ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᔩᓂ ᐃᕼᐊᓗᐊᖅ ᓂᕈᐊᒐᒃᓴᖑᖅᑎᖃᐅᖕᒫᖓ 
ᐊᒻᒪᓗ ᖁᕕᐊᓲᑎᒋᔪᒪᓪᓗᒍ ᐅᖃᖅᑎ ᐊᒻᒪᓗ ᓯᕗᓕᖅᑎ. ᖁᔭᓐᓇᒦᕈᒪᖕᒥᔭᒃᑲ ᑕᐃᒃᑯᐊ ᐅᕙᓐᓂᒃ ᓂᕈᐊᓚᐅᖅᑐᑦ  
ᒪᓕᒐᓕᐅᖅᑎᓐᖑᖅᑎᑦᑎᓚᐅᖅᑐᑦ. ᑕᐃᒪᓐᓇ ᒪᑯᓪᓛᓗᒃᖢᖓ ᐃᓱᒪᖃᓕᓚᐅᖅᓯᒪᒐᒪ ᐊᑐᖅᐸᕋ.  

ᐊᖏᖅᑐᐃᓐᓇᐅᔪᔅᓴᐅᔪᒍᑦ ᑭᒡᒐᖅᑐᕆᐊᖃᕋᑦᑎᒃᑯᑦ ᓂᕈᐊᖅᑎᕗᑦ ᐊᒻᒪᓗ ᓄᓇᕗᒻᒥᐅᑦ. ᒪᓕᒐᓕᐅᖅᑎᓕᒫᑦ 
ᐃᖅᑲᓇᐃᔭᖃᑎᒋᔪᒪᔭᒃᑲ ᐱᐅᓂᖅᓴᐅᓕᕈᓐᓇᓂᐊᕐᒪᑦ ᓄᓇᕗᑦ. ᐊᑐᓂ ᐃᖅᑲᓇᐃᔭᖃᑎᒌᑦᑎᐊᕈᓐᓇᖅᑐᒍᑦ ᐊᒻᒪ 
ᐱᐅᔪᐊᓗᓐᓂᒃ ᓴᖅᑭᑦᑎᓗᑕ.  
 
ᓂᕈᐊᖅᑕᐅᓇᓱᒃᑎᓪᓗᖓ ᓵᓐᖓᓗᐊᓐᖑᐊᓚᐅᖅᑕᒃᑲᐅᑯᐊ ᐊᒃᓱᐊᓗᒃ ᐱᒻᒪᕆᐅᓱᕆᔭᕋ ᐅᑯᐊ ᐱᓗᐊᓐᖑᐊᖅᑐᑦ 
ᐱᓇᐃᓗᑕᓕᖃᑦᑕᖅᑕᕗᑦ ᓄᓇᕗᒻᒥ. ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᓕᔪᒪᔪᖓ ᑖᒃᑯᐊ 
ᐱᓕᕆᐊᕆᓪᓚᕆᓐᓂᐊᕋᑦᑎᒃᑯᑦ.  
 
ᒪᒃᑯᒃᖢᖓ ᐃᓅᓪᓗᖓᓗ ᖃᐅᔨᒪᔪᖓ ᒪᒃᑯᑦᑐᑦ ᐱᓇᐃᓪᓗᑎᖃᖃᑦᑕᕐᒪᖔᖏᑦ. ᒥᓂᔅᑕᓄᑦ ᐃᓚᒋᔭᐅᖃᑕᐅᓕᕈᒪ 
ᐱᐅᓂᖅᐹᓂᒃ ᓴᖅᑭᑦᑎᓇᓱᓐᓂᐊᖅᑐᒍᑦ ᓄᓇᕗᒻᒥᐅᓕᒫᓄᑦ.  
 
ᐊᑕᐅᓯᐅᓐᖏᑦᑐᓄᑦ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᔭᖅᓯᒪᓕᖅᑐᖓ ᐊᒻᒪᓗ ᒐᕙᒪᒃᑯᑦ ᑕᒪᒃᑯᓂᖓᕈᓘᔭᖅ 
ᐱᖃᑦᑕᕐᓂᖏᓐᓂᒃ ᓇᓗᓪᓗᖓ ᖃᓄᕐᓗ ᑮᓇᐅᔭᑦ ᐊᐅᓚᑦᑕᐅᖃᑦᑕᕐᒪᖓᑦ ᒐᕙᒪᐃᑦ ᐃᓗᐊᓂ. 
ᐱᓕᒻᒪᒃᓯᒪᑦᑎᐊᖅᑐᓂᒃ ᐃᓕᓐᓂᐊᖅᓯᒪᑦᑎᐊᖅᑐᓂᓪᓗ ᑮᓇᐅᔭᓂᑦ ᐊᐅᓪᓚᑦᑎᔨᒃᓴᓂᒃ ᐱᖃᕆᐊᖃᖅᑐᒍᑦ.  
 
ᑮᓇᐅᔭᓕᕆᓂᕐᒧᑦ ᒥᓂᔅᑕᖃᕆᐊᓕᒃ ᑮᓇᐅᔭᓕᕆᔪᓐᓇᖅᑐᓂᒃ ᓯᕗᒃᑲᑕᖅᑎᓪᓚᕆᐅᒍᓐᓇᖅᑐᖅ ᐊᒃᓱᐊᓗᒃ 
ᐱᕐᔪᐊᖑᒻᒪᑦ ᑮᓇᐅᔭᓕᕆᓂᖅ. ᐱᓕᒻᒪᒃᓯᒪᔪᖓ ᐊᒻᒪ ᐃᓕᓐᓂᐊᖅᓯᒪᓪᓗᖓ. ᖃᐅᔨᒪᔭᒃᑲ ᑕᒪᒃᑯᐊ 
ᐊᑲᐅᓐᖏᓕᐅᕈᑕᐅᖃᑦᑕᖅᑐᑦ ᒐᕙᒪᐃᑦ ᐃᓗᐊᓂ ᐊᒻᒪ ᓄᓇᓖᑦ ᑲᒪᒋᔭᐅᔭᕆᐊᖃᖅᖢᑎᑦ. ᐱᓗᐊᖅᖢᒋᑦ 
ᑮᓇᐅᔭᖃᖅᑎᑦᑎᓂᖅ ᑕᐃᒃᑯᐊ ᐃᓱᒫᓘᑕᐅᔪᑦ ᐋᖅᑭᒋᐊᖅᑕᐅᔪᓐᓇᓂᐊᕐᒪᑕ. ᐊᒃᓱᕉᑎᒋᓯᒪᔭᕋ. ᑖᓐᓇ ᐃᖅᑲᓇᐃᔮᖅ 
ᐊᒻᒪᓗ ᑲᒪᒋᓇᓱᑦᑎᐊᖅᓯᒪᓪᓗᒍ.  
 
ᑮᓇᐅᔭᓕᕆᔨᒃᑯᑦ ᐋᖅᑭᒋᐊᖅᑕᐅᑲᓐᓂᕆᐊᖃᖅᑐᑦ. ᑲᓇᑕᒥ ᒐᕙᒪᒃᑯᑦ ᐃᒃᑯᐊ ᐊᒻᒪᓗ ᑕᖅᑲᐅᖓ ᓴᖅᑭᔮᕐᓗᑎᑦ 
ᐊᑐᐊᒐᐃᑦ ᒪᓕᓪᓗᒋᑦ ᐊᒻᒪᓗ ᑕᖅᑲᐅᖓ ᓴᖅᑭᔮᕐᓂᖅ ᐱᔾᔪᑎᒋᓪᓗᒍ ᓄᓇᕗᒻᒥᐅᓄᑦ 
ᓵᑕᐅᔪᓐᓇᓂᖅᓴᐅᓕᕋᔭᖅᑐᒍᑦ.  
 
ᐱᓕᕆᕝᕕᑉᐳᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕐᓗᑎᑦ ᑭᓯᐊᓂᐅᖃᑦᑕᖅᑐᑦ ᑕᐃᒪ ᒐᕙᒪᒃᑯᑦ ᑮᓇᐅᔭᖏᑦ 
ᖃᓄᖅ ᐊᑐᖅᑕᐅᖃᑦᑕᕐᒪᖔᖏᑦ ᓴᖅᑭᑦᑕᕆᐊᖃᖅᑕᕗᑦ. ᖃᓄᖅᑑᕈᑎᒃᓴᓕᐅᕆᐊᖃᖅᑐᒍᑦ ᓇᑭᓪᓗ 
ᑮᓇᐅᔭᖅᑖᓂᐊᕐᒪᖔᑦ. ᑮᓇᐅᔭᓕᕆᓂᕐᒧᑦ ᓯᕗᒃᑲᑕᖅᑎᖃᕆᐊᓖᑦ ᑕᐃᒃᑯᐊ ᑐᕌᒐᓕᐊᕆᔭᐅᓯᒪᔪᑦ ᒐᕙᒪᒃᑯᓐᓄᑦ 
ᑎᑭᐅᑎᖃᑦᑕᕈᓐᓇᕐᓂᐊᕋᑦᑎᒃᑯᑦ.  
 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᖓ, ᑮᓇᐅᔭᓕᕆᔨᒃᑯᓐᓃᑦᑐᖓᓗ ᑐᑭᓯᐅᒪᐸᓗᑦᑐᐊᓘᔪᖓ ᐊᒻᒪᓗ ᐅᓂᖅᑐᐊᓗᓐᓂᑦ 
ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐃᓚᖏᐊᕈᑎᒃᓴᓂᒃ ᑕᒪᒃᑯᓂᖓ ᐋᖅᑭᒃᓱᐃᖃᑦᑕᖅᓯᒪᔪᖓ ᐊᒻᒪᓗ 
ᐊᑐᓕᖁᔭᓕᐅᖃᑦᑕᓯᖅᓯᒪᓪᓗᖓ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓂᑦ. ᑮᓇᐅᔭᓕᕆᔾᔪᑏᑦ 
ᑕᒪᒃᑯᐊᓕᒫᑦᑎᐊᖅ ᖃᐅᔨᒪᔭᒃᑲ ᖃᕋᓴᐅᔭᒃᑯᑦ ᑭᓱᓪᓗ ᐃᖏᕐᕋᑦᑎᐊᕐᒪᖔᑦ, ᑭᓱᓪᓗ ᐃᖏᕐᕋᑦᑎᐊᓐᖏᒻᒪᖔᑦ.  

ᐅᕙᒍᑦ ᓄᓇᕗᒻᒥ ᓯᕗᒃᑲᖅᑕᖅᑎᐅᓪᓗᑕ ᑲᑐᔾᔨᓗᑕ ᑐᕌᒐᓕᐊᕆᔭᑦᑎᓐᓄᑦ ᑎᑭᐅᑎᔪᓐᓇᕆᐊᖃᖅᑐᒍᑦ ᐃᓅᓯᑦᑎᒍᑦ. 
ᓂᕈᐊᖅᑕᐅᓐᓂᕈᒪ ᐊᒃᓱᕈᑦᑎᐊᕐᓗᖓ ᐃᖅᑲᓇᐃᔭᕐᓂᐊᖅᑐᖓ ᒥᓂᔅᑕᐅᖃᑎᒃᑲ ᐱᖃᑎᒋᓗᒋᑦ ᐱᐅᓯᒃᑲᓐᓂᖁᓪᓗᒍ 
ᑕᒪᓐᓇ ᐃᓅᓯᕆᖃᑦᑕᖅᑕᕗᑦ ᓄᓇᕗᒻᒥ.  
 
ᑖᒃᑯᐊ ᑕᕝᕙ ᐱᓕᕆᐊᕆᔪᒪᔭᒃᑲ ᒐᕙᒪᒃᑯᑦ ᓵᑕᒃᓴᐅᓕᕈᓐᓇᕐᓂᐊᕐᒪᑕ ᐊᒻᒪᓗ ᑕᒻᒪᖅᓯᒪᓐᖏᑦᑐᓂᒃ 
ᓯᕗᒧᐊᑉᐸᓪᓕᐊᒍᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ.? ᑲᔪᓯᓗᖓ. ᒫᓐᓇ ᐱᕕᖃᖅᑎᑦᑐᒪᔭᕋ ᒥᔅᑕ ᒥᑭᓐᖑᐊᖅ, 5−ᒥᓂᔅ ᑐᖔᓂᓘᓐᓃᑦ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. ᐊᒻᒪᓗ ᒪ’ᓈᖅᑐᒍ ᐅᖅᑯᕐᒥᐅᑕᖅ ᒪᓕᒐᓕᐅᖅᑎᖓ, ᐸᐅᓗᓯ 
ᕿᔪᑦᑖᖅ ᓂᕈᐊᒐᒃᓴᓐᖑᖅᑎᒻᒪᖓ, ᖃᒪᓂᑦᑐᐊᕐᒥᐅᑕᐃᓪᓗ ᐅᕙᓐᓂᑦ ᓂᕈᐊᒃᑲᓐᓂᓚᐅᕐᒪᑦ ᐊᒻᒪᓗ 
ᕼᐃᕗᓕᐅᖅᑎᓐᖑᕼᐋᖅᑐᖅ ᖁᕕᐊᕼᐅᖃᑎᒋᕙᕋ.  
 
(ᑐᓵᔨᑎᒍᑦ) ᐊᒻᒪᓗ ᖁᕕᐊᓱᑦᑐᖓ ᐅᓪᓗᒥ ᑕᒫᓃᖃᑕᐅᔪᓐᓇᕋᒪ, ᓄᓇᕗᒻᒥ ᐱᐅᓂᖅᐹᒥᒃ ᐱᕙᓪᓕᐊᑎᑦᑎᒐᑦᑕ 
ᑕᓪᓕᒪᒋᔭᐅᓪᓗᑕ ᒪᓕᒐᓕᐅᖅᑎᐅᓪᓗᑕ.  
 
ᐅᕙᖓ ᓯᒥᐅᓐ ᒥᑭᓐᖑᐊᖅ, ᓂᕈᐊᖅᑕᐅᒃᑲᓐᓂᓚᐅᖅᑐᖓ ᖃᒪᓂᑦᑐᐊᕐᒥᑦ ᑕᐃᓐᓇ ᓯᔾᔭᒦᓐᖏᑦᑐᑐᐊᑦᑎᐊᖅ ᑕᐃᓐᓇ 
ᓄᓇᓕᒃ ᑭᒡᒐᖅᑐᖅᑕᕋ ᐊᒻᒪᓗ ᒥᓂᔅᑕᓄᑦ ᐃᓚᓕᐅᑎᔪᒪᓪᓗᖓ ᓄᓇᕗᑦ ᒐᕙᒪᒃᑯᑦ ᐃᓗᐊᓂ.  
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᓇᒻᒥᓂᖅ ᐅᕙᖓ ᐃᓕᕼᐃᒪᕗᖓ ᖁᕝᕙᕼᐃᓐᓂᖅᕼᐊᒧᑦ ᐊᒻᒪᓗ ᐊᒃᓱᕈᕐᓇᖅᑐᓂᒃ 
ᐱᓕᕆᐊᒃᓴᓂᒃ ᐱᓕᕆᐊᖃᕈᒪᓪᓗᖓ, ᑲᒪᒋᑦᓯᐊᕈᒪᓪᓗᒋᓪᓗ.  
 
(ᑐᓵᔨᑎᒍᑦ) ᐱᓕᒻᒪᒃᓯᒪᓕᖅᑐᖓ ᓄᓇᕗᒻᒥᓗ ᒪᓕᒐᓕᐅᖅᑎᒥᑦ ᑕᕝᕙᓃᔅᓯᒪᓕᕇᖅᑐᖓ ᑭᒡᒐᖅᑐᐃᓯᒪᓪᓗᖓᓗ 
ᖃᒪᓂᑦᑐᐊᖅ ᑎᓴᒪᖓᓐᓂ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ ᐊᒻᒪᓗ ᑲᑎᒪᔨᕋᓛᓂᑦ ᐃᒃᓯᕚᖃᑕᐅᓯᒪᓪᓗᖓ 
ᒪᓕᒐᓕᐅᖅᑎᑐᐃᓐᓇᐅᓪᓗᖓ. ᓯᕗᕐᖓᓂ ᓄᓇᓕᓐᓂᑦ ᒐᕙᒪᐃᑦ ᐊᐅᓚᑕᐅᓂᖏᓐᓂᑦ ᐱᓕᕆᓯᒪᔪᖓ 1994−ᒥᓂᑦ, 
ᑎᒥᐅᔪᑦ ᐊᔾᔨᒌᓐᖏᑦᑐᑦ ᐃᒃᓯᕚᕐᕕᒋᓪᓗᒋᑦ ᓲᕐᓗ ᖃᒪᓂᑦᑐᐊᕐᒥ ᐃᓪᓗᓕᕆᔨᒃᑯᑦ, ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ, ᐸᖅᓴᐃᔩᑦ, ᕼᐋᒻᓚᒃᑯᑦ, ᖃᒪᓂᑦᑐᐊᕐᒥᑦ ᓈᓚᐅᑎᓕᕆᕕᖓᓐᓂᑦ ᐃᒃᓯᕚᖃᑕᐅᓯᒪᒻᒥᔪᖓ.  
 
ᐃᓕᓐᓄᑦ ᓂᕈᐊᖅᑕᐅᔪᒪᔪᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᖃᐅᔨᒪᔪᖓ 
ᐊᔾᔨᐅᓐᖏᑦᑐᐃᓐᓇᕐᓂᑦ ᓄᓇᓕᓐᓂᑦ ᑭᒡᒐᖅᑐᐃᔪᒍᑦ ᐊᒻᒪᓗ ᐃᖅᑲᓇᐃᔭᖅᐸᓪᓕᐊᒐᑦᑕ ᑭᒡᒐᖅᑐᐃᑦᑎᐊᕈᒪᔪᒍᑦ 
ᓂᕈᐊᖅᑎᑦᑎᓐᓂᒃ, ᓄᓇᕗᒻᒥᐅᑕᓂᑦ ᐊᒻᒪᓗ ᐊᔾᔨᐅᓐᖏᑦᑑᒐᑦᑕ, ᐊᔾᔨᐅᓐᖏᑦᑐᓂᒃ ᐊᑐᖃᑦᑕᖅᑐᒍᑦ. ᐊᒻᒪᓗ 
14−ᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᔪᖓ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑐᑭᓯᐅᒪᓪᓗᖓ ᖃᓄᖅ 
ᐋᖅᑭᐅᒪᓯᒪᒻᒪᖔᑦ ᒐᕙᒪᒃᑯᑦ ᐃᓗᐊ.  
 
ᐊᒻᒪᓗ ᖃᒪᓂᖅᑐᐊᑉ ᖃᓂᒋᔮᓂ ᐅᔭᕋᓐᓂᐊᕐᕕᒃ ᐊᒡᓃᒍ−ᐄᒍ ᑕᐅᕙᓃᒃᑭᓪᓗᓂ ᐊᒻᒪᓗ ᖃᒪᓂᖅᑐᐊᕐᒥᐅᓵᕋᒪ 
ᒐᕙᒪᓕᕆᖃᑦᑕᖅᓯᒪᔪᖓ   



ᐅᓪᓗᑐᐃᓪᓇᖅ, ᓄᕕᐱᕆ 17, 2017 ᓄᓇᕗᒻᒥ ᓯᕗᓕᖅᑏᑦ ᑲᑎᒪᓂᖓ  
 

 

96

ᓄᓇᑦᑎᓐᓂᑦ, ᐄ ᖃᐅᔨᒪᓪᓗᖓ ᑭᓱᑦ ᐊᑐᖅᑕᐅᔪᓐᓇᕐᒪᖔᑦ ᓇᐅᒃᑯᓪᓗ ᐃᑲᔫᓯᐊᒃᑲᓐᓂᕈᓐᓇᕐᒪᖔᑦ. ᑖᒃᑯᐊ ᒪᕐᕉᒃ 
ᑰᒃ ᑏᓛᓐ ᐊᒻᒪ ᑲᓵᓐ ᑖᒃᑯᐊᖑᑎᓪᓗᒋᒃ ᐊᒃᓱᐊᓗᒃ ᐃᑲᔫᑕᐅᕚᓪᓕᖅᑐᖅ ᐊᖑᓇᓱᓐᓂᒃᑯᑦ ᐊᒻᒪᓗ 
ᓂᐅᕐᕈᔭᐅᖃᑦᑕᖅᖢᑕ.  
 
ᓄᓇᕗᒻᒥ ᑕᐃᒪᐃᓕᖓᕗᒍᑦ ᐊᒻᒪᓗ ᐃᓘᓐᓇᑕ ᖃᐅᔨᒪᔪᒍᑦ ᒪᑯᐊ ᐊᑐᖅᑕᐅᒐᔪᓐᖏᑦᑐᓂᒃ ᐊᑐᖃᑦᑕᖅᑐᒍᑦ 
ᐊᑲᐅᓐᖏᓕᐅᕈᑏᑦ ᐃᓕᓐᓂᐊᕐᓂᓕᕆᓂᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓪᓗ 
ᐊᑐᓕᖅᑎᑕᐅᓇᓱᓐᓂᖏᑦ ᒥᓂᔅᑕᒧᑦ ᓂᕈᐊᖅᑕᐅᒍᒪ ᐃᖅᑲᓇᐃᔭᖃᑎᒌᓐᓂᐊᖅᑐᒍᑦ. ᑐᓴᐅᒪᖃᑎᒌᑦᑎᐊᕐᓗᑎᑦ 
ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᑲᓇᑕᒥ. ᑕᐃᒃᑯᐊᓗ ᑭᒡᒐᑐᕐᓗᑎᒃᑯᑦ ᓂᕈᐊᖅᑎᒋᓯᒪᔭᕗᑦ.  
 
ᒥᓂᔅᑕᐅᖃᑕᐅᓕᕈᒪ ᒥᓂᔅᑕᐅᖃᑎᒃᑲ ᐃᖅᑲᓇᐃᔭᖃᑎᒋᓇᔭᓂᐊᖅᑕᒃᑲ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᖃᑎᒋᖃᑦᑕᕐᓗᒋᑦ. ᓄᓇᕗᑦ ᑖᓐᓇ ᑮᓇᐅᔭᓂᒃ ᐅᓄᒃᑲᓂᖅᑐᓂᒃ ᑎᒍᓯᔪᓐᓇᓂᐊᕐᒪᑕ ᑕᒪᒃᑯᐊ ᐊᑐᖅᐸᑦᑕᕗᑦ 
ᐱᓕᕆᐊᕆᖃᑦᑕᕈᓐᓇᕐᓂᐊᕋᑦᑎᒃᑯᑦ ᐊᒻᒪ ᒥᓂᔅᑕᐅᖃᑕᐅᓗᓂ ᐊᖏᖅᓯᒪᑦᑎᐊᕐᓗᓂᐅᔭᕆᐊᖃᕐᓇᖅᑐᖅ ᐊᒻᒪᓗ 
ᑲᑎᒪᓃᑦ ᑕᒪᒃᑯᐊ ᐅᓄᖅᑐᐋᓘᓱᖑᓪᓗᑎᑦ.  
 
ᒪᑐᔾᔪᑎᓕᕐᓗᒍ. ᐃᓄᑦᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐅᖃᓪᓚᒍᓐᓇᖅᑐᖓ. ᑖᒃᑯᐊ ᐃᓕᓴᕆᔭᐅᖃᑕᐅᓯᒪᒻᒪᑎᒃ 
ᓄᓇᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇᓗᐊᕕᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᖓ ᒫᓐᓇ ᐱᕕᖃᖅᑎᑦᑐᒻᒪᓕᕐᒥᔭᕋ, ᒥᔅᑐ ᓂᑦᓱ 5 ᒥᓂᔅ ᑐᖔᓂᓘᓐᓃᑦ.  
 
ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᕙᕋ ᑖᓐᓇ ᓯᕗᓕᖅᑎᕈᖅᑐᖅ ᓄᓇᕗᒻᒧᑦ ᐱᓕᕆᖃᑎᒋᑦᑎᐊᕈᒪᕙᕋ ᐊᒻᒪ 
ᐊᓕᐊᓇᐃᓪᓚᕆᖅᑲᐅᔪᖅ ᑕᒫᓂ ᐱᓕᕆᑎᑕᐅᕈᓘᔭᖅᓱᓂ. ᐅᖃᕈᓐᓇᖅᓯᕗᖓ ᐆᒃᑐᓚᐅᓐᖏᓐᓇᒪᓕ 
ᐆᒃᑐᓚᐅᓐᖏᑦᑐᕈᓘᒐᒪ ᐊᐃᑦᑖᖑᒐᓗᐊᖅ. ᐆᒃᑐᓚᐅᖅᐳᖓ ᐊᓕᐊᓇᐃᑦ ᖁᔭᓐᓇᒦᒃ ᐊᓕᐊᓇᐃᖅᑲᐅᔪᖅ. 
ᐊᓕᐊᓇᐃᓪᓚᕆᖅᑲᐅᔪᖅ ᐱᓕᕆᓪᓗᓂ ᑕᕝᕙᓂ.  
 
ᑕᐃᒪᓕ ᐊᑖᑕᐅᓪᓗᖓ 6-ᓄᑦ ᐊᒻᒪ ᐃᕐᖑᑕᖃᖅᑐᒍᑦ 19-ᓂᒃ. ᐅᒃᐱᕈᓱᒃᑲᒪ ᐊᖏᕐᕋᑎᓐᓂᒃ 
ᐸᐃᕆᔪᓐᓇᓂᐊᓐᖏᑯᑦᑕ ᐃᑎᔪᒧᑦ ᐃᑎᔪᒥᒃ ᐸᐃᕆᔪᓐᓇᔾᔮᖏᑦᑐᒍᑦ ᐊᖏᕐᕋᑎᓐᓂᒃ ᐅᒃᐱᓇᖅᑑᔭᕆᐊᖃᕋᑦᑕ 
ᓄᓇᑦᑎᓐᓂᓗ ᐅᒃᐱᓐᓇᖅᑑᔭᕆᐊᖃᖅᖢᑕ. ᑕᕝᕗᖓᖅᑎᑕᐅᓯᒪᒐᑦᑕ ᐅᐱᒋᔭᐅᒐᑦᑕ. ᑕᐃᒪ ᑕᒪᓐᓇ 
ᓴᖅᑭᑕᕆᐊᖃᖅᐸᕗᑦ ᐅᑉᐱᓇᖅᑑᓂᑦᑎᓐᓂᒃ.  
 
ᓄᓇᕗᑦ ᐅᑉᐱᕆᔭᕋ ᐊᒻᒪ ᑎᑭᑦᑐᓇᕐᓂᖓ ᐊᔪᓐᖏᓐᓂᖓ ᐃᓄᐃᑦ ᐊᔪᓐᖏᓐᓂᖏᑦ. ᐅᑉᐱᕈᓱᑉᐳᖓ ᕼᐊᒻᒪᓚᒃᑯᑦ 
ᑎᒍᒥᐊᖅᑕᐅᑐᐃᓐᓇᕈᓐᓃᕐᓗᑎᑦ ᐊᔪᕈᓐᓃᕈᓐᓇᕐᒥᔪᑦ ᐊᐅᓚᑕᐅᑐᐃᓐᓇᕈᓐᓃᕐᓗᑎᑦ ᒐᕙᒪᒃᑯᓐᓄᑦ CGS-ᑯᓐᓄᑦ 
ᐊᐅᓚᑕᐅᓗᐊᖃᑦᑕᖅᓯᒪᒻᒪᑕ ᑕᒪᓐᓇ ᓄᖅᑲᕆᐊᖃᕐᒪᑦ ᐅᑉᐱᕆᔭᐅᓕᕆᐊᖃᕐᒪᑕ. (ᑐᓵᔨᑎᒍᑦ) ᑕᐃᑐᐃᓐᓇᖅᑕᕗᑦ 
ᓄᓇᓕᓐᓂ ᐱᔪᓐᓇᖅᑎᑦᑎᓂᖅ.  
 
(ᑐᓵᔨᑎᒎᕈᓐᓃᖅᑐᖅ) ᐅᑉᐱᕈᓱᒃᑭᕗᖓᑦᑕᐅᖅ ᑕᒪᒃᑯᐊ ᐃᖅᑲᕐᑐᐃᕕᓕᕆᔨᒃᑯᑦ ᐋᖅᑭᒋᐊᕆᐊᖃᕐᒪᑦ. ᐆᒃᑑᑎᒋᓗᒍ 
ᒪᑯᐊ ᒪᒃᑯᑦᑐᖁᑎᕗᑦ ᑕᒻᒪᓚᐅᓲᑯᓘᒻᒪᑕ ᑕᒻᒪᕌᖓᒥᒃ Criminal Record-ᖃᐃᓐᓇᓕᖅᖢᑎᑦ 
ᐃᑲᔪᖅᑕᐅᔪᓐᓇᖏᓐᓂᑯᒥᓄᑦ. ᒪᒃᑯᓚᐅᖅᓱᓂ ᑕᒻᒪᓚᐅᓲᖑᓐᓇᕐᒪᑦ ᐃᓐᓇᕈᖅᐸᓪᓕᐊᓪᓗᓂ ᐃᓱᒻᒪᐸᓪᓕᐊᓪᓗᓂ 
ᐅᒡᒍᐊᓕᕐᓇᓲᖑᒻᒪᑦ.  

ᑕᒪᒃᑯᐊ ᐃᑲᔪᕆᐊᖃᕋᑦᑎᒍᑦ Criminal Record-ᖃᓕᕌᖓᒥ ᐱᓕᕆᕝᕕᔅᓴᒧᑦ ᐊᔪᕐᓇᖅᓯᖃᑦᑕᕐᒪᑦ ᐊᒻᒪᓗ 
ᐅᑉᐱᓇᖅᑑᔭᕆᐊᖃᕋᑦᑕ ᐊᔾᔨᖏᓐᓂᒃ ᐃᓅᓯᖃᕆᐊᖃᕋᑦᑕ. ᐃᖅᑲᓇᐃᔮᔅᓴᒧᑦ ᐊᔪᓕᖅᑎᑕᐅᖃᑦᑕᖅᑐᑦ 
ᓂᕈᐊᕋᒃᓴᐅᕈᓐᓇᐅᔭᐅᔭᒃᓱᑕ ᒪᓕᒐᕐᒥᒃ ᓯᖁᒥᓯᒪᑎᓪᓗᑕ. ᑕᒪᓐᓇ ᑲᓐᖑᓇᖅᑐᖅ ᐅᕙᑦᑎᓐᓄᑦ. ᓂᕈᐊᖅᑕᐅᒍᒪ 
ᒥᓂᔅᑕᒧᑦ ᑕᒪᓐᓇ ᐱᓕᕆᐊᕆᔪᒪᕙᕋ.  
 
ᒥᓂᔅᑑᓚᐅᖅᓯᒪᒋᓪᓗᖓ ᑕᐃᔅᓱᒪᓂ ᐅᑲᓕᖅ ᓯᕗᓕᖅᑎᒋᑎᓪᓗᑎᒍᑦ ᐊᒃᓱᕈᕐᓇᖅᑑᖃᑦᑕᓚᐅᖅᑐᖅ ᑭᓯᐊᓂᑦᑕᐅᖅ 
ᐱᓕᕆᖃᑎᒌᑦᑎᐊᖅᑐᑕ ᑕᒪᒃᑯᐊ ᐅᖁᒪᐃᑦᑑᒐᓗᐊᑦ ᐊᓂᒍᖅᑎᑉᐸᓚᐅᖅᑕᕗᑦ ᐊᑕᐅᓯᐅᖃᑎᒌᔅᓱᑕ.  
 
ᒪᓕᒐᓕᐅᖅᑎᐅᖃᑎᒃᑲ ᓂᕈᐊᖅᑕᐅᔪᒪᕗᖓ ᑕᕝᕗᖓ ᖁᑦᑎᑦᑑᓂᐊᖅᑐᓄᑦ ᑲᑎᒪᔨᓄᑦ ᐱᓕᕆᔪᓐᓇᖅᑐᖓ 
ᐃᓕᕋᓱᓐᓇᖓᓗ ᑭᓇᒐᓚᒻᒥᒃ. ᐃᖅᓯᓇᖅᑐᐊᓗᖃᑦᑕᕐᓇᖓᓗ ᐃᔅᓯᓵᖃᑦᑕᕐᓇᖓᓗ ᐃᓅᖃᑎᒃᑲᓄᑦ 
ᐅᒃᑯᐃᖔᑦᑎᐊᕈᓐᓇᖅᓱᖓᓗ ᐅᒃᑯᐃᖔᑦᓯᐊᖅᑐᖓᓗ ᑭᓇᒃᑯᑐᐃᓐᓇᕐᒧᑦ.  
 
ᑕᒪᒃᑯᐊᓗ ᓄᓇᓕᕋᓛᑦ ᐊᓐᖑᑎᔾᔫᒥᔭᕆᐊᖃᕐᒪᑕ ᐃᓚᒋᔭᐅᒐᓗᐊᕋᑦᑕᖓᐃ ᐸᐅᓗᓰ? ᑭᖑᕝᕙᑯᓘᓕᕐᒪᑕ. ᑖᒃᑯᓂᖓ 
ᐊᒃᓱᕈᐊᕆᒋᐊᖃᕋᔭᖅᐳᖓ ᐊᒻᒪ ᐊᐱᕆᕙᔅᓯ ᑕᕝᕗᖓ ᒥᓂᔅᑕᒧᑦ ᐃᓕᔭᐅᔪᒪᓪᓗᖓ. ᖁᔭᓐᓇᒦᒃ, ᐅᖃᖅ ᐊᒻᒪᓗ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ ᐱᕕᖃᖅᑎᑦᑐᒪᓕᕐᒪᔭᕋ, ᒥᔅᑐ ᓴᕕᑲᑖᖅ 5 ᒥᓂᔅ ᑐᖔᓂᓘᓐᓃᑦ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᕗᓪᓕᖅᐹᒥ ᐅᐱᒋᔪᒪᓪᓗᒍ ᒥᔅᑕ ᐹᓪ ᖁᐊᓴ 
ᓂᕈᐊᖅᑕᐅᒻᒪᑦ ᐃᖅᑲᓇᐃᔭᖃᑎᒋᔪᒪᓪᓗᑎᑦ ᐃᖅᑲᓇᐃᔭᕐᕕᒋᔪᒪᓪᓗᒋᑦᑎᑦ ᐊᒻᒪᓗ ᐃᑲᔪᖅᑐᖅᑖᓗᒋᕙᒋᑦ 
ᐊᒃᓱᕈᑦᑎᐊᖅᖢᖓ ᓯᕗᓕᖅᑎᐅᓕᖅᑎᓪᓗᑎᑦ.  
 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᓂᕈᐊᒐᒃᓴᐅᕗᖓ ᓂᕈᐊᖅᑕᐅᔪᒪᓐᓇᐅᒐᓗᐊᖅ. ᐃᖅᑲᓇᐃᔭᐅᓯᕆᕙᑦᑕᒃᑲ 
ᓱᕐᕋᔾᔮᓐᖏᑕᒃᑲ ᐊᖏᖅᓯᒪᑦᑎᐊᖅᖢᖓ ᐱᓕᕆᕕᒻᒧᑦ ᑐᓂᔭᐅᑐᐊᕋᒪ ᒥᓂᔅᑕᐅᕝᕕᒋᓂᐊᖅᑕᓐᓄᑦ. 
ᐃᓚᒋᐊᖅᓯᓪᓚᕆᒍᓐᓇᖏᓐᓇᒪ ᑕᒪᑐᒧᖓ ᐊᑯᓂᐊᓗᒃ ᐃᓅᓯᓕᒫᑦᑎᐊᓐᓄᑦ ᐃᖅᑲᓇᐃᔭᕐᓂᕆᓂᐊᖅᑕᕋ.  
 
>>ᐃᓪᓚᖅᑐᑦ 
 
32-ᓂᒃ ᐊᐱᖅᑯᑎᓂᑦ ᑭᐅᖅᑲᐅᓪᓗᖓ, 10 ᒥᓂᔅ ᐅᖃᓪᓚᖅᑲᐅᓪᓗᖓ ᐅᓗᓕᒫᕋᓗᒃ ᑕᕝᕙᓃᒃᖢᖓ. 
ᖃᐅᔨᒪᔭᐅᓕᕋᒪ ᐊᑯᓂᕈᓗᒃ ᐅᖃᓪᓚᒃᓲᔭᓕᕋᒪ. 
 
>>ᐃᓪᓚᖅᑐᑦ 
 
ᑕᕝᕙᓂ ᐊᑎᕋ ᑐᓂᕙᕋ ᒥᓂᔅᑕᐃᑦ ᑲᑎᒪᔨᖏᓐᓄᑦ ᓂᕈᐊᖅᑕᐅᔪᒪᒐᓗᐊᖅᖢᖓ ᐃᑲᔪᖅᑕᐅᔪᒪᓪᓗᖓᓗ ᐃᓕᔅᓯᓐᓂ 
ᐃᓕᔭᐅᓂᐊᕋᒪ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᕙᓪᓕᐊᓗᖓ ᒥᔅ ᓯᐅᑎᐊᐱᒃ 5 ᒥᓂᔅ ᑐᖔᓂᓘᓐᓃᑦ.  
 
ᓯᐅᑎᐊᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᔩᓂ ᑎᒃᑯᐊᖅᑲᐅᒐᕕᑦ. ᑕᐃᒃᑯᐊᑦᑕᐅᖅ ᓂᕈᐊᖅᑐᒥᓃᑦ 
ᐅᕙᓐᓄᑦ ᓯᓈᓂ.   

ᐅᕙᓃᑦᑐᐃᑦ ᒫᓐᓇ ᓯᕗᓕᖅᑎᕗᑦ ᓯᕗᓕᖅᑎᐅᖃᑦᑕᖅᓯᒪᔪᐃᑦ ᐱᓗᐊᓐᖑᐊᖅᑐᑦ ᑕᐃᒃᑯᐊᓗ ᑕᓚᕖᓴᒥ 
ᑕᑯᓐᓈᖅᑐᐃᑦ, ᐊᐃᑉᐸᕋ ᑕᑯᓐᓈᖃᑕᐅᒻᒪᑦ (ᑐᓵᔨᑎᒍᑦ) ᐱᐊᓗᒃᑲ.  
 
(ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᑦᑐᖓ ᒫᓐᓇ ᐊᑐᖅᑲᐅᔭᕗᑦ ᑲᔪᓯᑦᑎᐊᕈᑎᒋᓚᖓᒐᑦᑎᒍ. ᓇᓗᓇᓐᖏᒻᒪᑦ ᔫ ᐃᓄᒃ 
ᐊᔪᕋᓂ ᐅᖃᖅᑎᐅᖃᑦᑕᓚᖓᒻᒪᑦ ᐊᒻᒪ ᓇᓗᓇᓐᖏ ᓯᕗᓕᖅᑎᑦᑖᕋᑖᕋᑦᑕ ᓂᕈᐊᖅᑕᕗᑦ ᐹᓪ ᖁᐊᓴ ᐊᑯᓂ 
ᓯᕗᓕᖅᑎᐅᖃᑦᑕᖅᓯᒪᓕᕐᖓᑦ. ᑖᓐᓇ ᐃᓱᒪᒋᓪᓗᒍ ᐃᒫᒃ ᐅᖃᕈᓐᓇᖅᑐᖓ, (ᑐᓵᔨᑎᒍᑦ) ᐊᒡᒋᖅᑐᓂᒃ 
ᐱᓇᓱᐊᕈᓯᕐᓂᑦ ᐃᖅᑲᓇᐃᔭᖃᑎᖃᕈᒪᓪᓗᖓ ᑭᒡᒐᑐᕐᓗᒋᑦ ᓂᕈᐊᖅᑎᒋᓯᒪᔭᓕᒫᕗᑦ.  
 
ᐊᑎᕋ ᐃᓕᔭᕋ ᒥᓂᔅᑕᐅᔪᒪᓪᓗᖓ ᓄᑖᒥᒃ ᒐᕙᒪᐅᔪᓂᒃ. ᐱᓇᓱᐊᕈᓯᕐᓂᑦ ᕿᒪᑦᑕᑎᓐᓂᒃ ᐊᒻᒪ 
ᓂᕈᐊᒐᒃᓴᐅᖃᑦᑕᖅᖢᖓ ᑐᓴᖃᑦᑕᖅᓯᒪᔪᖓ ᐅᓄᖅᑐᓂᑦ ᓄᓇᕗᒻᒥᐅᓂᓪᓗ ᐱᖃᓐᓇᕆᔭᒃᑲ. ᓄᓇᕗᑦ ᐊᒃᓱᐊᓗᒃ 
ᐱᕕᔅᓴᖃᕐᒪᑦ.  
 
ᓄᓇᕗᒻᒦᖔᖅᓯᒪᔭᕆᐊᖃᖅᖢᑕᓗ, ᑭᓯᐊᓂ ᐊᖏᓂᖅᐹᖑᔪᖅ ᒎᓗᐊᓘᖏᑦᑐᖅ ᐱᓕᕆᔪ ᓄᓇᕗᑦ ᐅᕝᕙᓘᓐᓃᑦ 
ᓄᓇᒥᐅᑕᐃᑦ ᐅᖅᓱᐊᓗᓐᖏᑦᑐᑦ ᐃᒫᓂ, ᐃᓄᐃᑦ ᑕᒪᒃᑯᐊ ᐅᕙᒍᑦ ᑕᐃᒪ ᐃᓄᖁᑎᕗᑦ ᑖᒃᑯᐊ ᐱᒻᒪᕆᐅᓂᖅᐹᑦ. 
ᑕᒫᓂ ᓄᓇᖃᖅᓯᒪᓕᕋᑦᑕ ᐊᕐᕌᒍᒐᓵᓗᓐᓄᑦ ᐊᒃᓱᕈᐃᓴᒃᓯᒪᔪᒍᑦ ᓯᕗᒻᒧᐊᒃᓯᒪᔪᒍᑦ ᓂᓪᓚᓱᐊᓗᒻᒥ ᓄᓇᕐᔪᐊᕐᒥ 
ᓂᓪᓚᓱᓐᓂᖅᐹᖑᔪᒥᒃ. ᓴᐱᓕᓱᐃᑦᑑᔪᒍᑦ ᑕᐃᒪᓐᓇ ᒫᓐᓇ ᐱᒋᐊᕆᐊᖃᓕᕋᑦᑎᒍᑦ ᐱᕈᖅᐸᓪᓕᐊᓂᖓ 
ᓯᕗᒧᐊᒃᑎᐊᕐᓗᓂᓗ ᓄᓇᕗᑦ.  
 
ᐱᓇᓱᐊᕈᓯᐅᕋᑖᖅᑐᓂ ᐃᓕᑉᐹᓪᓕᓚᐅᕋᒪ ᐃᓛᑎᒍᑦ ᓯᕗᓪᓕᖅᐹᒥᓗ ᑲᑎᑦᑕᕆᐅᖅᖢᒋᑦ. ᐅᐱᒍᓱᑦᑎᐊᖅᑐᖓ 
ᑕᒫᓂᖃᑕᐅᔪᓐᓇᕋᒪ ᐃᖅᑲᓇᐃᔭᖃᑎᖃᕈᓐᓇᖅᖢᖓᓗ ᐃᓘᓐᓇᓯᓐᓂᒃ ᓄᓇᕗᒻᒥᐅᑦ ᑭᒡᒐᑐᕐᓗᒋᑦ. ᐅᖃᕈᒪᓪᓗᖓ 
ᑕᒪᒃᑯᐊ ᐊᑐᖅᓯᒪᔭᒃᑲ ᓈᓚᑦᑐᒋᑦ ᔩᓐᓗ, ᑖᓐᓇ ᓄᓇᓕᖅᐸᐅᔭᐅᒐᒪ ᑕᒫᓂ ᐊᔾᔨᒌᓂᒃ 
ᐱᓕᕆᖃᑎᒌᒋᐊᖃᖃᑦᑕᖅᑕᖓᑦ ᑕᐃᒃᑯᐊ ᐃᓚᐅᖃᑎᒋᖃᑦᑕᖅᓯᒪᒻᒥᒪᒃᑲ ᑕᐃᖅᑲᐅᔭᖏᑦ.  
 
ᐊᕐᕌᒍᓄᑦ 25−ᓄᑦ ᐃᖅᑲᓇᐃᔭᖃᑦᑕᖅᓯᒪᔪᖓ ᐊᑭᓕᖅᓱᖅᑕᐅᓇᖓ  ᑕᒫᓂ ᓄᓇᑦᑎᓐᓂᑦ, ᒪᕐᕈᐊᖅᑎᖅ 
ᒪᐃᔭᐅᓯᒪᓪᓗᖓ ᐊᒻᒪᓗ ᐊᖓᔪᖅᑳᖑᓯᒪᓪᓗᖓ ᑐᖏᓕᕆᔭᐅᓯᒪᓪᓗᖓᓗ ᓄᓇᓖᑦ ᒐᕙᒪᖏᑕ ᑲᑐᔾᔨᖃᑎᒌᖏᓐᓄᑦ 
ᐊᒻᒪᓗᑦᑕᐅᖅ ᐸᐅᖅᑑᑎᒃᑯᓐᓄᓪᓗ ᐃᓚᒋᔭᐅᖃᑦᑕᖅᓯᒪᓪᓗᖓ. ᒐᕙᒪᑐᖃᒃᑯᓐᓄᑦ ᐃᖅᑲᓇᐃᔭᖅᓯᒪᔪᖓ ᐊᒻᒪᓗ 
ᓇᒻᒥᓂᖃᖅᑐᖓ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖃᑦᑕᖅᓯᒪᓪᓗᖓ ᐊᕐᕌᒍᓄᑦ 19−ᓄᑦ, ᒍᕋᐃᓐ ᐊᓐ ᕗᕉᒥ ᑳᐱᑐᕐᕕᒻᒥᑦ 
ᓇᒻᒥᓂᖃᖅᓯᒪᓪᓗᖓ, ᐊᓈᓇᐅᓪᓗᖓ ᓇᒻᒥᓂᖃᖅᑎᐅᓪᓗᖓᓗ ᐅᑉᐱᕈᓱᑦᑐᖓ ᐃᓕᓐᓂᐊᖅᓯᒪᑦᑎᐊᕐᓂᕐᓂᑦ, 
ᐃᓚᒋᔭᐅᔪᓐᓇᕐᓂᓐᓂᓪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ.  
 
ᐃᑲᔪᖅᑎᕆᔪᒪᓪᓗᖓ ᓄᓇᕗᒻᒥᑦ ᓯᕗᒧᐊᖅᐸᓪᓕᐊᓕᖅᑎᓪᓗᒋᑦ ᐊᒻᒪᓗ ᐃᓅᓕᓴᖅᑕᐅᔾᔪᑎᒃᓴᓂᑦ ᓄᓇᕗᓕᒫᒥᑦ 
ᐊᑐᖁᓪᓗᒋᑦ. ᓈᒻᒪᖏᒻᒪᑦ ᑕᐃᒃᑯᐊ ᐃᓐᓇᑐᖃᐃᑦ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᑎᑕᐅᖃᑦᑕᕐᓂᖓᑦ 
ᓈᒻᒪᖏᒻᒪᑦ, ᓄᖅᑲᕆᐊᖃᖅᑕᕆᕗᕐᓗ ᑕᒪᓐᓇ, ᓈᒻᒪᖏᒻᒪᑦ. ᑕᒫᓂ ᐃᖃᓗᓐᓂᑦ ᓄᓇᓕᐸᐅᔭᖓᓂ ᐃᓪᓗᕋᓛᓂᒃ  
ᓯᓂᖃᑦᑕᕋᑦᑕ ᐃᓪᓗᑭᒃᓴᓗᐊᕐᓂᑯᒧᑦ ᓂᓪᓚᓱᐊᓗᑦᑎᓪᓗᒍ, ᓈᒻᒪᓐᖏᒻᒪᑦ. ᒪᒃᑯᑦᑐᑦ ᐃᖅᑲᓇᐃᔮᖃᑦᑕᕈᓐᓃᕐᒪᑕ 
ᒐᕙᒪᒃᑯᓐᓂᑦ. 
 
ᓈᒻᒪᓐᖏᒻᒪᑦ ᐅᓄᖅᑐᑦ ᓄᓇᓕᓐᓂᑦ ᓂᕆᐅᓐᓂᖃᕈᓐᓃᕐᒪᑕ ᐱᐅᓯᒋᐊᕐᓂᐊᖅᓱᒋᓯᓐᓇᔪᓐᓃᖅᑐᑦ. ᐱᖃᓐᓇᕆᔭᒃᑲ, 
ᒪᓕᒐᓕᐅᖅᑎᐅᔪᓪᓗ ᓂᕈᐊᖅᑕᐅᓯᒪᔪᒍᑦ ᐅᕙᒍᑦ ᐱᓕᕆᑦᑎᐊᕐᓂᖅᓴᐅᔭᕆᐊᖃᕋᑦᑕ ᐅᑉᐱᕈᓱᑦᑐᖓᓗ 
ᐱᓕᕆᑦᑎᐊᕈᓐᓇᕐᓂᑦᑎᓐᓂᑦ. ᑕᒪᒃᑯᓂᖓ ᐱᔾᔪᑎᐅᔪᓂᒃ ᐅᓄᖅᑐᓂᒃ   

ᐃᖅᑲᓇᐃᔮᖃᕈᒪᔪᖓ ᐱᓕᕆᐊᖃᕐᓗᖓ ᓄᓇᕗᒻᒥ, ᑕᐃᒪᓕ ᐃᓕᔅᓯᓐᓄᑦ ᐃᑲᔪᖅᑐᖅᑕᐅᔪᒪᔪᖓ ᒥᓂᔅᑕᐅᔪᑦ 
ᑲᑎᒪᔨᖏᓐᓄᑦ ᑲᑎᒪᔨᐅᖃᑕᐅᔪᒪᓪᓗᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓯᐅᑎᐊᐱᒃ. ᐅᑯᐊ ᐅᖃᓪᓚᖃᑦᑕᖅᑐᑦ ᐊᔪᕈᓐᓃᖅᓴᓪᓚᕆᑦᑐᕕᓂᐅᖅᑰᖅᑐᑦ, 
ᓈᒻᒪᓈᖏᓐᓇᓪᓚᕆᖃᑦᑕᖅᑐᑦ. 
 
>>ᐃᓪᓚᖅᑐᑦ 
 
ᑲᔪᓯᓗᑕ. ᑭᖑᓪᓕᖅᐹᖑᓗᓂ ᐅᖃᓪᓚᖕᓂᐊᖅᑐᖅ, ᒥᔅ ᑕᐅᑐᓐᖏ, 5−ᒥᓂᔅ ᑐᖔᓂᓘᓐᓃᑦ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑎᑦᑎᐊᕋᒪ ᖁᔭᓐᓇᒦᕐᓂᕐᒥᒃ ᐊᒻᒪᓗ ᐋᕈᓛᖅ ᖁᔭᒋᕙᒋᑦ 
ᐅᖃᐅᑎᖅᑲᐅᒐᒃᑭᑦ ᐅᓇᒻᒥᒌᓐᓇᓲᕆᒐᒃᑭᑦ ᓵᓚᒋᔭᐅᖏᓐᓇᖅᐸᑦᑐᖓᓗ ᐃᓕᓐᓄᑦ ᐅᐱᒋᕙᒋᑦ, ᐅᐱᒋᑦᑎᐊᖅᐸᒋᑦ.  
 
ᓄᓇᕗᓕᒫᑦᑎᐊᖅ ᑎᑭᖃᑦᑕᖅᓯᒪᔭᕋ ᐊᒻᒪᓗ ᐃᓄᐃᑦ ᐃᓪᓗᖏᓐᓄᑦ ᐃᑎᖃᑦᑕᖅᓯᒪᔪᖓ, ᐃᓄᐃᑦ ᐊᐱᖅᓱᓕᖅᑐᑦ 
ᖃᓄᖅ ᓇᒦᓕᕋᓗᐊᕐᒪᖔᑦ ᓄᓇᕗᑦ ᒐᕙᒪᖓ. ᑕᒪᒃᑯᐊ ᐱᔪᒪᔭᖅᐳᑦ ᐃᓪᓗᑭᒃᓴᕐᓂᖅ, ᐱᓕᕆᔪᓐᓇᖏᓐᓂᖅ ᐊᒻᒪᓗ 
ᐱᖁᑎᓄᑦ ᐊᖏᔪᓄᑦ ᓈᒻᒪᑦᑎᐊᖅᑐᓂᒃ ᓄᓇᓕᖕᓂᑦ, ᓄᓇᕗᓕᒫᑦᑎᐊᕐᒥᑦ ᑕᐅᑐᒋᐊᖃᕋᑦᑕ. ᐅᒃᐱᕈᓱᒃᑲᒪ ᑕᐃᒃᑯᐊ 
ᓯᕗᓕᖅᑎᐅᔪᑦ ᓂᐱᖏᑦ, ᓂᕈᐊᖅᑎᒋᔭᕐᒪ ᑐᓵᔭᐅᔭᕆᐊᖃᕐᒪᑕ ᐊᒻᒪᓗ ᓂᕈᐊᖅᑎᒋᔭᓯ.  
 
ᓯᕗᓪᓕᖅᐹᕐᒥᒃ ᐅᐃᒐ, ᕼᐃᐅᕆ ᑕᐅᑐᓐᖏ ᑐᓵᒻᒪᑦ ᖁᔭᓐᓇᒦᖅᐸᒋ ᐃᑲᔪᐃᓐᓇᖅᐸᒃᑲᒻᒪ ᐱᔪᒪᔭᕋᓂᑦ. 
ᐃᓪᓗᓕᒑᕐᔪᓪᓗ ᐊᒻᒪᓗ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑑᓂ ᐋᖁᐊᖅ ᖁᔭᓐᓇᒦᖅᐸᒋᑦ ᑎᒃᑯᐊᖅᓯᖅᑲᐅᒐᕕᑦ.  
 
ᐊᑯᓂ ᐅᖃᔾᔮᖏᑦᑐᖓ ᑭᓯᐊᓂᓕ ᐅᕙᒍᑦ ᓄᓇᕗᒻᒥᐅᑕᐅᔪᒍᑦ ᓄᓇᕗᒻᒥᑦ ᓇᓪᓕᒍᓱᒃᑲᑦᑕ ᐃᓕᑦᑎᑐᑦᑕᐅᖅ 
ᓄᓇᕗᑦ ᓇᓪᓕᒋᔭᕋ, ᐊᖏᕐᕋᕆᒐᒃᑯ. ᑕᐅᑐᒐᒪᔪᖓᓕ, ᑕᑯᔪᒪᔪᖓᓕ ᓂᕈᐊᕈᔅᓯᓐᖓ ᖃᓄᖅ ᐅᕙᒍᑦ, ᐃᕝᕕᓪᓗ 
ᑕᒪᒃᑯᐊ ᐊᒃᓱᕈᕐᓇᖅᑑᒐᓗᐊᑦ ᐋᖅᑭᒋᐊᒃᑲᓐᓂᕐᓂᕐᒥᒃ.  
 
(ᑐᓵᔨᑎᒍᑦ) ᑎᒍᓯᕙᓪᓕᐊᔭᕆᐊᖃᓕᕋᑦᑕ ᐱᔨᑦᓯᑦᑎᐊᕆᐊᖃᓕᖅᑐᑕᓗ ᐊᒃᓱᕉᓴᓐᓇᖅᑐᓂᒃ ᓵᓐᖓᔅᓴᕋᓗᐊᖅᑐᒍᑦ 
ᑭᓯᐊᓂ ᑮᓇᐅᔭᓕᐅᕋᓱᐊᕐᓂᒃᑯᑦ, ᐃᓅᓯᓕᕆᓂᒃᑯᑦ, ᐃᓕᖅᑯᓯᓕᕆᓂᒃᑯᑦ ᐃᖅᑲᓇᐃᔭᕆᐊᖃᕋᑦᑕ, 
ᐃᖅᑲᓇᐃᔭᖃᑎᒌᓪᓗᑕ ᐃᓄᓐᓂᑦ, ᐃᓄᐃᓪᓗ ᑎᒥᖁᑎᖏᓐᓂᑦ ᐃᖅᑲᓇᐃᔭᖃᑎᖃᕐᓗᑕ, ᐃᖅᑲᓇᐃᔭᖃᑎᒌᓪᓗᑕ 
ᕼᐋᒻᒪᓚᐅᔪᓂᓪᓗ ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓪᓗ ᒪᓕᒐᓕᐅᖅᑎᖏᓐᓂᑦ ᑕᒪᒃᑯᐊ ᐃᑳᕈᑎᓕᐅᕐᓗᑕ 
ᐱᓕᕆᖃᑎᒌᓐᓂᐊᕋᑦᑕ ᐱᔨᑦᓯᕈᑎᖃᕐᓗᑕᓗ ᑕᒪᒃᑯᓄᖓ ᐊᖏᕈᑕᐅᓯᒪᔪᓂᒃ ᐊᐅᓚᔾᔭᐃᓂᒃᑯᑦ ᐊᒻᒪᓗ 
ᓴᖅᑭᑦᑎᓂᒃᑯᑦ ᑕᒪᒃᑯᓂᖓ ᐊᒻᒪᓗ ᐱᓗᐊᖅᑐᒥᑦ ᐅᕙᒍᑦ ᐃᓕᔅᓯᓗ ᐅᕙᒍᑦ ᐱᐅᓂᖅᓴᒥᒃ ᓄᓇᕗᒻᒦᖁᓪᓗᑕ 
ᒪᒃᑯᑦᑐᕗᓪᓗ ᐃᓚᐅᖁᓪᓗᒋᑦ ᐊᒻᒪᓗᑦᑕᐅᖅ ᑲᓇᑕᒥᐅᑕᓂᒃ ᐱᒋᔭᐅᔪᓂᒃ ᐱᔪᒪᑐᐃᓐᓇᖅᑐᒍ ᐃᓅᓯᑦᑎᓐᓂᑦ 
ᐱᐅᓯᒋᐊᖁᓪᓗᒋᑦ ᓄᓇᕗᒻᒥᐅᑦ.  
 
ᐃᓱᒪᖅᓴᖅᓯᐅᕈᑕᐅᓂᐊᖅᐳᖓ ᐳᐃᒍᓐᓂᕈᔅᓯ ᓂᕈᐊᕆᐊᔅᓴᖅ ᑭᓇᐅᓂᓐᓂ ᐊᑎᕋ ᑭᖑᓪᓕᖅᐹᖅ. 
 
>>ᐃᓪᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑕᐃᒪ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓂᕈᐊᕐᓂᖅ ᒥᓂᔅᑕᒃᓴᓂᒃ 

 
ᐃᒃᓯᕙᐅᑕᖅ: ᐱᔭᕇᕆᐊᕐᓂᐊᓕᖅᑐᒍᑦ ᖁᔭᓐᓇᒦᕈᓐᓇᖅᓯᓕᕋᓗᐊᕐᓗᑕ. ᖁᔭᓐᓇᒦᒃ. ᒫᓐᓇ ᑲᔪᓯᑐᐃᓐᓇᕐᓂᐊᕋᑦᑕ. 
ᑕᐃᒪ ᓂᕈᐊᒐᒃᓴᓕᒻᒪᕆᐊᓘᒐᔅᓯ ᐃᓱᒪᒃᓴᖅᓯᐅᕈᑎᒃᓴᑦᑎᐊᖅᖢᑕᓗ.  
 
ᑕᐃᒃᑯᐊ ᓂᕈᐊᖅᑕᐅᓇᓱᒃᑐᑦ good luck, ᑭᓯᐊᓂ ᐊᑕᖏᔾᔮᖏᑦᑐᓯ. ᐃᓚᐃᓐᓇᖅᑎᒍᑦ ᐃᓕᓐᓂᐊᕋᔅᓯ. ᑭᓯᐊᓂ 
ᖁᕕᐊᓇᖃᑦᑕᖅᑐᖅ ᐅᖃᖅᑐᖃᖃᑦᑕᕐᒪᑦ ᐱᓕᕆᖃᑎᒌᖕᓂᐊᕋᑦᑕᒎᖅ ᓇᓂ ᐃᒃᓯᕚᕋᓗᐊᕈᑦᑕ. 
 
ᑕᐃᒪᓐᓇᒃ ᐋᖅᑭᑦᑎᐊᖅᓯᒪᔪᒻᒪᕆᐊᓗᖅᑰᔨᖅᑲᐅᖕᒪᑦ ᐅᐊᑦᑎᐊᖅ ᓂᕈᐊᕐᓂᕆᖅᑲᐅᔭᕗᑦ [ᓯᕗᓕᖅᑎᒥᒃ], 
ᑕᐃᒪᓐᓇᑦᑕᐅᖅ ᓂᕈᐊᖅᐸᓪᓕᐊᖑᔮᕈᓐᓇᕐᓂᐊᖅᑐᒍᑦ, ᒥᔅ ᐊᕐᓇᒃᑲᖅ ᐊᒻᒪᓗ ᒥᔅ ᓯᐅᑎᐊᐱᒃ ᐱᒋᐊᕐᕕᐅᓗᑎᒃ. 
ᑐᐊᕕᕐᓇᖏᑦᑐᖅ ᐃᒃᓯᕚᖑᖏᑦᑐᒍᑦ, ᑐᐊᕕᕋᓗᐊᕆᐊᑐᓐᖏᑦᑐᓯ. ᒪᐅᓇ ᓴᓂᕌᖓᑎᒍᑦ ᐊᓂᖔᖅᐸᒡᓗᓯ. 
ᓂᕈᐊᓚᐅᕐᒥᑕ. 
 
>>ᓄᖅᑲᑲᐃᓐᓇᖅᐳᑦ 18:46ᒥ ᑲᔪᓯᒃᑲᓐᓂᖅᑐᑎᓪᓗ 18:52ᒥ 
 
ᐃᒃᓯᕙᐅᑕᖅ: ᒫᓐᓇ ᓂᕈᐊᖅᑐᐃᓐᓇᐅᖅᑰᕋᑦᑕ. ᑖᒃᑯᐊ ᓂᕈᐊᕈᑎᒋᖃᑖᖅᑕᕗᑦ ᑕᕝᕙᓐᖓᑦ ᑲᑎᒪᕕᐅᑉ 
ᓯᓚᑎᑦᑎᐊᖓᓅᖅᑕᐅᓗᑎᑦ ᓇᐃᓴᖅᑕᐅᓂᐊᕐᒪᑕ. ᐅᑕᖅᑭᓂᑦᑎᓐᓂ ᓄᖅᑲᖓᓚᐅᑲᓐᓂᐊᖅᑐᒍᑦ. 
ᓇᓗᓇᐃᖅᓯᓂᐊᖅᐳᒍᑦ ᐅᑎᕈᓐᓇᖅᓯᑐᐊᕈᑦ. 
 
>>ᓄᖅᑲᑲᐃᓐᓇᖅᑐᑦ 18:52ᒥ ᑲᔪᓯᒃᑲᓂᖅᑐᑎᓪᓗ  19:37ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᔅᓯ. ᑲᑎᒪᔩᑦ, ᓇᓗᓇᓐᖏᑦᑎᐊᖅᑐᒥᒃ ᓂᕈᐊᖅᓯᓯᒪᒐᔅᓯ 7−ᖑᔪᓂᒃ 
ᓯᕗᓕᖅᑎᐅᖃᑕᐅᓂᐊᖅᑐᓂᒃ ᓄᓇᕗᑦ ᒐᕙᒪᖓᓂᒃ. 
 
>>ᐸᑦᑕᑐᖅᑐᑦ 
 
ᐅᑯᐊ ᓇᓗᓇᐃᕐᓂᐊᖅᑕᑲ, ᓂᕈᐊᖅᑕᐅᔪᖅ ᒥᓂᔅᑐᓐᖑᖃᑕᐅᓂᐊᖅᑐᓂ ᒥᔅᑐ ᐊᕿᐊᕈᖅ. 
 
>>ᐸᑦᑕᑐᖅᑐᑦ 
 
ᓂᕈᐊᖅᑕᐅᔪᖅ ᒥᓂᔅᑐᓐᖑᖃᑕᐅᓂᐊᖅᑐᓂ ᒥᔅ ᐊᕐᓇᒃᑲᖅ. 
 
>>ᐸᑦᑕᑐᖅᑐᑦ 
 
ᓂᕈᐊᖅᑕᐅᔪᖅ ᒥᓂᔅᑐᓐᖑᖃᑕᐅᓂᐊᖅᑐᓂ ᒥᔅ ᐃᖃᓪᓗᐊᖅ. 
 
>>ᐸᑦᑕᑐᖅᑐᑦ 
 
ᓂᕈᐊᖅᑕᐅᔪᖅ ᒥᓂᔅᑐᓐᖑᖃᑕᐅᓂᐊᖅᑐᓂ ᒥᔅᑐ ᔪᐊᓇᓯ. 
 
>>ᐸᑦᑕᑐᖅᑐᑦ 
 
ᓂᕈᐊᖅᑕᐅᔪᖅ ᒥᓂᔅᑐᓐᖑᖃᑕᐅᓂᐊᖅᑐᓂ ᒥᔅᑐ ᑯᓱᒐᖅ. 

>>ᐸᑦᑕᑐᖅᑐᑦ 
 
ᓂᕈᐊᖅᑕᐅᔪᖅ ᒥᓂᔅᑐᓐᖑᖃᑕᐅᓂᐊᖅᑐᓂ ᒥᔅᑐ ᓴᕕᑲᑖᖅ 
 
>>ᐸᑦᑕᑐᖅᑐᑦ 
 
ᓂᕈᐊᖅᑕᐅᔪᖅ ᒥᓂᔅᑐᓐᖑᖃᑕᐅᓂᐊᖅᑐᓂ ᒥᔅ ᓯᐅᑎᐊᐱᒃ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᓯᕗᓕᖅᑎᒋᓂᐊᖅᑕᕗᑦ ᓄᓇᕗᒻᒥ, ᓯᕗᓕᖅᑎᐅᖃᑕᐅᓂᐊᖅᑐᑦ. ᐊᒻᒪᓗ ᐱᖁᔨᕗᖔᕈᑎᒥᒃ ᓯᕗᓪᓕᖅᐹᒥᒃ 
ᐅᕙᓂ ᐃᒡᓘᑉ ᐃᓗᐊᓂ ᑲᑎᒪᓕᕈᑦᑕ, ᓇᓗᓇᐃᖅᓯᔾᔪᑎᒥᒃ ᐱᑕᖃᓛᖅᑐᖅ, ᓴᖅᑭᑦᑐᖃᓛᖅᑐᖅ. 
 
ᒫᓐᓇ ᑲᑎᒪᔩᑦ ᐊᐱᕆᕗᖓ ᑖᒃᑯᐊ ᓂᕈᐊᕈᑎᒋᖅᑲᐅᔭᓯ ᓱᕋᑦᑎᔭᐅᔪᓐᓇᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᕋᖅᑎᔭᖅᑐᓚᐅᕐᒥᒋᑦ.  
 
ᐅᓪᓗᒥ ᑲᑎᒪᖃᑎᒌᒃᑲᑦᑕ ᐱᓕᕆᖃᑎᒌᑦᑐᑕᓗ, ᒫᓐᓇ ᓇᓗᓇᐃᖅᓯᑲᐃᓐᓇᓚᐅᕐᓚᖓ ᐅᓇ ᐃᒡᓗ ᑲᑎᒪᕖᒃ 
ᐅᐊᑦᑎᐊᕈᑦᑎᐊᖅ ᓴᖅᑭᑦᑎᓂᐊᖅᑐᖅ ᓇᓗᓇᐃᖅᓯᔾᔪᑎᒥᒃ ᑭᒃᑯᓕᒫᓄᑦ ᓇᓗᓇᐃᖅᓯᔾᔪᑎᒻᒪᕆᒻᒥᒃ ᑕᒪᒃᑯᓂᖓ 
ᐱᓕᕆᐊᕆᖅᑲᐅᔭᑦᑕ ᑎᓕᐅᖅᑲᐅᔭᑦᑕᓗ ᐊᑎᖏᓐᓂᒃ ᓇᓗᓇᐃᖅᑕᐅᔪᓂᒃ. ᐅᓪᓗᒥ ᓄᓇᕗᒻᒥ ᓯᕗᓕᖅᑎᒃᓴᓂᑦ 
ᑲᑎᒪᔾᔪᑎᖃᖅᑎᓪᓗᑕ ᐱᓕᕆᐊᕆᖅᑲᐅᔭᑦᑎᓐᓂᒃ ᑖᓐᓇ ᐆᒪ ᐃᒡᓘᑉ ᐱᓕᕆᐊᔅᓴᕆᒻᒪᒍ ᓴᖅᑭᓐᓂᐊᖅᑕᕗᑦ. 
 
ᐃᖅᑲᐃᑎᓚᐅᕐᓚᔅᓯ ᑲᑎᒪᔨᐅᖃᑎᒃᑲ ᑖᓐᓇ ᑕᓪᓕᒪᒋᔭᖓᓐᓂ ᓂᕈᐊᖅᑕᐅᓯᒪᕕᒃ ᓄᓇᕗᑦ ᐃᓗᐊᓂ ᓯᕗᓪᓕᖅᐹᒥᒃ 
ᑲᑎᒪᓛᖅᑐᑦ 1:30 ᐅᓐᓄᓴᒃᑯᑦ ᐊᐃᑉᐹᓂ, ᓄᕕᐱᕆ 21, 2017 ᐅᕙᓂ ᐃᒡᓗᒥ.  
 
ᑕᐃᔅᓱᒪᓂᓗ ᑲᑎᒪᓕᕈᑦᑕ ᓄᓇᕗᑦ ᐃᓗᐊᓄᑦ ᓇᒧᓕᒫᕐᓗ ᑕᓚᕖᓴᒃᑯᑦ ᑕᑯᔅᓴᐅᓛᖅᑐᒍᑦ, ᐱᓗᐊᖅᑐᒥ 
ᓄᓇᕗᒻᒥᐅᖑᖃᑎᕗᑦ ᑎᓕᐅᖅᐸᒃᑲ ᐃᓚᒋᔭᐅᖁᓪᓗᒋᑦ ᑕᐅᑐᓐᓂᒃᑯᑦ ᑕᓚᕖᓴᑎᒍᑦ. 
 
ᐃᖅᑲᐃᑎᑦᑎᓚᐅᕐᓚᖓ ᑖᒃᑯᐊ ᒪᓕᒐᓕᐅᖅᑏᑦ ᓯᕗᓕᖅᑎᓃᖃᑕᐅᓐᖏᑦᑐᑦ ᑲᑎᒪᓛᖅᑐᑦ 1:30−ᒥ ᑲᐅᑉᐸᑦ 
ᐅᓐᓄᓴᒃᑯᑦ ᑕᑉᐱᑲᓂ ᓇᓄᖅ [ᑲᑎᒪᕕᒥ] ᑲᑎᒪᕕᐅᑉ ᐃᓗᐊᓂ.  
 
ᑕᐃᒪᐃᒻᒪᑦ ᒫᓐᓇ ᐅᖃᖅᐳᖓ ᓄᓇᕗᒻᒥ ᓯᕗᓕᖅᑎᒃᓴᓂᒃ ᑲᑎᔾᔪᑎᖃᕐᓂᖅ ᓄᖅᑲᖅᐳᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
>>ᑲᑎᒪᓂᖅ ᓄᖅᑲᖅᑐᖅ 19:41ᒥ



 

 

 


